
Башҡ ор то с тан Ре с пуб ли каһы Хөкүмәте,
Башҡ ор то с тан Яҙ ы у сы лар бер ле ге,

Пра ви тель ст во Ре с пуб ли ки Баш кор то с тан,

Жур нал Элемтә, мәғлүмәт технологиялары һәм масса коммуникациялары өлкәһендә күҙәтеү

Та ныҡ лыҡ ПИ № ФС77�37206.

Жур нал ре дак ци я ла ком пью те рҙа йый ыл ды һәм биттәргә һа лын ды.
Ба ҫ ыр ға ҡул ҡуй ыл ды 01.04. 2013. Офсет ҡа ғыҙы. Фор ма ты 70х100 1/16. 

“Times” гарнитураһы.  Оф сет ысу лы менән ба ҫ ыл ды. 
Шарт лы ба ҫма та баҡ 15,6. Иҫәп нәш. та баҡ 18,1. 

Ти ражы 3 200 экз. Һатыуҙа хаҡы ирекле. За каз № 2.0041.13.

Бе ҙҙ ең ад рес: 450001, Башҡ ор то с тан Ре с пуб ли ка һы,
Өфө ҡа лаһы, Ок тябрь про спек ты, 2, 4�се ҡат. 

«Ағиҙел» журналы редакцияһы.
Наш ад рес: 450001, Ре с пуб ли ка Баш кор то с тан,

г.Уфа, про спект Ок тя б ря, 2, 4�й этаж.
Наш адрес в Интернете: Agideljurn@mail.ru.

http://agidel�rb.ru.

Баҫма Матбуғат һәм киң мәғлүмәт коммуникациялары буйынса федераль
агентлыҡтың финанс ярҙамында сығарылды.

Выпуск издания осуществлен при финансовой поддержке
Федерального агенства по печати и массовым коммуникациям.

Башҡ ор то с тан Ре с пуб ли каһы ның Өфө по ли гра фком би на ты
дәүләт уни тар пред при я ти еһ ын да ба ҫ ыл ды.

(450001, Өфө ҡа лаһы, Ок тябрь про спек ты, 2).
От пе ча та но в Государственном унитарном предприятии

Республики Башкортостан Уфим ский по ли гра фком би нат.

ЛИТЕРАТУРА, КУЛЬТУРА…

В НА ШЕМ НО МЕ РЕ:

Те ле фон дар:
Баш мөхәррир  – 277�76�88 (факс)
Баш мөхәррир урын баҫа ры һәм яу ап лы сәркәтип  – 274�89�65
Баш мөхәррирҙең хужалыҡ эштәре һәм подписка буйынса урынбаҫары –292�77�60 (факс)
Ши ғ риәт һәм сәнғәт, тәнҡит, публицистика бүлектәре  –277�87�73
Про за бүлеге – 277�87�50
Бух гал терия –  277�78�90 (факс)

=Ре дак ция фе ке ре ав то рҙ ар фе ке ре  менән тап килмәҫкә лә мөмкин.
=Ре дак ци я ға килгән ҡулъ я ҙ ма лар ре цен зи я лан май һәм ки ре ҡай та рыл май.
=Жур нал да сыҡҡ ан яҙ ма ла рҙы күсе реп ба ҫҡ ан да «Ағи ҙ ел»дән алын ған лы ғын күрһәтеү
мот лаҡ.
=Нәшриәт ғәйе бе менән киткән ете шһе ҙ лектәр өсөн ре дак ция яу ап бирмәй. Улар хаҡында
223�76�62 те ле фо ны менән хәбәр итергә кәрәк.



Р ә й л ә
С А Б И Т О В А  

А Р Т Ы Ҡ Б И К Ә

П О В Е С Т Ь 8 М О Н О Л О Г

Шулай итеп, мин йәнә мәркәздә,  йәғни Өфөлә. Юҡ, әлбиттә, ауылдан сыға
бел мәгән "ҡырағай" башҡорт бисәһе түгелмен  түгеллеккә. Элек тә  килгеләп
тор ҙом баш ҡалаға, хатта бер�ике төн ҡунып ҡалырға ла насип итте. Әммә
әлеге килеүем ул саҡтағы ваҡ�төйәк мәшәҡәттәр менән йөрөү ише түгел. Әлеге
сәйәхәтте минең бында тәүге килеүем менән генә сағыштырырға мөмкин. Мәр �
кәз үҙе бер ҡарағай джунгли һымаҡ ҡаршыланы мине. Ул саҡтағы мин – 16
йәшлек үҫмер ҡыҙыҡай... Саманан тыш бәреп торған мин�минлегем менән бер
рәттән, биләүҙән үк тыҡып�тыҡып баҫалҡылыҡ һеңдерелгән  төшөнсәләрҙең
ниндәйҙер бер шикле йыйылмаһы. Сәнғәткә уҡырға килгән берәү, йәнәһе. Әсәй
бахыр, мәркәздең аппетиты хаҡында ғүмерҙә лә хәбәрҙар булмаған ябай ауыл
ҡарсығы, 50 мең аҡса биргән булды. Барып�ҡайтыу хаҡы ул саҡ 30 мең ине.
Ҡалғанына мин ҡайҙалыр, нисектер йәшәргә, нимәлер ашарға тейешмен. Бесәй
балаһы һауытынан да бәләкәйерәк бер шәшке сәй менән ваҡ бәлеш мең һум
ярым тора ине ул саҡта. Шулай булғас, уйлап ҡарағыҙ, оло бесәйҙән дә апаруҡ
дәү ун алты  йәшлек үҫә торған организм нимә эшләй ала ине? Юҡ, әлбиттә,
нин  дәйҙер мөғжизә менән ятаҡ хаҡы тәүлегенә 5 мең булмаһа, консультация
һәм имтихандарға йөрөүҙә уҙған  аҙнаны уйламай ҙа йәшәргә мөмкин ине. Әм �
мә... Әммә мин бахыр ғүмер буйы ниндәйҙер уңышһыҙ юлдарҙа йөрөр кеше бул �
дым, буғай. Өфөлә күпме уҡыу йорто бар, һәм һәр береһендә абитурҙарға йәшәү
бушлай булғанда, бер миңә нишләп шулай тура килгән? Бүлмәләш ҡыҙ ҙар
һөйләшә: "Әсәйгә шылтыраттым, асыҡмайһыңмы, тип һорай, мин шунда  уҡ
при  бедняться иткән булам, ашханала әҙерәк туйынам да ул, тип." Ә үҙенең ке �
ҫәһендә 250 мең һум аҡсаһы бар, минең әсәй ҡарсыҡтың бер айлыҡ  пенсияһы!

Сәсмә әҫәрҙәр

Рәйлә Сабитова (1978) Ғафури районының Сәйетбаба ауылында тыуып үҫкән, бөгөн дә
шунда йәшәй. Урта мәктәпте тамамлағас, Өфөләге 64�се профессиональ лицейҙа, БДУ�
ның филология факультетында белем ала. «Табын» район гәзитенең И. Фархшатов исе �
мендәге премияһы лауреаты, өс бала әсәһе, бер проза китабы авторы. Был – йәш әҙибәнең
«Ағиҙел»дә  тәүге күләмле әҫәре.



Улар миңә бик йәлләп ҡарайҙар ине, аслыҡҡа түҙмәй, имтихандар бөтөүен дә
көтмәйенсә ҡайтырға йыйынғас, береһе юлға дүрт перәник бирҙе. Юлға аҡса
юҡ ине. Ятаҡта йәшәүгә түләгәндән һуң янсыҡ төбөндә 1 мең 800 һум аҡса
ҡалды. Район үҙәгенән ауылға тиклем   билет та 3 мең тора...

Автовокзалға тиклем бер туҡталыш ҡалғас, арып, эскәмйәгә ултырҙым. Ав то �
бусҡа тиклем ике сәғәт самаһы ла барҙыр, ашығаһы юҡ.  Тормоштоң тәүге һы �
науында уҡ юғалып ҡалыуым йөҙөмдә сағыла ине микән? Таяҡҡа таянып йө �
рөгән ҡотһоҙ бер ҡарт хәлем менән ҡыҙыҡһынды.  Һөйлә лә бир беренсе ос �
раған бәндәгә хәлемдең бөтә аяныслығын. Тиктомалдан, киң күңеленә сыҙаша
алмай, аҡса бирер, тип өмөтләндемме? Иҫәр ҡыҙыҡай. Теге ҡартлас пас пор �
тымды ҡараны. "Хәҙер нишләйһең инде, – ти. – Попуткаға сыҡһаң, хәҙер үҙеңде
берәй ерҙә көсләп, урман буйына ырғытып китәсәктәр". Мин әлбиттә, кеше ти �
гән хайуандың ни дәрәжәлә түбән була алыуы менән осрашҡаным  юҡ, әммә те �
левизор ҡарап, гәзит уҡып бындай хәлдәрҙең булып тороуон бик яҡшы беләм.
Асығыуҙан, арыуҙан шул тиклем миңрәүләнгәнмен, әлеге хәлемдән тағы  ла ҡот
осҡосораҡ, тағы ла ҡурҡынысыраҡ хәл�ваҡиғалар була алыу мөмкинлеген ме �
йем бөтөнләй ҡабул итә алмай. Аңра кеше кеүек,  ҡартты йөпләйем. "Эйе шул".
"Әйҙә миңә, – ти "яңы таныш", – мин, әлбиттә, инде булдыра алырлыҡ йәш тә тү �
гел мен, тотоп ҡына ҡарай алам, ҡурҡма". Һүҙҙәрен дәлилләптер, тубығыма то �
тона. Минең миңрәүләнгән башта эмоциялар шулай ҙа бөтөнләй үлеп бөтмәгән
бул ғандыр – ғәжәпләнеүҙән күҙҙәрем  аҡайҙы,   "Мин һиңә сәй эсерермен, – ти
те ге ҡомо ҡойолған ҡарт. Минең ихтыярҙы сәпсим һындыра алырҙандыр инде,
үҙен сә  "көслө" дәлил килтерә: – Колбасалап". Шулай. Минең мәркәзгә тәүге сә �
йә хә тем бик уңышлы булды. "Был донъяла кеше кешегә дуҫ һәм иптәш" тигән өл �
кән дәр тарафынан аңға һеңдерелгән бер алдаҡсы фекер һабын ҡыуығы бу лып
шарт ланы. Эйе, иллюзиялар ул теш кеүек ҡойола – ҡойола һәм яңыһы үҫеп сыҡ �
май. Яһалманы ғына ҡуйырға мөмкин. Бер ҡасан да ирҙәр күҙенә һәм һү ҙенә
ышанмау, һәр  саҡ уяу, һиҙгер булыу шул көндән ҡалды, ахыры. Мин тороп кит �
тем, әйләнеп тә ҡараманым, вокзалға атланым. Теге бабай артынан эйәреп ки �
теп, кешелек ғорурлығын юғалтмауҙан мине бер өмөт араланы: миһырбанлы
шо фер осрап, район үҙәгенә тиклем алмаҫ микән, тип уйлағайным. Бөтөнләй
өлөш  һөҙ бала түгелмендер: шофер ысынлап та миһырбанлы булды: аҡсам юҡ �
лы ғына ышанманы�ышаныуын, әммә алды. Тиҫтә йылдан ашыу ваҡыт үтте, мин
уға рәхмәт уҡыйым. "Башҡа улай алдашып йөрөмә", – тип мине алдаҡсыға тиң �
ләп кәмһетте�кәмһетеүен, әммә был бәләкәй кәмһетеү менән ул  мине оло тү �
бән  лектәрҙән араланы. 

Район үҙәгендә ике туған апайға барып ҡундым, аҡса һораным, ауылға
ҡайтырлыҡ, тип, бирмәне. Шулай уҡ ышанманы шикелле. Һуңғы меңемде түләп
попуткаға – боролошҡа сыҡтым. Машиналарға ҡул да кү тәр мәйем, тик торам. Ә
ниңә улар мине ултыртырға тейеш, барыбер аҡсам юҡ бит?! Шул тиклем был
яҡты донъяға, тормошҡа, саҡ башланып торған йәш ғү ме ремә битараф инем...
Тағы ла бәхет йылмайҙы: ауылдаш агроном ағай танып, туҡтап, саҡырып алды.
"Ниңә ҡул күтәрмәйһең?" – тип аптырай үҙе. Бығаса теп ли ца шарттарында ғына
үҫкән нәфис гөлдө ҡырыҫ, асыҡ тәбиғәткә күсереп ултырт әле, ерегер микән?
Ерекһә лә, апаруҡ ваҡыт шиңеп, хәлһеҙләнеп ҡалыр. Мин инем шул гөл.
Ҡаланың ҡырыҫ, ауяһыҙ тәбиғәте ҡырау урынына бөгөп һал ды. Ай самаһы
уйнаманым�көлмәнем, ниҙәр кисергәнемде бер әҙәм затына һөй ләмәнем.
Күңелемдең бер өлөшө туңып ҡалды. Һәм ул өлөш әсәйгә ҡарата ине. Ул бит
аҡсаны күберәк тә бирә ала ине. Күпме кәмһенеүҙәрҙән азат була инем мин?

Йәнәһе, донъя күрмәгән йәш ҡыҙыҡай, аҡса тота белмәй, берәүҙең хә  ләл
аҡсаһын һағыҙ сәйнәп, газировка�маҙараға туҙҙырып бөтөр, тип уй ла ған дыр
инде әсәй. Һа, үҙенсә ул да хаҡлы. 

Ваҡыт үтеп, күңел тынысланғас, ҡабат юлландым  мәркәзгә. Уҡырға кереп,
ва  ҡытлыса булһа ла пропискалы, йәшәр урыны булған үҙ�үҙенә ышанған туташ
бу  лып еткәс, теге ҡартты тағы шул уҡ туҡталышта осраттым. Был юлы мин
уның күҙенә тәкәббер һәм кәмһетеүле баҡтым: күрҙеңме, ҡартлас, һин мине ке �
ше лек намыҫымдан яҙҙырырға, ҡыҙ ғорурлығымды аяҡ аҫтына һалып тапарға
те ләгәйнең, нисауа, бирешмәне әле был апайың! Ул, таяғына таянып, шәп�шәп
ат лап китеп барҙы. Кейем�фәләнендә бер   үҙгәреш бар ине:  кепкаһын сисеп, си �
геүле түбәтәй кейеп алған.  Ике ҡуллап битен һыпырып, ауыҙ ҡыймылдатҡан бу �
лып, кемдәрҙелер алдап йөрөйҙөр инде. Уның ҡарауы, мин уның ысын йөҙөн
күр ҙем. Ул шунан ҡасты – үҙенең ысын йөҙөн күреүсенән. Ә мин тантана итеп
то роп ҡалдым. Ғәжәп, аҙаҡ был һөнәрҙән мин тәм таба башланым. Йәғни кеше
ал дында төкөрөк сәсеп хаҡ тоғролоҡ, рухи  ҡиммәттәр тип боғаҙ  йыртҡан бу �
лып сибәр ҡатын�ҡыҙ менән аулаҡта ябай ғына бер хайуани теләктең мәхлүк
ҡо лона әүерелеп, кеше тигән субъекттың иң түбән яғын йылан тәпәйен күр һәт �
кән кеүек сығарып күрһәтеүен тамаша ҡылыуҙан тәм таба башланым. 

Тиҫтәгә яҡын йылдар элек шулай бер ижади конкурста  ҡатнашырға дәрт ит �
кәй нем. Нимәгә кәрәк булды ул? Миңә унда ҡатнашыуҙың ғына түгел, еңеүҙең
дә бер ниндәй ҙә профессиональ уңыш килтерәсәге юҡ ине бит! Тәүге турҙан уҡ
үт мәнем. Торам фойела ҡатып, аптырап. Тәкәбберлегем көслө булғандыр, үт мә �
ҫемә ышанмағайным, юғалып ҡалдым. Килде яныма сал сәсле бер уҙаман, ҡы �
ҙыҡ һынды – сәбәбен әйттем. Ярҙам итер, тип уйланыммы?" Бәлки, киләһе йыл
ки леп, тура миңә мөрәжәғәт итерһең? Әҙерләрбеҙ", – ти. Төҫкә танымағас, исем�
шә рифен һорайым, улары таныш, билдәле генә бер режиссер, имеш. Ма ши на �
һына саҡырҙы, ултырҙым. Ниндәйҙер дуҫына квартира һорап шылтырата баш �
ланы, юлда берәй магазиндан шарап алырға булып китте. Мин алйотҡа шунда
саҡ барып етте был «бейәҡаҙанған» бәндәнең  бушлай сыр һалып йөрөүе. Көл �
дөм дә тәүге туҡталышта уҡ төшөрөп ҡалдырыуын һораным. Абзыйым мине,
баҫалҡы ауыл ҡыҙы булғанға инәлтә, тип уйланы, күрәһең. Тотондо минең "ком �
плек старым менән көрәшергә". "Раскрепощайся, – ти. – Нимәһе бар уның, это
нор    мально. Киләһе йыл лауреат итербеҙ. Күпме перспективалар асыласаҡ, рас �
кре пощайся!" Һәм үҙенең боҙҙай һалҡын һәм еүеш устары менән ҡулымды ҡар �
май. Ерәнгес һыуыҡ тәлмәрйен,  тип тертләгән ҡулымды саҡ тартып ал маным.
Ағай ҙың буйтым талантына, оло йәшенә, сал сәстәренә ихтирамым хаҡына түҙ �
ҙем. Әммә хахылдап көлөүҙән тыйыла алманым. "Абзыйым, – тинем. – Әгәр мин,
һеҙҙең уйығыҙса, закрепощенный булһам, эйәреп китер инем. Әммә мин тап
ком плекстарҙан азат. Азат кеше – ул, тимәк, һайлау мөмкинлегенә эйә кеше.
Ире  мә хыянат итергә теләһәм, мин, пардон, һеҙҙең һымаҡты түгел, ә бер 17�18
йәш лек боҙолмаған егетте һайлар инем. Миңә тоже йәш тән оҡшай, һеҙҙе аң �
лайым», – тинем. Битенә сәпәгәндән дә көслөрәк тейҙе, әлбиттә, һүҙҙәрем. Тор �
мош – ул үҙе лә апаруҡ бәғерһеҙ нәмәкәй.  Күпмелер ваҡыттан был абруйлы аб �
зый ҙың ниндәйҙер төҫлө металл юбилейы булды. Уның ижадына ах та ух килеп
дан йырланылар, фотоһын гәзит һайын баҫтылар. Берәүһендә ҡатыны менән
әң гәмә ойошторғандар. Ирен иҫ киткес яҡшы ир, шәп атай итеп һүрәтләгән.
Бөтә ғәм алдына "өҫтөмдән йәш, сибәр актрисулькалар менән йөрөүен һаман
да уам итә" тимәҫ инде, билдәле. Уҡып, хихылдап көлдөм дә тирә�яҡтағыларға

сә бәбен аңлатып торманым. Ниңә кәрәк ул? Кешенең йөҙөн йыртыу ҡәнәғәтлек
кил  термәй, ә артыҡ таралмаған информацияны  белеүем ҡәнәғәтлек уята. Үҙе �
нә күрә тәкәбберлек инде. Булһа һуң. Минең кеүек сибәр, аҡыллы ханымдың
нин дәйҙер етешһеҙлеге булырға тейеш тәһә. Ә тәкәбберлек ул кәкре аяҡ йәки
икен се эйәк түгел – тәүге ҡараштан уҡ күренмәй. Шулай булғас, ҡалһын әйҙә.

Был юлы мәркәзгә шәхси мәнфәғәттәрем түгел, оло бурыс әйҙәне. Әммә ул
"оло бурыс"  шәхси ҡиәфәтемә турана�тура бәйле, ҡыҙғанысҡа ҡаршы. Бер миңә
тү гел, туранан�тура ауыл яҙмышына ҡағылышлы төҙөлөштө туҡтатып торған
бер имза хаҡына "ҡорбан" ише һайландым мин. Сөнки ниндәйҙер бер чи нов ник
ниндәйҙер сәбәп менән беҙҙең төбәкте бик яратмай. Былай ҙа етеш  йә шә мә гән
халыҡҡа йәлсеп китергә бөтөнләй мөмкинлек юҡ. Ниндәйҙер оҙон ҡо лаҡ  тар
аша беҙҙең начальство ул бәндәнең йөрәгенә юлдың тәпән�тәпән бал дар,
шаҡтай буралар аша үтмәгәнен белеп ҡалған. Төргәк�төргәк банкноттарға ла
би тараф, ти, ул бәндә. Абруйлы ағайҙар, таныш�тоноштар аша ла эш сыҡмағас,
һуң ғы сара ҡалды – көсһөҙ зат ярҙамында абордаж. Сибәрҙәр күп беҙҙә, бе лем �
леләр ҙә бар. Әммә йәрәбә миңә төштө. Сөнки мин бер нисә йыл инде ирһеҙ
бисә статусында йәшәп ятам. Ҡаса�боҫа күңел күреүсем дә юҡ. Тимәк, мин, күп �
тәр ҙең аңлауынса, иргә "һыуһаған" булырға тейеш. Тейеш һәм – вәссәләм. Ә ми �
нең үҙ ғүмеремдә, ниндәй генә оятһыҙ тәҡдимдәр ишетеп тә, иремдән башҡа бе �
рәү менән хатта үбешеп ҡарамаған юғары әхлаҡлы ҡатын икәнем бер кемде лә
ҡы ҙыҡһындырмай. Сибәр – тимәк, кәнтәй. Әле бер кемде лә яҡын юл лат май,
тимәк, – һайлана, ҡиммәтен арттырмаҡсы. Әммә утыҙҙы уҙҙы,  ике балаһы бар,
тимәк – үтмәҫ тауар. Үҙе лә шуны аңларға һәм һайланыуҙан туҡтарға те йеш. Ә
ниңә әле шул барыбер тик ятҡан "тауар"ҙы ҡулланып ҡарамаҫҡа? Килеп сыҡ ма �
һа ла, үкенес түгел, килеп сыҡһа – йәмғиәткә файҙа. Улар  шулай уйланы һәм тиҙ
генә миңә рәсми делегатмы, депутатмы, тағы әллә ниндәй "гад"мы мандаты
әҙер  ләп, кәрәкле макулатураны күн папкаға тығып, бер аҙ "командировочный"
тамыҙып, сығарып та ебәрҙеләр. Ә отпуск, әлбиттә, ҡаҙнанан түгел, үҙемдең ел �
кәнән. Улар нимә уйлаһалар ҙа, минең ваще�то мораль принциптарым барлығы
ха   ҡында ауыҙ асып, телемде арытып торманым. Сусҡаға мәрйен мунсаҡ кей ҙер �
мәйҙәр, улар быны аңларлыҡ түгел, тип үҙ�үҙемде йыуаттым да сығып олаҡтым. 

Вокзалда арлы�бирле ҡаранып, тапанып торҙом да әхирәтемә саптым.  Уның,
ме  нән сер бүлешеүгә өҫтәп, тағы файҙаһы тейерҙәй өлкә бар. Ул – косметолог. Ә
ми ңә профессиональ белгес кәңәше, ай�һай,   кәрәк. Мәрмәр иҙәндәрҙән генә тә �
пәй ләп оҙон тырнаҡлы, төҫө�башы күркәм ханым вә туташтар араһында ғүмере
үт кән чиношаны һыйыр һауып, бәрәңге ҡаҙып тупаҫланып бөткән ҡул дар, би �
ҙән гесте, ғөмүмән, урыҡ�һурыҡ файҙаланған йөҙ менән шаҡ ҡатырып бул ма ҫын
аңламайыммы ни мин? Гардероб та моданан бер�ике саҡрым артта тороп ҡал �
ған. Ауыл еренә кәп кенә булған "галуштың яҡшыртылған варианты" – туф ли ҙар
ҙа офистың көҙгөләй ялтыраған иҙәндәренең "бите"нән көлөү булыр һымаҡ.

Әхирәт ҡолас йәйеп ҡаршы алды. Әлдә ҡала бисәһе булып танау сөймәй тор �
ған холҡо бар. Даланын күтәрә белгәне өсөн  тағы ла нығыраҡ хөрмәт итәм үҙен.
Рес публикала билдәле  әллә күпме шәхестәр ятаҡта йәшәп пенсияға сыҡ ҡан да, ул
инде утыҙ йәшен ҡала уртаһындағы фатирында билдәләне. Кейәү ба ла ҡай бик
уңған егет булып сыҡты. Сибәр ҙә, буйсан да, эшсән дә булыу өҫтөнә, эсмәй ҙә,
тартмай ҙа. Бер нисә эштә бер юлы эшләй. Ҡағыу�һуғыу түгел, ҡатыны яғына ҡы �
рыныраҡ ҡараш ташлағаны юҡ. Бергә үҫкән яҡын серҙәшемдең бәхетенә шат �
 ланып бөтә алмайым. Ул был  бәхеткә лайыҡ та бит инде. Өй лә неш кән дә ре нә

тиҫтә йылдан артыҡ ваҡыт үтһә лә, ирен иркәләп, үбеп кенә уята, кеше ал дын да
ғына түгел, былай ҙа кәпкәкләп�битәрләп тормай. Үҙ ваҡытында бе ре һе нән�
береһе матур, аҡыллы, һөйкөмлө ике ҡыҙ бала табып бирҙе. Улары ла ата�әсә �
һенә мөхәббәтле, етмәһә, бик талантлы балалар булып үҫеп килә. Үҙемдең ҡыҙ   �
ҙарым булмағас, көнләшеп тә ҡуям. Рушаннаның, йәғни әхирәтемдең үҙ�үҙен
тәрбиәләүе һуң? Ванна бүлмәһенә керһәм, әйләнеп сыға алмайым. Ниндәй генә
таҙартҡыс, йәшәрткес, ағартҡыс, дауалағыс крем�майҙар юҡ! Биҙән гес тә ре нең
ҡиммәтлелеге иҫ киткес. Минең косметичкамдың  эсендә ятҡан, йылдар буйы
яҙ ҙыртылмаған косметикамдың хаҡын бергә ҡушһаң да, Рушаннаның по ма да �
һының хаҡына етмәҫ. "Нисек итеп арзанлы нәмәне битең хәтле ҡәҙерле ере ңә
оялмай һөртәһең? Йәшлекте йәш саҡтан уҡ һаҡлайҙар, аңлайһыңмы? Ар зан ға
риза булырға арзан ҡатын�ҡыҙмы ни һин!" – Эй, әрләп бөтә   мине.  Маркетинг
ме  нән дә шөғөлләнә, төп эшенән тыш арыу ғына тамып торған килеме лә бар.
Бай һәм эшлекле ханымдарға ҡыйбатлы косметика һата ул, етмәһә дизайнер.
Яҡ шы�яҡшы фирмаларҙың сығарған пробник помада, хушбуй майҙарын миңә
лә көсләп бүләк итеп өлгөрә. 

Маҡсатлы, оҙайлы хеҙмәт үҙ емешен бирмәй ҡалмай икән ул, әй! Үҫмер саҡта
уртаса ғына ҡыҙҙар рәтендә йөрөгән Рушанна әле класташ ҡыҙҙар араһында иң
сибәре. 5 –10 йылға бер йыйылышып осрашыуҙан ул һәр саҡ һушы китеп ҡайта.
Клас  тың иң сибәр ҡыҙҙарының ҡот осҡос ҡартайған, йәмһеҙләнгәнен күреп
шаң   ҡый инде.Талсыбыҡтай билдәр күптән инде ҡыяр тоҙлау мискәһе раз ме �
рына еткән, ебәктәй сәстәр төҫө уңып, йылтыры бөтөп, быҙау сәйнәп ташлаған
ҡә  ҙерһеҙ сепрәк ише һалынып�һалынып тора. Алма биттәр янып ҡарайып, ки �
беп бөткән емеш ише, йыйырсыҡлана башлаған... Ә иң мөһиме,  күҙҙәр инде
йон доҙҙай балҡып�баҙрап тормай. Һүнгән улар, баштар түбән эйелгән. Рушанна
ме нән бер өҫтәл артында ултырғанда күбеһе ҡулдарын өҫтәл аҫтынан да сы ғар �
май. Ауыр эштән, сифатһыҙ көнкүреш химияһын йыш ҡулланыуҙан шағир ҙар
аҡ  ҡош ҡанаты менән сағыштырған нәфис бармаҡтар ҡармаҡтар булып ҡа ра �
 йып ҡатҡан. 

Рушанна был осрашыуҙарҙан һуң ныҡ әсенеп йөрөй. Үҙеңдең йәш, сибәр ҡа �
лыуың ғына етмәй шул күңелгә. Әле генә бергә дискотекаларҙа күңел асҡан,
егеттәр күҙләгән, тормошҡа ғәмһеҙ һәм шаталаҡ ҡараш менән баҡҡан тиҫ ер ҙә �
рең дең туҙып�таушалып, әбейгә әйләнә башлауын тыныс ҡына күҙәтеп бу ла �
мы...  Замандаштарың шундай икән, тимәк, йәшлек һинән дә киткән, кит кән...
Был әсенеүле тойғо беҙҙең икебеҙҙе тағы ла нығыраҡ яҡынайта, буғай. Беҙ төҫ
ташламаныҡ бит әле. Йәшлектең һуңғы йылдарына йәбешеп ятҡан булабыҙ.
Ру шаннаның үҫмер саҡтан уҡ бит тиреһе бик наҙлы булды. Һытҡы�фәлән сы �
ғыр ға ла әҙер тора. Ҡояш нурына ла тигеҙ генә түгел, мотлаҡ ала�йола булып
янып бара. Шуға кремдары ла әллә нисә төрлө. Битенең бер еренә – майлай тор �
ғаны, икенсе ергә – киптерә, өсөнсөһөнә – дымлай, дүртенсеһенә – ағарта һәм
баш ҡа әллә ниндәй төрлөһөн һөртөп сыға. Крандан аҡҡан һыуҙы йөҙөнә тей ҙер �
гәне юҡ. Тоник�лосьондар, махсус таҙартҡыстан үткән саф һыу ғына. Ир тән геһе
– айырым, төнгөһө – айырым. Ҡышҡа – бер төрлө, йәйгә – икенсе. Бина эсендә
бу ласаҡ сараға – бер төрлө, асыҡ һауалағыһына – икенсе... Сит телдә генә яҙыл �
ған һауыттарҙы яңылышмай айырыуын әйт! Донъя көтөү араһында бер нисә
йылға бер генә килеп киткән сағында уның кәңәшен теүәл генә үтәп, шул иҫәп �
һеҙ һауыттарҙан минең дә буянып сыҡҡаным бар. Ғәжәп тәьҫораттар! Үҙемде
ҡатын�ҡыҙ итеп, ҡәҙерле ҡатын�ҡыҙ итеп тоя башлайым.  Бер нисә крем һа тып

алырға теләк тә уянғылай. Әммә, хаҡтарын самалау менән үк, кикерек шиңә.
Яра мағанмы миңә шунда ҡатыҡ�ҡаймаҡтан, бәрәңге�ҡыярҙан битлек? Мәр �
кәзгә килеп, ялтыр витриналарын театр урынына  тамаша ҡылып йөрөү ҙә –
минең өсөн ҡыйбатлы күңел асыу сараһы ине ул саҡта. Билет хаҡына ауылда
ғаиләмде аҙна буйы тәм�том менән һыйлай ала инем бит. Әммә шул ваҡытта яң �
ғыҙыма шундай сәйәхәттәр ойоштормаһам, аҡылдан яҙылыр  ине. Үҙемде өй
тауығы тормошо менән йәшәргә мәжбүр итһәм дә, күңел кәлбем башҡа бул ған �
дыр, тим. Тәнем  өй�йорт эсендә йөрөй, ә күңел әллә нимәне һағынып көтә. Ул
һағышҡа түҙә алмай, тамаҡ йыртып ҡысҡырғы, олоғо килә. Нимәлер етмәй,
тынғыһыҙлай, йәшәргә ирек бирмәй. Әйтерһең дә, йөрәгем – ситлектәге турғай.
Бә реләм�һуғылам, үрһәләнәм, ә ҡайҙан килеп сыҡҡан был тойғо – аңлай ал ма �
йым. Тәүҙә мауығып ултыртҡан сәскәләремдең шау гөлгә күмелеп ултырғаны ла
һөйөндөрмәй. Бәрәңгем уңып, тәңкәйешеп ятһа ла – шатланмайым. Сереп бөт �
һә лә ҡайғырмаҫ инем, моғайын. Үҙем ҡорған донъяға шул тиклем би тарафлыҡ
тыуҙы бер заман. Өйөмдө йыйыштырғым да килмәй, хатта сәсемде лә тарағым
килмәй, иремдең эшен�хәлен һорашырға, һөйләшергә лә хәлем юҡ. Бөтә кү ңе �
лемде бер үлтергес тойғо биләй – үҙ тормошом түгел был. Мин – мин түгел. Мин
тормош урманында тәки аҙаштым. Аҙаштым. Аҙаштым. Ҡайҙа күрмәй ҡалдым
икән, ҡасан? Шулай уҡ ғүмер буйы ошо һыҙланыуҙарға түҙергә тейешменме
икән? Нимә икән ул күңел тыныслығы? Был һорауҙарҙан шаңҡып, башым эш лә �
мәй башлай. Ғаиләмдә лә тыныслыҡ ҡалмай, холҡом сыҙап торғоһоҙ рәүештә
бо ҙола. Шул ваҡытта сығып китәм мин мәркәзгә. Ҡомһоҙланып һаҫыҡ һауаһын
еҫкәйем, асфальтын арып йығылғансы тапайым, алдаҡсы ялтыр�йолтор нур ҙа �
рына иркәләп танһығымды ҡандырам. Күргәҙмә�театр тирәһенә барып эләк �
һәм, күңелем урынына ултыра. Әхирәтемдең палантинына уранып, ялтыр клат �
чын ҡыҫып тотоп, яй ғына ялтыр мәрмәр иҙәндәрҙән уҙам, белгес кешеләй, сте �
на ларҙағы төҫлө таптарҙы тикшерәм. Күптәренең исем�шәрифен белмәгән, әм �
мә һәр береһенең төҫөнән үк интеллигентлыҡ, юғары зауыҡ бөркөлөп торған
ма  тур кешеләр менән фекер алышҡан булам. Ауылға ҡайтҡас та әле ниндәйҙер
бәхет тойғоһо мине буйтым оҙатып йөрөй. Уйнай�көлә башлайым, бәғерем йом �
шара. Ғаиләмә наҙ бирерлек хәлгә киләм, ниһайәт. Ләкин күпмелер ваҡыттан
үҙ�үҙемде тағы эстән кимерә башлайым, тағы көн бөтә. Эргәмдәгеләргә лә –
беренсе сиратта, әлбиттә, үҙемә... Шуға әлеге мәжбүри командировкама бер
яҡтан асыуым килһә лә, төптәге "мин"ем бәхеттән үрле�ҡырлы һикерә ине. Бы �
 ғаса үҙ�үҙемде ғаиләмдән, мәшәҡәттән "урлап" алып ҡына киткәнемә нин дәйҙер
ғә йеп тойғоһо ла тыуып, тулы бәхеткә ҡамасаулай килде. Ә әле ул тойғо юҡ. Үҙ�
үҙемде нимәнәндер азат итеп тоям – ғәжәп.

*** 

– Тимәк, Алланың ниндәйҙер ҡашҡа тәкәһенә ҡорбанға салынаһы бәрәс итеп
һай ланылар инде? – Тураһын әйтмәһәм дә, зирәк әхирәтем хәлде бик дөрөҫ аң �
ла ны. – Тоже мне ауыл хужаһы. Вазифалы сутенер! Эш килеп сығып, төҙөлөш
баш ланһа, ул – ил арыҫланы, халҡына хеҙмәт итеүсе, ә һин – ҡулланып таш лан �
ған простыня булып тороп ҡалаһың инде...

Иренемде ҡымтып, баш ҡағып ҡына ҡуям.
– Берәй бәйләнеп, отворот�поворот алғайнымы әллә? – Рушанна тишеп ҡа р а й.
Тағы баш ҡағып ҡына ҡуям.
– Үс ала инде, хайуан. Йәнәһе, барыбер бәҫеңде башҡалар ҡулы менән булһа

ла һыпырып, ҡойоп төшөрәсәк. Әле шул яҡҡа этәрә лә, киләсәктә риза булғаның
өсөн битәрләп бер булыр әле... Әпәт эшһеҙ ҡалаһың инде. Ауылдан күсеп кенә
кит мәһәң, белмәйем. Ғәйбәтеңде сәйнәп, бәғереңде ашап бөтөр   ул бәндә!.

Минең был хаҡта уйланғым килмәй. Тормоштоң аяуһыҙ икәнен Рушанна сәй �
нә мәһә лә беләм дә инде.  Әллә ниндәй йөрәк эсендәге һыҙлауыҡ, әрнеү менән
яратам бит шул төйәгемде. Яратыуым ғына яуапһыҙ. Урыҫтарҙың, ҡайҙа тыу ған �
һың – шунда ярағанһың, тигән әйтеме бар. Ә мин нишләптер яраманым. Бер
кәрәгем юҡ минең уға. Артыҡмын. Утыҙҙан уҙҙым, ә йөрәгемдең, аҡы лым дың,
һәләтемдең бөтә көсөн һалып ауылымдың яҡшыраҡ яҙмышы хаҡына хеҙ мәт
итерлек урыным юҡ. Минең кеүек кәрәкһеҙлегенән алйып, бәрелеп�һу ғы лып
йө   рө гән күпме ауылдашым, ситкә сығып, солтан булды? Яҡташтарының ҡайҙа �
лыр алыштырғыһыҙ оҫта, иҫ киткес белгес атын күтәреп йөрөүен ишетһәләр,
бын  да ғылар аптырап бер була: "Вәт һин уны, йүнһеҙ бәндә ине. Шул да кү тә �
релгәс, тфү..." Республикала билдәле генә бер яҙыусы әйткән:  үҙебеҙҙә олтан
ғына бу лыр өсөн дә, ситтә солтан булып йөрөп ҡайтырға кәрәк... Минең һымаҡ
әрнеп, әсеп йөрөгән сағы булғандыр инде. Сит яҡ түгел, тыуған яғың мән фә ғәте
өсөн йәш, дәртле  энергияңды, хеҙмәтеңде бирә алһаң ине ул! Шулай уҡ ҙур,
үтәй алмаҫлыҡ хыял микән ни был? Ғәжәп. Уйлап ҡараһаң, кемгә үпкәләргә? Бо �
 йомға ашҡан даһа бер хыялым – ауылымда йәшәйем. Тик был хыял миңә бә хет,
күңел тыныслығы бирмәй, ҡыҙғанысҡа ҡаршы!

– Ул ҡашҡа тәкә ниндәйерәк  әҙәм инде? 
Яурын ғына һелкетәм.
– Исем�шәрифенән башҡа бер нәмә лә белмәйем. Беҙҙекеләрҙең дә күргәне

юҡ. Ҡайһы райондан икәндәрен ишеткәс тә, секретаршаһына тиклем һырт йө �
нөн ҡабарта, ти.

– Вазифалы түрә булғас, ул�был сараларҙа ҡатнашҡаны барҙыр бит, хет фо то �
һы баҫылғанмы?

– Юҡ, ти. Камералар алдында бөтөнләй ялтырап йөрөмәй, интервьюлар бир �
мәй. Кабинет кырнисаһы...

– Туй генералы түгел, ә һоро кардинал... Быныһы ҡурҡыныс. Тимәк, ул влас �
тың ысын тәмен белә. Кешеләрҙең яҙмышы менән үҙҙәренә лә һиҙҙермәй генә
уй нарға ярата. Вазифаның тышҡы ымһындырған ҡиәфәте түгел, ә мөмкинлеге
ге нә ҡыҙыҡтыра уны.  Прям ҡурылған күкәй какой�то – үҙе крутой, үҙенең  бер
йө йө юҡ...

Уфтанып, байтаҡҡа шымып ҡалабыҙ.
– Бына нимә, Томасик, һин уға приемға барып тормайһың, аңланыңмы? Ба �

рыбер үткәрмәйәсәктәр, таныша алмаясаҡһың. Танышҡан хәлдә лә һин уже еңе �
леү се булаһың. Иҫләйһеңме "Мастер и Маргарита"ла? "Үҙеңдән көслөләрҙән бер
ҡа сан да бер нәмә лә һорама". Минең ҡайҙа эшләгәнде беләһең, шәт. Унда яр лы�
яба ғай бисәләре йөрөмәй. Клиенткаларҙан ипләп кенә һорашып, кем икә нен
асыҡ ларбыҙ, белербеҙ, ҡоралланырбыҙ. Һинең үҙеңде тәртипкә килтерәһе бар.
Ауыл һауаһын яратмаған кеше янына барыу өсөн үҙеңә "мәркәз саңы" ҡун ды рып
алырға кәрәк.

Мин инде Рушаннаның иҫәпһеҙ банка�тюбиктарында бутанып, уларҙы кә ме �
теп, хуш еҫле ваннала аунап сыҡҡайным. Төшкән ҡанаттарым яҙыла баш ла ғай �
ны. Болоттай күпереп торған йомшаҡ махровой халатҡа төрөнөп, иҙрәп ул �
тырам. Рушаннаның "тәртипкә килтерербеҙ" тигән һүҙҙәре ҡолаҡҡа май булып
яғы ла. Бер ике�өс көн уның матурлыҡ салонындағы кушеткаларҙа аунау – нин �
дәй шатлыҡ. Беләм, уның ниндәйҙер шикле, бысраҡ ҡына бер батҡағын нисәлер

ми нутҡа биткә һылап тороуҙың хаҡы – минең зарплатаның өстән бер өлөшө.
Әм мә Рушанна үҙе әйткәс, моғайын, сараһын табыр. Әндрәй ҡаҙнам юҡлығын
белә лә инде. Ул уйҙарымды "уҡып" ултыра.

– Морду нарисуем, упакуем, подарочный бантик бәйләп ҡуйырбыҙ, уларын
вис өҫтөмә алам. Әммә интеллектыңдың бөтә ҡырҙарын ялтыратып һушын
алыр  ға, извини, ярҙам итә алмайым. Ул яғы тулыһынса үҙеңдән генә тора. Шыл �
ды мы?

– Шылды.
Рушанна «информация» йыйырға салонына киткәс, мин дә, бушты�бушҡа ау �

ҙар маҫтан, ниһайәт, "мәҙәни ял итергә" – күргәҙмә залдарының береһенә юллан �
дым. Асылған ғына мәленә тура килһәң, ифрат ҡыҙыҡлы кешеләр менән ос �
рашырға мөмкинлек тыуа. Әле лә бер күҙем литографиялар, гравюралар,
офорттарҙың бормалы�бормалы линияларын тамаша ҡыла, икенсеһе менән та �
ма  ша сыларҙы байҡайым. О�о�о, өмөтөм аҡланды;  Шәрифә Ҡәҙимовна үҙе! Ғә �
жәп ҡыҙыҡ ҡарсыҡ. Йәше алтмыш тирәләре, әммә ундағы энергия – егерме
йәш    лектәргә биргеһеҙ. Нимә генә белмәй, кемде генә белмәй! Оҙаҡ йәшәгән
кеше, ғөмүмән, күпте белә инде ул. Әммә Шәрифә апай, телмәрендә башҡа бер
кем дә әйтә алмаҫ әйләнештәр ҡулланып, шундай ҡыҙыҡлы әңгәмә ҡора белә –
ауыҙ асып тыңлайһың. Аҡыллы ла, хәтере лә үткер, ә теле тағы ла үткерерәк.
Алыҫ йәшлегендә ул актриса булған. Төп театрҙарҙың береһендә төп ролдәрҙе
алып барған. Ҡырҡҡа етеп барғанда, тәүге һәм һуңғы балаһын донъяға кил те �
реү хаҡына, артистка карьераһын тамамлай. Хыял иткән ролдәре үкенескә ҡал �
 ма  ғанғалыр инде, йәшлеген дә һағынмай, көсәнеп матурланырға ла ты рыш май.
Бө  төнләй үткәндәргә барырға ваҡыты ла юҡ, буғай. Һәр саҡ эсе тулы идея, яңы �
нан�яңы шөғөл... Етмәһә, ул бер кемдән дә, бер   кем фекеренән дә ҡурҡ май. Шул
тиклем әсе теле менән туп�тураһын ярып һала – ҡайһы саҡта  һүҙ ҙәренән минең
ҡолаҡ ояла. Актриса сағында ниндәйҙер спектаклдәге төп ыңғай героиняны
тиҫкәре образ итеп уйнай. Режиссер кулиса артынан, йоҙроҡ күрһәтеп, ни эш �
ләйһең, тип тызандай башлағас, тегене биш хәрефкә ебәрә. Сәхнәнән, та �
машасы алдында! Зал шаҡ ҡата. Ә ул ваҡытта  – Советтар Союзы тигән илдә йә �
шәгән саҡ... Шунан ни булыуы ҡыҙыҡмы? Башта әйтеп үтәйем, был ролде ре �
жиссер башҡа актрисаға биргән була, уның менән эшләй. Шәрифә Ҡәҙимовна
ул ролде ғариза яҙып ҡына алып, дублер сифатында ғына үҙ аллы әҙерләй. Биш
хәрефкә ебәргән көндән һуң спектаклдең популярлығы ҡот осҡос арта, һәм бөтә
сығыштарҙа ла Шәрифә апай  ғына эшләй, теге актрисаны иҫкә алыусы ла
булмай. Ниндәй дыуамал холоҡ һәм рух ныҡлығы булған кеше менән та ны �
шыуым ды   аңлағанһығыҙҙыр. Шуға өҫтәп: түрә ни, ҡара ни,  кеше икән – ара �
лаша, кеше түгел икән – әллә ниндәй вазифа биләһә лә, әҙәмгә һанамай. Шә ри �
фә апай алдында ҡылансыҡланып тороу артыҡ ине, хәлде уның стилендә ҡыҫҡа
һәм яланғас дөрөҫлөк сағылған һүҙҙәр менән генә аңлатып бирҙем. Ул, әлбиттә,
ап тыраған да, йәлләмәшеш тә булманы. Күпме матурлыҡҡа төрөүле боҙоҡлоҡ
донъ яһында йәшәгән, барыһын да күргән�белгән кеше  ләһә.

– Исем�аты кем тинеләр, тиң әле?
– Искәндәр Сәғитович шикелле.
О, Шәрифә Ҡәҙимовна был кеше хаҡында, күрәһең, хатта бик хәбәрҙар. Хә те �

ренә төшөрмәксе булып уйланып та торманы. Әлеге һүҙһеҙ ҡалыуы уның мөм �
кин тиклем хәҡиҡәткә яҡыныраҡ һүрәтләмә өсөн теүәлерәк һүҙҙәр эҙләүелер.
Әллә ни күп ваҡыт үтмәһә лә, миңә бик оҙаҡ көтәм кеүек тойолдо. Үҙем Шәрифә

Ҡә  ҙимовнаның йөҙөнә ҡарап, уның ни уйлағанын күҙалламаҡ булам. Апайҙың
һү ҙе, дөрөҫөн әйткәндә, хөкөм ҡарары уҡыған судьяныҡы дәрәжәһендә мө һим.
Нисә йылдар аралашыу дәүерендә белеп бөткәнмен – ул бер ҡасан да яңы �
лышмай. Бер�ике һүҙ ҡатыуҙан уҡ кемдең кем икәнен айыра торған һәләте бар
уның.

– Һин миңә шуны әйт әле, Тамара: үҙеңә нисек тойола? Был эште атҡара
алырһыңмы�юҡмы?

Яурын һелкетәм.
– Ә мин әйтәм: атҡарасаҡһың. Юҡ, һин аҙғын ҡатын түгел.   Иҫәп�хисапҡа ҡо �

рол ған мөнәсәбәттәргә лә шулай уҡ һәләтле түгелһең. Һин просто – идея ке �
шеһе. Һин нишләптер, ниндәйҙер идеяға үҙ�үҙеңде ҡорбан итергә тейешһең,
тип уйлайһың. Был осраҡта идея – тыуған төйәгеңә ошондай ысул менән булһа
ла файҙа килтереү, хеҙмәт итеү. Мин дөрөҫ аңланыммы? Был хужаң нисектер
шу ны тойомлаған микән инде... Әгәр улай икән – ифрат үтә күреүсән мужик,
хатта аптырата.

– Аптырарлығы юҡ, минеңсә. Ул быны бер ниндәй ҙә "үтә күреүсәнлек" ар ҡа �
һында түгел, ә хаслыҡҡа барып эшләй.

– Мәҫәлән?
– Минең уйымса, былай: ул отпуск хаҡында ғаризамды йыртып кәрзингә ыр �

ғытты һәм бер нисә көндән мине "за прогулы" эштән бушатты. Урыныма шым
ғына, шыма ғына рәүештә үҙенең ҡыҙынмы,  ҡәйенбикәһенме эшкә алды. Әлеге
мо ментта коллектив эсендә мине бик әүҙем "сәйнәйҙәр" һәм боҙоҡлоғом ки мә �
ле хаҡында һүҙ йөрөтәләр.

– Һин артыҡ ҡара төҫтәр гаммаһында фекер йөрөтмәйһеңме?
– Юҡ, Шәрифә апай. Мин артыҡ ныҡ яҡшы күрәм. "Үтә күреүсәнлек" – ул

миңә хас сифат.
– Кеше, әлбиттә, – иң аҡыллы хайуан. Эйе, аҡыллы, ләкин хайуан. Бәлки, һин

хаҡ лылыр ҙа...
– Кеше хайуан икән, тимәк, мин – терпе.
– Ха�ха�ха, бик ҡыҙыҡ фекер, ә ни өсөн?
– Сөнки дуҫтар һәм дошмандар  арҡама шул тиклем дәрәжәлә күп энәләр

төрт  төрҙөләр, беҙҙәр, бысаҡтар ҡаҙанылар – мин инде терпенән бер ерем ме нән
дә айырылмайым.

– Ну, Тамара, һиндә тел... Мин, әлбиттә, һине хайуанға түгел, ниндәйҙер бер
аҫыл ҡошҡа тиңләр инем тиңләүен. Аҡҡошҡамы, торнағамы... Моғайын, һуң ғы �
һыналыр – аҡҡоштарҙың  аяғы оҙон булмай. Ә Искәндәр Сәғитовичҡа кил гән дә,
былай...

Мин Искәндәр Сәғитовичтың үҙен ныҡ яҡшы уҡ белмәйем. Әммә улар  –
юғары мөхиттә билдәле ғаилә. Минең бер коллегам, йәғни актриса инде, оҙаҡ
йыл дар уның атаһының һөйәркәһе булды. Береһе – сибәр, икенсеһе – бай һәм
дә  рәжәле. Ҡәҙимге союз, аңлап тораһың.  Йәшлеге ирһеҙ ҙә, балаһыҙ ҙа үтеп
китә башлағанын тойғас, теге артистка, быны ҡатынынан айырып, үҙенә өйлән �
дер мәксе,  ауырға ҡала. Теге был хәбәрҙе тыныс ҡабул итә, бала булһа, әлбиттә,
бергә булырбыҙ, тип вәғәҙәләй. Уның шундай мөнәсәбәтенән күҙе томаланған
йәш ҡатын һыпырта поликлиникаға, иҫәпкә баҫырға. Гинеколог быны ҡарай ҙа
ҡот отҡос һүҙҙәр әйтә: "Бала урод, кисекмәҫтән рәхим итегеҙ креслоға". Күҙ ал �
дыңа килтер: кеше ни бары ҡаралырға ғына килгән. Тышта – сират. Бер анализ
да эшләнмәгән, бер ниндәй абортҡа барғанда кәрәк була  торған кәрәк�яраҡ

алынмаған! Ә табип береһенән�береһе ауяһыҙ дәлилдәр килтерә, ҡурҡыта,
ышандыра... Йәш ҡатын, шулай итеп, һына. Аборттан һуң һөйәренең шоферы
фатирына алып барып, ризыҡ�фәлән ҡалдырып, бикләп китә... Ике аҙна ята
өйҙә ҡанһырап. Япа�яңғыҙ, бер кем кермәй, бер кем сыҡмай. Нимә уйларға ла
белмәй. Әлбиттә, шулай ята торғас, башы эшләй башлай тегенең. Нисек инде:
по ликлиника шарттарында аборт? Ул табип та бит әле, кеше�рентген   түгел, Хо �
ҙай ҙың ерҙәге илсеһе лә түгел! Был бит һөйәре тарафынан ойошторолған тишек
шыу манға ултырып ралли гонкаларында йөрөү түгелме һуң? Шундай шик тәр гә
төшөп, күҙе асыла башлағас, килеп керә теге сәскәләр тотоп. Ҡайғыра, барыһын
да беләм, ниндәй ҡыҙғаныс һәм башҡалар, һәм башҡалар... Шулай уны мәкерҙә
лә ғәйепләп булмай. Әммә факт:  бала юҡ, булмаясаҡ та. Һөйәркә лә үҙ урынын
аңларға мәжбүр. Ундай кимәлдәге ирҙәр өсөн ҡатын�ҡыҙ барыбер кеше, шәхес
булып күренмәйәсәк, ҡыҙыҡһындырмаясаҡ та. Шуны аңлап, То моч ка, һин
үҙеңде алдарға ирек бирмә. Эмоцияларыңды һүндер, фәҡәт файҙа һығыу яғын
ғына   ҡара, отолмаҫһың.

Үҙем дә һиҙмәҫтән, бөтөнләй төшөнкөлөккә биреләм. Ошондайыраҡ бер та �
рихты кемдер һөйләгәйне. Бер ҡатын, шулай уҡ дәрәжәле берәүҙең һөйәркәһе,
хоҡуҡһыҙ статусынан ялҡып, һөйәренә ультиматум ҡуя: йә өйләнәһең, йә һинең
ҡырын�мырын эштәреңде фаш итәм. Тегеһе таныш профессор ярҙамында
бисәне "һары йорт"ҡа мәңгегә тығып ҡуя. Шәрифә Ҡәҙимовнаның танышы бик
еңел, хатта бәхетле ҡотолған – атҡаҙанған исемдәре лә бар, ҡала уртаһында дәү
фа тиры. Яңғыҙ башына – биш бүлмә. Япа�яңғыҙ ҡалыу өсөн һәйбәт түләүме
был? Белмәйем. Был донъяла йәшәүҙе ике улымдан башҡа күҙ алдына килтерә
ал мау менән  сағыштырғанда, нимә инде ул – фатир? Ул балалар килтергән шат �
лыҡты түгел, улар өсөн кисергән һыҙланыуҙарымды ла алыштырмаҫ инем. Бер
бай лыҡҡа ла.

Рушанна тышҡы ҡиәфәтемә генә түгел, күңел торошома ла ныҡлап тотондо.
Хә ҙер мин уның аутотрениг күнекмәләре яҙмаларын туҡтауһыҙ тыңлап йө рө �
йөм. Ҡыҙыҡ инде: башҡалар йәмәғәт транспортындамы, башҡа ерҙәме – му �
зыка тыңлап кинәнә, ә минең МРЗ плеерҙа – үҙ�үҙеңде түбән баһалауҙан ҡотолоу
бу  йынса курстар.   Файҙаһы шулай ҙа бар. Ысынлап та ниңә үҙ�үҙем хаҡында фе �
кер башҡаларҙың миңә ҡарата әйткәненән бойондороҡло булырға тейеш әле?
Тышҡы температураға ҡарап хәрәкәтсәнлеге, йәшәүе үҙгәреп торорға һал ҡын
ҡанлы бөжәк түгел дә мин? Минең үҙ йөрәк�ҡан системам бар. Тәнемдең йы лы �
һы үҙемдән генә тора бит. Кейем кейеү�сисеү – бер ярҙамсы аспект ҡына. Үҙ�
үҙем де эстән дә, тыштан да тәрбиәләү һөҙөмтәһен бирҙе шулай ҙа. Рушанна шат �
лана, үҙ�үҙеңде тотошоң һөйөклө, көйәҙ ханымдарҙыҡына оҡшай башланы, ти.
Элек ул нимә бирһә, шуны һөртөп, нимә ҡушһа, шул процедураларҙы үтәп тор �
һам, хәҙер "быныһы миңә оҡшамай" тип һайлансыҡлайым. Бутик�фәләнгә кер �
һәм, эргәгә һатыусы�консультант йүгереп килеп етмәһә, ошо ла булдымы ма �
газин, тип танау йыйыра башлайым. Ауылда арлы�бирле сәс тарап, 10 тәңкәлек
по мада һөртөп эшкә йүгерһәм, әле бит тиреһен ҡала һауаһынан төрлө кремдар,
тон, пудралар ярҙамында ышыҡлап, сәләмәт ҡыҙыллыҡ йүгертмәйенсә урам бу �
йына аяҡ та баҫмайым.

Рушанна клиенткалары аша кәрәкле информацияны белешеп тора. "Минең
объект" үҙебеҙҙекеләр ҡуйған тамаша�фәләндәргә танауын да күрһәтмәй икән.
Тик Мәскәү, Питер йә сит илдән килгән ныҡ супер�пупер класик йырсы, ор кес �
трҙарҙы тыңларға камерный залға ғына йөрөй. Ундағы билет хаҡтарын бер

күреп аһ иткәйнем инде. Ошо арала шундай кимәлдәге бер концерт көтөлә
икән,  унда эләгеп булһа, Сәғитович менән осрашып, танышырға форсат тейеүе
мөм кин. Ярай әле, Рушанна иң шәп профессионалдарҙан һанала. Ул булмаһа,
ниш ләр инем: бер клиенткаһы үҙенең яратҡан косметологына шундай бүләкте
йәл ләмәгән – vip�ложаһынан урынға билет алып биргән. Ҡотолғоһоҙ көндөң ки �
леп  етеүенә ышана башларға тура килде. Тиктомалдан йөрәк лепер�лепер итеп
ала ла китә. Йә ваҡыттан үтмәүен, «яу көнө» кисектерелеүен теләп баҙап ҡалам,
йә был ғазаплы көтөүҙең инде тиҙерәк үтә һалып, бар нәмәнең асыҡланыуын те �
ләй башлайым.

Театрға барырға киске күлдәкте үҙем һатып алырға булдым. Ошо йәшкә етеп,
матур, нәзәкәтле күлдәгемдең булғаны ла юҡ ине бит. Хәйер, кәрәге тейгәне лә
бул маны, дөрөҫөн әйткәндә. Ҡайҙа ғына кейә алам мин уны? Итәге менән ер һе �
пе рерлек оҙон ҡупшы күлдәк менән эрзинкә итек кейеп, ауыл батҡағына ба та�
сума клубҡа барып булмай ҙа инде? Етмәһә, ул киске күлдәк алырлыҡ аҡса өсөн
ми ңә баш күтәрмәй кәмендә өс ай эшләргә кәрәк. Ярамағанмы ни беҙ ба хырға
ҡы тай алам�һаламы, тиһең дә ҡул һелтәйһең... Ә әле юҡ, шундай мәл ки леп етте
– үҙемде сибәр ҡатын�ҡыҙ итеп тойғом килә. Ғүмер шундай ҡыҫҡа, йәш лек шун �
дай тиҙ үтә! Исмаһам, ҡарт ҡарсыҡҡа әйләнгәнсе бер генә тапҡыр бул һа ла бала
саҡтан хыял иткән затлы күлдәк кейеп ҡарарға хаҡым барҙыр бит?! 

Киске күлдәктәр һатылған бутикта күҙҙәр ҡамашты. Улар шул тиклем күп,
төрлө�төрлө –  ҡайһыһын һайларға белмәй аҙап ҡалдым. Дөрөҫөн әйткәндә, ба �
ры һын да кейеп ҡарағы килә. Затлы бәрхәт тә оҡшай, күбәләктәй нәфис, йыл �
ҡыл дап торған органза, шыма, ауыр атлас... Ә фасондары һуң? Эсәк кеүек, тәнгә
һы лашып торғаны ла мине боҙмай. Өҫкө яғы һығып торған корсет, ә итәге бо �
лот тай ҡабарып, әкиәттәге принцессаны хәтерләткәне лә күҙҙе ҡыҙҙыра. Ә бо �
рон ғо ампир стилендәге нескә тауарҙан иҫәпһеҙ�һанһыҙ драпировкалы күл дәк �
тә мин антик скульптураларҙа һынландырылған грек алиһәһенән кәмме ни?!
Бер нисә сәғәт һайлана торғас алған күлдәкте күреп, Рушаннаның кәйефе ҡы �
рыл ды.

– Ошо униформаны хәтерләткән сепрәкте һин иң арыуы тип таптыңмы? – Ул
кү ңеле ҡайтыуын йәшерергә лә маташмай. – Төҫө ваще шедевр – көйә кү бә лә ге �
нең тағы ла нығыраҡ төҫһөҙләндерелгән варианты.

– Ул   шулай күренә, ә минең тәнемдә – бик ҡупшы буласаҡ.
– Һинең килбәтеңде септә лә боҙа алмай, әлбиттә, әммә шулай тип кенә кин �

дер тоҡ кейеп   йөрөп тә  булмай инде!
– Юҡ. Рушанна, һин хаҡлы түгел! Ниндәй көйә күбәләге төҫө булһын? Белгең

килһә, был – торна һырты төҫө.
– О�о�о, Тамарик, һинең менән эпитет, метафора өлкәһендә ярышып булмай,

әйт тең тек әйттең. Торна, имеш, табылған аҫыл ҡош. Матурлыҡ символы булып
бү тән ҡоштар һанала, белгең килһә, Мәҫәлән, тауис...

– Бәлки, тутыйғош, тип тә өҫтәрһең, зауыҡһыҙлыҡ символы, ә? Ысынында
иһә, ысын идеал тауис та, күгәрсен дә, аҡҡош та, хатта һандуғас та түгел. Ә
торна!

– Хәҙер ниндәйҙер тотемистикаға төшөп китәһең инде, ҡуй, бәхәсләшмәйек,
һин барыбер еңәһең.

– Юҡ, тотемдарға, тарихтарға төшмәй генә иҫбатларға уйлағайным.
– Нисек?
– Ишеткәнең бармы: "Һауалағы торнаға ышанып, ҡулыңдағы сәпсекте ыс �

ҡын дырма" тигәнде?

– Әлбиттә. Ысынлап. Бер яҡтан, һин хаҡлы ла шул. "Һауалағы торна" – идеал,
"ҡу лыңдағы сәпсек" – үҙ тиңең. 

– Үҙ тиңең, имеш. Һинең нимәгә, кемгә тиң икәнде кем белә һуң? Ғүмер буйы
һауалағыһына ынтылма тип тыйып, ҡанаттарыңды ҡырҡып торған пе рес тра �
ховщиктармы? Ниңә һин гел уларҙы тыңларға, баҫылырға, йәнең теләгәнеңдән
баш тартырға тейеш? Рушанна, үҙең уйлап ҡара, бәлки, тирә�яҡтағы һин – сәп �
сек, һәм сәпсеккә генә лайыҡ, тиеүселәр һуҡырҙыр? Әгәр һин үҙең торна бул �
һаң, ә быны үҙең дә белмәһәң? Бәлки, ниһайәт, сәпсекте бер яҡҡа бы раҡ ты рыр �
ға ла һауалағы торна артынан осорғалыр, ә? 

– О�о, Тамара... – Рушанна күҙҙәрен тәгәрәтеп баҡты. – Әйтәм бит, са ғыш тырыу,
үткер тел өлкәһендә һине еңеп булмай. Мин бөтөнләй башҡа ла алмаған әл лә
нәмәләр хаҡында фекер йөрөтәһең. Етмәһә, үҙ уйыңды кешегә һеңдерерлек тәь �
ҫир итергә ниндәйҙер ярһыу көс бар үҙеңдә. Батшабикә Томирис һин, Та марик –
комарик ҡына түгел. Шулай итеп, һин был торна төҫөндәге күлдәктә күп тәр өсөн
– буй етмәҫлек хыял, ә бер һунарсы өсөн ҡомар уятырлыҡ табыш бу ла һың...

– Бәлки, табыш, бәлки, табышмаҡ, тигәндәй.
– Ә шулай ҙа, майк�ап һәм прическа өлкәһендә минең фекер доминанта бу �

лыр, тип өмөтләнәм, хөрмәтлем.
– Рушанна, кешесә һөйләш, куртуаз телмәр бит минең стиль.
– Нимә тиҙәр әле, тиреҫтә соҡоноп, буҡҡа буялмай булмай, тигәндәрме?..
– Ҡара һин уны! Мине нимә менән сағыштырҙы!
Күлдәкте кейеп күрһәткәс, Рушаннаның күңеле урынына ултырҙы.

– Һин хаҡлы, – тине ул, иғтибар менән тикшереп сыҡҡас. – Матур прическа,
сағыу макияж менән күлдәк бәхәсләшмәйәсәк. Етмәһә, фасонының тағы бер
үҙен сәлеге бар: бындай иҙеүгә бриллиант һәм башҡа ҡиммәтле биҙәүестәр та �
ғыу кәрәкмәй. Өҫкө яғы – эшлекле ханымдарса, ә итәк – романтичный.

– Ә арты – в меру эротичный, – тип көлөп боролдом мин.
– Эйе, төҙ, матур артҡа күрелеүҙән зыян юҡ. Урам буйында, ана, ҡыҙҙар йө �

рөй, автобусҡа менергә бер аяғын күтәрһә, бөтә ярымшарҙары асыла. Күп аша �
һаң, майлы бутҡа ла ялҡыта. Ул ирҙәр яланғаслыҡтан хәҙер ялҡып бөткән.

– Шулай, ҡатын�ҡыҙҙың хәҙер сере ҡалманы. Бөтә эске нәмәне тышҡа әй лән �
де реп сығарып, ҡағып бөттөләр.  

– Сәғәт тағырға кәрәкмәҫ. Беренсенән, һинеке арзанлы, икенсенән, ваҡыт һо �
ра ған булып танышыу башларға ҡамасаулай. Өсөнсөнән...

– Өсөнсөнән, бәхетлеләр сәғәт һанамай, ә мин бик бәхетле ханым ролен баш �
ҡа рам.

– Сәпсим үк түгел, кәнишне. Бәхет түп�түңәрәк булһын өсөн Сәғитович аб зы �
йы быҙ кеүек аҫау ир�егет менән танышлыҡ вә ҡайнар дуҫлыҡ ҡына етмәй. Һәм
ул шуға ышанырға тейеш.

– Уф, – мин, битемде ҡаплап, диванға бөршәйеп яттым. Бер нәмә лә белге
килмәй, эшләге лә килмәй. Тик юҡ булғы килә. Үлге түгел, ә юҡ булғы –  һәм бөт �
тө. – Шул тиклем иртәгәнән ҡурҡам.

– Бөгөн әҙерәк истерить итеп ҡалырға ярай. Әҙерәк илап алһаң да зыян бул �
маҫ. Әммә  шешенерлек  итеп түгел. Бөтә нәмә эҙһеҙ үтергә йәш саҡ түгел, үҙең
аң лайһың. Тик иртәгә бындай икеле�микеле уйҙарға ла, үҙеңдә шикләнеүгә лә
урын ҡалмаһын, ишетһен ҡолағың.

...Баштан�аяҡ күрһәткән ҙур көҙгөгә сағылыш шикләнеүҙәргә урын ҡал дыр �
маны. Стилист үҙ аҡсаһын тулыһынса аҡлаған – тыңлауһыҙ сәстәрем ыҫпай,

килешле. Телевизорҙан ғына арлы�бирле күреп�белгән бер нисә "таныш" та кү �
ренә. Ҡыҙыҡһыныусан ҡараштар төбәлгәнен дә тоям. Концерттан һуңғы фур �
шет ҡа эләгергә мотлаҡ шундай ҡараштарҙың береһен атҡан ир�ат затын эләк �
те реү – әлегә төп бурыс. Театр, концерт залдарына яңғыҙ йөрөргә яратмайым
мин. Сөн ки тамашаны барған ваҡытында уҡ, тегеһе былай, быныһы тегеләй
түгел, тип тикшереп�сәйнәп, фекер уртаҡлашып ултырырға яратам. Сәхнәләген
ауыҙ асып ҡарап, һәр сығышҡа һоҡланып, бер туҡтауһыҙ ҡул сабып ултырған
та ма ша сылар араһында ултырыу – яза. Ҡайһы берҙә яратмағаныраҡ әртис, йыр�
фәлән булһа, телгә килгән үткер�үткер мыҫҡыллы комментарийҙарҙы һөйләй
ал  май тон соғоп үлә яҙам. Кешеһенә тура килһәм – хөрриәт. Шыш�быш һөй лә �
шеп, шырҡ�шырҡ көлөп, тамашанан кәйеф күтәрелеп сығам. Әлеге яңғыҙлығым
ва   ҡыт лыса ғына, тип өмөт итәйек. Юлымда осраясаҡ кешеләрҙең күңеленә мәр �
хә мәт һал, Хоҙайым.

Минең яңғыҙлыҡ, ысынлап та, көтөлгәндән дә ҡыҫҡараҡ булмаҡсы. Концерт
баш ланмаҫ элек үк эргәләге урта йәштәрҙәге, уртаса размерҙағы "ҡорһаҡ" за �
уығыбыҙҙың һәм урыныбыҙҙың тап килеүен осраҡлы ғына түгел  икәнлеген бил �
дәләп, һөйөнөү билдәләре һиҙҙерҙе. Бының шулай икәнлегенә ризалыҡ бел �
дереп, мин дә керпектәремде елбәҙәк кенә елпелдәтеп алдым. "Тояҡтар"ым буй �
лап ҡарашының тегеләй�былай йөрөүенә һарыуым ҡайнаһа ла – түҙәм. "Тома,
ты  ныслан, был ни бары – бизнес, –" тип эмоцияларымды тәртәгә типкеләп ин де �
реп ҡуям. Әммә күпмелер ваҡыттан минең тырышып�тырышып барлыҡҡа
килтергән тыныслыҡ стенаһы Берлиндыҡы һымаҡ ыуалып төшөрлөк хәл булды:
ике метр самаһы ғына алыҫлыҡта үлтергес таныш профиль күреп ҡалдым. Тәүҙә
ме йеләге сканер уны идентифицировать итмәй маташты. Таныш? Эйе, таныш.
Бик ныҡ? Хатта ныҡ. Ә ҡасан? Мейеләге иҫәпһеҙ�һанһыҙ кәштәләрҙә "саңланып"
ятҡан меңдәрсә осраҡтар, хәл�ваҡиғалар, сәйәхәттәр, тамаша�тапшырыуҙар,
бай рам�һабантуйҙар барланып сығылды. Күҙ алдына килгән "интерактив таҡ �
та"лағы информацияны барлай торғас, ҡолағыма шыпырт ҡына: "Вот ты и стала
жен щиной" тигән аказ салынды.  Аптырап, ян�яғыма ҡарап алдым. Ҡолаҡҡа
ғына шыбырҙарлыҡ бер кем юҡ. "Бына ғәжәп,"– тип эстән әйтеп тә өлгөрмәнем,
ба шыма күҫәк төшкәндәй шаңҡытып, хәтерем асылып китте. Бына кем ул! Ми �
нең яҙмышымды пыран�заран килтергән, иң ҙур хаталарымды яһарға этәргән
әҙәм дәһә! Был донъялағы иң ҙур хатам – иң көслө, дыуамал хистәр дауылына
би релеүсәнлегем. Ә ул – шул хистәр дауылын ҡуҙғыта, дөрләтеп ебәрә белеү оҫ �
таһы. Минең ғүмерлек нәфрәтем һәм ҡәһәрем. Минең әлеге уңыш һыҙ лыҡ та �
рымдың барыһында ла шул ғына ғәйепле. Теләгән һөнәремә уҡып, теләгән
эшем дә эшләмәүемә, бала саҡ хыялдарымдың тормошҡа ашмауына, ғүмер буйы
үҙ�үҙемде "ашап" йәшәүемә, ғөмүмән, ысын мәғәнәһендә йәшәмәүемә... Һәм
бына ултыра Ул – бәләләрем сығанағы. Сашка, Красавчик Сашка. Был аяуһыҙ Ва �
ҡыт уны һәр ваҡыттағыса иркәләп һыйпап ҡына алған. Ул һаман күҙ ҡа маш �
тырғыс сибәр. Шул умырып бирелгән сибәрлек баһаһын әле өҫтәлгән сикә
көмөштәре тағы ла арттырған. Ниңә инде уның бер үҙенә шул тиклем? Ирек �
һеҙҙән күҙҙәремде йоморға, башымды борорға тырышам, килеп сыҡмай. Эсемдә
ҡай наған хистәр дауылы шул тиклем көслө – уны хатта күреп, тотоп, ипкенен
тойоп ҡарарға ла була. Бына улар бер йоҙроҡ булып уҡмаштылар ҙа Сашкаға та �
бан сойорғонолар.  Улай ғына ла түгел, яңағына барып тейеүен Сашка үҙе лә
һиҙҙе, хатта бәүелеп китеп, битен һыйпап алды. Һәм...һәм аптырап туп�тура
миңә ҡарашын күтәрҙе. Ҡараштар осрашыуынан ток һуҡҡандағылай тертләп,

мин күҙҙәремде ҡабаланып сәхнәгә төбәнем. Һиҙеп торам: ул да боролдо. Шу �
нан файҙаланып, мин тағы уның камилдарҙан�камил профиленә текләйем. Ми �
нең ҡараш көйҙөрәме икән әллә? Тағы күҙҙәр осраша. Дежавью. Был хәл ҡа �
сандыр, ун нисә йыл элек булғайны. Бына ул, бер аҙ халыҡ массаһы таралы бы �
раҡ, йөрөрлөк мөмкинлек тыуғас, миңә ҡасырлыҡ урын ҡалдырмаҫлыҡ итеп
ҡа мап килеп баҫа һәм бындайыраҡ фраза менән һүҙ башлай:

– Танышыуҙың бындай формаһын өнәмәйем һәм ҡулланмайым. Ғүмеремдә
тәү ге тапҡыр әйтергә мәжбүрмен: таныш булайыҡ, мин – Сашка. 

Стоп! Ул бит инде Сашка түгел. Хәйер, ул ваҡытта ла ысын исеме хаҡ мо сол �
манса ине. Башҡорт егете бит ул. Уның йөҙө�төҫө хандар, мырҙалар заманынан
уҡ һайланып ҡына ҡушылған ҡан һөҙөмтәһе икәнен "ҡысҡырып" тора ине. Иҫ
кит кес нәфис, төҫ�йөҙ һыҙаттары, аристократ һәм интеллектуал. Ысын арий.
Мин милләтсе түгел�түгелен, әммә бергә уҡыған татар ҡыҙҙарының тәьҫире һө �
ҙөмтәһендә матур, сибәрҙе "башҡортҡа оҡшаған" тип әйтергә өйрәнеп кит тем.
Тегеләр һылыу ҡыҙҙарҙы гел "татарға оҡшаған" тип ҡылыҡһырлай тор ғай ны.
Тәүҙә ишетеүгә сәйер һымаҡ ине, аҙаҡ уларҙың үҙаң  кимәле юғары бул ған лыҡ �
тан шулай тиеүҙәрен аңланым. Үҙ милләтең матур булып күренеүе ғәйепме ни?
Мин хәҙер Дженифер Лопесҡа ла "сибәр актриса" тип түгел, "башҡортҡа оҡ �
шаған" тип маҡтауымды белдерәм.

Шулай итеп, тәү ҡараштан күҙем төшкән был егет тә башҡортҡа оҡшаған
ине. Аҙаҡ уйым дөрөҫләнде. Юҡ, һораманым, нишләптер үҙе танышлыҡтың
өсөн сө минутында уҡ "Башҡортса беләһегеҙме?" тип һораны. Ниңә улай тине?
Бел мәйем. Вот, башты юғалттым тек юғалттым. Шул тиклем дә "егет" тип
аҡылды юйып була икән. Бәләкәй саҡта китап�фәләндән бәләкәйҙән   сибәр лек �
кә, татлы һүҙгә ышанып, егетенән алданып ҡалған ҡыҙҙар хаҡында ғибрәтле та �
рих тарҙы күп уҡыным. Миңә ул бер нисек тә ҡағылмаҫ һымаҡ ине. Сөнки, ниш �
ләптер, бөтә классс ҡыҙҙары ғашиҡ булған сибәр егеттәр минең йөрәк ҡыл �
дарын сиртмәй торғайны. Минән күберәк күргән, күберәк белгәндәр генә ҡы �
ҙыҡ ине. Шулай тура килде, ҡәһәрең: Сашка сибәр генә түгел, иҫ киткес аҡыл лы
ла, күп ерҙәр күргән дә, мауыҡтырғыс хикәйәләү оҫтаһы ла, көслө ха рак терлы ла
булып сыҡты. Уның үҙенә буйһондора торған сихырлы бер көсө бар ине. Мин,
тәкәбберлек сире менән апаруҡ сирле ун һигеҙ йәшлек туташ, күҙе асыл маған
көтөй кеүек, уға эйәрҙем. "Эйәрҙем" тип әйтеүем күсмә мәғәнәлә, әлбиттә. Аяҡ �
та рым менән түгел, күңелем менән эйәрҙем. Уның фекерҙәрен, баһа ла маларын,
мө нәсәбәтен, күҙаллауҙарын – барыһын да бәхәсһеҙ хәҡиҡәт итеп. Уның үҙен –
идеал тип ҡабул иттем. Беҙ сәғәттәр буйы һөйләшеп ултыра ала инек. Бөтөнләй
үҙем дән яҙмағанмын, күрәһең, – мине ҡыҙыҡһынып тыңлай һәм үҙенә тиң әң �
гәмәсе итеп һанай ине. Әйткәне лә булды: дуҫтарына, һөйләшеп ултырабыҙ, ти �
һә, тегеләре бот сапҡан. Нисек инде? Ҡыҙҙар менән нимә хаҡындалыр һөй лә �
шеп була тиме ни? Улар бит – ярымкешеләр, һоро матдә урынында – алһыу
кеҫәл... һәм башҡалар, һәм башҡалар. Мине шунда нимәлер сәнсеп алды. "Уның
дуҫ тары, тимәк, мине бер ҡасан да ҡабул итмәйәсәк". Был тойғо көсәйә генә бар �
ҙы. Ул – аҡыллы, сибәр, юғары ҡатламдан. Ә мин? Ни бары ҡәҙимге колхозсы
ба лаһы. Быуаттар буйына тик зәңгәр ҡан аша ғына күсә килгән ҡайһы бер
холоҡ һы ҙаттарына, айырым мәҙәнилеккә сәсрәп киткәнсе тырышһаң да,
тәрбиә менән генә өлгәшеп булмай. Тимәк, мин уға тиң түгел. Йәшлек үҙенекен
итә – ара лағы упҡынды бөтөнләй күрге килмәй ине. Шул тиклем уға оҡшағым,
уны үҙе мә ғашиҡ иткем килә, шул тиклем! Ә ул был йәһәттән үҙен ағай,

күпбелмеш итеп тоя, аҡыл һата. Ул бит миңә киләсәк тормошомдо ла һүрәтләп
бирҙе бер за ман. Сираттағы бер сәкәләшеү ине. Ул инде байтаҡтан гормондары
уй наҡлауының танһығын ҡандыра алмай талағы ташҡан, ә мин нисәнсе ҡабат
юғалтырға теләмәгән ҡыҙлыҡты араға кәртә итеп ҡуям. Физик көс ҡулланыу,
хатта стенаға ҡаҙаҡ ҡағырға кәрәк булһа ла – уның өсөн түбәнлек булғас, татлы
һүҙҙәргә генә иреп төшмәгәс, ул бөтөнләй икенсе тактикаға күскән.

– Һаҡлаған булаһың инде туйға тиклем. Ә буласаҡ ирең быны һанға һуғыр
ми кән? Мин иркәләгән кеүек наҙлай белерме? Ҡыйыулыҡ өсөн берәй яртыны
кә геп, көсләп төшөр ҙә хырлап йоҡлап та китер. Иртәгәһенә хатта һинең ҡыҙ
бул ғаның�булмағаныңды иҫләй ҙә алмаҫ. Ул ғына ла түгел, "ҡыҙ инем" тиһәң,
нимә, минән башҡа бер кем дә ҡараманымы ни, тип кәмһетер. Шуны те ләй �
һеңме? Һиндә, әлбиттә, ханжеское воспитание. Ул – ярамай, был – гонаһ, тип
һең дереп үҫтергәндәр. Һиңә ярамай тип тыҡыйҙар, ә үҙҙәре эшләйҙәр. Шу лай
тү гелме ни? Ә был гонаһ түгел, был – ни бары тормош, ни бары ысын бар лыҡ!

Хәҙер аңлайым: был ни бары сираттағы атака тактикаһы булған. Уның яра �
тыу һүҙҙәренә бирешмәгәс, ул иң көслө ҡоралды ҡулланған – үҙ�үҙеңә мө нә �
сәбәтте. Мин уйланып ҡалдым, ҡайҙалыр киләсәктәге "мин"де, йәғни үҙ�үҙемде
йәл ләнем. Ә үҙ�үҙеңде йәлләү шул тиклем көслө нәмәкәй – шунда уҡ «кө рә шер �
гә, еңергә, үтеп сығырға» тигән ниәттәреңде, көстәреңде, мөм кинлектәреңде
ҡыра һуға ла ҡуя. Үҙ�үҙемде яҡларға минең ихтыярым бөттө һәм...

"Вот ты и стала женщиной" – тине ул. Үҙенсә наҙлап, шыбырҙап ҡына әйтте. Ә
ысынында иһә үҙ�үҙенән ҡәнәғәтләнеп әйтте ул, үҙ�үҙенән! Мин дә шәп инде, һә �
тәү! Уның әйткәненә башкөллө ышан да үҙ яҙмышыңдың бәхетле булырынан тө �
ңөл дә ҡуй, имеш. Ниңә, эш туйға тиклем барып еткәс, нишләп ирем мине ярат �
маҫҡа тейеш? Ниңә мине хөрмәт итмәҫкә тейеш? Ә ниңә, ғөмүмән, ул туйҙа
лаяҡыл эсергә тейеш? Аҡты ҡаранан айыра ла белмәгән сәпсим алйот кеше
түгел бит мин, моғайын, үҙемә лайыҡлы, арыу егет һайлаған булыр инем?!
Бындай уйҙар үҙен хөрмәт иткән ҡыҙ башына ғына киләлер. Минең кәмһенеүем
көслөрәк булып сыҡты – айыҡ баш түгел, эмоциялар иркенә бирелдем. Уйлап
ҡараһаң, шул уҡ Сашка ниңә миңә өйләнмәҫкә тейеш ине һуң? Үҙемде аҡыл �
лыраҡ тотһам, эмоцияларға ирек ҡуймаһам, уны үҙемә өйләндерә алған булыр
инем. Ул бит бәлиғ булмаған бала түгел ине. Үҙ тормошон ҡорорлоҡ йәшкә
еткән, миңә ҡарата йылы хистәре лә бар. Ә иң мөһиме – ул иҫәп�хисап, ике йөҙ �
лөлөк, алдаҡ мал�монаят өҫтөнлөк алған, ялған ҡиммәттәр менән тулған үҙ
донъяһынан ялҡҡан ине. Ихлас мөнәсәбәткә, мөхәббәткә, ябай аң ла шыу ҙарға
һыуһаған сағы... Ул төн уның хистәрен һыуындырмағайны әле. Эште мин үҙем
боҙҙом – кәмһенеүемә кереп бикләндем, ихласлығымды юғалттым, яҡты ки лә �
сәгемдән төңөлдөм. Барыбер Сашка мине ташлаясаҡ. Мин уға тиң түгел, тинем
үҙемә. Шулай килеп сыҡты ла.

Ҡара ҡайғыларға ҡалып ҡайтып төштөм әсәй йортона. Иң ныҡ ҡурҡҡаным –
ауырға ҡалыу ине. Уф, донъяла йәшәмәүең мең артыҡ. Ҡыҫҡаһы, бер айым әжәл
кө төп уҙҙы. Йоҡола ғына әҙерәк онотолоп алам да, төшөмдә иптәш ҡыҙҙар ме �
нән дискотекаға сығып, минең ҡайтыуҙы йәки тағы берәй сәбәпте "йыу ған да"
ғына уянып китһәм, әсәй ҡарсыҡ йәнде ашап бара. Саҡ ҡына ла ҡыҙыҡ һын �
маны, иғтибар итмәне микән ни ул ҡыҙының кисерештәренә? Көноҙоно ми нең
эш     кинмәгәнлегемә, йүнһеҙ, изгелекһеҙ бала булғаныма бәғер итемде өтә. Йә �
нәһе, ул ашарын ашамай, кейерен кеймәй мин тип йәшәгән, мине та бырға һау �
лығын сарыфлаған, уҡытам тип күпме расходланған. Мине аҫрағансы, берәй

быҙау аҫраһа, лутсы изгелек күрер ине. Бына шулай. Хәмер  менән бер аҙ йө �
рәкте баҫ маһам, ул хәл иткес айҙы үткәрә лә алмаҫ инем. Берәй аҡыллы ҡатын�
ҡыҙ бул һа, үҙен ҡулға алған булыр ине. Йөклө түгелмен – һәйбәт, тимәк, ар �
табан йә шәүҙе уйларға кәрәк, тип тормошон яйға һалыуҙы хәстәрләр  ине. Ә
мин, ба ры һы ла асыҡланғас та, кире ҡалаға китеп, уҡыуымды дауам иттереүҙе
ҡай ғырт ма ным. Тауыҡ та, ваҡыты еткәс, үҙ себешен янынан суҡып�суҡып ҡыуа
башлай. Ә мин ғаиләмдә һәр саҡ артыҡ «суҡыш» булдым. Әллә ниндәйҙер сит
оянан ки леп эләккәнмен? Белмәйем. Суҡыу ғынамы – бәғереңде телә, теле
менән бы саҡ һыҙ һуя. Бер яҡтан мин уны аңлайым. Әлеге аҡылымдан сығып,
әлбиттә. Илдә бер сибәр булған аҡыллы ҡыҙың тиктомалдан, дипломға ла
йыраҡ ҡалмағас, уҡыуын ташлап ҡайтһын да керһен. Ана, алкаш тип даны
сыҡҡан йыбытҡы Нә зи   ләнең дә никтыуҙы ғына ҡыҙы уҡып йөрөһөн. Һәр бер
таныш хәлгә кергән бу лып, йәлләү тулы ҡараш ташлап, кәмһеткес һорау бирә:
"Нимә, ҡыу ған дармы?" –  йәнәһе...  

Ысынында иһә минең "баҙар" юғары ғына ине. Үҙ ауылымда, үҙ ғаиләмдә һан   �
 ламаһалар ҙа, мәркәздә баһамды белдем. Башым да эшләй, кон ку рент лы лыҡты
ла,  бирешмәй, йырып сығам икән. Шулай булмаһа, төркөмдәштәр ара һында
һынау үтеп, үҙ коллекциям  менән конкурста ҡатнашырға хоҡуҡ яулар инем ме?
Республиканың төрлө ерҙәренән йыйылған һәләтле кешеләр ара һында.
Төштәремдә күреп һаташа инем шул коллекциямды... Инде фасон һү рәттәре лә
эшләнгән, кәрәкле туҡымалар һайланған, өлгөләр киҫелеү өҫ төн дә. Теге йәки
был моделде подиумға кейеп сығырға һайлап алған төркөмдәш ҡыҙ ҙарым
ҡанатланып йөрөй... Осраны бит шул мәлдә теге ҡәһәр һуҡҡан бәндә! Ба шымды
әйләндерҙе, йөрәгемде урланы, бөтөн яҙмышымды пыран�заран кил терҙе лә...
Әле һаман ярсыҡтарын йыйып, бөтәштерә алмай яфаланам. Шул мәл дә тор мо �
шом кирегә китмәгән булһасы! Конкурста призлы урын алып, бе рәй ательеға
эш кә барып, аҙаҡ, уҡыуымды ҡыҙыл дипломға тамамлағандан һуң, үҙ эшемде
асып ебәргән булыр инем инде. Нимә�нимә, һәләтем дә, эшкә һе ре ле гем дә бар
ине. Иң мөһиме, ул саҡта ниндәйҙер амбицияларым, эсемдә утым бар ине. Ә
хәҙер? Ә хәҙер – эсем тулы үкенес. Һәм бер нәмәне лә үҙем теләгәнсә бо роп
ебәрә алмауыма, көсһөҙлөгөмә асыуым ғына килә. Шулай. Мин бер заман кү �
ңелсәк һәм өмөттәр тулы, яҡты ҡарашлы, яҡшы кәйефле кеше инем. Ә әле шул
асыу, үс, кәмһенеүҙәр тулы бер әҙәм. Мин  хатта туйҙарҙа матур итеп ҡотлау
әйтә, яҡшы теләктәр теләй белмәйем. Бына шундай туң күңел.

Туйҙар инде минең өсөн мөхәббәт байрамы түгел. Барыһына ла шул Саш ка �
ның күрәҙәлеге ғәйепле. Барыһы ла ул юрағанса килеп сыҡты. Әммә бер нәмә лә
ул яңылышты:  туй төнөндә тотоп көсләйәсәк ир генә түгел, мин үҙем дә иҫе рек
инем. Бер кемгә лә кәрәкмәгән артыҡбаш  тормоштоң шулай тамамлауын "туй �
ла  ным". Ни тиклем алйот булынған йәш саҡта! Ғүмер саҡ башланған саҡта "бөт   �
тө барыһы ла" тип төңөлсәле!  

Мин үҙемде артыҡ кеше итеп тойған ғаиләнән ҡотолдом. Ә икенсеһенә, шу �
лай уҡ мине артыҡбаш  һанағанына, барып ҡаптым. Нимә эшләһәм дә – килеш �
мәй, оҡшамай. Һәр һүҙең – урынһыҙ. Нимәнелер урынынан шылдырҙыңмы – ҡу �
лай һыҙ. Таҙартырға уйлаһаң – әрпеш. Ул тиклем үк йүнһеҙ бала түгел инем, ки �
лен булғас, ҡарышҡан кеүек бит ул – һауыт�һаба йыуам тиһәң, тап шул ҡәй �
нәнең ҡәҙерле генә шәшкеһе мотлаҡ ҡулдан ысҡынып төшөп китә. Һәр ҡатын�
ҡыҙ үҙ ғү мерендә берәй быяла�фарфор нәмә ватмай тормай, билдәле. Бер нә мә �
не лә ват маҫ өсөн бер нәмә лә эшләмәҫкә кәрәк. Нишләп шундай яңылыш ҡына

осраҡты миңә булһа: "Ҡоротҡос, донъямды пыран�заран итергә килгән" тип, ә
ейән сәренә: "И�и, балам үҫкән, кәсә тоторға эшкингән" тип баһалағандыр инде
ҡәй  нә тигән есемдәр? Үҙ�үҙемде уның ҡаршыһында яҡларға, һүҙемде һүҙ итергә
ми нең хатта башыма ла килмәй. "Күрә алмайым ошо өйҙө, мәңге кермәҫ инем",
– тип берәй мөйөштә һығылып илайым да, барып төртөлөр башҡа ерем бул ма �
ғас, баҫылам. Әйләнгән һайын иренән айырылып ҡайтҡан�киткән ки лен дәрҙе
әсә йем һәр саҡ хөкөм итте, беләм. Бер оронсоҡтан ҡотолоп тын алып ҡалғас
ҡына, ике оронсоҡ булып ҡайтып керә алмам бит атай йортона. Ул балама, шө �
көр, оронсоҡ булып йәшәргә тура килмәгән икән. Өҫтәл өҫтөнә ултырғыс ҡуйып
ме  неп баҫҡайным, йығылып төшөп харап иттем сабыйымды. "Угроза вы ки ды �
ша" тип дауаханаға һалырға хәл ҡылып, әйберҙәрҙе йыйып, мунса инеп ки лергә
генә ҡайтарғайнылар шунан бер көн алда. Барып өлгөрмәнем, әлеге лә баяғы
шул ҡәйнәнең ҡыш уртаһында нимә типтер былай ҙа аҡ стеналарын ағар тырға
ҡу шып енләнеүенә түҙмәнем. Менеп киттем. Хәйер, үҙем дә ғәйепле инде. Ул өҫ �
тәл дең кәлтәннәп торғанын күрмәйемме лә башымдың юғарыла әй ләнеүсән
икә нен белмәйемме? Нисә ай буйы уларҙың туҡтауһыҙ миңә төрт төрөүен, кәм �
һетеүен, һанламауҙарын үткәреп ебәрә алғанды, әле ниңә түҙмәҫкә ине? Инде
етлегеп бөткән тиерлек баламды йылы ҡосаҡҡа түгел, һалҡын ер ҡу йынына ты �
ғыуы ныҡ йәл булды. Башҡа балаларымдың ғүмерен ҡыл өҫтөнә ҡуймаҫмын,
нимә кисерһәм дә түҙермен, тип һүҙ бирҙем шунда. 

Рушанна менән йыл ярым самаһы күрешмәй торғайныҡ. Хат та яҙышырға
форсат булманы. Ата�әсәһе аша ғына сәләм күндереп торҙоҡ. Ул ҡалала студент
тор  мошонда ҡайнай, оҫталыҡ буйынса конкурстарҙа ҡатнаша, эш урыны эҙләй,
егет тәрҙе бирсәткә урынына алыштыра... Ә мин, ситлектә һайрарға дәрте бул �
ма ған турғай шикелле, һирәк�мирәк эләккән шатлыҡ валсыҡтарына ла рәхмәт
әйтеп көн күрәм. Үҙ туйына саҡырырға эҙләп килде Рушанна. Килде лә, ми ңә ҡа �
рап, бер талай өнһөҙ ҡалды. "Таныманым",–  тип аңлатты аҙаҡ. Ҡо лаҡ тарын ло �
каторҙай тоҫҡап эргәлә уралған ҡәйнә алдында һөйләшә алмағас, һыу бу йына
"өй рәктәрҙе ҡарап алып ҡайтырға" төшкән инек. Һәр өндәшкәнгә тертләп, ябай
ғына һорауға ла оҙаҡ итеп уйланып яуап биргәнде күҙәтеп ул тырҙы ла: "Һин
ҡай ҙа?" – тип кенә әйтте.

– Нисек... ҡайҙа? Бына, алдыңда.
– Юҡ, мин белгән ысын Тамара ҡайҙа, тип һорайым   һинән. Сибәр, аҡыллы,

үт кер, шаян ҡыҙыҡай ҡайҙа булды? Иҫләйһеңме, беҙ бит ошонда ағын һыуға ҡа �
рап хыялланып ултыра торғайныҡ: киләсәктә кем булабыҙ, нимә эшләйбеҙ... Ә
"Тамшан" салоны? Онттоңмо ни?

…12�13 йәштәрҙә уйлап сығарғайныҡ беҙ уны. Атамала беҙҙең исемдәр ҙә
бул  һын, шул уҡ ваҡытта башҡортса ла булһын, тип "Тамшан"ды уйлап сы ғар �
ҙым. Йәғни кешене ымһындырып, тамшандырып торорлоҡ исеме лә, есеме лә.
Исеме булды, ә есемен Рушанна менән беҙ икәү киләсәктә булдырырға тейеш
инек. Мин иҫ киткес матур�матур киске күлдәктәр, костюмдар тегәм, ә әхи рә �
тем моделдәрҙе биҙәндерә, ҡупшы прическалар яһай. Һәм беҙҙең был күҙ ҡа �
маш тырғыс ижадты "Тамшан" салонының күрһәтеү залына йыйылған тамашасы
һушы китеп, тамшанып, ләззәтләнеп ҡарай. Ялт�йолт фотоаппарат уттары, ка �
ме   ралар, ялтыр�йолтор журналдарҙан интервью алырға килгән ялбыр�йылғыр
ре  портерҙар...

Хыял тигәс тә хыял инде. Рушанна әле әйтмәһә, мин уның барлығын да онот �
ҡайным. Абау, мин ҡасандыр хыяллана белгәнмен! Әле иһә минең көнитмештә
хы ялға илһам да, форсат та юҡ.

– Һуңғы тапҡыр нимә тектең?
Рушаннаның һорауы албырғатып ебәрҙе. Оҙаҡ ҡына иҫләй  алмай ултырҙым.
– Ирҙең курткаһының яғаһын, еңен тегеп бирҙем, кем менәндер эсеп һу ғыш �

ҡан да, айырып төшөргәндәр.
– Шунан?
– Ҡәйенбикәнең итәген ҡыҫҡартып бирҙем.
– Тағы?
– Тағы тип ни... Йөҙләгән носкиға ямау һалғанмындыр.
– Аңлашылды. Тимәк, бер нәмә лә текмәгәнһең.
– Нисек инде "текмәгәнһең"? Белгең килһә, мин ул энәне тота�тота бармағым

биҙ  рәгән, күргем дә килмәй,  теләмәйем дә!
– Беләһеңме, ниңә шулай? Иҫкене ҡормау, ямау – ижад итеү түгел. Минең аң �

лауымса, һин студент саҡтан бирле бер нәмә лә текмәгәнһең, хыялыңа хыянат
ит  кәнһең, белдеңме! Шуға күрә мин һине танымайым да. Эсеңдәге утың һүнгән
һи нең. Эйе, тормошоңдо күрҙем. Ҡәйнәңде лә күрҙем, аһ�зарыңды ла тың ланым.
Әммә, Тамара, мин шуны аңламаным: һин ниңә ҡәйнә донъяһына йә бе шеп
ятаһың? Үҙ донъяңды ҡороп ҡара. Башҡалар нисектер булдыра бит, ниңә һи нең
ҡулдан килмәҫкә тейеш? Үҙеңдең өйөңдә һине бер кем дә кәпкәкләй ал маҫ.
Берәйһе башлаһа – ҡыуҙың сығарҙың да ишекте шартлатып бикләнең ҡуй ҙың.

Шаҡ ҡатҡыс. Шул көнгә тиклем үҙ донъямды ҡороу тигән уйҙың үҙ башыма
кил мәүе – шаҡ ҡатҡыс. Иҫ кергәне бирле тирә�яҡтағылар "һинән була тиме ни
инде, шуны ғына ла белмәйһең" тип тыҡып торһа, ысынлап нимәлер өйрәнергә,
бул дырырға ихтыяр һына икән ул. Ошо йәшкә етеп тә,   әсәйемдең мине хуплап,
баш ҡаларҙан яҡлап ниндәйҙер йылы һүҙ әйткәнен иҫләмәйем. Тәүге балам төш �
кәс тә йәлләмәне. 

"...Шуға ла эшкинмәгән..." – тип миңә күптән һуҡҡан мөһөрөн яңыртып ми �
сәт ләп кенә ҡуйҙы. Шунан артығын көтмәгәйнем дә.  Аңлау, йәлләү, яратыу
өмөт итеп үҫмәнем. Күңел генә алама – булмаҫтайҙы көҫәй. Барыбер яратылып
ҡа ра ғы килә.

Рушаннаның туйына барманым. Ҡарасҡы булып ултырғым килмәне. Туйға
ба рырлыҡ кейем, бүләк  алырға ла мөмкинлегем юҡ ине, етмәһә, шул байрамды
күрә алмай башлаған саҡтар ине. Саҡырылыуыбыҙ хаҡында иргә әйтеп тә тор �
маным. Уның холҡо билдәле:  минең берәй ергә ныҡ барғым килә икән, ул мот �
лаҡ аяғында ла тормаҫлыҡ лаяҡыл булып ҡайта һәм, әлбиттә, байрам кәйефе
бөткәс, уттар һүнгәс, алдағы көнгә пландар ҡормаҫҡа, хыял йөрөтмәҫкә өй рә �
нергә мәжбүр булынды. Ҡайҙа, ти, ул унда "Тамшан"?! Бөткөһөҙ иҫкене ямау шул
тик лем йәнгә тейҙе, түҙмәйенсә,  байтаҡ ойоҡ�нәскиҙәрҙе ут та ма ғына ыр ғыт �
тым бер заман. Әле лә энәне бик һирәк тотам. Ҡасандыр хыял иткән нә фис күл �
дәктәрҙе тегергә форсат булмағас, нимәгә кәрәк ул миңә? Ҡыҙҙар тапҡан бул �
һам – бер хәл. Ҡурсаҡтай итеп йөрөтөр инем. Малайҙарға нисек тә бара, әсәйем
был шө ғөлдән төңөлөүемә ҡаршы булды�булыуын. "Шулайтһаң – эконом, бы �
лайт һаң – эконом", имеш. Ялҡытҡан  "эконом�класс". Бына бында, –  vip�ложала,
ни тик лем уңайлы. Тамаша  ҡылырға сәбәп буйтым. 

Үҙемде саҡ ҡулға алырлыҡ хәлгә килдем. Юҡһа йөрәк тамаҡ төбөндә ты пыр �
сына, ҡолаҡ шаулай, ҡул�тубыҡтар буйлап үрле�ҡырлы ҡалтырауыҡ йүгерҙе
бай таҡ. Ниһайәт, тын алышын да тигеҙләп бөтөп барам. Үҙемдең театрҙа ул тыр �
ғанымды ла, ниндәй маҡсат менән килеүемде лә оноторлоҡ дәрәжәлә шаң ҡы �
ғайным. Йөрәк тамаҡ төбөнән кире урынына төштө, әммә тыпырсыныуҙан

туҡтарға уйламай. Күптән, бик күптән бындай ритмды тойған юҡ. Мин хатта
ҡа сан дыр ир�егет менән ҡараш осрашыуҙан ғына былай тулҡынланып була икә �
нен онотҡайным. Ҡайҙа, ти, ул ҡараш! Килеп ҡағылғанға ла бер нервы   һел кен �
мәй торғайны. Заманында, битарафлығыма йәне көйөп, ирем дә миңә "бүрәнә"
тип ысҡындырғайны. Тейҙең ни, теймәнең ни, һап�һалҡын,  бисәгә оҡшамаған,
йә  нәһе. Ул һүҙе өсөн, тәбиғи, мин ҡапыл ҡоро утынға сәрпәкләнеп, сыра�шыр �
пы ға әйләнеп тоҡанманым, "ҡыҙыу ҡатын" булып янырға башламаным. Уны
дөр  ләтеү түгел, йылытырға ла ыжламаным. Киреһенсә, үҙенә ҡарата күңелдә
бығаса  ул�был быҫҡыған булһа, уныһы ла һүнеп ҡуйҙы. Бүрәнә, имеш. Оҫта ҡу �
лына эләкһә, ул ниндәй генә халәткә кермәй? Нәфис һынды ла ырып яһап бу ла,
се мәр�семәр биҙәкте лә... Теләгән – сәңгелдәк яһай, теләгән – табут... Кемдер иң
бай йорттарҙа ғына торасаҡ сувенир эшләй, ә кемдер битарафлығы менән се ре �
теп юҡ итә. Бына нимә ул бүрәнә! Йәлләмә һин хәләл ҡатыныңдан йылы ҡа ра �
шыңды, иғтибарыңды, татлы һүҙеңде, һал наҙыңды, ваҡытыңды, көсөңдө! Һәм
бер заман бүрәнә лә сәскә тажын асыр...

Бәлки,  ысынлап та миндә лә ғәйеп булғандыр? Улай тиһәң, тәнемдең бер ни
ҙә тоймағанына мин ғәйеплеме ни? Ә икенсе яҡтан... Икенсе яҡтан ҡараһаң,
бәл  ки, иремде артыҡ күп сағыштырғанмындыр Сашка менән? Сашка бит ком �
пли    менттар менән "күмә" ине. Үҙ ғүмеремдә бер кемдән дә, хатта иң яҡын
туғандарымдан да ишетмәгән иркәләү, наҙлау һүҙҙәрен бер нисә ай ғына таныш
булған егеттән ишеттем бит мин. Бәлки, шуға, яҙғы ҡояш наҙына илергән умыр �
зая һымаҡ, комплекстарымды тишеп, ысын минлегем моронлап сыҡ ҡан дыр?
Бәл ки, шуға аҙаҡ бер кемдең дә иркә һүҙенә, арлы�бирле үпәс итеүенә бирешеп
бармаған һауалы ханымға әйләнгәнмендер? Сашка минең булған матурлығым,
аҡылым өсөн һоҡланмай ине. Ул алда буласағын тоҫмаллап, ки лә сәктә ниндәй
иҫ киткес, һоҡланғыс ҡатын�ҡыҙ була аласағым хаҡында аңлатып, ми нең үҙемә
кем икәнемде тасуирлап – ышандырғыс итеп тасуирлап күңелемде ирет те. Кеше
харап эгоист шулай ҙа! Хатта мөхәббәттә лә кеше үҙ�үҙен яратыу ме нән мәшғүл.
Мин Сашкаға уның матурлығы, аҡылы өсөн генә түгел, миңә бул ған һоҡ ла �
ныуы, баһалауы өсөн ғашиҡ булманыммы икән? Ә уның мине яра ты уы үҙ ижа �
дына мөкиббән киткән Пигмалион ише яратыу булманымы? Уның һүҙ ҙә ре нән
тәжрибәһеҙ, йәш кенә ҡыҙ сәскә атып, балҡып китһен әле! Теләһә – утҡа һала,
теләһә – һыуға, теләне – өҙҙө лә алды. Юҡ, өҙөп алманы. Уның теләге бу йын  са
сәскә үҙе тамырынан өҙөлөп, ялтырға   төрөнөп алдына, әй, юҡ, аяҡ аҫ  ты на ки �
леп ятты... Үҙ�үҙенән ни тиклем ҡәнәғәт булды, буғай, Сашка. Тә кәб бер леккә
икен се берәүҙең тәкәбберлеге һыныуын күҙәтеү ни тиклем татлы, ләз зәт ле... Ә
ул бының өсөн баш китерлек батырлыҡтар эшләмәне, тауҙар аҡ тар маны, күк �
тән йондоҙ ватып алманы, ҡояш бүләк итмәне...

Ул ни бары минең күңел ҡылдарын ҡайҙан, нисек сиртергә, математик мәсьә �
лә сискән һымаҡ, һалҡын аҡыл менән иҫәпләп сығарҙы  ла  бойомға ашыр ҙы.
Һәм иң мөһиме –  уның бесәй сысҡанды уйнатҡан шикелле уй на ты уын, әү рә �
теүен ҡорбан уйлап та бирмәй. Ул ғына ла түгел – алданыуы өсөн хатта рәх мәтле
була! Мин дә бит ул саҡта Сашка өсөн "сысҡан" булғанымды аңламай инем.
Тормош тәжрибәһе лә етмәй, "мөхәббәт" тип күҙ томаланған, бер кемде лә ишет �
мәйем дә, күрмәйем дә. Бәләкәйҙән уҡыған фәһемле китаптарҙағы ая ныслы
тарихтар ҙа онотолдо. Әҙәби әҫәр ысын тормош менән ярыша аламы ни инде:
әҙәби геройҙың кисерештәре хаҡында уҡыуы – бер, ә үҙең тойоу – ул бит бө �
төнләй бүтән! Әммә китап тигән нәмә минең яҙмышта роль уйнамай ҡал маны.

…Сашка менән айырылышмаған саҡ. Психология менән мауыҡҡан бер курс �
та шымдың тыуған көнө, студенттарса ғына табын. Беҙҙең һәр саҡ шулай:оло �
лар ҙыҡы кеүек, байрамдарҙан һуң өс көн ашарлыҡ тороп ҡалмай, мәлендә
тамам була. Байрам хужабикәһе һәр ваҡ�төйәк бүләк иткән өсөн дә шатланып
рәх мәттәр әйтте, йөрөгән егете, шундай уҡ ярлы студент, ашауҙан өҙөп ти �
гәндәй һыңар сәскә тотоп килгән булған, уға был батырлыҡ өсөн барыбыҙ ҙа ҡул
сап тыҡ. Ҡыҙҙар компанияһындағы икенсе егет, Игорек, ҙур ғына китап бүләк
итте. Курсташ ҡыҙ бәхетенән үрле�ҡырлы һикергәнгә, мин дә был китапты
асып, арлы�бирле күҙ һалмай түҙә алманым. Авторын иҫләмәйем, ә атамаһы
"Ан тиКарнеги" ине, буғай. Һәр хәлдә миңә, ҡасандыр Д. Карнеги китаптарын
ма уығып уҡыусыға, был атама бик сәйер ине. Тулыһынса уҡып өлгөрмәһәм дә,
төп мәғәнәһенә төшөндөм: автор Д. Карнегиҙың кешеләр менән аралашыу ме �
тодтарын тулыһынса инҡар итә. Ул уның китабын "кеше, уның хистәре менән
ида ра итеү буйынса методик ҡулланма" тип атай. Автор фекеренсә, кешелек ике
типҡа бүленә: манипуляторҙар һәм манипуляцияға бирешеүселәр. Һәм бына
тап Карнеги кеүектәр кешене маҡтап, осондороп үҙ маҡсаттарына ирешәләр.
Улар ихлас түгелдәр. Уларҙың ҡылыҡтары уйланған, иҫәпләнгән, хискә би рел �
мәйҙәр. Манипулятор үҙ маҡсатына ирешеү өсөн "ҡорбан" менән фай ҙа лана. Ул
"ҡор бан"ды маҡтап, юхалап ҡына үҙ яғына бормай, ә кәрәк икән – үҙен йәлләтә
йә  үсегеп еңә, йә енләндереп көсһөҙләтә. Бер ҡасан да үҙ теләген асыҡтан�асыҡ
әйт мәй, үҙе лә башҡа кешенең ихласлығына ышанмай. Ихлас – уның өсөн ах �
маҡ. Ахмаҡ, – тимәк, ҡорбан. 

Китапты тулыһынса уҡыманым. Әммә фантазиямдың бәләкәйҙән көслө бу �
лыуы, ғәҙәттәгесә, үҙ ролен уйнамай ҡалманы. Мин Сашканың ҡылыҡтарын ма �
ни пулятор формулаһына "һалып иҫәпләп" ҡараным... Һәм ҡапыл барыһын да
аң лап, шаңҡыным. Үҙемдең "мөхәббәт" тип алданғанымды аңлап шаңҡыным.
Быға Сашканың үҙенең абайһыҙлығы ла сәбәпсе. Минең кеүек хәтерле һәм ана �
лиз лы фекерләүгә  һәләтле ҡыҙ алдында ҡайһы бер нәмәләрҙе һөйләмәҫкә кәрәк
ине. Мәҫәлән, ҡайҙалыр сәйәхәттә сағында аҡсаһы бөтә. Ул өйҙәгеләргә һа �
ғыныу хистәре, хәтирәләр тулы дүрт�биш битлек хат яҙып һала. Тегеләр хатты
илай�илай уҡыйҙар ҙа   Сашкаға кәрәкле сумманан байтаҡҡа артығыраҡ аҡса
ебә рәләр. "Ә бит мин, – тиер ине Сашка, маһайып, – аҡса һорау түгел, кәрәклеге
хаҡында ла бер һүҙ ҙә яҙманым. Ғөмүмән, матди яҡҡа ҡағылышлы һүҙ яҙманым,
тик рухи донъям, кисерештәрем хаҡында ғына". Бик кәйефле сағында тағы ны �
ғы раҡ асылып ташлай:

– Мин – идеаль ир. Мин ҡатыныма ҡул күтәреү түгел, тупаҫ һүҙ ҙә әйт мә йәсәк �
мен. Мәҫәлән, ашты бик тәмле бешермәгән икән, ти. Мин бер нисек тә асыу �
ланмаясаҡмын, ашамаһам да, рәхмәт әйтеп тороп китәсәкмен. Әммә шун дай
һүҙҙәр табырмын – ҡатыным икенсе тапҡыр тәүлек буйы плита эргәһенән кит �
мәһә�китмәҫ, ҡулын утҡа ҡуйып, усында булһа ла бешерер, әммә ашты мин
яратҡанса бешерер...

"АнтиКарнеги"ға тиклем Сашканың был һүҙҙәре һиҫкәндермәгәйне. Ә был
бит – типик манипуляция!   Манипулятор өсөн "ҡорбан"дың хистәре – тишек тә �
ге бушлыҡ, ноль. Уға үҙ теләге – теләк. Мәҫәлән, мин Сашканың ҡатыны уры �
нында, ти. Ярай, аш ул теләгәнсә булды, ти. Йәки ул теләгәнсә булманы, һәм мин
ҡу лымды ла бешерҙем, ти. Минең һыҙланыуымды уйлап бирәсәкме ул? Бәлки,
кә йефем юҡ, бәлки, арығанмын, бәлки, бөтөнләй бешерергә теләмәйемдер? Ул
ми нең хистәрҙе лә иҫәпкә һаласаҡмы? Бөтә күҙәтеүҙәрем буйынса, былай килеп
сы ға:  юҡ, һанға һуҡмаясаҡ. 

Бына шулай. Әллә ниндәй ҡапма�ҡаршылыҡтар йыйылмаһы булыуҙан туҡтап
бул май. Мин  йә Сашканы күккә күтәреп һоҡланам, аҡылды юйып, хистәргә би �
ре ләм; йә бер китап арҡаһында һөйгәнемдән ваз кисәм, нәфрәт утында көйәм...
Әллә ул йәшлек тигәндәре шундай ауыр мәл, әллә шәхсән минеке генә ошолай?
Бер сиктән икенсеһенә бәрелеп�һуғылып шул тиклем арыным.

Яратамы мине Сашка, әллә алдаймы? Мин уны яратаммы, әллә күрә ал ма �
йым мы? Аҡыллымы мин, иҫәрме? Аҡыл мөһимме, әллә тойғолармы? Бер туҡ �
тау һыҙ шикләнеү. Һәр аҙымыңды үлсәп баҫыу дөрөҫмө, әллә үҙ мәлендә көслө
хис тәргә дөрләп янып та, иртәгәһе – мат яғаһынамы? Белмәйем. Бер нәмә лә
бел мәйем дә, аңламайым да. Ә ул шиктәр шул тиклем йәнемде ҡыя,  бер туҡ �
тауһыҙ йөрәгемде күкрәк ситлегендә баскетбол тубы урынына уйната. Йөрәк үҙ
урынында эленеп тормағас, ниндәй тыныслыҡ булһын инде? Йә түгелеп ила �
йым, йә һыным ҡатып, хәл бөткәнсе шашып көләм. Дәрестәрҙә нимә хаҡында
һүҙ барғанын ишетмәйем, уҡытыусылар нимә әйткәнен аңламайым. Ап�ай ныҡ �
мын, ә үҙемде иҫерек кеүек тоям. Йәшәйем дә кеүек, юҡ та һымаҡ. Әллә бар
мин, әллә юҡ... Бер яҡтан, аҡылы камил еткән ҡыҙмын. Икенсе яҡтан, үҙ аяғына
үҙе эләгеп   тарбайлап йөрөгән сабый бала һымаҡмын. Күп нәмә беләм, ә бер нә �
мә лә белмәйем, юҡ, йәшлек – ауыр мәл ул. Артыҡ ярһыулыҡ күп, сабырлыҡ юҡ.
Бер сиктән икенсеһенә һуғылыуҙан, туҡтауһыҙ икеләнеүҙән, Сашкаға булған аң �
ла йышһыҙ хистәрҙән, ғөмүмән, донъянан һәм үҙ�үҙемдән арып, ялҡып, тыуған
йорт ҡа ҡайтып йығылыуҙан башҡа сара тапманым. Әле аңлайым:  түҙергә аҡыл
етмәгән. Иртәме�һуңмы Сашкаға ҡарата йөрәгемдә янып торған ялҡын һүрелер
ине. Башым айныр ине. Ҡыҙыулыҡ менән күпме иҫәрлектәр эшләп ташламаҫ
инем. Ә кем белә, бәлки,   ысынлап башҡа яҡтан яңлышҡанмындыр? Мәҫәлән,
Сашка ысынлап яратҡан булһа? Уның һүҙҙәре ысын йөрәктән сыҡҡан булһа?
"Һиңә тиклем, "бәхеттең етенсе ҡаты" тигәндәре ялтырауыҡ матур һүҙ генә
икән, тип уйлай торғайным. Ә хәҙер аңланым:  бар икән ул. Һинең менән ож �
мах тың етенсе ҡатында булғандай тойғо кисерҙем. Һин – мөғжизә. Һин – иң
серле һәм ғәжәйеп ҡыҙһың. Бығаса донъялағы бер генә ҡатын�ҡыҙ  ҙа минән һө �
йөү һүҙҙәрен ишеткәне булманы. Һин – берҙән�бер. Мин һине яратам. Я�ра�там.
Беләһеңме, мөхәббәт – ул ысын  бәхет икән..." Был һүҙҙәр һаман ҡолаҡта яң ғы �
рай. Ихлас әйтелгәнгә   микән? Хатта ихлас әйтелмәгән осраҡта ла, уның һүҙ �
ҙәрен онотмаҫҡа ине. Ҡатын�ҡыҙ ғөмүмән ҡасандыр наҙлы һүҙҙәр ишетеп тор �
ға нын оноторға тейеш түгелдер. Юҡһа, ул артыҡ ябайлана, артыҡ ғәҙәти, ҡә �
ҙимге бисәгә әйләнә. Унан башлана инде тағы ла хәтәрерәк "әүерелеүҙәр". Кем –
аж даһа, кем – йылан, кем – һәүкәш. Тәүбә�тәүбә. Эйе, эйе, кемдер әлеге лә ба яғы
"бүрәнә" лә булып китә. Ысынында иһә ул ваҡытта ҡасандыр үҙемдең мөғ жи зә
һәм хыял булғанлығымды онотоп ебәргән сағым булған. Хатта йәшермәй әй  теү
фа рыз – яңы иҫемә төшә башланы. Тағы ла дөрөҫөрәк әйткәндә, үҙ ба һамды кү �
тәреү маҡсатында, Рушаннаның күрһәтмәләрен тыңлап, көсләп иҫемә тө шөр �
ҙөм. Был уйынға хатта кейәү балаҡай ҙа ҡушылды.  Кухняла уның мө рә жә  ғә �
тенә, ғәҙәттәгесә, теләр�телмәҫ кенә яуап бирһәм, ҡыҙып китеп әрләп таш ла ны.

– Һин ҡатын�ҡыҙмы, әллә туң киҫкәме, ә? Ҡаршыңда баһадирҙай ир�егет ба �
ҫып тора, ә һин, исмаһам, юрамал да күтәрелеп ҡарамайһың, йылмайып ҡуй �
май һың?

– Һин бит ир�егет түгел, Рушаннаның ире! 
– Булһа һуң. Сибәр ҡатын�ҡыҙҙың матур йылмайғанын тамаша ҡылып зауыҡ �

ланыу гонаһ түгелдер бит? Әммә һин миңә генә түгел, ғөмүмән, ир�атҡа ҡыҙыҡ �
һынып булһа ла ҡарамайһың. Бына маршруткаға кергәс, кемдәр бар икәнен күҙ

ме  нән тикшереп алаһыңмы? Юҡ шул, һин шунда уҡ тәҙрәгә текләйһең. Урам бу �
йында берәйһе ваҡыт күпмелеген һораһа, яуап бирәһеңме? Эйе, секундына тик �
лем әйтһәң әйтәһең, ә һораусының күҙенә түгел, йөҙөнә лә һирпелеп ҡара май �
һың. Ә уға ваҡыттың күпмелеге хәжәт ине тип уйлайһыңмы? 

– Хәжәт булмаһа – һорамаҫ ине.
– Ә хәҙер бөтә кешелә лә сәғәтте күрһәтеп торған мобильник барлығы, бер ҙә

бул маһа, ҡалала һәр ерҙә тиерлек ваҡытты һәм температураны күрһәтеп торған
йүгерек яҙыуҙар янып тороуы иҫеңә төшмәйме?

– Әллә... уйлағаным булманы.
– Уйланмайһың шул. Асылда ваҡыт һорау – универсаль танышыу ысулы. Ир�

егет шул рәүешле ҡылыңды тартып ҡарай, ә һин күтәрелеп ҡарайһы, йылмайып
әң гәмәне күтәреп ебәрәһе урынға "дүртенсе ун биш минут" тип боҙҙай тауыш ме �
 нән әйтәһең дә ҡарашыңды ергә текләп юлыңды дауам итәһең. Унан, үҙең дең һа �
ман яңғыҙлығыңа аптырап, ирҙәрҙе һуҡырлығы өсөн һүгеп кинәнәһеңдер әле.

– Дөрөҫ әйтәһең, йәнекәйем, башлыһың да инде, нисек минең үҙемдең башҡа
килмәгән. – Рушаннаның күҙҙәре янып китте. Ирен һәр саҡтағыса суп иттереп
үбә һалып, миңә текләне. – Тамочка, баҡһаң, һин бөтөнләй ҡылансыҡлана бел �
мәй һең икән!

– Хәжәт ине бик! – тип турһайҙым.
– Хәжәт, ишшеү нисек хәжәт әле! Беләһең килһә, ҡылансыҡлана белеү – си �

бәр  лектән күпкә хәтәрерәк ҡорал! Әйҙә, иң ябай алымдан башлайбыҙ. Кү рер �
һең, үҙеңә лә оҡшап ҡалыр әле...  

Кешенең аҡылы, бер уйлаһаң, күпмегә үҫешкән: ниндәй генә компьютерҙар
юҡ. Ҡоштан бейек оса, нисә йөҙ "ат көсө"н ултырышы аҫтында йөрөтә, нисә ме �
ңәр саҡрымдар аша һөйләшә, күрә ала һ.б., һ.б. Ә күңеле, йөрәге һаман шул уҡ
– борон заманда нисек матур күҙҙәр ҡапҡанына эләккән, әле һаман эләгә тора.
"Си ртте" был  балыҡсы "ҡармаҡ"ҡа. Ха�ха�ха. Антрактты минән былай көтә баш �
ланы. Уң яғындағы ханымды бөтөнләй онотто. Хәләл ҡатыны түгеллеген аң �
лағайным инде, әллә ялҡыта башлаған ҡарт һөйәркәһеме икән, тигәйнем. Хәл �
дәр күпкә ябайыраҡ:  ҡәрҙәше икән. Ура, антракт. Яңылыш ҡына   ҡағылыу, йән
ирет кес йылмайыу, иркә тауыш менән ғәфү үтенеү, кәүҙәнең бөтөн һом ғол ло ғон
баһалап өлгөрөрлөк кенә итеп баҫып тороу, ымһындырғыс һы ғыл ма лы лыҡ ме �
нән сығыуға ыңғайлау... Уйлағанымдан өс аҙымды артығыраҡ яһарға тура кил �
де, ҡәһәрең.  Уф�ф, ниһайәт, ҡыуып етте. Тәк, күрешергә беренсе ҡатын�ҡыҙ ҡул
һона. Сәтәкәй бармаҡты күтәреберәк, Томочка, онотма. Артабан дело тех ники –
күҙ ҙәренә мөкиббән китеп ҡарайһың, һөйләгәнен иҫең китеп, ма уы ғып тың лай �
һың, ауыҙыңды асаһың икән, мотлаҡ уға ҡарата һоҡланыуыңды бел дереү өсөн
генә.

О�о�о, кәйеф бермә�бер күтәрелде. Театр музейында зауыҡланып йөрөүем ет �
мәгән, "ҡапҡорһаҡ"тың шәбен эләктергәнмен. Ысынлап та, һәйбәт әңгәмәсе ге �
нә түгел,  Искәндәр Сәғитовичтың танышы ла булып сыҡты.  Ул ғына ла түгел!
"Объ ект" бөгөн бында, хатта беҙҙән йыраҡ та түгел   ултыра! Ура�ура�ура. Еңеү
беҙ ҙең яҡта буласаҡ!

– Был яҡҡа таныш ҡарышлауыҡ шыуыша. Янына барып һаулашып китмәй
яра май: минең "хужа"ның "бикә"һе. – Юлдашымдың эргәмдән китеүенән фай �
ҙаланып, иркенләп һулыш алдым. Тимәк, Искәндәр Сәғитович менән осрашыуға
әҙер  лән. Аҫҡа, гардеробҡа, "танауҙы пудраларға" төшөп килмәй ярамаҫ. Баҫҡыс
яғына үткән  ыңғай яңы танышымдың ҡаршыһындағы һынға күҙ һалам. Һығып

тор ған бәрхәт күлдәк аша хас тиреҫ ҡарышлауығыныҡы һымаҡ ҡатлы�ҡатлы
май һырҙары ҡабарып тороуы күҙгә бәрелеп ҡала. О, ҡатын�ҡыҙ! Шыма, ял ты �
рауыҡ тиреле, һығылмалы йыланға тиңләүҙәре, баҡтиһәң, комплимент була
икән. Тәүбә�тәүбә, ҡарышлауыҡҡа тиңләүҙән Алла һаҡлаһын. Был эволюция
тигән нәмә кеше мәсьәләһенә ҡағылғанда нишләп...  киреһенсә эшләй икән? Тә �
 биғәттә ҡарышлауыҡ гүзәл, нәфис күбәләккә әйләнә, йөнлө, сурышлы май мыл –
кешегә. Ә беҙҙең тормошто ҡараһаң... Күбәләктәй еңел кәүҙәле, ҡарап туй ғыһыҙ
гүзәл ҡыҙ тора�бара ҡарышлауыҡҡа әйләнә. Сибәр, баһадирҙай егет тәр иһә
ҡартлыҡтарында һаҡал�мыйыҡ баҫып, йөҙө ҡарайып, йыйырсыҡ баҫҡан һәм
кәкрәйгән маймыл төҫөнә керә. Ни тиклем ғәҙелһеҙлек!

Баҫҡыстан ҡабаланып төшөп барғанда уйланырға ярамай ул миңә. Бына бит,
йылтырап торған шып�шыма мәрмәрҙә алабарманлығым арҡаһында тайып та
киттем. Йә кеше араһында суҡынып барып төшөп оятҡа ҡалыу менән сик лә нәм,
йә туфлиҙарымдың беҙ үксәһе аҡтарылып�фәлән ҡазаға та рыя саҡ мын, тип уй �
лап та өлгөрмәнем, баҫҡыстан менеп килгән бер ир�егеттең ҡо сағына барып та
керҙем. 

– Ханым, һеҙ Золушка роле өсөн олораҡ һәм ауырыраҡ түгелме?
– Ысын ир�егеттең ышаныслы ҡулына юлыҡтыммы тиһәм, уныһы ла ит са �

быу сы икән. 
Кәүҙә матурлығын баһалау түгел, ә, ғәҙәт буйынса, иттең йәше һәм ауыр лығы

менән генә ҡыҙыҡһына. Ҡотҡарыусыма үҙе кеүек тупаҫ ҡына яуап лап, туф ли �
йым ды алырға боролам.

Тәүгеһенә ҡарағанда байтаҡҡа йомшарған интонация  яңғырай: 
– Ҡара һин уны! Аяҡтан йыға яҙғансы килеп бәрелә, етмәһә, ғәфү үтенеү уры ны �

на, мыҫҡыл итеп маташа. Бының өсөн яуап бирергә лә тура килеүе мөмкин бит әле. 
– Беренсенән, маташманым, ә иттем.  – Туфлийымды аяҡҡа эләктереү менән,

асыу�ярһыу көйө кире боролам. – Икенсенән, нимә�нимә, ә яуап бирергә мин
ап  тырамайым! Өсөнсөнән, һеҙ әллә мәмерйәнән яңы сыҡтығыҙмы? "Ҡатын�ҡыҙ
хаҡ лы булмаһа,  унан ғәфү үтенергә кәрәк" тигәнде лә белмәйһегеҙ! 

Һуңғы һүҙемде таслатҡансы битенә бәргәс, аңыма барып етә. Ҡаршымда...
Сашка тора. Был юлы аяҡ тайыуҙан түгел, ә ҡапыл күтәрелгән көслө той ғо лар �
ҙан күҙ алдарым ҡараңғыланып, сайҡалып китәм. Ҡулым менән баҫҡыс тая н ғы �
сын ҡапшарға маташҡанда, таныш ҡулдар тағы беләгемдән матҡып тотоп ала.

– Ниндәй темпераментлы ханым! Етмәһә, бигерәк хиссән. Мин шунда уҡ ғәфү
үтенәме, тип кенә әллә иҫтән яҙырға уйланығыҙ? Берүк тынысланығыҙ, зинһар.
Юҡ һа, кешеләр миңә ен�пәрей күргән кеүек ҡарап үтә башланы. Бәлки, буфетҡа
кереп, тереһыу уртлап сығырбыҙ, төҫөгөҙ ҡасҡан. 

Мин телемде әйләндерерлек хәлгә етеп тынысланам: 
– Беренсенән, таныш түгел әҙәм менән тереһыу түгел...  – Һүҙемде әйтеп бө �

тө рөр гә ирек бирмәйенсә, Сашка элеп ала.
– Ябай һыу ҙа уртламайһығыҙ, аңланым. Икенсенән, һеҙгә, ғөмүмән, "бе �

ренсенән" тип һүҙ башлаттырырға аслан ярмай  – аргументтарығыҙҙы танк уры �
нына ҡулланаһығыҙ, ҡаршы сығырлыҡ түгел. Өсөнсөнән, хаталарымды тө ҙә �
тергә һуң түгел – әйҙәгеҙ, мин ғәфү үтенәм һәм, ниһайәт, танышайыҡ!

– Ризамын. Тамара.
– О�о�о, Тамара, ханбикәләр исеме һәм күреп тороуымса  – есеме! Әммә мин

дә төшөп ҡалғандарҙан түгел. Һеҙҙең ҡолоғоҙ – Искәндәр Зөлҡәрнәйен.   Ябай
ғына  ла мөмкин – Искәндәр Сәғитович. 

Секунд эсендә бер яндым, бер туңдым һәм телһеҙ ҡалдым. Сашка – Александр
Ма кедонский – Искәндәр Зөлҡәрнәев... Йә Хоҙай! Бындай хәлдең тик минең ке �
үек уңмаған менән генә булыуы мөмкин ине! Сашка һәм Искәндәр Сәғитович –
бер кеше, ҡот осҡос! Был осраҡта мин үҙемде нисек тоторға тейеш һуң, ә? Та �
нытырғамы�юҡмы, йә Хоҙай, кемдән кәңәш һорарға? 

– Тамара ханым, өсөнсө ҡыңғырау яңғыраны.  Концертты ҡарап бөтәбеҙме,
әллә...

Тиҙ�тиҙ генә башымда төрлө варианттарҙы байҡайым. Ложаға кереп ул �
тырһаң инде... Юҡ, унда, беренсенән, теге “ҡапҡорһаҡ” бар, уның кәйефен ҡы �
рыу ға ҡарағанда, серле монар булып юҡҡа сыҡҡан хәйерлерәк. Икенсенән,   төп
маҡ сатҡа ирештем – кәрәкле кешемде  таптым. Хәҙер иң мөһиме – уны ҡулдан
ыс ҡындырмау һәм кәрәкле документтарға ҡул ҡуйҙырыуға ирешеү! 

– Өсөнсө ҡыңғырауҙан һуң   буфет та ябылмаймы икән? Ысынлап та, тере һыу �
һыҙ шиңергә уйлайым, ахыры. 

– Зарар юҡ, минең машинала шыйыҡлыҡтарҙың һәр  төрлөһө лә йөрөй тор ған. 
– Рөхсәт итһәгеҙ, бер шылтыратып    алыр инем... 
– Әлбиттә, Тамара ханым, әлбиттә.
Ҡалтыранған ҡулдарым менән кескәй генә клатч эсенән кеҫә телефонын һәр �

мәп ала алмай йөҙәнем. Унан, иҫәрләнеп, тоҡандыра алмай бер булдым. Етмәһә,
то та килеп пин�код хәтергә төшмәй ыҙалатты. Рушаннаға шылтыратып, өҙөк�тә �
тек Искәндәр Сәғитович менән танышыуымды хәбәр иттем. Ә бына уның ысы �
нында Сашка икәнен бер нисек тә әхирәтемә аңлатып еткерә алманым. Нин �
дәйҙер кәңәш бирер, тип өмөтләнһәм, телефондың аккумуляторы ла “ултырҙы”.
Хет асыуыңдан шартла. Машинала беҙҙән башҡа кәүҙәле генә ике егет тә бар
ине. Йән көйөүенә түҙмәй, һалып бирелгән эсемлекте бер тынала түңкәрҙем
дә... аңымды юйҙым...

* * *

Ҡайҙа ятам мин? Кипкән ауыҙымда телемде ҡутарып әйләндерергә маташам.
Тәм һеҙ. Иҫтән яҙғанда гел ошолай ауыҙ тәмһеҙләнгән була. Шәкәрле сәй эсеп
алам бындай саҡтарҙа. Әммә ул мәлдә иҫтән яҙыуға ниндәйҙер сәбәп була тор �
ғай ны, мәҫәлән, мунсала башҡа еҫ тейеү. Ә әлегеһе бит хатта бик шикле шарт �
тарҙа. Театрҙа инем. Сашка – Искәндәр. Машина... Бер кем дә башҡа һуҡманы,
ти мәк, сәбәп – эсемлектә. Ахмаҡ һин, Тамара, төптө ахмаҡ! “Дошманыңдың
йор тонда ашамаҫҡа, эсмәҫкә, йоҡламаҫҡа“ тигән ябай ғына аҡылды оноттоңмо
ни? Тормош томшоҡҡа тондороп тора, тәки аҡылға ултыртҡансы түгел, ә?!. Кү �
ҙем де асалаҡ�йомалаҡ килтереп ҡайҙалығымды аңларға маташҡанда, яҡында
ғына бик тыныс, бер аҙ мыҫҡыллыраҡ интонацияла тауыш яңғырай: 

– Шунан, экс�Золушка, спящая красавица хәленән арындығыҙмы, әллә берәй
батша малайының килеп үбеүен көтәбеҙме?

– О�о�о, тағы ла разочарование! Батша малайы үҙе осранымы тиһәм, әпәт
сираттағы әрмәнде. Ярай әле, быныһы үбешкәнгә тиклем асыҡланып өлгөрҙө!  –
Ҡа пыл боролоп әңгәмәсемә күҙ һалам һәм секундтың ундан бер өлөшө ара ғы �
уында ғына сағылып өлгөргән эмоцияны күреп өлгөрөп, эстән тантана итәм. Бө �
төнләй үк таш булып ҡатмағанһың әле, Искәндәр әфәнде, “Ахиллес үксәһе” ер ҙә �
реңә сәпкә тейҙергәнсе бәргәнмен бит. Ярай, Тамара, артыҡ маһайма, оп по нент
яуап�маҙар уйлағансы, үҙ хәлеңде хәл итеүҙе ҡайғырт. Рушаннанан кә ңәш
һорарға шылтыратһам да, “үҙемде Сашкаға танытмаҫҡа!“ тигән ҡәтғи ҡа рарға

килгәйнем инде. Ни тиһәң дә, ваҡыт аяуһыҙ. Үҙ йәшемә хатта бик арыу кү рен �
һәм дә, ун һигеҙ йәшлек “мин” менән ярыша алмайым инде хәҙер. Ул саҡ тағы
ғәмһеҙ йәшлек матурлығын әлеге тормош тарафынан оролған утыҙ йәшлек ха �
нымдың ваҡыт үтеү менән апаруҡ таушалған тәне менән йәнәш ҡуйып бул май.
Эс тирәһенә бер нисә тапҡыр бик һуҙылырға тура килде, эҙҙәрен йә ше рерлек
түгел инде, тән бөтөнләй бүтән һәм үҙгәрештәр,  ҡыҙғанысҡа ҡаршы, ма тур лыҡ
яғына түгел. Аһ, аяуһыҙ ваҡыт! Хәйер, ваҡыт аяуһыҙлығына түҙергә була ул...
Хәтер аяуһыҙлығына түҙеп булмай. Үҙемдең баштан үткәргәс, ныҡ төшөндөм.

– Бер осрашыу күңелемдең аҫтын өҫкә килтерҙе... 
– Һаумы, Тамара.
– Һаумы, тик мин һеҙҙе танымайым. 
– Зөлхизә. 
Был исем миңә бер  нәмә хаҡында ла һөйләмәй. Иғтибар менән йөҙөнә ҡа ра �

йым, әммә был кәм тигәндә ҡырҡ�ҡырҡ биш йәштәрҙәге ханым менән ниндәй
шарт тарҙа танышыу мөмкинлегемде һис күҙ алдына килтерә алмайым. 

– Һуң, Зөлхизә, Өфөлә бергә уҡығайныҡ...
Шул саҡтағы шаңҡыуҙан телһеҙ ҡалыуҙарым! Ун йыл буйы күрешмәгән курс �

ташымды, хатта бер аҙ ваҡыт серҙәшемде танымасы әле! Зөлхизә. Йөҙөнән
нурҙар сәсеп торған ғәжәп һылыу ҡыҙ ине ул. Республикала һылыуҡайҙар кон �
курсы яңы ғына үткәрелә башлаған мәл. Шунда Гран�при алған ҡыҙға ныҡ оҡ �
ша ғайны. “Шуның һеңлекәше мәллә?” – тип мөрәжәғәт итә торғайнылар. Ләкин
күҙ ҙәренән осҡон борҡолоп, керпектәренән нур һибелеп торған, бешкән се �
йәләй ымһындырғыс иренле гүзәлкәйҙең бынау ҡарайған сирыш битле, ялтыр
металл тешле, ҡараштары һүнгән әбей менән ни уртаҡлығы бар? Һөйләшһәм дә
һөйләштем, һөйләшмәһәм дә һөйләштем... Аҡылым менән шул Зөлхизә икәнен
аң ғарһам да, ҡабул итә алманым. Әйтерһең дә, бөтөнләй ят кеше менән уртаҡ
таныштарҙың хәл�әхүәлен белешәбеҙ. Мин ул осрашыуҙан бер нисә көн айный
алманым. Рушаннаға шылтыратып хәбәр иттем, курсташыбыҙҙың аяныслы хәле
хаҡында фекер алышып уфтаныштыҡ, ихлас ҡайғырҙыҡ, хатта балауыҙ һығып
алдыҡ... Хәҙер үҙемә Зөлхизә урынына ҡалырғамы? Алла һаҡлаһын. Сашканың
күҙҙәрендә “о, ваҡыт, һин ни тиклем аяуһыҙ!” тип миңә ҡарата йәлләү күрһәм?
Был кәмһенеүгә ҡарағанда әжәлең мең артыҡ. Үткәндәр үткәндә ҡалһын. Йәш �
лектәгенең ҡонон ҡайтарырға ҡыҙыҡмам тигән инем. Кем белһен инде Саш ка �
ның зәһәрләнгәнен. Ул, ана, һис уяулығын юғалтмаған. Нисегерәк һорау алырға
тотондо. Имеш, кем тирмәненә һыу ҡоям, хәсрәт “Мата Хари”, етлек мә гән шпи �
онка. Тамаша залында уҡ уға текләп, гипноз алымдары ҡулланып ма таш ҡан �
мын. Барып сыҡмағас, махсус рәүештә аңдып тороп, баҫҡыста юрамал ки леп
бәрелгәнмен. 

– Бәлки, мин һеҙҙең һуш китерлек сибәрлеккә күҙем сағылып ҡо ла ған мын �
дыр, әфәндем?

– Бында шаярыу тоны урынһыҙ, ханым. – Һуңғы һүҙгә минең интонация ме нән
баҫым яһап, боҙҙай һалҡын тауыш менән яуаплай Сашка�Искәндәр. – Яҡшылыҡ
менән һорағанда яуап биргегеҙ килмәһә, насарлыҡ менән дә булдыра ала быҙ.
Минең һаҡсы “бурҙай”ҙарҙы күрҙегеҙ, көс мөмкинлектәрен ҡатын�ҡыҙ һиҙ  герлеге
менән баһалап өлгөргәнһегеҙҙер. Бер тәүлеккә биреп ҡуйырмын үҙе геҙ  ҙе
унауһына бергә. Ете быуын олатағыҙҙың бөтә гонаһтарын да һөйләп би рерһегеҙ
хатта. Әлбиттә, ауыҙ асып тел әйләндерерлек хәлегеҙ һәм мөм кин ле ге геҙ ҡалған
булһа... Һеҙ бая мине ит сабыусы менән сағыштырыуығыҙҙа нин дәй ҙер хәҡиҡәт

тә бар ине. Был һеҙҙең алдан күреүсәнлек һәләтенең сағылышы икән, зинһар,
мин әйткәнде эшләгәндән һуң һеҙҙең нәфис, йәш һәм, дөрөҫөн әйт  кәндә,
ымһындырғыс тәнегеҙ менән ниҙәр буласағын күҙаллағыҙ ҙа был ҡыҙ ға ныс
хәлде булдырмау юлдарын табығыҙ. Ышанығыҙ, мин бит бөтөнләй бә ғерһеҙ
түгел. Мине нисектер файҙаланырға тырышҡан һәр береһен язаға тарт тыра
башлаһам, исемем Гитлер менән бер рәттә торор ине. Аллаға шөкөр, әлегә улай
түгел. Күрәһегеҙ, тәүҙә һүҙ менән генә тәьҫир итергә маташыуым.

Эҫеле�һыуыҡлы булып китәм. Мин аяуһыҙ тормоштоң һикәлтәләрен үтеп бөт �
мәнем, ахрыһы. Һаман аҡыл кермәгән. Власть эргәһендә ҡасан мәр хә мәт ле лек �
кә урын табылғаны бар? Ниндәй аҫыл йөрәктәрҙе, яҡты күңелдәрҙе бөк мә гән
ул? Кем уның аяуһыҙ көсөнә бирешмәгән дә шәфҡәт һәм миһырбан тулы ке ше
булып ҡала  алған? Ул бик йыраҡ йәшлектә генә   Сашка һинең өсөн әллә ни
ҡурҡыныс тыуҙырмаҫлыҡ ине. (Дөрөҫөрәге, ул ваҡыттағы ҡурҡыныс нәмә әле
ҡурҡыныс түгел – шунда ғына айырма. Әлбиттә, ҡурҡыныс кеше. Сашка һәр ва �
 ҡыт минең өсөн ҡурҡыныс тыуҙырҙы һәм тыуҙыра.) Әле ул айырыуса хәүефле
ке   шегә әйләнгән. Сөнки ҡулында власть һәм буйһонорға тейешле әҙәмдәр бар.
Бер ымлауы булыр, ҡулың – ҡулса, ботоң  ботса ботарлап  та ташларҙар. Итеңде
ыр    ғытты ҡуйҙы берәҙәк эттәргә йәки берәй котлованға... Әҙме ни әҙәм һө йәк тә �
рен юҡ итер ерҙәр. Бер кем дә эҙләмәҫ тә, белмәҫ тә. Ике улың ике кө сөктәй
шың шып алыр ҙа үҫә�бара онотор. Яҡлар�ботлар кешең бер ҡасан да бул маны
һәм булмаҫ та. Һәр саҡ был донъяла артыҡбикә булғаныңды, үлгәс кәрәгең ҡа �
лыр тип беләһеңме?

Ҡурҡышымдан таш һынға әйләнә башланым, ә Сашка торған һайын аяу �
һыҙыраҡ.

– Минең сибәрлегемә ҡағылышлы һүҙҙәрегеҙгә мин, әлбиттә, ышана   алыр
инем. Тәүҙә хәлдең шулай булыуында шикләнмәнем дә. Хатта шундай көйәҙ ха �
ным дың иғтибары ирлек тәкәбберлегемә май булып яғылды. Әммә яр ҙам �
сыларымдың береһе һеҙҙең телефондан ни һөйләгәнегеҙҙе ишетеп ҡалған.
Абай һыҙлыҡ ҡылғанһығыҙ, кем, Мата Хари! Абайһыҙлыҡ! Шпион ул аҡыллы
һәм сибәр генә түгел, нығыраҡ иғтибарлы һәм түҙемле булырға тейеш. Ниңә ин �
де танышыр�танышмаҫ отчет ебәрә башларға? Етмәһә, кем тип бит әле!
“Сашка”, имеш. Кемгә – Сашка, ә кемгә – Искәндәр Сәғитович...

Кешене стенаға килтереп терәргә ярамай ул. Сөнки юғалтыр нәмәһе   лә ҡал �
маһа, иң йыуаш кеше лә арыҫландай дошманға ташланырға һәләтле. Минең дә
был   хәлгә асыуым килә башланы. Нимә һуң был? Ниндәй шпионлыҡ, ниндәй
раз борка? Ниндәй гонаһым өсөн мин үлемгәме, зәғифлеккәме дусар ителергә
тейеш? Яҡлаусыһы булмаһа ни... Яҡлаусыһыҙ кеше булыуҙан туҡтайһыңмы ни?
Мин үҙем яҡлаусы – улдарыма. Улар, йәтим ҡалып, кеше күҙенә ҡарап ул ты рыр �
мы, бынау   чиношаның..... башына тай типкән тип?

Минең ҡарашым ҡапыл туфлиҙарыма төштө. Улар төҙ генә, ҡупшы ғына  то �
ралар. Келәм өҫтөндә, йыраҡ та түгелдәр. Ә кем   улайтып ҡуйған? Был бит – тап
Сашканың ғәҙәте. Уның минең алда өлтөрәп йөрөй торған холҡо бар ине. Ке �
йем дәремде һыйпап�ҡағып урынлаштыра, хуш еҫле күбектәр менән ванна яһай,
сәй артынан ҡуҙғалмайым да – ҡулға килтереп тоттора... Ботарлатыр  өсөн
һаҡсыларына ырғытырға торған фәхишәнең туфлиҙарын шулайтып ҡуялармы ни? 

Уйҙарымдың был юҫыҡҡа тәгәрәүе ҡапыл ҡурҡыу бығауҙарымды ыс ҡын ды �
рып төшөрҙө. Минең баш күтәрелде, кәүҙә турайҙы, ирендәремә йылмайыу йү �
герҙе. 

Хәсрәт манипулятор! Был бит блеф, ҡоро һүҙ менән ҡурҡытыу! Кеше күберәк
ке ше һүҙенән түгел, үҙенең фантазияһы эшмәкәрлегенән ҡурҡыуға бирелә.
Бына мин дә ахмаҡланып барам. Сашканың арлы�бирле кинәйәләренән әллә
нин   дәй уйҙарға бирелеп, ахмалға төшөп ҡурҡып, үҙемде табутҡа апарып һал �
дым хатта! Нисауа, ҡасандыр һине алдымда теҙләнергә мәжбүр итә алғанмын
икән, моғайын, төшөп ҡалғандарҙан булмағанмындыр. Тик ул ваҡытта, үҙ фай �
ҙамды ҡайғырта белмәгәнмен. Искәндәр был ваҡытта, үҙ�үҙе менән һоҡланыуға
ар тыҡ бирелеп, миндәге үҙгәреште абайламай ҡалғайны. Бына ул эсемлек һа �
лып алған бокалын тотоп, минең яҡҡа боролдо. Уның бер секундлыҡ аҙауынан
фай  ҙаланып, мин өҫтөмә ябылған пледты һирпеп ырғыттым. 

– Искәндәр, әйт әле, мине бында һин үҙең күтәреп килтерҙеңме, әллә теге
егет тәреңме? – Үҙем көткән реакцияны күреп, эстән генә тантана итәм. – Әл бит �
тә, үҙең. Бына бит, тубыҡтар тубыҡҡа терәлгән, итәк таушалмаҫлыҡ итеп яҙы �
 лып ябып ҡуйылған. Ә был йомшаҡ плед? Унан һинең еҫең килеп тора. Ҡай ҙа
тәм ләп ҡарайым әле, вермутмы? Әлбиттә, вермут, мотлаҡ ике кубик боҙ ме нән.
Ҡай ҙа ванна бүлмәһе? Болоттай күбек менән тулған ванна әҙер түгел икән,
исемем Тамара булмаһын! 

Бер туҡтауһыҙ һөйләнеп, Искәндәргә айнырға ирек бирмәнем. Уның бер нә �
мә лә аңламай ҡалыуынан файҙаланып, ванна бүлмәһенә кереп тә бик лән дем.
Уф�ф�ф! Күҙемде баянан бирле ҡырып этләткән линзыларҙы сисеп, ра ко ви на ға
бәрҙем. Хушығыҙ, минең ялған "күҙҙәрем"! Хуш, минең ялған бит легем,  шаҡ
ҡатырылған прическам! Тәнем ҡалтырауын ваннала йылыға кү мелеп ятыу бер
аҙ баҫты. Ох, нервылар! Ярай әле, бая, Искәндәр ҡаршыһында, "ыс ҡын ма �
нылар"! Ул инде бер нисә тапҡыр килеп, ванна ишеген шаҡып китте. Иҫенә
килгәндер инде, миңә яңы психик атака әҙерләне, буғай.

Шунан, Тамара, нишләйбеҙ? Үҙеңде танытмай ғына эш ҡыйратып булманы,
былай булғас. Танытырға тура килә. Эх�х. Танытҡы килмәгәйне, юҡ! Ярай, ты �
ныслан. Һәр нәмәнең яҡшы яғы бар. Йәшлеген һәр кем яратып иҫкә ала. Йәш �
лек хәтергә төшһә, бәғер йомшай, йоҡоға талған яҡшы сифаттар уяна. Ва ҡыт �
лыса, әлбиттә, әммә уяна. Ә миңә тап шул бер нисә минут йомшаҡлыҡ менән
урынлы файҙаланырға һәм кәрәкле ҡағыҙҙарҙы эшләтеп алырға ғына кәрәк.
Эйе, ни бары бизнес, ни бары... Шундай  уйҙар менән мин ваннанан сығам, яҡ �
шылап   һөртөнәм һәм йомшаҡ халатҡа уранам. Ни булһа – шул булыр...

– Ха�ха�ха! Мин шулай тинемме? Хатта теҙләндемме?! Вәт иҫәр, ә? Шундай
һүҙ ҙәр һөйләнемме: «Я�ра�там»? Мин шулай тип әйттемме? Ха�ха�ха... Кемдән
оттом икән бындай ахмаҡлыҡты? Берәй кинола  күргәнмендер...

Битемә ахмаҡ йылмайыу йәбештерҙем дә шаңҡып тик ултырҙым. Ғәр ле �
гемдән өнөм тығылды, бер һүҙ әйтә алмайым. Ә Сашка көлә лә көлә. Ҡапыл,
уның көлөүен ниндәйҙер үкһеүгә оҡшатып, һиҫкәнеп китәм. Күҙҙәренә ҡа ра �
йым. Тап шул ваҡытта, ул быялаларын һөртөргә була, ярайһы уҡ   ҡарайтылған
күҙ леген сисеп, ҡайҙалыр бушлыҡҡа текәлде. Уның күҙҙәрендәге миңә ныҡ та �
ныш оло һағышты күреп тетрәндем. Аһ, ошо ҡараштар. Шул ҡараштарҙан мин
тел һеҙ ҙә ҡалам, быуынһыҙ ҙа. Күпме шарҡылдап көлгән булды ул әле генә,
күпме минең хистәрҙе мыҫҡыл итте! Ә үҙенең күҙе тулы бына�бына түгелергә
тор ған мөлдөрәмә хәсрәт. Теге ваҡытта ла шулай ине. Шул ғәм тулы, зар тулы
ҡа раштарға арбалдым да сөңгөлөнә баттым. Белә ул үҙе тураһында. Ниндәйҙер
уҡытыусыһы әйткән. Шунан бирле быялаһы ҡарайтылған күҙлек кейә. Минең
ме нән икәүҙән�икәү ҡалғанда ғына сисеп ырғыта торғайны. "Һинең менән генә

үҙем була алам», – тип әйткәне булды. Ә хәҙер иҫләмәй, миңә нимә һөйләгәнен
тү гел, хатта таныш булғанды ла. Ғәрлек. Илағы килә. Үҙемде көс�хәл тыйып
ултырам. 

– Туҡта, һинең әле генә күҙҙәрең ҡуңыр ине түгелме? – тип ҡысҡырып өн дә �
шеү гә тертләп, күтәрелеп ҡарайым.

– Әлләсе, ғүмер буйы йөрөткән күҙҙәрем инде. Сәгер. Күҙҙәрең йәйғор һымаҡ,
тип тә әйтә торғайның әле, етмәһә, бөтә хистәр сағылып тора, хәйләләшә бел �
мәйһең, тип. Мин, бахыр, ышанған булдым. 

Минең үпкә һүҙҙәремде тыңламай ине ул. Алдыма килеп теҙләнде лә үҙенең
туп�тулы зарлы ҡараштары менән туп�тура миңә текләне. 

– Был – һин! Был – һинең күҙҙәр!
Был юлы мин хахылдап көлдөм. Илағансы. "Искандәр Сәғитович сәгер күҙ ҙәр

яратмай" тип төҫлө линзалар кейергә тура килгәйне бит. Ҡырыуына түҙмәй си �
сеп ырғыттым да, оноттом да. Ә әле,  Искәндәрҙең тура ҡарашын күтәрә алмай,
күҙҙәремде йомам. Йәнем аҡтарылып бара. Хыянатсыл күҙҙәр! Йәшкә
мансылып, мине оятҡа ҡалдыралар! 

– Хәҙер иҫемә төштө. Ысынлап та, алдай белмәй шул күҙҙәрең. Көҙгөгә ҡара �
ған һымаҡ булдым. Әллә туп�тура йәшлегем күҙенә ҡараныммы? Иҫең китер:
мин шундай һүҙҙәр һөйләй алғанмын! Мин ғашиҡ була алғанмын! Күңелгә
наҙлы хистәр тулған заман булған, әй?! Беләһеңме, беҙ  байрам... түгел, ни тү �
гел, кистә лә фейерверк аттырып, урам тултырып шаярып�көлөп йөрөй белә
инек. Ниндәйҙер дыуамал ҡылыҡтарға һәләтле инек! Алйот йырҙар йырланыҡ,
ша шып бейенек, донъяны үҙгәртеп ҡора алыуыбыҙға шикләнмәнек... Ә хәҙер?
Йылдар буйы дуҫтар менән хатта шылтыратышмайбыҙ ҙа.  Йыр тыңлаған да юҡ,
бе йеү түгел, артыҡ аҙым баҫырға ла йыбанабыҙ. Олоғайған һайын, донъя ҡы �
ҙыҡһыҙ   һымаҡ. Йәшлек яныуҙары�ярһыуҙары – бер мәғәнәгә лә эйә түгел икән.
Донъя нисек ҡоролған, шулай тәгәрәп тик тора. Ә беҙ – шул тәгәрмәс ара һында
иҙеләбеҙ, ваҡланабыҙ, шунан саңға әйләнәбеҙ...

– Ватылабыҙ, ваҡланабыҙ – ул беҙ, ябай халыҡ. Һин беҙҙең исемдән һөй ләш �
мә, килешмәй. Һин тап шул арбала дилбегә тотоп ултырыусылар рәтенән. Тик
был темаға бәхәс  башламайыҡ, йәме. Беҙгә тиклем әллә нисә меңәр йылдар
буйы иң яҡты аҡыллы, алтын башлы философтар  том�том трактаттар яҙып та,
донъ яның айышына төшөнә алмағанды, беҙҙең бәхәс кенә мәсьәләне хәл итмәҫ.

– Һәр ваҡыттағыса, һин хаҡлы. Ысынлап та, теманы тарайтыу иң отошлоһо
бу лыр. Һөйләп ебәр: ҡайҙаһың, кемһең? Йылдар һиңә килешкән. Быға шатмын.
Кү рәһең, яҙмышың насарҙарҙан түгел. Быныһы минең ирлек сәмемә ныҡ тейҙе,
йәшермәйем. Һине мин генә бәхетле итә алырға тейеш инем. Ә һин минһеҙ ҙә
бына тигән: сибәр, һауалы, көслө. Һин бер кемгә лә буйһонмайһың, бер нә �
мәнән дә ҡурҡмайһың. Мин һиңә йәш ҡыҙ сағыңда һоҡлана инем. Ләкин әле һи �
нең тағы ла нығыраҡ һоҡланырлыҡ икәнеңде күрәм. Һөйлә әле, һөйлә, та �
уышың танһыҡ, тыңлағым килә.

О�о�о, башланды. Китте бит эреп, хыянатсыл күңел! Теле менән йыланды ла
ар бай инде ул! Ниндәй ҡатын�ҡыҙ түҙһен, ти, был һайрауға? Ул бит әле бөтә
йөҙөнә, тауышына шул тиклем ихласлыҡтар һалып һөйләй белә. Ышанмаҫ ер �
ҙән ышанырһың был донъяла үҙеңдең  берҙән�бер ҡабатланмаҫ, тиңһеҙ фәрештә
икә неңә. Хәҙер һөйләгәнеңде мөкиббән китеп тыңлап ултырасаҡ әле, ауыҙыңа
ке рерҙәй булып. Һәр бер ҡылығыңа һоҡланыуын белдерәсәк, әленән�әле ком �
пли менттар менән күмәсәк, ҡулдарыңды ҡәҙерләп үбәсәк. Һәм бөттө –

еңеләһең, уның иркенә биреләһең, һәм аҙағынан ул буйһондороусы булып ҡа ла �
саҡ. Был сценарий миңә таныш. Ә таныш яу,  билдәле, һуғышырға уңайлы.

– Тимәк, һин – веселая вдова? 
Уның, йәне көйөүен һиҙҙермәҫкә була, юрамал   ғәмһеҙ интонация менән әйт �

кә нен аңлап, көлөмһөрәйем.  
– Эйе,–  тим үҙем дә айырата ғәмһеҙлек менән.  Шул арала  йәшен   тиҙлегендә

бө төн күргән�кисергәндәр күҙ алдынан үтә. Иремдең ҡар өҫтөнә һуҙылған кәү �
 ҙәһе, ҡара ҡойолған туғандары, мине ҡарғай�ҡарғай бәргеләнеп илаған ҡәй �
нәм, баҫырауҙай кәүҙәһе бөрөшөп, бәп�бәләкәй тороп ҡалған ҡайным. Яр ҙы �
рыр ға, юлына, кәфененә, хәйеренә, тағы әллә нимәләренә аҡса еткерә алмай,
һо рансылап ауыл буйлап йөрөүҙәр. Өсөн, етеһен үткәрер�үткәрмәҫ әллә ауыр �
лыҡ төшөүҙән, әллә кисерелгәндән “ҡыҙ булырмы” тип көтөп йөрөгән ауы �
рымдың эсемде үлтереп һыҙлатып төшөүө. Ҡанһырап бер дауаханала – үҙемдең,
икен  сеһендә оло улымдың ауырып ятыуы. Ҡайтыуыма донъямдың аҫтын�өҫкә
әй  ләндереп, ҡәйнәмдең ат, һыйыр�башмаҡ, арба�сана, ваҡ�төйәк, ҡош�ҡортто
ҡы  уып алып ҡайтыуы, өй ҙурайтырға тип буралған төкөтмәне ҡәйенбикәнең
һүтеп алып ташытҡаны, булған бензобысҡы, башҡа ир�ат ҡоралдарын үҙ ҙә ре не �
келәй күреп һатып ебәреүҙәре, үҙ көсөбөҙ  менән һалып ингән өйҙән дә ҡыуып
сығарырға маташып судлашып йөрөүҙәре... Ҡыш уртаһында ике баламды ҡо �
саҡлап бер шырпы утынһыҙ һыуыҡ өйҙә тороп ҡалыуым, кеше яллап ҡушырға
тиһәң, муйындан бурысҡа батып, аҡсаһыҙ ултырыуҙарым. Бар халыҡтың ҡы �
рын ҡарашынан, ҡәйнәм ҡәһәрләүҙәренән, артымдан да, алдымда ла ғәйбәт
сәй нәүҙәре, һаулашып ҡына уҙған һәр мужикка ҡушып нахаҡ һөйләүҙәре. Бер
ҡай нағам, бахыр, ситләтмәҫкә тырышты. Бер ул ғына минең ике баланың улар �
ҙың фамилияһын йөрөткәнен, өләсәләренең асылда уларҙың өлөшөн тартып
алыуҙарын аңлай ине. Тамам көрсөккә терәлгәндә, ул бер ат йөгө (аты ла, әп �
сендәре лә беҙҙеке булһа, ни эш бар) утын килтереп, бысып�ярып китте. Ауыл
ғәй бәтселәренә шул етә ҡалды. Бер заман апһын, меҫкен, ярһып килеп, мине
“аҡыл ға ултырыу, намыҫҡа саҡырыу” сәхнәһе ойоштороп китте. Мин ни иларға,
ни көлөргә белмәй аптырап тороп ҡалдым. Бинахаҡҡа йәберләнеүемә илағым
килһә, күп эсеүҙән, ғүмер буйы ауыр эш башҡарыуҙан таушалып бөткән, тешһеҙ
һәм һирәк сәсле, иллегә етеп барған ҡайнағамды ир итеп күрә алыуым мөм кин �
легенә ышанып, көнләп маташҡанына көлкөм килде. Бөтөн рәнйеү ҙә рем, йә �
шем бөткәнсе илауҙарым, улдарым өсөн һыҡрауҙарым... Барыһы ла күңелде
һыҙ латып иҫемә төшөүенә албырғап, баш сайҡаным: 

– Эйе, веселая вдова. – Ҡәйнәмдең, уға ҡушылып бөтә ауылдың ғәйепләгән
һүҙ ҙәре иҫемә төшөп, шуларҙы ҡабатлайым. – Ир бысрағы йыумайым, бер кем
ҡо лаҡ итен сәйнәмәй. Ике улыма килгән пенсия аҡсаһына рәхәтләнеп типтереп
йә шәйем. Ул льготалары ғына күпме! 

Искәндәрҙең ҡарашында йәшерен аптырау ғәләмәте сағылғанын күрәм. Ул
ми  нең ысынлап та елбәҙәкме, әллә юрамал шулай булып күренергә ты ры �
шыуым мы икәнен һынарға, асыҡларға маташа. Ә минең, нишләптер, уның ме �
нән үҙемдең тәрән кисерештәремде, түгелеп китерлек һағыштарымды ур �
таҡлашҡым килмәй. Хәйер, уның менән генә түгел, башҡа бер кем менән дә.
Сөнки улар тик минеке, минеке генә. Уй�ҡайғыларымдың бер тамсыһы менән
уртаҡлашһам да, ярлыланып ҡалырмын, үҙем булыуҙан туҡтармын һымаҡ.
Кешеләр, ни уйлаған булып, эс�бауырыма керерҙәй итеп хәл һорашҡан була
икән был донъяла? Ҡайғыңды күтәрешерҙәй, һәр күҙ йәшеңде бриллиантҡа

тиңләп ҡәҙерләрҙәй булып ҡыланалар, ә ысынында иһә күптән билдәле ул
хәҡиҡәт: кешенеке кештәктә. Уртаҡлаша икән, ул ни бары тыш күңелдән генә,
үлә�бата яҡшы кеше булып күренергә ынтылыуҙан ғына. Ни бары шул. Әлбиттә,
был кешегә ышанмауым минең, ышанмаусанлыҡ һыҙатым ғына булыуы
мөмкин. Бәлки, кеше ҡайғыһын үҙенекеләй итеп ҡабул иткән ихлас һәм изге
кешеләр ҙә барҙыр? Әллә инде. Булған осраҡта ла, Искәндәр улар рәтендә бер
ҡасан да торманы һәм тормаҫ. Ул минән былай циник. Миңә лә унан йоҡҡандыр
был сир. Йо ғошло ауырыу кеүек.   Йоғошло булмаһа, бөтә кешелек донъяһының
күпселек өлөшөн ялмап ала алыр инеме ни ул? Уйҙар был темаға кереп китһә,
бөттө, сыбыртҡы шартлатып ҡыуып та йыйып алып булмаҫ. Шуға, бына нисәнсе
тапҡыр инде, был бысраҡ донъяла йөрөп ятыуымдың маҡсатын көсләп иҫемә
төшөрәм: эйе, нимә әле? Ә�ә�ә, имза, рөхсәт хаты. Мин тағы Искәндәрҙең
күҙҙәренә туп�тура бағам һәм ихлас йылмаям. Бергә үткән ғәжәп матур са �
ғыбыҙҙы уның иҫенә төшөрәм. Онотам, тип үҙ�үҙемде алдап йәшәгәнмен икән.
Ваҡ�төйәгенә тиклем иҫтә, ҡәһәрең. Һағынышыуға түҙә алмай, маршрут ка ла
алты туҡталыш буйы үбешкән дә әле генә һымаҡ. Ҡайҙа унда халыҡтан оя лыу!
Күҙгә кеше   күренмәй, барлыҡ йыһанда беҙ икәү генә... Үҙ�үҙемде, тирә�яҡты,
ысынбарлыҡты, ваҡытты онотҡансы, онотолоп, ярһып мө хәб бәт даръ я һы на
башкөлләй сумыуым шунда... Башҡа бер кем менән дә ҡабатланманы  ундай
кисерештәр: бер кемдең ҡарашында батманым, бер кемдең ҡосағында
иремәнем, үҙ�үҙемде онотманым... Эй, Хоҙайым, шул тиклем дә... Шул тиклем дә
йәшәмәгәнмен, үлек булғанмын нисә йылдар, ә? Та мыр ҙарың буйлап ҡайнар
ҡандың урғылып�ярһып аҡҡанына түҙә алмай, хистәреңә тон соғоп, йөрәгең
шартларҙай булып, алҡымыңа килеп тығылғансы яра тыуым... Бер “ах” тиеүе
менән Йософтоң ҡамсыһын көлгә ҡалдырған Зө ләйханың хәлен   аңлайым мин!
Ҡамсы түгел, әллә нәмәң көйрәп янып китер был ялҡынға. Бәй, нисә йылдар
“һүнгән” тип йөрөгән ҡуҙҙар әллә ҡабат те релергә маташа? Тәүбә�тәүбә. Йәш
сағында бәхет килтермәгән был хискә хәҙер, ҡарыуым бөткәс, бирешһәм
нишләрмен? Ауыҙ бешеү генә нисауа, бында бит...

Яҙмыштары өсөн яуап тотҡан ике балам барлығы иҫемә килтерә. Ҡатын�ҡыҙ
тәбиғәтен әсәлек инстинкты һәр ваҡыт еңә, Аллаға шөкөр. Бына бит, мин тағы
иҫемә килдем, аҡылыма ҡайттым. Ипләп кенә әңгәмәне үҙемә кәрәк юҫыҡҡа
борам. Искәндәр менән икебеҙҙең оҡшашлыҡҡа йәнем һыҙыла. Һыҙыла ғынамы
– һулҡылдап�һулҡылдап әрней. Беҙҙең яҙмыш бер нисек тә оҡшарға тейеш түгел
ине бит. Ул – иркәлектә үҫкән яңғыҙ бала. Ни теләһә – шул алдында, бөтә
тарафҡа – таҡыр юл. Сибәр, аҡыллы. Бәхетле булырға бер кем ҡамасаулай
алмай. Бер кем дә, бер ниндәй сәйәси�иҡтисади боролоштар ҙа, бер ни ҙә...
Байлыҡты быуыныңа етерлек туплап ҡуйғандар. Елдер иң яҡшы машинала,
биш булмағайы, илле биш йондоҙло отелдәрҙә типтереп ял ит. Карьера
баҫҡысынан үрмәләргә ялҡауың килһә – лифт менән мен! Барыһы ла алдыңа
“мә!” тип килтереп ҡуйылған. Ҡатыны үҙе кеүек ҡатламдан, тәрбиәле,
супермоделдәрҙән былайыраҡ, ҡайҙа ҡултыҡлап барһаң да оялырлыҡ түгел. 

Ә Искәндәр тормошонан ҡәнәғәт була алмай. Нимәлер етмәй уға. Ул
“нимәлер”ҙе бер ҡасан да тапмаясаҡ, ирешә алмаясаҡ. Шуға уның күҙҙәре тулы
һағыш, әрнеү. Ул бит мөхәббәттә лә ниндәйҙер ҡомһоҙ. Тән генә уға етмәй, ул
бөтә йәнеңде һурып ала. Бөтөн донъяла һин тик уны ғына Алла дәрәжәһенә
мендереп яратырға һәм табынырға тейешһең. Шуға өлгәшә бит әле үҙе. Шунан,
бөтә хистәреңде һығып алып бөтөргәс, кәрәкмәгән сепрәк ише, ташлап та китә.

Бер тапҡыр Искәндәр ҡапҡанына эләккәнһең икән, һин инде башҡа бер ҡасан
да башҡаны ярата алмаясаҡһың. Ниндәй яратыу? Йәшәргә көс ҡалмай – вампир
ише, һурып бөтөргән. Мин ана нисә йылдар буп�буш ҡыуыҡ ише инем.
Күңелемдә бер нәмә юҡ. Нисә йылдар мин мейемә лә уны хәтерләмәҫкә, уй �
ламаҫҡа ҡушып йәшәнем. Оноттом тип иҫәпләнем, әммә... Ниңә минең күңел
уры  нында түгел ине? Ниңә мин ошо шаулы   мәркәзгә әжәлгә дарыу артынан
кил гәндәй атлығып, талпынып, ашҡынып килә инем? Аяҡтар ниңә үҙҙәренән�
үҙ ҙәре уның менән бергә йөрөгән һуҡмаҡтарға ғына боролоп тик тора ине? Бы �
ларҙың барыһын да аңламамышҡа, тоймамышҡа һалыштым. Йәшлекте һа ғы �
нып, хәтирәләр барлап ултырманым. Ҡулымдан килһә, уй тигән нәмәне берәй
ситлеккә бикләп ҡуйған булыр инем. 

Тырышлыҡтарым бушҡа китмәне, әлбиттә, – хатта, ана бит, осрашҡанда та �
ны маҫҡа маташтым. Оҙаҡ итеп иҫләгән кеше булдым. Ул икона кеүек күҙ ал �
дында бер туҡтауһыҙ баҙлап торған образды, әйтерһең, онотоп була. Тора�ба ра
бер ерең һыҙлауына нисек өйрәнеп китәһең, күңел әрнеүенә лә өйрәнәһең. Ул
әрнеп тик тора, ә һин тышҡы тормош менән йәшәгән булаһың. Яҙ нимәлер сәс �
кән булаһың, көҙ – йыйған. Берәй таныш бисәнең ғәйбәтен тыңлап, ҡушылып
сәй нәгән булаһың, кемдер көләмәс һөйләһә,   аҡырып көлгән булаһың... Үҙ�үҙең �
де алдарға маташҡанһың, ә ысынында ул һине алдаған! Мейеңдән бөтә хә ти �
рәләрҙе, уйҙарҙы ҡыуып сығарғанһың – ул һинең ҡаның менән ҡушылған да
бөтә ҡан тамырҙары буйлап һулҡылдап тик йөрөй. Шул кешене йәшәтеүсе биш
литр һутты үҙеңдән һығып сығарһаң, шунда ғына ысынлап оноторһоң   беренсе
мө хәббәтте.  

– Беләһеңме, һин бит был донъяла мин яратҡан берҙән�бер ҡатын�ҡыҙ. Ул
һүҙ ҙе башҡа бер кешегә лә әйтмәнем   мин? Сибәрерәктәр ҙә булды, аҡыл лы раҡ �
тар ҙа, береһе лә йөрәкте тетрәндермәне. Ә һинең бына ошолай шым ғына ул �
тырыуыңдан да әллә ниндәй моң ағыла. Сәсрәһен донъяһы, сәсрәһен барыһы ла,
әйҙә, икәү берәй утрауға олағайыҡ! Икебеҙ генә шунда йәшәйек, Әҙәм менән
Һауа шикелле, әйҙә?! – Ул, сарсап килгән юлсы шишмәгә ташланған шикелле,
яр һып�шашып   ҡул суҡтарымды үбә башланы.

Нисек йөрәгемде телгеләгәнен аңлармы  бер заман? Ниңә шул тиклем язалай
икән ул мине? Ана�бына ышанырға, ҡабат аҡылдан яҙырға торам да һуң. Ләкин
яра май. Был һүҙҙәр – ни бары ялған, алдаҡ. Ағыулы йылан да Искәндәрҙән мәр �
хә мәтлерәктер – саға ла бөтә. Ә был – анаконда, быуар йылан. Ә мин, ҡорбан
ҡуян кеүек, илай�илай әжәлемә – уның ауыҙына кереп барам. Йә был гипноздан
ай нып ҡотолаһың, йә тағы бик күп йылдарға йәшәү һәләтен юғалтып, ҡоро буш
тән булып тороп ҡалаһың. Ә бит нисек уға ышанғы, ҡосағында онотолғо, ша �
шып�ярһып һөйгө�һөйөлгө килә!  Нисә йылдар ут йотоп йәшәүемә күрә,  бер
остоҡ ҡына бәхеткә лайыҡ түгелме ни мин? Бәлки, ошо мәл өсөн генә йә шә �
гәнмендер бығаса? Бәлки, минең тормошомда тороп ҡалһа, ошо мәлдән дә әһә �
миәт лерәк бер ни ҙә булмаҫ? Ни файҙа һуң һинең оҙон�оҙон ғүмер ки се ре үең �
дән, аҙағында ҡоро үкенестәр генә? Минең ҡулдарым, ихтыярымдан тыш, Ис �
кәндәрҙең сәстәрен, яңаҡтарын һыйпай башлағайны инде. Инде аҡылым да,
хис тәр көсөнә буйһоноп, “сәсрәһен донъяһы” тип битараф ҡына сигенмәксе
ине. Бәхетемәме, бәхетһеҙлегемәме, ишекте туҡылдаттылар. Теге ар май ҙарҙың
береһе Искәндәргә телефон һона. Бер нисә секундтан минең һөйөклө кешемдең
бер нәмәһе лә ҡалманы. Искәндәр Сәғитович пинжәген кейҙе, галстугын рәт лә �
не һәм бер ниндәй ҙә эмоция  сағылмаған йөҙө менән миңә боролдо. 

– Бына нимә, хөрмәтлем. Яуаплы хеҙмәтем арҡаһында һеҙҙе лайыҡлы дә рә �
жәлә   ҡәнәғәтләндерә алмағаныма ғәфү үтенәм. Һеҙҙең менән осрашыуҙан нин �
дәй ҙер күңел күтәренкелеге алыуымды иҫәпкә алғанда, бик ҡыҙғаныс. Һеҙҙә лә,
миндә лә ниндәйҙер  көҙөк ҡалмаһын өсөн, былай тәҡдим итәм. Бына минең ви �
зиткам, ниндәйҙер шәхси йәки башҡа төрлө мин хәл итерҙәй проблемағыҙ тыуа
ҡалһа, дүшәмбе 11 сәғәт  45 минутта минең 10 минут ваҡытым буласаҡ, шунда
мө  рә жәғәт итегеҙ. Минең хеҙмәткәрҙәрем иҫкәртелгән, һәм бер ниндәй ҙә тот �
ҡар лыҡ булмаясаҡ. Ә хәҙер, ҡабатлап ғәфү үтенәм, һеҙҙең йәмғиәтте ҡал �
дырырға мәжбүрмен. Номер өсөн түләнгән, киске ашҡа заказ бирелгән, тыныс
күңел менән иртәнгә тиклем ошонда ҡала алаһығыҙ. Һау булығыҙ! 

Уның артынан ябылған ишеккә ҡарап, шаңҡып ултырып ҡалдым. Бына шу �
лай. Ниндәйҙер шылтыратыу, ҡарайтылған күҙлек, ҡиммәтле галстук – һәм ми �
нең Сашкам  Искәндәр Сәғитович әфәндегә әйләнде. Ярай әле, мин ярыҡ ялғаш
янында түгел, арыу ғына ҡунаҡхананың бик арыу бүлмәһендә тороп ҡалдым.
Был да насар түгел. Ҡайҙалыр урман ситендә төн уртаһында ас�яланғас, аҡсаһыҙ
һәм япа�яңғыҙ тороп ҡалыу менән сағыштырғанда. Ярар, тимәк, бөтөнләй үк бә �
хетһеҙ түгелмен, ошоға ла риза бул, Артыҡбикә! 

* * *

Бер нәмәгә ҡарамаҫтан, ауылға еңеүсе ҡиәфәтендә ҡайтып керҙем. Алып
ҡайт  ҡан ҡағыҙҙарҙы иғтибар менән ҡарап сыҡҡас, хужаның ҡәнәғәтләнеүе йө �
ҙөнә сыҡты. 

– Рәхмәт, Тамараҡай, рәхмәт. Нисә йылдар хәл ителмәй ятҡан мәсьәләне хәл
ит  терҙең бит,  әй. Хәйер, һинең талантыңа тамсы ла шикләнмәгәйнем. Мине лә
өй  рәт әле шунда берәй приемчиктарыңа. – Ул, йомро ҡорһағын еңел генә
күтәреп, өҫтәл артынан сыҡты ла миңә табан ың ғайланы: 

– Ох, Тамараҡай, мин әйтәм, торған һайын матураяһың, торған һайын си бәр �
лә нәһең...

– Торғоҙма һуң, ниңә торғоҙаһың! – Ныҡ ҡына дорфа тауышҡа өҫтәп, тупаҫ
ҡы  на этәп ебәрҙем дә кабинеттан сығып олаҡтым.  Коридорҙа ҡаршыма хужа �
ның ҡә  йенбикәһе  осраны. Ҡағыҙҙар тотҡан, йөҙ�һынына харап эшлекле ҡиә фәт
йә беш тергән. Бухгалтерия яғына былай ғына һуғылһам, "трудовой"ымды тот то �
роп та сығарҙылар.

Шулай, мин тағы эшһеҙ. Тағы бер кәрәкһеҙ имгәкмен. Был юлы бәхетем юҡ �
лы ғына ғәжәпләнергә лә, ғәрлектән иларға ла  хәлем ҡалмағайны. Ила ма ным.
Өмөттәрем киҫелеүе беренсе тапҡыр түгел бит инде, инде нисәнсе тап ҡыр ға
үҙем дең был донъяла артыҡбаш икәнемә инанам.

Ҡыҙыҡһыҙ ғына, күңелһеҙ  генә ҡыш килде, Яңы йыл байрамдары үтте. Ирҙең
йыллығын был юлы билдәләрлек хәл булманы. Ҡәйнә тигән есемдәргә сәй �
нәнергә бер сәбәп. Утын килтерт, быстырт, ярҙырт. Һәр береһенә көнлөгөн тү лә,
аяҡтан йыҡҡансы һыйла. Бер баланың аяғына, икенсеһенең өҫтөнә кейем йү �
нәт. Бына пенсия аҡсаһы бөттө�китте. Улар шуны уйлаймы ни? Ҡайнаға, ба хыр,
апһындан йәшереп тигәндәй, ике тоҡ фураж килтереп ырғытты. Хаҡын бирҙем.
Эй намыҫланған булды, балалар хаҡын иҫенә төшөрҙө, уфтанды, ишек тө  бөндә
тапанды, әммә аҡсаны барыбер кеҫәһенә һалды. Бер нисә тапҡыр яр ҙамы
тейгән күрше йәш ирҙе миңә ҡушып һөйләп сығарҙылар. Мин инде, өйрәнгән
баш, үткәреп ебәрҙем. Ә килен балаҡай бик бөтөрөнгән икән. Ул шикләнер
булғас, халыҡ ныҡ һөйләгән булырға тейеш. Аптырағас, өйөмә саҡырып, сәй

эсереп, аңлаштыҡ. Мин үҙемдең мөхәббәт тарихын һөйләп эс бүҫкәрттем, ул
үҙен кимереп торған шиктән арынып, кәйефе асылды.

Шулай итеп, ниһайәт, яҙҙы көтөп алдым. Яратам мин яҙ миҙгелен. Тығыҙ,
көслө, йылы елдәрен яратам. Боҙҙан арынған йылғаның ҡолаҡ тондороп
шаулаған тауышын яратам. Тегендә�бында күләүектәрҙә турғайҙарҙың һыу инеп
быстырҙауҙарын күҙәтергә яратам. Ә шулай ҙа иң яратҡаным – торна туптарын
күҙәтеү. Уларҙың сәләм тауыштары әллә ниндәй сихри моң булып ишетелә,
күңелемде ярһыта. Был юлы улар бөтөнләй түбәндән генә, баш осонан тиерлек
сың рай�сыңрай осоп үтте. Күҙемә йәштәр тығылды. Иҫәр кеүек, торналарҙан кү �
ңел тыныслығы, бәхет һорап иланым. Сәйер кешемен дә инде. Аҡылы теүәлдәр
торналарҙан атламаған сабыйҙарға тәпәй һорап ҡысҡыра торған  ине. Ә мин?
Бәхет, имеш. Үҙең дә шуларға ҡушылып, бер торна булып ҡына осоп китмәһәң,
был ерҙә бәхет табып булмаҫтыр. Торналар бер нисә көн ауылдан йыраҡ түгел
ятҡан һаҙҙа булды. Тауыштарын тыңлап кинәндем, хатта биноклдән бейеүҙәрен
ҡа рап талпынып алдым. Бына бит – һорағаным ҡабул була  түгелме ни? Ис ма �
һам, шул көндәр үҙемде бәхетле, тыныс тойҙом. 

Яҙҙың тағы мин яратҡан бер мәле – сирень ҡыуаҡтарының күпереп торған
шау сәскәгә төрөнгәне. Нимәһенә яратамдыр шул ҡәҙимге генә сәскәләрҙе –  ап �
тыраҡ. Ауылда һәр йорт алды баҡсаһында тиерлек бар улар. Ләкин мин ниш ләп �
тер бер өйкөмдө генә барыһынан артыҡ күрәм. Атай йортонан йыраҡ түгел
улар. Ауыл осондағы бер әбейҙең сирендәрен әйтәм, бигерәк күркәм. Төҫтәре лә
са ғыуыраҡ кеүек, сәскә суҡтары ла ҙурыраҡ һымаҡ. Хатта еҫе лә баш ҡа лар ҙы �
ҡынан хуш еҫлерәк, тәмлерәк тойола. Шуға инде ошо мәл етһә, юҡ сәбәпте бар
итеп тә әсәй эргәһенә йышлайым. Бер ҡыҫҡа ғына мәл бит ул – сәскә атыу. Күреп
туйып та ҡалмайһың – уҙып та  китә. Хас кеше ғүмеренең йәшлеге кеүек. Бәй,
тип тә ҡалаһың – һин инде әбей.

Әбей тигәндән, сирень хужабикәһен мөрхәтһенеп етмәйем. Ул да миңә һүҙ
ҡат май. Өнһөҙ�тынһыҙ ғына ҡараштары менән оҙатып ҡала. Мин йыш ҡына
уның барлығын�юҡлығын да һиҙмәй үтеп китәм. Башҡа әбейҙәр кеүек, “балаң
һаулыҡ ҡушмай” тип әсәйемә   ошаҡлағаны булманы былай. Шулай булғас, уға
ла барыберҙер. 

Эскәмйәлә ултырған ҡурҡыныс кәүҙә эргәһенән, ғәҙәттәгесә, битараф ҡына
үтеп киттем тигән ерҙән ҡапыл туҡтап ҡалдым. Ҡараштарҙағы бик таныш бер
нәмә туҡтатты мине. Нимә ул – аңлата алмайым, әммә мин уға “теге донъя сәлә �
ме” тип исем ҡуштым. Нисә йәштәрҙән айыра башланым был нәмәне, иҫ �
ләмәйем. Әммә кеше ошондай ҡараш менән баҡһа, аҙна  ла үтмәй, уның вафаты
хәбәрен ишетәм. Башҡа кеше тоямы икән шуны? Был ҡараш тереләрҙән бик
ныҡ айырыла. Гел таныған кешеңде ҡапыл таный алмайһың. Бөтә йөҙ һыҙаты
ла урынында, килеш�килбәте лә шул уҡ, әммә ниндәйҙер күренмәгән быяла,
һал ҡын диуар һеҙҙе айырған кеүек. Һәм ул һиңә шул диуар аша ҡарай... Әжәл
диуары аша.  Был ҡараштан эстән нисектер эҫеле�һыуыҡлы булып китә, әйтәм
бит: “Теге донъя сәләме”... Бер тапҡыр район үҙәгендә бер таныш уҡытыусыны
танымай ҡалып, уҙып киткәс кенә сәләм ҡуштым. Тойғомдоң көслөлөгөн шунда
асыҡлаған инем. Аптырап уйлайым: ул йәш, сәләмәт ҡатын�ҡыҙ, уның менән
нимә булһын? Ниндәйҙер мистик тойғом – минең самаһыҙ фантазиям емеше
түгелме? Үҙемде артыҡ хиссәнлек өсөн әрләп алдым. Әммә район гәзитенең
шәмбе сығарылышындағы некролог тап ошо уҡытыусы вафатына арналғайны...

Әле миңә мәңгелектең үҙе һымаҡ күренгән күрше әбекәй ошолай ҡарап

ултыра. Бәләкәй сағымдан ошо эскәмйәлә ошо һынды иҫләйем. Мин үҫтем,
мәктәп тамамланым, кейәүгә сыҡтым, туйым уҙҙы, бәпесем тыуҙы, ул тәпәй
китте, икенсеһе тыуҙы, уныһы һөйләшә башланы, тол ҡалдым... Ә был һын   эр �
гә һенән һаман битараф үтеп китеүемде белдем... Ниндәй тормош кисергән, ире�
ба лаһы булғанмы�юҡмы, йәш сағында сибәр булғанмы�юҡмы, ниндәй хыялдар
ме нән йәшәгән, кемде һөйгән? Бер аҙнанан был донъяла бер кем дә был хаҡта
бел мәйәсәк. Есеме генә түгел, исеме лә кеше хәтерендә ҡалмаясаҡ. Бына минән
– ғү мерем эргәһендә, терәлеп тигәндәй үткән кешенән, ниндәй кеше ине ул, тип
һораһындар, ә мин хатта уның исемен дә әйтә белмәй торасаҡмын. 

Бөтә кеше өсөн дә ул – Мөнөй әбей. Ысын исемен бер ҡасан да белмәнем дә,
ҡыҙыҡһынманым да. Нисә йәш икәнен – бигерәк тә. Мин тыуғансы уҡ ул   пен �
сионер ине. Өйөнә бер кем кермәй, бер кем сыҡмай, тигәндәй. Ул үҙе лә йо мош �
ҡа бик һирәк керә. Унда ла, башҡа әбейҙәр кеүек, йәйелеп китеп, са ма уыр ҙы
йыҡҡансы хәбәр һөйләп, кеше яманлап ултырмай. Сәйгә яҡын килмәй, ишек
төбөндә  килеш кенә ултырып доға ҡыла ла, йомошон йомошлап, тиҙ�тиҙ генә
сығып китә. Уның был донъяла барлығы бер ҡасан һиҙелмәне. Ә юҡлығы? Эс �
кәмйәне ошо һынһыҙ күҙ алдына килтерҙем. Ләпәшеп бөткән ҡап�ҡара өйҙө
күмеп үҫкән, күпереп торған шау сәскәлә сирень ҡыуаҡтары. Шул фонда тәпәш
кенә эскәмйә. Ҡураныс ҡына, аҡ күлдәкле, аҡ яулыҡлы һын был кар тинаны
тултырып тора икән. Алып ташла ошо кәүҙәне – эскәмйәнең дә, өй ҙөң дә, шау
сәс кә ҡыуаҡтарҙың да бер мәғәнәһе   ҡалмаясаҡ... Ошо ниндәйҙер то топ ҡалып,
туҡтатып ҡуйып булмаған бер мәлдең өнһөҙ матурлығын ҡапыл оҙаҡҡараҡ
һуҙғы килде. Аяҡтар үҙенән�үҙе сирень яғына тартылды. 

– Арыу ғына ултырыумы, әбей? – Ололарҙың бер аҙ ҡолаҡҡа ҡатыланыуын
белгәнгә, ҡысҡырыбыраҡ өндәштем. 

– Шөкөр, ҡыҙым, шөкөр. Ҡояшҡа ҡыҙынып ултырам әле бына, Хоҙай ҡушҡас.
Әсәйеңә килдеңме? 

– Эйе. – Мин иғтибар менән уның тамырҙар менән сыбарланған кескәй
ҡулдарына ҡарайым, йөҙөндәге ҡатлам�ҡатлам һырҙарҙы барлайым. Ул ҡапыл
өләсәй һымаҡ яҡын кеше булып күренә, ирекһеҙҙән ниндәйҙер изгелек эшләге
килә. Ғүмеремдә тәү тапҡыр. Һәм, моғайын, был – һуңғы мөмкинлектер. Шуны
һиҙгән кеүек, ул да миңә йомшаҡ ҡарай, йөҙөнә йылмайыу йүгергән кеүек.

– Ғәйшә ҡойоһонан бер йотом һыу эсер инем, – тине әбей, бер аҙ шымып
ултырғас. Нисектер үҙ алдына һөйләнгән һымаҡ ҡына әйтте, шым ғына. Тертләп
киттем. Был теләк бит миңә генә әйтелде. Тик миңә генә. Урам буйында осраған
башҡа берәүгә әйтмәй торған һүҙ булды был. Күңел тигән нәмәнең барлығын
кире ҡағып, тик практик аҡыл менән йәшәгән кешегә аңлашылмаҫ был хәл.
Әммә һиҙенеүемде тыңламаһам, бик үкенә торғанмын. 

Әсәйемдән кереп бәләкәй биҙрә, көрөшкә алдым да Ғәйшә ҡойоһона киттем.
Ул ауылдан бер саҡрымлап ситтә ята. Шуға хәҙер унда барған кеше юҡ. Һәр
урамда колонка булыу менән генә мөрхәтһенмәйҙәр, күптәр өйөнә үткәреп,
крандан ағыҙып ала. Ғәйшә ҡойоһо ла үҙенең һыуын эсмәгәнгә үпкәләгән ши �
келле – бик һайыны. Һыуы сөбөрҙәп кенә сыға, биҙрә тығып алырлыҡ түгел.
Көрөшкә менән генә сайпып, тондороп ҡына алып тултыра торғас, байтаҡ ва �
ҡыт үтте. Ғәжәп инде, бер уйлаһаң. Беҙҙең диалектта "ҡойо" һүҙе ерҙән ҡай нап
сыҡҡан таҙа, эсәр һыуҙы аңлата. Ә бына Эйек–Һаҡмар һөйләшендә ул бат ҡаҡ
араһындағы күләүекте аңлата. Күпмелер ваҡыт  үтер, һәм беҙҙең Ғәйшә ҡо йоһо
ла Эйек–Һаҡмар һөйләшенең ҡойоһона әйләнер. Ниндәй ҡыҙғаныс... Ер�әсә нең

ҡарынынан сыҡҡан татлы һыуҙы үҙем дә бер нисә ләззәтләнеп йот том да, ваҡыт
тир мәненең аяуһыҙлығын   уйлап, күңелем ҡарайҙы. Ғәйшә ҡо йо һоноң да ал ҡы �
нып�ташып торған саҡтары, кешегә әжәлдән дарыу кеүек кәрәк саҡтары бул �
ғандыр. Хәҙер уның исемен дә, барлығын да белмәгән өр�яңы быуын   үҫеп
килә... Мөнөй әбейҙең дә елтләтеп баҫып гөрләтеп донъя көткән, егелеп колхоз
йө гөн тартҡан саҡтары булғандыр. Ә хәҙер инде ул – үткән заман кешеһе. Бер
кем уның менән ҡыҙыҡһынмай, ҡәҙерләмәй һәм вафатынан һуң ҡайғырып ила �
ма ясаҡ. 

Ҡойоноң үҙенән эскән һымаҡ ҡушуслап эсте Мөнөй әбей. 
– Биш йәштәр самаһы бар инеме һиңә, юҡмы, ҡулдарыңды елпелдәтеп “ос �

ҡом килә” тип йүгереп йөрөр инең. Әй, шул ваҡытта йөрәгем өҙөлөүҙәре! Мин
инде – тормоштоң ни икәнен белгән, тотош ғүмер йәшәгән әбей. Кешеләрҙең
бер ҡасан да ҡанат йәйеп осоп китмәй икәнен беләм. Ә һин шул тиклем ихлас,
шул тиклем ярһып осорға теләйһең. “Ҙурайғас осаммы, ҡош ҡанаты ашаһам,
ҡа на тым үҫәме?”– тип әсәйеңдең теңкәһен ҡорота торғайның. Уның ҡул са �
тырын тотоп кәртәнән дә ырғының, яулыҡтарҙан да ҡанат терәкәләнең... Те �
леңдә гел осоу булды. Бер заман кешенең бер ҡасан да осмауын белерһең дә,
ҡанатың ҡа йы рылыр, тип йөрәгем өҙгөләнде шул саҡта. Әсәйең әйткәндерме,
юҡ тырмы – һинең иннәкәң мин булдым бит.

Һуңғы хәбәре бөтөнләй һушымды алды. Һорашманым түгел, һорай тор ғай �
ным. Һирәк�мирәк   әсәйемдең дә кәйефле сағы  була ине. Оҙаҡ ҡына уйланып,
бы лай тине:

– Барлыҡ балаларымдың да нисек тыуғаны хәтерҙә, бер һине генә иҫләмәйем.
Башҡаларына нисек ауырып киткәнемде лә, ҡайҙа тапҡанымды ла, кем ҡабул
иткәнен дә, ауырлығының күпме булғанын да грамына тиклем беләм, вәт һине
иҫ ләмәйем. Хет ат, хет киҫ бына, юҡ, иҫемдә юҡһың...

Ә әле, мә һиңә, ғүмер буйы эргәмдә булған кеше нимә ти. Үҙем хаҡында
тулыраҡ белгем килеп, иннәкәмдән һөйләүен үтенәм. Ә ул әллә ҡайҙарға төшөп
китә. 

– Өләсәйем тирә�яҡта билдәле   имсе�томсо ла, иннәкә лә ине. Мине гел бергә
йө рөт тө тәүҙә. Ул саҡта, ауыр йылдар булыуына ҡарамаҫтан, балалар күп тыуа
ине. Мин – әсәйҙең иң өлкәне. Бала сағым булманы ла, буғай. Әсәй йыл һайын
ти  геләй бәпесләп тора, иртәгәһенә үк тигәндәй колхоз эшенә сығып йүгерә.
Үҙем бала ғына, сабый ҡарауҙан бушамайым. Күпме ҡусты�һеңлеләремде йөк �
мәп йө рөтөп үҫтерҙем. Ныҡ йонсой, ялҡа торғайным. Ә әсәй, өләсәйҙән бер йы �
лы һүҙ ҙә, йылы ҡараш та тоймайым. Берәй ергә йығылып�бәрелеп илаһалар ҙа
– мин ғәйепле, аҡырһалар ҙа – мин ҡарап еткермәгән... Ун өс йәштәргә еткән
бул ғанмындыр, түҙемлегем бөттө, һыу буйына төшөп теләк теләнем: 

– Эй, Хоҙайым, балам булып торһон, үлеп торһон, – тинем. Асыу менән, ныҡ
ҡа ты әйттем. Ә ҡыҙ саҡта теләгән ҡабул була. Дөрөҫ теләк теләргә лә белергә кә �
рәк, ә мине, нишләптер, бер кем дә ваҡытында шуға өйрәтмәгән. Тыумаған ба �
лама үлем теләгәнсе, үҙемә бәхет теләһәмсе! Үҫкәс, мотлаҡ был ерҙән
йырағыраҡ китәсәкмен, ошо туғандарымды мәңге күрмәһәм дә риза, тип тә өҫ �
тәнем. Сығып китәм тигәс, өләсәйем әйтте: "Балам, – тине. – Яҙмышыңа иннәкә
булыу, кеше имләү яҙылған. Тиҫкәреләнеп Хоҙай ҡушҡанды ҡабул итмәһәң, бик
бәхетһеҙ булырһың, яңғыҙлыҡта ҡалырһың. Аллаһы Тәғәлә барыбер үҙенекен
итер, барыбер бер балаға иннәкә булырға тура килер. Ул баланы ҡабул итеүгә

Рәйлә Сабитова      39



ҡырҡ баланы ҡабул иткәнгә тиң сауап яҙылыр, шуның эргәһенән күрмәй үтеп
кит мә, аслан! Был донъялыҡта кисергән һуңғы көнөңдә шул баланың ҡулынан
һыу эсергә насип итер. Үҙең кеүек юлында аҙашҡан кеүек күрһәң, дөрөҫ
йүнәлеште күрһәтеп ебәр". Өләсәйемде тыңламаным. Ситкә сығып киттем, ту �
ғандарым менән араларҙы өҙҙөм, им серҙәрен белеүемде бер кемгә лә асманым.
Иремә бер бала ла табып үҫтереп бирә алманым – барыһы ла тыуып, сығыр�
сыҡмаҫ ауаз һалдылар ҙа миңә рәнйеп китеп барҙылар. Иҫемә төшә лә бит һыу
буйында теләгән теләгем – терһәкте тешләп булмай, һуң. Түккән йәштәремде
бер гә йыйһаң, даръя булыр... Бөтә йәшем сығып бөткән, күңел нишләһен, таш
бу  лып ҡатты. Бөтә көсөмдө эшкә генә бирҙем. Эш – бала түгел. Бөтә һутымды
һығып алды ла, кәрем бөткәс, китте�барҙы. Тороп ҡалдым ошолай яңғыҙлыҡта,
өйө мә бер кем кермәй, бер кем сыҡмай. Мин үҙем дә кешегә кермәйем. Әллә
нин дәй артыҡ баш итеп тоям үҙемде. Кешегә генә түгел, бөтә донъяға кә рәк �
мәгән бер артыҡ баш. Һин тыуаһы төндә атайыңды миңә фәрештәләр ебәр гән �
дер.  Иҫ киткес көслө ҡойон уҙҙы ул төн. Яҡты юҡ, сымдар өҙөк. Эҫе йәй ҙә тауыҡ
та кисеп сыҡҡан шишмә, диңгеҙ кеүек, ярға һыймай дулап ятты. Бал нис ҡа бара
торған күперҙе ағыҙҙы. Беҙҙең ярҙа телефон�маҙар ҙа булманы, буғай, ул за ман,
ҡайҙа инде әлегесә “ҡолаҡ” менән һөйләшеү. Шундай дөм�ҡараңғы, шом ло
төндә ишекте берәү дөбөрҙәтте. Аптыраным, шулай ҙа астым. Ҡараһам –
атайың. 

– Киленең бәпескә ауырый башланы, зинһар, ярҙам ит, – ти. – Малай булһа,
бер һарыҡ бирәм, ҡыҙ булһа – бер нәмә лә. 

– Тыумаған баланың өлөшөн киҫеп торма, бер ҡулъяулыҡ бирһәң дә риза бу �
лырмын, – тинем. 

Тәүҙә бармаҫҡа уйлағайным, күрше урамда Ғәйникамал ҡарсыҡ бар, шуны
са ҡыр, тиергә иткәйнем, гәрсә Сәбилә бахырҙың йөҙлөгөн урлаған һымаҡ, ур �
лашып ҡуймаһын тип,  ары атланым.

–  Йөҙлөк аҡсаһын урлағанмы ни?
– Ниндәй аҡса, йөҙлөк, тим бит. Әй, бында әллә морондоҡ, әллә күлдәк тип

әй  тәләр, ҡыҙыҡһынғаным булманы. Беҙҙең яҡта баланың битен ҡаплап торған
пәр ҙәне йөҙлөк тип йөрөтәләр. Йөҙлөк менән тыуған бала сибәр, бәхетле була.
Унан эшләнгән һөйҙөргөс бик көслө, шуға ҡиммәтле лә. Ҡайһы бер Ғәйнүш
кеүек намыҫһыҙ иннәкәләр баланың йөҙлөгөн шым ғына урлай ҙа берәйһенә
һөй ҙөргөс бетеү эшләй. Әйҙә, был баланың бәхете теге кешегә күсә. Сәбилә меҫ �
кендең яҙмышы бик аяныслы булды. Иргә сыҡты, уныһы эскесе, һуғышҡаҡ бән �
дә ине. Сәбиләнең күҙенән күк китмәне. Ҙурайып бөткән ике малайын, эскән
баштан, ире арбаға ултыртып алып сығып киткән. Нисек булғандыр, бер
КАМ�АЗдың аҫтына барып кергәндәр. Иргә бер ни ҙә юҡ, малайҙарын ҡара гүргә
һу ҙып һал дылар. Ҡайғыһынан Сәбилә аҡылдан яҙҙы, “Бәхетемде һин генә
урланың” тип, урам буйлап сәс�башын туҙҙырып, Ғәйникамалды ҡарғап йөрөп
үлде. Ғәй нүш үҙе лә бәхет күрмәне, бахыр. Сәбиләнең генә түгел, әллә кем дәр ҙең
дә ҡар ғышы төшкәндер. Бер бөртөк ҡыҙы ла уйнаштан бала тапты, уныһы ла үҫ �
кәс уйнаштан бала тапты, эй�й, уның нимәһен һөйләп торорға. Яҙ мышына
шулай яҙылған булғандыр. 

Шулай итеп һеҙгә керҙем. Гөләмзә килен ята аҡырып, хәле бөткән тамам.
Тулғаҡ бер тота ла туҡтай, ә һинең башың да күренгән.  Үлтерәһең бит баланы,
Гөләмзә, нисек итһәң дә ит, Айҙарыңа булған асыуыңды онот, ғәфү ит, әтеү

балаң быуыла,  – тип ҡаты ғына әйттем. Әсәйең тиҫкәреләнә: 
– Баҡса арты Фәғилә менән өҫтөмдән йөрөй, хайуан, – ти. 
–  Йөрөһөн, эш хаҡын һиңә алып ҡайта, һиңә донъя көтә, туҡмап әр һеҙ лән �

мәй, шул етмәгәнме һиңә, – тип пыр туҙҙырып   ташланым тегене. – Ә бында яңы
ғүмер ярала, өр�яңы тормош тыуып килә. Балаң үлһә, ирең йөрөмәй башлар ти �
һеңме? – тим. 

Шунан саҡ ҡабат тулғағы башланып, һин килеп сыҡтың. Кендегең өс тапҡыр
муйыныңды уратҡан. Үлемдән саҡ ҡалғанһың. Белгән кеүек килгәнмен, йөҙ лө �
гөң дә бар ине. 

–  Малаймы? –  тип өмөтләнеп һорай әсәйең. 
– Юҡ, бик матур, бик бәхетле ҡы  ҙы ҡай, –  мәйтәм. 
–  Эй, Аллам, Зөбәйҙәм тыуғанда, һуңғы ҡыҙым ошо булһын, тип теләгәйнем

бит, ниңә тағы ҡыҙ һуң ул? – тип илай әсәйең. – Былай булғас, һаман йөрөр ин �
де, йөрөр. Малай тапһам, йөрөмәҫме икән әллә, тип өмөтләнгәйнем, булманы
бы лай булғас. Лутсы үлһен ине, ҡыҙыҡай булғансы. 

– Әстәғәфирулла тәүбә, килен, ауыҙыңдан ел алһын. Балаңа үлем теләмә, бә �
хет телә. Тыумаҫ элек ҡыҙыңдан баш тартҡас, унан ниндәй изгелек көтәһең.
Һинең ҡырыҫлығыңа уҫаллыҡ менән яуап бирә башлаһа, кемгә үпкәләрһең? 

–  Барыбер ҡыҙыҡай теләмәйем, нимәгә ул миңә? – тип үкһей әсәйең. – Бул �
ған дары еткән.

– Күр ҙә тор, бына ошоноһо арала иң матуры ла, иң аҡыллыһы ла буласаҡ, Ай �
ҙа рың да йөрөүенән туҡталасаҡ. Ошо бала гонаһ юлдан ҡурсып то расаҡ атаһын. 

Шулай тигәс кенә һине имеҙҙе әсәйең. Үлән төнәтмәһен эскәс, тыныс ланып
йоҡлап китте. Урыныңды, кендек бауҙарыңды биҙрәгә һалып алып сыҡ һам,
атайың тора.

– Малаймы? Малай булһа, бер һарыҡ, –  ти.
– Ҡыҙыҡай, – тинем. – Кем тип ҡушаһың?  
– Артыҡбикә! –  тип екеренде Айҙар. – Ҡулъяулыҡ та тәтемәй һиңә... 
– Эй, Аллам, ниңә ошо баланы өлөшһөҙ ҡалдырырға тырышаһығыҙ икәү лә �

шеп тороп, ә? Хоҙай Тәғәлә өлөшөн биргән инде уға, муллыһынан биргән. Һеҙ �
ҙеке булыуын теләмәһәгеҙ, һеҙгә булмаҫ! Бөтөн илдә балҡып торған бер йон доҙ
булыр, иншалла. – Шулай тинем дә киттем.

Бына бында, сирень төбөндә, кендек ҡаныңды шунда күмдем. Йөрәгең ту �
рылығында апаруҡ ҡына миңең бар ине. Күрше ауылда ишан улы тере ине әле.
Шуны саҡырып, “миңле” исем ҡушығыҙ, тип ныҡыттым ата�әсәңде. Тың ла ма �
ны лар, йәнәһе, совет заманы. Исем ҡағыҙы булғас, етмәгәнме, тинеләр. Етмәй
шул. Мулла ҡушҡан исемен әйтеп, ҡолағына аҙан ҡысҡырмағас, Хоҙай
Тәғәләнең күк тә ҡоло өсөн әҙерләп ҡуйған өлөшө нисек насип булһын? Аҙашып
тик йөрөй инде. Шөкөр, үҙеңә әйтеп өлгөрҙөм, бер бурысым төштө. Хәйереңде
тоторһоң да, мәсеткә барып, үҙең ҡуштырырһың.

Ҡулдарымды, ҡалтырағанын баҫырға була, кеҫәмә тыҡтым. Бөгөн генә яңы
ҡулъяулыҡ алып сыҡҡаным иҫемә төштө. Өнһөҙ генә  уны әбейгә һондом. Уның
йөҙө яҡтырып, йыйырсыҡтары буйлап нурҙар таралып китте. 

–  Бына бит, ғүмер булғас, мин дә өлөшөмдө –  һөйөнсө бүләген көтөп алдым.
Һин дә көтөп алырһың, иншалла. – Оҙаҡ ҡына уҡынып доға ҡылғас, һүҙен дауам
итте. – Белеклеһең, ҡыҙым. Ярты һүҙҙән дә аңлап тораһың. Күп�күп көстәр бар
һи нең йөрәгеңдә, күп көстәр. Мин уны һин тыуғас та белдем, ә, үҫә килә, күренә

лә башланы. Бәләкәй генә сағыңдан ошонда, оста, ҡыҙҙырған ҡояш аҫтында
сабыр ғына күпме бәпкәләр көттөң. Әсәйеңә ҡаршы һүҙ әйтмәнең, “уф“ ти мә �
нең. Сәғәттәр буйы һине уйлаған кеше юҡ. Эсерергә лә, ашатырға ла оноталар,
эҫе ҡабыр, тип тә борсолмайҙар. Ҡәҙерһеҙләүҙәренә шым ғына йәнем дә көйә,
артыҡ сабырлығыңа ла бошонам. Бала иннәкәһенә оҡшай, тиҙәр бит. Сабыр
булып�булып, бер көн сабыр ҡанаттарың һыныр ҙа, әллә нимә ҡыйратырһың,
тип ҡурҡам. Гөләмзәгә лә әйтеп ҡарайым, уның үҙ һүҙе һүҙ. “Изгелеген дә
күрмәгәс, нимәгә табаһың ул баланы. Бәпкә ҡарау ҙа булдымы ауыр эш. Ана, өл �
кәндәренең эше аҙмы: сөгөлдөр, бәрәңге утаған – улар, һыйыр һауған – улар”, –
тине лә ҡуйҙы. Эйе, апаларыңдың эше күп, бәхәс тә юҡ. Тик улар бит гел тиң�
тоштары менән бергә. Гөрләшәләр�серләшәләр, ял да итәләр. Ә һин гел яңғыҙ.
Ҡай һы берҙә быуындарың ҡатып китәлер инде: үҙ алдыңа үҙең көйләп, бейеп
әй ләнә башлайһың. Шул мәлдәрҙе бигерәк һағынам. Торна ғына балаһы инде –
нәҙек кенә, нәфис кенәһең. Муйының да оҙон, аяҡтарың да. Ҡулдарыңды ел пе �
тәһең, ҡупшы ғына баҫаһың. Ҡайһы саҡта ҡарап ултырам да “аһ“ тип тертләп
ҡуям. Саҡ ҡына талпынһаң, осоп китерһең кеүек. Ата�әсәйең алдында бер бе йе �
мәнең һин. Бер күрһәләр, туң йөрәктәре ирер ҙә төшөр ине, моғайын. 

Әллә ниндәй көс бар һиндә. Күңелде күтәрә, сафландыра торған көс. Эйәрә
торған кешеләр була, эйәртә торғаны була. Бына һин эйәртә торғандарҙан.
Шулай, йылдар үтә тора. Һинең дә танауыңа еҫ керер мәлдәр етте. Йәштәш ҡыҙ �
ҙарың кейенеп�яһанып егет�елән, клуб�дискотека яғын ҡайыра башланы. Ә
һине һаман әҙәмгә һанаған кеше юҡ. Өлкән итеп тә һөйләшмәйҙәр, кесе итеп тә
һан ламайҙар. Өҫтөңдә шул һаман апайыңдарҙан ҡалған алам�һалам. Һинең
үҙеңә кейем алырға баштарына ла килмәй. Ә һинең нимәлер талап итеп һо рарға
башыңа ла килмәй. Үҙеңдең буй�һыныңа килешле итеп, иҫкене боҙоп тегәһең дә
ҡуяһың. Эйе, алтынды сүкешме�һәнәкме итеп ҡойһаң да, ул ҡиммәтен юғалт �
май, барыбер аҫыл булып ҡала. Шуның шикелле, һинең дә септә япһаң  да аҫыл �
ҡош төҫөңдө юйып булмай ине. Ҡайһы берҙә “күрмәй микән ни Гөләмзә шул
аҫыл һөйәк балаһын” тип ғажиз булып китәм дә тағын баҫылам. 

Был донъяла Хоҙай нимә һорайһың, шуны бирә. Килен дә бит, апайыңды
тапҡас, башҡа ҡыҙым булмаһын, тип теләгән. Шуға һиңә ҡарата күҙе быуыл ған �
дыр, тим. Маңлай күҙе күрһә лә, күңел күҙе асыҡ булмағас, һинең һылыу, аҡыл �
лы, нурлы бала икәнеңде күрмәй ҙә, һиҙмәй ҙә ине ул. Барлығыңды аҙаҡ тойҙо
Гөләмзә. Йыл да ер ябып йөрөй торған ҡаҙҙары, өйрәктәре бер көн килеп юҡҡа
сыҡҡас ҡына. Мин дә өйөгөҙҙә инем ул көн. Әсәйеңдең кәйефе шәп. Яңы ғына
йо мортҡаларын инә аҫтарынан алып йөҙҙөрөп ҡараған. Барыһы ла йәнле,
ҡыймылдай икән. Мин кергәнсе ниндәйҙер һөйләшеү булған, ахыры, – һинең
һөмһөрөң ҡойолған ине. Әсәйең һөйөнөстәре менән уртаҡлашҡан ғына мәлдә:

– Сыҡмаһын шул сепейҙәрең! – тип бер ҡысҡырҙың да ишекте шарт ябып
сығып киттең.

– Ах! – тип ҡалдым мин дә, Гөләмзәнең дә йөҙө ағарҙы.
Һүҙеңдең көсөн шунда уҡ самаланым. Мин әйткән бер нисә йылдан төшә ине,

һинеке шундуҡ барып етте. Бер бәпкә лә сыҡманы ул йыл һеҙҙең йортта. Бер ҙә!
Нисә оя ҡаҙ, нисә оя өйрәк, нисә оя тауыҡ! Беренсе тапҡыр ҡурҡтым шунда. Һи �
нең өсөн ҡурҡтым, киләсәгең өсөн. Минең кеүек,  бер абайһыҙ һүҙе менән үҙ
яҙмышын ҡыйратмаһа ярар ине, тип ҡурҡтым. Икенсе тапҡыр уҡыуыңды
ташлап ҡайтҡас әсендем. Мин бит инде йәшәгән кеше, нимә буласағын

төҫмөрләп торам. Гөләмзә йөрөй талағы ташып. Уразбайҙың малайы менән
кети�мети уй найҙар икән, тегеһе алмаҫҡа итә икән,  тигән хәбәр таралып китте
бер заман. Ки лен башын ҡайҙа тығырға белмәй, һине һүгә. “Нахаҡ бит ул, әсәй,
ниңә миңә ышан майһың?” – тип һин илайһың. Кеше тигәндәре шулай ҡоролған
шул, ба лам. Күптәр яҡындары һүҙенә түгел, урам буйындағы ғәйбәткә ышана.
Ул һүҙ ҙе, мо ғайын, Уразбай малайы үҙе таратҡан булғандыр инде. Һиңә
ымһынған да булғандыр, буйы етмәҫен дә тойғандыр. Ә былай, һин ҡыл өҫтөнән
тел өҫтөнә төш кәс, кемдең дә буйы етә. Тик барыбер Уразбай малайына
тәтемәнең, Расихтыҡы яусы ебәрҙе. Һүҙҙән дә ҡурҡманы, ғәйбәтенән дә. Арпа
араһында бер бойҙай кеүек ине, мәрхүмең. Эсеүгә әүрәп харап булмаһа, башын
боғалаҡҡа ла тыҡ маҫ ине. Һай, шул эскелек! Әҙәм булды тигәндә, әрәм итә
ирҙәрҙе. 

Һинең үҙеңдә лә ғәйеп булғандыр, тим. Тәнеңде бирһәң дә, йәнеңде бир мә �
гән һеңдер. Ә ир бирмәк – йән бирмәк  ул. Уның мәғәнәһен төшөнмәй һөйләйҙәр
түлкә хәҙер. Йәнәһе, ир – һиңә йән кеүек ҡәҙерле... Юҡ, улай түгел. Ир кешегә
бисә үҙенең йәнен бирә. Йәғни ҡурсауын, көсөн, бар мөхәббәтен бирә. Ир�егет �
те ҡатынының һөйөүе һаҡлап торһа, уның көсө күберәк, ғүмере оҙонораҡ була.
Ауырыуын да һирәк ауырый, эшендә гел уңышҡа осрай, тормошо гел ыңғай
тәгәрәй. Ә   йәнен икенсе өсөн һаҡлап, үҙ иренә тәнен генә бирә икән – үҙе лә
бәхет күрмәй. Үҙе, ире генә түгел, балалары лә өлөштән мәхрүм ҡала. Һинең,
ана, ҡыҙ балаларың төшөп торҙо. Юҡҡа ғына түгел бит ул. Ҡыҙ балаға наҙ күп
кә рәк, ә һинең наҙың үҙеңә юҡ. Әсәйгә иркәләп үҫмәгәнгә шулай. Һине ҡыҙ бала
итеп, наҙлап ҡараманылар, шуға һин дә наҙлай белмәйһең, әҙер түгелһең әле.
Әммә һинең яҙмышыңа ҡыҙ тәрбиәләү яҙылған. Белмәйем ҡасан – әммә була �
саҡ. Күңелең бөтәйгәс, төрлө яҡҡа һуғылыуҙан туҡтағас, үҙең кеүек бик матур,
аҡыл лы, һөйкөмлө ҡыҙ бүләк итер Хоҙай. Эргәңдә күргән дә һымаҡмын, тик
ниш ләптер төҫө һиңә оҡшамаған. Күҙҙәре лә ҡара, сәстәре лә ерән түгел, аҡһыл
һымаҡ. Атаһына оҡшағандыр. Ярар, инде алйып, ҡәбер еҫе керә башлағас, кеше
аптыратып ултырмайым әле, етәр. Күп һөйләһәң дә артыҡ була. Мин бит һиңә
иң мөһимен   генә әйтергә тейеш, иң кәрәген, иң етмәгәнен генә. 

Был донъяла бер кемдән дә   мөхәббәт көтмә һин. Үҙең башлап ярат. Хоҙай
Тәғәлә һиңә күп�күп мөхәббәт биргән. Һинең бурыс – шуны кешеләргә таратыу.
Был донъяла бер ҡайҙан да, бер ниндәй ҙә бәхет көтмә. Үҙең бәхет бул. Кешегә
мохтаж кеше булма. Барыһының да һиңә мохтажлығы төшөрлөк бул.

Им�томға тыным килешә ине, кешегә ҡарау менән нимәгә мохтажлығын
аңлап�һиҙеп тора инем. Әммә минең, – тип дауам итте иннәкәм. – Өләсәйем һы �
маҡ, бер тынғы белмәй, гел  кеше  ҡайғыһын көйләп, гел башҡаларға ваҡыт, көс
са рыф иткем килмәне. Шул бер туҡтауһыҙ килеүсе�китеүсе мохтаждарҙан
ялҡҡайным. Шуға, был яҡҡа килгәс тә, һәләтемде, белгәнемде кешегә асманым.
Бына, яҙмыш мине үҙе язаланы. Кешегә мохтаж сағымда ла килеп�китеүсе юҡ.
Бер кемгә минең һүҙ ярҙамым да, ҡул ярҙамым да, хатта им ярҙамым да кәрәк �
мәй. Хәйер, мин үҙем дә ярҙам итә алмайым хәҙер – кәрем дә бөткән, ғүмерем
дә. Бер ҡасан үҙеңде йәлләмә. Ҡаның ҡайнар саҡта бир үҙеңде был тормошҡа,
уның һиңә нимәлер биргәнен көтөп ятма. Онотма: һинең үҙең бәхет был
донъяла, һин һауа кеүек кәрәк кешеләр бар. Эҙләп тап шуларҙы ла, уларҙы
бәхетле ит. Шул бурысыңды үтәһәң, тыныслыҡ табырһың. Бөгөнгә етеп торор.
Ир  тәгә килерһең, сығырға хәлем булмаһа, өйҙә көтөрмөн. Аслан килмәй ҡалма.

Һи ңә ҡайтараһы бурысым бар. Теге донъяға мине бурыслы итеп ҡайтарып ҡуй �
ма, кил! Кил, йәме?!

Һуңғы һүҙҙәрен артымдан ҡысҡырып ҡалды. Мин, йөрәкһеүемә сыҙамай, ҡа �
бат  Ғәйшә ҡойоһо яғына йүгергәйнем. Хәлем бөтөп, сәсәп йығылғансы йү гер ҙем
дә йүгерҙем. Әллә ташҡын булып башымдан уҡ ҡаплап килгән хә ти рә ләр ҙән ҡас �
маҡсы инеме? Белмәйем. Әммә тыныс ҡына ултырырлыҡ, бер ни бул ма ғандай
гәпләшерлек йәки ваҡ�төйәк эш тоторлоҡ рәтем ҡалмағайны. Иҫемә кил  гәндә
Ғәйшә ҡойоһонан арыраҡ урынлашҡан ереклектең бер олонон ҡосаҡ лап ҡатҡан
инем. Тағы саҡ ҡына барһаң, теге торналар төшкән һаҙлыҡ баш ла на. 

Был йәшәү тигәндәре нимә икән ул? Бар ғүмерең буйы үҙ�үҙеңде алдау ғы на �
мы икән әллә? Нисек тә үҙ�үҙеңде оҫтараҡ һәм нескәрәк алдарға, үҙ�үҙеңде
быуырға, йөрәгеңдең тауышын ишетмәҫкә, аңламамышҡа һалышырға... Баш ҡа �
са нисек аңлатырға һуң был хәлде, ә? Әле ҡасан ғына үҙемде Сашканы онот ҡа �
ны ма ышандырып, йөрәгемдең һыҡрап өҙгөләнгәнен һиҙмәмешкә һалышып йә �
шәп тик ята инем,  әле иһә...

Әле бынауы Мөнөй әбей үҙенең хәтирәләре менән бөтөн донъямды аҡ та рып
сығарҙы. Мин бит инде бала сағымды ерләгән кеүек  инем. Бер ҡасан дә хә ти рә �
ләр гә бирелмәнем, иҫтәлектәрҙә соҡонманым. Ниндәй хыялдар хыял лан ған �
мын, киләсәгемде нисек күҙаллағанмын, атай менән әсәйгә ниндәй бирелмәгән,
яуа бы табылмаған һорауҙарым ҡалған, үпкәләүем, рәнйеүҙәрем, маҡсаттарым,
һа баҡтарым... – барыһын да һепереп түктем. Нимәгә кәрәк булды әле шуларҙы
соҡоп сығарыу? Ысынында иһә соҡорға ла кәрәкмәне – улар гел минең менән
йө рө гән. Барса үпкә�хәсрәттәрем һикерешеп килделәр ҙә сыҡтылар. Ниңә үт �
кән дә  тороп ҡалмағандар һуң барыһы ла? Нисә тиҫтә йылдар артымдан эйәр ҙә
йөрө, имеш...

Бахыр бәпкәләрем... Һеҙ инде моронлағайнығыҙ. Әсәгеҙ менән сипелдәшеп
һөйләшеп ята инегеҙ. Оҙаҡламай үҙегеҙ кеүек һары ҡояшҡа йылынырға, йәшел
генә үләнде наҙлы томшоҡҡайҙарығыҙ менән тартырға, йылы ғына инештә
сума�сума ҡыуышып уйнарға хыялланғанһығыҙҙыр. Тыуа ғына алманығыҙ был
донъяға. 13�14 йәшлек кенә ҡыҙ баланың асырғанып ҡысҡырыуы күпме гонаһ �
һыҙ йәндең ғүмерен ҡыйырын кем уйлаған һуң ул саҡта? Йылдар буйы бер ҡы �
ҙыҡһыҙ йәйҙең ҡабатланыуынан йәнем көйгән саҡ ине бит. Башҡалар ла �
герҙарға китә, күңел аса, дуҫтар таба. Рәхәтләнеп һыу инә, ҡыҙына, еләк�емеш
тирә. Ә минең өсөн донъя – һаман шул бәпкә буғы таҙартыу. Эй, уйнағы килә,
ҡо  лас ташлап йөҙгө килә, әхирәттәр менән юҡ�барҙан ҡыҙыҡ табып көлгө килә.
Юҡ бит, юҡ! Инде бер оя бәпкәне ҡарға алмаҫлыҡ итеп үҫтерҙемме тиһәң, си �
рат  тағылары, унан һуң тағы... Һәм мә һиңә: емештәр кипкән, һыу һыуынған,
мәк   тәпкә ваҡыт еткән, ә һин әле йәйҙе күреп тә, ҡәҙерен белеп тә өл гөр мә гән �
һең...

Илай�илай үҙем күмдем тиреҫкә моронлап та сыға алмаған өмөттәрҙе. Ай
буйы йомортҡа баҫып та һөҙөмтәһен – ғәзиз балаҡайҙарын көтөп ала алмаған
инә ләр, ҡайҙа барырға белмәй аптырап, толҡа тапмай шаңҡып йөрөнө. Аһ,
төштө бит шул йән эйәләренең рәнйештәре, аһ, төштө! Аңлауын һуң аңланым.
Бер�бер артлы үҙемдең нисә ғәзизем тыуып өлгөрмәй төшкәс...

Кисерегеҙ мине, бәпкәләрем�бәбекәйҙәрем! Башҡа бер ҡасан да рәнйеш�ҡар �
ғыш   әйтергә ауыҙ асмам. Тик һеҙ генә ғәфү итә күрегеҙ...

Илап бушанғас, еңел булып ҡалды. Ул ваҡытта мин, әсәйемә ҡушылып,

үҙем де ҡәһәрләнем, күрә алманым, үкендем –  шул булды. Нисектер, Хоҙайҙан
яр лы ҡау һорарға, киләсәккә һабаҡ итеп алырға баш етмәгән. Өйрәтеүсе лә та �
был маған. Ул хәтирәләрем шуға күрә эйәреп тик йөрөнөмө икән әллә миңә? Һа �
баҡ ал, аҡыл ал, тип... Ысынлап та, еңел булып ҡалды, күңел ныҡ һыҙламай.
Әрнеү түгел, бер хәтирә генә иҫкә алырға. Күпме шундай үкенестәрем,
хаталарым ҡалды икән минең?

Тағы бер осраҡ ялт итеп мейемде ярып үтте. Ҡул һыртымда әллә ниндәй бер
аҡ тап барлыҡҡа килде. Һыҙламай ҙа, ауыртмай ҙа. Әммә ҡулымдың шул ерҙәре
мә йетме ни – төҫө ҡасҡан, ниндәйҙер йәнһеҙ�йәмһеҙ. Һәр ваҡыттағыса, атай�
әсәйҙең күҙ һалғаны, иғтибар иткәне юҡ. Улар донъя көтә, ә мин шунда аяҡ
араһында буталған бер ҡамасау, оронсоҡ ҡына. Тап ҙурая, нимә икәнен белгән
юҡ. Бер көн урам буйында әлеге лә баяғы Мөнөй әбей тотоп алды. Ҡулымды
тотоп, әлеге тапҡа оҙаҡ итеп текләп торҙо. 

"Тимерәү бит был, – тине. – Тимерәү был". Ҡытыршы ҡарт ҡулдары менән
оҙаҡ ҡына тапты һыйпаны. Тағы ниҙәр әйткәндер, онотҡанмын. Тик әбей китеү
менән  күрше ҡыҙҙары һырып алды. 

– Ҡана, беҙгә лә бир әле, – тиҙәр.
– Нимәне, – тип аптырайым. 
– Әле генә Мөнөй әбейгә ус тултырып симешкә бирҙең дәһә, беҙҙән йәлләгән

булаң, – тип үпкәләй ҡыҙҙар. 
Һәр кемебеҙ үҙ фекерендә ҡалды. Мин, бер нәмә лә бирмәнем, тинем, улар

“йәл ләмсек”тән һалдырҙы. Шул көндән һуң теге тап юғалды. Ҙурайғас, әсәй бул �
ғас ҡына белдем   нимә менән сирләгәнемде. Витилиго тигән нәмәкәй булған
икән. Бер ниндәй крем�майҙарға, дауалауға бирешмәй торған серле сир. Ныҡ
ҡур ҡыу, стресс арҡаһында барлыҡҡа килә икән. Ул саҡта нимәгә ҡурҡҡан бу �
лыуымдың осона сығып уйланып торманым. “Шул тимерәү бөттө бит әлеү!” –
тип һөйөнөп�аптырап ҡуйҙым да, бөттө. Нимәнән ҡурҡтым икән? Хәйер, уны �
һын оҙаҡ уйларға ла тура килмәй. Был донъяла иң ҡурҡҡаным – әсәйҙең үлеме
бул ды. Миңә 5�6 йәштәр самаһы. Атай менән ниндәйҙер һауыт�табаҡ шыл тырат �
ҡан ваҡыттары булғандыр, ахырыһы. Уларҙың ниңә һыйышмаған лы ғын бала
аҡы лы аңлай аламы ни инде. Миңә тышҡы торош ҡына күренә: әсәйем
һығылып төшкән. Илаймы, шыңшыймы:  

– Оҙаҡламай үлермен, ахыры. Мине Хоҙай алғас, кемде алһаң да ал, түлке шул
Ха физаңды алма. Һис фатихам юҡ. Ҡәберемдән тороп та килермен, әммә
йәшәтмәм уның менән. 

Был, әлбиттә, ҡатын�ҡыҙ истерикаһы булғандыр. Бер тамашасы – ир өсөн
генә тәғәйен сәхнә. Унда һүҙҙәрҙе уйлап түгел, йәберһетелеүсе бисара роленә ке �
реп, уйнап ҡына әйтәһең. Йәлләтеп, буйһондороп, ниндәйҙер бер теләгеңде үтә �
теү өсөн. Хәйлә. Миңә, сабый аҡылға, ул нисек тәьҫир итте! Әгәр әсәй үлһә?
Ҡояш һүнә, донъя бөтә ләһә ул саҡта! Минең өсөн тамуҡ башланды. Һәр нәмәгә
“терт” итеп торам. Йоҡлай алмайым. Йоҡлап китһәм, әсәйемде гел үлгән итеп
кү реп, ҡотом осоп уянам. Ни тиклем дәрәжәлә ҡурҡырға кәрәк булған уның
өсөн? Көндөҙ ҙә, төндә лә тынғы белмә, нервылар гел көсөргәнештә... Әллә
ниндәй сирҙәргә тарырһың ундай хәлдә, нисек әле аҡылдан яҙылмаған?! 

(Аҙағы бар.)

Рәйлә Сабитова            45



З и ф а
Ҡ А Д И Р О В А

ҺАҒЫНЫРҺЫҢ – МИН БУЛМАМ
П О В Е С Т Ь

ИКЕНСЕ БҮЛЕК

* * *

Булат менән Фәриҙәнең ғаилә тормошо бер яйға һалынған килеш дауам итте.
Фәриҙә юҡ�барға йәнен борсоманы. Һәр иртә эшкә килгәс, кем иренә, кем ҡәй �
нә һенә зарланды, һәр кем үҙ ғаиләһендәге шатлыҡ�ҡайғы менән уртаҡлашты.
Фә риҙә һис ҡасан ғаиләһе, үҙе тураһында һөйләмәне. Башҡаларҙы «эйе, шулай,
дөрөҫ иткәнһең» тип йөпләгәндәй булды, ҡайһы бер нәмәне аңламағанға һа �
лышты. Эстән генә: «Эй, йүләрҙәр, кемгә кәрәк һеҙҙең зарығыҙ, кемгә ҡыҙыҡ
һеҙ ҙең иҫерек ирегеҙ, аҡылһыҙ балаларығыҙ, кем үҙ тормошон кешегә һөйләй
инде», – тип уйланы. Ул яҡтан уның ҡайғыһы юҡ: ире эсмәй, аҡсаны һәйбәт эш �
 ләй, юҡ�барға бәйләнмәй. Фәриҙә ашарға бешерһә бешерә, бешермәһә, Бу лат
үҙе бешереп ашай. Артыҡ ашау кешенең фигураһын боҙа, ана, тул ты рыл ған
тауыҡ һымаҡ йөрөйҙәр, билдәре лә, муйындары ла күренмәй. Хеҙмәттәштәре
янында ул ун һигеҙ йәшлек ҡыҙҙар кеүек, үтеп китһә, ирҙәр әйләнеп ҡарай. Бер �
гә эшләүсе ҡатындар:

– Эй, Фәриҙә, һинең кеүек нескә билле булһаң ине, – тип уфылдайҙар.
Бала булмағанға Фәриҙәнең иҫе китмәне. Утыҙҙарҙа табыр, бәпес сепрәге йы �

у ыр ға өлгөрөр әле. Әсәһенеке булған, уныҡы ла булыр. Булат ҡына, бала кәрәк,
тип эсен бошора. Ҡәйнәһе ҡайтҡан һайын: «Ниңә табиптарға күренмәйһең?» –
тип һаман шул бер балыҡ башын сәйнәй. Балаһыҙ  ҡатын – емешһеҙ ағас, ти. Хә �
ҙер инде, Байрас балалы ҡатын алып ҡайтҡас, өндәшмәй башланы. Шуларға:
«Сөм бөл ҡыҙым, ейәнем», – тип йән аталар. Әллә ҡайҙан ҡайтҡан килмешәк,
сит�ят балаһы алдында тәрилкә генә тотмайҙар. Бер көндө һис нәмәгә иҫе кит �
мәй торған, бар кешегә өҫтөн генә ҡараусы, ғорур Фәриҙәне аяҡтан йығырлыҡ
ва  ҡиға булды.

Ғәҙәттәгесә, ҡатындар төшкө ашҡа йыйылдылар, өҫтәл артында Яңы йылда
бул  ған хәлдәр, байрам тураһында һүҙ китте. Аҙаҡтан ингән Фәриҙә ҡул йыуырға

тип барғанда, Арыҫланов фамилияһын ишеткәс, ишек төбөндә тыныс ҡына
тыңлап торорға булды. Ҡалаға, тирә�яҡҡа батырлығы, сибәрлеге менән даны та �
ралған Байрас тураһында һөйләүҙәрен аңлап алды.

– Яңы йылға ирем менән кафеға барҙыҡ, уларҙың эшенән ойошторҙолар, –
тип һүҙен дауам итте бер ханым. – Унда түрә�ҡаралар ғына йыйылған, ябай эш �
се ләр саҡырылмаған ине. Иң һуңынан Арыҫланов менән ҡатыны килде. Ул бит
хә  ҙер баш инженер. Элек бер ябай шофер ине, хәҙер күрһәгеҙ... Яҡындан үҙем �
дең бер күргәнем юҡ ине, уның буйы, сибәрлеге, уның күҙ ҡарашы... Ашауым
ашау булманы, ике күҙем гел унда булды. Көлөп ебәрһә, йығыл да үл. Кәртинкә
инде.

– Ә ҡатыны, ҡатыны ниндәй? – тине берәү түҙемһеҙләнеп.
– Икәү килеп инделәр, эйеме, ҡатыны бәләкәй буйлы, өҫтөнә ялтырап торған

оҙон күлдәк кейгән, алтындар таҡҡан, үҙе шундай мөләйем, ҡарап тороуға әллә
кем түгел, ә бына йылмайһа, шундай һөйкөмлө. Ире кис буйы ҡатынынан күҙен
ал маны, бейегәндә, бишкә бөкләнеп, муйынынан үбә, кеше күрмәй, тип уйлай,
ахы  рыһы. Эх, ҡыҙҙар, шундай ирҙең ҡуйынында бер генә ятып ҡарайһы ине.

Арыҫланов ҡуйынында иркәләнеүҙәрен күҙ алдына килтерепме, бөтәһе ты �
нып ҡалды. Фәриҙә, кеше һиҙгәнсе сығайым тигәндә, тынлыҡты үҙенең шаҡ ҡа �
тыр ғыс хәбәре менән яңы эшкә урынлашҡан бер ханым боҙҙо.

– Ул Арыҫланов бер туған ағаһының беренсе ҡатынына өйләнгән, ти.
– Кит унан, – тине ҡатындар бер ауыҙҙан.
Фәриҙә, дөрөҫ ишеттеме тип, ишеккә яҡыныраҡ барып баҫты.
– Эйе, минең апайым больницала эшләй, уны яҡшы белә. Элек ул ҡатын бик

ҡаты сирләп, шул больницала ятҡан. Ауырға уҙған булған, егете алмаған, шуға
үҙ�үҙен үлтерергә уйлаған, буғай, көс�хәлгә ҡотҡарып ҡалғандар. Унан балаһын
тап ҡанда ла үлемдән ҡалған. Апайым әйтә: башта ул Булат ҡатыны ине, хәҙер
Бай расҡа сыҡты, ти. Бала ағаһыныҡы икән. Улар ауылынан эшләүсе бер ҡатын
да: «Әллә ҡайҙа китеп юғалған ине, әкиәттәге кеүек булды инде: үлергә китеп,
байып ҡайтты, уҡып, дипломлы белгес булып ҡайтты», – тип әйтә, ти. Власов үҙ
ҡанаты аҫтына алды, бер ҡайҙа ебәрмәйем, ти. Власов оло йәштә бит, үҙенә ал �
маш әҙерләйҙер. Хәҙер бөтә операцияны Сөмбөл Харисовна яһай, ул күҙәтеп ке �
нә тора, бик маҡтай икән.

Фәриҙәнең өҫтөнә һалҡын һыу ҡойғандай булды, етмәһә, теге ҡатындың һүҙе
әле бының менән генә бөтмәгән булып сыҡты.

– Ағаһының икенсе ҡатынынан балаһы юҡ, ти. Хәҙер бик үкенәлер инде,
балаһыҙ ҡатын кемгә кәрәк.

Был һүҙҙәр Фәриҙәне бөтөнләй аяҡтан йыға яҙҙы, көс�хәл менән ҡайҙалыр то �
тон до, башҡалар уны был хәлендә күрмәһен өсөн, бүлмәһенең ишеген эстән
бик   ләне. Кешеләр төшкө аштан таралғансы, шунан сыҡманы. Бер аҙҙан етәк се �
һе  нән һорап ҡайтып китте. Ишеткәндәре башына һыйманы. Булатҡа асыуы
кил  де. Булат нисек шулай эшләй алған? Ни өсөн был хаҡта бер ни әйтмәгән? Йә
Хо  ҙай, уның балаһы бар! Бына ни өсөн өйҙәгеләр Сөмбөл ҡаршыһында бейеп
йө   рөйҙәр икән! Был уйҙары уны йоҡоһонан ваҡытһыҙ уятҡан януар хәленә кил �
тер ҙе.

Булат эштән ҡайтҡанда, Фәриҙәнең йөҙө танырлыҡ түгел ине. Булат:
– Ни булды? – тине ҡурҡып. – Үҙеңде көҙгөнән ҡара әле.
– Сөмбөл кемдең ҡатыны? Һинекеме, Байрастыҡымы? – тип тураһын бәреп

һо раны Фәриҙә.
– Байрас менән йәшәгәс, Байрастыҡылыр.
– Ә уға тиклем?

Булат, өндәшмәйенсә, аш бүлмәһенә инеп китте. Кәстрүл ҡапҡастарын асып
ҡара ған булды, уларҙың буш икәнен күргәс, сәй ҡуйҙы. Фәриҙә уның һәр хә рә �
кәтен күҙәтеп торҙо. Фәриҙәнең утлы ҡарашынан Булаттың арҡаһы се мерҙәп
ҡуй ҙы. Яратмай ине ул Фәриҙәнең бындай зәһәр ҡарашын. Беҙ ҡапсыҡты
тиште. Ҡатынына нисек яуап бирергә белмәй баш ватты Булат.

– Мин яуап көтәм. Ни эшләп Сөмбөлдө һинең беренсе ҡатының тип һөй �
ләйҙәр? Бала кемдеке?

– Минеке. Сөмбөл дә минең ҡатыным ине, законлы түгел, ә никахлы...
– Мин ҡыҙ килеш, һине егеттер тип уйлап кейәүгә сыҡтым. Ә һин ҡатын

айыр ған ир булғанһың бит. Әсәйемдәр белһә, ни тиерҙәр, хурлығы ни тора бит.
Оят һыҙ! Ниңә башта әйтмәнең? Оятһыҙҙар һеҙ, ике туғанға бер ыштан. Байрас
туй ғас, яңынан һиңә ҡайтырмы? Һеҙҙең ул фахишәгеҙҙе ҡайҙарҙа кем менән ни
эш ләп йөрөгәнен Алла ғына беләлер. Ауылға ҡайтһаң да, телдәрендә Сөмбөл ме �
нән балаһы, батша урынына күрәләр үҙҙәрен. Ғаиләгеҙ менән боҙоҡтар һеҙ, ата�
әсә йең дә йүнһеҙ. Кәтүк буйы бер ҡатын барығыҙҙы үҙ ҡулында тота. Ике ма лай �
ға бер ҡатын, шуға барыһы һөйөнә, боҙоҡтар һеҙ! – тип ҡысҡырҙы Фә риҙә.

Нисә йыл йәшәп, ҡатынын бындай хәлдә беренсе тапҡыр күрҙе Булат. Уның
би герәк тә ата�әсәһенә ауыр һүҙ әйттергеһе килмәне. Сөмбөлдөң һис ғәйебе юҡ,
бын да барыһына Булат үҙе генә ғәйепле.

– Туҡта, етте! Ни һөйләгәнеңде ҡолағың ишетмәй.
– Мин әле башланым ғына, бәлки, ул бала башта уҡ Байрастыҡы булғандыр...
Булат уға һүҙен әйтеп бөтөрөргә ирек бирмәне, Фәриҙәнең эйәгенән ҡыҫып

тот то ла күҙенә ҡараны.
– Сөмбөл менән балаға тел тейҙерәһе булма! Һинең алда уларҙың ғәйебе юҡ.

Мин ғәйепле улар алдында, – тип Фәриҙәне этеп ебәрҙе.
– Үкенәһеңме? Һора Байрастан, бәлки, кире ҡайтарып бирер, – тине Фәриҙә,

асыуына быуылып.
Булат мөйөштәге кәнәфигә барып ултырҙы.
– Хәҙер барыһын аңлатам, яҡшылап тыңла, әгәр аңламаһаң, үҙеңә үпкәлә.

Сөм   бөл менән дә, ата�әсәйем менән дә ауыҙ сайҡама. Балаға тел тейҙермә. Ба �
ла    ның кемдеке булыуын мин бик яҡшы беләм. Мин һине яраттым, бөтә хыялым
һин инең, һин тип, Сөмбөлдө илаттым, баланан баш тарттым. Һиңә өйләнһен
тип, алты айлыҡ бала менән ул өйҙән сығып китте. Атайымды, Байрасты тың ла �
ма ным, «Яҡшы ҡатын буласаҡ, бергә йәшәгеҙ», – тинеләр, ишетергә те лә мә нем.
Атай: «Үкенерһең, балаңды һағынырһың», – тине. Юҡ, миңә Фәриҙә бала таба �
саҡ, тинем. Баламдың һинән булыуын теләнем. Барыһын һинең өсөн ҡор бан ит �
тем. Ҡыҙ килеш айырылған иргә сыҡтым, тиһең, бел, мин Сөмбөл ме нән йә шә �
мәнем, яратҡан кешеңә өйлән, тип, ул үҙ янына яҡын ебәрмәне, мине бер ҡа  сан
битәрләмәне, күҙ йәштәрен күрһәтмәне. Ирһеҙ бала тапҡан исе мен күтәрмәҫ
өсөн генә йәшәне бит ул беҙҙә. Буйы бәләкәй булһа ла, бик көслө кеше ул. Ҡыш �
ҡа ҡаршы, беҙҙең туй алдынан сығып юғалды, ҡайҙа киткәнен бел мәнек. Ә
Байрас уға бер күреүҙә ғашиҡ булған, ләкин Сөмбөл минең менән бул ған ға, ара �
ға инмәгән. Байрас уны эҙләне, бик оҙаҡ көттө. Аҙаҡтан нисек күн дер гәндер,
Сөм бөл хәҙер уның менән. Өйҙәре йылы, яҡты, ожмах ояһы. Үке нә һең ме, тиһең.
Әгәр мине эштән ҡайтыуыма ҡайнар аштар бешереп, йылмайып ҡар шы алһаң,
ба лаларым йүгереп ҡаршы сыҡһа, үкенмәҫ инем. Һин бит үҙ�үҙеңде генә яра �
таһың, фигура һаҡлайһың, ун һигеҙ йәшлек ҡыҙҙар кеүекмен, тип ғорур ла �
наһың. Кемгә кәрәк һуң һинең ҡоро һалҡын сибәрлегең? Һүҙ ҙә юҡ, һин бик си �
бәр, ләкин мин уның йылыһын тоймайым. Ни үҙең йылытмайһың, ни миңә йы �
лынырға ла, йылытырға ла мөмкинлек бирмәйһең. Һинең һалҡын ҡа рашыңдан
ҡур ҡып, беҙгә хәҙер кеше кермәй башланы, яңғыҙ кәкүктәр шикелле, икебеҙ ике

яҡта ултырабыҙ. Хәйер, һин кем менән йәшәһәң дә шулай буласаҡ, таш ҡурсаҡ
бит һин, Фәриҙә! – тине лә Булат өйөнән үк сығып китте.

Урамда төҫлө уттар яна, Яңы йыл байрамы шауҡымы әле бөтмәгән, йәштәр
кү ңел асып йөрөй. Элек эсе бошһа, энеһенә бара ине. Хәҙер унда Сөмбөл булғас,
уға юл ябыҡ. Өйөнә кире ҡайтҡыһы килмәне. Урам буйлап йөрөй торғас, иртәгә
ял көнө булыуы иҫенә төштө. Оҙаҡлап уйлап торманы, машинаһына ултырып,
ауы лына ҡайтып китте. Ауыр саҡта ҡайтырға тыуған йорто, ата�әсәһе булыуына
һө йөнөп ҡуйҙы. Ваҡытлыса булһа ла, ауыр уйҙарынан арыныр, атаһы менән
һөй ләшер. Булат машинаһын кертеп ҡуйып, өйгә инде, ишекте асыуға, ҡар шы �
һына Азамат йүгереп сыҡты:

– Булат ағай ҡайтты, – тип һикергеләне, – ә һин атай менән әсәйемде күр ҙең �
ме? Улар ҡасан ҡайта?

Булат әллә һөйөнөстән, әллә көйөнөстән баланы күтәреп алып, уның күк рә �
генә башын йәшерҙе, күңеле тулды, күҙ йәштәрен улына күрһәтеүҙән оялды, та �
ма ғына ултырған төйөрҙө йота алмай ғазапланды. Азамат быны һиҙҙе, ахы �
рыһы:

– Булат ағай, ниңә илайһың? Әллә машинаң ватылдымы? – тип Булаттың ҡо �
ла ғына бышылданы. – Илама, атай төҙәтеп бирер. Ул бөтә әйберҙе лә эшләй
белә, илама, – тип сәсенән һыйпаны.

Булаттың былай әсенгәне юҡ ине әле. Нисә йылдан һуң бөгөн улын беренсе
тап  ҡыр ҡулына алды. Ул уны ҡосаҡларға күпме ынтылды, Сөмбөлдән ҡурҡты:
«Яҡын килмә, һинеке түгел», – тиер кеүек ине. Ә бөгөн улын ҡурҡмайынса ҡу �
лы на алды, яратып ҡосаҡланы. Булатты был хәлдә күреп, ата�әсәһенең йөрәге
әр  нене. Атаһы: «Их, балам, һуңға ҡалдың шул», – тип улын ҡыҙғанып ҡуйҙы.

Азамат, Булат ағаһының ҡулынан һыйпап:
– Әйҙә, бөгөн минең менән йоҡлайһыңмы? Әлфис ағай клубтан барыбер һуң

ҡай та, теге бүлмәлә икәү йоҡларбыҙ йәме, – тип йылмайҙы.
Ятыр алдынан Шәфҡәт ағай:
– Нимә, улым, донъялар ауырайҙымы әллә? – тип һораны.
Булат, атаһына күтәрелеп ҡарамайынса ғына, әрнеүле тауыш менән:
– Үкенестән үлеп булһа, мин үлер инем, атай, – тине. 
Улының һүҙҙәренән атаһының йөрәге ҡыҫылып ҡуйҙы, утыҙға етһә лә, уның

өсөн һаман бала шул. Уның барлыҡ тойғоһон үҙенә генә алыр ине, ләкин һәр
кем дең үҙ яңылышы, үҙ яҙмышы, башҡа кеше төҙәтә алмай.

– Үлергә ашыҡма әле, улым, ана ниндәй матур улың үҫеп килә, уның үҫкәнен,
кеше булғанын күрәһең килмәйме ни? Атаһы була алмаһаң, яҡын ағаһы, дуҫы
бул. Һөйләш, серләш, йән дуҫы бул.

– Сөмбөл яҡын ебәрмәҫ шул, атай.
– Һин Сөмбөлдө белмәйһең, улым, оло йөрәкле кеше ул.
– Әйҙә, йоҡлайбыҙмы? – тип Азамат Булаттың ҡулынан тартып, Әлфистең

бүл   мәһенә алып инде. – Һин бында ят, – тип, йәнәшәһендәге мендәрҙе рәтләне.
– Мин бер үҙем йоҡларға ҡурҡам, төндә бында бик ҡараңғы, һин мине ҡосаҡлап
ят, – тип үҙе лә Булатты ҡосаҡлап, танауын уның күкрәгенә төрттө лә йоҡлап
кит  те.

Булат төн  буйы керпек ҡаҡманы, улын уятыуҙан ҡурҡып, һелкенергә лә ҡый �
май ятты. Ул бөгөн кемде юғалтыуын аңланы, әгәр уның кеүек хата яһарға йы �
йы ныусы кеше барын белһә, һис икеләнмәйенсә: «Балағыҙҙы сибәр ҡатынға
алыш  тырмағыҙ!» – тиер ине. Үткәндәге яңылыштары йөрәген әрнетте, күҙ ҙә �
ренән ҡайнар йәш аҡты. Ярай әле, илағанын улы күрмәй. Булат таң алдынан
ғына йоҡлап китә алды. Байрастар ҡайтмаһа, уға тағы бер көн улы менән йә нә �
шә йоҡлау насип буласаҡ.

Икенсе көндө улар бергә баҡсала ҡарҙан әүәләп Ҡар бабай, Ҡар ҡыҙы,
машина яһанылар. Азамат ысын күңелдән ағаһына булышты, үҙе юҡтан ҡыҙыҡ
та  бып, баҡсаны яңғыратып көлдө. Һалҡындан бит остары ҡыҙарған, йүгереп
йө рөүҙән тирләп сыҡҡан ошо бәләкәй генә бала, әйтерһең дә, бөтә донъяның
шат лығын үҙенә туплаған. Ниңә шуны Булат элек аңлай алмаған? Улынан баш �
ҡа нисек йәшәй алған? Быға тиклем һағынманымы, һағынды, улының буш би �
ше  ген күреүгә йөрәге һулҡылдап ҡуя ине, ләкин сер биргеһе килмәне, артҡа си �
ге  нергә һуң ине инде.

Өйҙәгеләр уларға ҡамасауламаны, уйындарына ҡатнашманы, бары тик тәҙ �
рәнән генә күҙәтеп торҙолар.

– Эй, балаҡайҙарым, – тине Гөлфиә апай, алъяпҡысы менән күҙ йәштәрен
һөртөп.

– Әле былай булғанға шөкөр итәйек, әсәһе. Әсәһен башҡалар алып китһә, беҙ
уны мәңге күрмәҫ инек.

Йәкшәмбе Булатҡа китергә кәрәк булһа ла, иртән китермен, Азамат үҙе генә
йоҡ  ларға ҡурҡа, тағы бер кис ҡунырға кәрәк, тип, улы янында ҡалыр өсөн
һылтау эҙләне. Уның ҡалырын белгәс, Азамат һөйөндө: 

– Бөгөн дә икәү йоҡлайбыҙ, эйеме, – тип Булатты ҡосаҡлап алды.
– Эйе, улым, – тигәнен Булат үҙе лә һиҙмәйенсә ҡалды. 
Сөмбөлдөң серле бүлмәһендә улар тағы икәү. Улының уның өсөн урын әҙер �

ләүе, шатланып йылмайыуы, ҡуйынында мыш�мыш йоҡлауы Булатҡа әйтеп бө �
төр гөһөҙ йән рәхәтлеге, Фәриҙә менән нисәмә йылдар йәшәп ала алмаған йы �
лыны бирә. Хәҙер ул нисек, кем өсөн йәшәргә кәрәклеген аңланы. Тыныслыҡ
һәм рәхәтлек биреп, күңелендә яҡты өмөт йондоҙо ҡабынды. «Улым, мин һине
бер ҡасан ташламам, яҡын ебәрмәһәләр, йыраҡҡа китмәм, күләгәң булып, һәр
ва ҡыт яныңда йөрөрмөн». Улының маңлайынан үбеп алды. Торор ваҡыт еткән.
Эшенә һуңға ҡалмаҫ өсөн китергә уйланы, атаһы оҙата сыҡты.

– Тынысландыңмы инде?
– Ҡайғырма, атай, хәҙер барыһы ла һинеңсә булыр. Рәхмәт, әле, ярай, һеҙ бар

мине аңларға.
– Һин, улым, Байрасҡа үпкәләмә, Сөмбөл һеҙҙе дошманлаштырыуҙан ҡур �

ҡып, ризалыҡ бирмәне. Энеңде үҙең беләһең, ике һөйләргә яратмай. Ул өй �
ләнмәгән булһа, башҡалар алыр ине, ул саҡта инде баланы мәңге күрә ал маған
булыр инең. Улым, һеҙ бит бер туғандар, уртаҡ тел табып йәшәгеҙ...

* * *

Фәриҙә быға тиклем яңғыҙлыҡтың ни икәнен аңламаған икән. Булат китеп
юғалғас, ул үҙ�үҙенә урын тапманы. Әгәр балаһы булмаһа, ире ташлап китһә,
ғүмере буйы шулай яңғыҙы йәшәрме? Һеңлеһенә барҙы, ләкин күңелен бу ша �
тырға ғорурлығы ирек бирмәне. Туҡтың хәлен ас аңламағас, бала�са ғаһы, ире
менән мәш килеп йөрөгән һеңлеһе апаһын аңламаны, аңларға ваҡыты ла
булманы. Һәр кемдең үҙ донъяһы. Фәриҙә өйөнә ҡайтты, ундағы бушлыҡ йәнен
өшөттө. Теге ҡатындың «Балаһыҙ ҡатын кемгә кәрәк?» тигән һүҙҙәре иҫенә
төштө. Булат, унан айырылып, башҡа ҡатынға өйләнһә? Ул бығаса «Булат минән
баш ҡа йәшәй алмай, мин сибәр, нисек теләһәм, шулай борам» тип үҙ�үҙенә
ыша нып йәшәне. Бала юҡлығына ла ҡайғырманы, булыр әле, тип, табиптарға
ла кү ренмәне. Бөгөн иһә үҙ уйҙарынан үҙе ҡурҡа ҡалды. Булат ял көнө кисен
кил мәгәс, бөтөнләй шикләнә башланы. Байрас янына барып һорарға ғорурлығы
баш бирмәне. Дүшәмбе, йүгерә�йүгерә эшенән ҡайтып, ашарға бешерҙе. Ире бө �
гөн дә ҡайтмаһа, яңғыҙы ни эшләр? Булат һуң ҡайтты. «Ашарға бешерҙем,

яңғыҙым ашаманым, һине көттөм»,– тиергә Фәриҙәнең ҡыйыулығы етмәне, тәҙ �
рә янына баҫып, урам күҙәткәндәй баҫып торҙо. Бына хәҙер Булат уны килеп ҡо �
саҡ лар, ғәфү үтенер, тип уйланы. Ире бер ни өндәшмәне, ашарға һораманы, йо �
ҡо бүлмәһенә инеп, урын да йәймәйенсә ятты. Фәриҙә асыуынан шартлар дә рә �
 жәгә етте, ләкин өндәшмәне. Күңелендәге ҡурҡыу көсәйҙе. Элек Фәриҙә һөй �
ләш мәй йөрөгән булһа, хәҙер Булат һөйләшмәне. Аҙна аҙағы етеүгә, ауылына
ҡай   тып китте. Бер түбә аҫтында йәшәүсе сит кешеләр кеүек, бер�береһенә өн дә �
шеүҙән, бәрелеп китеүҙән ҡурҡтылар. Һүҙһеҙ көрәш ике ай дауам итте. Бер көн �
дө, һис уйламағанда, Байрас килеп инде. Тегеһен�быныһын һөйләшкән бул ды �
лар.

– Онотмаған булһағыҙ, 8 мартта әсәйҙең тыуған көнө, ҡайтығыҙ, – тип икеһен
дә ауылға саҡырып китте.

Булат, байрамда ата�әсәһенең кәйефен төшөрмәҫ өсөн, Фәриҙәгә:
– Ҡайтаһыңмы, ҡайтһаң, тиҙерәк йыйын, – тип ҡоро ғына әйтеп ҡуйҙы.
Фәриҙә өйҙәге тынлыҡтан, яңғыҙлыҡтан тамам туйып, йәһәннәмгә китергә

әҙер ине, иренең ауылына ҡайтырға шатланып риза булды.
– Хәҙер күстәнәстәр алып керәм, – тип кибеткә сығып китте.
Улар ҡайтып ингәндә ишек алдына Байрастың машинаһы күренмәгәс: «Ҡайт �

ма ғандар!» тип, эстән генә икеһе лә еңел һулап ҡуйҙы. Өйгә ингәс, көтөлмәгән
хәл булды: Сөмбөл мейес алдында бәрәмәс бешереп йөрөй, Әлфис менән Азамат
һөй ләшеп�көлөшөп ултыралар, Булатты күреп, Азамат:

– Булат ағай ҡайтты! – тип ҡосағын йәйеп, ҡаршыһына йүгереп килде.
Булат был юлы Сөмбөлдән ҡурҡманы.
– Ни хәл, улым? – тип Азаматты ҡосаҡлап алды.
Сөмбөл, ни әйтергә белмәй, юғалып ҡалды. Шулай ҙа ул үҙен бик тиҙ ҡулға

алды. Азамат ауылдан килгәс, Булат ағаһы менән дуҫлашыуы тураһында һөй лә �
гән ине. Байрас:

– Ҡаршы килмә, ағайға былай ҙа бик ҡыйын, – тигәс, ул бөтә үпкәләрен эсенә
йот то, бала бүлешеп, тауыш сығарып булмай бит инде.

Сөмбөл, бер ни һиҙҙермәҫкә тырышып:
– Әйҙә, уҙығыҙ, маҡтап йөрөйһөгөҙ, – тип йылмайҙы. Яны менән боролған

ине, Фәриҙәнең яңағына килтереп һуҡҡандай булды, Булат та баҫҡан урынында
ҡатып ҡалды: Сөмбөлдөң эсе шаҡтай түңәрәкләнгән ине. Сөмбөл, уларҙың хә �
лен һиҙеп, Фәриҙәне:

– Әйҙә, түр бүлмәгә өҫтәл әҙерләйек. Хәҙер Байрас та ҡайтып етер, әсәйҙе
алырға киткән ине, – тип икенсе бүлмәгә алып сығып китте.

Сөмбөл, әҙерләп биреп барҙы, Фәриҙә оло бүлмәгә ташып торҙо, асыуы килһә
лә, ҡушҡанды үтәне. Сөмбөл уның менән дуҫ ҡыҙылай яҡын күреп һөйләште,
ләкин был Фәриҙәнең ҡанын ғына ҡайнатты. Кәтүк буйы, тәпән кеүек йыуан
ошо нәмәкәй бөтә кешене ауыҙына ҡаратып тора. Байрас ҡәйнәһен алып
килгән, йыйылышып гөрләшәләр. Булат Фәриҙәнең әсәләрен алып килеү тура �
һын да уйламаны ла. Донъяһын онотоп, Азамат менән уйнай. Байрас, бишкә
бөк ләнеп, Сөмбөл ҡаршыһында нисек булышырға белмәй тырышып йөрөй. Фә �
риҙә бөгөн ире менән дуҫлашырға өмөтләнгән ине, Сөмбөлдөң ауырлы икәнен
белгәс, өмөтө өҙөлдө. Хәленән килһә,  Сөмбөлдө күҙ ҡарашы менән үл те рер ине,
уны үҙенең йән дошманы итеп күрҙе. Ситтән генә ирен күҙәтте: ул аҫтан ғына
Сөмбөлгә ҡарап�ҡарап ала, Азамат менән ниҙер һөйләшә, кө лө шә ләр. Бы лар
барыһы Фәриҙәнең һарыуын ҡайнатты, ләкин түҙергә, бер ни һиҙ ҙер мәҫкә ты �
рышты. Нисек кенә булмаһын, Булат менән дуҫлашырға кәрәк, кә түк буйы Сөм �
бөлгә ике ир күпкә китер. Кеше булмағанда, Сөмбөлдән асыуын алмаҡсы булып:

– Һин бик тиҙ етешкәнһең, ауырыңды әйтәм, – тип зәһәр генә йылмайҙы.
– Шулай килеп сыҡты шул, бер�ике йыл бала тапмам, эшләрмен әле, тигән

инем. Фәриҙә, һорағанға үпкәләмә, ә ниңә һеҙҙеке һаман юҡ? Бергә йәшәү егеҙ �
гә лә байтаҡ, донъяғыҙ етеш, нимә ҡамасаулай? Бәлки, берәй ярҙам кәрәктер,
һин Юрий Петровичҡа күренеп ҡара әле, ул яҡшы табип.

Сөмбөл үҙе һөйләне, үҙе Фәриҙәне күҙәтте: «Эйе, Фәриҙә бик сибәр. Мин уның
янында кем инде? Байрастың да тиңе шундай сибәр ҡатын булырға тейеш,
миндә ни тапҡандыр? Әгәр берәй ваҡыт, күҙе асылып китеп, шундай сибәрҙе
осратһа... Юҡ, улай булыуы мөмкин түгел. Сөмбөлдөң ул мәхшәрҙе башҡа
кисергеһе килмәй. Ул саҡта ир�ат затынан мәңгегә баш тартасаҡ. Улар яҡшы,
күңелле йәшәһәләр ҙә, ул әле һаман Байрасҡа йөрәген асырға ҡурҡа. Булат та
уның ауырлы икәнен белгәнсе янынан бер аҙым ситкә китмәне, иркәләп
туйманы. Ә нимә булып бөттө? Юҡ, мин хәҙер ике бала әсәһе, үҙемде
рәнйетергә юл ҡуймам, хистәргә бирелмәм. Теге ваҡытта яралы йөрәгемде
усыма тотоп, төнгө урам буйлап йөрөүҙәремде, әрнеүгә түҙә алмайынса, поезд
ҡаршыһына сығып баҫыуымды һис бер ваҡыт оноторға тейеш түгелмен. – Ул
шулай уйҙар даръ яһына инеп батыуын һиҙмәй ҙә ҡалды. – Бик ныҡ рәнйеттең
һин беҙҙе, Бу лат, хәйер, үҙең дә бәхетле күренмәйһең, Сөмбөл тапҡан кәрәкһеҙ
бала менән уй найһың...» Сөмбөл үҙенең Булатҡа ҡарап ултырыуын һиҙмәне,
сөнки ул уны күр мәне, был ваҡытта ул артта ҡалған ғазаплы үткәндәре эсендә
йәшәй ине. Унда Фәриҙәгә ҡарата көнсөлөк хистәре уянманы, күңеле түренән
элекке мө хәббәт сатҡыларын эҙләне, унда ла әллә ниндәй сәйер тынлыҡ, йөрәге
уға яуап бир мәне. «Һиңә булған ҡайнар хистәрем янып бөткәнме, әллә улыма
күскәнме? Һине күреп, йөрәгем ашҡынмай, һин мине башҡа рәнйетә
алмаҫһың».

Сөмбөл, уйҙарынан арынып, ауыр һулап ҡуйҙы. Үҙенең Булат менән күҙгә�күҙ
ҡа рашып ултырыуҙарын аңлағас, йоҡоһонан уянғандай һиҫкәнеп китте, уғ ры �
лыҡта тотолғандай, Байрасҡа ҡараны. Уның йөҙө ҡара болот, ҡатынының ҡа �
рашынан ни аңлағандыр, Сөмбөл иренең күҙҙәрендә рәнйеү күрҙе. Ни эшләп
мө хәббәт өсмөйөштән тора икән? 

Байрас бер һүҙ әйтмәйенсә сығып китте. Уның йөрәген инде нисәнсе тапҡыр
бер үк һорауҙар борсой: «Һаман  ағайымды яратамы икән? Күпме дауам итер?
Уның түҙемлеге етәрме?» Йәшәгән һайын Сөмбөлдө нығыраҡ яратыуын аңлай,
ул уға һауа кеүек кәрәк. Бәлки, бала тыуғас, Сөмбөлдөң уға ҡарата хистәре ҡа �
быныр, сабыр итергә кәрәк.

Байрас тышта, ауыр уйҙарына батып, бик оҙаҡ баҫып торҙо. Ишектән кемдер
сы ғып, уның өҫтөнә йылы кейем ҡапланы.

– Әйҙә, Байрас, үҙебеҙгә ҡайтайыҡ, бында бөгөн кеше күп. Сығар ма ши наң �
ды, мин йыйындым, Азамат хәҙер кейенеп сыға, – тип Сөмбөл кире инеп китте.

Юл буйы һөйләшмәй ҡайттылар. Өйгә ҡайтып йоҡларға ятҡас, Байрас ауыр
һулап борғоланды, әйләнде. Сөмбөл дә йоҡламаны, ирен нисек йыуатырға бел �
мәне. Сөмбөл уның ниҙәр уйлап йоҡлай алмауын аңланы, ләкин Байрас ҡы на
ҡатынының йөрәгендә Булат урынын әкренләп яулап барыуын һиҙмәй, әгәр
белһә, былай борғоланмаҫ ине. Сөмбөл иренә табан боролоп ятты, башын уның
киң күкрәгенә һалды ла ҡыҫып ҡосаҡланы.

– Юҡҡа ғазапланаһың, үткәндәр артта ҡалды. Һин үткәнде уйлайһың, ә мин
ки ләсәкте. Һин яңылышаһың, береһе лә һин уйлағанса түгел.

Байрастың йөрәге йыш�йыш тибә башланы, ҡатынын әкрен генә мендәргә
яйлап һалды, уның күҙҙәрен күрәһе килеп, ут яндырҙы.

– Сөмбөл, минең ни уйлауымды ҡайҙан беләһең?

– Битеңә яҙылған, ауыр һулап ятыуыңдан һиҙәм...
– Эйе, мин теләгеңә ҡаршы өйләндем, һиңә яҡшы ир булырмын, наҙлармын,

ир кәләрмен, йөрәгеңде яулармын, тип уйланым. Ә бөгөн шикләнеп ҡалдым.
Һин ағайға шундай итеп ҡарап ултырҙың, һин уны һаман яратаһың, ғазап ут та �
рында янаһың, ахырыһы. Мин бөгөн көсһөҙлөгөмдө аңланым. Ағай сит кеше
түгел, уның менән ҡара�ҡаршы көрәшеп, һуғышып булмай. Һеҙ осрашҡан һа �
йын, йәнемде ниндәйҙер ҡорт кимерә, көнләшеүме был, үҙем дә аңламайым,
аңым томалана, туғандар икәнлегебеҙҙе лә онотам. Һин мине ярата алмаһаң, ни
эш ләрмен? Мин һине көндән�көн нығыраҡ яратам, үҙеңә әллә ниндәй тыл �
сымлы көстәр менән тартаһың. Һин миңә һауа, ҡояш кеүек кәрәк. Элекке йыл �
дарҙағы хистәр ул яратыу булмаған икән. Мин һине бер яратып үпһәм, ир кә �
ләһәм, шул етер кеүек тойола ине, ә хәҙер һинең бөтә йөрәгеңә хужа булғым ки �
лә, һине бер кем менән бүлешкем килмәй. Аңлайһыңмы мине? Һин бит мине
аҡыл дан яҙҙыраһың, Сөмбөл,– тип ауыр һулап, башын ҡатынының ҡуйы сәс тә �
ре араһына йәшерҙе. – Мин элек бер ни аңламағанмын икән шул: йөрәгеңде
яулай алмаһам, ҡалғаны бер ни тормай икән.

Сөмбөл Байрастың битен устарына алып, күҙҙәренә ҡараны:
– Булатҡа ҡараһам да, мин һинең хаҡта уйлайым.
– Ниҙәр уйланың? Минең бик белгем килә.
– Юлыңда Фәриҙә кеүек сибәр ҡатын осрап, һине минән тартып алһа, нисек

йә шәрмен? Һинең кеүек оҙон буйлы баһадирға шундай сибәрҙәр пар бит.
– Ни һөйләйһең һин, Сөмбөл? Шуға күрә мине яратырға ҡурҡаһыңмы? Ҡай �

ҙан килә башыңа ундай уйҙар? Эй, Сөмбөл, Сөмбөл. – Ул ҡатынын ҡыҫып ҡо саҡ �
ланы, еңел һулап ҡуйҙы. – Мин һине бер ҡасан бер кемгә алмаштырмаясаҡмын.
Ҡурҡ ма, ас йөрәгеңде, аҙ булһа ла урын алайым.

Ташҡын һыуын асҡандай, ҡатынын йәне туйғансы үпте, иркәләне.
– Юҡ, мин һине бер ниндәй сибәр ҡыҙҙарға алмаштырмайым. Йә Хоҙай,

бынан да артығыраҡ яратып буламы икән? Яндырып үлтерәһең бит, – тип бы �
шылдап, ҡайнар тыны менән Сөмбөлдө яндырҙы. Сөмбөл ҡаршы килмәне, бөтә
йәне�тәне менән яуап бирҙе, иренең ҡайнар ҡосағында ирене. Шул миҙгелдә
аңын йәшен кеүек бер уй киҫеп  үтте: «Хоҙайым, үҙең һаҡла ошо мөхәббәтте!»

* * *
Тәбиғи юл менән бала таба алыу мөмкин булмағанға, Юрий Петрович менән

кәңәшләшеп, бала тыуҙырыу көнөн Сөмбөл үҙе билдәләне. Һәр көндө һанап,
ҡурҡып йәшәгән Байрасҡа:

– Тағы ике аҙна ваҡыт бар, – тип ялғанларға мәжбүр булды.
Сөмбөл кистән больницаға инеп, операцияға әҙерләнде. Икенсе көндө иртән

яһаһалар, ире килеүгә барыһы үткән булыр. Әйтһәң, ул меҫкен ҡурҡып, кеше
генә борсоп йөрөр. 

Байрас, кис менән Сөмбөлдө эштән алырға килгәс, ҡабул итеү бүлмәһендәге
шәфҡәт туташынан:

– Сөмбөл Харисовна сыға алмай, – тигән яуапты ишетеп аптыраны.
– Ни эшләп сыға алмай?
– Иртән генә операция яһағас, нисек сыға алһын?
– Ниндәй операция? – тине Байрас, ҡото алынып.
– Үҙе таба алмағас, операция яһанылар.
– Ҡайҙа ул? Нисәнсе палата?
– Икенсе ҡатта, унынсы палата.
Байрас баҫҡыстарҙы ике генә һикерҙе, артынан: «Унда инергә ярамай!» – тип

ҡысҡырып ҡалған шәфҡәт туташының һүҙҙәрен ишетмәне. Ул палата ишеген

асҡанда, Юрий Петрович менән шәфҡәт туташы Сөмбөлдөң беләгенә энәләр
ҡаҙай ине. Сөмбөл үҙе әллә аңһыҙ, әллә йоҡлай, уныһын аңлап бөтөрә алманы.
Бай рас аҡ ҡағыҙ төҫөнә инде, көс�хәл менән карауат башына килеп тотондо,
ҡатынының беләгенә ҡаҙалған энәнән күҙен ала алманы.

– Ни булды? Ни өсөн? Әле ике аҙна бар ине бит, – тип тотлоға�тотлоға һораны,
үҙе ҡурҡыуынан йығылыр дәрәжәгә етте.

Юрий Петрович, Байрастың хәлен аңлап:
– Әйҙәгеҙ, сығайыҡ, бында инергә ярамай, – тине.
Байрас урынынан теләһә лә ҡуҙғала алманы, Сөмбөлгә ҡарап тик торҙо.
– Уға хәҙер йоҡларға кәрәк. Барыһы ла яҡшы. Әйҙәгеҙ, сығайыҡ, иртәгә ки �

лер һегеҙ.
Сөмбөлдө әллә һөйләшкән тауыштар, әллә иренең тетрәнеүе уятты, ул йоҡо

аралаш:
– Байрас, ебәр карауат башын, йолҡоп алһаң, мин карауат менән бергә тара �

лам, – тип мығырҙаны. – Һеҙ уға тынысландыра торған укол яһағыҙ, шунһыҙ ки �
тә алмаҫ.

Байрастың артына энә менән төрттөләрме ни:
– Юҡ, кәрәкмәй, мин ҡурҡам, мин шунда ғына торам, – тине.
– Ярамай, микроб индереүегеҙ бар. Әйҙәгеҙ, мин һеҙгә балағыҙҙы күрһәтәм, –

тип доктор уны үҙе менән алып сығып китте.
Ул, иҫерек кеше кеүек сайҡала�сайҡала, Юрий Петрович артынан эйәрҙе,

ҡур ҡыу ҡатыш һораулы күҙҙәре менән докторға ҡараны. Доктор көлөп ебәрҙе:
– Сөмбөл Харисовна хаҡлы, һеҙ бик ҡурҡаҡ икән. Ул һеҙҙе йәлләп, операцияға

керәһен әйтмәне. Кемегеҙ бар икәнен белдегеҙме әле?
Байрас, «юҡ» тигәнде аңлатып, баш сайҡаны.
– Ай, егетем, ҡурҡаҡ айыу икәнһең, үҙең тирә�яҡта иң көслө кеше һана ла һың.

Кил әле бында, – тип Юрий Петрович уны быяла менән бүленгән бүлмә яны на
саҡырҙы. – Был яҡтан икенсе бала – һеҙҙең ҡыҙ.

– Сөмбөл иҫән ҡалырмы?
– Ҡалыр, ҡалыр, борсолма. Нисек инде һинең кеүек ҡурҡаҡ ирҙе ҡалдырып

кит һен ул. Ана, үҙеңә ниндәй матур ҡыҙ бүләк итте. Ҡыҙҙар аталарын малай ҙар �
ға ҡарағанда нығыраҡ яраталар. Һин хәҙер бар, ҡайт, ял ит, өйҙә балағыҙ яң ғыҙ �
ҙыр. Иртәгә иртән килерһең, борсолма, барыһы ла яҡшы булыр.

Байрас төнө буйы йоҡламаны, арлы�бирле йөрөп таң аттырҙы. Азаматты мәк �
 тәпкә оҙатыуға, больницаға йүгерҙе. Сөмбөл иренең киләһен күңеле менән һиҙ �
ҙе. Байрас, ҡурҡып, палата ишеген асты, әкрен генә ҡатыны ятҡан карауат яны �
на сүгәләне, йоҡлай, тип тын алырға ла ҡурҡып, уға ҡарап ултырҙы.

Сөмбөл:
– Мин бик йәмһеҙме? – тине лә боролоп йылмайҙы.
Байрас күҙ йәштәрен йәшерә алманы, уның мендәренә башын һалды.
– Тағы бер бала табам тиһәң, мин аҡылдан яҙасаҡмын.
Сөмбөл иренең сәсенән һыйпаны.
– Ҡара инде, аҡ сәстәрең барлыҡҡа килгән.
Байрас:
– Башта сәс күп, ә һин берәү генә, – тип уның бармаҡтарынан үпте. – Мин

кисә баланы күрҙем, уйымда гел һин булғанлыҡтан, бер ни аңламаным.
Сөмбөл уның битен, күҙҙәрен һыйпаны.
– Ҡыҙың тыуҙы, ә һин һөйөнмәйһең дә.
– Мин һинән башҡа бер кем тураһында уйлай алмайым. Һин йылмаяһың, ә

мин һаман һинең өсөн ҡурҡам.

Палатаға Юрий Петровичтың ингәнен һиҙмәнеләр.
Ул арала шәфҡәт туташы баланы палатаға индерҙе.
– Ҡап�ҡара бәләкәй йомғаҡ, әсәһенә оҡшаған...
Сөмбөл, Байрасҡа ҡарап:
– Мә, атаһы, үпкәләмә инде, малай бүләк итә алманым, – тип баланы уның

ҡулына һалды.
– Улай тимә, кемгә кәрәк ул өй тулы малайҙар. Уларҙы матур итеп кейендереп

тә булмай бит, – тип йылмайҙы ире. – Ҡыҙыбыҙ өсөн рәхмәт. – Байрастың йөҙө
яҡ тырып китте, ул үҙенең атай булыуын аңлай башланы. – Мин һиңә ни бүләк
итә йем икән?

– Һин беҙгә өй һал, атаһы, ҙур, яҡты өй. Һәр яҡлап ҡояш төшһөн, тәҙрәнән
ағас тар, сәскәләр күренеп торһон. Балаларыбыҙҙың тыуған йорто, аяҡ баҫыр үҙ
ер ҙәре булһын.

– Һин мине ғәжәпләндереүҙән туҡтамайһың. Бөтә ҡатын�ҡыҙ ҡала фатиры
ту раһында хыяллана, ә һиңә ауыл өйө кәрәк.

– Ҡала фатиры аяҡ аҫтындағы тыуған ерҙе алмаштыра алмай, үҙ баҡсаңда
ялан аяҡ йөрөүгә ни етә. Беҙ ҡыҙым менән гөлдәр үҫтерербеҙ. Һин беҙгә матур
йорт һал, мин һиңә булышырмын, бына шунда беҙҙең ысын тормошобоҙ баш ла �
ныр.

Сөмбөл больницанан ике аҙнанан һуң ғына сыҡты, шул сәбәпле һабантуйға
бара алманы, бала менән өйҙә ҡалды. Байрас менән Азамат икәү китте.

– Байрас, көрәшә күрмә, йә имгәнерһең, – тип оҙатып ҡалды уларҙы Сөмбөл.
– Һин ҡурҡмайынса бала таптың, мин дә батыр, улыма көрәшеп күрһәтәм

әле...
Көрәш майҙанына халыҡ йыйылды. Булат менән Әлфис көрәшсе туғандары

янында ҡайнашты. Алғы рәткә, ҡарттар араһына, Шәфҡәт ағай ҙа ғорур ғына
инеп урынлашты. Азаматтың әле көрәш күргәне юҡ, шуға ул ҡыҙыҡ итеп кенә
кү ҙәтте. Ахун халҡы таҙа, көрәшсе халыҡ, ҡараусыһы ла, көрәшсеһе лә етерлек,
хатта ҡатын�ҡыҙ ҙа ситтә ҡалмай. Ахун көрәш майҙанының уртаһында күҙ һа �
лып һоҡланырҙай ир бәһлеүәндәре етерлек әлегә. Шәфҡәт ағай үҙ малайы өсөн
тыныс ине. Бил бирмәйәсәк, күренеп тора...

Ысынлап та, көрәштә Байрас еңеп сыҡты, елкәһенә тәкә килтереп һалғас:
«Сөмбөлөм, был еңеүем һиңә!» – тине эсенән генә. Азамат:

– Атайым еңде, атай еңде! – тип Булат янында һикергеләне. 
Һөйөнөшөп өйгә ҡайтып инеүгә, Азамат ашыға�ашыға әсәһенә һабантуй

яңылыҡтарын һөйләргә тотондо.
– Минең атайым иң көслөһө, – тигәс, Сөмбөл эштең ниҙә икәнен аңланы.
– Ҡотлайбыҙ, атаһы! Мине тыңламаҫыңды белдем бит, еңелеп хур ҡалмаһын,

тип кенә әйткән инем. Улайһа, өйләнеү килешмәгән, тиерҙәр ине, минең менән
бергә бәпесләп ябығып бөттөң бит.

– Сөмбөл, әйҙә, йыйынығыҙ, мин һеҙҙе бер ергә алып барам, тик һорама, бар �
ғас күрерһең.

Байрас Сөмбөл менән балаларын ауыл ситендәге ҡарағай урманы буйына
алып килде.

– Оҡшаймы һеҙгә был ерҙәр?
– Бик матур урындар. Ҡарағай урманының саф һауаһы ни тора...
– Мин һине хәҙер үҙемдең класташтарым, дуҫтарым менән таныштырам. Бө �

гөн беҙ ҡыҙымдың тәпәйен йыуабыҙ. Һин больницанан терелеп сыҡмайынса,
бай  рам итергә күңелем тартманы. Ә бөгөн ике байрамды рәхәтләнеп бергә үт �
кәрә беҙ.

Ул машинаһын йыйылған халыҡ янына килтереп туҡтатты. Дуҫтары уны шат �
ланып ҡаршы алды. Байрас машинанан сыҡты, унан ипләп кенә Сөмбөл менән
ҡы ҙын төшөрҙө.

– Ҡәҙерле дуҫтарым, мин һеҙҙе ғаиләм менән таныштырырға теләйем. Бына
был бәләкәй матур ҡатын – бөтә тормошомдоң йәме, шатлығы. Барлыҡ еңеү ҙә �
рем Сөмбөлөмә бағышланған. Бына быныһы – улым Азамат, киләсәктә май ҙан �
дарҙа мине алыштырасаҡ. Ә быныһы – ҡатынымдың миңә һабантуй бүләге, бә �
лә кәй ҡыҙым Айһылыу. Беҙ баҫып торған ерҙә, Алла теләһә, балаларымдың тыу �
ған ере буласаҡ.

Сөмбөл, ризалығын белдереп, йылмайып керпек ҡаҡты, ҡысҡырып әйтмәһә
лә, ул бөгөн бик бәхетле ине. Ире уның күҙҙәренә ҡараны, Сөмбөлдөң күҙҙәре ул
ярат ҡанса йылмаялар, барыһынан бигерәк Байрас үҙе бәхетле, бер йыл элек ул
был хаҡта хыяллана ғына ала ине. Ул Сөмбөлгә йылмайып:

– Хоҙайҙан бик ялбарып һораһаң, буй етмәҫ хыялдар ҙа тормошҡа аша икән,
– тип бышылданы. Үҙе: «Һин дә берәй ваҡыт яратырһың мине, Сөмбөл. Һин
«яра там» тигән көндө бөтә донъяла минән бәхетле кеше булмаҫ», – тип уйланы.

* * *
Шул йәйҙә үк Байрас, атаһы менән бергәләп, буласаҡ йортҡа нигеҙ һалды.

Учалы ҡалаһының ситендә Бурансы ауылының пар ҡарағай үҫеп ултырған ерен
ҡа мап алдылар. Байрас шатланып: «Пар ҡарағайы ни тора, киҫеү юҡ, үҫһендәр,
шу лаймы, атай?» – тине шатланып. Ирҙәр көн�төн шунда эшләне. Ваҡыт уҙа
торҙо, ҡап�ҡара сәсле Айһылыуға ла бер йәш тулды. Азамат һеңлеһен нисек кенә
итеп яратырға белмәне. Әсәһе уға:

– Улым, һин Айһылыуға ҙур ағай. Һеҙ ике бөртөк бер туған, бер ҡасан был
хаҡ та онотма, – тигәс, ағай булыу менән ғорурланып йылмайҙы.

– Әсәй, беҙҙең Айһылыу ҡапҡа башындағы сыйырсыҡҡа оҡшаған, эйеме, һис
тик тормай, үҙе гел ниҙер бытылдай.

Байрас балаларын бик ярата, эштән уларҙы бик һағынып ҡайта, балалар, ата �
лары ишектән күренеүгә, муйынына һарылалар.

Айһылыу тыуғас, өс бүлмәле фатир биргәндәр ине, үҙ йорттарын иркенләп
өлгөртөргә уйланылар.

Балаға бер йәш тулыуға, Юрий Петрович ауырып китеү сәбәпле, Сөмбөлдө
эше нә саҡыртып алдылар. Сөмбөлдө күреүгә, ҡарт табип, ғәфү үтенгәндәй:

– Сөмбөл Харисовна, һеҙҙе борсоном инде. Һөйләшәһе һүҙҙәрем бик күп. Мин
үҙем дең сиремде беләм, миңә ял кәрәк, бәлки, донъяла йәшәргә лә күп ҡал ма �
ғандыр, шуға күрә һеҙгә ашығыс рәүештә эшкә сығырға кәрәк. Бына был дәф �
тәрҙә минең ҡырҡ йыл буйына яҙып барған күҙәтеүҙәрем, ҡайһы бер асыш та �
рым. Уҡығыҙ, өйрәнегеҙ, бәлки, кәрәге тейер. Беҙҙең эштә бит әллә ниндәй кө �
төл мәгән хәлдәр килеп сығырға мөмкин, һеҙ барыһына әҙер булырға тейеш. Ҡа �
тын�ҡыҙ бүлеген һеҙгә тапшырырға теләйем. Мин һеҙгә ышанам.

Шулай итеп, Сөмбөлгә һис уйламағанда эшкә сығырға тура килде. Ҡара
сыйырсыҡ балаһын Гөлфиә апай ауылға алып ҡайтып китте.

– Ғүмер буйы ҡыҙ бала үҫтерергә хыялландым, Алла насип итте, – тип ул бик
һөйөндө.

Баштараҡ йәш белгескә тәжрибәле табиптан башҡа эшләүе ҡыйыныраҡ бул �
ды. Ҡатмарлы операциялар яһағанда, янында күҙәтеп тороусы, кәңәш би реү се
Юрий Петровичтың булмауы Сөмбөлдө бер аҙ ҡурҡыта ине. Ул операция өҫ тә ле
янына килеп баҫҡас, Ғәлимә апайҙың етди йөҙөн күҙ алдына килтерҙе һәм эшкә
тотондо. Үҙ�үҙенә ышанмағандарҙы Өфөгә ебәрҙе. Ҡатын�ҡыҙ араһында уның
хаҡта «яҡшы белгес» тигән хәбәр тиҙ таралды.

Бер көндө уның янына Фәриҙә килеп инде.
– Килдем әле, һине бит, бик күп белә, яҡшы дауалай, тиҙәр, бәлки, миңә лә яр �

ҙам итерһең?
– Әгәр минән генә торһа, ҡулымдан килгәндең барыһын эшләргә ты ры шыр �

мын, Фәриҙә.
Ул Фәриҙәне бөтә яҡлап тикшерҙе, ләкин, ҡыҙғанысҡа ҡаршы, уның инәлеге

етәр лек дәрәжәлә үҫмәгән булып сыҡты. Был осраҡта бала табыу мөмкин түгел
икә нен Сөмбөл бик тиҙ аңланы, ләкин Фәриҙәгә нисек әйтергә белмәй ап ты ра �
ны, еңелерәк һүҙҙәр эҙләне. Күптәр был хаҡта ишеткәс, табипҡа ышанмайҙар,
йә иһә уны ғәйепләйҙәр.

– Фәриҙә, был осраҡта медицина көсһөҙ, мин һиңә бер нисек ярҙам итә ал �
майым. Һине Хоҙай шулай яратҡан, бында бер кем дә ғәйепле түгел. Һинең ба �
лаң булмаясаҡ...

Сөмбөл ошо һүҙҙәрҙе әйткәндә, үҙен ауырыу ҡаршыһында ғәйепле кеүек тоя
ине. Килендәше янында үҙен нисек тоторға белмәне. Фәриҙә бер мәлгә телһеҙ
ҡалды, йөҙө ағарҙы, унан уҫал итеп Сөмбөлгә ҡараны:

– Шатланаһыңмы? Эйе, шатланаһың, ҡарғышым төштө, тиһеңме? Булмаһын,
мин уны һинән башҡа ла яҡшы беләм. Улай бик яҡшы табип булғас, дауала, бу �
лырлыҡ яһа. Һин бит үҙеңә ниндәй кәрәк, ҡайһыһынан кәрәк, шулай табаһың:
бе реһенән малай, икенсеһенән ҡыҙ. Һин бит Арыҫлановтарҙың уртаҡ ҡатыны.

Килендәшенең зәһәр сәсеүен Сөмбөл бар көсөн йыйып, сабырлыҡ менән тың �
ланы, башҡа ерҙә булһа, урынына бик тиҙ ултыртыр ине, тик эштә ҡыс ҡы �
рышырға яҡшы түгел.  Ул әкрен генә тороп, тәҙрә ҡаршыһына килеп баҫты.

– Әйтәһе һүҙҙәреңде уйлап һөйлә, Фәриҙә, аҙаҡтан оялырға тура килмәһен.
Унан, урыны ул түгел, – тине Сөмбөл, үҙен тыныс тоторға тырышып.

– Оятмы, миңә оятмы?
Фәриҙә зәһәрләнеп тағы ниҙер әйтмәксе булған ине, Сөмбөлдөң асыулы

ҡарашын күреп, туҡтап ҡалды.
– Әйтәһе һүҙең булһа, өйгә кил, бында килеп тауыш сығарып йөрөмә, хәҙер үк

сығып кит. Мине рәнйетеп кенә бала тыумай, донъяла йәтимдәр бөтмәгән,
алығыҙ ҙа үҫтерегеҙ.

Фәриҙә яуап ҡайтарғансы, һүҙ бөттө тигәндәй, Сөмбөл ишекте асты:
– Һау булығыҙ, мин һеҙгә ярҙам итә алмайым, башҡа табипҡа барып ҡарағыҙ.
Ауылға ҡайтҡас, улар тағы осрашты.
Сөмбөл, тирә�яҡҡа тәмле еҫ сығарып, баҡсала ҡоймаҡ бешерергә тотондо.
– Сөмбөл ҡайтҡаны әллә ҡайҙан һиҙелә, – тип күлән�күрше инеп сыҡты. Ҡара

бөҙрә сәсле Айһылыу – бөтәһенең шатлығы, йыуанысы – атаһының ал ды нан
төшмәне. Сөмбөл Фәриҙәгә ҡарап�ҡарап алды, ул Азаматтың уйнағанын кү ҙәтә
ине. Теге һөйләшеү тураһында ирҙәренә һиҙҙермәнеләр. Баҡсала икәү генә
ҡалғас, Фәриҙә Сөмбөлдөң ҡаршыһына килеп баҫты, уға өҫтән генә ҡарап:

– Һинең менән һөйләшәһем бар, – тине.
– Нимә тураһында?
– Азаматты беҙгә бир. Булат «миңә кеше балаһы кәрәкмәй, минең үҙ балам

бар» – ти, шулай булғас, Азаматты беҙгә бир.
Сөмбөл, был һүҙҙәрҙе ишеткәс, йығылып китмәҫ өсөн, ҡайҙа тотонорға бел �

мә не, башына һуҡҡандай булды, һауа етмәне, үҙен тиҙерәк ҡулға алырға ты �
рыш ты. «Был ниндәй оятһыҙлыҡ, хәйерсегә яҡты сырай күрһәтһәң, ямаулыҡ һо �
рай, ти, бала менән аралашыуға ғына риза түгел, инде тартып алырға уй лай �
ҙар». Сөмбөлдөң асыуҙан ҡаны ҡайнаны, йөрәге ярһыны, ә Фәриҙә, бер ни һиҙ �
мә  гәндәй, һаман ауыртҡан ергә баҫты:

– Ул Булаттың малайы, уның быға хаҡы бар.
Был һүҙҙәр Сөмбөлдө тамам сығырынан сығарҙы.
– Юғал күҙ алдымдан! – тип ҡысҡырып ебәреүен үҙе лә һиҙмәй ҡалды. – Мин

һиңә, йөрәгемдән өҙөп, атаһын бирҙем, бала теләһәң, унды тап. Булатҡа бит
мин тапҡан бала кәрәкмәне, уға һинеке кәрәк ине, ә бала таба алмайһың икән,
бын да минең ғәйебем юҡ.

Улар Фәриҙә артына килеп баҫҡан Булатты күрмәнеләр. Сөмбөлдөң бөтә тәне
ҡал тыраны, хәле китте. Булатты күреп алды, ул, ниҙер һиҙенеп, Сөмбөлгә ҡарап
тора ине. Сөмбөл асыу менән:

– Минең балаларым янына яҡын киләһе булмағыҙ! Уның балаға бер ниндәй
хаҡы юҡ, ул малайын һиңә алмаштырҙы! – тип ҡысҡырҙы.

– Ә мин балаға атаһының кем булыуын әйтһәм, ул ваҡытта ни тиерһең?
– Дөрөҫөн әйтермен, атайың һине йәнһеҙ бер таш ҡурсаҡҡа алыштырҙы, ти �

ермен. Унан ҡарарбыҙ, яратҡан Булат ағаһы кемгә әйләнер? – Сөмбөл Бу латҡа
бармаҡ менән төрттө. – Ҡарында саҡта уҡ һин  ул баланан баш тарт ҡа ның ды
онот тоңмо? Байрас ҡайтмаған булһа, беҙ икебеҙ ҙә гүр эйәһе инек, ә хәҙер һеҙгә
ба ла кәрәкме?

Уның тауышын ишетеп, баҡсаға Байрас менән ҡайныһы килеп инде.
– Сөмбөл, ни булды?
Байрастың ҡатынын бындай хәлдә беренсе тапҡыр күреүе ине: ул уҫал, асыуы

йө ҙөнә сыҡҡан, ҡара күҙҙәрендә ут уйнай.
– Мине ҡан илатып, тапап уҙҙың, алма кеүек балаңдан баш тарттың, теләгеңә

ирештең: бәхетең, мөхәббәтең үҙ ҡулыңда.  Мин һинән бер ни ҙә һораманым, үҙ
яраларымды үҙем бәйләнем. Нисек ғазапланыуымды күреп тә йәлләмәнең, ул
тип барыһын аяҡ аҫтынан һалып тапаның. Ә һин, Фәриҙә, минең менән ауыҙ
сай  ҡама, мин уны йыртыла�йыртыла һинең өсөн тапманым. Булат, балаға яҡын
ки ләһе булма, бала яратаһың килә икән, урам малайҙарын ярат, беҙҙекенә тей �
мә! Бик кәрәк икән, донъя тулы йәтим бала – ал да тәрбиәләп үҫтер!.. Әйҙә, Бай �
рас, балаларҙы машинаға ултырт, тиҙерәк китәйек бынан, береһен дә күргем
кил мәй.

Байрас, аптырап, ҡатынын ҡосаҡлап алды:
– Башта тыныслан, унан китербеҙ.
– Юҡ, хәҙер үк! Азамат, ҡайҙа һин? Машинаға ултыра тор, – тип Сөмбөл

Айһылыуҙы алырға ашыға�ашыға өйгә инеп китте.
Шәфҡәт ағай Байрасҡа:
– Бар, улым, ҡатыныңа ярҙам ит, ағайың менән үҙем һөйләшермен, – тип баҡ �

санан сығарып ебәрҙе. Булатҡа боролоп:
– Ҡатыныңды ал да кит бынан, ә һин, килен, телеңде тыймаһаң, Булатҡа бала

та бырлыҡ ҡатын алып бирергә лә күп һорамам. Сөмбөл, һеҙ бәхетле булһын
тип, барыһынан баш тартты, әгәр шулар менән дә иҫәпләшмәйһең икән, үҙе �
геҙгә үпкәләгеҙ. Сөмбөлдө рәнйетәһең икән, был йорттоң ҡапҡаһы ябыҡ һиңә,
– тине, Фәриҙәнең күҙенә ҡарап. – Улым, әгәр элеккесә йәшәйһең килһә, ҡа �
тыныңды тәртипкә килтер. Ә хәҙергә ана китер юлығыҙ, ҡапҡа асыҡ. Улым, те �
ләп алған яҙмышың, ҡыҙғанысҡа ҡаршы, Хоҙайҙан ни һораһаң, шуны бирҙе.

Байрас ҡатыны менән балаларын ауылдан ситтә урынлашҡан күл буйына
алып килеп туҡтатты. Сөмбөл бер нөктәгә текәлеп, һелкенмәйенсә ултыра
бирҙе. Бай рас:

– Әйҙәгеҙ, әсәйегеҙгә сәскәләр йыйып бүләк итәйек, – тип балаларын ма ши �
на нан төшөрҙө. Азаматҡа:

– Улым, миңә әсәйең менән һөйләшергә кәрәк, һин ҙур егет бит, һеңлеңде
ҡарап тор, – тигәс, тегеһе үҙен оло кеше итеп хис итте, баш һелкте.

Байрас Сөмбөл янына инеп ултырҙы, һүҙһеҙ генә уны ҡосаҡлап алды. Әллә
йәл ләүсе, әллә яҡлаусы булғанға, Сөмбөл әкрен генә илап ебәрҙе. Ул һирәк илай,
ила һын, эсен бушатһын, тип, Байрас туҡтатманы, балаларының уйнауҙарын кү �
ҙә теп тыныс ҡына ултырҙы. Ҡатыны тыныслана төшкәс, уның эйәгенән кү тә �
реп, күҙҙәренә ҡараны.

– Сөмбөл, беҙ бергә, һин шуны онотма. Борсоу�ҡайғыларыңды минән йәше �
реп, үҙең генә күтәреп маташма, беҙ бөтөн бер алма кеүек йәшәргә тейешбеҙ.
Кил әле үҙемә, һин яралы ҡошҡа оҡшағанһың, – тип иркәләй�иркәләй, ҡатынын
үпте. Улар балаларының килгәнен күрмәй ҙә ҡалдылар. Азамат, атаһы менән
әсә  һенең үбешкәнен күреп:

– Ҡарама, ҡарама, – тип һеңлеһенең күҙен ҡапларға тырышты.
Байрас, уларҙы күреп, ҡысҡырып көлөп ебәрҙе.
– Аһ, һине, кил әле, ҡыҙым, улым, кил һин дә, – тип икеһен ике яғына ул тырт �

ты. – Эх, рәхәт тә һуң, ниндәй матур был донъя, әсәһе!   Мин бөгөн аға йым дар �
ҙың ҡайғыһын бөтә йөрәгем менән тойҙом, Хоҙай үҙе ярҙам итһен. Беҙҙе генә
ошо бәхеттән айырмаһын, – тине, ҡыҙын алдында һикертеп.

Улар яланда ҡыуышлы уйнап, матур сәскәләр йыйып бик оҙаҡ йөрөнөләр,
Сөм бөл тынысланды:

– Әйҙә, ҡайтайыҡ, атайҙар борсола торғандыр. Сөмбөл, һин ағай менән Фә ри �
ҙәгә рәнйемә, Хоҙай уларҙы былай ҙа ныҡ рәнйеткән. Беҙҙекен генә күпһенеп
күҙ тейҙермәһендәр, ә ҡалғанын бергә еңербеҙ. Сөмбөл, әле мин һине белеп
бөтөр мәйем, ахырыһы, һин бик көслө кеше. Асыуланған ваҡытта һин үҙ бәп кә �
ләрен һаҡлап ҡалырға тырышҡан инә ҡаҙға оҡшаған инең. Һине яҡыныраҡ
белгән һайын, үҙемде бәләкәйерәк тоям.

– Улай тимә, Байрас, миңә үҙемдән көслөрәк рухлы кеше кәрәк. Бөтә йәнем�
тәнем менән һөйөлөрлөк, бөтә эс серҙәрем һыйырлыҡ, уларҙы аңларлыҡ, ир
генә түгел, иң яҡын дуҫ та булырлыҡ кеше кәрәк. – Сөмбөл, үрелеп, Байрастың
күҙ ҙәренә ҡараны. – Һин хаҡлы, араға ел�дауыл кермәһен. Мин һинең менән
бик бәхетле, һин шуны беләһеңме, һиҙәһеңме икән, Байрас, ишетәһеңме, мин
бик бәхетле!

Ҡатынының һәр бер әйткән һүҙе Байрастың йөрәгенә һайрар ҡош булып ҡун �
ды, уның был бәхеттән башы әйләнде, күҙҙәре, иртәнге һыу өҫтөн хәтерләтеп,
мең төрлө төҫтә ялтыраны, ирендәре йылмайҙы.

– Сөмбөл, мин һинән был һүҙҙәрҙе бик оҙаҡ көттөм, уларҙың минең өсөн ни
тиклем әһәмиәтле икәнен һин үҙең дә белмәйһең, – тип Байрас күҙҙәрен йомдо,
Сөм бөлдө яратып күкрәгенә ҡыҫты, балалар ҡыҙыҡһынып уларҙы күҙәтте.

Тормош юлдары ҡатмарлы, бигерәк тә ғаилә тормошоноҡо, уның борол ма �
лары бик күп, һәр кеше лә ул боролмаларҙы еңел генә үтеп сыға алмай: кем дең �
дер сабырлығы етмәй, кемдеңдер аҡылы томалана. Бөгөн Байрас менән Сөм бөл
шул тормош тигән оҙон юлдың бер боролмаһын юғалтыуҙарһыҙ атлап уҙҙы.
Улар ғүмерендә бындай боролмалар күп булыр әле, бөгөн ошо яланда бер�бе ре �
һенә йөрәк серҙәрен астылар, алда яңы көн кеүек, ҡояштай оло, яҡты мө хәб бәт
тыуасағы, тигеҙ юлдар буласағы билдәле ине.

Булаттарҙың ғына тормошо, болот ҡаплаған ҡояштай, һүнгәндән�һүнә барҙы.
Булаттың аталары ҡаршыһында тауыш сығараһы килмәне, үҙ өйҙәренә ҡайтып
ет кәнсе түҙҙе, өйгә инеү менән:

– Һөйлә, – тине Фәриҙәгә ҡоро ғына, – нимә кәрәк һиңә Сөмбөлдән?
– Барыһына ла һин ғәйепле, бала�бала, тиһең, булмай беҙҙең балабыҙ, бул �

маясаҡ та, Сөмбөл үҙе шулай тине. Азаматты беҙгә бир, тинем. Һин бит, кеше
ба  ла һы кәрәкмәй, тинең, ҡайҙан алайым мин, булмағас, – тип илап ебәрҙе. –

Мин бит күреп торам: шул баланан айырыла алмайһың, уның янында донъяңды
оно таһың. Һинең дә бит ул балаға хаҡың бар, һөйләш Байрас менән, Сөмбөлдө
күн дер һен, – тип иренең ҡаршыһына килеп теҙләнде. Кәнәфиҙә башын эйеп ул �
тырған Булат Фәриҙәгә тишерҙәй итеп ҡараны:

– Мин һиңә, бала тап, тинем, Сөмбөлдөкөн тартып ал, тимәнем. Мин улымды
күпме теләйем – шул тиклем яратам, уның янында булам, мин шуға риза инем,
ә һин бөгөн мине барыһынан мәхрүм иттең. Ниндәй ҡанһыҙ кеше һин, ул бит
бесәй балаһы түгел, һеҙҙә икәү, береһен беҙгә бир, тиергә нисек телең әйләнде?
Минең бер ниндәй хаҡым юҡ ул балаға, Сөмбөл дөрөҫ әйтә, мин уны һиңә
алыштырҙым!

Булат ҡатынын бер ҡырыйға этте лә өйҙән сығып уҡ китте.
Фәриҙә:
– Мине ташлап ҡайҙа китәһең, китмә өйҙән, ҡасма минән, – тип үкһеп иланы,

күҙ йәштәре аша Сөмбөлдө ҡарғаны. Ул ҡайтҡансы, улар бик һәйбәт йәшәйҙәр
ине, бөткән инеме уға башҡа ғаилә, башҡа ир, ниңә был донъя шулай тығыҙ
һуң? Фәриҙә үкһей�үкһей бик оҙаҡ иланы.

Булат ошо көндән һуң тамам юғалып ҡалды, үҙ эсенә бикләнде, күҙҙәре моң �
һоу ланды. Ул донъяла йәшәүҙең йәмен тапманы, ҡысҡырып көлгән кешеләргә
ҡа рап аптыраны. Элек эсе бошһа, энеһе менән һөйләшә, атаһы янына ҡайта
ине, ата һы уны һәр ваҡыт аңланы, ә иң мөһиме – уның донъялағы бар нәмәнән
ҡә ҙер  лерәк улы бар ине. Хәҙер япа�яңғыҙ, ни энеһе, ни атаһы, ни улы янына
бара алмай. Сөмбөл уны бөтөнләй күрә алмаҫ булды, теге көндө: «Балаға яҡын
килмә!» – тип нисек асынып ҡысҡырҙы. Ул барыһын да юғалтты, ул бер кемгә
кәрәк түгел. Көн�төн йөрәкте ошо уйҙар тапаны, тирә�яғындағыларҙы күрмәне,
үҙен яңғыҙ утрауҙа ҡалғандай хис итте. Әкренләп, эштән ҡайтҡанда, эсеп ҡайта
башланы. Арыҫлановтар ғаиләһендә эскән кешеләр булмағанға, бер кемдең
башында «Булат эсә башлар» тигән уй тыуманы, әһәмиәт итеүсе лә булманы.

Һалҡын көҙ килде. Ҡарлы ямғырҙар ҙа Булаттың йөрәк яныуын баҫа алманы.
Ауылына күптәнән ҡайтҡаны юҡ, элек, исмаһам, улын шунда күрә ине.

Бер тәүлек эшләп ҡайтҡас, икенсе көндө ялында ҡайҙа барырға белмәй йө �
рөнө, йөрәк ярһыуҙарын баҫыр өсөн, ике йөҙ грамм араҡы эсеп алғандан һуң,
эне һе йәшәй торған йорт алдына килде. Ни өсөн килгәнен үҙе лә аңламаны. Ни �
мә гә өмөтләнеп килде? Уҡыусылар мәктәптән ҡайта торған ваҡыт булғанға,
ишек алды бала�саға тауышы менән тулды. Шул саҡ кемдер:

– Булат ағай! – тип ҡысҡырҙы.
Булат бер көтөү бала араһынан таныш тауыш эйәһен эҙләне, йөрәге йыш�

йыш типте, үҙе «улым, улым» тип бышылданы. Арттан берәү килеп ҡосаҡлап
алды, үҙе сылтыратып көлөп ебәрҙе.

– Булат ағай, ни эшләп тораһың бында?
Булат:
– Азамат улым, – тип малайын күтәреп алды. – Бына һине күрергә килдем, һа �

ғынып бөттөм үҙеңде. – Йәштәрен күрһәтмәҫ өсөн күҙен йәшерҙе.
– Әйҙә, беҙгә инәбеҙ, сәй эсербеҙ, минең ашағым килә, әйҙә, Булат ағай, – тип

Аза мат уның ҡулынан тартты. 
– Юҡ, улым, инмәйем, әсәйең асыуланыр.
– Кем? Әсәйемме? Һин ингәнгә әсәйем ниңә асыуланһын? Улай ҡурҡһаң, әсә �

йе мә әйтмәҫбеҙ. Әйҙә инде.
Булаттың улы менән аралашҡыһы, янында оҙағыраҡ торғоһо килгәнгә, ярай,

ни булһа, шул булыр, тип ризалашты. Белһәләр, үлтермәҫтәр әле, үлтерһәләр,
кем гә кәрәк бындай тормош.

– Әсәйеңә әйтмәһәң генә инәм.
– Эй, ҡурҡаҡ, әйтмәйем, әйҙә, – тип ҡысҡырып көлдө Азамат. – Шахмат

уйнар быҙ, яңы алымдар өйрәндем, һиңә лә өйрәтермен.
Баланың күҙҙәре ут янды, ярата ине ул Булат ағаһын, ул бит уның иң яҡын

дуҫы.
Булат энеһенең яңы фатирында әйберҙәр күсергәндә бер булған ине, башҡа

ки лергә тура килмәне. Сөмбөл фатирҙы һәр ваҡыттағыса зауыҡ менән биҙәгән,
бүлмәләрҙәге гөлдәр өйҙө гөл баҡсаһы иткән.

Азамат хужаларса аш йылытырға ҡуйҙы, сәй әҙерләне.
– Булат ағай, әйҙә, хәҙер ашап алайыҡ, унан уйнарбыҙ.
Ашап�эскәс, бергәләп өҫтәл өҫтөн йыйыштырҙылар ҙа донъяларын онотоп

шах мат уйнарға керештеләр. Булаттың уйнай белмәгәнен күреп, Азамат эсе ҡа �
тып көлдө. Улы янынан киткеһе килмәһә лә, Булат сәғәткә ҡарарға онотманы:
ва ҡыт бишкә яҡынлаша ине.

– Ярай, Азамат, мин китәйем инде.
– Һин тағы ҡасан киләһең?
– Киләйемме һуң? – тип иҙәнгә улы ҡаршыһына сүгәләне.
– Кил. Миңә һинең менән бик күңелле, – тип Азамат Булаттың муйынынан

ҡосаҡ ла ны.
– Әсәйең белһә, асыуланыр бит.
– Ә беҙ әсәйемә әйтмәйбеҙ.
– Улайһа иртәгә килермен, – тип улын ҡосоп һөйҙө лә, һаубуллашып, үҙ ал ды �

на йылмайып ҡайтып китте. Ошо көндән башлап уларҙың уртаҡ серҙәре бар �
лыҡҡа килде. Азамат мәктәптә булған хәлдәрҙе, ата�әсәһенә һөйләмәгән сер �
ҙәрен дә Булат ағаһына һөйләне.

Булат уның янына бараһы көндө ауыҙына бер грамм араҡы ҡапманы, ә ҡай �
тышлай ике йөҙ грамм һала торған ғәҙәте  барлыҡҡа килде. Өйҙә араҡы еҫе һи �
ҙе лә башланы. Булат йоҡлағанда, һаташып, Азамат менән һөйләшә. «Сөмбөл,
асыу ланма инде» тигән һүҙҙәр ҙә ишеткәс, Фәриҙә бөтөнләй тыныслығын юғалт �
ты. Бер көндө эштән һорап ҡалып, ирен күҙәтергә уйланы. Ире инде күптәнән
уның янына килмәй, сит кешеләр кеүек, һәр ҡайһыһы үҙ алдына йәшәй. Кү ңе �
лендә, «бәлки, Сөмбөл менән сыуалалыр» тигән шик тыуҙы. Эйе, күҙәтә торғас,
ысынлап та Булаттың шунда йөрөүе асыҡланды. Фәриҙә түҙмәне, Байрастың
эшенә шылтыратты, үҙен танытмаҫ өсөн тауышын үҙгәртеп һөйләште.

– Һин эштә ваҡытта ҡатының янына Булат килеп йөрөй, биш тулыр алдынан
сығып китә. Мин көн дә тәҙрәнән күреп ҡалам.

Бына хәҙер ҡарап ҡарарбыҙ, ирең ҡайтып тотһа, нисек йырларһың икән, тип,
үҙ ҡылығына үҙе шатланып ҡуйҙы Фәриҙә.

Байрастың башына килтереп һуҡҡандай булды, был һүҙҙәргә ыша ныр ға�
ышан маҫҡа белмәне. Кем булды был? Нисек инде ағаһы ундай эшкә бара ал �
һын? Шулай ҙа ул тиҙ генә йыйынып, ҡайтырға уйланы, сығып китер алдынан
Сөм бөлгә шылтыратаһы итте.

– Сөмбөл Харисовна операцияла, тиҙ генә бушамаҫ, – тинеләр.
Байрас ҡайтып ингәндә, Булат менән Азамат сәй эсеп ултыралар ине.
– Бына нисек икән хәлдәр? – тине Байрас, ағаһына ҡарап.
Бала бер атаһына, бер ағаһына ҡараны, Булат ағаһының ҡурҡып ҡалыуын

күреп:
– Беҙ Булат ағай менән шахмат ҡына уйнайбыҙ, ә ул әсәйемдән ҡурҡа. Атай,

һин әсәйемә әйтмәҫһеңме? – тине ялбарыулы тауыш менән.
Байрас:

– Ярай, уйнағыҙ, әйтмәм. Ҡайҙа, мин дә сәй эсәйем, үтешләй генә ингән инем,
– тип тиҙерәк китергә ашыҡты. Сыға�сығышлай үҙенә асыуланырға тотондо. Яла
яҡҡан кешенең теле ҡороһон, ә мин, йүләр, шуға ышанып, күҙемде тондороп
сабам. Сөмбөл белһә, битемә төкөрөр.

Ағаһын да йәлләп ҡуйҙы, ябыҡҡан, ҡартайып киткән. Байрасты күргәс, әллә
нисек ҡурҡып ҡалды. Эйе, йән тартмаһа, ҡан тарталыр, ана бит Азамат атаһына
нисек тартыла, нисек яҡларға белмәй. Сөмбөл ҡайтып күрһә, ни булыр, әйтеүе
лә ҡыйын. Меҫкен ағаһы, үҙ улы менән ҡаса�боҫа күрешергә килә. Ни эшләһен,
башҡа сараһы юҡтыр, күрәһең. Әйҙә, килһен, һағыналыр, ул да эштән Ай һы лы �
уын бик һағынып ҡайта бит. Ағайға «килмә» тип әйтеп булмай, тиҙерәк йор то �
ноң эшен бөтөрөп күсергә кәрәк. Бында кем кергәнен, кем сыҡҡанын йөҙ күҙ кү �
ҙә теп тора.

Йәй буйы улар бергәләшеп өйҙөң эсен�тышын эшләне. Булат килде, Азамат
улар янында йөрөнө. Байрас, ағаһының араҡы менән мауығыуын һиҙеп:

– Ағай, эсмә, ауырлыҡтарҙы улай еңеп булмай. Улыңа ниндәй үрнәк күрһә тә �
һең, ҙур бит инде ул, араҡы еҫе кәнфит еҫе түгел, уны кем дә яҡшы айыра. Бер
ке реп батһаң, сыға алмаҫһың, атайымдарға ҡара ҡайғы булырһың. Сөмбөл бел �
һә, Азамат янына яҡын ебәрмәҫ, – тине.

– Белһә, былай ҙа ебәрмәҫ.
– Ниңә белмәһен, белә, тик эскәнеңде генә белмәй.
– Ярай, энем, тырышып ҡарармын. Һеҙҙең менән рәхәт, ә өйгә ҡайтып инге

кил  мәй, эскәс, еңелерәк булып китә, ҡайтып йоҡлайым. Айыҡ башты ауыр уй �
ҙар баҫа, донъяның бер йәме, бер тәме ҡалмай.

Байрас ағаһы өсөн ҡурҡып ҡуйҙы:
– Донъянан туйырға ашыҡма әле, ағай. Беҙ бергә бит, йәшермә сиреңде, ни

борсой һине, нимә етмәй? Ниңә, нимәлер юғалтҡан кеше шикелле, һәр ваҡыт
башыңды аҫылындырып йөрөйһөң?

– Юғалттым, энем, юғалттым. Хәҙер шуның ғазабын кисерәм. Яңыһын
башлап булмай, иҫкеһен ташлап булмай. Ҡалғанын һорама, үҙең дә беләһең.

Өс йыл тигәндә, өй әҙер булды. Көҙөн, япраҡтар һарғайғансы тип, Байрас ғаи �
лә һен күсерергә уйланы. Иң беренсе Сөмбөлдөң үҙен генә алып килеп күр �
һәтергә теләне.

– Әйҙә, әсәһе, минең эшкә баһа бир әле, – тип  ҡатынын етәкләп өйгә алып ин �
де.

Өй эсендәге ҡарағай еҫе, буялмаған иҙән�түшәмдәрҙең һары таҡталары,
икенсе ҡатҡа күтәрелә торған һырлап, матурлап эшләнгән баҫҡыс, иркен бүл мә �
ләр, гөлдәр ҡуйырға тип уйланылған киң тәҙрә төптәре һәр кемде һоҡ лан ды �
рыр лыҡ ине.

– Әйҙә әле, мин һиңә үҙебеҙҙең йоҡо бүлмәһен күрһәтәм.
Байрас ҡатынын икенсе ҡатҡа алып менде. Йәнәшә урынлашҡан өс йоҡо бүл �

мәләренең береһенең ишеген асты:
– Рәхим итегеҙ, Сөмбөл ханым, был беҙҙең мөхәббәт оябыҙ. – Ҡатынын бик

матур бүлмәгә алып инде, үҙе уны ҡосаҡлап: – Оҡшаймы? Тәҙрә урманға ҡарап
то ра, ишек алды ла күренә. Йә, нисек? – тип үҙенә табан борҙо, эйелеп Сөмбөл �
дөң күҙҙәренә ҡараны. – Теләһәң, өсөнсө ҡат та төҙөйөм, унан айға юл һалам,
һи  не шунда алып менеп яратырмын, – тип күҙҙәрен ялтыратты. – Тик һин әйт
ке нә.

Сөмбөл был бышылдауҙарҙың, күҙ ялтыратыуҙарҙың ни менән бөтәсәген белә
ине.

– Сабырһыҙланма, ҡарттар йыйып, Ҡөрьән уҡытайыҡ, күҙеңде унан ялтыра �
тыр һың.

– Шулай ҙа һине бер генә үпһәм, гонаһ булмаҫ бит. Әгәр ҙә һиңә мин һалған
өй оҡшаһа, миңә бер наҙ бүләк ит, – тип ҡатынын ҡыҫып ҡосаҡланы.

Сөмбөл ҡаршы килмәне, үрелеп иренең ирененән үпте, бышылдап:
– Миңә бик оҡшай, бында бар нәмә һинең кеүек матур. Мин был өйҙө һәр ва �

ҡыт бында ҡайтаһың килеп торорлоҡ итеп биҙәрмен, уның һәр мөйөшө йыл ма �
йып торор, – тип иренең күкрәгенә башын ҡуйҙы. – Миңә шундай рәхәт. Бай рас,
иртәгә, беләһеңме, ниндәй көн?

– Юҡ, белмәйем.
– Беҙ ҡушылғанға биш йыл була. Шул биш йылда балабыҙ тыуҙы, өй һалдыҡ,

ке ше араһында дәрәжәгә ирештек.
– Эйе, ғүмер биш көн кеүек кенә үткән дә киткән, барыһы ла бар, күҙ генә тей �

мә һен, мин тормошомдан бик ҡәнәғәт.
Улар бер аҙнанан яңы өйгә күсеп сыҡтылар, хәҙер үҙ донъялары менән йә шәй �

ҙәр. Баҡсаларына Силәбе питомнигынан төрлө емеш ағастары ҡайтарҙылар,
ағас тарҙы һәр кемгә атап ултырттылар.

Азамат:
– Булат ағайға ла ултыртайыҡ, – тип бер алмағас алып килде.
Сөмбөл менән Байрас бер�береһенә ҡарашып алды.
– Ярай, килтер, улым, бына бында, һинеке янына ултыртайыҡ. Унан Әлфис

аға йыңа ултыртырбыҙ.
Шулай итеп, әкренләп Учалы янында  Бурансы ауылы үҫеп сыҡты. Үҙ өйҙәре

менән йәшәргә теләүселәр Сөмбөл менән Байрас ҡына булмаған икән, ауыл күҙ �
гә күренеп ҙурайҙы.

Яңы йылда өй туйы уҙғарҙылар, йорт уртаһында ҡалған ҡарағайҙарҙы би ҙә �
неләр. Яҙын Сөмбөл баҡсаһына бөтә тирә�яҡтың күҙ яуын алырлыҡ сәскәләр ул �
тыртты. Барыһы һәйбәт кенә барһа ла, Сөмбөлдөң йәненә Булат тынғылыҡ бир �
мәне. Ул йә эшкә киткәнсе, йә эштән һуң энеләренә килә торған булды. Азамат
менән икәү әллә нәмә эшләйҙәр, үҙ�ара ниҙер һөйләшәләр. Сөмбөл уны күр мә �
мешкә һалынды, улы янына килгән кешене ҡыуып сығарып булмай бит инде.
Һуңғы ваҡытта Булат әллә нисек ҡыҙғаныс күренә ине, ул Сөмбөлдөң кү ҙенә
салынмаҫҡа тырышты. Ул көн дә тиерлек килде, һуң ғына ҡайтып китте, Аза мат
уны боролошҡа тиклем оҙата бара торған булды.

Бер көндө Сөмбөл тәҙрәнән шаршау аша уларҙы күҙәтеп торҙо. Булаттың ҡул �
да рын болғай�болғай һөйләүен күреп, аптырап китте. Иренең килеп баҫыуын
һиҙ мәгән икән:

– Эйе, ҡыҙғаныс, – тигән һүҙҙәренән һиҫкәнеп ҡуйҙы.
– Бәй, ҡайтҡаныңды ишетмәнем.
– Ҡайттым. Ҡамасауламайым тип, тиҙерәк инеп киттем, йәлләйем мин

ағайымды, ярҙам ғына итә алмайым. Бәлки, һин һөйләшеп ҡарарһың?
– Нимә тип? Булат бөгөн әллә ниндәй сәйер күренә.
– Ул яҡшы ғына эсә башланы, хәйер, күптән инде. Һөйләшеп тә ҡараным... Ул

Азаматтан йыраҡ йәшәй алмай, өйөнә ҡайтып йәм тапмай, мин уға нисек ярҙам
итер гә белмәйем. Бөтә өмөт һиндә генә, Сөмбөл, бәлки, һине тыңлар, тик ҡыу �
ма ғына, унан бөтөнләй юҡҡа сығыр, әле әҙерәк булһа ла бала тотоп тора.

– Ҡара әле, Байрас, уға тип атап ултыртҡан алмағас та үҫеп китә алмай ин те �
геп ултыра, әйтерһең дә, Булаттың хәлен аңлай. Азамат бер көндө: «Әсәй, был
ал мағас ниңә үҫмәй икән, үләм�үләм тип ултыра», – ти. Хикмәт, быларҙың
өсөһөн дә нимә бәйләй? Ниндәй һүҙҙәр табайым һуң мин уға?

– Тап, Сөмбөл, тап, һин бит табип, һин һәр ваҡыт кәрәкле һүҙҙәрҙе таба бе лә �
һең, йығылғанды ҡыйнамайҙар, ярҙам ит, – тип Байрас Сөмбөлдөң күҙҙәренә

Зифа Ҡадирова                   63



ялбарып ҡараны. – Атай менән әсәй хаҡына. Улар быны белһә, күтәрә ал ма ясаҡ �
тар, беҙҙең нәҫелдә эскеселәр юҡ бит, үҙең беләһең.

Сөмбөл, уйланып, ишек алдына сыҡты:
– Азамат, кер әле, улым, атайың саҡыра, – тип улын өйгә индереп ебәрҙе.
Булат, Сөмбөлдөң тауышын ишеткәс, тиҙ генә баҡсаға инеп китте, өй ышы �

ғына барып баҫты. Сөмбөл әкрен генә килеп, уның беләгенән тотто.
– Ҡасма, барыбер сысҡан кергән тишеккә һыймаҫһың. 
Булат баҫҡан урынында таш кеүек ҡатып ҡалды. Сөмбөл уның ҡаршыһына

ки леп баҫты. Булаттың әллә күп эсеүҙән, әллә кеше төҫлө йоҡламауҙан күҙ ҡа �
баҡ тары шешенгән, ҡасандыр матур зәңгәр күҙҙәре хәҙер болғансыҡ һыу төҫөн
хәтерләтә, сәстәренә сал төшкән. Сөмбөлдөң йөрәге ҡыҫылып ҡуйҙы. «Ни булды
һиңә, Булат, ниңә былай таушалдың?» – тиәһе килде.

Сөмбөлдөң ҡайнар күҙ ҡараштары Булатты яндыра�көйҙөрә ине, ул уларға
тура ҡарарға ҡурҡты. «Эләктем, хәҙер мине ҡыуасаҡ», – тип уйланы.

– Әйҙә, Булат, асыҡтан�асыҡ һөйләшәйек әле, ун йылдан артыҡ ваҡыт үтте,
ҡасан да булһа бер һөйләшергә кәрәктер бит беҙгә, кил, ултыр ҡаршыма, – тип
баҡсалағы өҫтәл янына саҡырҙы, улар ҡапма�ҡаршы ултырҙы. Булат ҡулдарын
ҡайҙа ҡуйырға, күҙҙәрен ҡайҙа йәшерергә белмәне.

– Булат, ниңә былай уғры кеүек ҡасып йөрөйһөң? Киләһең, өйгә инмәйһең,
был бит минеке генә түгел, энеңдең дә өйө, һинең өсөн беҙҙең ишек һәр ваҡыт
асыҡ. Ниңә былай йөрөйһөң? Әллә эсә лә башлағанһың, йөҙөң талсыҡҡан, ҡа �
нат тары һынған ҡош кеүек, иңбаштарың аҫылынып төшкән. Ни етмәй һиңә,
нимә юғалттың, бәхетле булырға нимә ҡамасаулай? Һөйлә, аңлармын.

Булат Сөмбөлгә ҡараны:
– Бәхетте бер юғалтһаң, табып булмай икән, ул һинең менән бергә китте. Теге

ваҡытта һин иланың, хәҙер мин илайым. Һинең ҡарғыштарың йөҙө менән
төштө. Һин беҙҙең өйҙә йәшәгән саҡта булған икән ул бәхетле миҙгелдәр... һин
китеп юғалғас, юҡһына башланым, өйләнгәс, онотормон, тип уйланым. Ҡарт
алмағас төбөндә, бала менән һине һағынып, мин бик күп иланым. Атай аңлай
ине мине: «Яңылышаһың, улым, үкенерһең – һуң булыр, баланы йәллә», – тине.
Эх, йәшлек, үкенестән үлеп булмай, Сөмбөл, бына аяҡтар үҙҙәре алып килә һеҙ �
гә. Үҙем киләм, «Балаға яҡын килмә!» тиерһең тип, үҙем ҡурҡам. Азамат – ми �
нең был донъяла берҙән�бер йыуанысым. Йәллә, тимәйем, хаҡым юҡ, рән йет �
тем һине, хәҙер шуның уңышын йыям. Кисер мине, Сөмбөл, кисерә ал һаң. Энем
бул һа ла, Байрасҡа көнләшеп ҡарайым мин, ул күпкә аҡыллыраҡ булып сыҡты,
мин генә һуҡыр булғанмын. Мин хәҙер һинең менән үткән йыл дар хәтирәһендә
йә  шәйем, Азаматты бер көн күрмәһәм дә, ауыр. Тор моштағы ҡай һы бер ха та �
ларҙы төҙәтеп була, тик минекен түгел, – тип ауыр һуланы, бармаҡтарын аға  ра
башлаған ҡуйы сәсе араһына батырҙы. – Яратҡанмын икән мин һине, Сөм бөл,
тик һуңлап аңланым. Булдыра алһаң, килтергән ғазаптарым өсөн кисер мине...

Икеһенең дә тамаҡ төбөнә төйөр ултырҙы, күҙҙәренә йәш тулды, бер�бере һе �
нә текәлеп ҡаранылар. Сөмбөл күкрәк тултырып тын алды:

– Булат, тыңла әле, мин һине бер ҡасан ҡарғаманым. Рәнйенем, иланым, тик
ҡар ғаманым. Мин барыһына үҙемде ғәйепләнем. Һин миңә өйләнгән булһаң,
беҙ икебеҙ ҙә бәхетһеҙ булыр инек. Һин үҙеңдең  тормошҡа ашмаған хыялыңды
һағынып, ә мин көсләп тағылған ҡатын булып кәмһенеп йәшәр инек, уҡы ма ған,
бер наҙан булыр инем. Мин һине ҡарғаманым, Булат, һин яратмағас, үҙем де,
яратырлыҡ кеше түгел, тип уйланым. Мин һине шашып яраттым, яраттым да,
яндым да. Бына инде нисә йыл Байрас менән йәшәйем, ләкин мин уны һине
яратҡан кеүек яратырға ҡурҡам. Ул барыһын да һиҙә, әммә сабыр ғына көтә

64 Һағынырһың – мин булмам



бирә... Һинең былай йөрөүең йәнемде талай, йөрәгемә тынғылыҡ бирмәй, үҙем �
де ғәйепле кеше шикелле хис итәм.

– Килмә, тиһеңме?
– Юҡ, юҡ, улай тимәйем, кил, өйгә ин, ҡасҡын кеүек йөрөмә һәм эсеүеңде

ташла. Балабыҙ хаҡына үтенеп һорайым, эсеп юҡҡа сыҡма. Бала алығыҙ, көн
һайын күпме бала йәтим ҡала, бер йәтимде бәхетле итһәгеҙ, үҙегеҙ ҙә бәхетле
бу  лырһығыҙ. Оҙаҡламай Азамат үҫеп, сығып китер. Ул ваҡытта ҡайҙа ба �
рырһың? Алығыҙ бала, үҙем ярҙам итермен, ә Фәриҙәне бала таба алмағанға ғә �
йеп ләмә, Хоҙай шулай яратҡас, ни эшләһен. Һин бит уны яратаһың, ә яратҡан
ке шеләрҙе бөтә кәмселектәре менән яратырға кәрәк. Һин уны аңларға, ярҙам
итергә тырыш. Мин бала тапһам да ярата алманың, ул таба алмай тип ташлама,
хата бер була. Эсеүеңде ташла, Арыҫлановтар нәҫелендә эскән кеше юҡ, һин эс �
һәң, һинән күреп,  улың эсә башлар. Ана теге бәләкәй генә алмағасты Азамат һи �
ңә атап ултыртҡан ине, күрәһеңме, ул да сирләй, бала ағастың насар үҫеүенә
бик борсола. Һин терелһәң, ул нығып үҫеп китәсәк. Килтергән ҡорбандарың юҡ �
ҡа булмаһын, һин бәхетле булһаң, мин дә бәхетле булырмын. Байрасҡа, ҡурҡ ма �
йынса, йөрәгемде аса алырмын. Булат, үткәндә ҡалған мөхәббәтебеҙ хаҡына бә �
хетле булырға тырыш! Мине, бер ни күрмәй, тимә, мин һинең һәр аҙымыңды кү �
ҙәтеп торам, онотма. Мин һинең берҙән�бер балаңдың әсәһе, улың үҙеңә оҡ ша �
ған, мин уның киләсәген ҡайғыртам, насарлыҡҡа өйрәтһәң, мәңге ки сер мәм.

Улар баҡсала бик оҙаҡ ултырҙылар, Байрас та сығып, улар араһына ҡа �
тышманы. Был эскерһеҙ һөйләшеү, бәлки, Сөмбөл менән Булатҡа күптән кәрәк
бул ғандыр, икеһе лә еңеләйеп ҡалдылар, уртала торған кәртә юҡҡа сыҡты.

Бер көндө Сөмбөл, ниҙер уйланып, тәҙрәнән ҡарап торҙо ла:
– Ҡара әле, атаһы, ана ҡаршыла ниндәй буш урын. Әйт Булатҡа, һалһын

шунда бер йорт, йөрөмәһен ике арала тилмереп, – тип үҙ янына ирен саҡырҙы.
– Эйе шул, бик һәйбәт урын, үҙе менән һөйләшергә кәрәк.
Булатҡа әйткәс, ул бик ентекләп әлеге урынды килеп ҡараны, оҙаҡ ҡына әй �

лә неп йөрөгәндән һуң:
– Нимә, улым, мин дә шунда өй һалайымы? – тип йылмайҙы.
Азамат:
– Нисек шәп булыр, һиңә төндә өйөңә ҡайтырға кәрәк булмаясаҡ, – тип һө �

йөн дө.
Булат, Сөмбөл менән Байрасҡа ҡарап:
– Һеҙ ҡаршы килмәһәгеҙ, мин риза, – тип йылмайҙы. Уның тормошҡа ҡарашы

үҙ гәрҙеме, күңелендә өмөт уяндымы, нисек кенә булмаһын, Булаттың күҙ ҡа ра �
шы хәҙер асыҡ һәм тыныс ине.

– Улайһа, килештек, ағай, урынды барып һөйләшәбеҙ ҙә быйыл уҡ өйҙөң ни �
геҙен һалып ҡалдырабыҙ.

– Ай, шәп була, – тине Азамат, шатланып Булат ағайын ҡосаҡлап алды, – мин
дә һеҙгә булышам.

Азаматҡа тиҙҙән ун ике йәш тула, Арыҫлановтарға оҡшап эре кәүҙәле бул �
маҡсы, Сөмбөлдөң, миңә оҡшап бәләкәй булып ҡалмаһын, тип ҡурҡыуҙары
буш ҡа булды. Айһылыу иһә кәтүк, үҙе тик тормаҫ, сиған балаһы кеүек ҡап�ҡара,
ә күҙҙәре зәңгәр ут сәсеп тора. Сания апай уны Сөмбөлгә оҡшата. Ай һы лыуҙы
йыш ҡына ауылға Сания апай янына ҡайтаралар, ике яҡ та үпкәләмәһен өсөн,
алмаш�тилмәш ҡайтарырға тырышалар.

Сөмбөлдөң эше үҙ яйы менән барҙы. Хәҙер инде ул кисәге йәш өйрәнсек бел �
гес түгел, ә дәрәжәле, эшен яҡшы белә торған табип. Урамда күптәр уны танып
иҫәнләшә, рәхмәт әйтеп китәләр. Уның ҡул аҫтында күпме бала донъяға килде,

күпме ҡатын�ҡыҙҙы ауыр сирҙән ҡотҡарҙы. Ярата ине ул эшен, һәр ваҡыт
кешеләргә мөләйем һәм яғымлы булды.

Сөмбөл менән Байрас нисек кенә матур, татыу йәшәмәһендәр, ғаилә тор мо �
шо һы нау ҙары уларҙы ла урап уҙманы. Дуҫ бар, дошман бар, тигәндәй, кемдер
уларҙың тормошон бик тә боҙорға тырыша ине.

Сөмбөл «Байрас үҙенең эшендә йәш ҡыҙ менән йөрөй» тип яҙылған әллә нисә
хат алды. Был хаттарҙы уҡығас, йөрәге ҡыҫылып ҡуйҙы. Бик оҙаҡ һушына килә
алмай торҙо, көс�хәл менән үҙен ҡулға алып, хатты йыртып, мейескә ташланы.
Иренә бер ни һиҙҙермәне. Үҙ йорттарына күскәс килмәҫ, тип уйлаһа ла, хаттар
дауамлы килә торҙо.

Бер көндө Байрас, эштән ҡайтҡанда, почтаны үҙе алып керҙе. Гәзиттәр ара �
һы нан килеп сыҡҡан хатты әйләндереп ҡараны, «Арыҫланова Сөмбөлгә» тип
яҙыл ғанын күреп, ҡатынына һуҙҙы. Конвертта, ғәҙәттәгесә, кире адрес күр һә �
тел мәгән ине. Сөмбөлдөң йөҙө ағарып китте, хатты ҡарап та тормаҫтан мейескә
таш  ланы, үҙе икенсе бүлмәгә үк сығып китте. Байрас аптырап ҡалды, ҡа ты ны �
ның хатты күреп ҡаушап ҡалыуын, уның ниҙер йәшерергә тырышыуын аң лап
алды. Тиҙерәк мейестән хатты тартып сығарҙы ла асып уҡый башланы. Үҙе нең
дә йөҙөнән ҡаны ҡасты, унда яҙылған һүҙҙәр башына һыйманы. «Һинең ирең үҙ
сәр кәтибе менән йөрөй, ул оҙаҡламай һиңә үҙенең һөйәркәһен бәпесләргә алып
ки ләсәк. Байрас минеке генә тип йәшәмә, был ҡалала уның ва ҡытлы ҡа тын да �
ры күп, һин генә бер ни һиҙмәйһең...»

Байрас хатты ҡат�ҡат уҡыны, ниҙер аңларға тырышты. Хатты Сөмбөл уҡы �
маны, тимәк, уға бындай хаттарҙың беренсе тапҡыр ғына килеүе түгел. Ул хатты
то топ Сөмбөл янына сыҡты, ҡулдары ҡалтыраны, асыуҙан тешен ҡыҫты. Үҙен�
үҙе ҡосаҡлап тәҙрә янында баҫып торған ҡатынының артына килеп баҫты.

– Ҡасандан килә бындай хаттар?
Сөмбөл өндәшмәне.
– Ниңә өндәшмәйһең, ҡасандан?
– Ике йыл, бәлки, күберәктер.
– Ике йыл? Ниңә мин бер ни белмәйем?
Ул Сөмбөлдө үҙенә борҙо, күҙенә ҡарарға тырышты.
– Сөмбөл, минең һиңә бер ҡасан да хыянат иткәнем юҡ, был ялған, ышан ми ңә.

– Ул Сөмбөлдөң эйәген күтәреп, күҙҙәренә ҡараны. Сөмбөлдөң күҙ ҡарашында
тәрән әрнеү сағыла ине. – Сөмбөл, яфалама үҙеңде, Хоҙай шаһит, донъяла бөтә
йәнем�тәнем менән ярат ҡан кешем – ул һин! Ни өсөн һин бөтә ауырлыҡты үҙең
генә күтәрергә ты рышаһың? Ниңә әйтмәйһең? Ниңә үҙ�үҙеңде өҙгөләйһең?
Һинең алда минең на мы ҫым таҙа, ышан миңә. Һин минең иң ҡәҙерле кешем.

Сөмбөл Байрастың ҡулынан хатты тартып алды, бер һүҙһеҙ бер нисә киҫәккә
йырт ҡылап, кире иренең усына һалды.

– Гонаһың булмаһа, аҡланып маташма, ә хатты ҡайҙан алдың, шунда ташла.
Үҙең әйтмешләй, барыһына ла Хоҙай шаһит, оло мөхәббәт ваҡланмай ул.

Ҡасандыр Ғәлимә апаһы уға бер нәмәне бик яҡшы аңлатты. Әнүәр ағаһы бик
сибәр кеше, шуға Сөмбөл:

– Ғәлимә апай, һин көнләшмәйһеңме? – тип һораған ине.
– Сибәр ир менән йәшәү бик ауыр ул, үҫкәнем, ниңә көнләшмәҫкә, көнләшәм,

тик һиҙҙермәйем. Беҙҙең араны боҙорға теләүселәр бик күп булды, ҡайһы ҡа �
тын�ҡыҙҙың таҙа, сибәр ир ҡуйынында йоҡлағыһы килмәһен? Бик ҡыйыу ха �
ным  дар бар, үҙ теләктәренә ирешеү өсөн ниндәй генә юлдар тапмайҙар, ҡайһы
бер ирҙәр шул тоҙаҡҡа эләгеүҙәрен һиҙмәй ҙә ҡалалар. Унан, ирҙәр – ирҙәр

инде, ҡырын ҡараған һайын, ирҙән айырылып булмай бит. Ул икенсе ҡатынға
кит һә, һин үҙең шул ҡатын хәлендә ҡалаһың. Кеше яңғыҙ йәшәй алмай, ул ва �
ҡыт уҙыу менән үҙенә пар эҙләй башлай, сөнки тәбиғәт кешене шулай яратҡан.

– Нисек йәшәргә һуң, апай? Барыһын да кисерергәме?
– Кисерә алһаң, кисерергә. Кеше ғашиҡ булған ваҡытта башын юғалта, кеше

үҙ ғүмерендә мең тапҡыр ғашиҡ булырға мөмкин. Ҡыҙғанысҡа ҡаршы, ғаиләле
кешеләргә лә ҡағыла ғашиҡ уты, бына шунда һынала инде мөхәббәт, сөнки әк �
ренләп теге ут һүнә, ә мөхәббәт ҡала бирә. Бындай ғашиҡ дауылдарынан иҫән
сыҡҡандар үҙ мөхәббәттәренә икеләтә көс менән кире ҡайта. Икенсеһенең бе �
ре һе, кисергәне, сабыр ғына көткәне өсөн, ғүмере буйы мең рәхмәтле булып
йәшәй. Һәр кемдең бәхетле булғыһы килә, кем ниндәй юлдар менән ирешә инде,
уныһын үҙе һайлай. Ә ирең ситкә ҡарамаһын тиһәң, наҙыңды, татлы телеңде
йәлләмә, ҡайҙа барһа ла, үҙемдекенә етмәй, тип һағынып ҡайтырлыҡ булһын.
Кешеләр, бигерәк тә ирҙәр, өйҙә күрмәгән наҙҙы ситтән эҙләйҙәр. Улар өйгә ял
итергә ҡайталар, ә өйҙә тауыш, уны�быны талап итәләр, үҙ�үҙен ҡарамай торған
ҡа тын да булһа... Ә һөйәркә юҡты бар итеп өҫтәл әҙерләй, матур эске ке йем дә �
рен кейә, сәстәрен яһап, биҙәнеп, йылмайып ҡаршы ала, иркәләй, наҙлай, кү �
гәрсен кеүек гөрләй, күккә күтәреп маҡтай, ул ир, ысынлап та, үҙен донъ я ла ғы
иң яҡшы егет солтаны итеп хис итә. Өйҙә үҙен ҡатыны һанламай, тип уй лай,
һырт ҡабартып сығып киткән була, ә уртаҡ тормош тауышһыҙ ғына бул май,
бергә йәшәй башлағас, унда ла шул уҡ хәл ҡабатлана. Тормоштоң ҡырҙары бик
күп, уларҙы шыма ғына үтеп булмай, бигерәк тә ҡатын�ҡыҙға аҡыллы, са быр
булырға кәрәк.

Сөмбөл Ғәлимә апаһының был кәңәштәрен хәтеренән сығармаҫҡа тырышты,
бе ренсе ике хатты алғас та апаһынан кәңәш һорап яҙҙы. Ғәлимә апаһынан:
«Дошмандарға һөйөнөргә ризыҡ бирмә, йөрәгеңде тыңла, тағы ла яҡшыраҡ йә �
шәргә тырыш», – тигән яуап килде. Эйе, Байрас һәр ваҡыт иғтибарлы һәм яҡшы
ир, балалар өсөн үлеп тора.  Буш ваҡытында, эштән һуң өй эштәре менән шө ғөл �
ләнә. Төшкө аш ваҡытында, биш минутҡа булһа ла, Сөмбөл янына килеп, юҡ�
бар һөйләп, кеше күрмәгәндә бер ҡосаҡлап китә. Был инде ғәҙәткә инеп китте,
хә ҙер сәғәт уҡтары ун икегә яҡынлашһа, Сөмбөл үҙе лә, бөгөн килерме, тип көтә
баш лай. Шуға күрә уның әллә ни шиге юҡ. Ғәлимә апаһы әйткәндәй, дош ман �
дарға сәйнәргә аҙыҡ бирмәйем, тип, Байрастан бер ни һораманы, аңлатыу
талап ит мәне. Бөгөн хат, һис уйламағанда, Байрас ҡулына эләккән.

Урамдан ингән Айһылыу, йүгереп килеп, атаһының аяғына һарылды.
– Атайым ҡайтҡан, атайым, – тип һикергеләне.
Байрас ҡыҙын күтәреп алды, ҡара бөҙрә баш атаһының муйынынан ҡо саҡ �

лап, «суп�суп» битенән үпте. Ни эшләптер атаһы бөгөн көлмәне, бала ап ты рап
әсәһенә ҡараны.

– Әсәй, атайымды асыуландырҙыңмы әллә? Ниңә ул көлмәй?
– Юҡ, ҡыҙым, атайыңдың ашағыһы килә, бар, ағайыңды саҡыр, киске ашҡа

ул тырабыҙ.
Атаһы ла:
– Бар, ҡыҙым, – тип ҡыҙын алдынан төшөрҙө.
Сөмбөлдөң башында бер генә уй: ул кеше һүҙенә ҡарап, балаларын ата на ҙы �

нан мәхрүм итмәйәсәк. Байрас атаһына – Шәфҡәт ағайға оҡшаған, бала йәнле
кеше. Сөмбөл иренә ышана.

– Ярай, мин аш әҙерләйем әле, – тип аш бүлмәһенә атланы.
– Туҡта, Сөмбөл. – Байрас, эйелеп, ҡатынының күҙенә ҡараны.

– Кәрәкмәҫ, һуңынан һөйләшербеҙ.
Улар, һәр ваҡыттағыса йыйылышып, киске аш ашанылар. Байрас тәрән уйға

сумды. Ниңә Сөмбөл хаттар тураһында алдан әйтмәгән? Берәү булһа, илар, аң �
латыу талап итер ине, ә ул өндәшмәгән. Нисек аңларға, Сөмбөл уға бита раф мы,
әллә, хаталар ҡабатлана, тип йәшәйме? Булат менән яңылышҡан кеүек яңы �
лыш тым, был юлы ла алданылар, тип йәшәйме? Былай булһа, Сөмбөл мине бер
ҡасан да яратмаясаҡ. Кем генә булмаһын, хатты яҙған кешене ҡәһәр һуҡһын, үҙ
яуыз лығы үҙенә ҡайтһын! Был донъяла ул һис нәмәнән ҡурҡмай. Уның бөтә
ҡурҡ ҡа ны – Сөмбөлдө, балаларын юғалтыу. Күпме йылдар ул Сөмбөлдөң
мөхәббәтен яу ларға хыялланды, хәҙер инде өмөтөн бөтөнләй өҙҙө. Ҡулы
өҫтөндәге бәләкәй ҡул уны уйҙарынан арындырып ебәрҙе.

– Атаһы, ашың һыуына.
Байрас башта ҡатынының ҡулына, унан күҙҙәренә ҡараны. Ике пар күҙ бер�

бере һен аңларға тырышты.
Сөмбөл, эшен бөтөрөп, йоҡо бүлмәһенә ингәндә, Байрас, өҫтөн һалмаған

килеш, һаман уйға сумып ултыра ине. Сөмбөл уның янына килеп ултырҙы, улар
күпмелер ваҡыт икеһе лә һүҙһеҙ ҡалды.

– Сөмбөл, ниңә әйтмәнең?
– Һине борсоғом килмәне.
– Ә үҙең борсолманыңмы?
– Борсолдом, иланым, урамға сығырға оялдым, һине берәйһе менән күрһәм,

йы  ғылып китермен шикелле тойола ине. Бәлки, һин ысынлап та ғашиҡ бул ған �
һың  дыр, һинең кеүек көслө кеше йәшермәҫ, дөрөҫөн үҙең әйтерһең, тип уй ла �
ным. – Сөмбөл, Байрастың күҙҙәренә күтәрелеп ҡарап: – Һин ышанырға ҡуш �
тың, мин ышандым, – тип бышылданы. – Әгәр һин башҡаны яратһаң, ми нең күҙ
йәштәрем генә һине тотоп ҡала алмаясаҡ. Мин үткәнемде яҡшы хә тер ләйем, ул
саҡта күҙ йәштәрем йылға булып аҡты, ә уны туҡтата алманым, һине лә шулай...

– Сөмбөл, эй, Сөмбөл, һин һаман миңә ышанмайһың. Йә бөгөн, йә иртәгә
бары бер ташлап китер, тип уйлайһың, шуға күрә йөрәгеңде асырға, яратырға
ҡур  ҡаһың, һаман артҡа әйләнеп ҡарайһың, хәтирәләреңде онота алмайһың,
ми  ңә ышанмайһың.

– Мин һиңә ышанам.
– Ышанаһың, ләкин һин мине яратмайһың.
Сөмбөл өндәшмәне. «Минең һине юғалтаһым килмәй» тип уйлаһа ла,

ҡысҡырып әйтмәне, эш һүҙҙәме ни.
Байрас ҡатынын бик ярата, уның һәр аҙымын, һәр эшләгән эшен, ҡуҙғалып

китеүҙәренә тиклем аҫтан ғына күҙәтеп һоҡлана ине. Теге көндән һуң бер аҙна
үҙ�ара һөйләшмәнеләр. Байрас ғәҙәттәгесә ҡатынын һәр көндө эшенән инеп
алды, юл буйы һүҙһеҙ генә ҡайттылар, былай үҙҙәрен ғазаплауҙары беренсе
тапҡыр ине. Сөмбөлдөң эшендә көтөлмәгән хәл килеп сыҡмаһа, был ғазап ла �
ныу  ҙар ҡасанға тиклем дауам иткән булыр ине, билдәһеҙ. Больницаға йәш бер
ҡыҙ баланы алып килделәр. Ҡулдан бала төшөртмәксе булған, шуның һө ҙөм тә �
һендә күп ҡан юғалтҡан был ҡыҙҙы ҡотҡарыу өсөн Сөмбөл хәленән кил гән дең
барыһын да эшләне: ҡан да һалып ҡаранылар, тик һуң ине шул, ярҙам итә
алманылар. Йәш ҡыҙҙың ғүмере шулай өҙөлөүе бик тә аяныс ине. Теге ваҡытта
уның ғүмере өсөн Юрий Петрович күпме көрәште, барыбер еңде, Сөмбөлдө аяҡ �
ҡа баҫтырҙы. Ул иһә ҡара тиргә батты, ә ҡотҡара алманы. Сөмбөл эшләй баш �
лағандан һуң булған беренсе үлем... Был хәл уны тетрәндерҙе, үҙ бүлмәһенә бик �
лә неп, туйғансы иланы. Бындай ваҡиға уның башынан да үтте, әммә уны

ниндәйҙер мөғжизә ҡотҡарып ҡалды бит. Ҡыҙҙың әсәһенә ни тиергә, нисек кү �
ҙенә ҡарарға? Йә, Хоҙайым, үҙең ярҙам ит, үлем менән күпме генә осрашырға
ту ра килһә лә, уға күнегеп булмай, еңел генә үткәреп булмай. Табип иҫән ҡал �
ған дар менән бергә ҡайғыра, улар алдында үҙен ғәйепле хис итә.

Һыҙылып таң ата, яңы көн тыуа, кемдәргәлер шатлыҡ, кемдәргәлер ҡайғы�
хәсрәт алып килә. Был ҡыҙ өсөн инде башҡа бер ҡасан да таң атмаясаҡ, ул
мәңгелек төн иленә китте, урыны ожмахта булһын. Шулай, ҡыҙҙар ғүмере –
сәскә ғүмере, кистән өҙәләр, иртән һулый, ә һулығас, еңел генә сығарып таш лай �
ҙар. Кемде ғәйепләргә? Өҙөүсенеме, өҙҙөрөүсенеме? Әгәр ҡыҙ иҫән ҡалған бул �
һа, Сөмбөл уға үҙенең үткәндәре хаҡында һөйләр, ғаиләһе, балалары менән та �
ныш тырыр, был тормоштоң матур яҡтары ла барлығын, мөхәббәттең татлы
көн дәрен, төндәрен аңлатыр ине. Бер ни аңларға өлгөрмәйенсә донъянан китеп
бар ған ҡыҙ бала өсөн йөрәге әрнене. Сөмбөл утты ҡабыҙмайынса ғына тәҙрә
янында оҙаҡ баҫып торҙо. Һыҙылып атҡан таң яҡтыһында тәҙрәнән таныш ма �
шинаны күреп, күңеле күтәрелеп китте. Йә, Хоҙайым, әлдә һин бар был донъ яла.
Сөм бөл кейенеп урамға сыҡты, Байрасы йоҡлайҙыр, тип уйлап, әкрен генә
машинаға яҡынлашты. Юҡ, Байрас йоҡламаған, Сөмбөлдөң ҡаршыһына сығып
баҫты, уның талсыҡҡан йөҙөндә арыу, борсолоу сағылды. Ауыр саҡта ире уға һәр
ва ҡыт ярҙамға килә, бына бөгөн дә Сөмбөл өсөн борсолған, көткән, матур зәң �
гәр күҙҙәрҙән уның эске донъяһын уҡырға була, унда күпме наҙ, яратыу...

Сөмбөл ҡаршыһында баҫып торған иренә йәшле күҙҙәре менән ҡараны:
– Байрас, әлдә һин бар был донъяла.  Мин бит һинән башҡа бер көн дә йә шәй

алмайым. Донъялағы иң матур күҙҙәр, иң татлы ирендәр һиндә генә, ҡә ҙерлем.
Мин һине үлеп яратам, бик күптән яратам, мин һине бер кемгә бир мә йәсәкмен.
Ғүмер менән үлем – ҡаш араһы, уның һәр миҙгелен матур итеп, ҡә ҙерләп
йәшәргә кәрәк.

Был һүҙҙәрҙе ишетер өсөн Байрас һәр төндө ошо тәҙрә ҡаршыһында ҡунырға
әҙер ине. Әллә таң кинәт атты, әллә йөрәге күптән көткән шифаһын алды–
донъя яҡ тырып киткәндәй тойолдо. Байрас, тын алырға ҡурҡып, ҡатынынан
күҙен ала алманы, уның күҙҙәре күктә ҡабынған ике йондоҙ булып ялтыраны.

– Тағы бер генә ҡабатласы, Сөмбөл.
– Һинһеҙ был донъяла йәшәүҙең мәғәнәһе юҡ. Һин миңә ошо яңы атҡан таң

ке үек кәрәк. Мин һине бер ҡасан бер кемгә алыштырмайым, һин минең иң ҡә �
ҙер ле кешем.

Байрастың күҙенә йәш тулды, ул ҡатынын ҡайнар ҡосағына алып, һөйәк тә �
рен шығырҙатып, күкрәгенә ҡыҫты. Улар шулай һүҙһеҙ генә ҡосаҡлашып бик
оҙаҡ баҫып торҙолар. Ике йөрәк бергә ҡушылып типкән саҡта һүҙҙәр урынһыҙ.

– Сөмбөл, Сөмбөлөм минең, күктәге буй етмәҫ йондоҙом.
Ул уның ирендәрен эҙләп тапты. Йылдар менән матурлығын да, тәмен дә

юғалт маған сейә кеүек ирендәр был иртәлә тағы уныҡы, ул уларҙы үлгәнсе яра �
тып туймаясаҡ.

* * *

Ике йыл тигәндә, күмәкләп тырыша торғас, Булаттың өйө әҙер булды. Улар
хәҙер Байрастарҙың күршеләрендә йәшәйҙәр. Фәриҙә башта:

– Сөмбөлгә күрше булып бармайым, – тип киреләнһә лә, Булат:
– Бармаһаң, ҡал, – тип үҙе генә күсеп сыҡты.
Фәриҙә яңғыҙы нишләһен, йәшәй торғас, Булат кеүек ирҙәрҙең урамда аунап

ят  мағанын яҡшы аңланы. Яңы өйгә яңы хужабикә табылмағайы, тип йы йы нып
үҙе килде.

Фәриҙәнең күсеп килеүен белгәс, Сөмбөл Айһылыуға ағаһы менән апаһын үҙ ҙә �
ренә киске ашҡа саҡырып сығырға ҡушты. Фәриҙә инергә теләмәһә лә, Булат йы �
йын ғас, ҡаршы төшмәне. Уның ире бында күптән үҙ кеше икән. Сөмбөл менән күп �
тәнге дуҫтар кеүек һөйләшәләр. Фәриҙә, ни әйтергә, үҙен нисек тоторға бел мә йен �
сә, бер ситтә тыныс ҡына ултырҙы. Азамат, һәр ваҡыттағыса ҡыҫыла�ҡы ҫы ла,
Булат ағаһы янына инеп ултырҙы. Фәриҙә аҫтан ғына өҫтәл артындағыларҙы кү �
ҙәтте. Азамат үҫкән һайын Булатҡа оҡшай бара, тик сәстәре генә оҙон.

– Атай, иртәгә Ахунға олатай янына ҡайтып киләм әле, бына Булат ағай ҙа
ҡай та, – тип Азамат иңбашы менән Булатҡа төрттө. Булатҡа ризалашырға ғына
ҡалды. Иртәгә шәмбе, Азамат киске уйынға ҡайтырға ашыға.

– Ниңә ҡайтаһығыҙ? – тип һораған булды Байрас, сәбәбен бик яҡшы белһә лә.
– Эй, олатай ҡайтырға ҡушҡан, эш күп, ти.
Азамат, ярҙам һорағандай, Булатҡа ҡараны.
– Эйе, – тине Булат, ҡыҙарып.
– Һин бит, иртәгә бер ҡайҙа бармайым, әйберҙәр ташыйбыҙ, тигән инең тү �

гел ме? – тип һүҙгә Фәриҙә ҡушылды.
– Ҡайғырма, Фәриҙә апай, ташырбыҙ, беҙ кискә генә ҡайтабыҙ, унда олатай

кө тә.
Байрас тыңлап торҙо ла:
– Киске уйынға Булат ағайыңды ғына йөрөткәнең етмәгән, хәҙер инде ола та �

йың да һеҙгә эйәрә башланымы? Эй меҫкен атай, уның кеүек ҡарттар йоҡ ла ған �
да, ул киске уйында йөрөй, күрәһең, – тип көлөп ебәрҙе.

Сөмбөл дә йылмайып ҡуйҙы, ул Булаттың улын ауылға алып ҡайтып, йоҡ ла �
ма йынса, төн буйы Азаматты көтөп ултырыуын бик яҡшы белә.

– Улым, имтиханға әҙерләнер инең.
Сөмбөлдөң улы менән ҡапма�ҡаршы ултырып, ныҡлап һөйләшәһе бар, тик

ни мәнән башларға белмәй. Ун йыл ваҡыт үтеп китте, улы үҫеп еткән егет булды,
йөҙө Булатҡа оҡшаһа ла, йылғырлығы менән Байрасҡа тарта, ҡыҙҙар башын
бик иртә әйләндерә башланы. Ауылға ашҡыныуы шуның өсөн генә. Ахун – ҙур
ауыл, йәштәр күп, ҡыҙҙар сибәр. Улының китер көндәре яҡынлашыуын уйлаһа,
Сөм бөлдөң күҙенә йәштәре тула. Ярай, ауылдан килгәс һөйләшермен, бөгөн Фә �
ри ҙә менән асыҡтан�асыҡ аралашырға кәрәк, тип күңеленә һалып ҡуйҙы. Ба ры �
һы ла ашап�эсеп, өҫтәл янынан таралышҡас, Сөмбөл Фәриҙәгә өндәште:

– Фәриҙә, һин уңайһыҙланып торма, беҙ бит һинең менән туғандар ғына тү �
гел, ут күршеләр ҙә. Беҙ Байрас менән төрлө ваҡытта ҡайтабыҙ, шуға күрә Ай �
һы лыуға күҙ�ҡолаҡ булып торорһоң инде. Беҙҙең ишектәр һеҙгә һәр ваҡыт асыҡ,
миңә асыу, үпкә һаҡлама, татыу йәшәйек, ҡасан теләһәң, шунда рәхим ит.

Фәриҙә Сөмбөлдөң һүҙҙәренән һикереп төшмәһә лә, уға бында бар нәмә
оҡшаны, өйҙә яңғыҙ ултырыу түгел, әкренләп күнекте.

Сөмбөл генә үҙ�үҙенә урын таба алмай йөрөй, оҙаҡламай уның улы, күҙ ҡа ра �
һы, төп йортто ташлап, сит ерҙәргә китәсәк. Июлдә Әнүәр ағаһы менән Ғәлимә
апа һы Азаматты алып китергә ҡайтасаҡтар. Сөмбөл кис менән улының бүл �
мәһенә инде:

– Әйҙә, улым, ҙурҙарса бер һөйләшәйек әле, – тип һүҙ башланы. – Ҙур ата йың �
дан хат килде, улар һине алып китергә ҡайтасаҡтар. Һинең киләсәгең улар
ҡулында, ә уларҙың киләсәге һинең ҡулыңда. Үткәндәребеҙ менән беҙ уларға бу �
рыслы, шуға күрә, улым, һин оло юлға йыйын, һин уҡырға тейеш.

– Әсәй, мин барыһын хәтерләйем, тик минең һеҙҙән айырылаһым килмәй.
Мин бер нәмәне аңламайым: ни өсөн беҙ унда йәшәнек, атайым нисек ебәрҙе?
Ниңә һин уларға һүҙ бирҙең?

Сөмбөл улын ҡосаҡлап алды.
– Минең бик уҡығым килде, атайыңдан ҡасып киттем, шулай килеп сыҡты

инде, улым.
Сөмбөл улын ни тиклем яратһа ла, бөтә дөрөҫлөктө уның ҡаршыһына асып

һа ла алмай, һуңыраҡ, бәлки, үҙе аңлар, хәҙер белһә, Булатты кисермәйәсәге кү �
ре неп тора.

– Улым, миңә рәнйемә, йәш саҡта барыһын да уйлап бөтөрөп булмай, ул ва �
ҡытта минең өсөн берҙән�бер юл шул ине. Биргән һүҙ – ул алған бурыс шикелле
– ғүмер буйы өҫтөңдә аҫылынып тора. Мин алған бурысты һиңә түләргә тура
килә. Ныҡ бул, ир бул, ләкин үтенесемде кире ҡаҡма, балам. Миңә лә еңел түгел,
күҙ алдымдан юғалһаң, нисек йәшәрмен?

Улар, ҡосаҡлашып, уйға батып бик оҙаҡ ултырҙы, күп нәмәләр тураһында
һөй ләштеләр, илаштылар. Азамат, әсәһенә күҙ йәштәрен күрһәтеүҙән оялып, га �
ражға, тимер�томор араһына сығып китте. Уға еңел түгел, уның бында һөйгән
ҡы ҙы, дуҫтары ҡала. Булат ағаһы бер үҙе ни эшләр, тағы эсә башлаһа, кем ҡот �
ҡа рыр? Теге ваҡытта Азамат уны гел һаҡлап йөрөнө, әсәһе күрмәһен тип, йә
бесән лектә, йә соландың ҡараңғы мөйөшөндә йәшереп йоҡлатты. Ни эшләптер,
Булат ағаһы уның әсәһенән ҡурҡа ине. Береһендә, Булат ағаһын бесәнлеккә
алып ингәндә, атаһына эләктеләр. Атаһының күҙ ҡарашынан уның ни әйтәһен
аң ларға өйрәнгән Азамат үҙен ғәйепле итеп хис итте. Атаһы күп һөйләшмәй,
әйт кән һүҙе алтын баһаһына тора.

– Әсәйемә әйтмә инде, атай, – тип бик оҙаҡ ялбарҙы.
– Ағайҙы эсеүенән әсәйең генә туҡтата ала, – тине ни эшләптер атаһы.
Кем ташлатһа ла, эсеүенән туҡтаны Булат ағаһы. Шулай ҙа, яңынан эсә баш �

ла һа, тигән уй һис тыныслыҡта ҡалдырманы Азаматты. Мин киткәс, кем ҡарар
уны?

– Ниндәй уйҙар баҫты башыңды? Өндәшәм, ишетмәйһең.
– Булат ағай, ике аҙнанан мин китәм.
– Ҡайҙа, оҙаҡҡамы?
– Белмәйем, әсәйем, бөтөнләйгә, ти.
– Нисек бөтөнләйгә? Ҡайҙа китәһең? – тине Булат, көтөлмәгән яуаптан ап �

тырап.
– Шулай, әсәйем һүҙ биргән. Мин ҙур олатайҙарҙа уҡырға, йәшәргә, уларҙы

үл гәнсе ҡарарға тейеш. Белмәйем, ниңә атайым беҙҙе унда ебәргән, ниңә мине
өлә сәйем алып ҡалмаған? Бына хәҙер ғүмер буйы йәшә инде ситтә, минең
киткем килмәй, ә әсәйем, барырға кәрәк, ти.

Булат ни әйтергә белмәй ҡатып ҡалды, баланың һүҙҙәре аяҙ көндә йәшен
һуғыу менән бер ине.

– Мин әсәйең менән һөйләшәйемме, бәлки, ебәрмәҫ, кире уйлар.
– Юҡ, әсәйем биргән һүҙендә тора торған кеше, әйткән һүҙ – алған бурыс, ти,

үтәргә кәрәк. Бына бер үҙең ҡалаһың, Булат ағай.
Булат, ауыр һулап:
– Улай әйтмә, улым, былай ҙа ауыр, – тине, Азаматты йыуатырлыҡ һүҙ таба

алмайынса.
Булат барыбер Сөмбөл менән һөйләшеп ҡарарға уйланы. Баҡсала эшләп

йөрөгән Сөмбөл янына инде, һүҙен ниҙән башларға белмәй:
– Сөмбөл, – тип туҡтап ҡалды, ялбарып күҙҙәренә ҡараны.
Сөмбөл уның нимә әйтергә теләгәнен шунда уҡ аңлап алды.
– Кәрәкмәй, Булат, миңә лә еңел түгел. Икенсе яҡтан ҡара: башҡалар армияға

китәсәк, ә ул – уҡырға, ни айырмаһы бар? Бик һағынһаң, янына барырға була, –
тигән булды, үҙенең иһә тауышы ҡалтыраны, күҙҙәре йәшләнде.

– Теге ваҡытта минең дә киткем килмәне, ул саҡта һин мине туҡтатманың,
хәҙер һуң инде, мин биргән һүҙемдән кире ҡайтмаясаҡмын.

Сөмбөл үҙе өсөн күптән инде барыһын да хәл итте. Азамат киткәс, бүлмәһе
бушап ҡаласаҡ, уны һағынып аҡылдан яҙырға мөмкин. Ул бит балаҡайының
ары үтһә лә, бире килһә лә башынан һыйпап ҡалырға ғәҙәтләнде. Улы еткән егет
бу лыу ға ҡарамаҫтан, рәхәтләнеп иркәләнә, үҙе лә әсәһен ҡосаҡлап үбә. Былар
ба рыһы һағынып иҫкә алырға ғына ҡаласаҡ. Шуға күрә был ҙур өй бушамаһын
тип, үҙ теләге менән ауырға уҙҙы, ләкин бер кемгә белгерткеһе килмәне. Дө рө �
ҫөрәге, улынан уңайһыҙланды. Байрас белһә, тағы ҡайғыра башлар, тип
ҡурҡты.

Көткән көн килеп етте, Әнүәр ағаһы менән Ғәлимә апаһы ҡайтты. Уларҙың
ҡайтыуы оло бер байрам булды. Ғәлимә апаһы Сөмбөлдәрҙең мул тормошона
һоҡ ланып туя алманы, кис икәү генә ҡалғас, һеңлеһенән:

– Йә, үҫкәнем, нисек һуң тормоштар, сибәр ир менән йәшәүҙәре ауыр тү �
гелме? – тип көлдө.

– Үҙең күрәһең, Ғәлимә апай, ышанып йәшәгәс, әллә ни ауырлығы юҡ.
– Күрәм, мин һинең өсөн бик шат, донъяңды бик матур ҡорғанһың, ожмах

ояһы. Эш яғы нисек?
– Еңел түгел, апай, бөтәһе миңә ҡарап тора. Ҡарт уҡытыусым гүр эйәһе бул �

ғас, әллә ни таяныр кешем ҡалманы, һеҙҙең өйрәткәндәрҙе һәр ваҡыт иҫтә то �
топ, һеҙгә рәхмәт уҡып эшләйем. Шулай ҙа миңә остаз бик кәрәк шул, һеҙ кит �
кәнсе, күп мәсьәләләрҙе хәл иткем килә.

– Яҡшы, үҫкәнем, һорауҙарыңды бергә хәл итербеҙ. Барыһын да үҙем беләм,
ти һәң, ышанмаҫ инем, ысын күңелдән тырышып эшләгән кешенең һорауы күп
бу ла. Тимәк, эшеңде яратып башҡараһың, беҙҙең тырышлыҡтар юҡҡа кит �
мәгән.

– Юҡ, апай, бушҡа түгел, мин ғүмерем буйы һеҙгә рәхмәтлемен.
– Ә был өсөнсөһөн ҡасаныраҡ алып ҡайтырға йыйынаһың?
– Ғәлимә апай, һинән бер нәмә йәшереп булмай...
– Юҡҡа ғына ҡырҡ йыл ҡатын�ҡыҙ табибы булып эшләйемме мин?
– Мин һине көттөм, апай, тик, зинһар, бер кемгә һиҙҙерә күрмә.
Икенсе көндө улар Сөмбөл эшләгән больницаға килделәр. Бәләкәй генә Уча �

лы ҡалаһы өсөн йыйнаҡ, мөһабәт бина урман янында урынлашҡан. Быларҙың
бе реһе лә Ғәлимә апай күҙенән ситтә ҡалманы.

– Бигерәк матур ерҙә эшләйһең, ниндәй таҙалыҡ, тыныслыҡ, урманы ғына ни
тора. Ҙур ҡалаларҙа бындай тынлыҡ юҡ шул.

Сөмбөл уның үҙ бүлмәһенә алып инде, бер нисә ауырыу тарихы менән таныш �
тыр ҙы, һөйләшәһе, кәңәш һорайһы мәсьәләләре бик күп ине. Ғәлимә апай иң
бе ренсе эш итеп Сөмбөлдө ҡараны.

– Мин һине китер алдынан ҡабат ҡарармын, – тип теүәл бер һүҙ әйтмәне.
Ҡабат ҡарағас, Ғәлимә апай:
– Сөмбөл, бәлки, үҙең дә һиҙәһеңдер, бында ике йөрәк тибә – игеҙәктәр була �

саҡ. Аҙаҡҡа тиклем күтәрә алырһыңмы икән? Яраларың иҫке булһа ла, ҙурҙар,
ва ҡытынан алда асылыу ҡурҡынысы бар. Ауыр операцияларға алынма, үҙеңде
һаҡ ларға тырыш. Әгәр ҡаршы килмәһәң, бәпесләтергә үҙем киләм, иреңә Яңы
йыл ға бүләк булыр, – тип һеңлеһен шатландырҙы.

Сөмбөл бик ҡәнәғәт йылмайып ҡуйҙы. «Ире белмәй шул әле, белһә, хәҙер
сирләй башлаясаҡ. Ул һәр ваҡыт мине үлер тип ҡурҡа, әле икәү икәнен белһә,
ҡа рауыл ҡысҡырыр». Ул, Байрастың йөҙөн күҙ алдына килтереп, ҡысҡырып кө �
лөп ебәрҙе.

– Һөйөнөр тимә, апай, ҡото алынасаҡ, бер үк әйтмәй тор, һеҙ киткәс, үҙем әй �
тер мен. Минең бит еткән улым бар, унан оят.

– Әйт әле, Сөмбөл, һин бәхетлеме?
– Бик бәхетле, апай. Байрас кеүек ирҙәр күберәк булһа, күпме ҡатын–ҡыҙ бә �

хет ле булыр ине. Минең уға бер малай бүләк иткем килә. Азаматтың да бүлмәһе
буш тормаһын.

– Яҡшы эшләгәнһең, ундай һау�сәләмәт ирҙәрҙән күберәк тыуһын ине әле үҙ �
ҙә ре кеүек таҙа, ныҡ балалар, был донъя күпкә йәмлерәк булыр ине.

Сөмбөл ваҡытты күпме генә һуҙырға тырышмаһын, улы китер көн килеп тә
етте. Өй эсе иртәнән ығы�зығы килде, Булат бер инде, бер сыҡты, үҙ�үҙенә урын
тап маны. Силәбегә тиклем оҙатырға булғас, ул да юлға йыйынды. Байрас:

– Һин, әсәһе, өйҙә ҡал инде, ағай барһын, – тигәс, Сөмбөл улы менән өйҙә ге �
нә хушлашты.

– Улым, яҡшы кеше бул, йөҙөмә ҡыҙыллыҡ килтермә, уҡы, ҙур кеше бул, яман �
дан йыраҡ тор, беҙҙе онотма, – тип улының күкрәгенә башын һалды. – Хәйерле
юл, улым, китер сәғәтең етте.

Сөмбөлдөң йөрәге һыҡраны, ул бит улы менән ниҙәр генә күрмәне, ләкин
улар ҙың бер ҡасан айырылышҡандары булманы. Баш бала ғына шулай ҡә ҙер �
леме икән, әллә ҡайһыһы китһә лә шулаймы? Баҫҡыстан төшкәндә, уның йөҙө
ап�аҡ ине, Ғәлимә апаһы, хәлен аңлап, тиҙерәк дарыу ҡаптырҙы.

– Тыныслан, ярамай былай, ҡарыныңдағыларҙы уйла, әйҙә, инеп ят, – тип ин �
дереп яҡтырҙы. Сөмбөл илап ятҡан еренән йоҡоға китте.

Азаматты оҙатып ҡайтҡан Байрасты ҡаршы алыусы булмағас, ул бүлмәләр
буй лап ҡатынын эҙләп китте. Азамат бүлмәһендә йомарланып ятҡан Сөмбөлдө
уят маҫҡа тырышып, әкрен генә беренсе ҡатҡа, аш бүлмәһенә, төшөп ултырҙы,
сәй ҡуйҙы. Ул бөгөн үҙе лә бик арыны, Учалы – Силәбе араһы яҡын юл түгел.
Аза   маттың өйҙән сығып китеүе ауыр тәьҫир ҡалдырҙы, көн дә күҙ алдында
йөрөгән ба лаңдан айырылыу бик ҡыйын икән. Шундай уйҙарға батып ултырып,
ҡа  ты нының икенсе ҡаттан төшөүен ишетмәне, Сөмбөл уның янына килеп ул �
тыр ҙы, улар һүҙһеҙ генә бер�береһенә ҡарашып торҙо. Байрас, ҡулын һуҙып:

– Кил әле үҙемә, әллә һине күрмәгәнгә ай булды инде, һағынып бөттөм, – тип,
ҡатынын алдына алып ултыртты, сәстәренән һыйпап, күҙҙәренән үпте. – Өҫтәл
ар тында ултырғанда әллә нисек серле итеп йылмаяһың, күҙҙәрең менән мине
әллә ҡайҙарға саҡыраһың, өй тулы кеше булмаған булһа, мин һине шунда уҡ
ярат ҡан, йә йоҡо бүлмәһенә алып менеп киткән булыр инем.

– Ә хәҙер нимә ҡамасаулай?
– Ысынлап та, беҙ икәү генә бит, – тине лә Байрас, ҡатынын шашып�шашып

үпте, яратып туя алманы. – Сөмбөл, бер ваҡыт ошо иркен өйҙә икәү генә
ултырып ҡалырбыҙмы икән? Ғүмер нисек тиҙ уҙа, тағы алты йылдан Айһылыу
сығып китер. Беҙ был ҙур өйҙә ни эшләрбеҙ?

Сөмбөл, серле итеп йылмайып, иренә ҡараны:
– Береһе китһә, икенсеһе килер.
– Ҡасан була бит әле ул?
– Яңы йылға, атаһы. Алла теләһә, Азаматтың бүлмәһе буш булмаҫ.
– Ниңә улай тинең, кем килә?
Сөмбөл, йылмайып, Байрастың ҡулын үҙенең эсенә ҡуйҙы. 
– Кем икәнен белмәйем, әммә мин һиңә оҡшаған малай алып ҡайтырға те лә �

йем. Кәрәкмәй, тимә. – Сөмбөл иренең күҙҙәренә ҡараны. – Һиҙмәйһеңме ни,
күр мәйһеңме ни, атаһы?

Байрас, был һүҙҙәрҙе ишеткәс, тораташ кеүек ҡатып ҡалды, ҙур итеп асылған
күҙҙәре менән ҡатынына текәлде, бер аҙҙан көскә телен әйләндереп:

– Сөмбөл, ни һөйләйһең? Кәрәкмәй, бер иҫән ерең юҡ бит, – тип кенә әйтә
алды.

Сөмбөл Байрастың ҡурҡынған ҡиәфәтенән көлөп ебәрҙе.
– Тағы сирләй башланыңмы, ҡурҡаҡ ҡуяным? Ҡурҡма, минең әле киҫер уры �

ным бар, бер бала алып ҡайтып һөйөндөрәм үҙеңде. Һинең өсөн тәнем дә, йә �
нем дә йәл түгел, – тип иренең муйынынан ҡосаҡлап алды.

Байрас, ҡатыны тағы бер бала табыр, тип уйына килтермәгән ине, шуға был
хә бәрҙе нисек ҡабул итергә белмәй аптырап ҡалды, әйтер һүҙ тапманы, күңеле
тулды.

– Сөмбөл, ни өсөн шундай ауыр ғазапҡа бараһың?
– Мин һине бик яратам, ә яратҡан кешеңдән бала табыу – үҙе бәхет, яратҡан

йә рең де һөйөндөрөү – тағы бер бәхет.
– Мин һинең өсөн ҡурҡам. Үҙең күрәһең, һөйөнә лә алмайым. Шул ҡурҡыуым

ар ҡаһында ысын йүләргә әйләнәм, һин бәпесләп өйгә ҡайтҡансы ҡотом алы �
нып йәшәйем. Сөмбөл, ҡәҙерлем, һин шундай бәләкәй генә, һин минең йон �
доҙом...

Байрас ҡатынын, ҡәҙерләп кенә күтәреп, үҙҙәренең йоҡо бүлмәһенә алып ме �
неп китте. Бик ҡәҙерле ине уға ҡатыны, Хоҙайҙан ялбарып, һорап, көтөп алған
мө хәббәте. Эйе, ул бик бәхетле ир! Бына хәҙер улар өйөнә тағы шатлыҡ килергә
тора, килһен, бәхете менән килһен, тик һөйөклө ҡатыны ғына иҫән булһын.

Байрас шул көндән башлап ҡатынын нисек һаҡларға белмәне, өрмәгән ергә
ул тыртманы. Уның зәңгәр күҙҙәре һәр ваҡыт етди, йөҙөндә Сөмбөл өсөн
борсолоулы һыҙаттар күренә ине.

– Атаһы, йылмай әҙерәк, ҡурҡма, һүтелмәм, – тип ҡатыны уны ты ныс лан �
дырырға тырышты.

– Алла һаҡлаһын, әсәһе, һүтелә күрмә. Былай ҙа ул яраларға нисек тү ҙә һең �
дер?

– Һинең кеүек яҡлаусы, һаҡлаусы булғанда ниңә түҙмәҫкә, түҙәм, атаһы, тү �
ҙәм.

Барыһына түҙҙе Сөмбөл, ҡарындағы балалар көн менән түгел, сәғәтләп
үҫтеләр.

Бер ай тигәндә, Азаматтан хат килде.
«Әсәй, минең өсөн борсолма, миңә был ҡала бик оҡшаны. Бындағы тәбиғәт

иҫ китмәле матур, йылы, бик күп төрлө еләк�емеш ағастары үҫә. Ләкин шулай ҙа,
әсәй, һин бешергән икмәк менән туҡмаслы ашты һағынам. Һеҙҙә көҙҙөр инде, ә
был яҡтарҙа һаман йәй, белмәйем, ҡышһыҙ нисек йәшәрмен? Янымда бул ған
саҡ та бер ни һиҙмәгәнмен, әсәйем, ниндәй ҡәҙерле һин миңә. Ашайбыҙ, уй �
найбыҙ, йүгерәбеҙ, башта төрлө уйҙар, тормош гел шулай барыр кеүек тойола...
Ә хәҙер мин һәр ваҡыт һеҙҙе уйлайым. Яныңда булһам, үҙеңде йөҙ тап ҡыр үбер,
әсәй, һин минең донъялағы иң ҡәҙерле кешем, тиер инем. Бында тәм ле
ашайым, йомшаҡта йоҡлайым, тик башымдан һыйпарға һинең ҡулдарың ет �
мәй, әсәй».

Сөмбөл улының хатын илай�илай уҡыны, күңеленән уның менән һөйләште:
«Түҙ инде, балам, мин һинең хәлдәреңде бик яҡшы аңлайым. Мин аңламай, кем
аң  лаһын һине, улым. Сит илдең сәскәләре матур булһа ла, тыуған яҡтың әреме
лә тәмле».

Ашығып Булат килеп инде.
– Айһылыу, Азамат ағайымдан хат бар, тигән ине.

Сөмбөл күҙ йәштәре аша йылмайырға тырышты.
– Эйе, бар, бына быныһы һиңә тип яҙылған, – тип Булатҡа айырым бер кон �

верт һуҙҙы.
– Алып сығып уҡыйым әле, ә һин ниңә илап ултыраһың?
– Бала тыуған яғын һағына, миңә бик таныш был хәлдәр, түҙергә кәрәк, – тине

лә ауыр ғына урынынан тороп китте. Уға ҡарап торған Булат, үҙ күҙҙәренә
ышан майынса, ҡабат Сөмбөлгә текәлде.

– Сөмбөл, – тине ул, күҙен унан айыра алмайынса.
Сөмбөл Булаттың ни әйтергә теләгәнен бик яҡшы аңланы, уңайһыҙланып,

бит тәре ҡыҙарып сыҡты, ҡулы менән эсен ҡапланы, елкәһен йыйырҙы.
– Ниңә аптырайһың, шулайыраҡ хәлдәр, был ҙур өйҙә икәү ҡалһаҡ, ни эш ләр �

беҙ...
Булат, ни әйтергә белмәйенсә:
– Эйе шул, – тигән булды.
Тиҙҙән Азаматҡа ун ете тула, ә Сөмбөл бала табырға йыйына, ярамай тиһәләр

ҙә, таба бирә. Был минуттарҙа ул әллә үҙен йәлләне, әллә энеһенән көнләште.
Шу  лай бер аҙ тапанып торҙо ла урамға сығып китте, сыҡҡас та зиһенен йыя ал �
май торҙо. Башында һаман бер уй ҡайнаны. Сөмбөл тағы бала алып ҡайта, ә
уларға Сөмбөл тапҡан балалар менән йыуанырға ғына ҡала. Булат нисә йылдар
ин де ҡасандыр юғалтҡан мөхәббәтенең бәләкәй генә осҡононда йылынып йә �
шәй. Сөмбөл – сабыр, аҡыллы ҡатын, килгән һәр кешене яҡты йөҙ, һый�хөрмәт
ме нән ҡаршы ала, оҙатып ҡала. Улар бөтәһе лә шул бәләкәй генә Сөмбөл
йылыһына һыйынып йәшәйҙәр. Булат уны йыраҡтан күҙәтеп, уға һоҡланып
йәшәй, йылдар үткән һайын Сөмбөлдөң һөйкөмлө яҡтары асыла ғына бара. Бу �
лат көн дә энеләренә юҡты бар итеп инеп сыға. Сөмбөл уны кисерҙе, сөнки уның
мө хәббәте хәҙер – Байрас. Ул уға яратып: «Эйеме, атаһы», – тип күҙҙәренә генә
ҡа рап тора. Булат быларҙың барыһын аҫтан ғына күҙәтә. «Атаһы» тигән һүҙҙе
уға һис ҡасан бер кем әйтмәйәсәк. Булат, үҙ уйҙарына сумып, утын һарайында
бик оҙаҡ ултырҙы, өйгә инһә, Фәриҙә барыһын аңлар шикелле тойолдо. Ул кинәт
кеҫәһендәге хатты иҫенә төшөрҙө, ашығып, улының хатын уҡып сыҡты.  «Булат
ағай, барығыҙҙы ла шундай һағындым, нисек түҙергә инде? Һин минең мо �
тоциклды майлап, ҡараштырып тор... Их, Булат ағай, Ахунға тағы бер генә кис �
ке уйынға ҡайтыр инем»,– тигән. Ике бит тултырып яҙған хатты уҡығанда Бу �
латтың, улын йәлләп, йөрәге әрнене.

«Эй, улым, һинән башҡа миңә лә был донъя йәмһеҙ шул. Әсәйең, түҙергә
кәрәк, ти, түҙәйем, улым, ул түҙә, беҙ ҙә түҙәйек...»

* * *
Сөмбөл беренсе ҡар менән ялға сыҡты. Ҡурҡҡанға ҡуш күренә, ти, Байрасҡа

ҡа тыны айлап түгел, көнләп йыуаная барған шикелле тойолдо, иҫке яралары һү �
те лә күрмәһен, тип ҡурҡты. Декабрь башында түҙмәне, Ғәлимә апайға шыл ты �
рат ты.

– Апай, ҡыйын булһа ла килеп ет, Сөмбөл тау хәтлем булды, зинһар, ярҙам ит,
– тигәс, Ғәлимә апалары оҙаҡ көттөрмәне, ҡайтып та етте.

Сөмбөлдө ике аҙна урынынан торғоҙманы, үҙе ҡараны. Ысынлап та ҡур ҡыр �
лыҡ сәбәптәр бар ине: иҫке яралар тартылған, йоҡарған.

Декабрь урталары еткәс, урындағы табиптар менән кәңәшләшеп, ваҡытынан
ал дараҡ булһа ла бәпесләтергә уйланылар.  Сөмбөл Байрасҡа операция көнөн
әйт мәүҙәрен үтенде. Ире былай ҙа больница юлын көнөнә әллә нисә тапай, опе �
рация икәнен белһә, китмәҫ тә. Иртән Байрас килеп киткәндән һуң, Сөмбөлдө
операцияға алып инделәр. Ғәлимә апаһы:

– Ирең килгәнсе өлгөрәбеҙ, – тип йылмайҙы.
Эйе, өлгөрҙөләр, донъяға һау�сәләмәт ике малай ауаз һалды. Сөмбөлдөң те лә �

ге ҡабул булды – иренә Яңы йыл бүләге әҙер ине.
Эштән һуң килгән Байрасты Ғәлимә апаһы, аҡ халаттарға урап�сорнап, Сөм �

бөл ятҡан палатаға алып инде. Яңы ғына наркоздан айнып күҙен асҡан Сөмбөл
ауыҙына маска, башына аҡ башлыҡ, өҫтөнә аҡ халат кейгән иренә ҡарап:

– Һин ниндәй матур доктор булыр инең, – тип йылмайҙы.
– Юҡ, бында миңә ярай торған халат юҡ, унан, үҙең дә беләһең – энәнән ҡур �

ҡам бит мин. Хәлең нисек? – тип ҡулын Сөмбөлдөң эсенә ҡуйҙы, нисек ҡуйҙы
шу лай тартып алды. – Сөмбөл, – тине хәле бөтөп, – таптың дамы ни? 

Уларҙы ситтән күҙәтеп торған Ғәлимә апай, йылмайып, Байрасты ҡулынан
етәк ләп, ике бәләкәй генә карауат янына алып килде.

– Бына күр, ҡатыныңдың Яңы йыл бүләген.
– Ә ҡайһыһы беҙҙеке?
– Икеһе лә һеҙҙеке.
– Нисек икеһе лә?
Байрастың ғәжәпләнеүҙән түңәрәкләнгән күҙҙәрен күреп, Ғәлимә апай ҡыс �

ҡы рып көлөп ебәрҙе.
– Ниңә аптырайһың? Бындай хәлдәр йыш була.
Байрас бер балаларға, бер Сөмбөлгә ҡараны.
– Икәү булғандармы? Йә, Хоҙайым, Сөмбөл, нисек түҙҙең? – тип карауат яны �

на килеп теҙләнде. – Әсәһе, нисек түҙҙең, яраларың ауырталыр.
– Ниңә, атаһы, кемдәр тип һорамайһың?
– Кемдәр булһа ла ярай, иң мөһиме – үҙең иҫән ҡалғанһың. Икәү тиһең, ә,

баш ҡа һыймай!
Ул, тороп, яңынан балалары янына килде, уларға оҙаҡлап ҡарап торҙо.
– Ысынлап та, кемдәр һуң былар?
– Малайҙар, атаһы, икеһе лә малайҙар.
– Береһе ҡыҙ булһа ла яҡшы булған булыр ине. Ҡыҙҙар аталарын күберәк яра �

талар бит. Ярай инде, рәхим итегеҙ беҙҙең донъяға, балалар, – тип йылмайып,
Сөм бөл янына килде.

– Әсәһе, күпме рәхмәттәр әйтһәм дә аҙ булыр төҫлө. Хоҙай һине миңә үҙе бү �
ләк итте, мин һинең яныңда бик бәхетле. Һинән башҡа тормошомдо күҙ алдына
ла килтерә алмайым, һин минең иң ҡәҙерле кешем. Әсәһе, мин ҡайтып, Ай һы �
лыу ҙы, атайымдарҙы, ағайымдарҙы һөйөндөрәйем әле. Бөгөн бит донъяға Арыҫ �
ланов нәҫеленең дауамсылары тыуҙы. Ниндәй шатлыҡлы көн! Сөмбөл, һин ми �
нең батырым, мөхәббәтем минең, ҡара ҡарлуғасым минең!

Байрастың шатлығы эсенә һыйманы, Сөмбөлдөң уға ниндәй ҙур бүләк яһа ға �
нын бөтә барлығы менән аңланы, һөйөнөсөнән күҙҙәре ялтыраны.

Сөмбөл иренә ҡарап һоҡланды. Байрастың егеттәрсә төҙ баҫып, матур баш �
ҡа йын ғорур тотоп йөрөүе, һәр һүҙен өҙҙөрөп һөйләшеүе, зәңгәр күҙҙәре, наҙлы
йылмайыуы, теҙелеп торған ап�аҡ тештәре, эйәк осондағы бәләкәй генә со ҡоро
– барыһы, барыһы ла Сөмбөл өсөн ҡәҙерле, яҡын ине.

Йәштән етәксе урындарҙа эшләгәнгәме, ҡайһы берәүҙәргә ул ҡырыҫ кеүек то �
йо ла, сөнки үҙенең бер ҡарашы менән теләһә кемде бик тиҙ урынына ул тырта.
Әйт кән һүҙендә тора белгәне, кешене рәнйетмәгәне өсөн, директорҙары ла �
йыҡлы ялға киткәндә үҙ урынына Байрасты тәҡдим итте. Хеҙмәттәштәре ҡар шы
килмәне, бер тауыштан уны етәксе итеп һайланылар. Байрас:

– Әсәһе, директор ҡатыны булғың киләме? – тигәс:
– Юҡ, Байрас ҡатыны ғына булғым килә, – тип көлдө.

Башҡаларға ҡырыҫ кеүек күренһә лә, Байрас – нескә күңелле, ғаилә йәнле
кеше. Сөмбөл өсөн ул – диңгеҙ уртаһындағы маяҡ.

Бала табып, бер аҙна үткәс, Сөмбөл янына уның урынына ҡалған бүлек мө �
дире килде.

– Бер йәш ҡатын балаһынан баш тарта, хатта имеҙергә теләмәй. Ни эш ләй �
беҙ? Ташлап сығып ҡасмағайны...

– Ире бармы?
– Юҡ, ирһеҙ тапҡан.
– Әсәһен саҡыртып һөйләшегеҙ.
– Әсәй алырға ҡушмай, ти.
– Ярай, иртәгә үҙем инеп һөйләшеп ҡарармын. Ни эшләйһең, донъяла кә күк �

тәр бөтмәгән шул.
Икенсе көндө Сөмбөл ҡыҙ ятҡан палатаға инде. Шәфҡәт туташы ымлап ҡына

ҡыҙ ятҡан урынға күрһәтте.
– Һаумы, үҫкәнем, һинең менән һөйләшкем килә.
– Бәйләнмәгеҙ миңә, минең бер кем менән һөйләшкем килмәй.
– Әгәр башҡалар алдында һөйләшһең килмәһә, әйҙә минең менән.
Ҡыҙ теләр�теләмәҫ тороп баҫты. Оҙон буйлы, ҡара бөҙрә сәсле, муйыл ҡара

күҙ   ле был ҡыҙ бик сибәр ине. Ул Сөмбөл артынан эйәрҙе, улар икенсе палатаға
ин  деләр.

– Ултыр, әйҙә, һөйләшәйек әле. Һеңлем, ниңә һин балаңды имеҙергә те лә мәй �
һең?

– Һеҙҙең минең баламда ни эшегеҙ бар?
– Үҫкәнем, мин ошо больницала ун йыл эшләйем, шул ваҡыт эсендә әле бер

кем дең дә бала ҡалдырып сыҡҡанын күргәнем булманы. Һин минең оло улым
ме  нән бер йәштә генә бит, кем һине ололар менән былай тупаҫ һөйләшергә өй �
рәтте? Үҙең, ҡотҡарығыҙ, тип килгәнһең, ә хәҙер, ҡотолғас, яҡшылап һөй ләш �
кең дә килмәйме?

– Мин баланы алмайым. Мин әле йәш, ҡайҙа ҡуяйым ул баланы? Әсәй, бала
күтәреп ҡайтма, тине.

– Ә атаһы?
– Уның үҙенең ғаиләһе бар, ул барыбер миңә өйләнмәйәсәк. Уға кәрәкмәгәс,

миңә лә кәрәкмәй.
– Ниңә улайһа ике айлыҡ сағында ҡотолманың?
– Аборттан һуң башҡа бала булмаҫҡа мөмкин, тинеләр. Һуңыраҡ кейәүгә

сыҡ ҡас, бәлки, бала кәрәк булыр, әлегә кәрәкмәй.
– Балаңдың атаһын яратаһыңмы?
– Яратам кеүек инде.
– Яратҡан кешенән тапҡан баланы ла яраталар бит. Баланың атаһы һиңә

нисек ҡарар? Мөхәббәтегеҙ ни эшләр? Бала кем ҡулдарына эләгер? Һин был
хаҡ та уйлайһыңмы?

– Китапта ғына ул мөхәббәт. Яратһа, ҡатынынан айырылыр ине, ул,
ҡатыным, бала ларым, ти. Йәшәһен шунда үҙенең ҡарт шайтаны менән.

– Ниңә һуң ғаиләле кеше менән сыуалдың? Ғаиләһе, балалары бар икәнен
бел мәнеңме?

– Белдем, уның аҡсаһы күп, машинаһы шәп. Туйҙырҙы был хәйерселек. Бала
тап һам, өйләнер, тип уйланым, ә ул миңә, аборт яһат, тип аҡса бирҙе лә ғаиләһе
ме нән ялға китеп барҙы. Аҡсаһын туҙҙырҙым, балаһын ҡалдырҙым.

– Тыңла әле мине, һеңлем, бала ул бесәй балаһы түгел, һин тапҡан баланы
кем ҡарарға тейеш тип уйлайһың? Кем имеҙергә тейеш? Ул бит ас, бына һин

үҙең ҡасан теләйһең, шунда ашайһың, уның ни ғәйебе бар? Бөтә кеше Яңы
йылға өйҙәренә ҡайтып китәсәк, ә ул яңғыҙы бында ҡалырмы? Уның теле бул ма �
һа ла, ул үҙенең йөрәге менән һинең ошо ҡыланмышыңды һиҙә, рәнйер, тип тә
уйламайһыңмы, бала ҡарғышынан да ҡурҡмайһыңмы? Киләсәктә оло мөхәббәт
ки лер, юлыңда яҡшы кеше осратырһың, ул һине лә, балаңды ла яратыр, ҡал дыр �
ма балаңды. Һин үҙең дә әсәйеңдең күкрәк һөтөн имеп үҫкән кеше, үкенерһең
бер ваҡыт, һуң булыр. Яратҡан кешең быны белһә, үҙеңде ташлап китер. Ваҡыт
уҙыр, олоғайырһың, аҡыл йыйырһың, бына шул саҡ балаңды эҙләй башларһың.
Ми неке түгелме икән, тип урамдағы һәр баланың күҙенә ҡарарһың, таба ал маҫ �
һың, сәсеңде йолҡоп иларһың. Кейәүгә сығып, башҡа балаларың булһа ла, бе �
рен се балаң йәнеңә тынғылыҡ бирмәҫ, төштәреңә инеп йөҙәтер. Балаҡайым,
аҡы лыңа кил, үкенерһең.

– Апай, йәнемде талҡыма, балаһыҙ ҡатындар бөтмәгән, берәйһе алыр ҙа үҫ те �
рер, бик йәлләһәң, үҙеңә ал. Мин ун ете йәшемдән бала ҡарап өйҙә ултырырға
йыйын майым. Кемгә кәрәк – шул алһын.

– Эҙләрһең, нисек кенә эҙләрһең, бына шунда илап минең яныма килерһең,
ба ламды бер генә күрәйемсе, тиерһең, һуң булыр. Эйе, алыусылар булыр, алыр �
ҙар ҙа үҙ ҡыҙҙарылай ҡәҙерләп үҫтерерҙәр. Бәлки, ул киләсәктә ҙур кеше булыр,
ата�әсәһе уның менән ғорурланыр. Йәшлектәге хаталарың йөҙө менән ғазап бу �
лып ҡайтыр, мин ул саҡта бер ни менән ярҙам итә алмам. Яҡшылап уйла, һин
хәҙер бала түгел, һин хәҙер әсә кеше, оялма ла, ҡурҡма ла, булаһы булған.
Балаңды таш лау тормошоңдағы иң ҙур хатаң булыр, уйла, әле һуң түгел.

– Уйланым инде, күп уйлаһаң, тиҙ ҡартаяһың. Мин был хаҡта башҡа һөй лә �
шергә теләмәйем, – тине лә ҡыҙ ишекте шапылдатып ябып сығып китте.

– Эх, йүләр йәшлек, бик һөйләшкең килер, һуң булыр...
Ғәлимә апаһы был һөйләшеүгә ҡатнашманы, Сөмбөл хаҡлы, һуңынан күптәр

үҙ балаларын эҙләйҙәр, үкенәләр, илайҙар. Хоҙай ундайҙарға язаһын ҡаты бирә,
уларҙа әсәлек хисен уятып, йән тыныслыҡтарын ала, бына шул ваҡытта кәкүк
әсә ләр өсөн «ҡиәмәт көнө» башлана.

– Ғәлимә апай, шәфҡәт туташына әйтегеҙ, ул баланы бында алып килһен,
ҡарайым әле.

– Нимә уйланың, Сөмбөл?
– Мин ул баланы Булаттарға алам.
– Уларға кәрәкмәһә?
– Үҙемә булыр, ике янына берәү һыйыр әле.
Бәләкәй генә төргәкте алып килделәр. Баланы ҡулына алыу менән Сөмбөл күҙ

йәшен тыя алманы.
– Эй, сабыйым, кил әле үҙемә.
Ул, баланы таратып, бар ерен ҡарап сыҡты, һау�сәләмәт бала. Еүеш сеп рәк �

тәрен алыштырҙы, өйҙән алып килгән иң матур йылы сепрәктәргә төрҙө, күк рә �
генә яҡын килтерҙе, бала, шуны ғына көткәндәй, бик тәмләп, тағы ҡасан эләгә,
тип ашыға�ашыға имергә тотондо.

– Ҡалһын бында, алып китмәгеҙ, – тине баланы алырға ингән шәфҡәт ту та �
шына.

Баланың әсәһе менән дә, өләсәһе менән дә һөйләшеү ыңғай һөҙөмтә бирмәне,
кем гә кәрәк, шул алһын, тинеләр.

Сөмбөл Байрасын көс�хәл менән көтөп алды, ир башынан һикерергә ярамай,
уртаҡ һалып һөйләшергә өйрәнгән Сөмбөл.

– Атаһы, ошо баланы Булат менән Фәриҙәгә алайыҡ. Улар риза булмаһа, үҙе �
беҙ гә алырбыҙ. Бигерәк йәл, әсәһе ташлап китте, – тигәс, Байрас баланы ҡабат�

ҡабат килеп ҡараны, шул сабыйҙы нисек йәлләмәйенсә ташлап киттеләр икән,
тип аптыраны.

Һәр балаһы өсөн йәнен бирергә әҙер торған Байрас:
– Ярай, әсәһе, алып ҡайтайыҡ, аҙаҡтан күҙ күрер. Миңә лә ағайҙар алдында

си тен, кешене үртәгән кеүек, беҙҙә икәү, уларҙа берәү ҙә юҡ. Азамат киткәс,
ағай бөтөнләй төшөнкөлөккә бирелде, бәлки, уға ла йән инер.

Яңы йыл алдынан Байрас Сөмбөлдө бер ҡосаҡ бала менән больницанан алып
сыҡ ты. Айһылыу, был тиклем баланы күреп:

– Әсәкәйем, был кем балалары, кеше бер бала алып ҡайта, ә һин өстө алып
ҡайт ҡанһың, – тип шаҡ ҡатты.

Бына башланды тамаша: береһе илаһа, икенсеһе ҡушылды, уныһына – өсөн �
сө һө. Азаматтың бүлмәһе дарыу, сепрәктәр менән тулды. Бер көн эсендә өс
балаға апай булған Айһылыу:

– Мин береһен генә ҡарайым, – тип бер баланы үҙ бүлмәһенә алып сығып кит �
кән ине, илағас, кире индерҙе.

Быға тиклем атаһы менән әсәһенең бер бөртөк иркә ҡыҙы булып йәшәгән Ай �
һы лыу, бөтә иғтибар балаларға күскәс, үҙен кәрәкһеҙ кеүек хис итте. Ҡыҙының
үп кәләгәнен иң беренсе атаһы һиҙеп алды.

– Ҡара әле, әсәһе, беҙҙең Айһылыу нисек ҙур үҫеп китте, һиңә ярҙамсы, эне лә �
ренә апай булды.

Сөмбөл, эштең ниҙә икәнен аңлап:
–  Кил әле, ҡыҙым, һин беҙҙең иң матур, иң ҙур, иң аҡыллы ҡыҙыбыҙ бит. Бы �

на энеләрең бер аҙ үҫһендәр, улар һине беҙгә ҡарағанда ла нығыраҡ яратасаҡ,
«апай, апай» тип яныңдан китмәйәсәк, ҡыҙым, – тип Айһылыуҙы ҡосаҡланы.

Ата�әсәһе һүҙҙәренән Айһылыуҙың кәйефе күтәрелеп китте.
Кисен, хәл белергә тип, Булат менән Фәриҙә инде. Башта йыйылышып сәй эс �

те ләр, Байрас, нисек һүҙ башларға белмәй, ҡатынына ҡарап алды. Сөмбөл бер
аҙ уйланып торғас, ҡунаҡтарҙы, балалар ҡарарға тип, өҫкө бүлмәгә саҡырҙы.
Улар ин гәндә, карауатта ике бәләкәй генә малай йоҡлап ята ине.

– Бәй, өсөнсөһө ҡайҙа?
Бәләкәй ҡыҙҙы Айһылыу үҙ бүлмәһен алып сыҡҡан булған икән.
– Ҡыҙым, ул ҡурсаҡ түгел, улай уйнама. Әйҙә, ҡыҙым, был бәпесте Фәриҙә

апа йыңа бирәйек, уларға ла кәрәк бит, – тигәс, Айһылыу йылмайып:
– Әйҙә, быныһы күберәк тә илай, – тип бәләкәй ҡыҙҙы әсәһенә бирҙе.
Сөмбөл баланы күтәреп Фәриҙә ҡаршыһына килеп баҫҡас, аптырап ҡал ды �

лар: ике малай тигәндәр ине бит.
– Алығыҙ ошо баланы, уның бер кеме лә юҡ. Бала ла, үҙегеҙ ҙә бәхетле бу лыр �

һы ғыҙ. Үҫтерегеҙ, исем бирегеҙ, өйөгөҙгә йәм инер.
Булат менән Фәриҙә, көтөлмәгән хәлдән аптырап, бер�береһенә ҡарашып ал �

ды лар.
– Алығыҙ, ағай, йәтим бала ул, әсәһе ташлап киткән. Һеҙ алмаһағыҙ, үҙебеҙ

ала быҙ.
Сөмбөл әкрен генә баланы Фәриҙәнең ҡулына һалды.
– Ал, ҡыҙың булһын, ҡурҡма, үҙем булышырмын, икәү ҡарарбыҙ.
Ал биләүгә күҙ йәштәре тамды, Фәриҙә ҡулындағы биләүҙе күкрәгенә ҡыҫты,

үҙе ялбарып Булатҡа ҡараны.
– Алайыҡ, – тине, күҙ йәштәренә быуылып, – миңә бала кәрәк, – тип бы шыл �

да ны, – минең дә әсәй булғым килә, алайыҡ, Булат, – тип ялбарҙы.
Һәр ваҡыт ғорур, үлһә лә күҙ йәшен күрһәтмәй торған Фәриҙәне бындай хәлдә

әле берәүҙең дә күргәне юҡ ине. Ҡатынын йәлләп, Булаттың йөрәге әрене,
үҙенең дә күңеле тулды, тамағына ултырған төйөндө ауырлыҡ менән йотоп:

Зифа Ҡадирова                 79



– Алайыҡ, – тине.
Фәриҙә күҙ йәштәре аша йылмайҙы.
– Һин дә атай булырһың.
Улар һораулы ҡараш менән Сөмбөлгә текәлде, икеһе бер тауыштан:
– Беҙгә хәҙер ни эшләргә кәрәк? – тине.
Сөмбөл менән Байрас, өҫтәренән ҙур йөк төшкәндәй, еңел һулап ҡуйҙы.
– Һеҙгә бик күп ҡағыҙ йыйырға тура киләсәк. Фәриҙә бала менән өйҙә ул ты �

рыр, әлегә мин имеҙермен, үҫә төшкәс, үҙегеҙ ашата башларһығыҙ. Аза маттың
бүлмәһе буш, шунда йәшәп тора алаһығыҙ, барыбер имеҙергә беҙгә ки лә сәкһең
бит. Бәхетле ата�әсә булығыҙ, аҡыллы ҡыҙ итеп үҫтерегеҙ, һеҙҙең өйө гөҙ бала
тауышынан гөрләп торһон, – тип йылмайҙы Сөмбөл.

Бына шулай уйламағанда�көтмәгәндә Булаттар өйөнә лә йән инде, улар бер
аҙна буйы кәрәкле ҡағыҙҙар артынан сапты. Кисен, барлыҡ арыу�талыуҙарын
оно топ, бала тирәһендә бөтөрөлдөләр. Фәриҙә көнгә бер нисә тапҡыр ҡыҙын
Сөмбөлдәргә имеҙергә алып инде. Бала имгән әсәһен һағынып инә, бәләкәй
ҡул дары менән сәбәкәләй�сәбәкәләй имә. Баланың шул тиклем яратып, тәмләп
күкрәк һөтөн имеүен күреп, Фәриҙәнең күкрәктәре һыҙлап ҡуя ине. Эх, шул
бала имеҙеү тойғоларын бер татыһаң ине! Бер ваҡыт өйҙә, кеше күрмәгәндә,
ҡы ҙына күкрәген ҡаптырып ҡарарға булды. Ләкин сабый һурып ҡына ҡараны
ла, һөт булмағас, ҡысҡырып илап ебәрҙе. Фәриҙә, баланы алдауына оялып, Сөм �
бөлдәргә йүгерҙе...

Кистәрен барыһы бергә Байрастарҙа йыйылалар. Өс баланы уртаға ул тыр �
тып, уларға ҡарап ултыралар. Ике тамсы һыу кеүек оҡшаш Азат менән Саматты
әсә ләре генә айыра. Бәләкәс Гүзәл малайҙарға ҡарағанда теремек булып сыҡты,
әле береһен, әле икенсеһен тартып йыға, Сөмбөл янына килеп, имсәк һорай.
Ма  лайҙар ҡайҙа нимә йәшерелгәнен яҡшы белә, улар ҙа ҡыҙҙан ҡалышмай.

Балаларға йәш тулды, тормош шулай әкрен генә үҙ эҙенән барыуын дауам
итте.

Ял көнө иртән, йүгереүҙән тыны бөтөп, Булат килеп инде.
– Сөмбөл, әйҙә әле тиҙерәк, Фәриҙәгә әллә нимә булды, кисәнән бирле күңеле

бол  ғана, тора ла, ашай ҙа алмай, – тип, Сөмбөлдө ашыҡтыра�ашыҡтыра, үҙ ҙә �
ренә алып инде.

Сөмбөл Фәриҙәне ентекләп ҡараны, ҡурҡыныс бер нәмә тапманы, күңеленә
кил гән шиген һиҙҙермәне, күңел болғаныуҙы баҫа торған дарыу бирҙе.

– Әйҙә инде, Фәриҙә тағы сирләне бит, – тип бер�ике көндән Булат ҡабат инеп
етте.

Сөмбөл Фәриҙәне ҡарағас, йылмайып ҡуйҙы:
– Сөмбөл, ниңә көләһең? Үләм бит, – тип ыңғырашты Фәриҙә.
– Үлмәйһең, әле йәшәй генә башлайһың. Йәтимде бәхетле итһәгеҙ, үҙегеҙ ҙә

бә   хетле булырһығыҙ, тип әйттем бит мин һеҙгә. Ҡурҡма, теге ваҡытта шик лән �
гән инем, хәҙер шигем ҡалманы. Һин балаға уҙғанһың, Алла теләһә, йәйгә тағы
атай�әсәй булырһығыҙ.

Булат лып итеп урындыҡҡа ултырҙы.
– Сөмбөл, ни һөйләйһең? Яңылышмайһыңмы?
– Булат, был һеҙгә, йәтимде һыйындырғанығыҙ өсөн, Хоҙайҙың рәхмәте. Һуң �

лап булһа ла әсәй булыу, бала имеҙеү теләге организмға көс биргән. Ҡот ла йым
һеҙҙе, мин һеҙҙең өсөн бик шат. Йәйгә эшкә сығам, үҙем бәпесләтермен.

Иҫән кешегә ғүмер бик тиҙ уҙа, йәйҙә Булаттың улы тыуҙы. Сөмбөл Булаттың
ҡу лына баланы һалғанда:

– Мин хәҙер һинең өсөн тыныс, үткәндәрҙе онот, киләсәк менән йәшә, Булат,
– тине.

ЭПИЛОГ
Шәфҡәт ағайҙың ҡапҡа төбөнә бер�бер артлы машиналар ҡайтып теҙелде,

ишек алды бала�саға менән тулды. Ҡатын�ҡыҙ ҡасандыр Сөмбөл үҫтергән баҡ �
са ға матур итеп табын әҙерләне, Байрас менән Булат яңы урындыҡтар урын лаш �
тырҙы.

Бөгөн Шәфҡәт ағайға етмеш йәш, балалары уның тыуған көнөнә йыйылды,
лә кин, ни эшләптер, төпсөк улы Әлфис кенә күренмәй, аптырағас, ҡапҡа төбөнә
сығып ултырҙы, уға ейәндәре эйәрҙе.

– Балалар, йүгермәгеҙ, йығылырһығыҙ.
Тиктормаҫ малайҙар, уның һүҙен ҡолаҡтарына ла элмәйенсә, арлы�бирле йү �

ге  реште, Гүзәл дә уларҙан ҡалышырға теләмәне. Был малайҙарҙы нисек айы ра �
лар икән– икеһе лә бер тамсы һыу кеүек аталарына оҡшағандар, ә был бөҙрә
сәсле ҡурсаҡ – нәҡ Фәриҙә инде, үҙенән тыуған тиерһең.

– Эй, башкиҫәрҙәр, бына кеҫәмә бер тәмле нәмә йәшерҙем, тапһағыҙ, үҙегеҙгә
була.

Балаларҙы янында тотоуҙың бер хәйләһе ине был. Балалар бабайҙың ке ҫә лә �
ренә тығылды.

– Эҙләгеҙ, яҡшылап эҙләгеҙ, үҙе бәләкәй генә, үҙе шундай тәмле.
Балалар менән ҡайнаша ла, үҙе юлдан күҙен алмай. Төпсөгө утыҙға етте, әле

һаман өйләнергә уйламай, кемде эҙләйҙер?
Әлфис, юғары уҡыу йортон тамамлағас, сауҙа менән шөғөлләнә башланы, хә �

ҙер үҙенең бәләкәй генә бер фирмаһы, Өфөлә фатиры, яҡшы машинаһы бар. Бар
әйбере етешле, ә бына өйләнмәй йөрөй бирә. Шәфҡәт ағай, улы ҡайтҡан һайын,
артынан берәйһе эйәреп кермәҫме икән, тип өмөтләнеп, ишеккә ҡарай.

– Олатай, юҡ бит, һин алдайһың, – тип Гүзәл бабаһын тартҡылай башланы.
– Бар, бар, һәйбәтләп эҙләгеҙ, кеҫәне генә тишмәгеҙ.
Урам буйлап туҙан туҙҙырып килеүсе бер машина күренде, сиҙәм сүпләп йө �

рө гән ҡаҙҙар тирә�яҡҡа сәселде.
– Ҡайһы йүнһеҙе шулай саба, бөтә кешене туҙанға батырып, бала�саға йөрөп

тора, – тип Шәфҡәт ағай уйлап та өлгөрмәне, теге хәтәр машина уларҙың ҡапҡа
тө бө нә килеп туҡтаны.

Ҡапҡанан балалары янына сығып килеүсе Сөмбөл:
– Абау, кем былай туҙан туҙҙырып йөрөй, – тип ҡайныһы янына килеп ул тыр ҙы.
Ҙур матур машинанан аҡ костюм�салбар кейгән бик сибәр, оҙон буйлы егет

төштө.
– Көтәһегеҙме? Һаумыһығыҙ!
– Бәй, Солтанай бит. Атай, Әлфис тағы машинаһын алыштырған, ә беҙ та ны �

май торабыҙ.
– Нимә күҙеңде тондороп сабаһың? Бөтә кешене туҙанға батырҙың бит, – ти �

гән булды Шәфҡәт ағай, малайын шелтәләп.
– Ашыҡтым, атай, ана, ҡунаҡтар ашыҡтыра бит. Сөмбөл апай, ҡара әле, кем �

де алып ҡайттым.
– Һаумы, әсәй, – тигән тауышҡа Сөмбөл һиҫкәнеп китте һәм:
– Улым, Азамат, – тип урынынан тормаҡсы булды.
– Әсәйем, – тип егет әсәһе ҡаршыһына килеп теҙләнде. – Әсәйем, бәғерем.
– Улым, ҡайттыңмы, балам, күҙ нурым, – тип әсәһе уның башын күкрәгенә

ҡыҫты, күҙенән йәштәре тамды.

Азамат әсәһенең күҙҙәренән үпте, үҙенең дә күҙҙәре йәшләнде. Сөмбөл
улының битен ҡулдары менән тотто:

– Балам, – тип күҙҙәренә ҡараны. – Ниндәй сибәр егет булғанһың, ҡайҙа, туй �
ғансы бер ҡарайым әле үҙеңә.

Улын күрмәгәнгә дүрт йыл булған. Азаматҡа ысын ирҙәр төҫө ингән, биттәре
ҡо яшта ҡарайған, ҡуйы ҡара сәсе матур итеп киҫтерелгән, зәңгәр күҙҙәре янып
тора. Ул Булаттың йәшлеген ҡабатлаған, атаһының сибәрлегенә әсәһенең һөй �
көм лөлөгө ҡушылған.

Сөмбөлдөң күҙ йәштәрен күреп, игеҙәктәр, тиҙ генә олаталары алдынан
төшөп, икеһе ике яҡтан әсәләренең беләгенә йәбеште. Гүзәл, апаһын илатҡан
ағайға уҫал итеп ҡарап:

– Теймә! – тип уның еңенән тартты.
Сөмбөл уңайһыҙланып ҡына оло улына ҡараны.
– Улым, үпкәләй күрмә, улар бәләкәй бит әле. Бына быныһы Азат, быныһы

Самат энең, ә был матур ҡыҙ – Гүзәл. Балалар, таныш булығыҙ, был – оло аға йы �
ғыҙ Азамат. Мин уны бик яратам, һеҙ ҙә яратығыҙ.

– Ну, байығанһығыҙ, әсәй, – тип башын һелкене Азамат, олатаһы янына ки �
леп.  – Һаумы, олатай, мине онотманыңмы, ейәндәрең күбәйгән бит?

– Улай тимә, улым, һин иң ҡәҙерлеһе, балам, һин бит беренсе, баш ейән, һи �
нең урыныңды берәү ҙә ала алмай. Уҙ түргә, улым.

– Атай, бында тағы бер ҡунаҡ бар әле, – тип машинаның арт ишеген асты Әл �
фис. Машинанан уртаса буйлы, ҡап�ҡара бик һөйкөмлө ҡыҙ сыҡты, ул ҡай һы �
лыр яғы менән Сөмбөлдөң йәшлеген хәтерләтә.

– Атай, таныш бул, буласаҡ киленең Әлиә.
– Хуш киләһең, ҡыҙым, түргә уҙ.
Бына кемгә оҡшаған ҡыҙҙы эҙләгән улы. Күпме оҡшаған икәнен йылдар

күрһәтер, Сөмбөл – Сөмбөл инде ул...
– Әйҙәгеҙ, әйҙә, йортҡа инегеҙ, башҡа килер кеше ҡалманы, – тип Шәфҡәт

ағай ҡапҡаны асты.
Арыҫлановтар ғаиләһендә бөгөн байрам. Шәфҡәт ағай хәҙер инде бабай, өҫ �

тәл тирәһендә йыйылып ултырған балаларын күҙҙән кисерҙе. Бик бәхетле ине ул
бөгөн.

Шәфҡәт ағайҙар баҡсаһында йыр�моң ағылды. Ахундың алыштырғыһыҙ
гармунсыһы, һүҙ оҫтаһы Сәлимйән ағай ҡунаҡтарҙың күңелен күрҙе.

– Сәлимйән дуҫ, әйҙә, тарт үҙебеҙҙекен, Ахун көйөн!

Урам көйө, урам көйө,
Урам көйө беҙҙеке.
Сыҡмаһын да дошман һүҙе өҫкә,
Сыҡһа сыҡһын беҙҙеке.
Эх, Ахундың урамдары,
Беҙ киткәс тыныр әле
Ахундың урамдары...

Х ә л и с ә  
М Ө Ҙ Ә Р И С О В А

Кем булһаң да
Яҡшыртаһы килеп донъяны
Тир түккән ир – сират артында
Тешен ҡыҫа, төйнәй йоҙроҡ,
Түрә «эш күрһәтә», ә ысынында –
Этеш'төртөш ҡояш аҫтында.

Яҡтыртаһы килеп өҙлөккән
Ризыҡ йыя урам сатында.
Шәп машина тәҙрәһенән
Хәрәм йыйған  тинен ырғыта,
Этеш'төртөш ҡояш  аҫтында.

Мәңгелеккә килгән шикелле,
Һоҫа самаһыҙ кеше хаҡына.
Намыҫлыға бында урын юҡ,
Тағараҡҡа яҡын килгәнде
Этеш'төртөш ҡояш аҫтында.

Баш һөйәге тора ыржайып,
Төпһөҙ ҡараш буш күҙ аҫтында...

Шиғриәт

Хәлисә Мөҙәрисова (1953) Ишембай ҡалаһында тыуған. Балалыҡ һәм үҫмер йылдары
Иглин, Нуриман райондарында үтә. БДУ�ның филология факультетын тамамлай. Нуриман
районы үҙәге Красная Горка ауылында йәшәй.

Авторыбыҙҙы күркәм юбилейы менән ихлас тәбрикләйбеҙ.



Этеш'төртөш – ярыҡ тағараҡ!
Һәр кем туҙан  ваҡыт ҡаршыһында –
Кем булһаң да ҡояш аҫтында.

* * *
Ташланым, ҡыуҙым, оноттом,
Иреп юғала шәүләң.
Кире ҡайтыр юлың япты
Был юлы һиңә тәүбәм.

Күпме яфа, күпме ҡорбан
Техетеңә – тырышлығым,
Булмышымды бағышланым
Ҡушып йән тыныслығын.

Һин тип күпме  бәргеләндем,
Дошман булды серҙәштәр,
Йәнемә бысаҡ ҡаҙаны
Һинең өсөн көндәштәр.

Етте! Осһон үҙ күгенә
Мөхәббәт емештәре,
Уларҙың үҙ донъялары,
Фиғеле, килештәре.

Һау бул,  сазым, туҡтат наҙың,
Йәшлек үтте, арытты,
Заманында матур итте,
Батыр итте, балҡытты,
Ғүмер үтте, хәҙер инде
Әрәм итмәм ваҡытты.

Бына яңғыҙ донъя көтәм,
Йоҡлайым да – уянам,
Ҡабаланам ҡайтарырға
Уны үткән донъянан.

Тик нимә был? Һинән башҡа
Йәнем юҡ, бары – кәүҙәм.
Ҡайт кире, ташлама мине,
Илһамым, шиғри тәүбәм.

Өфө
Ал нурға ҡойонған урамдар,
Һауала аҡ сирень еҫтәре.
Моң булып саҡыра, күр ана,
Өфөнөң йыр тулы кистәре.

Һәр һуҡмаҡ, сәскәлә – яҡты наҙ,
Һаҡлана мөхәббәт серҙәре.
Йәшлектең үҙенә ғашиҡ ул
Өфөмдөң йондоҙло төндәре.

Ағиҙел күпере өҫтөндә
Алтын ай, ярында талдары.
Дим йырлай, тирбәлә, талпына,
Өфөмдөң бәхетле таңдары.

Йәшлек – ул мәңгелек хәтирә,
Һағыныр кемдәрҙер –  кемдәрҙе.
Яҡтырһын һәр ваҡыт күңелдә
Өфөнөң ҡояшлы көндәре.

Асылы – шул!
Рәдиф Ғаташҡа

Йомарт көҙҙәр баҡсаһынан,
Гүйә, яҙ ҡарап ҡуя,
Яңы бөрө бүртер өсөн
Ағас та япраҡ ҡоя.

Сыҡҡан күпер күмер түгел,
Әйтмә: «Ваҡыт үтелгән...»
Юҡҡамы ни нескә йәнең
Һандалдарҙа сүкелгән.

Сүкелгән һәм  юнғыланған,
Ҡағылған һәм өтөлгән,
Күпме ҡулдан дарыуы ла,
Ағыуы ла эселгән.

Япраҡ ҡойғас, япраҡ ярыр,
Был донъя наҙға туйыр,
Нисә мыҫҡал ынйы'япраҡ
Йәнеңә әле һыйыр.

Мөлдөрәмә уй'кәсәңә
Яңы яҙҙар ғәм  өрөр,
Йәшәйештең һәр фасылы
Мең үҙгәреш – бер ғүмер!

«Ғаташ» тиһәң, асылы шул:
Илһамы юғалмаған,
Затлы сағы, заман сағы,
Аттарын туғармаған,
Һөйгән, һөйә һәм һөйәсәк –
Яратып туялмаған,
Шиғриәт тигән бәйгелә
Толпарын тыялмаған...

«Ғаташ» тиһәң,
Асылы – шул.

* * *
Айырылды йәй көҙҙән –
Ҡул болғап оҙатты,
Астра керпегенә
Тәүге рашҡы ятты.

Утын һалам утҡа,
Янһын усаҡ, янһын.
Күшеккән йәндәргә
Йылы тулҡын барһын.

Был әле – тәүге ҡар,
Юҡ, әле ҡыш булмаҫ,
Ҡыш булыуын  булмаҫ,
Йылы ла йыш булмаҫ.

Хужа булыр тиҙҙән
Сыңлап торған ҡыштар,
Ҡуныр тәҙрәгә
Ҡыҙыл түшле ҡоштар.

Ҡыҙыл түшле ҡоштар –
Ҡояш ярсыҡтары,
Әй, һин, алтын көҙкәй,
Китмә, ашыҡма әле!

Илтмәле ҡыштарға,
Ҡыштар шундай оҙон,
Ҡыш үлемгә оҡшаш –
Яба ергә боҙон.

Йылдың был миҙгеле –
Минең ғүмер кеүек,
Уты һүнеп барған
Усаҡ көлө кеүек.

Ләкин көл аҫтында
Усаҡ йәне тере!
Ҡуҙҙа – өмөт көсө,
Ҡуҙҙа – йәшәү сере.

Утын һалам утҡа,
Янһын беҙҙең усаҡ,
Өмөт һәм ышаныс
Һалам ҡосаҡ'ҡосаҡ.
Ҡыҙыл түшле ҡоштар
Яҙға илтер бер саҡ.

* * *
Күңел тәҙрәләрем асыҡ –
Бар ғүмер әле алда.
Улар ҡояшҡа асылған,
Эргәлә  һөйөү барҙа.

Йәшлегем инде эйәрҙә –
Ҡабаланған саҡтарым:
Яулайһы үрҙәр саҡыра,
Ашыҡтыра саптарым.

Беҙ яулайһы киңлектәрҙә
Өмөттәр ҡанатлана.
Аҡ хыялдар, бәхет теләп,
Беҙҙе оҙатып бара.

...Офоҡ аша офоҡ сигә,
Бөгөн  ейәндәр  эйәрҙә –
Ғүмерҙәр ҡабатлана.

Р а м а й  
Ҡ А Һ И Р

Урмансылар

2013– Тирә�яҡ тәбиғәтте һаҡлау йылы

Яҙ килә. Ирей аҡ ҡарҙар.
Урамда күләүектәр.
Урманда үлән моронлай,
Терелә күбәләктәр.
Яҙ килә нурҙар сайпылтып,
Йөҙҙәрҙә юҡ борсолоу.
Кешеләргә үҙе шатлыҡ
Имен'аман ҡыш сығыу.
Оҙаҡламай йәй ҙә етер,
Шуға ла көр күңелдәр.
Игенселәр иген сәсер –
Уңһын инде игендәр!

Барыһы ла шат йылмая,
Борсоулы тик урмансы.
Ул уфтанып теләк теләй:
«Эх, ямғырҙар яуһасы!»
Ерҙең өҫтө – ҡыу үләндә,
Һыуҙар кипкән, ер ҡоро.
Бөгөнгө көн урмандарҙа
Утлы хәүеф осоро.

Урмансылар теләк теләй,
Яуһын, тиеп, ямғырҙар.
Урмандарҙа көнөн'төнөн
Дөрләп тора янғындар.
Янып китә ҡоро үлән
Һүнмәгән тәмәкенән.
Оло бәләгә килтерә
Уйнауҙар шырпы менән!

Борсолоуҙан һыҙлай көн дә
Һеҙҙең йөрәк яраһы.
Янһа Бөрйән урмандары,
Янһа Илеш далаһы.
Ыңғыраша тау'урмандар,
Илап яна тәбиғәт.
Был бәләләр – хәҡиҡәт.
Беләм, һеҙгә еңел түгел,
Һеҙ – тик  ут уртаһында.
Һәр көн  һайын яңы хәбәр
Янғындар тураһында!
Әйтерһең, юрый ҡыҙҙыра
Яҙҙың сағыу ҡояшы.
Яна урман, күпме йәнлек,
Яна ҡоштар ояһы.
Һыу һиптерә «пожарка»лар,
Эх, етмәй вертолеттар.
Шулай ҙа беҙ бирешмәйбеҙ,
Ныҡ әле беҙҙең сафтар!
Көрәшәбеҙ янғын менән,
Ер һөрә тракторҙар.
Күмәкләшеп ут һүндерә
Башҡорт, татар, урыҫтар.
Ярһып инәм ут эсенә,
Мин – янғын һүндереүсе.
Тәбиғәтте ҡотҡарғанда
Мин, һис шикһеҙ, беренсе! –
Яртылаш  янған ҡарағай
Ҡолай яҙа өҫтөмә.
Ышанам мин сослоғома
Һәм ышанам көсөмә.
Ялтанып ҡалам үлемдән,
Мин посымда, мин – тере!
Беҙҙе иҫләр әле оҙаҡ
Шаулы урман хәтере.

Кеше – тәбиғәт балаһы,
Тимәк, тәбиғәт – әсәй.
Янғын һүндерә кешеләр
Төтөнгә сәсәй'сәсәй.
Тырышалар йәшәһен, тип,
Йәшәрһен, тип, ер'урман.
Тәбиғәтте ҡотҡарырлыҡ
Уларҙа бар көс'дарман.
Урман булһа – ағас була,
Ағас булһа – йорт була.
Бары йортло кешеләрҙең
Күңеленә ҡот тула!

Ул урмандың, беләһегеҙ,
Ниндәй татлы һауаһы.
Күпме сырхауҙы терелткән
Үләндәрҙең дауаһы.
Шул урман тип йән атам мин,
Һоҡланам шул урманға.
Бәхетле мин тау'урманлы,
Ҡотло ерҙә тыуғанға.

Тирләп бөттөм, бар тәнемдән
Тама ҡайнар тамсылар.
Беҙҙең һөнәребеҙ шундай,
Беҙ, тимен, урмансылар.
Тәбиғәтте яҡлау, һаҡлау –
Беҙҙең бурыс иң элек.
Урман ғына булһын тере,
Урман булһын мәңгелек!
Яҙ етте. Һәр көн тиерлек
Ҡойоп яуа ямғырҙар.
Шөкөр, тимен, урмандарҙа
Баҫылды ут'янғындар.
Тәбиғәтте йәмләй бөгөн
Һандуғас һайрауҙары.
Баҫылмайҙыр бары һеҙҙең
Йән, йөрәк һыҙлауҙары.
Борсолорлоҡ сәбәптәр күп,
Ҡырҡыла күпме урман.
Әллә донъялар үҙгәрҙе,
Әллә кешеләр яман?!
Браконьерҙар тынғы  бирмәй,
Тынғы бирмәй янғындар.

Эшһөйәргә ҡарағанда,
Артты ялҡау, аҙғындар.
Урман бөтһә, ғәфү итмәҫ
Беҙҙе киләсәк быуын.
Уларға ла ҡалдырайыҡ
Шишмәләрҙең  саф һыуын.
Улар ҙа һулап үҫһендәр
Саф һауаһын урмандың.
Шул урмандан илһам алып,
Ғүмер буйы нурландым!
Әйҙә, киләсәк быуынға
Ҡалдырайыҡ изгелек:
Урман булһа – донъя бөтмәҫ,
Донъя булыр мәңгелек!

Ауырығанда
Ҡан баҫымым күтәрелде,
Еп өҙөрлөк юҡ хәлем.
Ауырыйым, нисәнсе көн –
Уттай яна бар тәнем.
Олоғайҙым, шуғалыр ҙа
Бөтөп бара көс'кәрем.
Бал бутап сәйҙәр эсерә –
Ҡатыным, һөйгән йәрем.

Өсөнсө көн түшәктәмен,
Еп өҙөрлөк юҡ хәлем.
Әжәл яғамдан алғандыр,
Уттай  яна бар  тәнем... 
Төшөнөп булмай донъяны,
Бал ҡаптырһа ла йәрем;
...Ҡылған  эштәреңә ҡарап
Тормош ҡаптыра  әрем!

Учалымдың алтын кешеләре!
Шәхси эшҡыуар 
Йәғәфәров Фәнүз Ғәйнан улына

Ҡояш кеүек кешеләр бар,
Тик ҡояш юғарыла.
Ә һин халыҡ араһында –
Нур  сәсәң Учалыла.

Ошо нурҙар киңәйтәләр
Дүрт тарафта офоҡто.

Һәйтәктәргә мәсет төҙөп,
Ҡыуандырҙың халыҡты!

Һин сәмле лә, егәрле лә,
Эшле иттең күптәрҙе.
Ил ағаһы тип атайҙар
Тап һинең кеүектәрҙе!

Алтын кешеләр булғанда,
Ни кәрәге алтындың?!
...Арҡа терәр ағайҙар бар,
Таянысы халҡымдың!

Яңғыҙ ҡарттың әйткәне
Әжәл яғаңдан алғанда,
Бер яңғыҙың ҡалғанда,
Барлыҡ булған өмөттәрең
Эргәңдәге балаңда.
Таҙа кейемен кейҙерер,
Таҙа урынға һалыр;
Атай – бала хөкөмөндә,
Һине шул балаң бағыр!
Иренеңде сылатыр ул – 
Һыу теләп сарсағанда,
Хәлең нисек, атай, тиеп,
Һорашыр һәр бер таңда.

Үлер алдынан да шулай –
Була бәхетле булып.
Ҡарт шундай фекер төйнәне,
Күҙҙәре йәшкә тулып.
Ҡарт көнөңдә булһаң әгәр
Ҡараулы һәм ҡәҙерле,
Тимәк, дөрөҫ йәшәгәнһең,
Юйып булмай хәтерҙе.
Балаларыңды яратһаң,
Биреп бар йөрәк көсөн,
...Улар утҡа'һыуға инер,
Ҙурайғас, һинең өсөн!

Үләндәргә илап ауаһы
Алтын'көмөш миңә кәрәк түгел,
Миңә кәрәк – ирек һауаһы.

Күптән көткән ирек тәме генә
Миңә булыр ирек дауаһы.

Миңә кәрәк тәбиғәттең моңо,
Ҡошсоҡтарҙың  моңло  һайрауы.
Һутлы еләк менән аҡландарҙың
Йомартланып мине  һыйлауы.

Миңә кәрәк  әсәйемдең моңһоу,
Йылы ғына нурлы ҡарашы.
Шул ҡараштан  яҡтыра бит мәңге
Был донъяның һәр бер тарафы.

Алтын тауҙар миңә кәрәк түгел, –
Миңә изге ирек һауаһы.
Тыуған ерҙәремә аяҡ баҫып,
Үләндәргә илап ауаһы...

Туған телем моңо
Елкенеп тора күңелем –
Анау сағыу байраҡ һымаҡ,
Ейәндәрем туған телдә
Һандуғастай һайрай һымаҡ!
Туған телем – минең өсөн
Бөтмәҫ бер сер, тылсым, йомаҡ.
Уның моңо йөрәгемә –
Яғылып тора  ҡаймаҡ һымаҡ!
Эй, Хоҙайым! Балаларҙы
Мәхрүм итмә ошо телдән.
...Туған телдең ҡәҙерҙәре
Күңелдәргә беҙҙең һеңгән!

Күңел
Кемдәр генә белһен, кем аңлаһын
Күңелемдә минең ни барын.
Ҡай саҡтарҙа ҡосаҡларҙай булам,
Сабый бала күреп, Ер шарын.
Йәшәйем мин һәр саҡ шөкөр итеп,
Ишетмәҫһең минән ир зарын.
...Киң күңелем, ҡайнар йөрәгемә
Һыйҙырғанмын бөтөн Ер шарын!

2011 йылдың аҙағында «Ғилем»
нәшриәте республикабыҙҙың фун да �
менталь тикшеренеүҙәр фонды яр �
ҙамында Башҡортостан Фәндәр ака �
демияһының мөхбир�ағзаһы, Б Д У
профессоры, күренекле әҙәбиәт бел �
ге се Ғиниәт Сафиулла улы Ҡу на �
фин дың урыҫ телендә «XIX – XX бы �
уат башы башҡорт шиғриәте. Жанр
һәм идея�художество үҙен сә лек тәре
мәсьә ләләре» тигән мо но гра фия �
һын баҫтырып сығарҙы. Унда ав тор
баш   ҡорт әҙәбиәт ғилемендә тәү
баш лап әҙәбиәтебеҙҙең те о ретик та �
рихын тыуҙырыу мәсьәләһен кү тә �
рә. Әҙәбиәтте өйрәнгәндә ул уның
төп яҡтарын һәм үҙенсәлектәрен
асып биреү өсөн нигеҙ булып торған
ижад методы, жанр, стиль ка те го �
рия ларын үҙәккә ҡуйып эш итеү кә �
рәклеген һыҙыҡ өҫтөнә ала. Уның
фе керенсә, һүҙ сәнғәте билдәле бер
идеологияға хеҙмәт итеүсе, билдәле
бер идеяларҙы, фекер�ҡараштарҙы
пропагандалаусы сығанаҡ, «рупор»
булыуҙан бигерәк, сәнғәти�эстетик
күренеш. Ошонан сығып, ғалим үҙ
монографияларында идеяларҙы, уй�
фекерҙәрҙе билдәле бер тәртипкә
ойоштороусы, «моделләүсе», ысын �
бар лыҡтың билдәле бер эстетик
кон  цепцияһы булып тороусы жанр
һәм уға туранан�тура бәйлелектә
әҫәр  ҙәргә эмоциональ�эстетик төҫ
би реүсе, уларҙың экспрессив баһа
мәғәнәһен асыусы стиль кате го рия �
ла рының әҙәби процеста һәм уның

теоретик тарихын тыуҙырыуҙа иф �
рат мөһим роль уйнауын аса. Улар
әҙәби әҫәрҙең, ғөмүмән, әҙәби про �
цестың художестволы�эстетик тәби �
ғә тен билдәләшә. Жанр ка те го �
рияһы айырыуса мөһим роль уйнай.
Жанр һыҙ әҫәр ҙә, әҙәбиәттең үҙе лә
юҡ. Шуға ла теге йәки был әҙә биәт �
тең төрлө осорҙағы идея�эстетик то �
рошо панорамаһын күҙаллау өсөн
уның жанрҙар системаһын асыҡлау
һәм өйрәнеү мөһим. Ошо ҡараштан
сығып, Ғ. С. Ҡунафин үҙ моно гра фи �
я һында әҙәбиәт ғилеме беҙ ҙә бе рен �
се тапҡыр әҙәби про цес ты жанр күҙ �
легенән өйрәнеү проб  лемаһын үҙәк �
кә ҡуя. Әҙәбиәт та рихын яҡ тырт �
ҡан да, ул тра ди цион ха рак тер ҙағы
идея�тематик, та с у ири�хро но логик
прин цип тар е р   легендә әҫәр ҙәр ҙең
һәм айы рым ижад тар ҙың бары йөк �
мәт ке ләрен асып, көн үҙәк мәсьә  лә �
ләрен күр һәтеп, эс тә лек тә рен һөй ләп
сы ғыу менән генә сик лән  мә йен сә,
улар ҙың төп асы лы на, эске тә би ғә те �
нә лә нығыраҡ иғтибар итер гә, сән �
ғәт тең үҙен сә лек ле бер фор маһы бу �
лараҡ ху до жество лы�эстетик яҡ та �
рын да асып бирергә кә рәклекте
һы ҙыҡ өҫтөнә ала. Бында ғалим,
әҙә биәт ул саф идеологик, сәйә си
бу лыу ға ҡа ра ғанда, бө тә һенән дә
элек эс  тетик күренеш, тап шуның
менән баш ҡа ижтимағи аң төр �
ҙәренән айы ры ла ла, тигән по зи �
ция нан сы ғып эш итә һәм хеҙ �
мәтендә жанр ҙар ҙың әҙә биәт  тең

Әҙәби тәнҡит

үҫеш�үҙ гә реш за кон сы лыҡ та рын б и л   �
 дә ләү се төп ка те гория лар ҙың бе реһе
бу лы у ы н аса. Уның са, тап жанр
әҙә  биәттең «хә тер йылъ яҙ маһы», та �
рихи күренеш бу лып то ра. Сөнки
жанр ҙарҙың бе рәү ҙә ре юға ла, икен �
селәре үҙгәрә, ка миллаша, яңы
жанрҙар бар лыҡ ҡа килә. Шуға
ҡарамаҫтан, жанр ҙарҙа беҙ ҙе ура �
тып алған ысын бар лыҡ, иж тимағи
тор  мош образын тыу ҙы рыу ҙағы
алым�сараларҙың мөһим ур таҡ һы �
ҙат тары осрай һәм һаҡ лана. Жанр �
ға хас бөтә ошо үҙен  сә лектәрҙең
әҙә биәт тең теге йә ки был осор ҙар �
ҙағы үҫеш�үҙ гә реш кар ти на һын,
был про цестың ни  сегерәк бу  лыуын
һәм сә бәп тә рен асыҡ күҙ алдына
баҫ ты рырға мөм    кинлек би реүен ул
XIX – XX бы  уат башы баш ҡорт шиғ �
риәтенең бай фактик ма те риал �
дары ер ле ген  дә төплө дә лил ләй. 

Монографияла XIX быуатта, хатта
ХХ йөҙйыллыҡ баштарында баш �
ҡорт һүҙ сәнғәтендә, көнсығыштан
тыш, урыҫ, көнбайыш әҙә биәт тәре
менән бәйләнештәр көсәйә бар ған
шарттарҙа ла, эпос һәм дра ма төр ҙә �
ренә ҡарағанда, лирик төр өҫтөнлөк
алыуы, унда төрлө ижад ме тод �
тарының һәм йүнәлеш тә ре нең, жанр
формаларының һәм һү рәт   ләү сара�
алымдарының үҙ�ара ҡат   мар лы бәй �
ләнештәре, йоғон то яһа шыу ҙары
процесы сағыу яҡ тыр  тыла. Ав тор
әҙә биәтте жанр йә һә тенән өй рә неү �
ҙең теоретик ас пект тарына, шул
иҫәптән жанрҙар диф   фе рен циа ция �
һы һәм ти поло гия һы ның дөйөм
прин циптарын, шиғ ри жанрҙың
тип тар буйынса клас си фи кацияһын
яҡ тыртыуға ҙур иғ ти бар бүлә. Әй �
тергә кәрәк, был мәсьә лә ләр баш �
ҡорт әҙәбиәт ғилемендә тәү башлап
ныҡлап күтәрелә һәм сис  темалы яҡ �
тыртыла. Үҙенең кү ҙә теү  ҙәрендә
ғалим төрлө шиғри жа нр  ҙарҙың ге �
незисын, фор ма ла шыу һәм үҫеү юл �
дарын өйрәнеү, жанр  ҙар  ҙың харак �

терлы үҙенсә лек тәрен, тотороҡло
алымдарын, худо жест волы «реал �
лелек» тыуҙырыу сара ларын асыҡ �
лауҙың әҙәби про цес тың, халыҡтың
донъяны ху до жес тво лы�эстетик та �
нып белеүенең күп сер ҙәрен си сеүгә
асҡыс булып то ро уын ышан дырыр �
лыҡ итеп күрһәтеп бирә. Хеҙмәттең
икенсе – дүр тенсе бү   лектәре – быға
сағыу миҫал. У л ар ҙа Ғ.С. Ҡунафин
XIX – XX быуат баш  тары башҡорт
әҙәби йыр, ма ни фес тацион�пуб ли �
цис тик һәм нарратив лири каһының
жанрҙар системаһы генезисын, та �
рихи йәшәйеш һәм үҫеш ди на ми �
каһын асыҡлауҙа ет ди аҙым яһай. Ул
шиғ риәттең ошон  дай типтары,
улар ҙың төр лө жанрҙары фор ма ла �
шыуҙары, үҫе шенең со ци аль�иҡ ти �
сади, сә йә си, мәҙәни, идея�эстетик
ер леген яҡтыртыуға ла ҙур иғтибар
бү лә. Мо но гра фия һы ның икенсе бү �
ле гендә ғалим XIX бы уат тың  тәүге
яр тыһы башҡорт шиғ риә тендә әҙә �
би йыр тибындағы жанр ҙарҙың
(«баш  ҡорт йыры», са да, мө нә жәт,
бәйет һ.б.) әүҙем үҫе үен, медитатив
(той ғо, тәрән уй ланыу) ха рак тер ҙа �
ғы жанр  ҙарҙың (ғә зәл, мәдхиә, мәр �
 ҫиә, ро  бағи, хи кә йәт һ.б.) өҫ төнлөк
ите үен Ә. Ҡар ғалы, Һ. Сәлихов,
Ш. Зә    ки, М. Ҡотош�Ҡып саҡ һәм ано �
ним шағирҙарҙың ижад емештәрен
ана лизлау ниге ҙен дә төплө дә лил �
ләй. Уның фекеренсә, баш ҡорт йәм �
ғиә тендә капиталистик мө нә сәбәт �
тәр фор малаша башлаған осорға
тик лем йыр лирикаһы жанр ҙа ры, ни �
геҙҙә, фольклорҙа, ауыҙ�тел әҙә биә �
тендә – йырауҙар һәм сәсән дәр ижа �
дын да (Асан Ҡайғы, Ҡаҙ   ту ған,
Шалғыйыз, Байыҡ, Са ла уат Юлаев,
Буранбай, Ишмөхәмәт һ.б.) са ғылыш
таба. Капитализм дә үе рен дә халыҡ �
тарҙың иҡтисади ғына түгел, рухи
аралашыуы көсәйеүе, мә ғарифтың,
яҙма мәҙәниәттең, ре во люцион�де �
мократик идея ла ры ның киң та ра �
лыуы, әҙәбиәттең йыл дам үҫеүе йыр

лирикаһының яҙма әҙә биәттә лә
ныҡ лап тамыр йә йе үенә, ХХ быуат
башында романс, гимн, агитйыр,
марш, йыр�баллада ке  үек жанр ҙар �
ҙың барлыҡҡа ки ле үе нә килтерә. 

Монографияның икенсе, өсөнсө
бүлектәре был дәүерҙәге ма ни фес �
тацион�публицистик һәм нарратив
тип тағы лирика жанрҙары сис те �
маһын анализлауға арналған. Ав �
тор ҙың, күңелендәгене шағирҙың
ту ранан�тура асып һалыуы, һү рәт �
ләүе, хикәйәләүе баш лан ғыс тары
һәм уларҙың айырылмаҫ бер бөтөн
булып синтезлашыуы баш ҡорт
шиғриәтендә урта быуаттарҙа уҡ
ярайһы урын ала, XIX быуаттың
икенсе яртыһы – ХХ быуат баш та �
рын да, мәғрифәтселек сәскә атҡан
осорҙа, нарратив лирика поэзияның
төп типтарының береһенә әүерелә,
тигән һығымтаһы менән килешмәү
мөмкин түгел. Был күренештең объ �
ектив сәбәптәрен ғалим ышан �
дырыр лыҡ итеп асып бирә. Әҙә биәт �
тең йөкмәткеһе шәхес концепцияһы
үҙ гәреүенә ярашлы үҙгәрә, тигән
позициянан тороп, ул, башҡорт
шиғ  риәтендә мәғрифәтселек һәм
ре волюцион�демократик идеялар
тара лыуы дәүерендә,  кеше шә хе се �
нә иғтибар артыуға бәйле, уның
тор мошон һәм ысынбарлыҡты нар �
ра тив планда киңе рәк, тәрәнерәк са �
ғыл ды рыу, донъяны лирик танып
белеү сик  тәрен эпик материал менән
ки ңәй теү тенденцияһы көсәйеүен
М. Өмөт  баев, М. Ғафури, С. Яҡ шы ғо �
лов, Ш. Ба бич, С. Ҡудаш, Б. Мир за �
 нов, Д. Юл тыйҙарҙың ижад емеш �
 тәре ми ҫалында дәлилләй. Яҡты ки �
лә сәк ха ҡында ихлас хыялланыусы
ша ғир ҙар донъяны лирик «мин» аша
ғына күрһәтеүгә ынтылып ҡал май, ә
за ман  дашын күп төрлө ҡи ә фәттә, за �
ман, ысынбарлыҡ ме нән ҡат марлы,
күп яҡлы мө нә сәбәт тә кәү ҙә ләндереү
ихтияжын ныҡлап тоя, уны тор мош �
ҡа ашырырға ынтыла. Тикше ре неү �

сенең дөрөҫ бил дә лә үен сә, XIX бы �
уаттың икенсе яртыһы – XX быуат
башындағы шиғ риә те беҙҙә реа лис �
тик һәм романтик план дарҙағы
поэма, баллада, мәҫәл, тәм ҫил кеүек
нарратив пландағы жанр  ҙарҙың
барлыҡҡа килеүенә һәм үҫеүенә
ошолар етди сәбәпсе була. 

Ғ. С. Ҡунафиндың манифес та ци �
он �публицистик типтағы лирик
жан р ҙар хаҡындағы күҙәтеүҙәре лә –
үҙе бер яңы фекер�ҡараштар, асыш �
тар донъяһы. Халыҡ тормошоноң
һы нылышлы тарихи осоронда әҙә �
биәт тең, айырыуса уның опе ратив
поэтик төрөнөң гражданлыҡ йөҙө,
пуб лицистик пафосы көсәйеүсән,
тип билдәләй ғалим. Башҡорт иж ти �
мағи мөхитендә мәғрифәтселек, ар �
табан революцион�демократик иде �
я  лар ныҡлап тамыр йәйгән, йәм �
ғиәтте үҙгәртеп ҡороу өсөн көрәш
кө  сәйгән осорҙа шағирҙарыбыҙҙың
барыһы ла тиерлек шундай аһәң,
шундай пафос менән һуғарылған
әҫәрҙәр ижад итте. «Уларҙа авторҙар
үҙҙәренең хис�тойғолары тураһында
уйланыусы сифатында ғына түгел, ә
тормоштоң дөйөмөрәк пландағы
мөһим мәсьәләләре, темалары ха �
ҡында фекер йөрөтөүсе, социаль ҡат �
 ламдарҙың, халыҡтың, хатта бө тә
кешелектең уй�ҡараштарын ту ра �
нан�тура сағылдырыусы ро лен дә лә
сығыш яһаны. Бындай осраҡта әҫәр �
ҙәрҙә «лирик герой» тө шөн сә һе нең
мәғәнәүи роле, мөмкинлектәре ки �
ңәйә. Шағирҙар исеменән генә тү гел,
бәлки, халыҡтың төрлө ҡат лам дары
исеменән сығыш яһауы ар ҡаһында,
уларҙа лирик «мин»гә ал машҡа лирик
«беҙ» килә, авторҙың уй�фекерҙәрен
биреү формаһы бө төн ләй асыҡ са ғы �
лыш ала, «фекер ли рикаһы» «хис�той �
ғолар ли ри ка һы» бермә�бер өҫ төн �
лөк ала», –  ти гән фе кергә килә тик �
ше  ре  неү се. Үҙенең был фекерен ул
М. Өмөт  баев, М. Аҡмулла, С. Яҡ  шы �
ғолов, М. Та т лы  баев, Ғ. Хоҙаяров,

М.  Ға  фури,  Д. Юлтый, С. Ҡудаш,
Ш. Бабич һәм баш  ҡа шағирҙарҙың
байтаҡ китап та ры, мәктүбтәре,
васыятнамәләре, эпиграммалары,
пародиялары, са ти рик шиғырҙары,
перепевтары (па  рафраздары) миҫа �
лын да дә лил ләй. Уның күҙә теүҙә ре �
нән һәм һы ғымталарынан заман �
дың әхла ҡи�этик, рухи�мәҙәни, со �
циаль�иҡ ти сади, сәйәси, хатта ҡә �
ҙимге тор мош�көнкүреш проб ле �
маларына бәй   ле ҡарашты көслө
итеп, ваҡыты�ваҡыты менән тор �
мошҡа ашыраһы эш�ғәмәлдәр про �
грам  маһы ки мә лен дә манифес та �
циялау теләге был жанрҙарға ҡа ра �
ған әҫәрҙең идея�тематик йү нә ле �
шен, тормошто раҫ лау йә кире
ҡағыу пафостарын, пуб лицистик
сти  лен бил дә лә гән леге күренеп то �
ра. Уй�фекерҙәрҙе асыҡ тан�асыҡ эш�
ғәмәл прог рам ма һы, лозунг таш лау,
өндәү, өгөтләү, раҫ лау, хуплау йә
фашлау, инҡар итеү рәүешендә
биреүҙең бындай поэ тик формаһын
лирик медитацияның манифеста�
цион�публицистик тибы тип атауы
менән автор бик хаҡлы. 

Ғ. С. Ҡунафин мо но гра фия һын да �
ғы иғтибарҙы биләгән күренештең
бе  реһе булып унда совет осорона
тик  лемге башҡорт әҙәбиәтендә йы р,
манифестацион�публицистик һәм
нарратив шиғриәт жанрҙар фор  ма �
лашыуы, тарихи үҫеше һәм йә шә �
йеше мәсьәләләренең киң са ғыш �
тыр ма фонда яҡтыртылыуы тора.
Бының өсөн тикшеренеүсе күп ерле,
көн сығыш һәм көнбайыш әҙәби,
фольклор ҡомартҡыларына мөрә �
жә ғәт иткән, эшендә уларҙы те йе �
шен сә системаға һалып, са ғыш тыр �
ма�тарихи планда уңышлы ҡул �
ланған. Быға, һис һүҙһеҙ, авторҙың
иҫке төрки телен, ғәрәп яҙмаһын
һәм ғәрәп графикаһындағы әҙә би әт �
те яҡшы белеүе булышлыҡ ит кән. 

XIX – ХХ быуат баштарындағы
баш  ҡорт шиғриәтен жанр йә һә те �

нән тарихи�теоретик планда яҡ �
тырт ҡан был хеҙмәт үҙенең ком по �
зицион төҙөклөгө, күҙәтеүҙәрҙең
сис  темалылығы, фекер аныҡлығы
ме нән айырылып тора. Бүлектәрҙә
һәм бүлексәләрҙә материалдар аң �
ла йышлы, логик эҙмә�эҙлелектә, үҙ�
ара бәйлелектә яҡтыртыла, бөтә
осраҡтарҙа ла теге йәки был рухи�
мәҙәни һәм әҙәби�художестволы кү �
ренештәрҙең барлыҡҡа килеү сә бәп �
тәре, идея�эстетик сы ға наҡ та ры
асып бирелә. Шуныһы мөһим: үҙе �
нең күҙәтеүҙәрендә һәм һы ғым та �
ларында Ғ. С. Ҡунафин нин   дәйҙер
әҙер, шаблон «ре цепт тар »ҙан сығып
түгел, ә фактик ма те риалдарҙың үҙ �
ҙәренән сығып эш итә. Был кү ренеш
хеҙ мәтте ҡы ҙыҡ лы һәм ышан дыр �
ғыс итә. Унда автор бихисап мөһим
проб лемалар һәм идеялар күтәргән,
уларға кү ҙә теү ҙәр яһап, төплө һы �
ғым талар яһаған, әҙәбиәттең мөһим
мәсьә ләләрен хәл итеү юлдарын
күр һәткән. 

Ҡыҫҡаһы, башҡорт әҙәбиәт ғи ле �
мен өр�яңы фе кер�ҡараштар менән
байытҡан фун даменталь хеҙ мәт
тыуҙырылған. Ул әҙәбиәт ғи леме та �
рихында бе рен се тапҡыр үткән
быуаттарҙағы баш ҡорт шиғ риә �
тенең идея�эстетик йөк мәткеһе һәм
жанр�стиль тә би ғә те тураһында
төп  лө тулайым та рихи�теоретик
төшөнсә бирә. Ки лә сәк тә был хеҙ �
мәттең әллә күпме ғилми эҙ ләнеүҙәр
өсөн нигеҙ булып торасағына, баш �
ҡорт халҡының рухи мираҫы менән
ҡы ҙыҡ һынған киң ҡатлам уҡыу сы �
лар, би герәк тә ғалимдар, әҙиптәр,
юға  ры уҡыу йорто һәм мәктәп уҡы �
тыу сы лары, аспирант һәм сту дент �
тар өсөн мөһим фәнни сы ғанаҡ бу �
ла  са ғына шик юҡ.  

Гөлфирә ГӘРӘЕВА,
Башҡорт дәүләт университеты

профессоры.

2012 йылда «Китап» нәш риә �
тендә күренекле башҡорт ға ли �
мы, әҙибе, педагогы һәм йә мәғәт
эшмәкәре Жәлил Ғиниәт улы
Кейекбаев ха ҡын да мо но гра фия
донъя күрҙе. Уның тормошон һәм
ижадын ту ла йым күҙ алдына баҫ �
тырған бындай хеҙ мәт күптән
кәрәк ине. Юғиһә 2011 йылда оло
шәхестең тыуыуына 100, мәрхүм
булыуына 43 йыл булып та китте
бит. Ниһайәт, Баш ҡорт остан Фән �
дәр акаде мия һы ның ағза�кор рес �
пон денты, БДУ профессоры Ғи �
ниәт Ҡунафин бик мөһим, изге
эште тормошҡа ашыр ҙы – «Жәлил
Кейекбаев. Тормошо һәм ижады»
тигән күләмле хеҙмәтен киң ҡат �
лам уҡыусыларға бүләк ит те. Ул
ябай уҡыусы ла, тел һәм әҙә биәт
белгесе лә кинәнеп уҡырлыҡ тел
менән яҙылған, фактик ма те риал �
 дарға бай булыуы, уларҙы эҙмә�
эҙлекле итеп төплө ана лиз лауы
ме нән иғтибарҙы биләй. Әйт кән �
дәй, уҡы тыусылар һәм уҡыу сы �
лар, мә ҙә ниәт хеҙмәт кәр  ҙәре өсөн
ул мөһим фән ни�ме тодик сы �
ғанаҡ булып то ра. Уның бе ренсе
бүлегендә кү ре нек ле ғалим һәм
әҙиптең тормош юлы, уны ҙур шә �
хес итеп фор ма лаш тырған со �
циаль�рухи мөхит төрлө до  ку �
мент тар, шәжәрәләр, иҫ тә лек тәр,

фоль клор материалдары ер ле ген �
дә ен тек ле яҡтыртыла.

Автор Ж. Кейекбаевтың ауылы
тарихын, ата�олаталары генео ло �
гия һын, белем һәм тәрбиә алыуы
шарт  тарын һәм этаптарын, хеҙ �
мәт юл дарын өйрәнеүгә ҙур иғ ти �
бар бү лә. Шуның менән ул уның
ижади шә  хес булараҡ фор ма �
лашыуы этап та рын һәм үҙен сә �
лек тәрен киң иж тимағи�та рихи
фонда асыҡ һәм эҙ мә�эҙлекле ит еп
күҙ алдына баҫ ты рыу ға өл гәшә.

Монографияһының икенсе бүле �
ге нә Ғ. С. Ҡунафин бөйөк шағир
М. Аҡ мул ла ның түбәндәге шиғыр
юл  дарын эпи г раф итеп алған:

Киткәндәр ниндәй ирҙәр гәүһәр сәсеп,
Уларҙың эштәренең юлы асыҡ.
Ғәжәйеп ҡиммәт әҫәр

ҡалдырғандар,
Хикмәттең мәхзәһенән мизрағ

(келәтенән шиғри юлы) асып. 
Был юлдар Ж. Ғ. Кейекбаевтың

ә ҙ ә  биәттә, тел ғилемендә, ғө мү �
мән, бө тә ғилми�әҙәби эҙ лә неү ҙә �
ре өл кә лә рендә сәсеп ҡал дыр ған
гәү һәр ҙә ренең асылына тап килеп
тора. Жә лил Ғиниәт улының ша �
ғир, сәсән, тәр жемәсе, прозаик бу �
лараҡ эш мә кәрлеген өйрәнеп,
тик  шеренеүсе ул тыуҙырған әҫәр �
ҙәр ҙең халыҡтың  «фәл сәфәүи,

сәйәси, этик һәм, әл бит тә, эс те �
тик фекер ҡеүәһен дә, ауыр, ҡар �
шы лыҡлы, ҡатмарлы һәм ҡы уа �
ныс лы тормошон да, намыҫ�выж �
да нын, өмөт�хыялын һәм ки лә �
сәк кә ынтылышын да са ғыл дыр �
ған... үҙ осорондағы башҡорт сән �
ғә те нең үҫеш тенденциялары,
үҙен    сә лек тәре, законсалыҡтары
һәм у ң ы ш   тары хаҡында фекер йө �
рө  тө р гә, тарихи�теоретик күҙә �
теү ҙәр яһар ға ныҡлы нигеҙ бу �
лырҙай» ижад емеш тәре булыуын
уларҙы са ғыш тырма�та рихи план �
да, киң әҙәби фонда ен текле ана �
лизлау ер ле гендә күрһәтеп бирә.

Автор Ж. Ғ. Кейекбаевтың әҙип
бу ла раҡ үҫешенә байҡау яһап, ту �
ла йым анализ үткәрә,  әҫәр ҙә �
рендә Ҡол Ғәли, Са ла уат Юлаев,
Аҡмулла тра ди ция ларын да уам
итеүсе генә түгел, ә көнсығыш та �
мырлы милли әҙәбиәт менән көн �
байыш клас си каһын оҫта синтез �
лаш  тыры усы ижа ди шәхес була �
раҡ бәйән итә. Мәдех стилендә
яҙыл ған, пуб ли цис тик пафослы
ши ғыр  ҙа рын да, ро ба ғи ҙарында
халыҡ тар дуҫ лығы, хеҙ мәт, Тыу �
ған ил, ба тыр лыҡ, тә би ғәт, мө хәб �
бәт те ма ла рына ҡа ғыла, ши ғыр
тө  ҙө  лө шөнөң ҡа ғи ҙәләрен ере нә
еткереп, шиғ риәттең төп идея�
эстетик функ цияһын белеп эшләй
Ж.Ғ. Ке йек ба ев. Автор уның ижа �
дына, әҫәр ҙә ренең поэтикаһына
ғына төплө ана лиз биреп ҡалмай,
ә тематикаға ҡа ғылышлы яңы,
ҡы ҙыҡ лы мәғ лү мәттәр менән ба �
йыта. Мә ҫәлән, совет яу гирына
бағыш лан ған «Батыр Мат росов»
ти гән мәд хиә һен фәнни тик �
шергәндән һуң, Ғ. С. Ҡу на фин хә �
ҙер ге көндә билдәле фак тик ма те �

риал  дарға, дәлилдәргә та янып,
А. Мат ро совтың ысынында баш �
ҡорт ҡанлы Ша кирйән Юныс улы
Мө хәмәт йә нов икәненә баҫым
яһай.

Монографияла шәхестең тәр же �
мә се булараҡ И. В. Гете, Г. Гейне
кеүек бөйөк шағирҙар ижадына
мөрә  жә ғәт итеүе, уларҙың ши ғыр �
ҙарын төп нөхсәһенән баш ҡорт �
саға ауҙарыуы ха ҡындағы мәғ �
лүмәт иғтибарға ла йыҡ . Был үҙ
йәһә тенән Г. Ге й не ның «Туҡыу сы �
лар», «Гарц буйлап сә йә хәт», «Тыу �
ған илгә ҡайтыу», ан ти фашист
Э. Вай нерттың «Жан Шеер һәм
уның ип тәштәре», «Гражданин»
һ.б. тәржемә ителгән классик әҫәр   �
ҙәрҙә тасуирланған дәүерҙең та   ри �
хи лығын, атмосфераһын ы с ы н     �
бар лы ғында һиҙергә ярҙам итә,
уҡыу сы ға ләззәт бирә, тигән фе �
керҙә Ғ. С. Ҡу нафин.

Ж. Ғ. Кейекбаевтың «Туғандар
һәм та ныштар» романының идея�
те ма тик йөкмәткеһен, фәл сә фә үи�
эс тетик нигеҙен юғары ба һа лап,
әҙә биәтсе�ғалим Һ. Дәү ләт шина,
З. Би  ише валарҙың та ри  хи�ре во �
лю цион әҫәрҙәре менән бер рәткә
ҡуя һәм быны ышан ды рырлыҡ
итеп дә  лил ләй. Китап авторы «Зө �
бәй Үтә  ғолов» әҫә ре нең докумен �
таль�би ографик по весть жа н ры на
ҡа ра ғанын – ком по зи ция һын, об �
раз дар систе ма һын ен текле, детал �
ле тик шереү һө ҙөм тә һендә – бил �
дә ләүгә өл гә шә.

Фәнни�популяр хеҙмәттең 3�сө
бү леге юҡҡа ғына «Фән донъ я һын �
дағы ар тылыштары һәм а с ы ш   �
тары» тип атал маған. Әгәр ҙә бе �
ренсе ике бү лектә Ж.Ғ. Ке �
йекбаевты  шәхес ит кән мөхиткә,

уның билдәле, тәж ри бәле яҙыусы
булып фор ма лашыуын бай ҡаһаҡ,
аҙа ғын да иһә автор шәхестең дан �
лыҡлы фән эшмәкәре, донъя ки �
мәлендә киң билдәле тел бел гесе�
ғалим булып үҫеү юлының һи кәл �
тәле булыуын, үҙ асыштарын кө �
рәш, дискуссиялар, артылыштар
аша яҡлап сығыуын асыҡ са ғыл �
дыра. Ысынлап та, урал�алтай тел �
дә ренең ҡәрҙәшлеге кон цеп ция �
һын, бил дәлелек�билдәһеҙлек  те �
го рия һын фәнни яҡтан ни геҙ ләү,
башҡорт теленең фонетик, мор �
фологик үҙен сә лектәрен син хро �
ник һәм диах ро ник яҡтан тик �
шереп, системаға һа лып тулайым
асып һалыу, әлбиттә, – ҙур әҙерлек
та лап иткән эш. Ж. Ғ. Кейекбаев
һәм уның дуҫ�кол лега лары, за �
ман даштары башҡарған ҡы йыу
фун даменталь хеҙмәттәрҙең һа �
ман да бәхәс тыуҙырыуы, кеше
аҡыл дарын ҡайнатыуы хаҡында
һүҙ алып бара автор. Шәхес би о �
гра   фия һына бәйле ҡайһы бер се те �
рекле һо рауҙарҙы асыҡлар өсөн
Ғ. С. Ҡу на фин йә тарих төпкөлөнә
экскурс яһай, йә иһә бөгөнгө көн �
дәрҙәге фи ло логия өлкәһен дәге
яңы лыҡ�а с ыш    тарҙан сығып үҙ уй �
ҙарын да әйт мәй ҡалмай. «Баш �
ҡорт тел ғи леме тик совет осо �
ронда ғына фор ма лаш ҡан» тигән
фе керҙе ул, мә ҫәлән, ту лы һынса
кире ҡаға. М. Ива нов, С. Күк  лә �
шев, М. Биксурин, М. Өмөт ба ев
һ.б. билдәле зыя лы лар ҙың баш �
ҡорт тел мәсьә ләләренә ҡа �

ғылышлы логик, эҙмә�эҙлекле
тик  ше ренеүҙәренә иғтибарҙы йә �
леп итә, уларҙың фекерҙәренең
фәнни үҫе шен Ж. Ғ. Кейекбаев
хеҙ мәт тә рен дә күрә. Ж. Ғ. Кейек �
ба евты бай тра дициялы, тамыр �
ҙары быуаттар төпкөлөнә киткән
башҡорт милли гу манитар ғи �
лемен дауамлаусы ҙур шә хес, оло
ғалим итеп асып бирә. 

Һүҙемде монография авто ры �
ның бер фе кере менән та мам �
лағым килә: «Тыу ған иленә, уның
әҙә биәтенә, айы рыу са фәненә ти �
таник хеҙмәт күр  һәткән Ж. Ғ. Ке �
йек баев халыҡ кү ңе лендә уның
дан�мәртәбәһе, ғо рур лығы булып
мәңгелеккә урын алды. Эш күр �
һәткән улын Ил онотмай ул». Оло
ға лим�әҙиптең күп яҡлы ижади
эҙ ләнеүҙәрен төплө итеп, ту ла �
йым күҙ алдына баҫтырған был
хеҙмәт шу ға бер дәлил. Ул ҙур шә �
хескә ҡа рата авторҙың ғына тү �
гел, ә ха лыҡ тың да күңел тү рен �
дәге тәрән их ти рам һүҙе булып
тора. 

Беҙгә иһә ошо ихтирам һүҙен
киң ҡатлам уҡыусыларға тейешле
фән ни юғарылыҡта уҡымлы тел
менән ет кергән өсөн ғалимға их �
лас кү ңел дән рәхмәт әйтәһе, фән �
ни эҙ лә неү ҙә рендә артабан да яңы
үрҙәр яулауын те ләйһе ҡала. 

Айнур ХУЖӘХМӘТОВ, 
филология фәндәре

кандидаты, 
БДУ уҡытыусыһы.

Уҙған ғына ғүмер, ҡалған хəтер...Уҙған ғына ғүмер, ҡалған хəтер...
23 май 2004 йыл, йəкшəмбе.

*Орел ерендə ниндəйҙер əҙəби мөхит солғап ала. Бында Тургенев,
Фет, Лесков, Бунин, Андреев һ.б. исемдəренə бəйле əллə күпме иҫ тə ‑
лек тəр һаҡ лана. 

Орелда һəм Мценскиҙа Тургенев һəйкəлдəренə сəскəлəр һалдыҡ.
Орелда Бунин музейында булдыҡ. Был ҡалала Тургенев, Лесков, Бунин,
Ан дреев, «Орел яҙыусылары» музейҙары бар. Ҙур булмаған өлкə үҙəге
өсөн был бик күп. Беҙ үҙебеҙҙең Өфөлəге берҙəн‑бер əҙəби музейыбыҙ
өсөн һаман да бина юллай алмайбыҙ.

25 май 2004 йыл, шишəмбе. 
*Рəсəй яҙыусыларының XII съезы өлкə администрацияһының тү ‑

ңəрəк залында үтте. Үҙəк округ етəксеһе Георгий Сергеевич Пол тав ‑
 ченко, өлкə башлығы Егор Семенович Строев сығыш яһаны. Са ҡы рыл ‑
ғандар менəн 400‑лəп кеше булғандыр. Материалдар алдан баҫып та ра ‑
тылды. Шуға Валерий Ганичев докладын тезистар рəүешендə һөйлəне. 

*Сығыш яһаусыларҙан тəүҙə Феликс Кузнецов (ИМЛИ), уның элек
тə һөйлəгəн бер һүҙе – Шолохов тураһында. 24 май – съезд асылған көн
– Шолоховтың тыуған көнө икəн. Ҡыҙыҡлы тап килеү. Съезд де ле ‑
гаттарына «Тымыҡ Дон»дың бик бай баҫмаһын бүлəк иттелəр.

*В. Гусев: рус теленең бөгөнгө яҙмышы тураһында төҫһөҙ генə
телмəр.

*В. Распутин: В перспективах не уверен. Через некоторое время ны ‑
неш них классиков не будет. Не вернутся не золотой, не серебряный,
да же почвеннический век русской литературы. Языка Астафьева,
Белова, Личутина и других уже не будет. Будет другая литература.
Письмо Ф.Абрамова своим землякам сегодня не заметили бы.

Көндәлектәр

Аҙағы. Башы 1– 3�сө һандарҙа.



*А. Лиханов (Детский фонд): свою ненужность не испытывают
только дети. С 1992 по 2002 годы детей сократилось на 11,5 млн.
человек. Сиротское государство. 2 млн. – неграмотных, 1 млн. – бес‑
призорных. 

*Геннадий Андреевич Попов (Орел): Здесь учреждены Всероссийские ли ‑
тературные премии. 22 членам СП 1 тыс. руб. ежемес. стипендия. За 3
года – 4 ордена Дружбы (Беҙҙə бер йылда 3 Салауат, 3 халыҡ ша ғи ры).

*Е.Исаев: Это сегодня железная занавес в TV для русской литературы.
*Ст. Куняев: Жизнь стремительно теряет свою национальную

сущность.
*Съезды Михаил Алексеев (87 йəш) асты. Будь похож только на

одного писателя: на самого себя. Привел слова Л.Толстого.
*Строев Е.С.: Очень большой просчет государства – не поддержать

литературу. 
*Ганичев: Нет ни строчки в бюджете, нет места в программах TV.

Не будет кормить свою культуру – будет кормить чужую. Корневые
писатели России. Книга самая дорогая, читатель самый бедный.

5 июль 2004 йыл, дүшəмбе.
Тимер Йосопов – минəн һуң был манараға күтəрелгəн икенсе

башҡорт шағиры. Беҙгə тиклем, бəлки, Каруанһарай манараһынан
Ырымбурға Шəйехзада Бабич ҡарап торғандыр. Уралдағы күперҙе,
баҫҡыстарҙы ҡараныҡ, Ырымбур тарихына арналған музейҙа булдыҡ.

Нəфисə Смакованың «Кисеү» исемле китабының презентацияһы
Со вет урамындағы «Балалар ижады үҙəге»ндə үтте.

Һөйлəшеү, дөрөҫөрəге, сығыш яһауҙар ике сəғəттəн артыҡ барҙы.
1918 йылда Ырымбурҙа Ш. Бабичтың «Зəңгəр йырҙар»ы менəн Х. Ғə ‑
би товтың «Башҡорт моңдары» сыҡҡан. Шунан һуң бында ба ҫылған
китаптарҙы белмəйем. Һəм 86 йылдан һуң, ниһайəт, баш ҡортса
китап донъя күрҙе – Н.Смакова, «Кисеү». Мин бына ошолар ха ҡында
һөйлəнем. Тимер ҙə сығыш яһаны, Ришат бик затлы бая нында уйнап
йырланы. Салауат Аҡдəүлəтовты тыуған көнө менəн ҡот лап,
«Антология»ны, Салауаттың төрөксə‑башҡортса китабын бү лəк
иттем. Беҙ юлға сыҡҡанда мəжлес ҡыҙып ҡалды. Нəккəр апа йым
ҡаҙаҡса йырланы. 

21 июль 2004 йыл, шаршамбы.
*Байтаҡ ваҡытымды бүлеп, ниһайəт, Таңсулпан Ғарипованың “Бө й ‑

 рəкəй”енең осона сығып ҡуйҙым. Бөгөн сəғəт өстə Салауат пре ми яһы
буйынса комиссияның ултырышы, шуға ашығырға тура килде.

Беҙ конкурс йомғаҡтары буйынса Рəшит Назаровты тəҡдим ит ‑
тек: беренсе томын. Əлбиттə, был том һəйбəт төҙөлмəгəн, өй рəн сек
шиғырҙар – күпселек, ысын ынйыларҙы шулар араһынан уҡыу сыға сүп ‑
лəп алыуы еңел түгел. Мин төҙөүсе булһам, беренсе том ға уның иң
классик əҫəрҙəрен индерер инем, икенсеһенə – өй рəн се ге рəктəрен.

1964 йылда Ираклий Андронников Лермонтовтың 4 томлығын нəҡ
шул принцип буйынса төҙөгəйне. Бабичтың да өйрəнсек шиғырҙарын
мин иң аҙаҡтан урынлаштырҙым. Ул яҙмаларҙан башлаһаң, ябай
уҡыу сы бер‑икеһен уҡыр ҙа китапты ябып та ҡуйыр ине.

Бөгөнгө тикшерелəсəк исемлектə Рəшит Назаров внеконкурса
булырға тейеш, əлбиттə. Лəкин Таңсулпандың «Бөйрəкəй»е – лə
хəҙерге əҙəбиəтебеҙҙə бик етди күренеш, ҙур ижади хеҙмəт емеше.
Əҙибə уға 12 йыл ғүмерен биргəн. Əҫəрҙең тəүге өлөшө китап булып
сыҡҡас та уны халыҡ яратып өлгөргəйне. Хəҙер роман биш өлөштəн
тора, автор уны роман‑эпопея тип атаған. Эпопея һүҙе, минеңсə,
артығыраҡ. Ро ман үҙе үк бик ҙур һүҙ бит. Толстой ҙа, Шолохов та
романдарын эпо пея тип ҡабартып тормағандар, гəрсə улар тотош
панорама, грандиоз эпопея булһа ла.

Нисек кенə атаһаң да, Таңсулпандың хеҙмəте бик етди. Əлбиттə,
ашығыу ҙа бар. Аҙаҡ эйфория көсəйə, финал артыҡ ҡупшы һəм сөсө.
Ғөмүмəн, аҙаҡҡа табан геройҙар һауала осоп йөрөй башлай. Бөтə һе нең дə
тиерлек гениаль яҡтары асыла. Ə бит бөгөнгө замандың фə жиғəлəре
уҙғандарҙағынан һис кенə лə кəм түгел. Тотош дəүлəт еме релһен əле! Ə
имгəтелгəн яҙмыштар, төрлө тарафтарҙа ҡан ҡо йоштар, ҡасаҡтар,
хəйерселəр күпме! Ə Таңсулпандың эпопеяһында ба  рыһы ла бөгөн ал да
гөл һымаҡ. Хəҙерге ауылдың хəлкəйҙəре улай тү гел шул!..

Аҙаҡҡы өлөштəрҙə ашығыу көслө, шуға образдарҙа схематизм көсəйə,
улар, тере кеше булыуҙан бигерəк, ниндəйҙер идеяны асырға тейешле
ҡур саҡҡа оҡшай башлай. Заданность.

Беҙҙең элекке трилогияларҙағы хəл ҡабатлана: Зəйнəб Биишева,
Яңы   бай Хамматов, Фəрит Иҫəнғоловтың трилогияларында тəүге ро ‑
ман бик тығыҙ эшлəнгəн, аҙаҡ геройҙар урынлы‑урынһыҙға экс плуа та ‑
ция лана, һыу ҡушыла, көсөргəнешлек һүрелə, хəрəкəт аҙая, ва ҡи ға лар
тарҡала, йомшара, сифат түбəнəйə.

29 июль 2004 йыл, кесаҙна.
*Квартира мəсьəлəһе буйынса февралдə Президентта булғандан һуң

дəртлəнеп йөрөй инем, тағы ла тупикка килеп төртөлдөк, ахы ры.
Экономика министры урынбаҫары Марат Шамил улы Ми на сов тан
«Килəсəк йылдарҙа ғына» тигəн шылғаяҡ яуап килгəн. Пре зидент
Премьерға ҡуша, ул мəсьəлəне министр урынбаҫары кимəлендə ҡарай.
Эт – эткə, эт – ҡойроҡҡа. Бөгөн дүрттə тороп Байдəүлəтовҡа хат
яҙып таш ланым.

11 сентябрь 2004 йыл, шəмбе.
«Наш современник»та башҡорт һанын əҙерлəйбеҙ, Мостай ағайҙан

ма териал һораным. Ундай «махровый шовинистик журнал»да ҡат наш ‑
ма йым, тураһын əйтəм, дөрөҫ аңла, тип баш тартты. Ағайҙың үҙе нең
ина ныуымы был, əллə йəһүд йəмəғəтселегенең баһаһынан һа ға ‑
йыуымы? Рус əҙиптəренең үҙ халҡын яҡларға тырышыуҙарын, улар ‑
ҙың бөгөнгө хəлдəрен аңларға кəрəктер бит.

12 сентябрь 2004 йыл, йəкшəмбе.
*Яңыраҡ атаҡлы ҡурайсыбыҙ Ишмулла ағай Дилмөхəмəтовтың

ҡус  тыһы Сəйфулла ағай йыйында ҡурай тартып торған еренəн йы ‑
ғылып, бер нисə секунд эсендə вафат булып ҡуйған. Ишмулла ағайҙы ла
«Актерҙар йорто» янында машина тапап үлтергəндə ҡулындағы ҡу ‑
рай ҙарын да һындырып киткəйне. Был хаҡта яҙылмаған шиғыр кү ‑
ңелдə һа ман йөрөй.

Ағайҙарҙың икеһе менəн дə аралашып ҡалдым. Ишмулла ағай менəн
беҙҙең Туҡ буйҙарында йөрөнөк, Сəйфулла ағай менəн Ҡазанда бергə
бул  ғайныҡ.

Яҙылмаған шиғыр тағы ла тынғы бирмəй башланы. Ике ағайҙың иҫ ‑
тə легенə арнап яҙылһа ине лə…

26 сентябрь 2004 йыл, йəкшəмбе.
Һүҙҙең, телдең бөйөклөгө, бəлки, барыһынан да бигерəк шунда кү ре ‑

нəлер: һүҙ, уй аша беҙ Алла менəн тоташабыҙ. Башҡаса бəйлəнешкə
инер мөмкинлегебеҙ юҡ. Ҡөрьəн Алла тарафынан кешелəргə Мөхəмəт
ғə лəйессəлəм арҡылы һүҙ ярҙамында еткерелгəн. Мосолмандың Алла
ме нəн бəйлəнеше һүҙ аша, Ҡөрьəн аша, ундағы доғалар аша, биш намаҙ
аша атҡарыла. 

2 октябрь 2004 йыл, шəмбе.
*30 сентябрҙə «Актерҙар йорто»нда Əхиəр Хəкимовтың 75 йыллыҡ

ки сəһе. Мин асып ебəрҙем. Əйткəндəремдəн: Беҙ былтыр Ə. ағайҙың
тыу ған көнөнə 1 көн ҡалғанда Дəүлəкəн янындағы Ярыштауҙан донъ ‑
я ны байҡағайныҡ. Асылып киткəн киңлектəр. Донъяла Ə. Х. бе йек ле ‑
ге лə бар. Унан халҡыбыҙҙың тарихы һəм бөгөнгөһө күренə. Уның алыҫ 
илдəрҙəге китаптары. Талант һəм хеҙмəт менəн яуланған бе йек  лек.
Ярыштауға Əхиəр ағайҙың 75‑ендə күтəрелергə уй ҡорғайныҡ. Те лə ге ‑
беҙ тормошҡа ашманы. Əммə Ə. Х. бейеклеге мəңге ҡаласаҡ һ.б. 

*Ҡайһы берəүҙəрҙең уйлауынса (мəҫəлəн, ололар йыйынында ҡыҙмаса
баштан Йыһат Солтанов миңə шулай тип бəйлəнде), юбилей һ.б. са ‑
ра  лар туйҙан‑туйға йөрөү түгел, үҙенсə, бик əһəмиəтле эш ул. Көнөнə
кəмендə 2‑3, йыш ҡына 4‑5 урында сығыш яһау һəм уларҙың барыһы ла
бушҡа. Нахаҡ һүҙ һөйлəүселəр бер ҙə ундай «туй йөрөүҙəр»гə атлығып
тор  май. Йəки берəй артисты бушҡа эшлəтеп ҡара.

11 октябрь 2004 йыл, йəкшəмбе.
*7‑һендə Президент Салауат премияларын тапшырҙы. Араларында

иң ла йыҡлыһы, əлбиттə, Рəшит Назаров. Бүлəк биреүҙе бик ҡыҫҡа
тот то лар. Мəғəфүр Хисмəтуллинды оҙатыу көнө ине.

*Салауат Юлаев менəн Рəшит Назаров яҙмыштары араһындағы
оҡшашлыҡтар. Икеһе лə бик йəшлəй халыҡтың ихтирамын яулай.
Икеһе лə кешелəрҙе яҡтылыҡҡа саҡырып, күңелдəренəн нур сəсеп, үҙ ‑
ҙəре мəңгелек ҡараңғылыҡҡа дусар ителə, яҡты донъянан ғү мер леккə

айырыла. Салауат – каторгала, Рəшиттең зиһене – зинданда.
*Башҡортостан дəүлəт гербында Салауат һыны. Тағы ниндəй илдең

гербында үҙəктə шағир тора икəн? Бəлки, беҙҙеке донъяла берҙəн‑
берҙер. Шағирҙың ошолай юғарылыҡҡа күтəрелеүе үҙе үк башҡорт
шиғриəтенə бик ҙур яуаплылыҡ йөкмəтə бит.

13 октябрь 2004 йыл, шаршамбы.
Баҡсалағы сүп‑сарҙы йыйыштырғанда сəскəлəрҙе лə тəпкелəп‑сап ҡы ‑

лап ташланым.
Күҙҙең яуын алған сəскəлəр ҙə
Əйлəнə шул бер көн тик сүпкə.

Баҡсалағы быйыл ултыртҡан розалар бик матур сəскə атҡайны.
Бер барғаныбыҙҙа бер нисəһен өйгə алып ҡайтҡайныҡ. Оҙаҡ ҡына донъ ‑
яны йəмлəп ултырҙылар. Бер мəл күҙ алдында ҡойолғандарын күрҙем.

Шиғыр һүнə. Нур юйыла. Ҡала проза:
Киҫəк‑киҫəк ҡойолоп төшə ҡыҙыл роза.

15 октябрь 2004 йыл, йома.
*Акцент тигəндəн, ғəҙəттə, һөйлəшеүҙəге милли үҙенсəлекте күҙ

ал дына килтерəбеҙ. Күреүҙə, ишетеүҙə акцент юҡ һымаҡ. Əммə бар
шул. Мəҫəлəн, һəр миллəт рəссамы Ленинды үҙ миллəтенə оҡшатып
эш  лəй торғайны бит. Йəки ябай башҡорт кешеһенең рус йырын баш ‑
ҡарыуҙағы, бигерəк тə элекке осорҙарҙа, үҙенсə бороп башҡарыуын иҫкə
төшөрəйек. Йырҙың һүҙендə генə түгел, көйөндə лə акцент ишетелə
бит. Һөйлəүҙə, көйлəүҙə генə түгел, уйлауҙа ла милли акцент бар. 

20 ноябрь 2004 йыл, шəмбе.
*С. Поварисов юбилейында һүҙемде Туҡайҙың «Без сугышта юл ба ‑

рыс  тан көчлебез, без тынычта аттан артык эшлибез» тигəн һүҙ ‑
ҙəренəн баш ланым. Яу һəм хеҙмəт батыры. С. Поварисов баш эйеп йə ‑
шə мəне, əммə баш күтəрмəй эшлəне.

11 декабрь 2004 йыл, шəмбе.
*Профилакторий тирəһендə йөрөгəндə, ҡайһы саҡта Сибай мəсе те ‑

нең ҡараңғыла аҙан əйткəнен ишетəм, үҙенсə ғəжəп серлелек ул. Шул
ки серештəр бөгөн шиғырға əйлəнде. Эштəр ошолай китһə икəн дə
бит… Байтаҡ əйбер яҙылыр ине.

Бында «Туған тел» стихияһында рəхəтлəнəм. Күпселеге – баш ҡорт ‑
 тар, һөйлəшеү күпселектə башҡортса. Беҙ Сибай, Баймаҡ һы маҡ ер ‑
ҙəргə килеп, шул бəхетле мəлдəрҙе кисерəбеҙ. Өфөлə был хаҡта уй лау
ҡай ҙа? Ə бит камил дəүлəттəрҙə һəм миллəттəрҙə бындай бə хетте
татыу – көндəлек, ғүмерлек, ғəҙəти көнкүреш.

12 декабрь 2004 йыл, йəкшəмбе.
*Бөгөн тыуған көнөм. 66 йəш – Ғайса пəйғəмбəрҙең ике ғүмерен йə ‑

шəп ташланылған. Тыуған көнөмдө ситтə байтаҡ ҡаршылаған бул ды.

Ə был көндө үҙем генə башлап ебəргəнемде һуңғы ваҡытта хə тер ‑
лəмəйем.

Иртəн һигеҙенсе яртыла урамда һелкенергə сыҡтым. Ҡараңғы ине.
Сибай томан эсендə, уттары ла күренмəй. Бер аҙҙан ҡараңғылыҡта
тағы ла серле аҙан ишетелде. Бында кисле‑иртəле: уны ҡараңғыла ни ‑
сəнсе ҡат ишетəм. Аҙандан һуң ни мөғжизə: монар таралды, Сибай
ут тары балҡып күренде лə китте. Аҙан хаҡында кисə башлаған ши ‑
ғы рымды бөгөн бөтөрөп ҡуйҙым.

13 декабрь 2004 йыл, дүшəмбе.
*Атайымдың да ике ғүмерен йəшəгəнмен икəн. Кисə шул хаҡта

уйлап ҡуйҙым.
14 декабрь 2004 йыл, шишəмбе.

*Бөгөн телевидениенан килеп, «Һуңғы хəбəрҙəр»гə төшөрөп алдылар.
Башта бүлмəлə интервью алдылар, унан һуң тышта шиғыр уҡыным.
Тышта Хəйҙəр Тапаҡов менəн дə төшөрҙөлəр.

Шиғырҙар яйлап яҙыла. Тик поэмаға асҡыс таба алмайым.
Бында бер төркөм эттəр тамаҡ туйҙыра. Миңə эйəлəшеп алдылар.

Бе реһенең биш көсөгө бар. Ҡаршылағы баҡсала бер сүп өйөмө аҫтында
өң дəре. Бөгөн көсөктəрен профилакторий янына эйəртеп алып кил ‑
гəн. Иртəн йөрөгəндə арттан ҡалмайҙар.

16 декабрь 2004 йыл, кесаҙна.
*Профилакторийҙағы оло ағайҙар һөйлəй. Элек бында гармун, бе ‑

йешеү, йыр‑моң яңғырап тора ине, тиҙəр. Ə хəҙер тып‑тын. Хəҙер
йорт тар тимер ишектəр менəн, тəҙрəлəр тимер рəшəткəлəр менəн
генə биклəнеп ҡалмай. Кеше үҙ‑үҙенə биклəнə, уның күңеле сиклəнə.
Отчужденность, бер‑береңдəн ситлəшеү – заман ауырыуы. Глобализм
ул информацион бəйлəнештəрҙе үҫтереүгə əллə ниндəй юлдар аса,
əммə күңелдəр тарая. Интернет буйынса башланып киткəн мө хəб ‑
бəт тə осрай, тиҙəр. Лəкин уныһы дөйөм ҡанундың матур иҫкəрмəһе,
бик һирəк ситлəшеүе генə. Ə дөйөм алғанда Интернетта «бысраҡ» та
етерлек.

Интернет ҡоло кешенең ҡул йылыһын тоймай, кешенең күҙ ҡа ра ‑
шының нурын күрмəй, кешенең яғымлы өндəшеүенең наҙын ишет ‑
мəй. Хəҙерге күп кешелəр өсөн байлыҡ‑мөлкəттең харам йəки хə лəл
юл менəн табылыуы мөһим түгел, улар өсөн төп принцип: день ги не
пахнут. Шуның һымаҡ, Интернет ҡолдары өсөн дə кеше той ғолары,
яҡты кисерештəр – ят нəмə. Улар өсөн төп девиз: ин фор мация не
пахнет. Улай түгел шул. Аҡсанан да, мəғлүмəттəн дə ҡайһы саҡ та
бик насар, хатта енəйəт, ҡан еҫе килə.

19 декабрь 2004 йыл, йəкшəмбе.
*Бөгөн иртəн сасҡау һыуыҡ булды. Баймаҡта – 27, Сибайҙа 25 гра ‑

дус. Күк тə йондоҙҙар. Тап түбəлə – Етегəн. Бында һуңғы ҡабат таңғы

ҡа раң ғыла йөрөп əйлəнеүҙəр. Эттəрем оҙатып йөрөй. Көсөктəр аяҡҡа
урала.

24 ғинуар 2005 йыл, дүшəмбе.
*Өлкəнəйə барыу – яңғыҙлыҡҡа нығыраҡ инə барыу. Ғүмер үткəн һа ‑

йын оҙаҡ йəшəгəндəрҙең хəлен нығыраҡ аңлайым. Мəҫəлəн, Мостай
Кəримдең хəҙерге кисерештəрен. Йəки 93‑кə етеп килгəн инəйемдең
хəл дəрен. Балалары иҫəн булһа ла, уның күпме ваҡыты асылда яң ғыҙ ‑
лыҡ та үтə бит.

Минең дə хəҙер асылда фекерҙəштəрем, арҡадаштарым ҡалмай бара.
Шуныһы бигерəк ауыр.

*Ватанға шəхестең мөнəсəбəте тураһында мəҡəлə күҙ алдына килə
башланы. Һоҡланып ҡына йəшəп булмай. Пушкин «Я имел несчастье
ро диться в этой проклятой стране» тигəн һəм шул уҡ ваҡытта
Рəсəй уның иманы булған. Лермонтовтың «Прощай, немытая Рос ‑
сия…» тигəн һүҙҙəрендə илен ни тиклем һөйөүе. Туҡайҙың, Абайҙың
үҙ миллəттəренə мөнəсəбəте, кəмселектəре тураһында тураһын
ярып əй теүе. Шул уҡ хəл Бабичта. Ə һуң бөгөнгө хəлдəргə нисек күҙ
йоммаҡ кə рəк? Һəр батша илде, халыҡты телəгəнсə мəсхəрəлəй, ə
түрəлəр уларҙы маҡтай.

23 февраль 2005 йыл, шаршамбы.
*Убогая у бога я! – Бөгөнгө Рəсəй Некрасовтың «Ты и убогая» тигəн

һүҙ ҙəрен бөгөн ошолайыраҡ үҙгəртеп ҡабатлай алыр ине.
*Животрепещущее – ошо һүҙҙе башҡортсаға туранан‑тура тəржемə

ит һəң, мəғəнəһе башҡортса тағы ла тəрəнерəк асыла түгелме һуң?
Тере көйө тертлəп торған, тере көйө «дер» килеп торған һ.б.

27 февраль 2005 йыл, йəкшəмбе.
*Байрамы ла, вайраны ла, шатлығы ла, ҡайғыһы ла бергə йөрөй шул

тормоштоң. Шиғыр кисəһенəн һуң һауала оҙаҡ ҡына йөрөлдө. Сəғəт
ун да ҡайтһам, яман хəбəр: Аҫылғужа Баһуманов үлгəн.
Яҙыусылар союзында матəм йыйыны үткəрҙек. Фойеға халыҡ шығ ‑
рым тулды. Мин алып барҙым.

Үҙемдең һүҙемдə Аҫылғужаның тура һүҙле булыуы тураһында ла
һөйлəнем. «Китап» нəшриəтенең һикһəн нисə йыллыҡ тарихында
əҙип кə ҡарата ғүмерҙə булмаған ғəҙелһеҙлектең эшлəнеүе, Аҫыл ғу жа ‑
ның уны бик ауыр кисереүе тураһында ла əйттем. Əйҙə, халыҡ бел ‑
һен, нимə булғанын һорашып булһа ла белерҙəр. Бынан бер нисə көн
элек эш урынында йоҡлап ултырған Аҫылғужа тураһында при ем ный ‑
ҙа ултырған бер «битһеҙ бəндəбикə» милицияға шылтыратып, Аҫыл ‑
ғужа ны килеп алып китəлəр. Мəсхəрə!

2 март 2005 йыл, шаршамбы.
*Ғəлим инеп сыҡты. Беҙҙең яҙыусылар араһында шəхси тормошонда

уның һымаҡ юғалтыуҙарға тарығандар бик һирəк! Бəлки, юҡтыр ҙа.

Лəкин уның һымаҡ оптимистар ҙа һирəк. Бəлки, юҡтыр ҙа. Байлыҡ‑
дəүлəттəре, һаулыҡ‑ғəйрəттəре булмаһа ла, Дəүлəди булып йөрөй. 

3 март 2005 йыл, кесаҙна.
*Союзда йəштəр менəн осрашҡанда беҙҙең йорттағы ике картинаға

иғ тибарҙарын йүнəлттем. Фойела Кузнецовтың «Допрос Салава та»‑
һ ы тора, минең кабинетта – Бабичтың ҙур портреты. Йорт менəн
та нышыу йəшлектəн башлана. Фойела ике таҡтаташ: һуғышта һə ‑
лəк булғандар һəм 1937 йылда фажиғə ҡорбандары. Улар ҙа күбеһе
йəштəр йəки ир уртаһындағылар: Афзал ағай Таһировтан башҡалары
иллегə лə етмəгəндəр.

1937 йылдан һуң «Яҙыусылар союзы» ныҡ йəшəрə. Ир уртаһындағы
бы уын  дың алтын бағаналары ауҙарыла. Бындай фажиғəле йəшəреүҙəрҙе
башҡаса Хоҙай күрһəтмəһен.

Асылда əҙəбиəттə йəш һəм ҡарт яҙыусы юҡ, таланттар һəм
талантһыҙҙар ғына бар.

*Хəҙер TV‑ла йондоҙҙарҙы шул тиклем тиҙ, еңел яһайҙар. Йондоҙ
яһау «хужалығы»ның исеме лə ниндəй имəнес бит: «Фабрика звезд!»
Иҫ‑аҡылдарың китер: йондоҙҙарҙы конвейер ысулы менəн яһайҙар,
кир бес урынына һуғалар. Бер нисə һынау турында еңеп сыҡҡан икəн –
йондоҙ əҙер! «Яңы йондоҙ» тоҡанды.

Ысын ижад донъяһында хəлдəр күпкə ҡатмарлыраҡ шул ул. Йон ‑
доҙҙар шиғриəт күгендə бик һирəк ҡабына. Шағир – шағир булып та,
йон доҙ булмаҫҡа мөмкин. Лəкин ҡараңғы бүлмəне бер шəм булып,
янып яҡтыртыуы ла бик изге эш бит əле.

5 апрель 2005 йыл, шишəмбе.
*Ҡайһы саҡта иртəн «Маяҡ»тан дини тапшырыуға юлығам, донъ ‑

я ларым сафланып китə. Хəҙер «Исламдың рухи ҡиммəтəре»н тың ‑
лап булмай, тура килмəй. Бик үкенесле.

*Кеплер əйткəн: Йыһан закондарына ҡағылғанда («Законы ми роз да ‑
ния») Аллаға ҡағылғандай булам». Ғəжəп бит! 

Һинең миллиард аҙғын балаларың, нисек түҙəһеңдер, Хоҙайым!
Улар ҙың барыһы ла һиңə ғəзиз, барыһы өсөн һыҙланаһың.
Бер балам, бер ҡайғым иҫкə төшһə, йөрəгем ярыла. Миллион яра лар ‑

ға нисек түҙəһеңдер, эй, Тəңрем!
16 апрель 2005 йыл, шəмбе.

*Кисə Йəштəр театрында «Йəштəр тауышы» тигəн шиғри фес ти ‑
валь үтте. Сығыш яһаным. Йəштəрҙең бер юлы 9 китабы сығыу – беҙ ‑
ҙең əҙəбиəт тарихында булмаған хəл. Иң мөһиме – араларында ос раҡ ‑
лы китаптар юҡ тиерлек. Əҙəбиəттең килəсəге – буласаҡ авторҙар.

3 май 2005 йыл, шишəмбе.
*25 апрелдə «Нур»ҙа Туҡай кисəһендə сығыш яһаным. 26‑да «Ак тер ‑

ҙар йорто»нда беҙ үткəрҙек. 

Туҡайҙы баҙарҙа һатып йөрөүе үҙе фажиғə һымаҡ, əммə уны артабан
дуҫтары‑дошмандары нығыраҡ һатҡан. Быныһы – ҙурыраҡ фажиғə.
Халҡы уны һатмаған, кешелек сифаттарын һаҡлаған халҡы шағирын
да һаҡлап алып ҡалған. Хатта уҫал ҡарсыҡ та уны урамға сығарып
ташламаған бит. Бөгөнгө көндə ни хəл булыр ине икəн? Ни хəтле
балалар аяныслы яҙмышта. Балҡып торған тəтəй ҡалаларҙа күпме
балалар тəтəйҙəн, мəмəйҙəн, əнкəйҙəн, əпəйҙəн мəхрүм. Ҡал дыр ма ‑
йыҡ уларҙы рəхимһеҙ урам хөкөмөнə, ташламайыҡ сабыйҙарҙы йырт ‑
ҡыс баҙар ҡосағына. Мəрхəмəтле булайыҡ, бəлки, улар буласаҡ Ту ‑
ҡайҙарҙыр?!

*ПТУ‑лар яҙмышына Мəскəү ҡул һелтəй, барлыҡ мəғарифты беҙҙең
бюд жетҡа йөкмəтə. ПТУ‑ларҙы ҡыҫҡартырғамы? Бик ҡатмарлы
мəсьəлə. Оперативкала мəғариф министры Рəхмəтуллина аптырап
һөй лəй. Асҡын башлығы Насыров əйтə ти: «ПТУ‑ны япһаҡ, беҙҙə
төрмə асырға кəрəк», –  тип. Бик дөрөҫ əйткəн Зəки Ильяс улы.

1 июнь 2005 йыл, шаршамбы.
*Был яҙмаларҙы етенсе яртыла, Алмата аэропортында, самолетта

дауам итəм. Бында «Боинг»та осҡайныҡ, əле лə шулай. Сəғəт таңғы
4‑тə «Алмата» ҡунаҡханаһынан сығып киттек.

Ҡаҙаҡса һəйкəл «искирткеш» тип атала икəн. Бик матур та был ‑
ған. Беҙҙеңсə «иҫкəртеү» рустың предупреждениеһына тура килə бит.
Һəй  кəл дə онотмаҫҡа иҫкəртə. Русса ла шул мəғəнəлə. Ҡаҙаҡ һүҙҙең
ҡəҙерен бе лə торған халыҡ инде ул. Ораторлыҡ һəлəте лə ғəжəп. Дə ‑
рəжə‑түрəлекте лə бик баһалай, ҡəҙерлəй белəлəр.

Урамдағы яҙыуҙарҙа ла һүҙҙең ҡəҙерен белəлəр. Ялтырауыҡ, юҡ‑бар
рəсемдəр юҡ. Аэропорттағы реклама һүрəттəрендə ҡаҙаҡса бик мəғə ‑
нəле һүҙҙəр яҙғандар: күркəм уй, өҙлөкһөҙ уй, ғəжəп идеялар, айҡын
идеялар һ.б. Əле мин күргəндəре генə.

Ҡаҙаҡ TV‑һында ла беҙҙе уйландырырлыҡ миҫалдар бар. Бик күп
ҡарап та булманы. Лəкин, ҡунаҡ аҙ ултырыр, күп һынар, тигəндəр.
Сит тормош күҙгə нығыраҡ ташланып барыусан. Мəҫəлəн, татыу
ғаи   лəне бик пропагандалайҙар. Йыр йырлағандағы күп клиптарҙа бала ‑
лары менəн ирле ҡатын, ирен ҡаршы алыусы ҡатын, эш менəн дə,
спорт ме нəн дə, ҡыҫҡаһы, күп яҡлы зауыҡлы кешелəр пропагандала.
Ололарҙың бик аҡыл лы ҡараштары, йөҙҙəре, матур тəбиғəт кү ре неш ‑
тəре, ха лыҡсан йо ла лары, милли көнкүреш деталдəре һ.б. Улар күп ‑
тер инде ул, беҙҙекелəр был йүнəлештə башҡаларҙың тəж ри бəһен
махсус өй рəнергə тейеш. Юғи һə, беҙҙең клиптарҙа ҡосаҡлашыу ҙа
үбешеү, тоҙһоҙ, сөсө кадрҙар. Бы лар бит – йəш быуындың күңеленə иң
ныҡ һеңə торған күренештəр. Бик аҡыл лы файҙалана алырҙар ине.

Муҡағəли Муҡатановты, ҡаҙаҡтың ХХ быуаттағы иң көслө
шағиры, тиҙəр. Бик ныҡ эскəн, эштəн ҡыуылып йөрөгəн. Етмешенсе
йылдарҙа башҡорт əҙəбиəте көндəренə килгəндə ҡаҙаҡ шағирҙары уны
күрһəтмəҫ өсөн йəшерепме, əллə милицияға бирепме торғандары
тураһында бик көйəлəнеп, əсенеп һөйлəгəндəрен хəтерлəйем.

Нəҡ ҡаҙаҡтың Алматала бик аҙ сағында Муҡағəли əйткəн бит:
Алмата – ҡаҙаҡтың астанасы, урыстың бастанасы (шулай микəн,
һəр хəлдə йəшəр йорто тигəн һүҙ), уйғурдың асханасы.

22 июнь 2005 йыл, шаршамбы.
*Милли батыр, бөйөк шəхес һəм уның тыуған ере. Ике төрлө

бəйлəнеш: 1) Батыр тыуған еренең исемен ала: Александр Ма кедон ‑
ский. Йəки берəй урындың атамаһы менəн мəңгелəшə: Алек сандр Нев ‑
ский, Дмитрий Донской. 2) Тыуған ере батырҙың, тарихи шəхестең,
бө йөк ҡаһармандың һ.б. исемен ала, шуның исеме менəн атала: Са ‑
лауат районы, Ғафури районы, Ульяновск ҡалаһы, өлкəһе һ.б. Тəүгеһе,
бəл ки, тəбиғиерəктер. Икенсеһе күберəк совет дəүере күренеше.

30 июнь 2005 йыл, кесаҙна.
*Кисəге ҡотороп яуған ямғырҙа тəбиғəттең ни тиклем бөйөк көс

булыуына тағы ла нығыраҡ хайран ҡалдым. Шул тиклем һыу, ниндəй
масса донъя буйлап күсеп йөрөһөнсө! Уның янында беҙ ни тиклем
бəлəкəсбеҙ. Бəлəкəс һүҙенəн дə бəлəкəсерəк һүҙ табырға ине лə, тел
осона килмəй. Ничтожество тип əйтке килмəй. Кеше улай уҡ меҫкен
түгел бит. Ул да əллə ниндəй дəһшəттəр тыуҙыра ала.

Был ямғырҙа барыһынан бигерəк яландарҙағы көтөүселəрҙе уй ла ным.
Күк күкрəгəндə Зевстар иҫкə төшə. Боронғо диндəрҙең Аллалары

мəжүсиҙəрҙең үҙҙəре һымаҡ дыуамал һəм бер ҡатлы.
13 июль 2005 йыл, шаршамбы.

*Халыҡтың тарихи хəтере. Был сифат беҙҙең башҡорт халҡында
бик көслө. Мəҫəлəн, рус йəки татар, шулай уҡ башҡа байтаҡ халыҡ
үҙе   нең бынан 200‑300 йыл элек йəшəгəн ҡаһарман шəхестəрен хə тер лəп
күпме йыр йырлай икəн? Күп булһа, бер нисəүҙер. Мəҫəлəн, руста Ер ‑
 мак тураһында («Ревела буря…»), «Варяг». Татарҙың бəйеттəрен
атар   ға була. Ə башҡортта улар бихисап: Салауаттар, Байыҡтар,
Тəф   ти лəүҙəр, Порт‑Артурҙар һ.б. Башҡорт халҡы Шайморатовты
йыр  лай, ə татар һуңғы  һуғыш батырҙарынан кем тураһында йыр лай?

6 сентябрь 2005 йыл, шишəмбе.
*Юбилейҙарҙың иң матуры – унда юбилярҙың үҙенең булыуы. Ха ‑

лыҡ йы  йылып та, юбиляр үҙе мəңге кире ҡайтмаҫлыҡ ергə йəп‑йəш
көйө киткəн булһа, шунда үкенес.

26 сентябрь 2005 йыл, дүшəмбе.
*Быуаттарға бер тыуа торған бөйөк шəхестəрҙең донъянан китеүе

бы уаттарға бер килə торған оло ҡайғыға – Ил, Ватан хəсрəтенə
əйлəнə. Мостай Кəрим менəн бəхиллəштек. 20‑һенəн 21‑нə ҡарай
төндə йө рəге шартлаған, туп‑тура мəғəнəлə, урталай ярылған.
«Йөрəге яры лып үлгəн ат һымаҡ…», «Йөрəгемде яра урталай» – шағир
үҙенең нисек китə сəген əүлиəлəрсə алдан зирəк күргəн.

28 октябрь 2005 йыл, йома.
*К.Кинйəбулатова апайҙың кисəһендə 1995 йылда – бынан 10 йыл

элек – «Нефтяник»та уның 75 йылын үткəргəндə өҫкə нисек сəхнəлə
тү  бəнəн ҡапыл ҡара бысраҡ һыу ишелгəнен, аҡ костюмым ҡапыл ҡап‑
ҡара булғанын хəтерлəнем. Апайҙың яҙмышында ла бындай ҡара да ‑
уыл‑ҡойондар аҙ булманы, əммə ул барыбер «Бəхет бар ул, бар ул, вал ‑
лаһи!» тип йəшəне, мəғрифəтсе‑шағирə халҡын аң‑белемгə саҡырҙы,
ту ғандарын ҡараны, журнал ойошторҙо, тинем. Уның һəр саҡ юлға
əҙер булыуы, байтаҡ юлдарҙы бергə үтеүебеҙ тураһында əйттем.

30 декабрь 2005 йыл, йома.
*Барлыҡ диндəрҙе лə хөрмəт итəм. Һəр дин – Аллаға юл, иман йор ‑

то на инер өсөн ишек. Лəкин һəр кеше үҙ диненə тоғро булырға тейеш.
Һəр ишек ошо изге йортҡа илтə. Əммə ике ишектəн бер юлы инеү
мөм кин түгел. Бер юлы ике динде тотоп булмай ул.

1 ғинуар 2006 йыл, йəкшəмбе.
*Бығаса иғтибар итмəгəнмен: «Дон Кихот» менəн «Тихий Дон» –

яң ғыраштары ниндəй оҡшаш! Əҙəбиəттең «Дон Кихот»тан «Тихий
Дон»ға тиклемге юлы. Дөйөм кешелек китаптары!!!

10 ғинуар 2006 йыл, шишəмбе.
*Быйыл – эт йылы. Фəриҙəгə май шəм итеп яндыра торған бəлəкəй

генə ба лауыҙ эт биргəндəр. Этте яндырырға йəл. Ə бына ваҡыт бер ҙə
аяп тормай: көндəребеҙҙе яндыра ла һүндерə, тоҡандыра ла һүндерə.
Эт йылым да янып бөтөр, балауыҙ эт һаман ултырыр.

*Боронғо китаптар əйтеүенсə, Аллаһ кешене үҙенə оҡшатып ярат ‑
ҡан. Аллаһтың ярҙамсылары – уның фəрештəлəре, пəйғəмбəрҙəре, əм ‑
мə ҡарарҙы тик Аллаһ ҡабул итə, ул хəл итə. Батшаларҙың, ил юл ‑
башсыларының да  яҙмышы яңғыҙ. Ниндəй генə аҡыллы кəңəшселəре –
юл даштары булмаһын, төп һүҙҙе, хəл иткес һүҙҙе Хужа əйтə!

Юлбашсының, ил етəксеһенең төп таянысы – уның үҙенең аҡылы
ме нəн уға бирелгəн хакимлыҡ, ғəйəт ҙур көс, бөйөк мөмкинлектəр.

Былар барыһы ла уға Аллаһ тарафынан бирелə. Шуны ҡəҙерлəй бе ‑
лергə тейеш даһи. 

22 май 2006 йыл, дүшəмбе.
*Бына, башҡортса китап аҙ, тип зарланыуҙар йыш ишетелə. Ерлек,

сə бəп тə барҙыр. Кəрəкле баҫмалар етмəй. Əммə булғанын халыҡ
уҡый мы һуң? Барын ҡəҙерлəй белəбеҙме? Юҡ шул, юҡ. Башҡорттоң
ундан бере(!) генə лə үҙебеҙҙең китаптарҙы, матбуғатты алһа,
тираждар күпме булыр ине бит! Китаптар барып етмəгəн урындар
ҙа бар, əл бит тə. Əммə Өфөгə килгəн ауыл башҡорттары китап
алырға аш ҡы нып торамы?

3 июнь 2006 йыл, шəмбе. Стамбул.
*Башҡорт юҡ ерҙə башҡорт эҙлəгəнсе, башҡорт бар ерҙəрҙə баш ҡорт ‑

тоң яҙмышын хəстəрлəргə кəрəк бит.
Ошо сəфəргə (юл, ҡунаҡхана, ашау‑эсеүҙəр, ҡунаҡ һыйлауҙар, те атр ‑

ҙарҙы арендалау, буш тамашалар һ.б.) киткəн нисəмə млн. һумға ма ‑
на раһының тышы ҡойолоп бөткəн Каруанһарайҙы балҡытып, яңыр ‑
тып ҡуйырға йəки ҡайҙалыр мəктəп төҙөргə, йəки нисəмə башҡорт
əҙи бенең китабын сығарырға мөмкин булыр ине бит. Изге ниəттəн дə
эш лəнер эштəрҙе алдан уйлап, иҫəплəп ҡарарға кəрəк шул. Бына ҡайҙа
бушҡа яна халыҡ аҡсалары. 

Шуныһы сəйер: Төркиəгə əле һигеҙенсе килеүем, əммə был сəфəрҙəргə
бəйле бер шиғыр ҙа  яҙғаным юҡ. Ике юлъяҙма яҙылды, ə шиғыр – юҡ!?
Улар əллə юлъяҙмаға киткəнме?

14 июнь 2006 йыл, шаршамбы.
Өфө көнө, Рəсəй көнө һəм Салауат байрамы үтте. Бер көндө өс бай ‑

ра мды үткəрер өсөн көс тə, талант та кəрəк. Шөкөр, Өфө, Баш ҡорт ‑
остан быға һəлəтле. Байрамдарығыҙ күбəйеп китте, тип аҡыл өйрəт ‑
мə һендəр, Башҡортостан халҡы ҡасан эшлəргə һəм ҡасан күңел асырға
кəрəк леген үҙе белə.

21 июнь 2006 йыл, шаршамбы.
*Бөгөн – йылдың иң оҙон көнө. Ул да үтеп бара. Бөгөнгө көн шуныһы

ме нəн иҫтəлекле буласаҡ: Рəми ағай буйынса дүртенсе – «Ҡайтыу»
бү  леген тамамланым! Ҡулъяҙмамда 101 бит булды. Инде һуңғы ын ‑
ты лыш – бишенсе бүлек ҡалды. Иң ҙуры буласаҡ, лəкин һуңғыһы икə ‑
 нен белгəс, нисектер еңелерəк. Унан һуң тағы ла бер бүлек торһа, ҡы ‑
йыныраҡ тойор инем. Хəҙер инде аҙаҡҡы алыш. Берəй аҙна‑ун көн
уҡыр мын, фекерҙəрҙе тəртипкə килтерермен дə – алға, яҙырға то то ‑
норға. Сентябрҙəргə, Алла бирһə, бəлки, бөтөрөрмөн, тип өмөтлəнəм.
Был һуңғы бүлеккə материалым күп, яҙылғандарҙы ла файҙаланырға
мөм кин. Тик композицияһын уйларға, стилде һаҡларға кəрəк. Бул ‑
ғанын һыйҙырып бөтөрөүе лə үҙе бер мəсьəлəгə əйлəнер əле.

*Донъяла бөйөк асыштар юҡ, бөйөк аңлауҙар, донъяның əлегə тик ‑
лем асылмаған серҙəренə төшөнə барыу ғына бар. Кеше берəй яңы мат ‑
дə йəки яңы тере йəн эйəһе уйлап сығара алғанмы?  Юҡ, əлбиттə. Ке ‑
ше бит хатта үҙенең тырнағын да эшлəй алмай. Асмай ул, ни бары
таба, нығыраҡ аңлай ғына бара. «Прогресс» тигəндəре бына шул аңлау
процессы инде ул. Уныһы ла Аллаһы Тəғəлəнең əшкəртеүе буйынса эш ‑
лəнə. Башына Тəңре һалған уйҙы, үҙем таптым, тип кеше үҙен бө йөк ‑
кə һанап маһая. Ə асылда ул юғары көстөң ҡушҡанын үтəүсе генə.
Шундай аҡылдарҙы биреп, Хоҙай кешелекте үҫтерə, уны һынай. Ə кеше
бирелгəн яҡшылыҡты – насарға, изге көстө ҡара яуызлыҡҡа əйлəн де рə.

*Прозала, һəр хəлдə беҙҙə, бөгөн йыбанмағандар заманы. Яҙалар ҙа яҙа ‑
лар. Əҫəр баш менəн уйлап түгел, ултырып эшлəнə. Һəлəттəн бигерəк
тү ҙемлек, хатта əрһеҙлек һөҙөмтəһе.

29 июнь 2006 йыл, кесаҙна.
*Рəми ағай тураһында яҙған дүрт бүлекте –  329 бит – баштан аяҡ

уҡып сыҡтым. Уҡығансы күпме ваҡыт үтте, ə нисек яҙғанмын, нисек
йы  рып сыҡҡанмын?! Үҙемə‑үҙем аптырап та, бер аҙ һоҡланып та
ҡуй ҙым. Ҙур эш эшлəнгəн барыбер. Инде һуңғы талпынышҡа көс, ил ‑
һам, зиһен һəм ваҡыт бирһен ине, эштең осона сығырға Аллаһ насип
ит  һен ине! Хəҙер төп хəстəр – шул. Ваҡыт ныҡ ҡыҫты. 

13 июль 2006 йыл, кесаҙна.
*Алпамыша һымаҡ батырҙар ҡатынының сəс толомона йəки аты ‑

ның ҡойроғона тотоноп зиндан‑соҡорҙан сыҡҡан. Ə бит батырҙың
бы ғауы ғына 70 бот булған, үҙенең ауырлығы күпме… Шулай булғас,
шун дай йөктө тартып сығара алғас, ул ҡатын‑ҡыҙ ни тиклем ғəй ‑
рəтле булырға тейеш! Ҡатын‑ҡыҙҙың бөйөклөгөн асыр өсөн ошо ғына
об раз да еткəн бит!

3 сентябрь 2006 йыл, йəкшəмбе.
*Кеше яҙмышы менəн Аллаһ яҙмышының ниндəйҙер дəрəжəлə оҡшаш

мəле – яңғыҙлыҡ. Ғаилə бар, ил‑халыҡ бар һ.б. Лəкин кеше асылда яң ғыҙ
бит. Уның тик үҙе генə хəл итерлек хəл‑мəлдəре. Үлем – мəңгелек яң ‑
ғыҙлыҡҡа илтə. Кешенең иң яңғыҙ саҡтары – тыуғанда һəм үлгəндə.

17 октябрь 2006 йыл, шишəмбе.
*Рəшит Назаровтың үлеме. Кисə тиҙ генə некролог əҙерлəнек. Опе ‑

ратив ка алдынан Илешевҡа күрһəттем. Риф Мифтахов, Лариса Аб ‑
дуллина, мин Төрөмбəткə киттек. Халыҡ йыйылып көтөп тора ине.
Өйөндə Даян тигəн йəш кенə мулла тəһлил əйтте. Əлдə тəсбихемде
ал ғанмын. Ишек алдында хушлашыу йыйынын район хакимиəте баш ‑
лығы Ишемғолов М.Б. алып барҙы. Мин, Риф, класташы, туғаны, му ‑
зей етəксеһе һ.б. һөйлəне. Юл буйынса томан ине. Митинг ва ҡы ‑
тында ҡап‑ҡара булып ҡуйырып килгəн һымаҡ. Баҡһаң, яҡында ғына
өй яна башлаған икəн. Зыяраттан ҡарап торҙоҡ: ялҡын күккə кү тə ‑
релде, ун минутта янып бөттө. Р. Назаровтарға ҡаршы йортта ла
кеше йыйылып тора ине. Унда ла Талбазынан бер ауылдаштарын алып
ҡайт ҡандар икəн. Беҙ зыяратҡа барғанда (Рəшитте күтəреп алып
бар ҙылар), унда шул кешене ерлəйҙəр ине. Зыяратта торғанда
«Ашығыс ярҙам» ауылға сапты, унда бер ҡатын иҫһеҙ ята, тинелəр.
Йыйында Рəшиттең Миҙхəт тигəн класташы һөйлəгəйне, шуның
ҡатыны үл гəн дə ҡуйған. Янған йорттоң күршелəре, бер күнəк һыу
тотоп сыҡ ҡан булған, бахыр.

Бына шулай: Рəшитте ерлəгəн көндə Төрөмбəт ауылында бер юлы өс
мəйет, бер янғын. Əллə ниндəй мистика. Ярай, ел‑фəлəн булманы.
Ха кимиəт етəксеһе урынбаҫары Владимир Исаевич Федоров та, ерле
юҡ тан килеп еткəндə машинам ватылды, ти. Əллə ниндəй шомло көн.

20 октябрь 2006 йыл, йома.
*Митингтан һуң автобустарға халыҡты тейəп 158‑се гимназияға –

М. Кəрим исемендəге мəктəпкə киттек. 20‑нəн артыҡ яҙыусы булды.
Ике ай ҙа уҡымағандар əле, шул арала байтаҡ эш башҡарып өлгөр ‑
гəндəр. Бик һəйбəт концерт күрһəттелəр. Аҙаҡ Əлфиə менəн мин сы ‑
ғыш яһаныҡ. Икенсе тапҡыр булам, һоҡланып бөтə алмайым, тинем.
Царскосельский лицейҙан Пушкиндар быны күрһə, Петербургтан
Өфө  гə ҡасып килерҙəр ине, тип əйттем. Президентҡа, хөкүмəткə
рəх мəт əйтергə, ҡəҙерлəп һаҡларға кəрəк, тип һөйлəнем. Бындай мəк ‑
тəп те төҙөүе еңел түгел, уны рух менəн, шиғриəткə, моңға, халыҡҡа
һө йөү менəн тултырыу тағы ла ҡатмарлыраҡ, ə һеҙ ҡыҫҡа ғына ва ‑
ҡытта шуға ирешкəнһегеҙ, тинем. Мəктəптəге 620 уҡыусыға бөгөн
20‑нəн артыҡ уҡыусы өҫтəлде, сөнки бында килгəн яҙыусыларҙың ба ‑
рыһы ла Мостай Кəрим мəктəбенең уҡыусылары, беҙ мəктəп тəш тəр
булып сығабыҙ, шулай булып йəшəйек – шундай телəктəр əйт тем.

8 ноябрь 2006 йыл, шаршамбы.
*Анау көндө телевизорҙан күлдə кəмə итеп ҡуйылған ап‑аҡ яһалма

аҡ ҡошҡа ғашиҡ булған бер ҡара аҡҡошто күрһəттелəр. Яһалма ҡош
янын да ул, бисара, бəлəкəй генə. Үҙе ни эшлəргə белмəй, сəбəлəнеп тирə ‑
лəй йөрөй.

9 ноябрь 2006 йыл, кесаҙна.
*Лев Толстойҙың «Ильяс», «Кешегə күпме ер кəрəк?» тигəн фəл сə фə үи

хи кəйəлəренең нəҡ башҡорт тормошо йоғонтоһонда тыуыуы һис кенə
лə осраҡлы түгел. Беҙҙең халыҡтың йəшəү рəүеше, сабырлығы һəм та ‑
лым һыҙлығы, йəшəйеште көнкүрештəн, йəшəйеште көндəлек мə шə ‑
ҡəттəрҙəн юға  ры ҡуйыуы, шулай уҡ башҡорт өсөн ер мəсьəлəлəре бө йөк
əҙиптең хи кə йə лəрендə барыһы бергə килеп төйнəлгəн. «Баш киры… от
которых Ге ро дотом пахнет» тип Толстой ерле юҡ тан əйт мə гəн. Мəҫə ‑
лəн, та тар мөхите уны бындай əҫəрҙəр яҙыуға, моғайын, ил һам лан дыр ‑
маҫ ине.

30 ноябрь 2006 йыл, кесаҙна.
*Əллə ниндəй һүҙҙəргə килеп тап булаһың. Беҙҙең яҡта өмəселəр яны   ‑

нан үткəндə: «Һу əйҙə!» тип сəлəмлəй, телəк əйтəлəр. Шуны аң ла май,
мəғəнəһенең тамырын белə алмай торғайным. Баҡырғаниҙа уҡы  йым:
«һу эйлəп» – һу «кəйеф» тигəнде аңлата икəн. Һу эйҙəп – кə йеф эҙ лəп,
көтөп була, тимəк. Өмəселəргə «Һу əйҙə!» тип дəрт, кəйеф те    лəп
үткəндəр икəн. Ни тиклем борондан килгəн һүҙ һаҡланып ҡал ған.

26 декабрь 2006 йыл, шишəмбе.
*Кешелəр һəм кейектəр. Элек «Хайуандар донъяһы» тапшырыуын

һ.б. ҡыҙыҡһынып ҡарай торғайным. Хəҙер улар ҙа ялҡытты, сөнки
кешелəр тормошонан нормаль хəлдəрҙе күрһəтеү юҡ, күберəк һуйыш‑
ҡырылыш та  хайуандар тормошон бирəлəр.

9 ғинуар 2007 йыл, шишəмбе.
*Тормош тыныс һəм иркен булған һайын, күңел хафалыраҡ, уй ла ‑

ныу ҙар – ҙурыраҡ. Көндəлек тормошта эштəге ығы‑зығы, ағымдағы
мəсьə  лəлəр, төрлө кəңəшмəлəр, рəсми ҡағыҙҙар шау‑шыуында һəм ту ‑
ҙан‑то манында күренмəгəн глобаль һорауҙар һиллектə алға һерəйеп
ки леп баҫа. Бигерəк тə ил, республика, миллəт яҙмышы, дəүлəт имен ‑
леге, ха лыҡ мөлкəте ныҡ хафаландыра. Сөнки глобаль талау бара, был
шарт  тарҙа күпселек əҙəм балаларының яҙмышы нисек булыр? Гло ба ‑
ли зация телдəрҙе йотоуҙан алда ерҙəрҙе йотмаҡсы. Мəсьəлə бына ни се ‑
ге рəк тора бит.

15 февраль 2007 йыл, кесаҙна.
*Ҡайһы саҡта Мəскəү хəбəрҙəренəн берəй яҡшылыҡ, һəйбəт яңылыҡ

тураһында һөйлəһəлəр, аптырап ҡуяһың һəм ул яҡшы ваҡиға йыш
ҡына Башҡортостанға бəйле була. Ғəҙəттə үҙəк яңылыҡтары берəй
ян ғын, үлтереш, шартлау һ.б. «ЧП»‑лар тураһында һөйлəүҙəн
башлана. Улар өсөн «ЧП» – норма, ə əҙəмсə йəшəү, кешесə норма –
«ЧП». Үлсəү миҡ дарҙары төрлөсə.

10 март 2007 йыл, шəмбе.
*«Шоңҡар»ҙағы «Силəбе башҡорттары» тигəн мəҡəлəнəн ошо һан ‑

дар башҡа күҫəк менəн тондорған һымаҡ: «1970 йылда үҙ миллəтенең
телен туған тел тип 91% башҡорт һанаһа, 1979 йылда – 77,7%, 1989
йыл да – 72%, ə инде 2002 йылда ни бары – 43%». («Шоңҡар», 2007, №
1,32‑се бит). 32 йылда туған телен белеүсе башҡорттар 48%‑ҡа, йəғни
яр тылаш, һуңғы 13 йылда – 29%‑ҡа кəмегəн. Бынан һуң биш йыл
үткəн, ул арала 7‑8%‑ҡа кəмеһə, миллəттең Силəбе яғында ни бары
өс тəн бере башҡортса белə булып сыға түгелме? Был ҡот осҡос һан ‑
дарға комментарий кəрəкмəй, улар онкологик диагноз һымаҡ.

24 март 2007 йыл, шəмбе.
*Хəҙер төрлө конкурстар күп үткəрелə. Матур кешелəр конкурс ‑

та ры бар. Иң матур кешелəр, минеңсə, туған тел уҡытыусылары.
Кү ңел дəре матур, рухи донъялары нур бөркə. Балаларҙа иң бөйөк ха ‑
зинаға – туған телгə, əҙəбиəткə һөйөү тəрбиəлəй. Матур ғына түгел,
батыр ҙа бит улар. Телде, рухты һаҡлаусылар. Донъя буйлап мил лəт ‑
тəрҙең рухын тапап, телдəрен имгəтеп, «глобализм» тигəн яу һө жүм
итə. Был ҡара яуҙан телде һаҡлап ҡына һаҡланып була.

Еңеүселəр араһында ҡəлəмдəшебеҙ Хəйҙəр Тапаҡовты күреүемə айы ‑
рыу са шатмын. Ул əҙəбиəтте уҡытыусы ғына түгел, əҙəбиəтте ижад
итеү се һəлəтле, уңған прозаигыбыҙ.

Сит өлкəнəн уҡытыусыларыҙың ҡатнашыуы, улар араһында
Ырым бур өлкəһенəн яҡташтарымдың булыуы – минең өсөн икелəтə
ҡыуаныс. Миллəтеңə тоғро булыу, уға лайыҡлы хеҙмəт итеү – һəр
кем өсөн ҙур яуаплылыҡ. Ə һин бына ситтə, Башҡортостандан

ситтə башҡорт булып ҡара! Бының ни тиклем ҡатмарлы икəнлеген
яҡташтарым, бигерəк тə уҡытыусылар яҡшы аңлай. Миллəтебеҙҙе
һаҡлау өсөн изге эштəр эшлəп йөрөй.

30 апрель 2007 йыл, дүшəмбе.
*Кисен Ғ. Камал театрында Ғ. Ибраһимовтың 120 йыллығына ар ‑

нал ған тантананы З. Р. Вəлиева асты, академик М. Усманов лекция
һы ма ғыраҡ телмəр тотто. Шунан һуң минең коллега Илфаҡ Иб ра һи ‑
мов һөйлəне. Үҙенəн һуң «Дружба народов» журналының редакторы
А. Эба ноидзеға һүҙ бирҙе. Шунан миңə сират етте. Сəлəм‑телəктəр,
үҙебеҙҙə эш лəн гəн эштəр, Ғ. Ибраһимовтың Башҡортостандағы та ‑
мыр ҙары, фа жи ғəле һəм ҡаһарман яҙмышы һ.б. тураһында һөйлəнем.
Илфаҡ үҙенең сы ғышында К.Тинчуринды ла иҫкə алғайны. Уның үҙəк
гу берналарҙың береһендə тыуғанын белə инем, əммə ҡайҙа икəнен тө ‑
гəл əйтə алмайым. Яҡында Гөлсөм Иҫəнғолова – Татарстандың бил ‑
дəле сəхнə оҫтаһы – башҡорт ҡатыны ултыра. Ул да белмəй, яҡын да ‑
ғы ғалимдан һораны, К. Тинчурин Пенза өлкəһендə тыуған икəн. Сы ‑
ғыш ваҡытында: «Мин талантлы драматург Кəрим Тинчурин тыу ‑
ған Пенза яҡтарында була алғаным юҡ, шулай уҡ «Тамбов урмандары
уртаһында уҫаҡ япраҡтары шаулауын» тыңлап үҫкəн иҫ киткес
шағир Һаҙый Таҡташтың тыуған ерҙəрендə йөрөргə лə əлегə насип
булманы, шуға ла ул яҡтарҙағы татар уҡыусылары тураһында əйтə
алмайым, ə бына Ғəлимйəн Ибраһимовтың тыуған ерендə татар
балаларының рəхəтлəнеп үҙ телендə уҡыуҙарын, мин əйтмəһəм дə,
яҡшы белəһегеҙ, тинем. Беҙҙəге татарса «Ҡыҙыл таң», «Өмөт» газе‑
талары, «Толпар» журналы татар донъяһындағы баҫмалар араһында
иң ҙур тиражлылар. Беҙҙə Ғ. Ибраһимовҡа арналған саралар Өфөлə,
Ауы рғазыла, Стəрлетамаҡта үтте, уларҙа Ҡазандан ҙур төркөм ға ‑
лим дар, шулар араһынан Ғ. Ибраһимов исемендəге институттың ди ‑
ректоры, Башҡортостан егете Ким Миңнуллин, Татарстандың ха ‑
лыҡ шағиры Роберт Миңнуллин ҡатнашты, тинем. Беҙҙə Ғ. Иб ра ‑
һимов исемендəге премия бар, яҙыусы тураһында трилогия ла Баш ‑
ҡортостанда яҙылды, уның авторы Суфиян Поварисов ағай бөгөнгө ки ‑
сəлə ҡатнаша. Бөгөнгө ғилми конференцияла бик күп Башҡортостан
ға лимдары булды, тантанаға Ғ.Ибраһимовтың туғандары килде, ти ‑
нем. Телмəремде ҡат‑ҡат алҡышланылар. Аҙаҡ театрҙа банкет, ҡу ‑
наҡ ханала – йəштəргə. 

1 май 2007 йыл, шишəмбе.
*Кешелектең рухи донъяһы оло бер бина икəн, уны төрлө миллəттəр

һалған, ул йорт төрлө халыҡтар көс һалып индергəн өлөштəрҙəн
төҙөлгəн. Был киҫəктəр тəржемə аша бер бөтөн булып теркəлə.
Шунһыҙ һəр өлөш үҙ алдына йəшəйəсəк, бергə туплана алмаясаҡ. Ул
өлөштəр айырым көйө лə ҡиммəтле, һəр береһе – үҙ миллəтенең рухи
таянысы. Лəкин уртаҡ хазина булып тупланһа, ул ҡиммəттəрҙең
баһаһы тағы ла ҙурыраҡ. Ҡазанда ошолар хаҡында уйландым.

6 июнь 2007 йыл, шаршамбы.
*Камчатканың вулканы атылғанда гейзерҙарҙы күмеп киткəн. Ул

ма тур лыҡты күпме кешелəр, шул иҫəптəн мин дə, күрə алмай ҡал ды.
Күпме ихласлыҡтарҙы бысраҡлыҡтар күмеп китə, ҡəҙерлəй алмай

ҡа лабыҙ. Гейзерҙарҙы яңынан асабыҙ, тиҙəр ҙə  бит, имгəтелгəн той ғо ‑
ларҙы яңынан терелтеп ҡара!

8 июнь 2007 йыл, шаршамбы.
*Кеше үҙ ғүмерендə өй һалырға, ағас үҫтерергə, бала тəрбиəлəргə те ‑

йеш, тигəн изге ҡағиҙə бар. Хəҙер күп осраҡта шуның киреһе килеп сы ‑
ға: бəндə төҙөлгəн йортто емерə, урмандарҙы ҡорота, сабыйҙарҙы
ҡыра… Ҡайҙа барабыҙ?

21 июль 2007 йыл, шəмбе.
*Ысын бөйөктəр һуңғы мəлдəренə тиклем үҙҙəренең зирəк зиһене

менəн яулаған бейеклектə ҡала. Ҡартлыҡта ла улар ошо юғарлыҡтан
тəгəрлəп төшмəй: аҡылын, рухи дəрəжəһен һаҡлай. Мин Мостай
Кəрим яҙмышында быға үҙем шаһит булдым. Ағай һуңғы көндəренə
тик лем Мостай Кəрим булып ҡалды. Бөйөктəр ҡартлыҡтарына та ‑
бан сəйер ҡылыҡтар ҡылырға, шаярып йəки үҙһүҙлəнеп, малай ла нып
йəки егетлəнеп тə алырға мөмкин. Гетеның ҡартлыҡ ғишҡы, Тол ‑
стой ҙың ғаилəһен ташлап сығып китеүе, Бетховендың һуңғы мəлдə
йə шенле күккə йоҙроҡ күрһəтеүе… Лəкин былар – түбəн тө шөү
түгел, рухтың һаман да азатлыҡ, хөрлөк даулауы, гармонияға, ма ‑
турлыҡҡа, дөрөҫлөккə, иң юғары хəҡиҡəткə сарсауы, кешенең кеше лек
хо ҡуҡтарын яҡлап баш күтəреүе… Олимп тауындағы Ал лаларҙың
бəхəс‑бəрелештəре һымаҡ…

*Елəк йыйыусы елəк күп булған һəр яңы урынға килеп сыҡҡан һайын
ҡыуанып йыя башлай. Ə бына ижадта хəлдəр башҡаса. Бында һəр тап ‑
ҡаның өр‑яңы булырға тейеш. Һəр өҙгəн елəгеңдең башҡаларҙы
ҡабатламауы, тик үҙенсə өлгөрөүе, тик үҙенсə тулышыуы зарур.
Элекке тапҡандарыңа оҡшаш юлдар, яңғыраштар һ.б. йыш осрай, бая ‑
ғы ларынан һис тə ҡайтыш түгел дə һымаҡ. Лəкин һин өҙөргə те йеш ‑
леһе – был түгел. Шулай булғас, шырлыҡтар ярып булһа ла, алға, эҙ ‑
лəр гə, табырға!

8 август 2007 йыл, шаршамбы.
*Яҡташтарҙың Өфө менəн бəйлəнеше TV аша нығына. Өй һайын

«тə рил кəлəр», айырым йорттарҙа 2‑3 ерҙə элеп ҡуйғандар. Халыҡ
хəҙер ал дындағы тəрилкəлəге аш хаҡында ғына уйламай, рухи ризыҡ
биреүсе «тəрилкəлəр» ҙə барлыҡҡа килде. Лəкин ул һауыт аша бөгөнгө
əҙəм ба ла һы, бигерəк тə йəштəр, əллə күпме ағыулы аҙыҡ ала, күңелдəр
ағыулана, иман ҡаҡшай, əҙəп емерелə, кеше туған халҡының намыҫ
принциптарынан айырыла.

7 сентябрь 2007 йыл, йома.
Дағстан еренə килеп төшкəс, тауҙар илендə тəүге күргəнем, əл бит ‑

тə, тауҙар булды. Икенсеһе – диңгеҙ. Өсөнсөһө – бөгөнгө көндө Рəсүл
Ғам затовтың зыяратына барыу буласаҡ. Дағстан минең өсөн өс бө ‑
йөк лөктəн башланасаҡ.

16 сентябрь 2007 йыл, йəкшəмбе.
*Вулкан көн дə атмай. Туҡтауһыҙ атыр булһа, тирə‑яғындағы күп ‑

ме матдəне ул күккə осорорға тейеш була. Ижадтағы илһам ур ‑
ғылыуы менəн дə шул уҡ хəл түгелме? Илһам атлыҡҡанда ор га ‑
низмдағы күпме ресурстарҙы яндыра. Ҡайһы саҡта кеше бөтөнлəй
янып бөтөргə йəки зиһенгə зыян килергə мөмкин.

4 октябрь 2007 йыл, кесаҙна.
*Етемдəр ниңə моңһоу була, бойоҡ бала була? Уларҙың ата‑əсəһе ме ‑

нəн бəйлəнеше асылда теге донъя менəн бəйлəнеш бит. Ул күренеп
тормай, əммə киткəндəрҙең, бигерəк тə ата‑əсəнең теге донъялағы
кисерештəре бында ҡалғандарға йоғонто яһамай тиһеңме ни? Те ген дə ‑
ге лəрҙең һағыш‑хəсрəттəре бындағыларға һирпелмəй ҡалмайҙыр. Те ‑
гендəгелəр кисерештəрен тыйып тоторға тырышһа ла, улар беҙҙең
өсөн серле сиктəрҙе үтеп, ер өҫтөнə лə һибелеп, терелəрҙе һағыштарға
һа лалыр.

24 октябрь 2007 йыл, шаршамбы.
*Путин Өфөгə килгəндə Пелагея тигəн ҡатын «пенсия аҙ» тип уға

зар лан ды. Шунан Президент арттырырға фарман бирҙе. Шул пен си ‑
онер ка өндəшмəһə, ил башлығы бисараларҙың хəлен белмəгəн булыр. 

11 ноябрь 2007 йыл, йəкшəмбе.
*Эльбрусты күреп булманы. Томан ҡаплаған. Ҡайсындың тыуған

тө йəгенə лə үтеп булманы. Юлға тау ишелеп төшкəн – «обвал» ти не ‑
лəр. Егеттəр əйтə, боевиктарҙан шыртлайҙар, тип. Ҡайсын Кулиев
исемен бер бейеклеккə биргəндəр икəн. Был көндəрҙə ул да кеше күҙенə
кү ренмəйҙер, болот‑томандар сорнағандыр. Нихəл итəһең, быларҙы
кү рергə насип түгел, күрəһең.

Эльбрусты күрмəһəм дə, томан эсендə лə барыбер Эльбрус булып
ҡала. Ҡайсынға ла ҡасандыр юл бикле булған, уны ҡара шаршау ҡап ла ‑
ған. Лəкин ул барыбер – Ҡайсын булып ҡалған. Бында шиғриəттəге
«Ҡайсын бейеклеге»н нығыраҡ аңланым. Уны болот яба алмай, уның
юлын биклəп булмай. «Не зарастет к нему народная тропа». 

Бөйөктəр яндарына туплай. Сентябрҙə – Рəсүл Ғамзатов, ноябрҙə –
Ҡай сын Кулиев. Лəкин уларға таянып ҡына, уларҙың йыйғанын көтөп
ке нə йəшəп булмай.

1 декабрь 2007 йыл, шəмбе.
*Халыҡтарҙың яҙмышы ни тиклем ҡатмарлы, бəхеттəре һис кенə

лə тигеҙ түгел. Ҡеүəтле дəүлəт булып уйғырҙар күпме ҡомартҡылар

ижад иткəндə, рустар ил ҡороу түгел, ҡəүем булараҡ та ойошоп ет ‑
мəгəн тиерлек. Тарих уйғырҙарҙы нисек тарҡатҡан да рустарҙы нин ‑
дəй шөһрəтле империя бейеклегенə күтəргəн. Урҙа булып донъяны
«дер» һелкеткəн нуғайҙарҙың хəле нуғайҙарҙан иҙелгəн ҡаҙаҡтың, баш ‑
ҡорттоң, татарҙың хəле менəн сағыштырырлыҡмы? Лəкин донъя
ҡула са, əйлəндереп килтереп бер баҫа. Рус дəүлəтен тарҡатырға те ‑
лəүсе көстəр йылдан‑йыл нығыраҡ ярһый, тағы ла мəкерлерəк аҫ ты р ‑
тын эштəр алып бара.

12 декабрь 2007 йыл, шаршамбы.
*Бəҫ‑ҡырау ағастарҙы əкиəт донъяһына əйлəндергəн. Спорт май ҙа ‑

нында тимер селтəрҙəр бик зиннəтле, ажур шедевр һымаҡ. Пи ра ми ‑
даль тирəктəр сихри шəмдəлдəргə əйлəнгəн. Хатта кисə күҙгə лə элен ‑
мəҫ бер‑ике сыбыҡтан торған ҡыуаҡ йораты ла əле хайран итер лек
сəнғəт əҫəренə əйлəнгəн. Əйтерһең дə, илаһи көс үҙенең йылы тынын
өрөп, шуға һалҡындың ҡөҙрəтен ҡушып, кешелəр ошо ма тур лыҡҡа
һоҡ ланһын, ихлас ғəжəплəнə белеүҙəрен яңыртһын, тип донъяны ошо ‑
лай биҙəп ҡуйған. Йə илаһым, тыуған көнөмдəге тəүге аҙымдарымда
ошо мөғжизə илендə атлай алыуым өсөн мең‑мең рəхмəт!

Был матурлыҡтар кескəй генə ел өрһə лə ҡойолоп төшəсəк. Лəкин
ғалəмдə бер нəмə лə ғүмерлек түгел. Бына ошо мөғжизəлəрҙе күреү
бəхете, ошондай мəлдəр хаҡында һинең хəтирəлəрең – улар ғүмерлек.
Үҙең ғəмһеҙ булып юғалтмаһаң, бер кем дə был хазинаны һинəн
тартып ала, талай‑урлай алмаясаҡ. Тик үҙен ҡəҙерлəп һаҡлай, ауыр
саҡтарыңда күңелеңде шулар менəн йыуата бел.

Күңелеңде йыуата бел, өмөт‑ышаныстарың менəн таштарҙы вата
бел. Иртəнсəк Кəүсəриə Шафиҡова һүҙҙəренə яҙылған «Бейейбеҙ‑бе ‑
йейбеҙ, ҡурайға ла бейейбеҙ…» тигəн дəртле йырҙы бирəлəр. Ундай ва ‑
 ҡытта Фəриҙə бейемəй түҙə алмай. Əле лə шулай булды, тыуған кө ‑
нөм уның бейеүенəн башланды. Ə мин Кəүсəриəнең ихтыяр көсө, йə ‑
шəү дəрте тураһында ошо йырҙы ишеткəн һайын уйланмай ҡалғаным
юҡ тиерлек. Һап‑һау ир‑егеттəрҙең мыжып‑шыңшып йəшəүҙəре шун ‑
дай яҙмыштар янында мəсхəрə инде.

26 декабрь 2007 йыл, шаршамбы.
*Ҡамыр батыр. Ҡамырҙы батыр дəрəжəһенə күтəреүҙə, бəһлеүəндəр

сафына баҫтырыуҙа халыҡтың икмəккə булған ниндəй оло хөрмəте.
28 ғинуар 2008 йыл, дүшəмбе.

*Ҡарасəй‑балҡар мифтарын Нальчикта бүлəк иткəйнелəр, русса
баҫ маһын. Күптəн уҡырға ынтылһам да, ваҡыт булманы. Кисə ҡа ‑
раштырып сыҡтым. Күп уртаҡлыҡтар. Һүҙлектəге һүҙҙəр барыһы ла
тиерлек беҙҙəгесə. Тəре‑крест тураһында ҡыҙыҡлы мəғлүмəттəр. Ир‑
егет йəшенə еткəс, яурынына крест һүрəте төшөргəндəр. Тəре менəн
тəңре бер тамырҙан түгелме икəн, тип элек тə уйланғаным бар ине.
Яурынды «йəн урын» тип аңлаталар ул китапта. Ихтимал. Ул
саҡта янбаштың «йəнбаш» булыуы мөмкин. 

6 апрель 2008 йыл, йəкшəмбе.
*Йыһанда материяның ҡыҫылыу, ғəлəмдəрҙең нөктəгə тупланыу,

ҡара бушлыҡҡа əйлəнеү һ.б. күренештəре. Ижадта ла ҡыҫылыу законы
бар бит. Заманында бик ҡуҡырайып йөрөгəн бəғзелəрҙең ижады буш
ҡыуыҡ булып сыға, ҡыҫҡас, бер ни ҙə ҡалмай. Ҡайһы берҙə ваҡыт, йыл ‑
дар ҡыҫҡандан һуң ижадтан берəй семтем нəмə ҡала икəн, уныһы ла
йыуаныс. Ə генийҙар үҙҙəренең əҫəрҙəрен шундай баҫым менəн ҡыҫып
ижад иткəндəр, улар ваҡыт ҡыҫымына бик үк бирешеп бар май. Ə
илаһи ижадтар (Библия, Ҡөрьəн һ.б.) ваҡыт ҡыҫымында бə лə кə сəй ‑
мəй, киреһенсə, олпатлана, бөйөклəнə бара.

2 июнь 2008 йыл, дүшəмбе.
*Ағай‑эне талашыр, атҡа менһə, ярашыр, тиҙəр. Эйе, шулай. Лəкин

хə ҙер йышыраҡ: «Яман менəн яман талашыр, яҡшыға ҡаршы ярашыр»
бит. Яуыздар тиҙерəк берлəшə, изгелəр тарҡауыраҡ була.

*Тау битенəн шишмə менəн бергə төшөп килəбеҙ. Мин туҡтап
донъяға һоҡланып тора алам. Шишмə туҡтай алмай. Мин тауҙан
тө шөп, тауға кире менə алам. Шишмə кире менə алмай. Шулай бул ‑
ғас, үҙеңде бик булдыҡһыҙ, тип уйлама, əҙəм балаһы, Хоҙай биргəн ха ‑
зиналарыңдың ҡəҙерен бел.

11 август 2008 йыл, дүшəмбе.
*Һин һəм һеҙ. Борон «Һеҙ» тип өндəшеү айырым кешегə ҡарата бул ‑

маған. Батшаға ғына түгел, Аллаһтың үҙенə лə «һин» тиҙəр һəм дө ‑
рөҫ əйт кəндəр. Сөнки батша ла, Алла ла, ябай кеше лə, һəр береһе –
берəр генə, берəү генə бит. Кеше ике йөҙлəнə башлағас килеп
сыҡмағанмы был «Һеҙ» тип өндəшеүҙəр? «Һин» түгел, «Һеҙ». Сөнки
ул бəндə үҙендə яла  ғайҙы ла, алдаҡсыны ла, тоғроно ла, хыянатсыны ла
һ.б., һ.б. бер лəш  тергəн. Элек кеше нисек бар, шулай булған, үҙе булып
ҡалған. Ике йөҙ   лəнə башлағас, «Һеҙ»гə əйлəнгəн, ə «Һеҙ» булыуы еңел,
«һин» булып ҡа лып ҡара!

28 август 2008 йыл, кесаҙна.
*Əҙəм балаһы ниңə шулай бик оҙаҡ үҫə, нисəмə йылдар буйына өл ‑

гөрə? Мал тыуыу менəн аяғына баҫа, бер йылда тамам үҫеп етə ти ‑
ерлек. Ə кеше ғүмеренең һəр миҙгеле нисəмə йылдарға һуҙыла. Был
хаҡта уйланмаған кеше бармы икəн?

Əле мин тағы ошо хаҡта уйлайым. Аллаһы Тəғəлə əҙəм балаһы ғү ‑
мерҙең һəр мəленең ҡəҙерен белһен, улай ғына ла түгел, һəр миҙгелдең
ҡə ҙерен нығыраҡ ҡəҙерлəһен, тəрəндəнерəк аңлаһын өсөн шулай
эшлəгəндер, тим. Бала сағы бер көн генə булһа, ата‑əсə балаһына һоҡ ‑
ланып та өлгөрмəҫ ине. Йəшлек бик ҡыҫҡа ғына ваҡыт араһында үтеп
китһə, ни тиклем үкенесле булыр ине. Кешенең ең һыҙғанып эшлəр
сағы бик тар ваҡыт менəн сиклəнһə, күпме аҫыл эштəр эшлəнмəй
ҡалыр ине. Ҡартлыҡ тигəнең дə күҙ асып күҙ йомғандай ҡыҫҡа булһа,
кеше тейешенсə уйланып ҡалырға ла өлгөрмəҫ ине бит.

Барыһы ла ниндəй камиллыҡта яратылған: уйнап ҡал, яратып ҡал,
ижад итеп, төҙөп ҡал, уйлар уйҙарыңды уйлап ҡал. Барыһына ла əллə
күп ме ваҡыт бирелгəн.

4 сентябрь 2008 йыл, кесаҙна.
*Бəхетлелəр араһында иң бəхетлеһе – бəхетле əсə, балалары өсөн ҡы ‑

уа ныусы əсə.
*Бөтə кешелəргə лə тигеҙ талап ҡуйырға ярамай. Төрлө маркалағы

ма шиналарҙан бер үк тиҙлек таптырмайҙар бит. Ат эшлəгəнде һы ‑
йыр булдыра алмай һəм киреһенсə. Аттар ҙа бер төрлө түгел бит:
сабаны бер төрлө, етеҙе бөтөнлəй башҡаса.

*Һəр заман үҙен өҫтөнөрəк күрə. Хатта бəлəлəрен дə, иң ҙур ауыр ‑
лыҡ тарҙы ошо быуын күтəрə һымаҡ тойола. Байҡап ҡараһаң, та рих ‑
та бөгөнгөнəн хəтəрерəк хəлдəр аҙ булғанмы ни? Ə беҙ, бөгөнгө һымаҡ
бола хəлдəр булмаған, тибеҙ.

16 сентябрь 2008 йыл, шишəмбе.
*Кисə оперативкала Илешев сəйер бер хəл тураһында һөйлəне. Тү лəү ‑

ле мəҙəни саралар күрһəтеү буйынса беҙҙең республика илдə 52‑се
урында тора икəн. 

Беҙҙə нисек тə халыҡҡа бушлай ярҙам итеү, һис юғында, мəҙəни, ял
сараларында бушлай юлдар табырға тырышыу – дəүлəт сəйəсəте. Лə ‑
кин кешелеклелекте хəҙер Рəсəй хөкүмəте кире күренеш итеп һанай
икəн. Ябай халыҡҡа былай ҙа ҡыйын. Əммə, уны нығыраҡ талаған һа ‑
йын, һин алдынғылар сафында булып сығаһың.

*Ниһайəт, Аксаков премияһын алырға башҡорт яҙыусыһына ла си ‑
рат етте. Быйылғы лауреаттар – Талха Ғиниəтуллин менəн Ст. Ку ‑
няев. Һайлау тыныс үтте.

6 октябрь 2008 йыл, дүшəмбе.
*Төҙəтмəһеҙ генə закон бар микəн? Закон сыға ла, уға төҙəтмəлəр

сы  ға  рыу башлана. Халыҡтың күңел Конституцияһындағы стать я ‑
лар бы уаттар буйына үҙгəрешһеҙ. Уларға төҙəтмəлəр индереп, конъ ‑
юнк тура талаптарына көйлəп булмай.

4 ноябрь 2008 йыл, шишəмбе.
*Бишкектағы ҡунаҡхананың лифтында дүрт яҡтан да көҙгө. Ке ше ‑

нең үҙенə ҡарарға телəмəгəн, үҙенəн туйған саҡтары була. Бындай
лифт  та ҡарамай булдыра алмайһың. 

Хəҙерге быяла ишектəр, янына яҡынайыу менəн, үҙҙəре асылып ки ‑
тə. Телəһəң‑телəмəһəң дə ҡосағына тартып алырға əҙер торған йо ‑
март ҡатындар һымаҡ был ишектəр.

9 ноябрь 2008 йыл, йəкшəмбе.
*Беҙҙə яңы традициялар, яңы байрамдар тыуа: Салауат йыйыны, шə ‑

жəрə байрамы һ.б. Башҡорт артыҡ йыш байрам итмəйме, ти еүсе лəр бар.

Ҡасан, нисек эшлəргə, ең һыҙғанып тир түгергə, ҡасан күңел асырға
аҡыл өйрəтеүҙəрҙең кəрəк саҡтары ла булалыр. Лəкин байрам итə
белмəгəн халыҡ – дəртһеҙ ул. Һабантуй үткəрер өсөн башта тир
түгеп һабан һөрөргə кəрəк. Һабантуй һүҙендə башта һабан, шунан
һуң ғына туй тора бит. Икеһе лə мотлаҡ. Туйҙары булып, һабан һө ‑
рөлмəһə, һабан һөргəс, туйы үткəрелмəһə, тормош камил түгел.

24 ноябрь 2008 йыл, дүшəмбе.
*Элек халҡыма хат яҙа инем, хəҙер халҡым миңə хаттар яҙа. Де ‑

путат яҙмышы. Ҡабул итеү ваҡытында илап килеп ингəн, илап
сығып киткəн ҡатындар. Күберəк балалары менəн ятаҡта көн кү ‑
реүсе уҡытыусылар. Торлаҡ мəсьəлəһендə бер ҙə перспектива юҡ. Яр ‑
ҙам итə алмауҙан ғəрлəнеүҙəр.

7 февраль 2009 йыл, шəмбе.
*Сит илдə йəштəрҙе уҡытыу тураһында бик матур махсус дəүлəт

программаһы – был бик яҡшы эш. Йылды йəштəр инициативаһын яҡ ‑
лау йылы тип иғлан итеү ҙə бик һəйбəт. Əммə йəштəр араһында
төр лө инициативалар тыуырға мөмкин. Дөрөҫөрəге, йəштəрҙе һөз гөр ‑
төп тə,  насар инициативаларға дəртлəндереп тə була.  Мəҫə лəн, төр ‑
лө илдəрҙəге «ерəн» һ.б. революциялар, ерəнгес ватыу‑ҡый ра тыуҙар иң
башта йəштəрҙе ярһытып эшлəнде бит.

*Донъяны иҡтисади кризис «дер һелкетə», тип һөрəн һалалар.
Рəсəйҙəге бардакты аҡларға, һылтанырға тағы ла бер сəбəп табыла.
Илебеҙҙə инде нисə йыл рухи кризис бара, бөйөк мəмлəкəт матди
яҡтан тар ҡалыу ғына түгел, рухи яҡтан емерелə, был емереү эҙмə‑
эҙлекле эш лəнə – был хаҡта тревога һуғыу кəрəк тə бит. Лəкин иҫ кəр ‑
теү се аҡыллы кешелəрҙең һүҙҙəрен юғарыла ишетергə лə телəмəйҙəр.

Кризис стихия бəлəһе һымаҡ ҡағылһа, рухи тарҡалыу мəкерле рə ‑
үеш тə эҙмə‑эҙлекле башҡарыла. Сценарийын Даллестар күптəн эш лə ‑
гəн, ə хəҙер тормошҡа ашырыла.

15 февраль 2009 йыл, йəкшəмбе.
*Ҡайҙа бара донъя?! Кисə ТВ‑нан байҙарҙың эттəре ниндəй шарт ‑

тар  ҙа йəшəгəнен күрһəтəлəр. Хатта уларҙы Мендельсон музыкаһын
уй натып никахлаштыралар. Ниңə был мəсхəрəлəрҙе ТВ‑нан күр һə ‑
тəлəр? Минеңсə, был байҙарҙы фашлау өсөн түгел, халыҡты мəс хəрə ‑
лəү өсөн. Байҙар ана нисек йəшəй, ə һеҙ – ябай халыҡ – быдло, хай уан ‑
дан да түбəн.

Рəсəйҙең күпме кешеһе хəйерселектə. Элек ҡыйын хəлдə ауыр лыҡ ‑
тар баҫҡанда «Эт күрмəгəнде күрəбеҙ» ти торғайнылар. Хə ҙер ябай
халыҡ, тик үҙенең хəлəл көсөнə таянып йəшəүселəр су пер ҡа раҡ тар ‑
ҙың эттəре күргəнде күрə алмай, улар йəшəгəн зин нəт ле тор мош
улар ҙың төштəренə лə инə алмай.

3 апрель 2009 йыл, йома.
*Атайым менəн инəйем. Бик бəлəкəй саҡтарымда атайым минең

өсөн ниндəйҙер изге миф, үҙенсə легенда һымаҡ ине. Инəйем дə: «Ата ‑
йы ғыҙ бар саҡта... Атайығыҙ булһа...» тип гел генə əйтə, исемен
изгелəштерə, уны хəтеребеҙҙəн бигерəк хыялыбыҙға һеңдерə ине. Ата ‑
йым ды юҡһыныуым тағы ла нығыраҡ көсəйə торғайны. Йылдар бары ‑
бер үҙенекен итмəй ҡалманы. Атайым образын йылдар томалай, инə ‑
йем алға сыға, уға инаныу арта барҙы. Быны мин генə түгел, атайһыҙ
үҫкəн күпме тиҫтерҙəрем дə шуны кисергəндер, тип уй ла йым.

*Ата‑əсəлəре туҡмаған, башы бəйлəнгəн малайҙы ТВ‑нан ҡат‑ҡат
күр һəттелəр. Бала бик йəл, ундайҙарҙы яҡларға кəрəк, əлбиттə. Лə кин
ил буйынса һуғыш заманындағы һымаҡ млн. етемдəр, берəҙəктəр, тор ‑
мош төбөнə төшкəн сабыйҙар. Улар хаҡында лəм‑мим. Гүйə, был көн ‑
үҙəк мəсьəлə бөтөнлəй юҡ. Ил хужалары башын ҡомға тыҡҡан страус
һы маҡ.

11 апрель 2009 йыл, шəмбе.
*Бөтə нəмəне үтескə алып була, ваҡытты ғына бурысҡа алып бул ‑

май. Аҡмулланың һүҙҙəре хəтергə төшə: «Яҡуттар табылалыр ва ‑
ҡыт ме нəн, ваҡыттар табылмайҙыр яҡут менəн». Бының шулай
икə нен олоғая килə генə аңлайһың.

5 июнь 2009 йыл, йома.
*Бөгөн йөрəккə операция. Бишенсе яртыла уяндым. Ясин сыҡтым.

Ки сə Гүзəл менəн Ғилман Ситдиҡовтар зəм‑зəм һыуы, ике ҡалын том
Ҡөрь əн тəфсире килтерҙе. Ихлас рəхмəт уларға. Операция иҫəн‑һау
ғына үтһен инде. Былай тынысмын.

Кисə Тамара Ғəниева менəн һөйлəшеп алдыҡ. Азамат Юлдашбаев
аша поэмамды ебəргəйнем. Тамара «шикарно» тигəн була. Бəлки, опе ‑
рация алдынан күңеле булһын, тип əйтəлер. Аҙағын бер‑ике строфа
ме нəн яҡтыртып ҡуйырға ине, ти. Уйларға кəрəк. Бер строфа тыуған
да һымаҡ:

Ялҡын ярһый, күҙҙе төтөн ҡырҡа,
Донъя тулған əсе томанға.
Йəшен һөртөп,
Абайланы Юлдаш:
Баҡса тулып, алма тумалған.

Юҡ, икенсе юл былай була:
Ялҡын ярһый, күҙҙе төтөн ҡырҡа,
Был мəхшəрҙə нисек тын алмаҡ?

17 июнь 2009 йыл, шаршамбы.
*Көндəр бик‑бик эҫе. Əллə шуғамы, бик көслəнеп китеп булмай. Бы ‑

лай һауығыу һəйбəт кенə барған һымаҡ. Кисə шовтарҙы алдылар,
зарланырлыҡ ерҙəре юҡ, Аллаға шөкөр.

Ҡайһығыҙҙың ҡулы йылы,
Бəйлəйһе бар йөрəкте. –

Хəсəн Туфандың һүҙҙəре бында йыш ҡына иҫкə төшөп ҡуя. 
Йылы, хəстəрле ҡулдар бик күп был кардиодиспансерҙа. Һыҙлаған

йөрəк те бəйлəрлектəр.  Лəкин шағирҙың һис кем күрмəҫ, һис кем та ‑
ба ал маҫ яралары, ғүмерҙə тынмаҫ һыҙланыуҙары бар. Шул əрнеүҙəр
ша  ғир ҙы шағир итəлер. Шул һыҙланыуҙар юҡҡа сыҡһа, шағир ҙа бө тə ‑
лер, ул һау‑сəлəмəт ҡəҙимге кешегə əйлəнəлер.

20 июнь 2009 йыл, шəмбе.
*Бөйөк Туҡайҙан һуң нимə үҙгəргəн? Бабич вафат булғанға 100 йыл

яҡы  ная, хəлдəр нисегерəк һуң? Ошо хаҡта ирониялы, хатта сар кас ‑
тик мəҡəлə яҙғы килə. Беренсе өлөшө – ирония. Туҡай: «Эй, Дума, Ду ‑
ма...» «Алһа мəскəүҙəр яҡаң..» «Китмəйбеҙ.» «Тел вə лөғəт алы шып...»
«Һо ро ҡорттар...» «Һөйəлгəнһең – сатта бағанаға (хəҙер ҡатын‑ҡыҙ
сит ил тауары)һ.б, һ.б əллə күпме миҫалдар. Əйтерһең, бө гөн əй тел ‑
гəн һоро ҡорттарға. Йəки М. Ғафури: «Баҙарға сыҡтым», «Юҡ тыр ‑
һың да, Алла», «Аурупа – Азия» һ.б. Əле прозаиктарға туҡ тал маным. 

Бабич сатираһы. «Хəлебеҙҙəн бер күренеш», «Йəшəһен ҡим мəт се ‑
лек!»  «Иблестəн дə уҙған əҙəмдəр…»

15 июль 2009 йыл, шаршамбы.
*Артыу һəм үҫеү – икеһе лə бер əһəмиəттə түгел. Демография мəсь ‑

ə лə лəре элек вағыраҡ миллəттəргə нығыраҡ ҡағыла ине, хəҙер рус хал ‑
ҡы һ.б. ҙур этностар өсөн дə бик мөһим һəм хəүефле. Беҙҙең өсөн –
баш ҡорт һымаҡ ике яҡтан ассимиляция һөжүменə дусар ителгəн
мил лəттəр өсөн бигерəк тə.

Лəкин артыу булып та – үҫеү юҡ икəн, бынан ғына донъя бик үҙ гəр ‑
мə  йəсəк, миллəттең килəсəк яҙмышындағы хəүеф һаман да һаҡ ‑
ланасаҡ. Артыу – һан, үҫеү – сифат. Төп талап – халыҡтың сифат
яғы  нан: аң‑белем, мəҙəниəт, һөнəр, сəйəси тəжрибə яғынан алға ки те ‑
ше, йəғни үҫеүе. Сифаты түбəн ҙур һандар эшлəй алмағанды ла си фа ‑
ты юғары бəлəкəй һандар эшлəй ала. Быға миҫал итеп, иң беренсе, йə ‑
һүд  тəрҙе атарға кəрəк. Артыу – күберəк биологик пландағы кү ренеш,
бын да социаль шарттар ҙа ныҡ роль уйнай, əлбиттə. Үҫеү иһə – иж ‑
ти  мағи, интеллектуаль мəсьəлə, аҡыл, зиһен, үҙ бəҫеңде белеү, ҡə ҙер ‑
лəү һ.б. ҡатмарлы сифаттарҙың яңы кимəлгə күтəрелеүе менəн бəй ‑
лəн   гəн.

Һан – сифатҡа əйлəнə, тигəн хəҡиҡəт бында ла үҙ көсөн һаҡлай. Лə ‑
кин бы ның өсөн һан сифат  менəн түгел, сифат – һан менəн етəк се ‑
лек итергə тейеш. 

5 сентябрь 2009 йыл, шəмбе.
*Каруан килгəн яғына кире боролһа, иң артта һөйрəлгəн аҡһаҡ дөйə

иң беренсегə əйлəнə. Үҙгəртеп ҡороуҙар заманында шундай хəлдəр бик
йышайҙы бит. Тамаҡ ярыусы булдыҡһыҙҙар «юлбашсы»ға əйлəнде.

АКАДЕМИК ҒАЙСА ХӨСƏЙЕНОВ МЕНƏН
БАШҠОРТ ƏҘƏБИƏТЕ ҺƏМ ƏҘƏБИƏТ ҒИЛЕМЕ ХАҠЫНДА ƏҢГƏМƏ

– Хөрмəтле Ғайса  Батыргəрəй улы!
Һеҙҙең ғүмер юлығыҙ, шөкөр, оҙайлы (күҙ тей мə һен

– 85 йəш!), ижад юлығыҙ тағы ла ба йыраҡ, тар маҡ ‑
лы раҡ, емешлерəк. Тормошоғоҙҙа хə тер лəр лек, уй ‑
лан ды рыр лыҡ, фəһем алырлыҡ мəлдəрегеҙ ҙə, ур таҡ ‑
ла шыр тəжрибəгеҙ ҙə етерлек...

– Ғүмер юлым тыуған илем тормошонан айы рыл ‑
май.

Ауыр осорҙо ла, ауылдың 30‑сы йылдарҙа гөр лə бе ‑
рəк алған сағын да, Бөйөк Ватан һуғышының иң ауыр

һəм хəтəр йылдарын да, унан һуң яйлап күтəрелеш, уңышлы үҫеш дə ‑
үер ҙəрен дə кисерергə яҙҙы.

Ауыр йылдар мине, йəш кешене, нығыраҡ сыныҡтырҙы, үҙ ҡул кө ‑
сөң менəн  йəшəргə,  аҡты ҡаранан айыра белергə  өйрəтте.

Үткəн быуаттың 40‑сы йылдары, Бөйөк Ватан һуғышы үтə йəшлəй
эш кə кү нек  терҙе: 13‑14 йəшемдəн һабан һөрҙөм, көнөн дə, төнөн дə ти ‑
гəндəй кол хоз дың башҡа эшендə йөрөнөм. Мəктəптə уҡыу иһə ми нең
өсөн үҙе байрам булды. Дə рестəрҙе тиҙ үҙлəштерҙем, гел юғары бил ‑
 дəлəр алдым. Бөтөн уй‑хыялым бе лемгə тартылды. Тыуған ауылым
мəк тəбендəге уҡытыусыларым баһаһы дүрт тəн‑биштəн түбəн бул ма ‑
ны. Мəктəпте Маҡтау грамотаһы менəн тамамланым.

Юғарыраҡ, тəрəнерəк белемгə өлгəшеү телəге мине 8‑се синыфтан
Өфө ҡа ла һының ул саҡтағы 9‑сы һанлы мəктəбенə алып килде. Ар та ‑
бан – Өфө педагогия ин ституты. Уны ла юғары билдəлəр менəн та мам ‑
ланым. Мəскəүгə юлландым. Бө  тə Донъя əҙəбиəте институтында ас пи ‑
рантурала уҡыным. Мəскəү белеме миңə кандидатлыҡ дис сер та ция ‑
һын яҡлау мөмкинлеген бирҙе, юғары фе керҙəр  даирə һе нə əйҙəне.

Мəскəүҙəн Башҡортостаныма, Тарих, тел һəм əҙəбиəт институтына
эшкə ҡай ты уым, бында филология ғилеме өлкəһендə мауығып эш ‑
лəүем, бер аҙҙан Алма‑Атаға барып докторлыҡ дəрəжəһенə дис сер ‑
тация яҡлауым мине оло дипломлы ғалим итте. Тырыш хеҙмəтем,
филология өлкəһендə йөҙөп эшлəүем, фəнни ки таптарым, матур əҙə ‑
биəт менəн дə  мауығып китеүем академик тигəн иң юға ры исемде
биреүгə нигеҙ булһа, матур əҙəбиəт өлкəһендə повестар, ро ман дар яҙа
баш  лауым, əҙəби‑сəнғəти ғилем, белем миңə «Башҡортостандың ха ‑
лыҡ яҙыу сы һы» тигəн маҡтаулы исемде лə  алып килде.

Əҙəбиəт эшен, сəнғəт ғилемен мин аҡыл, белем, һəлəт дəрəжəһен
һынау өл кə һе тип ҡарайым. Башыңда тəбиғи аҡылың, олуғ фекерлəү
һəлəтең бар икəн,  ул һиңə фəндə, ғилемдə, матур əҙəбиəттə, хатта ки,
мəғлүм дəрəжəлə, сəнғəттə лə хеҙ мəт итеү мөмкинлеге бирə. Ижади
хыялһыҙ матур əҙəбиəт юҡ, ғилми, мах сус бе лемһеҙ оло исемдəргə,
дəрəжəлəргə өлгəшеп булмай.

Юғары белем алып, үҙем дə ысын мəғəнəһендə ҡəлəм тибрəтə баш ‑
лағас, ма тур əҙəбиəт һəм филология тигəн ғилемдең төрлө тар ма ғында
тормош, ғилем, бе лем, сəнғəт һəлəтем дəрəжəһен ҡап шай  һəм һынай
башлағас, үҙ мөм кин лек тəремде асыҡланым. Нин дəй генə өлкəне
алма, үҙ һəлəткенəңде  һынап ҡа ра май, уны тейешенсə үҙең дə ба ‑
һаламай тороп, олуғ ғалим да, ҡəлəме йү ге рек яҙыусы ла булып китеү
бик икеле. Кеше үҙ һəлəтен үҙе  асырға  һəм тейешле йү нə  ле шен дə
таныта, нигеҙлəй барырға тейештер.

Мин, əҙəбиəтсе ғалим исемен йөрөтөүем менəн бергə, тəжрибə  туп ‑
ла ғас, ма тур əҙəбиəт өлкəһендə лə көсөмдө  һынап ҡараным: пар са лар,
хи  кəйəлəр яҙҙым. По весть, роман  кеүек жанрҙарҙа ла үҙ һəлəт‑мөм ‑
кин  лектəремде барланым. Бер ҡа лын роман, повестар яҙҙым. Пар са ‑
лар тигəн махсус тапҡыр жанр менəн ма уы ғып киткелəнем. Туған əҙə ‑
биəтебеҙҙə парса тигəн тапҡыр һəм үтə фəһем ле жанр ҙы нигеҙ лəш ‑
терə алдым кеүек.

Парсаларым үҙемə иң ғəзиз һəм ҡəҙерле, аҡыл, ғилем тамсыларым
булып күренə. Байтағын «афарин афоризмдар» тип тə  атар инем.  

Тормошто күҙəтеүсəн һəр бер əҙəм үҙ ғүмерендə күпме тəжрибə
туплай, донъяны үҙенсə аса һəм баһалай. Ғилемле əҙəбиəт ке ше һе иһə
аҡыл ҡе үə һен, тормош тəжрибəһен ҡəлəм көсө менəн ҡа ғыҙға теркəй.
Уның фə һем ле рəк яҡтарын ҡыҫҡа һəм тапҡырыраҡ итеп яҙа һəм
айырым өлгөлəрен баҫ тырып та сығара. Халыҡ мəҡəлдəре ке үек яҙма
афоризмдарым иң ғүмерлеһе бу лыр, яҙған булһа.     

– Башҡорт əҙəбиəтенең Бөйөк Ватан һуғышынан һуң йылда мы раҡ
үҫеп китеүен ҡайһы йылдарҙаныраҡ һанайһығыҙ?

– Башҡорт əҙəбиəтенең йылдамыраҡ үҫеше, минең ҡарашымса, 1955
йыл дар ҙан башлана. Был осорҙа айырыуса Мостай Кəрим, Назар Нəж ‑
ми, Əнүəр Бик чəн тəев, Зəйнəб Биишева, Ибраһим Абдуллин, Əкрəм
Вəли, Нəжиб Асанбаев ижад   та ры лəүкеп ҡабынды, əҙəбиəтебеҙ үҫешен
үткер тематика, жанрҙар төр лө лөгө бал ҡытып ебəрҙе. Бына, мəҫəлəн,
хəтерҙə ныҡ ҡалғандарын иҫемə тө шө рəм: Ба язит Бикбайҙың «Аҡселəн
ташҡанда», Əнүəр Бикчəнтəевтың «Ҡа ра сəй юлы», Ғə ли Ибра һи мов ‑
тың «Бер полк кешелəре», Һəҙиə Дəү лəт ши наның «Ыр ғыҙ» ро ман ‑
дары. Мостай Кəримдең «Ҡыҙ урлау» комедияһы, Ибраһим Аб дул ‑
 лин дың «Пье салар» китабы, Сəғит Агиш əҫəрҙəренең ике томлығы,
Аф зал Та һи  ров əҫəр ҙə ренең өс томлығы, Ш. Бабичтың һайланма əҫəр ‑
ҙəре, Рəми Ға ри пов тың «Таш сəс кə»һе һ.б.

– Ни өсөн беҙҙең əҙəбиəттə, нигеҙҙə, традицион рухтағы əҙəбиəт өҫ ‑
төн лөк итə? Был һəйбəтме,  насармы?

– Дөрөҫ əйтəһегеҙ, бөгөн традицион əҙəбиəт өҫтөнлөк итə. Ниш лəй ‑
һең, өл кə не рəк быуын яңыса яҙа алмай, ə йəштəребеҙ та пал ған юлдан
бара.

Мин бының төп сəбəбен яңы заман яҙыусыларҙың ижади эҙлəн мəү ‑
ҙəренəн, хə  ҙерге рус əҙəбиəтендə, Европа əҙəбиəтендə барған үҫеш‑
яңы  рыштарҙы кү ҙəт мəү ҙəн, модернистик яңы əҙəбиəт заманы кил гə ‑
нен тоймауҙарынан, ижади ял ҡау лыҡтарынан  күрəм.

Был хəл – үҙ‑үҙеңə, үткəндəге милли əҙəбиəт ҡаҙнаһына ғына һа лы ‑
шып ятыу əҙə биəтебеҙҙең үҫеш‑күтəрелеш дəрəжəһен төшөрə, түбəн
ки  мəлдəге əҙə биəт кə əйлəндерə.

Хəҙерге заманда бөтə донъя əҙəбиəттəрендə модернистик яңы əҙə ‑
биəт өҫтөн лөк итə,  яңы жанр формалары  алғы планға  сыға. Бөгөнгө
үҫеш этабыбыҙҙа Ев ро па əҙəбиəте, яңы рус əҙəбиəтендəге модернистик
тен  денцияларға иғтибар ит мə  йенсə, үткəн заманса яҙышыу милли əҙə ‑
би ə тебеҙҙең үҫешен тотҡарлай, про вин циаль əҙəбиəт түбəнлегендə
ҡал   дыра.

Йəш быуын яҙыусыларыбыҙ ҙа кисəге традицион əҙəбиəт нигеҙендə
генə яҙыша икəн, беҙҙең хəҙерге уҡымышлы, белемле, киң эрудициялы
китап уҡыу сы ларыбыҙҙы үҙ əҙəбиəтебеҙҙəн биҙҙерəсəк кенə.

Ə яҙыусы кешегə заманың менəн бергə, хатта алға ҡарабыраҡ ат ла ‑
ғанда ғы на, яңы модернистик ағымдарҙы иҫтə тотоп эш иткəндə генə,
Рə сəй, Көн ба йыш Европа əҙəбиəттəре  кимəлен яулаясаҡбыҙ, хəҙерге
бе  лемле, килемле баш ҡорт ке шелəренең рухи донъяһын байытыуға,
эс тетик зауыҡтарын ҡə нə ғəт лəн де реү гə өлгəшə аласаҡбыҙ.

Хəҙерге Рəсəй əҙəбиəте, Европа əҙəбиəте кимəленə өлгəшеү өсөн
яҙыу  сы ларыбыҙға интеллектуаль йəһəттəн йылдам үҫеү, рухи кү тə ре ‑
леш иң мөһим шарт. Үҙ əҙəби ҡаҙаныбыҙҙа ғына ҡайнашыуҙан тиҙерəк
ҡо толорға кəрəк.

Беҙҙең башҡорт əҙəбиəтендə лə фантастик жанрҙар булһын, юғары
ин тел лек ту аль əҫəрҙəр  ҙə тыуһын. Əҫəрҙəребеҙ рус теленə, Көнбайыш
Ев ропа тел дəренə лə тəржемə ителһен. Шундай юлдар менəн генə беҙ,
баш ҡорт яҙыу сы лары, хə ҙер ге бөтə донъя əҙəбиəте кимəлен яулай
алырбыҙ.  

Беҙҙең хəҙерге башҡорт  интеллигенцияһының күпселеге юғары ин ‑
тел   лек ту аль кимəлле. Тимəк, матур əҙəбиəтебеҙ ҙə шул кимəлдə бу ‑
лырға тейеш.

– Бының өсөн, мəҫəлəн, иң беренсе сиратта Зəйнəб Биишеваның,
Мостай Кəримдең, Һеҙҙең иң яҡшы əҫəрҙəрҙе Европа, Азия телдəренə
тəржемə итеү бик мөһимдер. Заманында тəржемəселəр əҙерлəү,
тəрбиəлəү эшебеҙ  юлға һалынып килə  ине бит...

– Заман башҡа – заң башҡа, ти бит халҡыбыҙ. Ə замандан артта ҡа ‑
лырға һис яра   май. Тимəк, тəржемəселəр əҙерлəүҙе  яңынан тергеҙеү,
һүҙ ҙəн эшкə күсеү төп бу рыс хəҙер.

– Ғайса Батыргəрəй улы, Һеҙ төрлө йүнəлештə, төрлө жанрҙарҙа,
əҙə биəт  тең теорияһы, тарихы менəн дə шөғөллəнгəн,  текстология

өл кə һен дə лə емешле эшлəгəн, фəнни экспедицияларҙа йөрөгəн кеше.
Бындай төрлөлөктөң кире яҡтары юҡмы?
– Минең əсəйем бала сағымдан төрлө эшкə, төрлө йомошҡа ҡуша

тор   ғайны. Мин, уның ҡушыуы буйынса, Ағиҙел буйы ҡырсын тал да ‑
рын ки ҫеп алып ҡайтып, ҡаҙ, тауыҡ оялары үрə торғайным. Ауыл ба ‑
ла   һына төрлө һөнəр эштəренə  еге лəр гə тура  килə. Былар төрлө  яҡлы
үҫе    шергə ярҙам итə, сыҙамлылыҡ, егəрлелек һы ҙаттарын тəрбиəлəй.
Бын дай сынығыу миңə  ғилем өлкəһендə өҙлөкһөҙ эш лəй алырға ныҡ
яр ҙам итте.  

Мин бала саҡтан хыял донъяһында йөҙə инем, уйымда бөтə ғалəмде
гиҙə инем. Уй‑хыялдар миңə ҡанат ҡуйҙы, тырышлығым менəн ауыр ‑
лыҡ  тарҙы еңə  алдым. Кешелəргə игелегем, тиҫтəнəн артыҡ юғары фəнни
кадрҙар əҙерлəүем абруйымды  күтəрҙе. Мин хəҙер күңелемдəн, үҙемдең
фəнни мəктəбем бар, тип əй тə алам. Уҡыу сыларым мин һалған фəнни
традицияларҙы үҫтерə, киңəйтə ба ра.

Фəнни эштə лə, хыялды тормошҡа ашырыуҙа  ла егəрлелек кəрəк.
Егəр  лелек ел тирмəндəрен дə əйлəнергə мəжбүр итə, ти əҙиптəр.

Атаҡлы яҙыусыларыбыҙ тормошо һəм ижады тураһында махсус
биографик ки таптар яҙғанда уларҙың күп яҡлы булыуҙарына хайран
итə инем. Мəҫəлəн, Ризаитдин Фəхретдинов, Дауыт Юлтый, Сəйфи
Ҡудаш, Мостай Кəрим һəм баш ҡа лар. Был шəхестəр мине төрлө йү нə ‑
лештə системалы эшлəүгə дəртлəндерҙе.

Əхиəр Хəкимовтың «Ғайса Хөсəйеновҡа» тигəн бағышлау ши ғы рын ‑
да шундай юлдар бар:

Күпһенмəйек оҙаҡ йəшəгəнде,
Үкенмəйек иртə киткəндəргə,
Ҡыуанайыҡ дуҫтар шатлығына,
Яҡты мораҙына еткəндəргə.

Ижади берлектə һəм дуҫлыҡта йəшəү, – минеңсə, ижадсының рухи
киңлегенең һəм йəшəү иркенлегенең  бер һыҙаты ла ул.

– Һеҙҙең ижад донъяһын, фəнни эшмəкəрлегегеҙҙе, Тарих, тел һəм
əҙə биəт ин ститутындағы хеҙмəтегеҙҙе, ғилми етəксе булараҡ бик
күп тəрҙе фəн  юлына тө шөрөүегеҙҙе, төпсөрлө текстолог бу лы ‑
уығыҙҙы, археографик экс пе диция лар ҙа арымай‑талмай даими ҡат ‑
нашыуығыҙҙы – барыһын‑ба ры һын да иңлəп‑буй лау мөмкинме икəн?!
Быларҙы күҙалларға тырышыу ғына ла еңелдəн түгел. Һеҙ ҙең шул
тик лем дə емешле эшлəй алыуығыҙ бик күп тəргə, бигерəк  тə йəш ‑
тəргə, иҫ китмəле өлгө ул. Һеҙҙең əле лə ижади ҡо ма рығыҙ һүрелмəгəн.
Һү рел мəһен дə! Һеҙҙе хөрмəт иткəн, яҙғандарығыҙҙы кө төп алған
уҡыу сы ларығыҙҙы ҡы уандырып, оҙаҡ‑оҙаҡ ижад итергə яҙ һын.

Күркəм юбилейығыҙ менəн!

Əңгəмəне Фəнил КҮЗБƏКОВ ойошторҙо.

Ғ. Б. ХӨСӘЙЕНОВ ҺӘМ БАШҠОРТ
ФОЛЬКЛОРИСТИКАҺЫ

Башҡорт филологияһының аҡһаҡалы, билдəле ғалим һəм яҙыусы
Ғ. Б. Хөсəйеновтың оҙайлы һəм күп яҡлы эшмəкəрлеге тураһында
уның юби лейҙары айҡанлы байтаҡ мəҡəлəлəр яҙылды. Бигерəк тə
шəхестең 75 йəшенə арналған мəҡəлəлəр йыйынтығы (ҡара: Башҡорт
ғи леме: БР ФА академигы Ғ. Б. Хөсəйеновтың 75 йəше уңайынан əҙер ‑
лəн гəн мə ҡəлəлəр йы йынтығы. Өфө: Ғилем, 2004. 540‑се б.) əҙип һəм ға ‑
лимдың фəн һəм ижа ди бейеклектəре тураһында ентекле бəйəн итə.
Ун да фи ло логия фəн дəре док торҙары Р. Т. Бикбаевтың, Ғ. С. Ҡу на ‑
финдың, Р. Н. Ба йы мов тың, М. В. Зəй нуллиндың, крайҙы өйрəнеүсе
В. В. Си до ров тың мəҡəлəлəре айы рыуса иғтибарға лайыҡ. Һəр автор
Ғайса Ба тыргəрəй улының ХХ бы уат башҡорт гуманитар фəндəр өл кə ‑
һенə тос өлөш индереүенə, уның күп яҡлы энциклопедист ғалим бу ‑
лыуына, үҙ фəнни мəктəбен булдырған пе дагог, егəрле ижадсы бу ‑
лыуына һ.б. күп ыңғай сифаттарына баҫым яһай.

Коллегаларыбыҙҙың дөрөҫ билдəлəүенсə, Ғайса Батыргəрəй улы,
киң профилле гуманитар белгес булараҡ, əҙəбиəт ғилемен дə, ар хе ог ‑
ра фия ны ла, текстологияны ла, тел ғилемен дə, этнологияны ла, фоль ‑
клор ғи лемен дə үҙ итте. Əлбиттə, ғалимдың тəү сиратта əҙəбиəт бел ‑
гесе бу лыуын һəм ғилми мираҫының яртыһынан күбеһен аталған өл ‑
кəлə эш лəгəн хеҙмəттəре тəшкил итеүе бəхəсһеҙ. Шул уҡ ваҡытта Ғ.С.
Ҡу  на фин уны «текстология, айырыуса археография ише тар маҡ ‑
тарына фəнни ни  геҙ һалыусы, биобиблиография тармағын үҫтереүгə
ҙур иғтибар би реү се» тип дөрөҫ билдəлəй.

Ғалимдың эшмəкəрлеген ентекле өйрəнгəн тикшеренеүселəрҙең һəр
бе   реһе Ғ.Б. Хөсəйеновтың «фольклористика өлкəһендə лə күп хеҙмəт
күр  һəтеүен» əйтеп үтə. 

Əлеге мəҡəлəлə ғалимдың башҡорт халыҡ ижадын өйрəнеү йү нə ле ‑
шен дəге хеҙмəттəрен айырып ҡарау маҡсат итеп ҡуйыла.

Хəҙерге заманда шəхестең эшмəкəрлеген өйрəнеүҙе биобиб лиог ра ‑
фик бе лешмəлəр ныҡ еңелəйтə. Əлеге осраҡта ла эш шул белешмəне
алып (ҡа ра: Академик һəм яҙыусы Ғайса Батыргəрəй улы Хөсəйенов:
Био  биб ли ография. Өфө: Ғилем, 2000. 195‑се б.), ғалимдың фольклор 

ғилеме өл кə һен дə ге баҫмаларын ҡа рау ҙан баш лан ды. Ул бү лек 20 бе ‑
рə мекте тəшкил итə һəм баш ҡорт, рус, ин глиз телендə сыҡ   ҡан хеҙ мəт ‑
тəр ҙе а й ы    рып би реү ҙəн ғи  бəрəт. Хро но ло гия тəр ти бен дə би рел гəн бе ‑
лешмəнең əй тел  гəн бүлектəге тə ү  ге эштəргə иғ ти бар  ҙы йү нəл тəм:
«Əкиəттəге оло хəҡиҡəт», «Совет Баш ҡорт ос таны» га зета һының 1965
йылғы 24, 26 октябрь но мер ҙарында сыҡҡан. Баш ҡорт тылсымлы
əкиəттəре буйынса кандидатлыҡ дис сертацияһы яҙған һəм əле лə ошо
өлкəлə эшен дауам иткəн кеше бу лараҡ, мине мəҡəлəнең исе ме ныҡ
ҡыҙыҡһындырҙы, һəм шунда уҡ уның менəн танышыу те лəге тыуҙы.
Əлдə китапхана үҙебеҙҙə, шуға күрə те лəкте шунда уҡ тормошҡа
ашырыу мөмкинлеге бар. Ғалимдың фоль клор ғилеме бу йынса
хеҙмəттəре теҙмəһенең беренсе юлында торған был  мəҡəлəнең исеме
«Əкиəттə ошо (оло түгел – Х. Г.) хəҡиҡəт» булып, ул Мостай Кə римдең
«Көнсығыш əкиəттəре циклы»н өйрəнеүгə арналған булып сыҡты.
Халыҡ шағирының əйтелгəн темаға мөрəжəғəт итеүен Ғай са Хө сəйенов
былай тип аңлата: «Шағирҙы бигерəк тə Шəхрəзəдəнең ҡан һыҙ хəлиф
Шəхрийəргə мең дə бер кисə буйына һөйлəгəн əкиəттəре рə  үешендə
ойошҡан «Мең дə бер кисə» китабы – ғəрəп, фарсы, һинд ха  лыҡ та ры ‑
ның өс йөҙлəп əкиəттəрен үҙ эсенə алған бөтə донъяға атаҡлы ҡо ‑
 мартҡыһы ныҡ йəлеп итə. Айырата күп əкиəттəрҙең ҡанһыҙ һəм мəр ‑
хəмəтһеҙ батша һəм хакимдарҙың баш‑баштаҡлыҡтарын хө көм ит кəн
сюжеттары, афоризм булып яңғырарлыҡ ғибрəтле һəм хикмəтле хи ‑
 кəйəттəре ылыҡтыра». Циклды ғалим «шəреҡтең мəшһүр дас тан дары
– Фирҙəүсиҙең «Шаһнамə», Низамиҙың һəм Науəиҙең «Хəм сə» кеүек
клас  сик поэмаларына ла туғандаш» тип һыҙыҡ өҫтөнə ала һəм шу лар ‑
ҙағы һы маҡ, шағир əҫəрендə ил хакимдары – хандар хаҡында, яҡ шы ‑
лыҡ менəн яманлыҡ көрəше тураһында бəйəн итə, тип билдəлəй.
«Йыл майыу» исем ле беренсе əкиəт‑поэмаға айырым туҡтап, ана лиз
биреп үтə. Поэма‑əкиəт ябай ғына фабулаға ҡоролоп, унда дошман

яуынан ҡамалған баш  ҡа лалағы хəлдəр тураһында бəйəн ителə.
Хандың ҡанһыҙлығынан һал даттар тамам биҙерəп, уға буйһонмай,
яуға күтəрелергə телəмəй. Шул ваҡыт һылыу ҡыҙ итеп һын лан ды рыл ‑
ған өмөт ғəскəрҙе яуға күтəрə һəм дош манды ҡыйрата. Ошондай
ғибрəтле хəл «хикмəтле бер хə ҡи ҡəт» итеп бирелə.  «Би ре леш фор ма ‑
һы менəн ул əкиəт икəн, еткерер айы шы ме нəн ул хəҡиҡəт», – ти Ғайса
Хөсəйенов. Быны автор үҙе лə таный:

Был, əлбиттə, иҫке əкиəт,
Əкиəттə ошо хəҡиҡəт:
Əгəр мəхрүм булһаң өмөттəн,
Вəғəҙəлəр, янау, өгөттəр
Ҡомдан ишкəн арҡан кеүектəр.
Йылмайыуҙан көслө əмер юҡ,
Ул əмерҙə янау, йəбер юҡ.

Артабан ғалим ошо юҫыкта «Сер» əкиəт‑поэмаһын ҡарай ҙа шундай
һы ғымталарға килə: «Йылмайыу» əкиəт‑поэмаһы композицион яҡтан
«уй маҡтай» ғына 17 бүлектəн ойошҡан, əммə һəр бүлек үҙе бер бөтөн
кар тинаны хəтерлəтə, ə үҙе, дастандарҙағы кеүек, кескəй генə циклик
киҫəктəрҙəн тора. Ə инде хан монологтарынан торған өс бүлек əкиəт ‑
тəрҙəге өслөлөк принцибына оҡшаш. «Сер» əкиəт‑поэмаһы иһə «көн ‑
сы ғыш поэтикаһының бəйет формаһындағы пар юллы өс строфанан
ойошҡан 24 кескəй бүлектəн ғибəрəт… əҫəрҙең стиленə əкиəттəрҙəгесə
баш башлашып, ҡабатлашып, үҙенсə бөтмөш хас» тип, М.Кəримдең
яңы осорҙа боронғо формаларға таянып, көнсығыш поэтикаһын оҫта
ҡул ла нып əҫəрҙəр тыуҙырыуын ғалим юғары баһалай һəм: «Əҫəр
формаһы ме нəн боронғо булһа, мəғəнə айышы менəн бөп‑бөгөнгө»
тип əһəмиəтен күр һəтə, йəғни халыҡ шағирының фольклорға таянып
ижад итеүенə һоҡ лана һəм хуплай. 

Артабан мəҡəлə шағирҙың Бөйөк Ватан һуғышы темаһына арнап
яҙыл  ған «Ҡара һыуҙар» поэмаһы тураһында. Ғалим уны «хəтəр яу мə ‑
лендə дошман алдында теҙ сүгеп, ер ҡорто урынына иҙелеп үлгəн ҡур ‑
ҡаҡ йəн дең бахыр яҙмышы һəм уны яу ҡырында батырҙарса һуғышып,
хə бəрһеҙ юғалған һөйгəн йəрем тип, йөрəк түрендə күпме йылдар
ҡəҙерле хис тəр, ғазап ҡатыш өмөттəр һаҡлап килгəн сабыр һəм ғорур
тол ҡатын сы ҙамлығы хаҡындағы фажиғəле хикəйəт» тип халыҡ
ижады жанры ме нəн атай һəм унда əкиəт персонаждары Мəскəй əбей
– үлемде, Сəмреғош йə шəүҙе символлаштыра.

«Йылдар төпкөлөнəн ғəжəп бер поэтик сара: əкиəт поэтикаһын төп сөү ‑
гə бер сара» мəҡəлəһе башҡорт əкиəтенең поэтикаһын өй рə неү гə ға ‑
лимдың берҙəн‑бер, əммə етди аҙымы була. «Һаран батша сə йəхəте»
исемле башҡорт əкиəтенең композицияһы тикшеренеү се нең иғ тибарын
йə леп итə, сөнки «был əкиəттең сюжеты, тылсымлы əкиəт тəрҙең кү бе һенə

хас булғанса, мажаралы түгел, бəлки, башлыса хик мəт ле, сəйер сю ‑
 жетлы»)1 (ҡара:«Совет Башҡортостаны», 1972 йыл, 17 февраль.) Ысын ‑
 лап та, əкиəттə батшаның сəйəхəте тураһында һүҙ барһа ла, төп иғ ти ‑
барҙы батшаға осраған кешелəрҙең (ҡыҙ батша, итексе, мəзин, егет)
ғиб рəтле хəлдəре, уларҙың  һорауҙарына табылған яуаптар йəлеп итə,
йəғни Ғай са Хөсəйенов əйткəнсə, «əкиəт сюжет‑композиция үҙенсəлеге
яғынан урап тағатылыр дүрт йомғаҡтан ғи бəрəт. Был  əкиəттə төп
яуапты табыр – йо ҙаҡты асыр өсөн тылсым асҡысын дүрт мəртəбə
борорға кəрəк». Ас ҡыстың һəр боролоуы – бер өгөт‑нəсихəт: 1) мө хəб ‑
бəт ғүмере – бер миҙ гел, ул ике килмəй; 2) бер ҡыҙҙы яратыу көсө генə
уны əжəлдəн аралап тора; 3) кеше ҡайғыһынан көлмə, үҙеңə лə төшөп
илауың бар; 4) ҡо лағын гел һелкетеп торған эшлекһеҙ егеттең аяныс
хəле үҙенəн: ял ҡаулығынан, тиҫкəрелегенəн.

Ғалим иғтибар иткəн, ғəрəп, фарсы əкиəттəрендə киң таралған  был
поэ тик сара башҡорт материалында һирəк осрай һəм тағы ла «Бəхет
эҙ лəгəндə» əкиəтендə бар, йəнə «Ҡыҙбатыр менəн Ҡырбатыр» (Алдар
ме нəн Зөһрə) эпосының нигеҙенə һалынған.

Ғалим үҙенең был мəҡəлəһе менəн башҡорт фольклористикаһының
ғилми яҡтан төплө өйрəнелергə тейешле ҙур жанрҙарының береһе
əкиəт тəрҙең поэтикаһына иғтибар итергə саҡыра һəм былай ти: «Бына
беҙ башҡорт халыҡ ижады поэтикаһының əллə нисəмəшəр ҡатлы һан ‑
дыҡ тарының бер ҡапҡасын ғына аса биреп ҡараныҡ… Фольк лор ‑
сыларыбыҙ ошо ғəжəп поэтик һандыҡтарҙы берəм‑берəм һəм ныҡ ла ‑
быраҡ аса башлаһа, халҡыбыҙ рухының байлығы, гүзəллеге тағы ла
бал ҡы быраҡ күренер ине». Шулай тип тамамлай Ғайса Батыргəрəй
улы мəҡəлəһен һəм, аҡыллыға ишара тигəндəй, тиҙ арала ҡайһы
йүнəлештə эшлəргə юл күрһəтə. 

«Бер легенданың тамырҙарын юллап» (ҡара: «Совет Башҡор тос ‑
таны», 1971 й., 6 октябрь) мəҡəлəһе лə ғалимдың тыуған ауылының
исемендə булып («Үтəгəн»), башҡорттарҙың ер һатыу замандарына
барып тоташа һəм донъяға билдəле «Һыйыр тиреһе ҙурлығы ер
һатыу» мотивына бəйле. Башҡорттар араһында киң билдəле был
легенданың нигеҙендə тарихи реаллек ята һəм Белорет районының Ба ‑
йым, Ашҡаҙар бу йындағы Бүжəк,  Ишембай районындағы Яр биш ҡа ‑
ҙаҡ ауылдары уны үҙ ауылдары менəн бəйлəйҙəр, йəғни һүҙ барған
деталь башҡорт ерҙəрен хəй  лəлəү юлы менəн осһоҙ хаҡҡа тартып
алыуҙы һөйлəүсе художестволы сим вол төҫөн ала. Ғөмүмəн, мотивтың
«2500 – 3000 йылға яҡын тарихы бар», – ти ғалим һəм уның төрлө донъя
халыҡтары (урыҫ, һинд, төрөк, ир ланд, серб, швед һ.б.) фольклоры

өсөн хас булыуын билдəлəп үтə. Əле ге мəҡəлəһе менəн иһə ғалим
«ком позиция, сюжет, структура фор ма ла рын тарихи‑сағыштырма
һəм типологик планда тикшереүгə əһəмиəт» би рергə саҡыра.

Əле өҫтə һүҙ барған мəҡəлəлəргə ентеклерəк туҡтаныҡ, сөнки, 70‑се
йылдарҙа газетала сыҡҡан əйбер булараҡ, танышырға телəгəн һəр
кеше уларҙы таба алмауы ихтимал. 

Ғалимдың халыҡ ижады өлкəһенə иғтибары, моғайын, 1968 йылда, ин ‑
ституттың планына ярашлы, профессор Əхнəф Ибраһим улы Ха рисов
етəк  селегендə «Башҡорт халыҡ ижады» серияһының том да рын баҫмаға
əҙерлəү йүнəлешендə ҙур эш башланып, 1977 – 1980 йй. (Ə. И. Ха рисов
ҡапыл вафат булғандан һуң – Х. Г.) аталған эштең етəк се һе итеп тə ғə ‑
йен лəнгəс, тағы ла артҡандыр. Ул «Бəйеттəр» томына бил дəле фоль ‑
клорсы М.М. Сəғитов менəн берлектə  инеш мə ҡə лə яҙыу ҙа,  «Башҡорт
халыҡ ижа ды. Эпос. Өсөнсө китап.»  (1981), «Башҡорт ха лыҡ ижады:
совет осо ро. Əкиəттəр, риүəйəттəр, хəти рəлəр, сəсəндəр ижа ды»  (1982)
томдарын ре дакторлауҙа һəм баҫмаға əҙер лəнгəн һəр том буйынса
фекер алы шыуҙа əүҙем ҡатнашып, серияның донъя кү ре үе нə билдəле
өлөш индерə. 

Артабан, хронология буйынса килһəк, билдəле ғалимыбыҙ Салауат
Галиндың юбилейы айҡанлы яҙылған мəҡəлəлəргə туҡтап тормаһаҡ,
си ратта Ғайса Хөсəйеновтың башҡорт фольклористикаһының шулай
уҡ мөһим аспекттарын өйрəнеүгə арналған мəҡəлəлəренең береһе –
«Баш ҡорт ҡарыһүҙҙəре» (ҡара: «Ватандаш», 1998. № 8. 106 – 110‑сы бб.).
Исе  ме нəн күренеп тороуынса, мəҡəлə шулай уҡ башҡорт фоль клор сы ‑
лары иғтибарынан һаман ситтəрəк ҡала килгəн бер йүнəлеште яҡ тыр ‑
тыуға йү нəлтелгəн. Башҡорт халыҡ ижадында, ғалимдың раҫ лауынса,
«ҡа   ра һүҙ ҙəр» төркөмөнəн уның «ҡарыһүҙ» тигəн боронғораҡ бер тар ‑
ма ғы  бар. Əгəр «ҡараһүҙ» боронғолоҡтоң дөйөм төшөнсəһен аңлатһа,
«ҡарыһүҙ» халҡыбыҙҙың боронғо инаныстары, мифик ҡа раш тары мə ‑
ғə  нəһенə эйə, ə «ҡарһүҙ» фольклорыбыҙҙың сəсмə əҫəр ҙəре, халыҡ
про  заһы тө шөн сə һен бирə» («Ватандаш». 1998. № 8. 106‑сы б.). Был өл ‑
кə нең тейешенсə өй рəнелмəүен Ғайса Батыргəрəй улы совет осоронда
«был төпкөл ҡат лам»дың тыйылыуы менəн аңлата.  Шул уҡ сериянан
уның «Фоль клорҙың боронғо жанрҙары» («Ва тан даш», 1998. № 7. 86 –
90‑сы бб.). мə ҡə лəһе лə билдəле. Унда тикшеренеүсе халыҡ ижадының
боронғо төр ҙə ре нəн «ҡараһүҙ», «ҡарһүҙ», «əйтеш», «ауаҙа» ха ҡында
яҙа һəм уларҙың «ал  ғыш», «ҡарғыш», «телəк», «ҡобайыр», «һамаҡ»
кеүек жанрҙарын да сит  тə ҡалдырмай. Ошо урында Р.Т. Бик ба евтың
һүҙҙəре иҫкə төшə: ул (Ғайса Хөсəйенов – Х. Г.) гел яңы лыҡ ҡа ынтыла,
ул филология өлкəһенең күп йүнəлештəрендə беренсе һүҙ ҙе əйтте, ул
бе ренсе археография экспе ди цияһын ойошторҙо, тек сто ло гия бу йын ‑
са, əҙəбиəт буйынса тəүге мо нографияларҙы яҙҙы (Ака демик һəм яҙыу ‑
сы Ғайса Батыргəрəй улы Хөсəйенов: Био биб ли ог ра фия. Өфө: Ғи лем,
2000. 20‑се б.). «Беренсе», «пионер» һүҙенə ул фоль  клор ғи ле мен дə лə
эйə булды: өҫтə əйтелгəнсə, бе ренселəрҙəн бу лып айырым бер əки əт
сюжетының поэтикаһын махсус өйрəнде, айырым бер легенданың

тарихи тамырҙарын аҡтарҙы, бəйет жанры тураһында коллегаһы
М.Сəғитов менəн берлектə тəүге ғилми һүҙ ҙе əйтте, «Башҡорт
ҡарыһүҙҙəре» (мифтар) тураһында берен се лəр ҙəн бу лып махсус
мəҡəлə яҙып баҫтырҙы («Ватандаш», 1998. № 8. 106 – 110‑сы бб.).

ХХI быуат башында башҡорт фольклорсылары иңенə тағы яуаплы
ҙур эш йөкмəтелə: 36 томда планлаштырылған «Башҡорт халыҡ ижа ‑
ды» туп ла маһының киңəйтелгəн баҫмаһы өҫтөндə  ҙур эш башлана.
Өлкəн йəш тə һəм эштəре үтə тығыҙ булыуға  ҡарамаҫтан, Ғайса Хө сə ‑
йе нов үҙҙəренə күрше бүлектең темаһынан ситтə ҡалмайынса,
редколлегия сос тавында эшлəргə ризалыҡ бирə. Эш процесында уға
хатта ҡайһы томдарҙың (VII, VIII тт.) автор‑төҙөүселəренең береһе
сифатында ҡатнашырға ла тура ки лə. Ə 2009 йылдан ул һүҙ барған
серияның баш редакторы итеп тə ғə йен лəнə.

Ғайса Батыргəрəй улының башҡорт фольклор ғилеменə индергəн
өлөш  тəре араһында тағы бер мөһим пункты: билдəле фольклорсы‑ға ‑
лим  дар Берйəн Байымов менəн Розалиə Солтангəрəева уның мəк ‑
тəбенəн. Ҡыҙғанысҡа ҡаршы, Берйəн Байымов баҡыйлыҡҡа күсте, əм мə
уның хеҙмəттəре бар, уларҙы ҡулланалар, исеме китаптарында йə шəй. 

Филология фəндəре докторы Розалиə Əсфəндиəр ҡыҙы иһə бөгөнгө
көндə бик уңышлы, емешле эшлəгəн фəн кешеһе генə түгел, йəмəғəт
эш  тəрендə лə əүҙем ҡатнашҡан, исеме республикала ғына түгел, унан
ситтə лə яҡшы билдəле шəхес.

Ғайса Хөсəйеновтың тырышлығы менəн күп томлы «Башҡорт халыҡ
ижа ды» серияһының китаптарында (VII, VIII  томдарҙа – Х. Г.))донъя
күреп, ғилми əйлəнешкə индерелгəн текстарҙың исемлеге: «Ҡорҡот
ата» (№ 5), «Уғыҙ хикəйəте» (№ 7), «Сура батыр» ҙың (№ 26) йыйылма
текст ары, ғəрəп дастаны «Лəйлə менəн Мəжнүн» (№ 8) иҫке төр кисəнəн
баш  ҡорт саға  ауҙарылған, «Мөйтəн бей» (№  19) ҡулъ яҙ маһын фоль ‑
клор бүлеге мөдире Ə. Сөлəймəновҡа тапшырған, «Иҙел менəн Яйыҡ»
(№ 1) тек сының тəнҡитле вариантын төҙөгəн, «Аҡай яуы» (№ 17), «Ҡа ‑
ра һаҡал яуы» (№ 18) тарихи хикəйəттəрен, шулай уҡ мат буғатта «Ҡоб ‑
лан батыр» («Ағи ҙел», 1995. № 9. 150 – 161‑се бб.) , «Мəсем хан» («Ва  тан ‑
даш», 1998. № 8. 91 – 105‑се бб.) ҡобайырҙарының текстарын əҙер  лəп,
бе ренсе булып ташҡа баҫ тырған.

Башҡорт филология фəндəренең аҡһаҡалы Ғайса Хөсəйеновтың эш ‑
лə  гəн эштəре, яҙған хеҙмəттəре тураһында ҙур бер монография яҙырға
бу   лалыр. Əле беҙ уның фольклор ғилемендəге эшмəкəрлеген күр һə ‑
тергə ты рыштыҡ. Ғөмүмəн, Ғайса Батыргəрəй улының хеҙмəттəре баш ‑
ҡорт фи лология фəндəренең алтын фондын тəшкил итһə, белгестəрҙең
ҡу   лынан төшмəгəн өҫтəл китабы булһа, уның егəрлелеге, фиҙакəр хеҙ ‑
мəте, фəн гə тоғролоғо – йəштəргə матур үрнəк!

Гөлнур ХӨСƏЙЕНОВА,
Тарих, тел һəм əҙəбиəт институтының 

фольклор ғилеме бүлеге мөдире.

ФƏН АЗАМАТЫ ИЛ АЗАМАТТАРЫ ТУРАҺЫНДА
Күренекле ғалим һəм əҙип Ғайса Хөсəйенов – үҙенең ижади һəм

фəнни тикшеренеүҙəре менəн башҡорт əҙəбиəтенə һəм ғилеменə ҙур
өлөш индергəн, башҡорт əҙəбиəте тарихын өйрəнеү өлкəһендə үҙенең
фəнни мəктəбен булдырған оло шəхес. Тиҫтəлəгəн ғилми хеҙмəттəре,
тəнҡит‑биографик очерктары булһынмы, əҙəби күҙəтеүҙəре, теоретик
мəҡəлəлəре, йылъяҙмалары, лирик‑философик эсселары, парсалары –
былар барыһы ла əҙип ижадының күп яҡлы икəнен дəлиллəй.
Авторҙың «Ил азаматтары» исемле китабындығы баш һүҙендə Аҫыл ‑
ғужа Баһуманов əйткəнсə: «Филология аҡһаҡалының əҙəбиəт тарихын
һəм ғилемен, əҙəби тəнҡитте һəм тарихи прозаны үҫтереүгə индергəн
өлөшө ифрат та тос, уны ҡапылда баһалауы ла ауыр»1.

Художестволы əҙəбиəт ғилемендə үҙен парсалар оҫтаһы итеп
танытҡан əҙип очерк жанрына ла үҙ өлөшөн индерҙе. Очерк хаҡында
авторҙың күрəҙəлек итеп əйткəн һүҙҙəре лə бар: «Тикшерелмəгəне
менəн художестволы очерк – үҙе бер донъя». 

Авторҙың 1998 йылда донъя күргəн «Ил азаматтары» китабы тарихи
повестарҙан, тарихи портрет очерктарҙан тора. Əгəр ҙə тарихи
əҫəрҙəрҙə Иҫəнгилде батыр, Пугачев фельдмаршалы Бəҙəрғол Юнаев,
рудасы Исмəғил Тасимовтарҙың тормошо һəм көрəш юлы һү рəт ‑
лəнһə, «Тарихи портреттар» бүлегендə иһə йөҙəрлəгəн ил азамат тары
араһынан егерме икеһенең əҙəби‑тарихи һыны кəүҙəлəндерелə. Əҙип
ха лыҡҡа аҙ билдəле тарихи шəхестəрҙе, улар тураһында мəғ лү мəт тəр ‑
ҙе йəмəғəтселеккə еткереүҙе маҡсат итеп ҡуя. Бында беҙ Ҡараһаҡал,
Ба тырша, Кинйə, Ҡаранай тигəн батырҙар, кантондар нəҫеле Ҡыуатов ‑
тар, Буранбай сəсəн һ.б. арҙаҡлы шəхестəр менəн танышабыҙ. Ав тор ‑
ҙың ниндəй генə очеркын алма, əҙəби əҫəр һымаҡ уҡыла, ҡыҙыҡ һəм
ма уыҡтырғыс. Əҙип үҙенең яҙмаларын юҡҡа был жанрҙың бер үҙен сə ‑
лекле формаһына индереп, əҙəби портрет очерктары тип  атамай.
Сөнки бында үҙе күҙəтеүсе лə, тарихсы ла, ғалим да, яҙыусы ла. Һəр
бер шəхес яҙмышын, уның хəрби эшмəкəрлеген, ҡаҙаныштарын, еңеү‑
еңелеүҙəрен ул төрлө хəл‑ситуацияларға ҡуйып, тəрəн һəм төплө күҙə ‑
 теүҙəре аша, тарихи сығанаҡтарға таянып, художестволы дө йөм лəш ‑
тереүгə килə. 

Ҡараһаҡал тураһында үҙ заманында легендалар сығарылған, йыр ‑
ҙар йырланған, бəйеттəр ҙə əйтелгəн. Əҙиптең «Ҡараһаҡал» исемле
очеркында Ҡараһаҡалдың хəрби эшмəкəрлеге бəйəн ителə. Автор үҙе
əйткəнсə, Ҡараһаҡал батырҙың шаҡтай серле һəм ғибрəтле шəхесен,
ҡат лаулы ғүмер һəм яу юлдарын күпмелер белмəй тороп, ХVIII
быуаттағы Башҡортостан тарихын, уның героик һəм трагик биттəрен,
көрəш майҙанына сыҡҡан яугирҙарын, ниһайəт, милли ғорурлығыбыҙ
Салауат Юлаевты тыуҙырыуға килтергəн социаль‑тарихи шарттарҙы,
ге роик традицияларҙы аҙағынаса төшөнөүе ҡыйын.

Ғайса Хөсəйенов очеркында ике төп ваҡиғаны, йəғни 1740 йылдың 10
авгусындағы һəм 1740 йылдың февраль урталарындағы хəл‑ва ҡи ‑
ғаларҙан башлап, тəүге Ырымбур губернаһының генерал‑лейтенант
князь Василий Алексеевич Урусов менəн бəйлəп һүрəтлəй. 

Əүəлдəн үк ҡанһыҙлығы менəн яманаты сыҡҡан был түрəнең их ‑
тилалда ҡатнашҡан яу башлыҡтарына, баш күтəреүселəргə ҡарата
ҡот осҡос яуызлығын тасуирлай автор. Майҙанға йыйылған халыҡ
алдында Ҡараһаҡалдың иң яҡын яу ярандары башҡорт Йыһанғол
Иҫəкəевты, Яныш Исмəғилевты, Ҡарабаш Уғлыйəновты, Яҡуп Ҡа си ‑
мовты, татар Ҡаптырҙы, сыуаш Максимовты ҡаҙыҡҡа ултыртып үл ‑
тертə. Баш күтəреүселəрҙең күбеһен шулай язалау – башҡорт та ри ‑
хының иң фажиғəле ҡара биттəренең береһе ул. Автор кенəз Урусов,
ге нерал Соймонов бойороғо менəн эшлəнгəн бындай ҡот осҡос яза ‑
ларҙың А.С.Пушкиндың «Пугачев тарихы» əҫəрендə ҡəһəрлəнеүен,
был хаҡта Мамин‑Сибиряктың да  үҙəк өҙгөс əрнеү менəн лəғнəтлəп
яҙып үтеүен билдəлəй. 

Ə 1740 йылдың 10 февралендəге ваҡиғала иһə Тырнаҡлы волосының
Мө хəммəт ауылында Йəрмөхəммəт ҡарттың өйөндə йыйылған күп ке ‑
нə старшиналарҙың, батырҙарҙың кəңəшмəһе тасуирлана. Əҙип, был
кəңəшмəнең əһəмиəтен юғары баһалап, тарихтағы бер бəлəкəй ҡо рол ‑
тайға тиңлəй. Кəңəшмəне алып барған Əйле волосы стар ши на һы Алан
Ейəн ғол халыҡты яуға күтəреү, ғəскəр туплау кəрəклеген, ил‑йортҡа
баш булыр хан табыу ихтыяжын əйтеп хан исеменəн яуға əйҙəгəн
Ҡараһаҡал менəн таныштыра. Ул Солтангəрəй‑Ҡараһаҡалдың бик
уҡымышлы һəм дин дар, тəҡүə əҙəм булыуын, хажилығын һөйлəй, уны
үҙе күреп белеүен, батырлыҡтарын, аҡыллылығын дəлилдəр менəн
үҙенсə раҫ лай. Хандың үҙе артынан ярҙамға ҡаҙаҡ һəм ҡалмыҡтарҙы
ла эйəртə ала сағына ышандыра. 

«Ҡараһаҡал – алыштарҙа ал бирмəҫ батыр, һүҙ ярыштарында ҙур
ғи лем эйəһе, хатта «аҫыл заты» менəн хан булып танылған уҙаман».
Уның төрлө илдəр гиҙеүен, бик күп телдəр белеүен, үткер илсе – дип ‑
ломат булыуын бəйəн итеп: «Яҙмыш елдəре уны көтөүсенəн аяныс
ҡолға, ҡолдан ғəййəр батырға, батырҙан затлы ханға тиклем күтəреп
тө  шөрөп өйөрөлтөп йөрөткəн», – ти ул. 

Очеркта Ҡараһаҡалдың рухи донъяһы тулы сағылыш таба. Быны беҙ
ҡоролтайға йыйылған түрəлəр, батырҙар алдындағы сығышында

күрəбеҙ. Уның ил хəстəре менəн йəшəүе, халҡының ирекле тормошо
өсөн янып йөрөүе, етди ҡарашы ғəскəр алдындағы телмəрендə лə
сағыла. Үҙен Солтангəрəй хан итеп таныштырғандан һуң, халыҡ
ышанысы менəн ҡоролтайға йыйылған башҡорт түрəлəре Ҡөрь əн
үбеп, анттар биреп, Ҡараһаҡалды хан итеп күтəрə. 

Тарихсы, телсе Əкрəм Бейеш, тарихтағы сығанаҡтарға таянып,
ихтилал башланғанға тиклем Ҡараһаҡалдың шəхси тормошо һəм
эшмəкəрлеге тураһында мəғлүмəттəрҙең тарихта аҙ һаҡланғанын
үҙенсə дəлиллəй. Шуныһы ла мəғлүм: ул ялланған эшсе булып Себер
юлын дағы Барын‑Табын һəм Ҡара Табын волосында йəшəгəн. 1739
йылда ҡаҙаҡтарға бер нисə тапҡыр тотҡондарҙы һатып алыр өсөн бар ‑
ған, Себер юлындағы волостар буйынса махсус сəфəр ҡыла, бер нисə
тап ҡыр буласаҡ ихтилалдың етəкселəре менəн осраша. Килтерелгəн
факт тар Миңлеғол Юлаев (Ҡараһаҡалдың) башҡорт төркөмдəренең
ҡулында уйынсыҡ түгел икəнен иҫбатлай. Ул – халыҡ көрəше  етəк се ‑
лəренең береһе. 

Ғайса Хөсəйенов Ҡараһаҡалдың төп сығышын һəм уның 1740 йыл ‑
дағы яуҙы ойоштороу моментын тарихи сығанаҡтарға таянып, үҙенсə
фаразлай. Бында Р. Игнатьевтың бай ғына архив материалдары ни ‑
геҙендə яҙылған «Ҡараһаҡал – Башҡортостандың ялған ханы» мəҡə лə ‑
һендə башҡорт батырының шəхесе һəм тормошо күҙаллана. Шулай уҡ
П.И.Рычковтың «Ырымбур тарихы» тигəн китабында Ҡараһаҡалдың
бер ниндəй ҙə хан улы түгеллеге, ҡаҙаҡ та булмауы, бəлки, бер баш ‑
ҡорт икəнлеген иҫбат итеүе телгə алына. Ҡараһаҡал яуҙарын үҙ күҙе
ме нəн күргəн был рус тарихсыһы башҡорт батырын йəшлəй тыуған
яҡ тарынан сығып китеп, Урта Азия, Кубань, Волга буй ҙарын күп
ҡыҙырыуын һəм шунда ҡалмыҡ тайшаһы Сол тангəрəйҙең яҙ мышын

белеп, шуны аҙаҡ үҙе итеп танытыуын раҫлай. Ғəмəлдə, ҡалмыҡ ханы
Ҡон ташлы улы Солтангəрəй үҙ атаһынан Волга бу йындағы ҡал мыҡ ‑
тарға ҡасҡан була һəм шунда кемдəрҙер тарафынан үлтерелə. Ə үлгəн
йə үлтерелгəн хан‑батша урынына ялған хан‑батшалар пəйҙə булыуын
автор тарихта киң таралған ялған Дмитрий, Петр III батша, Пугачевтар
менəн бəйлəй, артабан  Ҡараһаҡал  ихтилалының сəбəптəрен, тарихи
шарт тарын төплө анализлай. Яуҙа уның ойоштороу һəлəте, халыҡтың
уға ҡарата ышанысы, восстаниела ҡатнашыусыларҙың тоғролоғо
һүрəтлəнə. 

Шулай итеп, Ҡараһаҡал башҡа яу башлыҡтарынан күпкə айы ры ‑
лып торған. Берҙəн, алда əйтеп үткəнсə, заманы өсөн бик уҡымышлы
кеше, оҫта дипломат, батыр һəм сəсəн. Икенсенəн, уның төрлө халыҡ,
йорт‑ерҙəр менəн бəйлəнеше көслө. Өсөнсөнəн, «Ҡараһаҡал –
нисектер үтə йылғыр, үҙен һис ҡулға төшөртмəҫ һəм үҙ абруйын
ниндəй хəлдə лə һаҡлап ҡала алыр таҫыллы ир». 

«Батырша мулла» очеркында автор 1755 – 1756 йылдарҙағы башҡорт
ихтилалының идеологы һəм етəксеһе Ғабдулла Ғəлиев тураһында һүҙ
алып бара. 

Очерктың инеш өлөшөндə ҡыҫҡаса Батыршаның Шлиссельбург
утрауындағы яманаты сыҡҡан ҡот осҡос таш төрмəлə 5 йыл ултырыуы
һəм аҡыл етмəҫлек тəүəккəллеккə баҙнат итеүе, бығаса бер кем дə
ҡасып ҡотола алмаған даръя уртаһындағы таш ҡапсыҡтан ҡулы, аяғы
бығаулы көйө ҡасырға уйлауы, əммə һаҡсылар менəн алышҡанда
һəлəк булыуы ҡыҫҡаса  бəйəн ителə. 

Батыршаның төрмəлə батшаның үҙенə төбəп яҙып ҡалдырған хаты
очеркта төп функция үтəй. Сөнки əҙип Батыршаның тасуирлап яҙған
хаты аша параллель рəүештə уның образын ошо осор ваҡиғаларында
художестволы үҫтереп, тулы асырға ынтылған.

Ҙур‑ҙур түрəлəрҙəн уҙып, аҡ батшаға барып юлыҡмаған был табаҡ‑
табаҡ хат дəүлəт архивтарында һаҡланып, быуат аша беҙҙең көндəргə
килеп еткəн. Автор был хаттың ХVIII быуат уртаһының ҡиммəтле бер
яҙма ҡомартҡыһы ғына булып ҡалмауын, шул үткəн замандың та ‑
рихын, халҡыбыҙҙың көнкүрешен, уйҙарын, телəктəрен йəнле итеп хи ‑
кəйəлəгəн ҙур əҙəби‑тарихи бер əҫəр икəнен дəлиллəй.

Очеркта Батырша башҡорт халҡының аһ‑зарҙарын яҡшы аңлаған,
башҡорттарҙың ирекле һəм етеш тормошта йəшəүе өсөн ниндəй сə йə ‑
си, иҡтисади шарттар тыуҙырылырға тейешлеген аңлаған шəхес
булараҡ күҙаллана.

Əҙип Батыршаның əкиəт батырҙарындай көрəш майҙанына сығыу
фак тын шулай һынландыра: «Ошондай бөткөһөҙ ыҙа‑яфаларҙан ха ‑
лыҡтың сабырлығы бөтөп, үс‑асыуы ҡабара бара. Урал буйҙарында йə ‑
нə ҡара болоттар ҡуйыра. Бер саҡма саҡ,ҡыҙған һауа ҡапыл дөрлəп
китер кеүек. Бына шул мəл уҡ‑һаҙаҡ түгел, ҡауырый ҡəлəм алып
көрəш майҙанына Батырша сыға»2.

Батырша, халыҡты яуға күтəрергə саҡырып, атаҡлы өндəмəһен яҙа
һəм яҡын шəкерттəре арҡылы уны, сапҡындар ебəреп, Баш ҡорт ос тан ‑
дың һəр тарафына тарата. Ҡазан  татарҙары, шулай уҡ ҡаҙаҡтар менəн
ныҡ лы бəйлəнеш урынлаштыра. Яуыз түрəлəрҙəн ыҙа‑яза сигеүҙəн тү ‑
ҙемлектəре тамам бөткəн халыҡ, Батыршаның өндəмəһендə ҡасан баш
кү  тəрергə тəғəйен көндө көтөп тə тормаҫтан, стихиялы рəүештə кү ‑
тəрелеп сыға.

Был ҡуҙғалышты автор ниндəйҙер йыһат характерында түгел, ə
иҙелгəн халыҡ массаһының иҙеүселəргə, батша түрəлəренə, һатлыҡ
старшиналарға ҡаршы көрəше төҫөндə һүрəтлəй. 1755 йылдың август
айында иһə ихтилал Бөрйəн волосын, Урал аръяғын ҡаплап ала, оҙаҡ ‑
ламай Тамъян, Үҫəргəн, Түңгəүер, Ҡыпсаҡ волостарына ла йəйелə.
Баш күтəреүселəр Əүжəн‑Петров, Йылайыр ҡəлғəлəренə һөжүм итə,
Пок ров заводын ҡыйрата.

Артабанғы ваҡиғалар барышында Батыршаның йомшаҡ һəм сик ‑
лəнгəн яҡтары, ҡаршылыҡлы ҡараштары беленə. Мəҫəлəн, башҡорт
хал ҡы азатлыҡ көрəшенə күтəрелгəндə, көтмəгəндə Ба тырша ҡаушап
ҡала, ҡурҡыуға төшə һəм үҙ башын һаҡлап ҡалыу өсөн шə керттəре
менəн ҡасып китə. Был уның ҡатмарлы һəм ҡаршылыҡлы сəйəси
шəхес булыуы тураһында һөйлəй. Уның бындай ҡылығы бер нисə
тапҡыр ҡабатлана. Əгəр ҙə ул беренсе тапҡыр, восстаниеға етəк се лек
итеү урынына, үҙен көтөп торған ҡораллы яҡташтарын ташлап ҡасһа,
икенсе тапҡыр ғаилəһенə хыянат итеп, уларҙы яттар ҡулына ҡалдыра,
һуңғы хəл‑ситуацияла шəкертен дə ташлап ҡаса.

Үҙенең көтөлмəгəн ҡылығын аҡларға телəүен Батырша Əбей батша ‑
ға яҙған хатында ла аҡлап булаша. Батыршаның табаҡ‑табаҡ яҙған ха ‑
ты  ның башынан аҙағынса лейтмотив булып уҙған бер идея бар – ул
баш  ҡорт халҡының аһ‑зарҙарын яҡшы аңлаған шəхес булыуында,
уның үҙ ирке, хоҡуҡтары өсөн көрəшен яҡлауында асыҡ күренə. Ба ‑
тыршаның 1755 йылғы ихтилалдағы тарихи роле ошо ихтилалдың
идеологы һəм ойоштороусыһы булыуында. 

Ғөмүмəн, Ғайса Хөсəйенов очеркында Батыршаның ҡатмарлы харак ‑
те рын, аныҡ хəл‑ваҡиғаларҙа, ауыр һəм фажиғəле яҙмышын пси хо ло ‑
гик яҡтан тəрəн асып бирə алған. 

Əҙиптең «Кинйə абыз» очеркында иһə 1773 – 1775 йылдарҙағы Крəҫ ‑
тиəн дəр һуғышында башҡорттарҙың азатлығы өсөн көрəшкəн ар ҙаҡ ‑
лы идеолог, Пугачевтың уң ҡулы, баш атаман Кинйə Арыҫлановтың
хəр би эш мəкəрлеге һүрəтлəнə. Автор, тарихи сығанаҡтарға таянып,
ҡа һар ман образын ышандырырлыҡ итеп аса. Документтарға ни геҙ ‑
лəнеп, Кинйəнең исемен тəү башлап 1754 йылда купчий ҡағыҙ, ер
һатыу мəсьə  лəһенə бəйлəнгəн булыуын иҫбатлай. (Кинйə Арыҫланов
илəү исе менəн вəкил булып йөрөй.) Икенсе до ку менттарҙан кү ре не ‑
үен сə, Кин йə Арыҫланов Нуғай юлының бер нисə илəү волость баш ‑
лыҡтары һəм иң абруйлы старшиналары араһында Ырымбур гу ‑
бернаторы Д. В. Волковтың фармандары буйынса башҡорттарҙың ер

эшкəртеү, иген игеү мəсьəлəлəре менəн мəшғүл. Йəғни, ил ағаһы дə рə ‑
 жəһенə эйə бу лараҡ, ҙурыраҡ административ эштəр менəн дə шө ғөл ‑
лəнə. Гу бер на тор исеменə Кинйə ҡулы менəн яҙылған бер хатта баш ‑
ҡорттарҙы ҡы ҫыу, хоҡуҡтарын сиклəү, ер‑һыуҙарын тартып алыу, ар ‑
тыҡ һалымдар, хəр би хеҙмəттəр менəн йөҙəтеү кеүек ҙур сəйəси, хо ‑
ҡуҡи, иҡтисади мəсьə лəлəр күтəрелə.

Авторҙың фаразлауынса, Екатерина II батшабикəнең указы буйынса
1767 йылда ойошторолған яңы закондар төҙөү комиссияһына Өфө
өйəҙе башҡорттарынан наказдар əҙерлəүҙə, Нуғай юлынан иң
уҡымышлы һəм иң абруйлы старшиналарҙың береһе булараҡ, Кинйə
Арыҫ ланов ҡəтғи һəм тура йөкмəткеле тəҡдимдəр индереүе менəн
сыҡҡан. Наказдарҙа ер‑һыу, хоҡуҡ, аҫабалыҡ, һалым, хəрби хеҙмəт
мəсьəлəлəре ҡуйылған.

Шулай итеп, 1773 – 1775 йылдарҙағы Крəҫтиəндəр һуғышы осорона
Кин йə Арыҫланов ир уртаһына еткəн, оло ғилемгə эйə, ҙур тəжрибə
туп лаған  аҡһаҡал, ил ағаһы. Автор юҡҡа ғына «ил ағаһы» тип баҫым
яһап əйтмəй, сөнки артабанғы ваҡиғаларҙа уның ойоштороу һəлəте,
оҫта етəксе сифаттары асыла.

Очеркта шулай уҡ дəүлəт архивында һаҡланған, Кинйəнең дуҫы һəм
телəктəше Əлибай Мырҙағоловтың уға төбəп яҙған хаты миҫалға алы ‑
ныуы Пугачев тарафынан төҙөлгəн хəрби советта Кинйə Арыҫ ла нов иң
ышаныслы һəм абруйлы заттарҙың береһенə əйлəнгəнен дə лиллəгəн
факт булып тора.

Əҙиптең художестволы дөрөҫлөк менəн тасуир ителгəн һуғыш кар ‑
ти наһында ла Кинйə Арыҫлановтың ни дəрəжəлə оҫта етəксе булыуы,
көтөлмəгəн хəлдəрҙə айыҡ аҡыл менəн эш итеүе асыҡ сағыла. Уның
был һуғыштарҙағы ролен нигеҙле баһалап, автор былай ти: «Əгəр
Кинйə Арыҫланов ғəскəрһеҙ ҡалған Пугачевты йəшереп ҡотҡарып
ҡалмаһа һəм яңынан ғəскəрле итмəһə, аҙаҡ ярты Рəсəйҙе үтеп сыҡҡан
өҙлөкһөҙ яу һуғышлы оло рейд булыр инеме лə Пугачев бөйөк
шəхестəр рəтенə күтəрелер инеме икəн?!» Очерк сəсəндəрҙең Кинйə
Арыҫлановҡа арналған бəйете менəн тамамлана.

ХVII – ХVIII быуаттарҙа дауам иткəн төрлө халыҡ хəрəкəтенең иң
юғары нөктəһе булған 1773 – 1775 йылдарҙағы Крəҫтиəндəр һуғышы
еңелеү менəн тамамлана. Башҡортостанда ижтимағи тормоштоң тағы
ауырыраҡ яңы осоро башлана – кантонлыҡ осоро. Кантон системаһы
башҡорттоң бөтə тормошон ауыр хəрби хеҙмəт шарттарына ҡуя. ХIХ
быуатта һəм ХХ быуат башында башҡорттар хаҡында яҙған этнограф
Д. П. Никольский, тарихсы В.И. Филоненконың кантон заманын «иң
ҡа ра осор» тип атауҙары юҡҡа түгел. 

Кантонлыҡ осоро башҡорт халыҡ поэтик ижадында ла сағылыш
тапмай ҡалмаған. Халыҡ йырҙарында, бер яҡтан, рəхимһеҙ, яуыз кан ‑
тон дарға ҡарата нəфрəт сағылһа, икенсе яҡтан, ил‑йорт хəстəрен күр ‑
гəн, халҡының мəнфəғəттəрен ҡайғыртҡан ғəҙел кантондарға хөрмəт,
маҡ тау һүҙҙəре ишетелə. 

«Ҡеүəтле кантондар» очерктар серияһын Ғайса Хөсəйенов ана
шундай ғəҙел, ҡеүəтле кантондар династияһына арнай. Улар иһə бер
нисə быуын: Ҡыуатов, Өмөтбаев, Азаматов, Төрөмбəтов, Солтанов,
Сыртланов, Тəкəев һəм Дəүлəтшиндар.

Ҡыуатов кантондар очеркы серияһында Үҫəргəн ырыуынан дан лыҡ ‑
лы Ҡыуатовтарҙың бик уҡымышлы һəм ғəҙел булыуҙарын дəлиллəп,
ырыу‑ҡəбилəлəрен ололап, аҫыл заттарының исемдəрен һəм яҡшы
эш тəрен баһалап, автор «Үҫəргəн тəуарихы», «Үҫəргəн шиғри шəжə рə ‑
һе» ҡомартҡыларына ла мөрəжəғəт итə, уларға бағышланған йыр ҙар ‑
ҙы уңышлы файҙалана.

Ҡыуатовтарҙың кантонлыҡ осоронда төрлө кимəлдəге түрəлəр,
төрлө чиндағы хəрби кешелəр үҫеп сығыуын, улар араһынан кантон
баш лығы, кантон ярҙамсыһы, поход старшинаһы булыуҙары, был
исем дəрҙе хəлəл көс менəн ғүмер буйы хеҙмəт арҡаһында алыуҙарын
бə йəн итə.

«Ҡыуат старшина» очеркында төп герой аныҡ хəл‑ваҡиғалар аша
аҡыллы һəм оҫта етəксе, хəстəрлекле ил ағаһы, үҙ халҡының ысын пат ‑
риоты булараҡ һүрəтлəнə. Уның шулай уҡ оҫта сəйəсмəн булыуын ав ‑
тор ышандырырлыҡ итеп күрһəтə: «Ҡыуат старшина йəшəгəн Кесе
Урҙа менəн Урта Урҙа араһына сығып, ырыуҙаштарын эҙлəү,
бəйлəнеш булдырыу ғəмəлдəрен күрҙе, уларҙың арҙаҡлылары менəн
осрашып, ырыу‑ара бағлаштарҙы юлға һалышты, хатта ҡырғыҙ‑ҡай саҡ
ир‑егет тəре, башҡорттар менəн берлəшеп, Яйыҡ сик һы ҙы ғының Раз ‑
бой ний редутына, Орскиҙан үрҙə ҡалмыҡ редутына ике тапҡыр
сапҡын яһа ны, казак отрядтарын ҡыйратып, бер көтөү һыйыр малы,
бүтəн улъя алып ҡайтты»3.

Тыуған иленə ҡайтҡандан һуң бер нисə йылдан уға старшина вази ‑
фа һын яңынан йөкмəтеүҙəре – халыҡ тарафынан уға ҡарата ышаныс
һəм ихтирам күрһəтеүгə  тағы бер дəлил ул.

«Буранғол кантон» очеркында һүҙ Ҡыуат старшинаның кинйə улы
Бу ранғол тураһында бара. Бында Буранғолдоң хəрби етəксе булараҡ
образы кəүҙəлəнеш таба. 

Был очеркты тарихи‑героик очерк тип атарға мөмкин. Сөнки бында
1812 – 1815 йылдарҙағы Ватан һуғышы сəбəптəре, Буранғолдоң үҙ баш ‑
ҡорт атлылары менəн Мəскəү янынан Парижға барып еткəн хəрби яу
юлы ошо һуғыш картиналары аша ентекле һəм тулы асыла. Герой ҙың
хəрби оҫталығы, үҙенең батырҙарын ҡайғыртыуы, көрəшкə рух ‑
ландырыуы, халҡы өсөн борсолоуҙары асыҡ күҙаллана. 

«Ҡаһарман кантон» очеркында Буранғолдоң улы, атаһының юлын
дауам итеүсе Ҡаһарман тураһында һүҙ бара. 1812  йылғы Ватан һу ғы ‑
шынан һуң Ҡаһарман 9‑сы кантонда атаһына ярҙамсы – кантон урын ‑
баҫары вазифаһын башҡара. Автор Ҡаһармандың образын асыр өсөн
мөһим тарихи осрашыуҙарға, уның яҙмышында булған ике губернатор

(генерал‑губернатор Эссен Петр Кириллович һəм граф Сухтелен Павел
Петрович) һəм император Александр 1‑гə бəйлəп улар менəн булған
диалогтар аша, Ҡаһармандың улар менəн осрашҡандан һуң тыуған
тəьҫораттары аша бирелə. Уҡымышлы Ҡаһарман кантон халҡының
бе лемле булыуы өсөн күп эштəр башҡара. Ике губернатор ҙа уның
кан тон эштəре буйынса тəҡдимдəрен, башҡорт балаларын гим на зия ‑
ларға, университеттарға ебəреп уҡытырға кəрəклеге хаҡындағы үте ‑
нестəрен хупларға мəжбүр. Улай ғына түгел, махсус ҡарар сығартып,
Ҡа зан гимназияһында, университетында уҡыр башҡорт балалары
өсөн 20 һум стипендия тəғəйенлəтə, йыл һайын ҡаҙнанан 12 мең һум
аҡса бүлдертə. Ҡаһарман кантондың ғилем‑белем бирҙереү буйынса
тырышлыҡтарының, ҡыйыу башланғыстарының оло баһаға эйə
булыуын автор шул заманда сыҡҡан «Оренбургские ведомости» тигəн
га зе та һы нан түбəндəге юлдарҙы миҫалға килтерə: «Мысли его, ини‑
циатива Куватова Кагармана должны были служить колыбелью баш‑
кирской цивилизации. Замысли были обширные, а результаты мизер‑
ные. Только 50 мальчиков‑башкир были отправлены в Москву и Казань
и дру гие города для обучения разным ремеслам…»4.

Ҡаһармандың белемгə булған һөйөүен дəлиллəп, əҙип уның һуңғы
француз яуынан ҡайтып, ике иркен ҡуш йорт һалдырып, береһен
ҡунаҡ өйө, икенсеһен китапхана иткəнен бəйəн итə. «Китапхана тигəне
бер музейға, ҡалаларҙағы салонға оҡшабыраҡ китте: стена буйлап
быялалы шкафтар, ҡупшылап эшлəнгəн китап кəштəлəре. Улары кү ‑
беһе күн сəхтиəн тышлы ҡалын ҡулъяҙма һəм баҫма китаптар менəн
тулды. Араларында үҙе Көнбайыш Европанан алып ҡайтҡандары ла,
хаж ға барыусылар бүлəк иткəндəре, үҙе йəрминкəлəрҙəн һатып
алғандары ла бар»5.

Ҡаһарман кантондың сəсəндəр тотоуы ла тарихҡа билдəле. Бүтəн
кантондарҙан күрмəксе үҙҙəренə йыр сығартыр, данлатыр өсөн түгел,
халыҡтың борондан килгəн һүҙ маһирлығын ололағаны, һəлəтлелəрҙе
танығаны, күңел зауҡы өсөн. Маҡтанырға, маҡталыуға хаҡлы булһа ла,
Ҡаһарман кантондың үҙенə махсус көй сығартҡаны мəғлүм түгел, ти
автор быға бəйле.

Яуҙашы, атаҡлы ҡурайсы Буранбай сəсəндең Ҡаһарманға дуҫ‑əшнə
булыуын уға  бығышлап сығарған йыры дəлиллəй.

Урал буйҡайы ла, ай, ер икəн,
Ҡосам тиһə, ҡуйыны киң икəн,
Урал буйҡайҙарын, ай, иңлəгəн,
Ҡаһарман да кантон, һин икəн.

Əҙиптең сираттағы «Таһир кантон» очеркында геройҙың образы
уның уйҙары, монологы аша асыла. Башҡа кантондарҙан айырмалы
рəүештə, автор Таһир кантондың Рəсəй батшаларына хеҙмəт итеүен,

кор  дондарҙа, яу‑походтарҙа, кантондың күҙгə күренмəҫ һанһыҙ эш тə ‑
рендə губернатор фармандарын үтəп, тормошоноң данһыҙ‑ниһеҙ үте ‑
үен яҙа. Уның тураһында Башҡортостан дəүлəт үҙəк архивында һаҡ ‑
лан ған шəхси формуляр исемлегенəн башҡа мəғлүмəттəр юҡ лы ғына
ба ҫым яһай. Халыҡ хəтерендə исеме лə ҡалмаған, йыр ҙа сы ға рыл ма ‑
ған, исмаһам. Күрəһең, ни маҡтар, ни яманлар яҡтары бул ма ған дыр,
вазифаһын мыштым ғына башҡарғандыр, ти ул.

Əҙəбиəтебеҙ, мəҙəниəтбеҙ тарихында баһалап бөтмəҫлек хеҙмəт күр ‑
һəткəн Мифтахетдин Аҡмулла, Зəйнулла Рəсүлев, Зəки Вəлиди Туған,
Фəт хелҡадир Сөлəймəнов, Əбүбəкер Диваев һ.б. шундай ар ҙаҡлы
шəхестəребеҙ, уларҙың шəхси тормошо, ижади эшмəкəрлеге хаҡында
ға лимдарыбыҙ, яҙыусыларыбыҙ тарафынан яҙылған мə ҡə лə лəр əле ‑
нəн‑əле башҡорт əҙəбиəтендə, матбуғат биттəрендə донъя кү реп тора. 

Ғайса Хөсəйеновтың «Аҡмулла – сəсəн шағир» очеркында сəсəндең
тор мошо һəм шиғриəте күҙаллана. Автор бында үҙе күҙəтеүсе лə,
тарихсы ла, ғалим‑яҙыусы ла ролендə сығыш яһай. Сəсəн‑шағирҙың яҙ ‑
мышын автор ҡобайырҙары, йырҙары, туған халҡына күңел шифаһы –
да рыу булған, тура һүҙле, йырау, сəсəндəр менəн тиңлəй. Шиғриəтен
йү герек толпар менəн сағыштырып, туған халҡының ғына түгел,
күрше ҡəр ҙəш халыҡтарҙың рухи хазинаһын байытыуына баҫым яһай.

Əҙип Аҡмулланың һикəлтəле ауыр юлдар гиҙеп һəм төрлө хəлдəргə
юлыҡҡан үтə тынғыһыҙ һəм драматик биографиялы булыуын һыҙыҡ
өҫтөнə ала. Уның тормош юлын əҙип осорҙарға бүлеп өйрəнə. Тəүге
осор – шəхес булып формалашыу йылдары. Бында сəсəндең автобио ‑
гра фияһына ҡағылышлы бай мəғлүмəттəр бирелə. Ошо мөхиттə Аҡ ‑
мул ланың донъяға ҡарашы, этик, эстетик фекерҙəре, шиғриəте бө рө ‑
лəнə, тəү тамырҙарын ебəрə.

Аҡмулла халыҡ араһында илгиҙəр тормошон тəүҙə тау яғы
башҡорттарында балта оҫтаһы сифатында башлай, ҡышын балалар
уҡыта, һуңынан ҡаҙаҡ далаларына сығып китеп, тулыһынса уҡы тыу сы ‑
лыҡ менəн шөғөллəнə. Халыҡты уҡырға, ғилемгə арнап яҙған шиғыр ‑
ҙары, уҡымышлылығы, тура һүҙлелеге, сəсəнлеге өсөн халыҡ уға яра ‑
тып исем ҡуша: «Аҡмулла» (Аҡмулла – ҡаҙаҡса, тура, ғəҙел һүҙле,
аҡыллы кеше). Ул исемдең аҙаҡтан Мифтахетдин Аҡмулланың ша ғир ‑
лыҡ исем‑псевдонимы булып китеүенə баҫым яһай автор. Троицкиҙан
йөҙ саҡрымдар арыраҡ ҡаҙаҡ ауылында Аҡмулланың уҡытып йө рө гə ‑
нендə, берəүҙең йыназаһында Иҫəнгилде тигəн бер ҡаҙаҡ байы менəн
əй теше, артабанғы ваҡиғаларҙа (Өфөлə булғанда) күренекле башҡорт
əҙиптəре Мөхəммəтсəлим Өмөтбаев һəм Ризаитдин Фəхретдин менəн
ос рашыуы, үҙ‑ара шиғыр əйтеш ярышын үткəреүе, артабан Аҡ мул ‑
ланың тынғыһыҙ ғүмеренең фажиғəле рəүештə Миəс ҡалаһынан йы ‑
раҡ түгел, байҙар яллаған кешелəр тарафынан аяныслы өҙөлөп ҡа ‑
лыуы һүрəтлəнə.

Автор шағир тормошоноң һəм ижадының был йылдарын ҡаҙаҡлыҡ

осоро тип һанай. Аҡмулла тура һүҙле, йор теле менəн ҡаҙаҡ ги ҙай ‑
ҙары араһында оло ихтирам яулаһа, дөрөҫлөктəн ҡоттары осҡан һəм
ҡырын эштəре, боҙоҡ ҡылыҡтары өсөн шағирҙың əсе теленə элəккəн
ҡаҙаҡ байҙары, түрəлəре уны ят бауыр, истəк (башҡорт) тип ҡаҡҡан,
күрə алмаған.

Ғайса Хөсəйенов, шағирҙың поэзияһына туҡталып, төплө, ҡыҙыҡлы,
шул уҡ ваҡытта ентекле күҙəтеүҙəр яһай. Был күҙəтеүҙəр фəлсəфəүи
һы ғымталарға бай, төрлө сағыштырыуҙар менəн нығытыла. Нə сихəт ‑
тəренə туҡталғанда ла автор, уның традицион нəсихəттəре лə үҙенсə,
Аҡ мулласа, ти. Улар асылда, формаһы менəн генə традицион, йөк мəт ‑
кеһе менəн яңыса, мəғрифəтсə. Сəсəндең үҙе иҫəн сағында донъя күр ‑
гəн «Дамелла Шиһабетдин хəҙрəтенең мəрҫиəһе» (1882, Ҡазан) əҫə ренə
айырыуса иғтибар итə һəм был əҫəрҙе ғалим үҙ заманының башҡорт‑
татар мəғрифəтселегенең поэтик декларацияһы, ҡыҫҡаса шиғ ри эн ‑
цик лопедияһы тип юғары баһалай, ҡараңғылыҡты ярып үткəн яҡ ‑
тылыҡ менəн сағыштыра.

Очеркын тамамлап, Ғайса Хөсəйенов былай ти: «Башҡорт халҡының
мəғрифəтсе шағиры Мифтахетдин Аҡмулланың ҙурлығы – традицион
яҙма поэзияны күктəн ергə төшөрөүҙə; абстрактлыҡтан реаллеккə,
милли ерлеккə ҡуйыуҙа; əҙəбиəттең идея‑эстетик йөкмəткеһен, поэ ‑
тикаһын халыҡсанлыҡ менəн һуғарыуҙа. Ниһайəт, халыҡсан‑де мо кра ‑
тик яңы башҡорт əҙəбиəтенə нигеҙ ташы һалып, шуның бер поэтик
мəктəбен тыуҙырыуҙа. Уға милли төҫ һəм интернациональ рух өҫтəп,
поэзияһы менəн күрше ҡəрҙəш əҙəбиəттəргə лə йоғонто яһарлыҡ дə ‑
рə жəгə күтəрелеүендə. Аҡмулла шулар менəн ҙур. Шулар менəн
бөйөк!»

Авторҙың шулай уҡ арҙаҡлы шəхстəрҙең береһе, миллəтебеҙҙең мəғ ‑
ри фəтсеһе, дин əһеле, философы һəм табибы Зəйнулла Рəсүлев («Шə ‑
йех Зəйнулла хəҙрəт»), атаҡлы ғалим һəм дəүлəт эшмəкəре, 1917–1920
йылдарҙа Башҡорт милли хəрəкəтенең арҙаҡлы етəксеһе Əх мəт зəки
Вəлиди («Вəлиди Туған ғалим»), халҡыбыҙҙың донъя күлəмендə дан
ҡаҙанған  атаҡлы ғалимы, төрки халыҡтарының этнографияһы, фоль ‑
клоры, төрки телдəре һəм əҙəбиттəре өлкəһендə күренекле белгес бул ‑
ған Фəтхелҡадир Сөлəймəнов («Фəтхелҡадир Сөлəймəнов – Аб дул ҡа ‑
дир Иман») һ.б. тарихи портреттарында хəл‑ваҡиғалар, тарихи факт   ‑
тар документаль дөрөҫлөгөндə асыла, уларға фəҡəт тормошсан йəн ‑
 лелек, һүрəтлəнеш, художестволы кəүҙəлəнеш сифаттары ҡушыла.
Шу ға ул портреттар тере һындар, хəл‑ваҡиғалар, күренештəр рəүешле
күҙ алдына баҫа.

Шуның менəн Ғайса Хөсəйенов əҙəбиəтебеҙҙə тарихи портрет һəм
та  рихи очерк жанрҙарын нығытып, уларҙың артабан үҫешенə этəргес
көс бирҙе.

Фирҙəүес  ЮНЫСОВА,
филология фəндəре кандидаты.

144 Беҙҙең юбилярҙар



ПОЭТИК ОҪТАЛЫҠ, ТАҺЫЛЛЫҠ ӨЛГӨҺӨ
Əҙəбиəт донъяһында сағыштырмаса аҙ дəүер эсендə мəңге оно тол ‑

маҫ лыҡ эҙ ҡалдырған таланттар күп. Кемдер берəү əллə күпме яҙып‑
яҙы шып та танылыу ала алмай, ə икенсеһе тəүге əҫəре, берəгəйле бер
ки табы менəн үк уҡыусы күңеленə хуш килеп, уның иғтибарын һəм их ‑
тирамын яулап ала.

– Ниндəй китаптар шəп?
– Зиһенгə һəм күңелгə һеңгəне.
– Ниндəйҙəре йəнə шəберəк?
– Һинең үҙеңде уйланырға мəжбүр иткəне, – тип яҙғайны күренекле

ға лим һəм əҙип Ғайса Хөсəйенов үҙенең бер парсаһында.
Уның үҙенең ниндəй генə китабын алып уҡыһаң да, ғилми бул һын ‑

мы ул, əҙəбиме, уның зиһенгə һəм күңелгə һеңерлек икəнен дə, уй ла ‑
ныр ға мəжбүр иткəнлеген дə тəүге биттəренəн үк күрəһең һəм тоя ‑
һың. Был əҙəбиəтсе ғалимдың хеҙмəттəре үҙҙəре – иҫ киткес бай, серле
бер донъя. Хеҙмəттəрҙең тематик даирəһенең шаҡтай киңлеге, фе кер ‑
ҙə   ренең тəрəнлеге, фəлсəфилеге һоҡландыра, уларҙың авторына ҡа ра ‑
та хаҡлы рəүештə заманыбыҙҙың энциклопедист ғалимы, фə не беҙ ҙең
ысын корифейы тигəн һүҙҙəрҙе ҡулланырға мөмкинлек бирə. «Ил һам ‑
ланып яҙған əҫəрең бүтəндəрҙе илһамландыра алһа ғына шəп», – тип
юҡҡа ғына яҙмайҙыр əҙип үҙе.

«Əҙəбиəтсе‑ғалим, ғəҙəттə, əҙип кеше лə. Ғ. Хөсəйенов үҙ ижадында
ға лимлыҡ һəм əҙиплек, əҙəби тəнҡитселек һəм яҙыусылыҡ һəлəттəрен
бергə ҡушып һəм ҡушарлап»1 алып барыусы һирəк таланттарҙың бе ‑
ре  һе. Ул атаҡлы ғалим ғына түгел, төрлө жанрҙағы күп һанлы əҙəби
əҫəрҙəр авторы ла. Үҙен парса оҫтаһы итеп танытҡан əҙип ярым əҙəби,
ярым ғилми‑популяр стилдəге тəрəн философик уйланыуҙарға, ҡы ‑
ҙыҡ лы күҙəтеүҙəргə ҡоролған күп төрлө парсалары менəн башҡорт
про заһының бəлəкəй жанрҙарына ҙур өлөш индерҙе, беҙҙең əҙə биəт ‑
тəге яңырған был жанрға гражданлыҡ хоҡуғы бирҙе. Пар са ларында ға ‑
лим‑əҙип ысынбарлыҡты, фəнни төшөнсəлəр менəн эш итеп, ғилми
фе керлəү аша һүрəтлəй. Лəкин шул уҡ ваҡытта һəр нəмəнең айышы
ябай тел менəн уҡыусыға аңлайышлы итеп, ярым тасуири еткерелə.

Ғайса Хөсəйенов парсаларын, ғəҙəттə, берəй исем аҫтына бер лəш те ‑
реп, төркөмдəргə бүлеп биреүсəн. Төркөмдəрҙең йөкмəткеһе күп

1Бикбаев Р.Т. Ғайса Хөсәйенов // Башҡорт әҙәбиәте тарихы. Алты томда / Баш мөх.
Ғ.Б. Хөсәйенов. Т.6. Хәҙерге әҙәбиәт / Яуаплы мөх. Р.Н. Байымов. – Өфө, 1996. – Б. 352.

яҡлы һəм күп төрлө тормоштоң, икһеҙ‑сикһеҙ ҡатмарлы донъяның
ниндəй ҙə булһа хикмəттəрен асыуға йүнəлтелгəн. Парсалар ысын мə ‑
ғə нəһендə «тормош көҙгөһө»нə əүерелə. Унда тарих, кеше, ғүмер,
əҙəп‑əхлаҡ, дин, фəн, донъялағы серле күренештəр, мөғжизəлəр һəм
баш ҡа күп төрлө нəмəлəр хаҡында уйланыуҙарға, күҙəтеүҙəргə, фа раз ‑
дар ға урын бирелə.

«Кеше», «Ғүмер», «Əҙəп‑əхлаҡ», «Фəн», «Дин», «Философия» тигəн
ҙур‑ҙур төркөмдəр, исемдəре үк əйтеп тороуынса, кешенең рухи донъ ‑
яһын, тормош, йəшəйеш хаҡындағы уй‑хистəрен, уға философик ҡа ‑
 раштарын асып биреүгə нигеҙлəнгəнен аңлата. Улай ғына ла түгел, был
əҫəрҙəрҙə авторҙың донъяға ҡарашы, кеше, ғүмер, əҙəп‑əхлаҡ, фəн,
дин, философия тураһындағы ҡараштар системаһы тулы сағылыш
таба. Уҡыусы алдында автор, гүйə, бөтə күңелен, уй‑тойғоларын, донъ яға
үҙ ҡараштарын тормошҡа бəйлəп, картиналы итеп асып һала. Ə ҙ и п
шəхесен белеү йəһəтенəн парсаларҙың, бигерəк тə «Донъя» (Ө ф ө , 2000)
китабының, əһəмиəте ғəйəт ҙур, тип əйтергə була. Был əҫəр ҙəр ҙең һəр
береһе фəһемле һəм ғибрəтле. Хикмəт өсөн генə түгел, уҡыусыларына
үҙенсə һабаҡ өсөн, фəһем итеп һөйлəй автор.

Ғайса Хөсəйенов парсаларында матурлыҡ, тормоштағы төрлө мəл ‑
дəр, тормоштоң үҙе, донъя хаҡында, ҡайһы бер ғəжəп хəлдəр, серле
па  ра докстар тураһында күҙəтеүҙəр ҙə, уларға авторҙың ҡараштары ла,
асылын төрлө яҡлап аңлатырға тырышыу ҙа бар. Башҡорт халҡына
бəй  ле ҡыҙыҡлы мəғлүмəттəр күп бында. Төрлө тарихи факттар əҙəби
фəл  сəфə менəн аралашып, хикəйəлəү, əңгəмə рəүешен ала.

Автор тыуған йорт, тыуған ауыл, тыуған яҡтарҙы тыуған ил об раз да ‑
ры наса үҫтерелгəн парсалар аша мəрйендəй теҙеп, образлы тасуирлай.
Тəү ҡарашҡа ябай ғына булған һəр нəмəнəн, тəбиғəттең, беҙҙе уратҡан
донъ  яның һəр тамсыһынан күпме сихри серлелек, йəм таба.

Парса – ул бөгөнгө əҙəбиəтебеҙҙə яңыса яңғыраш алып үҫеп, ны ғы ‑
нып барыусы, традициялары менəн урта быуаттар шəреҡ əҙəбиəтенəн
үк килгəн жанрҙарыбыҙҙың береһе. Əҙəбиəтсе ғалим Ким Əхмəтйəнов
үҙе  нең «Əҙəбиəт ғилеме һүҙлеге»ндə парсаны «фекер бөтөнлөгө менəн
ха  рактерланған кескəй əҫəр» тип аңлатҡайны. Парса оҫтаһы Ғ. Хө сə йе ‑
нов үҙе əйтеүенсə, «əҙəби парсаның нигеҙендə ниндəйҙер бер тос ҡы на
деталь ятыуы шарт. Ул деталь матур миниатюр картина ты уыр лыҡ
поэтик кристалдар менəн солғанырға тейеш»2. Парсала нин дəйҙер бер
фе кер күргəҙмəле картина, тамаша аша күҙ алдына баҫтырыла, ғиб ‑
рəтле миҫал, дəлил менəн нығытылып барыла. Аҙаҡта төп фекерҙең
айышы еткерелə, асылы асыла.

Парса һүҙе беҙгə фарсы теленəн килеп ингəн. Əгəр һүҙлектəргə күҙ
һал һаҡ, унда «парса» һəм «парча» тигəн һүҙҙəргə тап булабыҙ. «Пар ‑
са» ғиффəтле, динле мəғəнəлəренə тура килһə, «парча»һы киҫəк, өлөш
тигəнде аңлата. Шуға ла беҙ жанр булараҡ ҡараған парса фарсы те лен ‑
дəге «парча»нан исем алған, тиһəк, дөрөҫөрəк булыр. Ҙур эпик жанр ‑
ҙар менəн сағыштырып, йəнəш ҡуйғанда, парсалар ысынлап та бер бə ‑
лəкəй киҫəкте, ярсыҡты ғына хəтерлəтə. Проза жанрҙары араһында

парса – иң‑иң ҡыҫҡа жанрҙарҙың береһе. Күлəм яғынан улар төрлө‑төр ‑
лө: бер һөйлəмдəн алып бер абзацҡаса, абзацтан бер‑ике биткəсə. Тик
уларҙың тамамланған бер бөтөн фекер аңлатыуы бик мөһим. Бер дөйөм
исем аҫтында ваҡ‑ваҡ бер нисə парса бирелеп, фекер береһенəн икен ‑
сеһенə үҫтерелə‑үҫтерелə барып, һуңғыһында төйнəлеп ҡу йы лы уы ла
мөмкин. Мəҫəлəн, Ғ. Хөсəйеновтың «Һаулыҡ – ҙур байлыҡ» цик лы на
ингəн парсалары шундай формала яҙылған («Ватандаш». 1997, №2, 3).

Парсаларҙың сəсмə формалағыһы ла, шиғри проза менəн яҙыл ған ‑
дары ла, ҡатнашы ла бар. Форма яғынан бик ҡыҫҡа һəм ыҡсым ғына
бу лыуға ҡарамаҫтан, парсаларҙың йөкмəткеһе эсендə ҡыҙыҡлы кү ҙə ‑
теү ҙəр, тос фекерҙəр ята. Ғ.Б. Хөсəйеновтың бындай əҫəрҙəрен
уҡығанда ав торҙың аҡыллы кəңəш эйəһе лə, оҫта күҙəтеүсе‑əңгəмəсе
булыуы ла, донъяла күпте күреп, күпте белеп өлгөргəн аҡһаҡал
икəнлеге лə асыҡ тойола.

Уҡыған‑ишеткəндəрен, күргəн‑белгəндəрен бергə туплап, əҙип үҙе
һай лаған проблемаларға төрлө яҡлап, төрлө фəн күҙлегенəн ҡарай. Ул
үҙен бер үк ваҡытта философ, аҡһаҡал, филолог, педагог һəм
психолог та итеп таныта. Тормоштоң ҡайғы‑шатлығына, бөтə ығы‑
зығыһына ҡа ра май, һəр ваҡыт кеше булып ҡалыу мөһим икəнлеген
дəлиллəй күп əҫəр  ҙəр, уларҙы төрлө ғибрəтле хəлдəр тулыландыра. Үҙ
ғү мерендə күп  те күрергə өлгөргəн əҙиптең күҙəтеүҙəре, ҡараштары
ҡыҙыҡлы һəм фəһемле. Бына миҫал өсөн тағы «Шулай түгелме?» тигəн
кескəй генə бер парса. Автор бында үҙенең тормошта маҡталыуға
ҡарағанда ки  реһен күберəк ишетеүе, көндəлек эштə маҡташып йөрөп
бул мау ҙың тəбиғи булыуы тураһында һүҙ ҡуҙғата ла, көнсөлдəргə
ишара яһап, «Буш ағасҡа ҡағылмайҙар, емешле ағасты ғына һел ке тə ‑
лəр тү гел ме?» тигəн риторик һорауы менəн парсаны тамамлап ҡуя.

Ғ. Хөсəйенов парсалары халыҡ ижадының йəки боронғо əҙəбиəттең
төрлө жанрҙарын үҙ эсенə алыуҙары менəн бай һəм баш ҡа лар ҙы ҡы ‑
нан күпкə айырмалы. Уларҙағы хикмəт, хикəйəт, нəсихəт, көлəмəс, таҡ ‑
маҡ, легенда һəм башҡа формалар əҫəрҙəр стиле менəн бергə үрелеп,
ком позицион бер бөтөнлөк тыуҙыра, тартмалы композиция өл гө ‑
лəрен барлыҡҡа килтерə.

«Хикмəте» тигəн парсала, мəҫəлəн, алтын‑көмөш ҡəҙере, «үҙең тап ‑
ҡан ҡəҙерле, сəйнəп йотҡан тəмле» булыуы тураһында һөйлəй ҙə
автор, һүҙҙəрен алтын‑көмөш табып та, уны ҡаҙып‑сүплəргə йыбанып,
бы ның өсөн осһоҙ ғына хаҡҡа кешелəр яллап һемəйеп ҡалған дəрүиш
ту раһындағы хикмəт менəн нығытып ҡуя. Артабан хикмəт айышынан
та ғы фекер үҫеп китə, уны ҡеүəтлəп һəм асыҡлап икенсе, зөбəржəтле
ҡа бырсаҡ эҙлəп һыуға сумыусы ике балыҡсы хаҡындағы хикмəт
бирелə. Уның асылы төшөндөрөлгəс, фекерҙəр йəнə ялғанып, йөкмəтке
ло гикаһына ярашлы сираттағы хикмəт килə. Өс‑дүрт ҡатын алып та
һис балаһы булмаған хандың түлһеҙ‑мəнһеҙ зат икəненə төшөнгəн
йəш бисəһе, хəйлəлəп, ул‑вариҫ табып бирə, ил‑көн килəсəген һаҡлап
ҡа ла. «Эштең асылы атында түгел, затында, исемендə түгел, есемендə.
Бы ны белһə, йəшəү башы бары əсə белер» тигəн кинəйəле мəғəнə хик ‑
мəтте генə түгел, бөтə парсаны йомғаҡлап бөтөрөп ҡуя.

Бындай парсалар көнсығыш прозаһындағы «Тутыйнамə», «Бəх тиəр ‑
намə», «Мең дə бер кисə» кеүек тартмалы композицияға ойошҡан
клас сик əҫəрҙəрҙең традицияларын дауам иттереүҙең матур өлгөһө лə
бу лып тора. Əҫəрҙəрҙең айырым баш аҫтында бүлектəргə берлəшеп,
үҙе нə күрə циклдар төҙөү башланғысы ла, Мəхмүт Ғəлиҙең «Нəһж‑əл
Фа радис»ы кеүек урта быуаттар əҫəрҙəренəн үк килə.

Парсалар ҙа, автор əйтмешлəй, тормоштоң, донъяның үҙе шикелле,
төрлө‑төрлө: əңгəмə лə, бəхəс тə, диспут та, тапҡыр фекерҙəр теҙмəһе
лə бар. Бындай алым менəн эш итеү авторға бик тə отошло. Уҡыусы
тəү  ге юлдарҙан уҡ ябай тел менəн аңлайышлы итеп бирелгəн ҡат мар ‑
лы төшөнсəлəр, күренештəр донъяһына сума. Ул автор уйҙары ар ты ‑
нан битараф эйəреүсе, уның фекерҙəрен тыңлаусы ғына түгел, үҙе лə
уй лана, əңгəмəлəшə, кəрəк икəн, бəхəслəшə ала.

Парсаларҙың теленə килгəндə, авторҙың телмəре телеп һалынған,
тиергə мөмкин. Уның йүгерек ҡəлəме аҫтында һəр һөйлəм, һəр һүҙ уй ‑
нап тора, тапҡыр мəғəнəгə эйə. Мəҡəл‑əйтемдəрҙең йəтеш ҡул ла ны ‑
лышы парсаларҙы афористик ижадҡа яҡынайта. Ҡайһы бер парсалар
то тошлай əйтемдəрҙəн, хикмəтле һүҙҙəрҙəн туҡылған. Мəҫəлəн,
«Яман лыҡ менəн яҡшылыҡ», «Хаҡтыр», «Əхлаҡи əйтемдəр», «Белем
ба гажы», «Афарин афоризмдар» парсалары шундайҙарҙан. Бер ыңғай
кə ңəш‑төңəш, өгөт‑нəсихəт тə бик урынлы уларҙа.

Тəү ҡарашҡа, əҫəрҙəрҙең сюжеты юҡ. Уларҙы хикəйəлəүгə ҡоролған
тип əйтеп булмай. Был парсалар бигерəк тə уй‑фекерҙəр йомғағын хə ‑
тер лəтə. Бында эске сюжет, фекер ағышы көслө. Парсалағы уй‑фекер
йөкмəтке буйына үҫтерелə‑үҫтерелə барып, мөһим һығымтаға кил те ‑
ре лə, хикмəте сығарыла. Əҙиптең төп маҡсаты уҡыусыла фекер уятыу,
мө һим мəсьəлəлəргə, проблемаларға уның иғтибарын йүнəлтеү, уй ‑
ланырға мəжбүр итеү. Бер үк ваҡытта һəр кешенең үҙ фəлсəфəһе, үҙ
ҡараштары булыуҙы ла иҫтəн сығармай автор.

Ғ. Хөсəйенов үҙ ижад процесында Гете, Бальзак, Гюго, Стендаль, Фло ‑
бер, Пушкин, Л. Толстой, Ф. Достоевский, А. Чехов, Р. Роллан, А. Моруа
һ.б. шундай классиктарҙың ижад тəжрибəһенə таянып эш итеү сəн,
үҙенең ҡараштарын, фекерҙəрен бөйөк əҙиптəрҙəн цитаталар ме нəн
ны ғытыусан. Уның бөтə ғилми, əҙəби, ижтимағи эшмəкəрлеген күҙ
уңында тотоп, шуны əйтеп була: һоҡланып яҙған, үрнəк итеп алған ер
йө ҙөндəге бөйөктəрҙəн ғалим‑əҙип үҙе һис тə ҡалышмай. Аҡыл һəм
йө рəк тəжрибəһе артҡан һайын, əҙиптең тəрəн философик уй ла ныу ҙа ‑
ры, əйтер һүҙҙəре мəғəнəлерəк, фəһемлерəк була бара. 

Гөлнара АБДРАФИҠОВА,
филология фəндəре кандидаты, 

Тарих, тел һəм əҙəбиəт институтының 
өлкəн ғилми хеҙмəткəре.

«Аѓи џ е л»  а рхи вынан

Шəйехзада БАБИЧ һəм Ғəзиз ƏЛМӨХƏМƏТОВ (алда ултыралар) йəш ижадсылар менəн.

1916 йыл.

Əмир ЧАНЫШ, композиторҙар  Солтан  ҒƏБƏШИ, Александр КЛЮЧАРЕВ.

1933 йыл.



Хəким ҒИЛƏЖЕВ, Назар НƏЖМИ, Иван СОТНИКОВ, Сəйфи ҠУДАШ (алғы рəттə, уртала)
китапханала  осрашыуҙан һуң.

1964 йыл.

Ҡабарҙа‑Балҡар халыҡ шағиры Ҡайсын Кулиев дуҫы Мостай Кəримде 60 йəше менəн ҡотлай.

1979 йыл.



«Ағиҙел» редакцияһы коллективы 1980 йыл лауреаттары менəн.

«Ағиҙел»селəр журнал  лауреаттары менəн. Лауреаттарыбыҙ:  КПСС‑тың Илеш район
комитетының беренсе секретары, Социалистик Хеҙмəт Геройы Тəлғəт РАХМАНОВ,

яҙыусылар Фəрит ИҪƏНҒОЛОВ, Наил ҠОТДОСОВ, Таңсулпан ҒАРИПОВА,
Сабир ШƏРИПОВ, шағир Тимер ЙОСОПОВ. 

1982 йыл, декабрь.



А Я Н Ы С Л Ы  Ғ Ү М Е Р

(Дауыт Юлтыйҙың тыуыуына – 120 йыл)

Дауыт Юлтый (Дауыт Ишембай улы Юлтыев) 1893
йыл дың 6 (18) апрелендə элекке Һамар губернаһы
Быҙаулыҡ өйə ҙе Йомран‑Табын волосына ҡараған
(хəҙерге Ырымбур өл кəһе, Иванов районы) Юлтый
ауылында тыуған. Ға и лə лəре ишле – алты ул, бер ҡыҙ
бала – булғанлыҡтан, Да уыт ҡа бик йəшлəй эшкə
егелеп тамаҡ туйҙырырға тура килə. Ата һынан
уҡый‑яҙырға өйрəнə, əҙəбиəткə һөйөү ҙə уның аша
күсə. Ауылдарында асылған мəҙрəсəлə уҡый, беле ‑

мен китаптар аша тəрəнəйтə. Иҫтəлектəренəн белеүебеҙсə, ул ва ‑
ҡытта шəкерттəр Мəжит Ғафури, Туҡай, Аҡмулла ши ғыр ҙарын
дəфтəрҙəренə күсереп йөрөтəлəр, Сəғит Рə миев шиғырҙарын яттан
белəлəр. Дауыт уҡыуын артабан Со ро кин мəҙрəсəһендə дауам итə.
Унан аҙаҡ ҡаҙаҡ далаларында мөғəллим бу лып йө рөп тəжрибə туп ‑
лағандан һуң, тыуған ауылына уҡытыусы булып ҡайта. Тап ошо
осорҙа ул ижадҡа ылыға. Тəүге шиғырҙарында мəғрифəтселек мо ‑
тив тары сағыла, кешелектең уртаҡ яҙмышы, бəхете кеүек тө шөн ‑
сəлəргə мө рə жə ғəт иткəнендə милли тойғолар, гуманистик асылы
яры  лып ята. Ха лыҡ тың иҙе леүен, мохтажлыҡта йəшəүен кү реп əр ‑
ней шағир йөрəге. Артабан уның ижа ды тəбиғəт һəм мөхəббəт ли ри ‑
каһында асыла.

1914 йылдың көҙөндə ул армия сафына алына. Был ваҡытта илдə
Беренсе донъя һуғышы ҡубып, Дауыт оҙаҡламай фронтҡа оҙатыла.
Өс йыл буйына ут эсен дə йөрөү уның ижадына ла йоғонто яһамай
ҡалмай. 1916 йылда Ук ра и на ла яҙылған «Сумка» шиғыры һуғышҡа
ҡар шы протест булып яңғырай. Дауыт Юл тыйҙың ғəрəсəтте һү рəт ‑
лəгəн ошо уҡ йылда яҙылған «Ҡан баҙары» ши ғыры рево люцион
рух тағы көслө əҫəр булараҡ билдəле. Һуғыштың кемдəр фа й  ҙаһына
ба рыуын, Ватан исеме менəн һалдатты ут эсенə ҡыуыусыларҙың
ысын йөҙөн фашлау дəрəжəһенə күтəрелə.

Беҙҙең календарь



«Төнгө йырҙар» шиғырындағы символдар аша илгə инҡилап
яҡын ла шы уын тойҙорта.

Дауыт Юлтый Февраль революцияһынан һуң частарҙа хəрби ко ‑
митеттар тө ҙөү, һалдаттар араһынан делегаттар һайлап, төрлө йы ‑
йылыштар үткəреү ши келле сəйəси эштəргə ылыҡтырыла.

Октябрь инҡилабын Дауыт Юлтый һалдат булып Полтава ҡала ‑
һында ҡар шы лай. 1918 йылдың февралендə тыуған яҡтарына – Туҡ со ‑
ранға ҡайтып, Со вет власын нығытыу эшенə тотона. Совет тарҙың
Быҙаулыҡ өйəҙенең I съе зын да, Ырымбур губернаһының I съезында
делегат булараҡ ҡатнаша. 1919 йыл дың мартынан Беренсе
революцион армияның политбүлегендə хеҙмəт итə баш лай. Ҡыҙыл
Армияның татар‑башҡорт частары өсөн сығарылған «Ҡыҙыл йон доҙ»
хəр би газетаһында башта секретарь, аҙаҡ мөхəррир була. Ошо йылда
ул Ком му нистар партияһы сафына инə. Һуғыш мəлендə уға əҙəби
ижад менəн шө ғөллəнергə форсат булмай, гəзит эшенə күскəс кенə ул
əүҙем яҙыша башлай. «Ирек тауышы», «Атлан, батыр!» шиғырҙары,
бер нисə нəҫере тап ошо ва ҡыт та ижад ителə.

Мəктəп йылдарында Дауыт Юлтыйҙың ижады менəн тап ошо
һуңғы ши ғы ры аша таныштыҡ. 

Атлан, батыр, атҡа, тот һөңгөңдө,
Əйҙə, саптыр яуға – дошманға!
Сəс ғəйрəтең дошман сафтарына,
Ауаздарың ашһын асманға!

Дəрт менəн һуғарылған, яу ораны булып яңғыраған был юлдар
бөгөнгө көн дə лə йөрəктə ялҡын тоҡандырыр ҡөҙрəткə эйə.

Илдə тыныслыҡ урынлашҡас, Дауыт Юлтый мөхəррир, Баш ҡор ‑
тос тан хəр би комиссариатының мəктəптəр бүлегендə инструктор ҙа,
республика дəүлəт дра ма театрының əҙəби консультанты ла, РКСМ
өлкə комитетының нəшриəт бү леге мөдире лə булып эшлəй.

Тəүге шиғри йыйынтығы 1921 йылда Стəрлетамаҡта донъя күрə.
Унда га зе таларҙа агитация урынына яҙған «Нигə табынайым?»,
«Атлан, батыр!», «Эй, ирек ле наҙлы һеңлем…», «Əйҙə, эшкə» кеүек
үҙ заманы өсөн əһəмиəтле ши ғырҙар тупланған. Шул ваҡытта ки ‑
тапта нур, ҡыҙыл сəскə кеүек романтик би ҙəк тəр менəн сыбар ла на ‑
ған йəки риториканан торған əҫəрҙəре лə бар. М. Ға фури китапҡа яҙ ‑
ған рецензияһында совет əҙəбиəтенең  тыуа башлаған йыл да рына
хас булған был күренеште тəнҡитлəй, романтик образдарҙы тормош
ме нəн бəйлəй алмауын күрһəтə.

Дауыт Юлтыйҙың 1922 йылда яҙылған «Шəрəф» поэмаһы яңы ке ‑
ше об ра зы ның ҡуйылышы һəм реалистик нигеҙе менəн əһəмиəтле.

1922 йылда Дауыт Юлтый Стəрлетамаҡтан Өфөгə күскəс, «Йəш

юҡһыл» га зе таһында шиғырҙарын баҫтыра башлай. Уның ижадында
яңы заманды кəү ҙə лəндереүҙə реалистик тенденцияларҙың көсəйеүе
күҙəтелə, əммə романтик рух та юғалмай.

1924 йылда уның «Ҡомартҡыларым» исемле китабы баҫыла.
Дауыт Юлтый 1925 йылдың көҙөндə Мəскəүгə Ҡыҙыл профессура

ин сти ту тына уҡырға килə. Тормошондағы был үҙгəреш уның рухи
үҫешенə лə, ижадына ла ифрат ҙур йоғонто яһай.

Дауыт Юлтыйҙы «Бəлəкəй Ҡотош» хикəйəһе аша ла белəбеҙ. Əҫəр
1919 йылда яҙылған һəм «Үткəндəгелəр» тигəн китабына ингəн. Тор ‑
мошто реа лис тик планда һүрəтлəүе, эпоханың мөһим ва ҡи ғаларын
оҫта дөйөмлəштереүе ме нəн был хикəйə əҙəбиəттə лайыҡлы урын ал   ‑
ды. Уның тағы ла «Тимеркəй фəл  сəфəһе», «Хəлкəй артист», «Ө мəт»
хикəйəлəре, «Əлимə йəки Мырҙаш ҡарт туйы» повесы – яңы ысын ‑
барлыҡты сағылдырырға ынтылыш юлында тыу ған ижад емеш тəре.
Əйтергə кəрəк, повесть үҙ заманында баҫылмай, уҙған бы уат тың 60‑
сы йылдарында ғына донъя күрə.

Дауыт Юлтый – башҡорт драматургияһының тыуыу һəм фо р ма ‑
лашыу инеш  тəренең береһе. 1920 йылда Туҡсоранда хəрби ко миссар
һəм кантком сек  ретары булып эшлəгəн осорҙа ул «Ҡа ра ғол» пьеса ‑
һын яҙа. XVIII быуат аҙаҡ тарындағы һəм XIX быуат баштарында
Баш ҡортостанда кантонлыҡ осо рон дағы ижтимағи мөнəсəбəттəр
күр һəтелгəн был əҫəрҙə халыҡтың иреккə ын  тылышы асыҡ сағыла.
Да  уыт Юлтыйҙың «Тирмəндə», «Һин кем?», «Та был ған Марат»,
«Йəн   түрə», «Аҡшан батыр», «Урланған Көнһылыу», «Маҡ тым  һы ‑
лыу» пьесаларын һанап китеү ҙə уның ни хəтлем емешле эш лəүен
күр  һəтə. Ғө мүмəн, башҡорт совет драматургияһының реалистик йү ‑
нə леш алыуы Д. Юл тыйҙың теоретик мəҡəлəлəре, ижа ды менəн
тығыҙ бəйлəнгəн.

Дауыт Юлтый тиһəк, телгə уның «Ҡан» романы килə. Беренсе донъя
һу ғы шының империалистик асылын, уның кешелеккə килтергəн фа ‑
жиғəлəрен күр һəтеү үҙəккə ҡуйылған был əҫəр башҡорт əҙəбиəтенең
алтын фондына ин гəн. 

Əҙиптең ғүмере 1937 йылда аяныслы өҙөлə: ул нахаҡтан ғə йеп лə ‑
неп, атып үлтерелə.

Гөлназ ҠОТОЕВА,
филология фəндəре кандидаты.

«Ни күрһәм дә – Алаш өсөн күргәнем, 
Миңә бәхет – халҡым өсөн үлгәнем!»

«Ни күрһәм дә – Алаш, йәғни ил өсөн күргәнем (башҡортсаһы – «а л а с »),
Миңә бәхет – халҡым өсөн үлгәнем!» – тип йәшәгән ҡаҙаҡ шағиры Мағ �
жан Йомабайулы Ҡаҙағстандың Петропавловск өйәҙе Һарыайғыр во �
лосы Һаҫыҡкүл ауылында 1893 йылда хәлле ғаиләлә донъяға килгән.
Уҡыр ға�яҙырға өйрәткән беренсе уҡытыусыһы Ахиетдин Аҡанов исемле
баш ҡорт булған. Мағжандың атаһы улының уҡыуға һәләтен күргәс, 1905
йыл да уны ысыул�ы жәдин, йәғни яңы ысул буйынса уҡытҡан Ҡыҙылъяр
мәҙ рәсәһенә ебәрә. Бында буласаҡ шағир фарсы, ғәрәп, төрки телдәрен,
әҙә биәт өйрәнә. Тәүге шиғырын да 1909 йылда ошо мәҙрәсәлә ижад итә.

Ҡыҙылъярҙағы уҡыуын тамамлағас, Мағжан Йомабайулы 1910 йылда
Өфөнөң мәшһүр юғары мосолман уҡыу йорто булған «Ғәлиә» мәҙрә сә һе �
нә уҡырға инә. Бында ул Ғәлимйән Ибраһимов менән таныша. 1912 йыл �
да уның ярҙамы менән Ҡазанда «Сулпан» исемле тәүге шиғыр йы йын �
тығы нәшер ителә. 

Мағжан Йомабайулы, «Ғәлиә» мәҙрәсәһен тамамламайынса, ҡаҙаҡ
уҡы  мышлылары Миръяҡуп Дулатов, Әхмәт Байторсонов башлатҡан
«Ҡа ҙаҡ» гә зите менән хеҙмәттәшлек итә.

1913–1917 йылдарҙа ул Омск ҡалаһында уҡытыусылар институтында
уҡый. Революция йылдарында Алаш�Урҙа партияһына инә һәм хөкүмәт
эшен дә ҡатнаша. Ҡаҙағстан хөкүмәтенең Мәғариф комиссияһы ағ за һы
була.

1922 йылда ул ваҡыттарҙа ҡоролған Төркөстан Республикаһы хө кү �
мәтенең Ҡырғыҙ�Ҡаҙаҡ Белем Комиссияһында эшләй, «Сулпан» менән
«Са на» («Аң») журналдары, «Аҡ юл» гәзиттәрен сығарыуҙа ҡатнаша. Шул
йылдарҙа Ырымбурҙа уның тарафынан яҙылған «Педагогика» исем ле
ғилми хеҙмәте, Ҡазанда һәм Ташкентта шиғыр китаптары донъя күрә. 

Синыфтар теорияһы күҙлегенән 1924 йылда ижадына байҡау яһалғас,
уны беренсе тапҡыр милләтселектә, индивидуализмда ғәйепләйҙәр. Бы �
нан һуң ул Мәскәүгә, Әҙәбиәт институтына, уҡырға инә. Уҡыу йыл да �
рында ул «Көнсығыш нәшриәте»ндә лә эшләп йөрөй. Ҡаҙағстанға ҡайт �
ҡан дан һуң ике йыл самаһы ваҡыт үткәс, 1929 йылда, уны, нахаҡҡа ғә �
йеп ләп, Бутырка төрмәһенә ябалар. Яҙыусы Максим Горький ярҙамы ме �
нән 1935 йылда иреккә сыға. Ҡыҙылъярға ҡайтып, уҡытыусы булып

эш  ләй. 1937 йылда Алматыла тәржемәселек менән шөғөлләнә. Бер йыл �
дан һуң яңынан ҡулға алына һәм атып үлтерелә.

Мағжан Йомабайулы, мәшһүр ҡаҙаҡ шағиры Абайҙан һуң, ҡаҙаҡ шиғ �
риәтен үҫтереүгә, шиғырҙар формаһын төрләндереүгә тос өлөш индерә.
Башҡа халыҡ шағирҙары ижадын ҡаҙаҡсаға тәржемә итә. Уның та ра �
фынан немецтарҙан Иоганн Вольфганг Гете, Генрих Гейне, рус тарҙан
Афа  насий Фет, Василий Жуковский, Михаил Лермонтов, Максим Горь �
кий, ғәрәптәрҙән Әбү Фирас, Әл�Мәғәрри һәм башҡаларҙың әҫәр ҙәре
тәр жемә ителә. Ул тарихҡа ла мөрәжәғәт итә. Уның лирик шиғырҙары ла
бай  таҡ. Революциянан һуң дәүерҙә символизм йоғонтоһон да кисерә.
Әҙә биәтселәр билдәләүенсә, Мағжан Йомабайулының ижадында Көн сы �
ғыш һәм Көнбайыш әҙәбиәттәре ҡаҙаныштары сағыла.

Әхмәтзәки Вәлиди «Бөгөнгө Төркөстан һәм уның яңы тарихы» исемле
хеҙ  мәтендә Мағжан Йомабайулының ижадын юғары баһалай. Түбәндә
тәҡ дим ителгән «Алыҫтағы бауырыма», «Төркөстан» һәм «Мир Тимерҙең
һү ҙе» шиғырҙарының ҡаҙаҡса һәм төрөксә сәсмә тәржемәһен баҫтыра.

М а ғ ж а н
Й О М А Б А Й УЛ Ы

Алыҫтағы бауырыма
Алыҫта ауыр ғазап сиккəн бауырым,
Ҡыуарған гөлсəсəктəй кипкəн бауырым.
Ҡамаған ҡалын яуҙың уртаһында
Күл итеп күҙҙең йəшен түккəн бауырым.

Алдыңды ауыр ҡайғы баҫҡан бауырым,
Ғүмер буйы яфа сиккəн яттан бауырым.
Тексəйгəн, йөрəге таш яуыз йəндəр
Терелəй тирең тунап ятҡан бауырым.

Йə, Хоҙай, түгел инеме ни алтын Алтай
Анабыҙ беҙҙе тапҡан, аҫау тайҙай?
Итəгендə йөрөгəйнек уйнап‑көлөп,
Йөҙөбеҙ түгел  инеме ни яҡты айҙай?!

156 Дуҫлыҡ күперҙәре



Аласа алтын ашыҡ атманыҡмы,
Тибешеп бер түшəктə ятманыҡмы?
Алтай анабыҙҙың аҡ һөтөнəн
Бергə имеп, бергə тəмен татманыҡмы?

Торманымы ағып беҙҙең өсөн мөлдөр булаҡ,
Сылтырап, сылт‑сылт итеп тауҙан ҡолап?
Бик шəп итеп осҡан ҡоштай сыҡҡан ҡойон,
Телəгəндə менер инек толпар‑бураҡ!

Алтайҙың алтын көнө иркəлəтеп,
Килгəндə юлбырыҫтай, яңы ир етеп
Аҡ диңгеҙ, Ҡара диңгеҙ аръяғында,
Бауырым, мине ташлап, барҙың китеп!

Мин ҡалдым – йəш балапан ҡанат ҡаҡмай,
Осам тип ынтылһам  да, йəмен тапмай.
Йүн һелтəр, юл күрһəтер йəн булманы,
Яуыз яу ҡуйыр ине микəн  мине атмай?!

Ҡурғаштай йəш йөрəккə уғы батты,
Гонаһһыҙ таҙа ҡаным һыуҙай аҡты.
Ҡанһырап, илем һаҡлап, иҫтəн яҙҙым,
Ҡараңғы зинданға көслəп япты...

Күрмəйем кисə йөрөгəн ҡыр‑сайҙы ла,
Көндөҙ – көндө, төндə көмөш нурлы айҙы ла,
Арҙаҡлап, ысын ебəктəй арайға урап,
Үҫтергəн алтын анам Алтайҙы ла.

Йə, Хоҙай, айырылдыҡмы ҡалын төптəн,
Ҡурҡмайынса һибелеп яуған уҡтан?!
Төрөктөң юлбарыҫтай йөрəгенəн,
Ысынлап ҡурҡҡан ҡолдай яуҙан бүккəн?!

Талпынып иреккə ынтылған төрөк йəне
Ысынлап та ауҙымы, бөтөп хəле?!
Ут һүнеп йөрəктəге, ҡорономо
Ҡайнаған тамырҙағы ата ҡаны?!

Бауырым! Һин ул яҡта, мин был яҡта,
Ҡайғынан ҡан йотабыҙ. Беҙҙең атҡа
Лайыҡ микəн ҡол булыу? Кил, китəйек
Алтайға, ата мираҫ алтын тəхеткə! 

Төркөстан
Төркөстан – ике донъя ишеге ул,
Төркөстан – ир төрөктөң бишеге ул,
Тамаша Төркөстандай ерҙə тыуған
Төрөктөң Тəңре биргəн насибы ул.

Борон Төркөстанға Туран тиелгəн,
Туранда ир төрөгөм тыуып үҫкəн;
Турандың тəҡдире бар тулҡынланған,
Башынан күп тамаша көндəр үткəн,

Турандың тарихы бар утлы елдəй,
Зыулаған ҡалын үрттəй күккə үрлəй.
Турандың ере менəн һыуы ла ят,
Диңгеҙҙəй тəрəн ауыр уй биргəндəй.

Турандың икһеҙ‑сикһеҙ сүле ҡалай.
Диңгеҙҙəй ҡəмəре күп күле ҡалай.
Турандың даръя аталған үҙəндəре
Ташыша, күлде баҫҡан селе ҡалай.

Турандың тауҙары бар күккə ашҡан.
Мəңгегə башын ап‑аҡ сəстəр баҫҡан.
Бауырында иркə болаҡтар аға уйнап,
Яралып тауҙан аҡҡан һалҡын ҡаран. 

Сүлдəр бар елдə күрмəҫ һап‑һары ҡом,
Ҡəберҙəй һис бер өн юҡ, мəңге тып‑тын.
Булырмы йəн‑яныуар сикһеҙ күлдə?
Һары ҡомда уйнай пəрей менəн ен.

Турандың диңгеҙ ҡəҙəр күлдəре бар,
Сайҡалған икһеҙ‑сикһеҙ диңгеҙ Арал;
Бер ситтə хəсиəтле Ыссыҡ‑күлдең
Бауырында донъя күргəн төрөк күк‑ял.

Борон Оксүс, Яҡсарт – Жəйхун, Сəйхун
Төрөктəр был икəүгə даръя тигəн;
Изге булған шул ике һыу яғаһында
Табырһың хəсиəтле бабаң ҡəберен.

Турандың Тянь‑Шаньдай тауы ҡалай.
Пар килмəҫ Тянь‑Шаньға тауҙар ҡалай.
Ирекһеҙ ир төрөктө иҫкə алырһың
Күккə ашҡан Хан Тəңрегə ҡарай‑ҡарай.

Балхашты бауырына алған Тарбағатай.
Юталы, ер кендеге Памир, Алай.
Ҡаҙығорт хəсиəтле тау булмаһа,
Туранда Нух кəмəһе туҡтар ҡалай.

Турандың ере лə ят, иле лə ят, 
Ҡойондай баштан үткəн көнө лə ят,
Туранды теүəленсə бəйлəп торған
Борон заман хан Афрасияб.

Əжəлдəн ер түгел ул ябайҙарҙан,
Белерһең, тарихты асһаң, Туран яғын.
Туранға хəсиəтле ҡомар булған
Борон Кейхөсрəү менəн Зөлҡəрнəйен.

Туранға ер йөҙөндə ер еткəнме?
Төрөккə əҙəм затта ер еткəнме?
Киң аҡыл, утлы ғəйрəт, йүгерек хыял
Турандың ирҙəренə ир еткəнме?

Тыуманы əҙəм затта Сыңғыҙҙай ир,
Зирəк, тəрəн уйлы, булат батыр.
Сыңғыҙҙай арыҫландың тик аты ла
Əҙəмдең йөрəгенə йөрьəт бирер.

Сыңғыҙҙан Сығтай, Уҡтай, Жужи, Түле.
Атаға тартып тыуған бары бүре.
Сыңғыҙҙың яу башлаған ике күҙе
Юлбарыҫ Сүбидəй менəн күк‑ял Жебе.

Турандың бейҙəре бар Тарағайҙай,
Шул бейҙəн тыуған Тимер уттай уйнай.
Ут сəсеп ер йөҙөнə Аҡһаҡ Тимер
Ялт итеп үтə сыҡҡан ялағайҙай.

Туранды маҡтамайым төплө тəккə,
Уныһыҙ аҡ Туран таныш ҡалай ситкə:
Серлəшкəн өйҙə ултырып асман менəн
Белгес аҙ еткəн йүгрек Олоғбəккə.

Аҫыл ҡан хəсиəтле төрөк ҡаны
Шул ҡандан Ибн Сина Əбү Ғəли;
Муллығы белеменең сихыр тиерлек,
Донъяла бындай əҙəм тыуҙымы əле?

Төрөктөң кем кəм иткəн музыкаһын?
Фараби туғыҙ телле думбыраһын
Сирткəндə туҡһан туғыҙ төрлəндереп,
Йыбанып кем тыймаған күҙҙең йəшен?

Туранда төрөк уйнаған, оҡшап утҡа,
Төрөктəн башҡа ут кеүек йəн тыуғанмы?
Күп төрөк инсе алыр өсөн таралғанда,
Ҡаҙаҡҡа ҡара сағараҡ ҡалған юкмы?

Арыҫлан илгə ватан булған Туран.
Туранда ҡаҙағым да ханлыҡ ҡорған.
Ҡаҙаҡтың ҡашҡа юллы Ҡасим ханы
Турандың изге ерен билəп торған.

Ғəҙел хандар əҙ булыр Назарға тиң.
Аласҡа Ишем хандың юлына тиң.
Тəүкəлəй аҡыллы хан ҡорған икəн
Башына Күлтүбəнең ҡоролтайын.

Был Туран əжəлдəн үк Алаш ере.
Туранһыҙ тарҡалмаған Алаш сире.
Турандың тупрағында тыныслыҡ тапҡан
Аластың арыҫланы Аблай ире.

Турандан Һары Арҡаны бүлəк тимə.
Төркөстан алты Алаштың булған иле.
Турандың тупрағын ҡосоп ятыр
Кисəге ирҙең ире күк‑ял Кине.

Һағындырһа, кем эҙлəмəҫ тыуған илен?
Толпар ҙа һағынмаймы тыуған ерен?
Арҡаның арҙаҡлыһы – ҡалын Алаш,
Туран да белə, белһəң һинең ерең.

Ҡырҙағы Тянь‑Шань менəн Памир, Алай,
Көтəлəр күптəн һине ҡарай‑ҡарай.
Кине менəн Абылайҙың юлын ҡыумай
Яланға йəйелеүҙəн мəғəнə ҡалай?

Борон Оксус, Яҡсарт – Жəйхун, Сəйхун
Төрөктəр был икəүгə даръя тигəн;
Изге булған шул ике һыу яғаһында
Табырһың хəсиəтле бабаң ҡəберен.

Аҡһаҡ Тимер һүҙе
Йыһан тигəн ни нəрҫə?
Асыҡ ҡулдың бер усы,
Бер уста ла күп тəңре
Булыу кəрəк юҡ ине.

Тəңре күктең тəңреһе
Күкрəһен, күген билəһен,
Ер тəңреһе Тимер мин,
Еремə тəңре теймəһен.

Күк тəңренең тəңреһе
Тоҡомо юҡ, заты юҡ,
Ер тəңреһе Тимерҙең
Тоҡомо төрк, заты ут.

Ҡайын
Ҡайғылы ҡайын!
Аяныс яйың.
Шыбырлайһың,
Дерелдəйһең,
Иңкəйəһең,
Геүелдəйһең,
Ыжғырыҡ ел
Һуҡҡан һайын.
Ыжғырыҡ аяҙ.
Булғандай аҙ,
Ҡар ҙа баҫҡан
Кəбəнгə оҡшап.
Һөйəккə үтер
Һыуыҡ ҡосаҡ...
Ҡасан, ҡайын,
Етə, ти, яҙ?
Һыуға ҡанып,
Япраҡ ярып,
Көн булырмы
Сайҡалдырып,
Йылы ел менəн
Сайҡалдырып,
Ҡош тауышына 
Ҡолаҡ һалып...
Ҡайғылы ҡайын!
Ҡалын вайым
Баҫҡан һине,

Яҙҙы уйлап,
Тор ыжғырыҡ
Буран уйнап...
Йəшеңде бирһен
Бер Хоҙайың.

Йəш һылыуға
Мин аҡынмын – ағынмын,
Сылтырайым, һөйəмен.
Мин аҡынмын – ялҡынмын,
Сəсрəп күккə тейəмен,
Ҡарағат күҙең мөлдөрəп,
Күп ҡарама, йəш һылыу,
Сылтырап, һыйпап, һөйгəн булып,
Ағып китə ағын һыу.
Алма иренең əлберəп,
Һөйсө, һөй, тип ялынма.
Утлы уйынсы дуҫ булып,
Яҡынлашма ялҡынға.
Мин аҡынмын – ел йүгерек,
Жыуылдайым, осамын.
Мин уйынсы күбəлəк,
Күренгəн гөлдө ҡосамын.
Бөрлөгəн битең һорланып,
Елгə ышанма, йəш бала,
Шыбырлар, китер урланып,
Ысын йəре уның һары дала.
Күбəлəккə, кил, тимə,
(Əлһерəү шулай ни кəрəк?)
Китер осоп башҡаға,
Балыңдан татһа күбəлəк.
Мин аҡынмын – йырлайым,
Йөрəккə йүгерек ел керһə.
Мин аҡынмын – илайым,
Йөрəккə ауыр сир керһə.
Яңлышырһың, иларһың,
Ҡосаҡлама билемдəн.
Йəш тəнеңде уйлармын,
Һөйҙөрмəсе телеңдəн.
Йəш фəрештəм, һылыу ҡыҙ,
Һөймəсе, һөймə, һорайым.
Мин – аҡынмын, туҡтауһыҙ
Йырлайым да илайым.

Ҡаҙаҡ азаматы
Берəүенə – һин тəңрем, тип табына.
Берəүенə – мин ҡолоң, тип бағына.
Берəүенə – саҙаҡа бир, тип ялына.
Берəүенə – ҡойроҡ булып тағыла.
Һəр саҡ бахыр хыял ҡыуып сабына.
Һəр саҡ төҫһөҙ бер һор(о) нəмə ябына.
Ҡаҙағы – ҡуй, артынан уның ағыла.
Азаматҡа ҡунаҡлыҡ ҡуй табыла.

Мин  кем?
Арыҫланмын, һəйбəтемə кем сыҙар?
Юлбарыҫмын, миңə ҡаршы кем торор?
Күктə – болот, ерҙə – елмен геүлəгəн,
Ер иркəһе ерҙең йүнен кем һорар?
Күктə көнмөн, күпкə нурым сəсəмен.
Күңелгə алһам, хəҙер ҡарышҡа ашамын.
Сите, төбө күк диңгеҙмен ҡара‑күк,
Илһамланып: һелкенеп, сайҡалып, ташамын. 
Ялҡынмын мин, килмə яҡын – янырһың.
Толпармын мин, саңыма етмəй ҡалырһың.
Күл булһын күк, емерелһен ер, ҡайғым юҡ,
Күҙ ҡыры менəн көлөп кенə ҡарармын.
Мин үлмəйем, минеке лə үлмəгəн.
Наҙан  əҙəм үлем юғын белмəгəн.
Үҙем батша, үҙем ҡаҙый, үҙем бей.
Ҡалай иҫһеҙ, ни ҡылдың тип тетрəгəн?
Миһырбанмын  – һигеҙ йəннəт ҡулымда.
Ҡəһəрлəнһəм – тамуҡ тейер ҡулыма.
Юҡ яҡыным яратҡандай, яңғыҙмын.
Минме эйелер илһеҙ əҙəм улына?
Үҙем – тəңре, табынамын үҙемə.
Һүҙем – Ҡөрьəн, бағынамын һүҙемə.
Боҙоусы ла, төҙөүсе лə үҙем мин.
Инде, иҫкелек, килдең үлер мəлеңə!

Ҡаҙаҡсанан башҡортсаға 
Әхәт СӘЛИХОВ тәржемәһе.

МИҺЫРБАНҺЫҘЛЫҠ

Əҙəм балаһының аң даирəһе киңəйə барып, ул үҙе йəшəгəн
мөхитте шəхси мəнфəғəттəренə яраҡлаштырыу кеүек

оҫталыҡҡа етешеү менəн, кешелек цивилизацияһы һəм тирə‑яҡ
мөхит араһында тəүге ҡаршылыҡтар барлыҡҡа килə. Йəғни үҙе
тəбиғəт балаһы булған аңлы йəн эйəһе – кеше үҙенə тереклек итеү
өсөн шарттар тыуҙырған, нəҫелен дауам иттерергə мөмкинлек
биргəн тəбиғəт менəн иҫəплəшергə кəрəк икəнлекте тамам инҡар
итеү юлына баҫа. Быға миҫал итеп ҡасандыр Һинд‑Ҡытай
ярымутрауында бик ҙур ҡаланың (исеме хəтерҙəн сыҡҡан) таш
ҡапсыҡҡа əүерелеп, йəн эйəһе йəшəрлек рəт ҡалмағас, уны ташлап
китергə мəжбүр булыуын килтерергə мөмкин.

«Экологик именлеккә беҙ ниндәйҙер шикле маҡсат менән түгел, ә аң B
лы рәүештә ынтылабыҙ, сөнки үҙебеҙҙең һәм яҡындарыбыҙҙың ғүмере
тап шул мөхиттең именлегенә бәйле, – тине БР Президенты Рөс тәм Хә B
митов Дәүләт Йыйылышы–Ҡоролтайға 2013 йылға мө рә жә ғә тендә.
–ТирәBяҡ мөхиттең именлегенә хоҡуҡ – граждан дар ҙың т ө п кон сти B
ту   цион хоҡуҡтарының береһе. Ошо хоҡуҡты ғә мәлгә ашырыу – ки B
лә сәк бы  уындар алдындағы бурысыбыҙ». Артабан республика баш лы B
ғы беҙ йә шәгән мөхиткә айырыуса зыян килтергән сы ға наҡ тарҙы атап
үтте: сафтары йылданBйыл ишәйә барған автомобиль тран спор ты,
таҙартыу ҡо ролмалары эштән сыҡҡан сәнәғәт предприятиелары, йөҙ B
ҙәрсә гектар ур манды юҡ иткән янғындар, теләһә ҡайҙа ташланған,
эшкәртеү тех но логиялары ҡулланылмаған көнкүреш ҡал дыҡтары,
ауыл хужалығы ерҙәренең төрлө сәбәптәр арҡаһында күп ләп
эрозияға бирелеүе һ.б. 2013 йыл ды «ТирәBяҡ мөхитте һаҡлау йылы»
тип иғлан итеп, Рөстәм Хәмитов бил дәләнгән сараларҙы ғә мәлгә
ашырыуҙа яһалма экономиялауға юл ҡуй маҫҡа, хоҡуҡ һаҡлау ор B
гандарына эшмәкәрлекте киңерәк йә йел де рер гә саҡырҙы.

Тирә8яҡ мөхитте һаҡлау сараларын билдәләү һәм раҫлау буйынса
йыл ба шында БР хөкүмәтендә ойоштороу ултырышы булып үтте,
унда тү бәндәге эш йүнәлештәре билдәләнде: 1) экологик хәлде кү ҙә �
теү ҙә за манса алымдар ҡулланыу; 2) сәнәғәт предприятиеларының
тирә�яҡ мөхиткә мөнәсәбәтен ыңғай яҡҡа үҙгәртеү; 3) экологик

эшмә кәрлеккә эшҡыуарҙарҙы йәлеп итеү; 4) халыҡтың экологик мә ҙә �
ниә тен күтәреү, 5) ижтимағи хәрәкәттәр менән тығыҙ хеҙ мәт тәш �
лек урынлаштырыу. 

Ултырышта сығыш яһап, БР Тәбиғәттән файҙаланыу һәм экология
ми  нистрлығы министры Илдар Һаҙыев быйыл тармаҡ коллективы та B
ра  фы  нан үткәреләсәк саралар планы менән таныштырҙы. «Баш ҡорт B
ос танда 2013 йыл «Иртәгәбеҙҙе һаҡларбыҙ!» тигән саҡырыу аҫтында
үтә сәк», – тине министр һәм биш бүлекте эсенә алған документтың
ойош тороу, хо ҡуҡиBнорматив база булдырыу, төрлө идара итеү һәм
ижтимағи да и рәләрҙең хеҙмәттәшлеген тәьмин итеү кеүектәре менән
бергә халыҡтың эко логик белемен, мәҙәниәтен күтәреү кеүек
айырыуса мөһим роль уй наған пунктына ла туҡталды. Һуңғыһына
ултырышты алып барыусы вицеBпремьер Эрнст Исаев та баҫым яһа B
ны, сөнки билдәләнгән са ра лар ҙың барыһы ла һуңғы сиктә ошо проб B
лемаға килеп тоташа. Граж дан дарҙың экологик мәҙәниәтен кү тәреү
йәһәтенән күреләсәк са раларҙан ҡалалар һәм райондар, пред B
приятиелар, белгестәр һәм ва ҡыт лы баҫ малар кимәлендә – төрлө
кон курстар; конференциялар, съездар, «тү ңәрәк өҫтәл»дәр, мах сус
күр гәҙмәләр ойоштороуға өмөт бағлана. 

Хөкүмәт ултырышында БР мәғариф министры Әлфис Ғаязовтың да
сы  ғыш яһауы – иғтибарға лайыҡ күренеш, сөнки «экология» тө шөн B
сәһе ме нән йәш быуын тап мәктәптә таныша. Министрҙың хәбәренә
ҡарағанда, һуң ғы ике йылда Башҡортостан уҡыусылары экология бу B
йынса Бөтә Рә сәй олимпиадаһында үҙҙәренең юғары белемен күр B
һәткән. 2000 йылдан бир ле үҫмерҙәр өсөн «Экорост» гәзите нәшер
ите леүен дә Әлфис Ғаязов ыңғай күренештәрҙең береһе тип баһалай.
Шул уҡ ваҡытта министр, эко логик тәрбиә мәктәп менән генә сик лә B
нер гә тейеш түгел, тип иҫәп ләй һәм быға дәлил итеп экологияны
уҡытыу менән генә балаларҙа ныҡ лы экологик мәҙәниәт барлыҡҡа
килмәүен атай.

Менделеев таблицаһымы ни!
Илебеҙҙә экологик хәл «Рәсәй Федерацияһында тирәBяҡ мөхиттең

то рошо һәм уны һаҡлау тураһында» дәүләт докладында йыл һайын
донъя кү рә килә. «ТирәBяҡ мөхитте һаҡлау» (10.01. 2002); «Етештереү
һәм ҡул ланыу ҡалдыҡтары» (24.06.1998); «Рәсәй Федерацияһында
урын дағы үҙ ида раны ойоштороуҙың төп принциптары тураһында»
(06,10. 2003) ке үек федераль закондар был өлкәлә эшмәкәрлекте закон
рәүешенә һалған төп документтар иҫәпләнә. «Республикала тирәBяҡ
мөхит ҡот осорлоҡ уҡ бул маһа ла, ҡатмарлы килеш ҡала, – тип дауам
ителә БР Президентының йыллыҡ мөрәжәғәтендә. – Атмосфера һа B
уа   һында йөҙәрләгән химик мат дә бар. Газ таҙартыусы ҡеүәттәрҙең яр B
тыһынан күберәге 20 йылдан ашыу файҙаланыла һәм һө ҙөм тәлелеге
бик түбән». Тәбиғәттән фай ҙа ланыу һәм экология ми нис трлығында
бын дай хәлгә түбәндәгесә, әй тергә кәрәк, ниндәйҙер дәрәжәлә урын B
лы аңлатма бирәләр. Рес пуб ликала экологик хәл, шул иҫәптән

атмосфера һауаһы ла, уның ресурсBсә нә ғәт потенциалына бәйле,
сөнки Башҡортостан – Рәсәйҙең сәнәғәт яҡ тан ныҡлы үҫешкән тө B
бәк  тәренең береһе. Уның тәбиғәт байлыҡтарына бай лығы айырыуса
совет осоронда тауBмәғдән, нефть сығарыуBэшкәртеү, нефть химияһы
һәм химия сәнәғәттәренең  йылдам үҫеүенә килтерҙе. Сә нәғәт тар B
мағының хәҙерге структураһы беҙ йәшәгән мөхиткә техник йо B
ғонтоһон көсәйтә, һәм был тәңгәлдә автомобиль транспорты, яғыу B
лыҡBэнергетика комплексы кеше һаулығына хәүеф менән янаған төп
фак торҙарҙан иҫәпләнә. Атмосфераны «байытҡан» зарарлы мат дә B
ләрҙең 70 процентын нефть эшкәртеү, нефть химияһы һ.б. сәнәғәт
пред прия тиелары  тәшкил итеүе – быға кире ҡаҡҡыһыҙ дәлил. Бөгөн
беҙҙә, БР Тә биғәттән файҙаланыу һәм экология министрлығы мәғ лү B
мәт тәренә яраш лы, һулаған һауаны ағыулаусы 4 меңдән  ашыу
предприятие һәм ойошма бар. Республика башлығы мөрәжәғәтендә
тел гә алыныуынса, ҡе үәт тәрҙең 20 йылдан ашыу файҙаланылыуы һәм
ошоғаса бер ҡасан да яңыр тылмауы тармаҡ етәкселәренең ғәм һеҙ B
леге, граждандарҙың хә үеф һеҙ тирәBяҡ мөхиткә хоҡуғы кеүек
конституцион һығымтаға ҡул һелтәп ҡа рауы тураһында һөйләй. Ә бит
тармаҡ, айырыуса яғыулыҡBэнергетика ком плексы, табышты мул ала. 

Атмосфера һауаһының сифатын күҙәтеү буйынса Өфө, Стәр ле B
тамаҡ, Са лауат, Туймазы, Благовещенск һәм  башҡа ҡалаларҙа урын B
лашҡан 20 ста ционар  пост уны 27 бысратыусы  матдә буйынса тикB
шереп тора. Йыл да уамында тупланған ағыулы матдәләр йыйылмаһын
кеше  һаулығына  зыян  килтермәй торған күләмгә (ПДК – предельно
до пустимая кон цен тра ция – ред.) бүлеп, атмосфераның бысраныу
индексы  иҫәпләп сы ғарыла. Күп йыллыҡ күҙәтеүҙәргә ҡарағанда,
Өфө – атмосфера һауаһы ныҡ ҡына ағыуланған ҡалалар исем ле ген B
дә. Мәҫәлән, 2011 йылда баш ҡа ланың индексы 7,5 ПДК булған.
Стәрлетамаҡ ҡалаһында был күр һәткес 12Bгә етһә, Туймазыла – 6,7,
Бла  говещенск, Салауат  ҡа ла ла рында – 4. Индекс 14Bкә еткәндә, бел B
гес  тәр фекеренсә, кеше  һау лығы  өсөн за рарлы иҫәпләнә. Тармаҡ ми B
нист рлығы мәғлүмәттәре буйынса, һуңғы 20 йыллыҡ күҙәтеүҙәр
атмосфераға сәнәғәт предприятиелары сығарған ағыулы матдәләрҙең
ике тапҡыр кәмеүен күрһәтә һәм ул хәл иткес дә рәжәлә сәнәғәт
предприятиеларының кәмеүе йәки тулы ҡеүәтенә эш лә мәүенә бәйле.
Әммә Өфө ҡалаһының – төньяҡ, ә Стәрлетамаҡ, Са ла уат, Ишембай
ҡала ларының көньяҡ сәнәғәт предприятиеларының  (ә унда тап беҙ
телгә алған нефть эшкәртеү объекттары урынлашҡан) һа уаны
ағыулауына зарланып, мөрәжәғәт итеүселәрҙең артыуы тирәBяҡ мө B
хитте һаҡлау закондарының тупаҫ боҙолоуы дауам итеү хаҡында һөй B
ләй. Республика башлығы мөрәжәғәтендә «экологик эҙемтәләр һәм
үҙ ҙә ре нең эшмәкәрлеге тураһында йәмәғәтселеккә ялған информа B
ция би реүсе ҡай һы бер сәнәғәт предприятиеларының «ябыҡ» эш
итеүе лә бор со май ҡалмай» тигән фекер яңғырауы быға өҫтәмә дәлил
бу лып то ра.  

Ағыулы матдәләрҙең  зарарлы йоғонтоһон кәметеү,  йәшәгән мө хит B
тең имен леген һаҡлау өсөн БР Хөкүмәте тарафынан ҡабул ителгән
«БР биләмәләрендә ҡатмарлы һауа шарттарында тирәBяҡ мөхитте
быс  ра тыу сы зарарлы матдәләр сығарыуҙы көйләү тәртибе» ту ра һын B
да ҡағиҙә бар. Уға ярашлы һауаны ағыулаусы  матдәләрҙе кәметеү
маҡ сатында  сә нәғәт предприятиелары менән үткәреләсәк саралар
пла нын яраштырыу бу йын са эш алып барыла. Был айырыуса һауа
шарт тарының ҡат мар лаш ҡан осорона ҡағыла. РФBның Башҡор тос B
тан буйынса тәбиғи хәлде кү ҙә теү идаралығы менән берлектә ат мос B
фе раны химик ҡатнашмалар менән «байытыусы» пред приятиелар
исем леге лә төҙөлгән. 

Республика халҡының экологик яҡтан именлеген тәьмин итеү өсөн
Йә мәғәт хәүефһеҙлеге ведомствоBара советы ултырышында ҡабул
ителгән ҡарар буйынса эре предприятиеларҙың зарарлы матдәләр бү B
леү се сығанаҡтарына  автоматлаштырылған датчиктар ҡуйыу һауа си B
фа тын тәүлек  әйләнәһенә  күҙәтергә мөмкинлек бирәсәк. Күрелгән
сара сә нәғәт предприятиелары өсөн дә  уңайлы, сөнки атмосфера  һа B
уаһын кем зарарлағаны тәғәйен асыҡланһа, ғәйепте башҡаларға яп B
һарырға  урын ҡалмаясаҡ. Әйткәндәй, проект Стәрлетамаҡ ҡала һын B
да 2009 йылда уҡ һыналып, юғары һөҙөмтәлелеген раҫлаған кү ҙә теү
датчиктары ҡаланың торлаҡ кварталдарында эшләй, улар «Со да»,
«Каустик» ак цио нер йәмғиәттәренең зарарлы урындарына ла ҡу B
йылған. Ләкин, бел гестәр фе керенсә, хәүефле сығанаҡтарға таҙартыу
ҡо ролмалары ҡуйыу туҡ талып, хатта эшләгәндәренең дә  һөҙөм тә ле B
леге ҡәнәғәтләндерерлек тү гел.

Автомобиль һәм… конституцион хоҡуҡ
Атмосфера һауаһына һәм тәбиғәткә зыян килтереүҙә һуңғы йыл дар ҙа

Баш ҡортостанда 1 миллион берәмектән ашып киткән ав то мобиль тран B
с порты торған һайын ҙур өлөш индерә. Ирекһеҙҙән БР Пре зи ден тының
йыллыҡ мөрәжәғәтендә телгә алынған «тирәBяҡ мөхиттең хә үеф һеҙ B
легенә хоҡуҡ» һуңғы йылдарҙа ямғырҙан һуң бәшмәктәй үрсегән ав B
томобиль паркы тарафынан боҙола бит, тигән урынлы фекер тыуа.
«Һуң ғы өс йылда автомобиль транспортының атмосфераға ағыулы
матдәләр сы  ғарыуы һиҙелерлек артты, һауаға йөҙҙәрсә химик берләшмә
сы ғарыла» – Республика башлығы шундай бор  солоу белдерҙе. Аҙналар
бу йы ҡар яумаған көндәрҙә Өфө урам дарындағы ҡарҙың зәңгәрһыуB
ҡара төҫ кә инеүенә ҡарап, унда ма шина торбаһынан сыҡҡан ауыр ме B
тал дар ҙың күпмелеген са маларға мөмкин ине. Ә ул ағыулы матдәләрҙең
кеше үп кәһенә эләк кәнен турананBтура үлсәп тә булмай. Хәйер, ҡайһы
бер мәғлүмәттәр бар. «Рәсәй Федерацияһында тирәBяҡ мөхиттең
торошо һәм уны һаҡлау» тураһындағы докладта Башҡортостан
автомобиль тран спортынан иң ныҡ ағыуланған тәүге ун төбәк
исемлегенә ин де релгән. Беҙ ҙә йылына 333,5 мең тонна «автомобиль
төтөнө» сығарыла. Са ғыш  тырыу өсөн: Мәс  кәү ҡалаһы – 913,6 мең,
Мәскәү өлкәһе – 749,9 мең, Крас нодар крайы – 478 мең, Свердловск

өлкәһе – 423,8 мең һ.б. Тар маҡ ми нис тр  лығының мәғлүмәттәре
буйынса, автомобиль транс пор тының ат мосфера  һауаһын ағыулауы
көнүҙәк проблема булып ҡала. Мә ҫә лән, һуңғы 25 йылда еңел һәм
ауыр автомобилдәрҙең атмосфера һауаһына зарарлы матдәләр
сығарыуы 35  проценттан 64Bкә етеп, сә нә ғәт пред прия тиеларын уҙып
киткән. Тиҙ йөрөшлө транспорттың тирәBяҡ мө хит те бысратыуына
сик ҡуйыу комплекслы саралар күреүҙе талап итә, ти тар маҡ бел B
гестәре. Мәҫәлән, заманса юлдар селтәре төҙөү, тран спорт ағым B
дарын отошло билдәләү, юғары сифатлы  бензин йәки  аль тернатив
яғыулыҡ фай ҙаланыу, электр транспортын  үҫтереү һ.б. Ав то тран B
спорт тың ағыулы сығанаҡтарын кәметеү, әлбиттә, тармаҡ ми нис тр B
лығының ғына хәстәре түгел, ул ведомствоBара эшмәкәрлек талап итә.
Яҡын арала Башҡортостанда был проблеманы хәл итеү буйынса 2020
йылғаса  иҫәп ләнгән маҡсатлы программа эшләү күҙ уңында тотола.

Альтернатив  яғыулыҡ, әлбиттә, иң элек – тәбиғи газ.  2000 йылдан
беҙҙә тә биғи газ  яғыулығында эшләгән  автомобилдәр 53 тапҡырға
артыуға ҡа рамаҫтан, ул  республика юлдарында хәрәкәт иткән маши B
наларҙың 7  про центы ғына – 80 меңдән ашыу. БР Тәбиғәттән фай B
ҙаланыу һәм эко логия министрлығы мәғлүмәттәренә ярашлы, ав B
томобиль транспортын газ яғыулығына көйләү буйынса ярайһы эш
башҡарыла. Газ  бал лон да рын да эшләгән транспортты яғыулыҡ ме B
нән тәьмин  итеү өсөн  100Bҙән ашыу станция ойошторолған, маши на B
ларҙы газ файҙаланып эшләүгә ҡо роу өсөн тиҫтәләгән техник үҙәктәр
эш ләй. Газ баллоны ҡоролмаларын әҙер ләү буйынса Рәсәй һәм
Италия тауар етештереүселәре әүҙемлек күр һәтә. Яҡын арала газ
яғыулығының бензинды алмаштырыусы сығанаҡҡа  әүе релеүе их B
тимал, һәм ул атмосфераны углерод окисы, метан булмаған уг ле во B
дородтар, азот оксиды һәм башҡа  ауыр матдәләр менән быс ра тыу ҙы
һиҙелерлек кәметәсәк.

Халыҡ күп йәшәгән ҡалаларҙа еңел һәм ауыр машиналарҙың һулар
һа уаны ағыулауҙағы өлөшө  предприятиеларҙыҡынан бер ҙә ҡалыш B
май. Баш ҡалала ул, мәҫәлән, – 62,  Стәрлетамаҡта – 47, Салауатта 29
процент тәш кил итһә,  сәнәғәт предприятиелары  күп булмаған ҡа B
лаларҙа тиҙ йө рөшлө транспорт атмосфера һауаһына зыян кил те реүсе
беҙҙәнBбер сы ғанаҡҡа  әүерелә: Ишембайҙа, мәҫәлән, уның өлөшө –
94, Бөрөлә – 96, Бай маҡта хатта 97 процент тәшкил итә! Рес пуб B
ликала автомобиль пар кының йыл һайын 5 процентҡа арта барыуы
проб леманың киләсәктә  тағы ла  ҡырҡыулашыуына ишара итә, тиҙәр
ми нистрлыҡта. 

Әлбиттә,  Башҡортостанда автомобиль транспортының тирәBяҡ мө B
хит кә, халыҡтың һаулығына  емергес  йоғонтоһон кәметеү буйынса
са  ралар хәстәрләнмәй түгел. Рәсәйҙә тәүгеләрҙән булып, беҙҙә этиллы
бен зин  һәм юғары көкөртлө дизель яғыулығы  файҙаланыу тыйылған.
Һө  ҙөмтәлә атмосфераға ҡурғаш берләшмәләре сығарыуға сик ҡу B
йылып, кө көрт лө ангидрид бүленеү һиҙелерлек  кәмегән. Гид ро ме B
теорология һәм тирәBяҡ мөхитте күҙәтеү буйынса, Баш ҡорт остан

идаралығы мәғ лү мәт тә ренә ҡарағанда, атмосфера һауаһын ауыр
металл ҡалдыҡтары менән ағыу лау ҡырҡа аҙайған.

Еңел һәм ауыр автомобилдәрҙең  халыҡ йәшәгән урындарға кире
йо ғон тоһон кәметеү өсөн МB5 һәм МB7 кеүек  федераль автомобиль
юл да рын киңәйтеү, урап үтеү өсөн юлдар төҙөү дауам итә. Мәҫәлән,
Өфө ҡа лаһын аэропорт менән тоташтырған 15 километр юл
яңыртылған. Дим районына, Зубово ауылына һәм Өфө аэропортына
боролған юлдар киңәйтелеп, транспорт көсөргәнешлеге шаҡтай
йомшарған. Таш кисеү (Каменная переправа – ред.) янында Ҡариҙел
йылғаһының ике ярын то таштырған күпер сафҡа инеү  менән ав B
томобилдәр  йәнәш йөрөй алған  өрBяңы трасса эшләй. Силәбе ҡа ла B
һына илткән юлға сығыу өсөн Өфө аэ ропорты яғынан урау кәрәкмәй.
Шулай уҡ баш ҡаланы төньяҡтан  урап үтеп, МB7 трассаһына сығыу
өсөн яңы юл  файҙаланыуға тапшырылды. Ти мер юл дар араһынан
үткән ӨфөBШакша магистрале лә МB7 федераль юлы  на  алып сыға.
Баш ҡаланың  нефть эшкәртеү  пред прия тие ла рын да евроB3 һәм евроB
4 стандарттарына яуап биргән мотор яғыулығы етештерелеү ҙә ыңғай
ба һаға лайыҡ, ә яҡын арала евроB5 талаптарына ярашлы яғыулыҡ
эшләп сығарыу күҙ уңында тотолоу иһә экологик хәлде арыуландыра
төшөр, тигән өмөт уята.

Йылға8күлдәр әлдә түҙә
Республика башлығының йыллыҡ мөрәжәғәтен артабан уҡыйыҡ.

«Һыуҙарға килгәндә, былтыр уларҙың сифаты, дөйөм алғанда, яҡ B
шырҙы, – тиелә унда. – Ләкин күп кенә һыу ятҡылыҡтары «быс ра B
 тыл  ған» һәм «бик ныҡ бысратылған» булып ҡала». Башҡорт хал ҡы B
ның йырҙарында, легендаларында быуаттар буйы данланған,  рес пуб B
ликаның «йөҙөк ҡашы» һа нал ған Ағиҙел йылғаһында зарарлы ҡу B
 шылмалар теләһә ҡайһы нор маларҙы ашып китеүе йәмәғәтселек өсөн
сер түгел. «Йылға элекке йыл дарҙа Стәрлетамаҡ ҡалаһының «Со да»
производство берекмәһе ке үек тәрҙең хужалыҡ мәнфәғәт тә рендә
ҡулланылған һыуҙарҙы таҙартмай ағы ҙыуы арҡаһында ныҡ быс B
ранғайны, – ти Рәсәй Федерацияһы Тәбиғәт ре  сурстары ми нист р   B
лығының Ағиҙел һәм Урал йылғалары һыу объекттары мониторингы
буйынса федераль дәүләт учреждениеһы бүлек мө дире Әхтәм Ғәб B
бәсов. – Төрлө химик матдәләр йылғаның үҙәнендә төп  кә төшөп ятып
ҡалды. Бөгөн Ағиҙел предприятиеларҙың быс ра тыуынан бигерәк шул
ваҡытта тороп ҡалған ҡалдыҡтарҙан арына ал май. Был – бер. Икен B
се нән, ер аҫтынан нефтен, газын һурып алғандан һуң, уның урынына
тоҙло һыу ҡыуылғаны күптәргә билдәле. Ә бит ул һыу бер ҡайҙа ла
китмәй, бер нисә йыл үткәс, ер аҫты юлдары аша шиш мәBҡо ҙоҡтарҙан
ер өҫтөнә ҡалҡып сыға.

Йәмғиәтебеҙ тирәBяҡ мөхитте, шул иҫәптән  йылғаBкүлдәрҙе һа уыҡ B
ты рыу мөмкин  түгеллеге менән килеште шикелле, сөнки күптәр
бында үҙ ғәйебен һиҙә, һәм шуға күрә йылғаBкүлдәрҙең зарарлы мат B
дәләр ме нән ағыуланыуы тураһында саң һуғыу ғына түгел, хатта ауыҙ

асып һүҙ әй тергә лә теләмәй. Тармаҡ министрлығы мәғлүмәттәре
буйынса, 2011 йылда һыу ятҡылыҡтарына торбалар аша ағыҙылған
ҡалдыҡ һыуҙар 471,39 миллион кубик метрға етеп, бер йылда 38,89
миллион кубик ме трға артҡан. ЙылғаBкүлдәргә файҙаланылған
һыуҙарҙың аҙыраҡ ағы ҙы лыуы һәм күберәк таҙартылыуы арҡаһында
һыу ятҡылыҡтарына химик  мат дәләр ҡушылыу  кәмегән. 

2012 йылдың март аҙаҡтарында ваҡытлы матбуғатта, Учалы тауBба B
йыҡ тырыу комбинатында үткәрелгән ултырышта билдәләнеүенсә,
көнь яҡBкөнсығыш райондарҙа йылғаBкүлдәрҙең химик ҡушылмалар
менән бысраныуына юл ҡуйылыуы тураһында ҡыҫҡа ғына хәбәр кү B
ренеп ҡалды. Ләкин ул йәмәғәтселек ҡолағына эленмәне лә. Рес пуб ли B
кала күп тармаҡлы нефть химияһы булыу ниндәйҙер дәрәжәлә сә нәғәт
йо ғонтоһона дусар ителгән һыуҙарҙың 90 процентының «Ағиҙел йыл B
ға һына ағыҙылыуы уның кристалдай саф булыуына өмөтләнергә урын
ҡал дырмай, ти тармаҡ белгестәре. Шул уҡ ваҡытта һыу ят ҡы B
лыҡтарында си фаттың башҡа төрлө күп факттарға, мәҫәлән, яуынBтө B
шөм гә, тупраҡ ҡат ламына һ.б. бәйлелеген дә оноторға ярамай».
Салауат, Стәр летамаҡ, Өфө кеүек сәнәғәт предприятиелары күп
тупланған ҡалаларҙа тор ба лар ға ағыҙылған һыуҙың сифаты буйынса
көсөргәнешлек әле лә һаҡлана. Нефть сығарылған урындарҙа йылғаB
күлдәрҙең өҫкө ҡатламында нефть продукттары ҡатнашмалары ике
– өс ПДКBнан артмай, ә ауыр металлдар (цинк, никель, кобальт) бу B
йынса – нормала, хатта унан да түбән, тип ышан дыра БР Тә би ғәт тән
фай ҙаланыу һәм экология министрлығы. Ә бы на марганец ҡат B
нашмаһы иһә ҡайһы бер урындарҙа, мәҫәлән, При  бель ский ҡаса B
баһында, Өфө, Стәрлетамаҡ ҡалаларында 3–13 ПДК тәшкил итә.
Һыу  ҙа марганецтың тупланыуы хужалыҡ мәнфәғәтендә фай ҙа ла B
нылған һыуҙарға ғына бәйле түгел, ул тәбиғәт шарттарынан да килә.

Тәбиғи һыу ресурстарын һаҡлау буйынса  күрелгән урыҡBһурыҡ са B
ралар экологик именлекте тәьмин итеүҙә  төп предприятиеларҙың  әү B
ҙем леге ниндәйҙер дәрәжәлә артыуы хаҡында һөйләй кеүек.  Әммә
ху жа  лыҡ маҡсаттарында файҙаланылған һыуҙарҙы таҙартыу ҡо рол B
ма ларын  яңыр тыу, нефть химияһы һәм тауBмәғдән сәнәғәтендә  ло B
 каль таҙартыу  ҡо ролмаларын киңерәк ҡулланыу, торлаҡBком му наль
хужалыҡ пред прия тиеларында биологик таҙартыу ҡо рол маларын
яңыртыу зарурлығы ке үек мәсьәләләр көн үҙәгендә тора. 

Гидрометеорология һәм тирәBяҡ мөхитте күҙәтеү буйынса Баш B
ҡорт остан идаралығы мәғлүмәттәренә ярашлы, күҙәтеү алып
барылған йыл ғаBкүлдәрҙә һыуҙың сифаты һуңғы 15 йылда үҙгәрешһеҙ
ҡала, йәғни 3B4 класс талаптарына яуап бирә. Был йәһәттән һыу ят B
ҡылыҡтары ныҡ һа йыҡ ҡан 2010 йылды иҫкәрмә рәүешендә иҫкә
алырға мөмкин: Салауат, Стәр летамаҡ, Өфө, Дүртөйлө ҡалаларының
нефть химияһы пред прия тиеларынан һәм биологик таҙартыу ҡо B
ролмаларынан 11 урында һыу си фаты ысынлап та ярайһы боҙолоуға
юл ҡуйылған. Ләкин, министрлыҡ бел гестәре фекеренсә, быны йыл B
ғаBкүлдәрҙәге һыуҙар ныҡлы бысранды, тип ҡабул итергә нигеҙ юҡ. 

Дөйөм алғанда, һыу хужалығы проблемаларының күпселеге хәл
ите леү ҙә РФ Тәбиғәт ресурстары министрлығы тарафынан әҙер лән B
гән «2012 – 2020 йылдарҙа Рәсәй Федерацияһының һыу хужалығы
ком  плек сын үҫ те реү» федераль программаһына ҙур өмөт бағлана.
Прог  рамманың хаҡы ла рекордлы – 300 миллиард һум! Сы ғым дар B
ҙың шулай уҡ төбәктәр ҡаҙ на ларынан һәм инвесторҙар  тара фынан
да бүленеүенә лә иҫәп тотола. 

Һуңғы бер нисә йылда ер аҫты һыуҙарының төпкә китеүе ар ҡа B
һында йылғаBкүлдәрҙең бик ныҡ һайығыуы документты әҙер ләү B
селәрҙең иғ ти барынан төшөп ҡалыуы, әлбиттә, үкенесле. Был проб B
леманың яҡын ки ләсәктә тағы ла үткерерәк ҡалҡып сығасағы бик их B
тимал, сөнки ул, эко ло гияны Ер шары кимәлендә өйрәнеүсе белгестәр
фе керенсә, иң элек климат үҙгәреү менән бәйле. 2011 йылда хатта
йыш яуған көслө ям ғыр ҙар ҙа йылғаBкүлдәрҙә һыу кимәленең
күтәрелеүенә булышлыҡ итмәне. «Һуң ғы йылдарҙағы ҡоролоҡ йыл B
ғаларҙа һыу кимәленең икеBдүрт мет р ға түбәнәйеүенә, эсәр һыуҙың
аҙа йыуына алып килде, – ти Ә. Ғәббәсов. – Ға лимдарҙың фе керенсә,
2015 йылда һыу ятҡылыҡтары тағы ла ны ғыраҡ һайығыуы их тимал.
Ти мәк, уның сифаты ла насарая барасаҡ, сөн ки пред прия тиелар
ағыҙған һыуҙар арта барған һайын, ҡатнашмала хи мик матдәләр ҙә
күберәк табыласаҡ». Был хәлде өлөшсә  һуңғы осорҙа күлдәргә, һыу
ҡултыҡтарына ташҡын һыуҙар инеп тулмауы менән дә аң ла тырға
мөм кин. Ошо һәм башҡа сәбәптәр  арҡаһында күлдәрҙең  күп се ле ген B
дә  һыу  ҡатламының йоҡарыуына бәйле һаҙлыҡтар бар лыҡҡа  ки лде,
балыҡтар  тонсоғоп үлде, ахыр килеп, һыуҙың сифаты бо  ҙо лдо. 

Күпме сеймал әрәм була!
«Көнкүреш ҡалдыҡтарына мөнәсәбәт проблемаһы йылданBйыл

киҫ   кен ләшә, – тип билдәләнде БР Президентының йыллыҡ мөрә жә B
ғә  тендә, –ғә мәлдә беҙҙә уны ҡайтанан эшкәртеү системаһы юҡ. Ҡал B
 дыҡтар элек ке йылдарҙағыса полигондарға сығарыла, ә уларҙың (эко B
логик) торошо ха ҡында әйтергә лә түгел». Көсөргәнешле проб ле ма  ға
етди мөнәсәбәт за рурлығын былтыр БР Дәүләт Йы йы лы шы –Ҡо рол B
тай рәйесе Кон стан тин Толкачев та күтәреп сыҡты. Өфө ра  йо нының
Рус Юрмашы ауылы эр гәһендә көнкүреш ҡалдыҡтары по  лигоны тө B
ҙөүгә ҡаршы сығыштарҙы «Вести Башкортостана» яңы лыҡ  тар прог B
рам маһында бер нисә тапҡыр күрһәттеләр. Рес публикала, йән
башына иҫәп ләгәндә, йыл һайын 250 – 300 килограмм көн күреш ҡал B
дығы «е т е ш   терелеп», был масса йыл һайын 10 процентҡа арта бара.
Ғәжәп түгел, сөнки хәҙерге сауҙала тауарҙарҙы төрөп биреү ғә мәле
киң та рал ған. 2011 йылда, мәҫәлән, республика хал ҡы сүп лек тәргә 2
мил лион  тонна көнкүреш ҡалдыҡтары оҙатҡан. Ә йыл ға һәм күл буй B
ҙа рында, урман аҡландарында ял итеүселәрҙән һуң һи белеп ҡал ған
һөт, һут, тәмәке ҡаптары, бушаған шешәләр, һөйәкBһаяҡты иһә бер

кем дә иҫәпләмәгән. Элекке кеүек көнкүреш ҡалдыҡтары по ли B
гондары төҙөү урынына, хәҙер уларҙы айырып йыйыу, сорттарға
бүлеү һәм зарарһыҙландырыу саралары ҡулланып эшкәртеү
файҙалыраҡ. «Үҫеш кән илдәр күптән инде көнкүреш ҡалдыҡтарын
ергә күмеүҙән эш  кәр теп, икенсел сеймал итеп фай ҙа ланыуға күсте, –
тине Рөстәм Хә митов йыл лыҡ мөрәжәғәтендә. – Беҙҙә иһә ҡал дыҡ B
тарҙың 15 про цен ты ғына фай  ҙаланыла. Был тар маҡта эшҡыуарлыҡ
баш ланып ҡына тора». Ар табан республика баш лығы  көнкүреш
ҡалдыҡтарын эш кәртеүгә бизнес әһел дәрен ны ғыраҡ йәлеп итергә
саҡырып, был йәһәттән Германия тәжрибәһенә һыл танды.

Көнкүреш ҡалдыҡтарын йыйыу һәм эшкәртеү менән республикала
–123, шул иҫәптән Өфөлә 35 предприятие шөғөлләнеп, был эш баш B
лыса Өфө, Нефтекама, Стәрлетамаҡ, Октябрьский ҡалаларында алып
барыла. Етеш тереү  һәм ҡулланыу  ҡалдыҡтары менән эш итеүҙе яйға
һалыу һәм һаҡ  сыл тотоноу иҫәбенә сеймал һ. б. материалдарҙы экоB
номиялау, икен сел сеймалды эшкәртеп, яңынан файҙаланыу өсөн
2011 йыл аҙағында «2011 – 2020 йылдарҙа Башҡортостан Рес пуб ли ка B
һында ҡаты көнкүреш ҡал  дыҡтарын файҙаланыуҙы камил лаш ты B
рыу» программаһы ҡабул ителгән. Тармаҡта аныҡ система бул B
дырыуҙы күҙ уңында тотҡан был до ку мент район һәм ҡалалар ха B
кимиәттәренә ҙур мәшәҡәттәр йөк мәтә. Би ләмәләрҙе таҙа тотоуҙың
генераль схемаһын эшләү, мәҫәлән,  прог рам ма маҡсаттарының иң
мө һимдәренән иҫәпләнә. Документҡа яраш лы урындағы үҙ идаралар
аҙыҡBтүлек һ.б. көнкүреш ҡалдыҡтарын айырым йыйыуҙы ойош то B
рорға бурыслы. АҙыҡBтүлек ҡалдыҡтары, мә ҫәлән, артабан күмергә
ебә реләсәк йәки унан компост эшләнәсәк, ә баш ҡалары сорттарға
айы рыласаҡ. Программаның финанс яғы ла иҫәпләп сығарылған –
7,5 миллиард һум.

Маҡсатлы республика программаһы – «2004 – 2010 йылдарҙа һәм
2015 йылға тиклем БР экологияһы һәм тәбиғәт ресурстары»на яраш B
лы, тә би ғәтте һаҡлау талаптарына яуап биргән 36 ҡаты көн күреш ҡал B
дыҡ тары по лигоны төҙөлөп, файҙаланыуға тап шырылған. Был объ B
екттар төрлө ми лек формаһындағы предприятиеларға: мәҫәлән, 15Bе
– «Тәбиғәт» дәү ләтBунитар предприятиеһына, 6Bһы – яуаплы лы ғы
сик ләнгән шир ҡәт тәргә; 15Bе муниципаль предприятиеларға ҡарай.
Ҡал дыҡтар мәсьә ләһен отошло хәл итеү йөҙөнән 2011 йылдың 18 но B
ябрендә БР Хөкүмәтенең «2011–2020 йылдарҙа Башҡортостан Рес B
пуб  ли каһында көнкүреш ҡал дыҡ тарын урынлаштырыу һәм фай ҙа B
ланыуҙы ка миллаштырыу» тигән маҡ сатлы программаһы ла бар. Уға
ярашлы, Өфө, Стәрлетамаҡ, Нефтекама, Сибай ҡалаларында, район
үҙәк тәрендә ҡал  дыҡтарҙы сорттарға айырыу һәм икенсел продукция
етештереү бу  йынса эре полигондар төҙөү ҡа рала. Ҡалдыҡтарҙы алыҫ
урын дар ҙан ташыу өсөн махсус станциялар ҙа файҙаланыласаҡ.

Өфө районында ошондай ҡалдыҡтар түгелгән 12 полигон бар, тик
улар  ҙы эшкәртеү, утилләштереү менән шөғөлләнеүсе пред прия тие B
лар юҡ. Рус Юрмашында «Башинвестрезерв» ширҡәте, Федоровка

һәм Са мох валовка ауылдарында унитар предприятие көнкүреш ҡал B
дыҡ  тарын аҙ наға бер йыйып алып, Черкассы ҡасабаһы янындағы по B
ли гонға илтә. 

Экологик көсөргәнешлекте йомшартыу маҡсатында, Өфө район
советының 2012 – 2017 йылдарға иҫәп лән гән махсус программаһы
буйынса, Жуково ауыл советы ултырағының Сер геевка ауылында ла
полигон төҙөлә. Рус Юрмашы һәм Николаевка ауыл  дары эргәһендә
тағы ла ике объект төҙөү ҡаралып, граж дан дар ҙың көслө ри B
заһыҙлығы арҡаһында, Рус Юрмашы янында полигон тө ҙөү
идеяһынан баш тартырға тура килде. Әлбиттә, төҙөлөшкә ҡаршы
сыҡ ҡан ауыл хал ҡының ризаһыҙлығы аңлашыла, сөнки экологик
яҡтан уңайлы шарт тарҙа йәшәү хоҡуғы РФ Конституцияһында (42Bсе
статья) нығытылған.

Ошоно иҫәпкә алып, былтыр 4 майҙа БР Тәбиғәттән файҙаланыу
һәм экология министрлығы Өфө һәм Иглин райондары хакимиәттәре
ме нән берлектә йылына 100 мең тонна көнкүреш ҡалдығы эш кәр B
теүгә иҫәп лән гән полигонды Иглин районының Еленино ауылынан өс
саҡ рымда тө ҙөү тураһында ҡарар сығарған. 

Әйткәндәй, көнкүреш ҡалдыҡтарын эшкәртеү буйынса заманса
пред  приятие төҙөү мәсьәләһе бер нисә йыл элек БР Президенты ки B
мәлендә Япо ния фирмалары вәкилдәре менән дә тикшерелеп, был хаҡ B
та элек трон һәм ваҡытлы матбуғат саралары ла хәбәр иткәйне. Ни B
лектәндер, оҙаҡ ҡына был эшмәкәрлектең дауамы булманы. Сергеевка
ауы лындағы по  лигон ысынлап та япон технологияһы буйынса ҡаты
көн күреш ҡал дыҡ тарын газ ярҙамында иретеп эшкәртеүсе тәүге пред B
приятие бул маҡ сы.  

Тәбиғәтте һаҡларға… кешенән
Кешелек цивилизацияһының хәҙергеһе барлыҡҡа килгәндән баш B

лап туплана килгән экологик көсөргәнешлекте тыуҙырған сәбәптәр
үр ҙә һанап сыҡҡандар менән генә сикләнмәй. Эрозия яғынан хә B
үефле ауыл хужалығы ерҙәренең 5,5 миллион гектарға етеүе, һуңғы
йыл дарҙа йы шай ған урман янғындары һ.б. уны тағы ла көсәйтә. Ҡай B
һыһын ғына алып ҡарама, кеше эшмәкәрлеге һөҙөмтәһе икән легенә
шик ҡалмай, һәм был, кеше үҙенең хәүефһеҙ тирәBяҡ мөхиткә кон B
ституцион хоҡуғын әҙәм балаһынан һаҡларға тейеш, тигән һы ғымта
яһарға этәрә. Бының өсөн ни эшләргә кәрәк һуң? Һорауға өлөшсә
яуапты РФ Хөкүмәте Рәйесе Дми трий Медведевтың быйыл 9 ғинуарҙа
үткәргән экологик кәңәшмә ма териалдарынан табырға мөмкин: 1) иҫ B
кер гән закондарҙы яңыртырға; 2) көнкүреш ҡалдыҡтарын яңы
технологиялар ҡулланып эшкәртергә өйрәнергә; 3) экологик зыянды
кәметеү буйынса йоғонтоло саралар кү рергә; 4) экологик күҙәтеүҙең
һөҙөмтәлелегенә өлгәшергә. Өсөнсө пункт ты ғәмәлгә ашырыу йәһә B
тенән, һис шикһеҙ, компетентлы да ирәләр вәкилдәре менән экологик
яҡтан хәүефле предприятиеларҙа әле нәнBәле рейдтар үткәреү юғары
һөҙөмтә бирер ине, әммә был турала ни өсөндөр тармаҡ министрлығы
сараларында иҫкә алынмаған.

Автомобиль транспортының атмосфераға ағыулы матдәләрҙе күп B
ләп  сы ғарыуын сикләү буйынса, әлбиттә, йәмәғәтселек фекерен өй B
рәнеү зарур, сөнки ентекле уйланмаған, граждандар тарафынан
яҡлау тап ма ған ҡарарҙың бөтөнләй кире һөҙөмтә биреүе ихтимал.
Лә  кин шуны шик ләнмәй әйтергә мөмкин: автомобиль транспорты
тәбиғәт өсөн генә тү гел, ғөмүмән, кеше именлеге өсөн дә хәүефле
сығанаҡҡа әйләнде. 2012 йыл да, мәҫәлән, юлBтранспорт фа жи ғә B
ләрендә, РФ Президенты Эске эш тәр министрлығында еткергән
мәғлүмәт буйынса, 28 мең кеше һәләк булған!  Ә ғәрипләнгәндәре иһә
–  биш тапҡырға күберәк. Ошо күҙлектән ҡа рағанда, автомобиль
утлы ҡоралдан ҡайһы яғы менән кәм йәки ар тыҡ? Шул уҡ ваҡытта
юл дарҙы киңәйтеп асфальт түшәлгән урамдарҙың тиҫ тәләрсә квадрат
метрға артыуы үҙе үк экологик хәлдең кө сөр гә неш ләнеүенә юл аса.

Көнкүреш ҡалдыҡтарын эшкәртеү буйынса Германия тәжрибәһе,
әл   биттә, беҙҙең өсөн Киевҡа йәйәүләп барыуға тиң. Ошо йәһәттән
бер йыл самаһы элек  йәш немец эшҡыуарының «Комсомольская
прав   да» гә зитендәге түбәндәге һүҙҙәре иҫкә төшә. «Мин Өфөгә кил B
һәм, та мам ир кен ләйем, – тигән ул. – Сөнки көнкүреш ҡал дыҡ та B
рын айы  рып йыйыу, һыу ҙы самалап тотоноу кәрәкмәй». Был һүҙҙәр
аң     лат маға мохтаж түгел – урыҫ ҡа яҡшы булған немец өсөн үлемгә
тиң, тип юҡҡа ғына әйт мәгәндәр.

Әлбиттә, «игелек йоҙроҡло булырға тейеш». Экологик мәҙәниәт
тәр   би ә ләү, йәмәғәтселектең аңына һеңдереү өсөн «сыбыртҡы» ысулы
ла, «прә ник», тә берҙәй кәрәк. «Көнкүреш ҡалдыҡтары ташлаған өсөн
– 5 мең һум штраф!» тигән яҙыуBиҫкәртеү әҙәм балаһын һәр ерҙә
эҙәр лек лә мәй тороп, экологик мәҙәниәт үҙенәнBүҙе генә барлыҡҡа
кил мәйәсәк. Әгәр автомобиль хужаһы машинаһын шәхси гаражына
түгел, теләһә ҡайҙа ҡуя, теләһә ҡайҙа йыуа, кемдәрҙер үҙе йәшәгән
мө  хитте сүпBсар уры ны на әүерелдерә, башҡа санитарBгигиена та лап B
тарын боҙа, ғөмүмән, ҡы рағайҙарса эш итә икән, проблемалар, ки ре B
һенсә, күбәйәсәк кенә. Ҡыҙ ғанысҡа ҡаршы, һуңғы йылдарҙа йә мә ғәт B
се   лектең экология менән ҡы ҙыҡ һыныуы, әгәр был уның үҙенә шәх B
сән ҡағылмай икән, ҡырҡа кәмене. 

«Кеше аяғы баҫҡан ерҙән тәбиғәт сигенә»,–тигән күренекле ака де   B
 мик Ни колай Доллежаль. Фекерҙе раҫлау өсөн хәҙерге ҡалаларға,
улар ҙың тирәBяғына күҙ  һалыу ҙа етә: ҡасандыр ағастар  үҫкән, сәс B
кәле туғайҙар бул ған урындарҙа тәүлек әйләнәһенә көнкүреш ҡал B
дыҡ  тары «етеш тереү» менән мәшғүл булған кешеләр ғү мер сигә. Ә
бит һуңғы йылдарҙа үтә лә актуаль булып киткән климат үҙ гәреү ҙә,
ком петентлы белгестәр фе керенсә,– кеше эшмәкәрлеге емеше. Ҡыҙ B
ға  нысҡа ҡаршы, был фекер улар тарафынан төрлө дә лил дәр менән бә B
хәс тыуҙырмаҫлыҡ итеп раҫ ланған. Шундай ҡар шылыҡлы хәл: XXI
бы   уат цивилизацияһы тәбиғәт ме нән низағҡа инеп, үҙенең имен ле B
генә оло хәүеф тыуҙыра. 

Мәхмүт ХУЖИН.

П А Р О Д И Я Л А Р

Йəшлек – йəшлек инде
Йəшлек йəшлек инде, нимə тимə,
Шəрбəт кенə тимен бар ерен.
«Алмалары» бар алманан татлы,
Йəш ҡыҙҙарҙа ғына йəш ирен.

Ҡəҙим Аралбай

Йəшлек йəшлек инде – нимə тимə,
Татлы тиеп йөрөнөм бар ерен.
Асыш яһаным: ҡарт ҡыҙҙарҙа – ҡарт,
Йəш ҡыҙҙарҙа ғына йəш ирен.

Йəшлек – йəшлек инде, тиеп йөрөнөм,
Йəштəр күргəн һайын күҙ ҡыҙа.
...«Алмалары» лəкин ҡортло ине,
Ҡап‑ҡарт ирен ине йəш ҡыҙҙа.

Шиғыр зыяраты
Һеҙҙе белмəйем, минең күңел,
Гүйə, шиғыр зыяраты.

Илдус Фазлетдинов

Ғəҙəттə, тыуырға кəрəк
Ҡасандыр үлер өсөн.
Минең  тыумаған шиғырҙы
Етə абортлар көсөм.

Тыумай үлгəн шиғырҙарҙың
Юҡ һаны, юҡ сираты,
Һеҙ нисектер, минең күңел, –
Шиғырҙар зыяраты.

Өйрəнеү
Йəшəргə – тик йəшəп өйрəнəбеҙ,
Яратырға – бары яратып.

Фəндиҙə Харрасова

Өйлəнергə өйрəнмəксе булып,
Атай шулай бер саҡ өйлəнгəн.
Əсəй шунан мине алып ҡайтҡан –
Тыуҙырырға шулай өйрəнгəн.

Үҫə‑үҫə генə, йəшəй‑йəшəй
Мин өйрəнеп алдым йəшəргə.
Тонна‑тонна аҙыҡ серетə‑серетə
Өйрəнептəр килəм  ашарға.

Эшлəй‑эшлəй эшкə өйрəнəмен,
Йоҡлай‑йоҡлай – серем итергə,
Үлə‑үлə өйрəнелер инде
Был донъянан бер саҡ китергə...

Шиғыр кəрзине
Ҡартлыҡта шуға һөйөнəм:
Əлдə шағир булғанмын.
Ризыҡ кəрзине шикелле,
Шиғыр менəн тулғанмын.

Рауил Шаммас
Əлдə шағир булғанмын бит,
Дəрəжəле, маҡтаулы.
Ризыҡ кəрзине шикелле,
Шиғыр менəн туп‑тулы.

Əммə ризыҡ кəрзинендə
Аҙыҡтың бар төрлөһө:
Бар тиҙ боҙола торғаны,
Бар оҙон ғүмерлеһе.

Бар ҡатҡаны, күгəргəне,
Хатта ки ҡорт төшкəне.
Ашарға яраҡһыҙ ҡалып,
Сүп һауытҡа күскəне.

Кəрзинемдə ниндəй аҙыҡ?
Шул һорау йəнде телə.
Үҙем белмəйем, кəрзиндəн
Ашаған ғына белə...

Ҡыштар еткəн
Ҡыштар еткəн, ай‑йылдарҙы,
Гүйə, ҡарҙай ырғытам.

Радик Хəкимйəнов
Ҡыштан ҡасып, йылы яҡҡа
Оса ул ҡоштар ғына.
Килеп еттем көтмəгəндə
Ғүмерем ҡыштарына.

Ғүмер‑ҡыштан ҡотолам тип,
Мин ҡарҙарҙы ырғытам.
Ҡарҙар, үткəн ай‑йылдарҙай,
Осалар тотам‑тотам.

Салғы тотоп кемдер килде.
(Ҡасып булмай уларҙан.)
Бары тик өс аршин ерҙе
Əрсей алдым ҡарҙарҙан.

«Күстəнəсле» ҡапсыҡ
Юл ғазабын, мəшəҡəтен уның
Үҙем менəн йөрөтəм ҡапсыҡта.

Фəрит Суфияров

Юлдар гиҙəм, юлдар гиҙəм.
Минең юлдар ал да гөл.
Һəр саҡ уңған, тик ваҡ юлдар
Көтə мине алда гел.

Юл ғазабын, мəшəҡəтен
Һалып йөрөйөм ҡапсыҡҡа.
Ташлап ҡалдыраһы ла бит,
Һаҡлайым кəрəк саҡҡа.

– Ғазап, мəшəҡəт ҡапсығың, –
Һорағыҙ, – ниңə? Ниңə?
Улар пародиясыға,
Мине  тəнҡитлəүсегə.

Уйлап сығарам
Ялан тəпəй атлайым ерҙə –
Үпһен үлəн, тип барам.
Үбəм тип ҡағылмай үлəн,
Белəм – уйлап сығарам.

Ел дə сəсемде һыйпай, тип
Үҙем уйлап сығарам.

Нəжибə Əминева

Битемде ҡояш үпһен тип,
Ҡояшҡа ҡаршы барам.
Үбəм, тиеп төшмəй ҡояш,
Белəм – уйлап сығарам.

Итəктəремде күтəреп,
Һыуҙарға кереп барам.
Тəндəремде  йылға наҙлай –
Тағы уйлап сығарам.

Ҡосағына ҡыҫып алды,
Наҙлы күҙҙəргə ҡарайым.
Аптыраған, был юлыһы
Нимə уйлап сығарайым?..
Бала көтəм: ҡыҙ булырмы,
Əллə ул булыр микəн?

Дәүләтенә күрә – ғаиләһе 
Ғаилә – дәүләттең нигеҙе.  Шул уҡ ваҡытта һәр ғаиләне дәүләттең кескәй генә

сағылышы тип иҫәпләргә лә була. Ә шулай ҙа дәүләт төрҙәре күберәк, уның ҡа �
рауы,  ғаилә төрҙәре һанаулы, буғай. Ғөмүмән, ғаилә – һәр дәүләттең күҙәнәге,
тип тә әйтергә мөмкин. Үкенескә ҡаршы, һәр дәүләт  үҙендә йәшәгән ғаиләләрҙе
тиң хоҡуҡлы итә алмай. Әйтәйек, боронғо Римда ҡолдар ғаилә ҡороуҙан мәхрүм
ителгән. Ә бына Рәсәйҙә ҡоллоҡ күҙәтелмәһә лә, крепостной крәҫтиән хәле
Римдағы ҡолдоҡонан ауырыраҡ булған. Эйе шул, ғаиләле крәҫтиәнгә һаҡ сы ла,
кү ҙәтеүсе лә ҡуйыуҙың хәжәте   юҡ. Ғаиләһен туйҙырыу өсөн крәҫтиәнгә ҡол дан
да күберәк эшләргә тура килгән.

Беренсе һығымта: Рәсәй ғаиләһе – дәүләттең иң ҡәһәрле, килемле бай лығы.
Ға илә тураһында Рәсәй классиктары аҙ яҙманы. Лев Толстойҙың «Анна Ка  ре �
нина»һын уҡып ҡына ла күпте аңларға мөмкин. Ысынлап та, баҫҡыстың иң юға �
рыһында  торған бай ғаиләләрҙә лә «илай белгәндәр» икән дә баһа! Илау ме нән
генә сикләнмәгәндәр, хатта паровоз тәгәрмәсе аҫтына ла ташланғандар. Шу �
ныһын да әйтергә кәрәк: тәгәрмәс аҫтына ыҙа сиккән сабаталы крәҫтиән ҡа �
тыны ташланмаған. Ә Пушкиндың Дубровскийы үҙ крәҫ тиәндәре менән ки ле �
шеп, татыу донъя көткән, бәлки, шуға күрәлер ҡыҫырыҡланған, юҡҡа сы ға �
рылған. Дөйөмләштереп әйткәндә, Рәсәй клас сиктары крәҫтиәндәрҙең Рим ҡол �
 да рынан да ауырыраҡ йәшәгәнлеген күрмәгән, һиҙмәгән, сөнки классика
киләһе быуындар өсөн тырыша: йәнәһе, Рәсәй берҙәмлектә йәшәгән алдынғы
йәм  ғиәт булған. Ярай, етеш шартта йәшәгән классик  хәйерселекте һүрәтләй ал �
ма ған, ти. Бына шулай: Рәсәйҙә Виктор Гюго тыуманы, ә шулай ҙа ул гав рош тар
иле булып ҡалды. 

Ә бына Бөйөк Октябрь инҡилабы Рәсәй һоро ҡорттарының кәрәген биреп,
эшсе һәм крәҫтиән өсөн тиңлек, ғәҙеллек, ирек яуланы. Тик шуныһы ла асыҡ �
лан ды: ирек менән ғәҙеллекте винтовка менән  яулайҙар  икән.  Винтовкалар
иһә барыһына ла бирелмәне, күпселеккә етмәне. Юҡ, совет системаһы  ту быҡ �
 ланыуҙы талап итмәне, ә үҙ эшмәкәрлеген алҡыштарға күмеүҙе, туҡ тауһыҙ эш �
ләүҙе талап итте. Тигеҙлек, ғәҙеллек өлгөһөн бар ғәләмгә күр һә теү маҡсатын
ҡуйған Советтар Союзы баҫҡысһыҙ йәмғиәт төҙөргә хыялланды кеүек. Ә маҡ �
сатҡа ниндәй юл менән ирешеү башланды? «Леген дар Блюхер рейды» ту �
раһында һәр кем белә, сөнки ул үткән юлдағы башҡорт ауылдары шыпа яланғас
ҡа  лып, 1921 йылғы йотта халҡының күпселеге аслыҡтан  үлде.  Ялан  яғы крәҫ �
ти ән дәре игенен ер аҫтында йәшерә алһа, тау баш ҡорттары  мал дарын ер аҫ �
тына күмә алмаған. 

Тигеҙлек, ғәҙеллек, хөрриәт!  Ысынлап та, был һүҙҙәрҙе көн�төн ҡабат ла һаң,

үҙеңде ирекле тояһың кеүек, етмәһә, эргәңдә дәртләндереүселәр ҙә булһа. Совет
власы ғаилә эсендә лә ғәҙеллек урынлаштырҙы, һәр кем үҙ хоҡуғын алды.  Совет
етәк селеге яңы дәүләт төҙөү дәүләт өсөн ҙур юғалтыуҙар за рур лығын уйлап та
ҡараманы. Был турала оҙаҡ һөйләргә мөмкин. Ә ғаилә көнкүреше?  Ул эш ха �
ҡына бәйле, сөнки Советтар дәүерендә башҡа килем сығанаҡтары тыйылғайны.
Со циализмдың девизы ла шаҡ ҡатырлыҡ: «Кем эшләмәй – шул ашамай».  Был
һүҙ ҙең хурлыҡлы яңғырағанын да әйткеләнек: «Ашау өсөн йәшәйбеҙ, йәшәү
өсөн ашайбыҙ». Совет дәүеренең сер асҡысы бы на ошонда.  Совет кешеһе үҙе
йә ки ғаиләһе өсөн эшләмәй, ул йәмғиәт өсөн эш ләй, сөнки марксизм шулай ҡу �
ша. Совет йәмғиәте үтә сәйер йөкмәткеле бул ды, синыфтарһыҙ, йәғни баҫ ҡыс �
һыҙ йәмғиәт тип аталды, ә баҫҡыс иһә бат ша заманындағынан да хәтәрерәк бу �
лып сыҡты. Бында ла   сер: боронғо Мы сыр ҙағы кеүек, бөйөк фирғәүендәрҙән
баш  ланған баҫҡыс. Эште «бөйөк Ленин» башланы, ә «ябай механизатор» Гор ба �
чев тамамлап ҡуйҙы. Аң ла шы ла, әлеге «тигеҙлек» бәләһе. Совет баҫҡысының ур �
та өлөшөнән бер миҫал кил те реп китәйем. Минең алдымда яңы ғына сыҡҡан
ки тап: «Свод законов и нор мативных правовых актов Башкортостана», (ХХI
том, 63�се бит).  Ком му наль  хужалыҡ комиссары  Чупринин донъя ҡуйғас, ғаи �
лә һенә бына тигән их тирам күрһәтелгән:  1400  һум  ярҙам, ҡатынына – ай һа �
йын 500 һумлыҡ ғүмерлек хаҡлы ял. 

Был хәл  1941 йылда булған.   Ола тайым колхоз ойоштороу өсөн алты һыйыр,
алты екке аты һәм башҡа ҡим мәттәрен тапшырыуға ҡарамаҫтан, һуғыш
аҙағында аслыҡтан үлде, ярҙам көтөр урыны булманы. Колхозсы баҫҡыстың иң
түбән баҫҡысында булды.

Социализм осорон һүрәтләү еңел түгел. Ғаиләләрҙе ҡаҡшатыу башланды, кү �
 беһе бер�бер артлы эскелеккә һалышты. Эскелек күренешен ҡыҫҡаса һү рәт ләү
мөм кин дә түгел. Бөйөк Ватан һуғышынан элек ауылдағы эскеселәргә ба рыһы
ла бармаҡ төртөп күрһәтһә, хәҙер эсмәгән кешегә бармаҡ төртәләр. Эскелек
дин гә ҡаршы көрәштә лә оҫта файҙаланылды. 

Ә шулай ҙа эскелектең төп сәбәбе – өмөтһөҙлөк. Өмөтһөҙ – шайтан. Тимәк,
һәр эскесе – шайтанға тиң. Ә өмөтһөҙлөк ҡайҙан? «Колхоз» тигәнең бер кемгә лә
үҙ хеҙмәтенең һөҙөмтәһенән файҙаланыу форсатын бирмәне. Ә иң ғиб рәт леһе –
һәр колхозда етәксе ролендә эш һөймәгәндәр.  Ни өсөн?  НЭП осоронда эшһө �
йәр  ҙәр тиҙ арала хужалыҡтарын тейешле кимәлгә  күтәрә алды, ә эш һөй  мәҫтәр
тауыш ҡуптарҙы. Колхоз ойоштороу мәлендә нәҡ шулар Ста лин дың «әү ҙем яр �
ҙам сыларына» әүерелде. Һөҙөмтәлә  эшһөйәрҙәр төшөнкөлөккә би релде, ә өмөт �
һөҙ ҡараштар араҡы шешәһенә төбәлде. Бөйөк Ватан һуғышы эскелеккә яңы
«һулыш» бирҙе. Фронттағы «йөҙ грамм»ға өйрәнгәндәр ҡайт ҡас та шул уҡ ғә �
ҙәтен дауам итте, етмәһә, һуғыш күпселеккә  өмөтһөҙлөктән баш ҡа бер ни ҙә
бир мәне. 

Сер түгел, эскелекте етәкселек хупланы. Хәтеремдә, һуғыштың тәүге йы лында
мин олатайыма  эйәреп магазинға барҙым. Һатыуҙа һабын да, шырпы ла юҡ, ә
ара ҡы бар, шешә менән түгел, мискә менән килтерелгән. Шешәләр фашист тан �
кы ларына ҡаршы көрәштә кәрәк икән. Араҡыны сүмес менән һәр кем дең үҙ һа �
уытына һалып бирәләр. Дүрт йәшемдә мин араҡы тәмен татыным, сәсәнем,
ҡарт тар көлдө. 

Эсегеҙ, иҫерегеҙ! Был һүҙ ҡысҡырып әйтелмәне, ә үтәлде. Сөнки  Ека те рина II
әйткән: «Эскесене тыңлатыу еңел, эскесе теләһә ниндәй теләгеңде үтәй».

Бе  ле ме  өс кластан артмаған И. Сталин был хаҡта яҡшы белгән, һөр гөн дә саҡ та
өй рәнгән. 

Эскелектең иң беренсе сифаты – ғаиләне ҡаҡшатыу, хатта юҡҡа сығарыу.
Ата һы эскесе булған ғаилә ас�яланғас, әсәһе эскесе булған ғаилә бөтөнләй эштән
сы ға. Ысынлап та, большевизм ғаиләһеҙ  йәмғиәт ҡороу юлына баҫты. Етәк се �
ләр араһында ла  сағыу миҫалдар аҙ түгел. Тик шуныһын да әйтеү мот лаҡ:
ғаиләләргә ҡаршы көрәш һәр ерҙә  тормошҡа ашырылманы. Әйтәйек, Кав казда
өмөт һөҙлөккә юл асылманы, ғаилә лә ҡыҫымға алынманы. Урта Азияла мо сол �
манлыҡты тыйыу уңышһыҙ булды, ғаиләләр ҙә донъяһын әүәл гесә алып барҙы.
Бал тик буйында, ғөмүмән, СССР�ҙың көнбайыш өлөшөндә,  ха лыҡты, ғаиләне
ҡыҫыу самалы булды. Ә бына Урал�Волга араһында «шай тан бейеүе» күҙәтелеп,
урыҫ ауылдары тамам эскелеккә бирелде. Уның һөҙөмтәләрен һәр кем белә. Ва �
ҡыт лы уңыш  өсөн державаны күп йыл дарға артта ҡалдырыу – Сталиндан эл гәре
ха кимдарҙың тактикаһы. Был йәһәттән Иосиф Виссарионович барыһын да уҙ �
ҙырҙы. Әлеге көндә лә уны күккә кү тәреүселәр етерлек. Сталин китте, ә эше  ме �
нән эскеселәр ҡалды. 

Тәүге Сталинһыҙ көндәрҙе һүрәтләү ҡыйын түгел. Ғибрәтле хәл: Сталин үл гән
– кем дер шатлыҡтан эсә, юғалтыу тойғандар ҙа эсә – ҡайғынан. Ху жа лыҡ тар
еме  рек. Һуғыш үткән урындарҙа ғына түгел, һәр ерҙә. Төҙәтеү эштәре башланды. 

Ә шәхси хужалыҡтар, торлаҡ? Ремонт эштәре башланды, ә халыҡта аҡса   бө �
 төн ләй юҡ. Өмәләр заманы килде, һәр эш тип әйтерлек өмә ярҙамында үтәл  де.
Ә өмә аҙағы – эскелек.  Өмәләр бигерәк тә ауылдарҙа ҡыҙҙы,  ремонт эш  тәре,
утын әҙерләү, мал һуйыу һ.б. эштәр өмә ярҙамында алып барылды. Ауыл дағы
бар   лыҡ эш  араҡыһыҙ йәки әсегән балһыҙ эшләнмәне. Ә ғаилә?  Ҡа тындар эш
ха  ҡына эскән ирҙәрен әрләне, өмәләрҙән иҫереп ҡайтҡан өсөн маҡ таны. Ауыл �
дарҙа «өмәселәр» тип аталған төркөмдәр барлыҡҡа килде. То ра�бара улар ара �
һын да буйҙаҡтар күбәйҙе. Ундайҙарға  ғаиләнең кәрәге юҡ. 

Н. Хрущев заманында ҡала ғаиләләре нисек йәшәне?  Мин эшләгән цехта бы �
на тигән бригадир бар ине. Ул өс балаһы һәм ҡатыны менән «времянка» тип
атал ған  мал ҡураһында аҡса түләп йәшәргә мәжбүр булды. «Гос тин ка» нан бер
бүл мә эләккәс, тегенең шатлығы эсенә һыйманы, балаларының һө йөнөсөн тә �
мәке тартҡанда оҙаҡ итеп һөйләне.  Был замананың  үҙенсәлеге – әлеге «хру ще �
ба» һүҙе урынһыҙ ҡулланыла, сөнки ул ваҡытта фатир алыу ож махҡа инеү гә тиң
һаналды. Тап ошо заманда аҙыҡ�түлеккә ҡыҫынҡылыҡ кил де, «де фицит», «блат»
һүҙҙәре барлыҡҡа килде. Араҡыны талонһыҙ ҙа алып була ине.  

Колхоздар  игенселек һәм малсылыҡ сеймалын тейешле күләмдә етештерә ал �
ма ны,  ә шәхси хужалыҡтар эшен Хрущев туҡтатты. Дөрөҫөн әйткәндә, беҙ ҙең
ил етәкселәренең һәр береһе үҙенә генә хас етешһеҙлек «тапты». Бар эштә лә
«бел гес» булып алған Никита Сергеевич үҙе теләп китмәне, ҡыуылды. Ә бына
Л. Бреж  нев дәүере ғаилә өсөн әллә ни ҡыҫынҡылыҡ килтермәне, ки реһенсә,
совет халҡы «дәүләт тәьминәте»нең ни икәнлеген аңланы. «Үҫешкән со ци �
ализм» бү ләк иткән Леонид Ильичҡа  рәхмәттәр яуҙы, бигерәк тә беренсе ка �
тегорияла тәь мин ителгән  ҡалаларҙан. Тәмле лә, туйғансы ла ашанылар. Мәс �
кәүҙәрҙе ҡар ғағандар күбәйҙе, эйе, Мәскәүгә колбаса һатып алырға йө рөүселәр
күбәйҙе. Әй тергә кәрәк, нефть долларҙары иҫәбенә тамаҡ туй ҙы рыу бик шәп
булды, ә ауыл хужалығы ныҡ аҡһаны. Иртәгәһен ишәк ҡай ғыртҡан – быныһы
Брежнев за ма на ны ның девизы. Ҡартлыҡ – шатлыҡ түгел, ә Леонид Ильич үҙенә
алмашсы эҙ лә мәне, Кремль халҡы ҡартайҙы. 

Горбачев�Ельцин осоро илебеҙҙе таяҡ тыҡҡан ҡырмыҫҡа иләүенә оҡшатты,
һәр кем хафаланды. «Юғарыла»ғыларҙың булдыҡһыҙлығымы, әллә «яңылар»
көс лө булып сыҡтымы – кем генә белһен, ә «совет ғаиләһе» тө шөн сәһе юҡҡа
сыҡ  ты. СССР етәкселеге дәүләт мәнфәғәтен ғаиләнекенә ҡа ра ғанда үтә юғары,
өҫ  төнлөклө күрҙе. Эйе, был сәйәсәт яһалма нигеҙгә ҡо рол до, шуға күрә
ныҡлығын да тиҙ юғалт ты. 

«Суверенитетты күпме теләйһегеҙ, шул тиклем йотоғоҙ!» – тине Рәсәйҙең тәү �
ге президенты Б. Ельцин. Был фекерҙе ул  үҙе булған һәр ҡалала, хатта Стәр �
летамаҡта ла ҡысҡырып әйтте. Ул һүҙ кемдәргә төбәлгәйне? Айырым төр көмдәр
өсөн генәме? Әммә саҡырыуҙы һәр кем ишетте. Мәскәүҙәге «Дай по ру лить!» тип
ҡысҡырған төркөм барыһынан да көслөрәк булып сыҡты, сөнки ситтән килгән
долларҙарға таянып эш итте. 

Бына шулай, дәүләт�ғаилә дилеммаһы өҫтөндә тағы бер шәүлә күренде, йәғни
Мәс  кәүҙәге  аҡсалы төркөм. Уларҙы яҡлаусылар төбәктәрҙә лә бик тиҙ та был ды,
аҡса «һуғыусылар» осоро килде. «Барыһы ла – ихтыяждан, барыһы ла – кө  рәш
аша» фәлсәфәһе һәр кемгә мәғлүм булды. Ҡайһы бер ғаиләләр ги гант ком   би нат �
тарҙы, хатта тотош сәнәғәт тармаҡтарын ҡулдарына тө шөр ҙө. Мил лион лаған
ғаи ләләр иһә тамаҡ туйҙырыу хәстәренә тарыны. Ель цин осоро та рих ҡа ин �
мәне, сөнки ул үҙе лә ваҡ фигура икәнлеген аң ла ғайны инде. «Һо ҫа сылар» ва �
ҡыты килде. Нишләйһең, «челноктар осоро»  имә несле: донъяның сей мал ға иң
бай иле миллиондарса ҡул һуҙып, һо ра ныу сылар  тыу ҙыр ҙы.  Бына ти гән
педагог йә ки мәҙәниәт эшмәкәре, ғаиләһен туйҙырыу өсөн, йөксө, табыусы, һа �
тыусы рол дәрен бер үҙе атҡарырға мәжбүр булды. 

Әлбиттә, бар халыҡ тауар артынан йүгерә алмай. Ҡайһы бер пред прия тие лар
эш хаҡын аҙыҡ�түлек  йәки башҡа кәрәк�яраҡ менән бирергә мәжбүр булды,
«бар тер» киң хоҡуҡтар алды. Шулай ҙа Башҡортостан етәкселеге йүн селлек күр �
һәтеп, халыҡ мәнфәғәте өсөн саралар күрҙе. Йәмәғәт транс пор тында бушлай
йө рөү күптәр өсөн еңеллек – эшкә йөрөүселәр байтаҡ, ҡайһы бер хужалыҡтар
трам  вай�троллейбуста йөрөү хаҡын да түләй алмай ине.  Рәсәй халҡы мыҫҡыл
ителеп, күптәрҙең тыны ҡыҫылған мәлдә, ҡайһы бер заттарҙың шатлыҡтары эс �
тәренә һыйманы. 

Яҡташым, Ишембай районы Сәлих ауылынан  мәҙәниәт хеҙмәткәре Сәфәр
ағайҙың бер йыры иҫемә төштө: 

Ҡыуып етербеҙ, уҙып китербеҙ 
Американы – яҡын йылдарҙа. 

Эйе шул, ауылға ҡайтҡан саҡтарымда Сәфәр ағайҙан көлөп тә маташтым. Ул
миңә аҙ�маҙ аңлатты:  был мыҫҡыллауҙың бер төрө икән. Партия ойош ма лары
етәк ләгән колхоздар АҠШ�ты нисек уҙа алһын? Агитация менән генә тамаҡ
туйҙырыу мөмкин түгел. Бына Ельцин төркөмө – миллионерҙар, миллиардерҙар
иҫә бе менән Американы уҙыу маҡсатын ҡуйҙы. Тик шуныһы ғәжәп:  мил ли о �
нер ҙар күпләп тыуҙы, ә иң байҙары «теге яҡҡа» ҡасты. Уҙып  ҡа ра, тәгәрәп ятыр �
һың. Күптәр ысынлап та тәгәрәне. Кеше заттары ту раһында түгел һүҙ, ҡеүәтле
ху жалыҡтар. Стәрлетамаҡ ҡалаһындағы  «Авангард» за  воды совет заманында
көн�төн туҡтамай эшләне,  Вьетнам халҡына АҠШ�ты үҙ еренән ҡыуырға яр ҙам �
лаш ты. Ракеталар өсөн дары яғыулығы етештерә ине был завод. Ельцин осо �
ронда иһә бөтөнләй туҡтап ҡалды, Америка завод эш селәренән үсен шулай

алды, ә Ель цинды  миҙал  менән бүләкләгәндәр,  тип һөйләнеләр.  Бер нисә мең
ке ше эш  һеҙ ҡалды, ә ғаиләләр хәлен һорашыу – урынһыҙ. Завод халҡы интекте,
ға и ләләр «ди ета»ға  күсте. Эйе, ундай «ди ета»ны врач кәңәш итмәй, кеҫәләге
«хәл» ҡуша.  Ҡай һы берәүҙәр Американы «ино  марка»ларҙа елдереп уҙырға уй ла �
ны, әм  мә  уҙа ал маны. Хәҙер хә йер селәр иҫәбе менән беҙ Американы бөтөнләй
артта ҡал  дыр ҙыҡ, был йәһәттән Б. Ельцин Сталиндан да уҙҙырҙы, буғай.
Бигерәк тә ауыл хал ҡы ни эшләргә бел мәне.  

Аптырашта ҡалған халыҡ холҡон аңлау ҡыйын түгел, эскеселеккә һа бы шыу �
сы лар күбәйҙе. Һәр дәүер үҙ геройҙарын таба, т иҫ  кәре геройҙар заманы тыуҙы.
Урлашыу�алдашыу оҫталары өҫкә ҡалҡты. С. Мав роди кеүек ал даҡ сылар бер
кемдән дә өркмәй эш итте, һәр ғаиләнең тип әйтерлек кеҫәһенә инде.  Минең
алда ла, ғаиләмдең биш ваучерын ҡайҙа ҡуйырға, тигән һорау тыу ҙы. Тормош
ип тәшем оҙаҡ уйлап торманы, «Восток» банкының  ыша ныу сы лары күбәйгәйне,
«аб руй» яулаған көндәре ине. Банк үҙе лә «ышаныслы» ке шеләрҙе һайлап ала
белде: Стәрлетамаҡ филиалына етәксе итеп ком му нист, Социалистик Хеҙмәт Ге �
ройы Ф. Машкинды тәғәйенләне. Банктың эш тәре уңды, аҙаҡ туңды. Бына ошо
уңышлы көндәрендә хәләл ефетем  «Вос ток»ка барған. Тик һәр ваучер өсөн ун
мең һум түләү мотлаҡ икән. Ҡатын тү ләгән, хатта банк директорына рәхмәт тә
әйткән. Уңышлы, ҙур еңеү тойғоһо менән ҡайтып инде. Шулай, көтә�көтә арып,
илап та алырһың. Теге ваучер  ҡағыҙҙары әле лә кәштәлә ята.  

Минеңсә, Рәсәй капитализмы тураһында һөйләгән музей кәрәк, уның Баш �
ҡортостандағы филиалына директоры итеп юғалған Р. Ҡадировты   ҡуйыу яйлы
булыр, сөнки «шәп мөдир» буласаҡ. Бына шулай, миллионерҙар, мил лиар дерҙар
иҫәбе артҡан һайын,  артта ҡала бирәбеҙ, сөнки һәр ҡалын кеҫәле  үҙ юлына
һөйрәй. Б. Абрамовичтарҙың беҙҙе ҡайҙа һөйрәүе бил геле. Музей алдына
һәйкәлдәр ҙә ҡуйыр инем, ике тинтәккә: Горбачев һынын – ишәк кә, ә
Ельциндыҡын дөйәгә оҡшатып. “Ни өсөн дөйә?» тигән һорауға яуа бым шул: ул
осорҙа күптәр ғаиләләрен туйҙырыу өсөн, дөйә кеүек, сит илдәрҙән та уар
ташыны. 

Ишғәле НУРҒӘЛИЕВ. 
Стәрлетамаҡ ҡалаһы. 

Аҡ таптар хаҡында 
Уҙған 2012 йыл Франция императоры Наполеон илбаҫарҙарын Рәсәй би �

ләмәһенән ҡыуып сығарыуға 200 йыл тулыу йылы итеп илебеҙҙә киң бил дә �
ләнде. Бородино яланында ике армия араһындағы генераль алыш ре кон струк �
ция ланып, унда беҙҙең бер нисә энтузиаст, көслө рухлы егеттәребеҙ, ошо һу �
ғышта ҡатнашҡан башҡорт казактарын һынландырып, уңышлы сығыш яһаны.
Киң мәғлүмәт саралары: Интернет, телевидение, ваҡытлы матбуғатта ошо
юбилейға арналған бик күп материалдар донъя күрҙе. Беҙҙең төбәктә тарих
фән дәре кандидаты, доцент Ф. М. Сөләймәнов, тыуған яҡты өйрәнеүсе, Сибай
ҡалаһының почетлы гражданы Р. И. Үтәғолов тарафынан әҙерләнеп, Сибай ҡала
типографияһында нәшер ителгән «Һаҡмар һәм Яйыҡ азаматтары» исемле китап
та әҙәбиәт һөйөүселәр иғтибарына лайыҡ. Баш ҡорт халҡы 1812 йылғы Ватан
һу ғышына Рәсәй империяһы билә мә лә рен дә йәшәгән урыҫ булмаған ҡәүемдәр

ара һында иң күп яугир оҙатып, уларҙың оло батырлыҡтар күрһәтеүе, Париж  ҡа �
лаһына беренселәрҙән булып бәреп инеүе менән ғорурлана. Шуны ла әйтергә
кә рәк: был һуғышта ҡатнашҡан 28 башҡорт полкының данлы юлы ныҡлап өй �
рәнелмәгән әле. 

«Родина» тип аталған Рәсәй тарихи журналында (2012, 10�сы һан, 131 – 133�сө
бит  тәр) Ҡазан ҡалаһынан тарих фәндәре кандидаты Хәлим Аб дул линдың «Та �
тары в Отечественной войне 1812 года и в заграничных по хо дах» исемле мә ҡә �
ләһе баҫылып сыҡты. 1812 йылғы Ватан һуғышы тарихын әҙме�күпме белгән ке �
шене, минеңсә, был мәҡәләлә килтерелгән тарихи «факт тар» ышан дыра алмай.
«1812 йылдың сентябрендә Ҡазан ҡалаһында ге нерал�майор Д.Н.Булыгин етәк �
селегендә ополчение ойош то рола: йәйәүле батальон – командиры подполков�
ник Н.Н.Чичаев; атлы полк командиры иһә майор Л. С. Гри горь ев була, –  тип хә �
бәр итә Абдуллин. – Ат лы полк күбеһенсә татар һы бай лы ла ры нан торған». Автор
та тар улан полк ы ның хәрби юлын бик ен текләп тасуирлай, һуғышсыларының
фотоларын кил терә.

«Ағиҙел» журналының даими уҡыусыларына мәғлүм: урман түңгәүере ырыуы
вә киле, билдәле яҙыусы Яныбай Хамматов «Төньяҡ амурҙары» ро ма ны өсөн ма �
те риал йыйғанда ике тапҡыр Ҡазан ҡалаһында була. Лобачевский исе мендәге
Ҡазан дәүләт университеты архивында, ниндәй эш менән йөрөгәнен әйткәс,
уны архивҡа индермәй маташалар. Республика Дәүләт ар хи вында яҡташыбыҙ
Н. Ф. Славиндың Ҡазанда ойошторған ополчениеға ар налған бәләкәй генә бро �
шю раһынан башҡа мәғлүмәт таба алмай. 3000 йә йәү ле һәм 300 һы байлынан
тор ған ополчение Ҡазанда һәм Өфөлә йәшәгән урыҫ тарҙан ойошторолоп, ара �
ла рында бер нисә мосолман фамилиялы ке шеләр ҙә була.

Ошо факттарҙы дәлилләп, Я. Хамматов ополчение командиры генерал�лей те �
нант Толстойҙың император Александр I исеменә яҙған ялыуының күсермәһен
кил терә. Унда Ырымбур губернаһының граждан губернаторы Наурузовтың
һәләтһеҙлеге, Өфө һәм уның тирәһендәге ауылдарҙа йәшәгән урыҫтарҙы
Ҡазанда ойоштороласаҡ ополчениеға ебәреүҙе һуҙыуы тураһында яҙылған була. 

Я. Хамматовтың ҡунаҡханалағы бүлмәһенә татар яҙыусыһы Мир сәй Әмир
килә һәм ике туғандаш халыҡтың дуҫлығын нығытыу йә һәтенән уның буласаҡ
әҫәрендә «татар�башҡорт полктары» тип яҙыуын үте нә. Яҙыу сы ның, әгәр «татар�
башҡорт полктары» тип яҙһам, мине Өфөгә аяҡ та баҫ тыр мая саҡтар бит, тип
әйтеүенә Мирсәй Әмир: «Өфөләге фа ти рыңды алмаштырып, Ҡа занға күсеп
килерһең», – тип яуаплай.

Х. Абдуллиндың мәҡәләһендә тарихи ысынбарлыҡҡа тап килмәгән факттар
бай таҡ. Рәсәй империяһының көньяҡ�көнбайыш сигендә йәшәгән Ҡырым та �
тар ҙарынан ойошторолған Евпаторий, Перекоп, Симферополь «татар» атлы
полк тары тураһында хәбәр ителә. Башҡортостанды төйәк иткән мишәрҙәрҙе,
типтәрҙәрҙе татар этносына индереп, ике типтәр һәм ике мишәр полктарының
һу ғышта үткән юлдарына ҡыҫҡаса байҡау яһай. Ә бит ул йылдарҙа мишәр ме �
нән типтәрҙәр айырым халыҡ һаналып, 1939 йылда халыҡ иҫәбен алғанда ғына
та тар булып киткәндәр.

Башҡорт халҡының үткәнен өйрәнгән Америка тарихсыһы Элтон Донелли
«Завоевание Башкирии Россией в 1552 – 1740 годах» (1995 йылда «Ватан» кор �
по рацияһы тарафынан нәшер ителгән) тип аталған китабында, «Башҡорт хал �
ҡы үҙ тарихын ҡәләм менән түгел, ә ҡылыс менән яҙған» тигән. Халҡыбыҙ

үҙе нең азатлығын, ерен, динен һаҡлап һәм яҡлап, ғәмәлдә үҙен ҡол рәүешенә
кил тергән Рәсәй империяһы мәнфәғәттәре өсөн күпме ҡан түккән, меңәр лә гән
аҫыл ир�азаматтарын юғалтҡан?! Ҡыҙғанысҡа ҡаршы, уға ғына хас ба ҫал ҡы �
 лыҡ мы, әллә битарафлыҡ һөҙөмтәһеме – 1812 йылғы Ватан һуғышында ҡат  наш �
ҡан бөтә башҡорт полктарының ойошторолоуы, хәрби юлы, яу гир ҙарының ба �
тырлығы, юғалтыуҙары тураһында тикшеренеүҙәр, «бармаҡтан һу рып» түгел, ә
та рихи мәғлүмәттәргә нигеҙләнеп, ныҡлап алып барылмай шикелле, аҡ таптар
бик күп әле.

Күп милләттәштәребеҙ Әнүәр Әсфәндиәровтың «Киске Өфө» гәзитенең «Баш �
 ҡорт ҡамусы» рубрикаһында сыҡҡан «1812 йылғы Ватан һуғышы ор дены ка �
валерҙары» мәҡәләһендә үҙҙәренең ауылдаштарының, бәлки, ту ған дарының да
исе мендәрен күреп, ғорурлыҡ тойғоһо кисергәндер. Ғалимға оло рәхмәт әйтәһе
генә ҡала.

Ғәмле, рухлы һәм заңлы, мөмкинлектәре булған милләттәштәребеҙ Сибай аҡ �
 һа ҡалы Рамаҙан ағай Үтәғоловтан үрнәк алып, был эшкә дәррәү то то нор ҙар, тип
ышанғы килә.

2014 йылда Францияла Рәсәй армияһының Парижды яулап алыу эпо пеяһын
ре конструкциялау планлаштырыла. Унда барасаҡ егеттәребеҙ меҫ кен сүрәтендә
йөрөмәһен, уларға ысын матди ярҙам да ойошторолһон ине. Ил төкөрһә, күл бу �
ла, тигән бит халҡыбыҙ.

Тәлғәт СОЛТАНОВ. 
Сибай ҡалаһы.

Яңыса урын тапты
Ҡыйғы район гәзите редакцияһында хәтһеҙ йылдар хеҙмәт итеп, хаҡлы ялға

сыҡ ҡас, нисек ваҡыт үткәрергә белмәй эс бошоп йөрөгәндә, «Ағиҙел» жур на лы �
ның уҙған быуат аҙаҡтарында нәшер ителгән һандарына юлыҡтым да уларҙы
ҡыҙыҡһынып уҡырға тотондом. Ҡайһы берәүҙәр: «Был кеше бик артта ҡалған
икән», – тип уйлауы ихтимал. Хикмәт унда түгел, сөнки матур әҙәбиәт бер ҡасан
да иҫкермәй. Һәр быуын уны үҙенсә яңыртып уҡый, йә шәйешкә баһа бирә,
фәһем ала. Үткән заманһыҙ киләсәк булмай, тарих тыу май. Дө рөҫөн әйткәндә,
был һандарҙағы һәр әҫәр, шиғыр, хикәйә йөрәгемдә яңыса урын тапты.
Йәшерен�батырын түгел, унда исемләнгән шағирҙар һәм әҙиптәр – мин күреп�
танып белгән шәхестәр. Ғә лим Хисамов, мә ҫәлән, беҙҙең төньяҡ�көнсығыш
төбәктә «Совет Баш ҡорт останы» гә зи тенең үҙ хәбәрсеһе булып эшләп кит кәйне,
хәҙер романдар ижад итә. Орлоғо уңдырышлы тупраҡҡа ятты, кү рәһең. Мин уға
уңыштар теләп ҡа лам.

Нажиә Игеҙйәнова – яҡташыбыҙ, Ҡыйғы районы   Абзай ауылы ҡыҙы, өҫ тә үе �
нә минең уҡыусым да. Танылған шағир Тимер Йосопов та беҙҙең яҡтарҙың
һыуын эсеп үҫкән, шиғриәткә беҙҙең редакция аша үтеп инде. Хәтерҙә, ул тәү ге
шиғырын  «Тимербай Йосопов» имзаһы ме нән яҙғайны. Ул саҡтағы ра йон гә �
зите редакторы Зиннәт ағай Вәлиев: «Шағирҙың исеме ҡатлы�ҡатлы булмай ул»
тип, «бай»ын һыҙып ташланы. Ошо мәл дән башлап шиғриәттә Тимер Йосопов
исемле шағир пәйҙә булды.

Өфөлә КПСС өлкә комитеты курстарында уҡып йөрөгәндә, Тимер Йо со �
повтың Актерҙар йортонда үтәсәк шиғриәт кисәһенә саҡырыу ҡағыҙы бирҙеләр.

Мин унда шатланып барып ултырҙым. Сара матур ғына барған арала залдан
берәү һорай һалды:

– Тимер ағай, шиғырҙы көн дә яҙаһығыҙмы, әллә илһам килгәндәме?
– Ҡустым, шиғыр кирбес түгел, уны көн дә шапылдатмайҙар, – тип яуапланы

ша ғир. (Борон ауыл ерендә кирбесте ағас ҡалыпҡа шапылдатып һуға тор ғай ны �
лар, шуны күҙ уңында тотҡандыр инде.) Отҡор яуаптан һуң залдың алҡыштарға
кү мелгәне әле лә онотолмаған.

Форсат тейгәндә шуны ла әйтәйем: Яныбай Хамматовтың «Иҙел башы» ро ма �
нында күрһәтелгән персонаждар бөтәһе лә тиерлек беҙҙең замандаштар,  улай
ғына ла түгел, Башҡортостандың балҡып янған йондоҙҙары ине. Арыҫ лан Мө бә �
рәков, Заһир Исмәғилев, Рәғиҙә Янбулатова, Мәғәфүр Хис мә туллин һ.б. – ба �
рыһы ла беҙ күреп белгән шәхестәр. Халыҡ театрҙары фес ти вале уҙыр ал дынан
Арыҫ лан ағай Мөбәрәков Ҡыйғы башҡорт  халыҡ театры әҙер ләгән спектаклде
шымартырға, «ҡалыпҡа ултыртырға» килеп йөрөй тор ғайны. Беҙ уның менән
иркен аралашып йәшәнек. Халыҡсанлығы, ябайлығы менән айы рылып тора
ине. Уның ярҙамы менән театр Баязит Бикбайҙың «Ҡар лу ғас» дра маһын сәх нә �
ләш тереп (режиссеры – Мөхтәсим Лоҡманов), Сы уаш стандың баш ҡалаһы Че �
боксарҙа ойошторолған Бөтә Рәсәй фестивалендә уңыш лы сы ғыш яһап, лауреат
исе менә лайыҡ булды. 

Мин заманында оҙон�оҙаҡ йылдар район мәҙәниәт бүлегенә, йәмәғәт
башланғысында мәҙәниәт хеҙмәткәрҙәренең район проф союз ойошмаһына
етәкселек иттем. Сер түгел, ул саҡтарҙа республика кү лә мен дә се ми нарҙар,
айлыҡ курстар, профсоюздың республика комитеты пле нумдары ойош торола
торғайны. Унда яҙыусылар, артистар менән булған осрашыуҙар әле лә
хәтеремдә, ара�тирә ҡыҙыҡ хәлдәр ҙә  килеп сыға торғайны.

Актерҙар йортонда ойошторолған бер осрашыуҙы композитор Заһир Ис мә ғи �
лев үҙе алып барҙы. Тамаша шыма ғына барған бер мәлдә ко ман ди ровканан яңы
ҡай тып төшкән Рафаэль Сафин залға һуңлап, ашыҡ�бошоҡ ки леп инде. Заһир
ағай уны шунда уҡ туҡтатып, һүҙ бирә һалды. Р. Сафин киң итеп тын алды ла
шиғыр уҡырға тотондо, ләкин бер аҙҙан ыҡ�мыҡ итте лә туҡтап ҡалды. Онотто,
ахы рыһы, ә «шпаргалка»һы булмай сыҡты. Аптырағас,  ҡыйын хәлдән сығыу
юлын эҙләне һәм: «Әллә йырлайым микән?» – тине. Эштең ниҙә икәнен һиҙеп
ҡал ған З. Исмәғилев: «Фәни�ил (Ишморатов булһа кәрәк), йәһәт кенә баяныңды
алып сыға һал! Рафаэль, йырлайым, ти бит», – тип ҡысҡырҙы. Баянға эйәреп
йырланған йыр былай матур ғына сыҡты. Дәррәү ҡул саптыҡ.

Р. Сафиндың Ҡыйғыға һуңғы ҡайтыуында уның менән осрашыу район мә ҙә �
ниәт йортонда ойошторолдо. «Ҡыр ҡаҙҙары» шиғырын уҡығанда, һәүәҫкәрҙәр
уны аяғүрә баҫып тыңланы. Ошонан һуң яҡташыбыҙҙы башҡаса күрмәнек. Мәр �
хүм дең кәүҙәһе тыуған тупрағында  ерләнеүен һуңынан ғына ишетеп белдек.
Ауыр тупрағы еңел булһын инде! Иншалла.

Батыр даны юғалмай
Әйткәндәй, журналдарҙы  тешем�тырнағым менән йәбешеп уҡый торғас,

Сәғит Әлибаевтың Бөйөк Еңеүҙең 50 йыллығына арналған «Онотолмаҫ йылдар
шаң дауы» (1995, 4�се һан) исемле яҙмаларына юлыҡтым. Унда Баш ҡорт атлы
дивизияһы яугирҙарының илбаҫар дошманды батырҙарса ҡый ратыуы хаҡында

һүҙ бара. Улар гитлерсыларға, хатта Гитлерҙың үҙенә, тотош  фашизмға полный
Ҡиә мәт көнө тыуҙырҙы, тип яҙа автор. Баҡһаң, унда исемдәре онотолоп барған,
быға тиклем бер ҡайҙа ла телгә алынмаған Ҡыйғы районы яугирҙары ла бар
икән. Һуғышсылар менән бергә ут эсенә  инергә әҙер торған политработниктар
тел гә алына. Ғилемхан Хәсәновтың (Йонос ауылы), Закир Ҡәйүмовтың (Үрге
Ҡый ғы), капитан Хәким Уйыл да нов тың (Туғыҙлы) дошман менән аяуһыҙ алы �
шыу ҙары асыҡланды. 

Ә бына Ислам Рахманғолов (Үрге Ҡыйғы) үткән алыштарҙа ауыр, мөһим
махсус заданиелар үтәй торған булған. Яраланған  командирын алмаштырып,
отделениены тотҡарһыҙ алға әйҙәгән, дошманды яйлы, уңайлы бейек лек тәр ҙән,
тәрән окоптарынан һөрөп сығарып, дивизияның алға табан хәрәкәтен еңе ләйт �
кән.  Ул наградаға ла лайыҡ булған. Ҡыҙғанысҡа ҡаршы, яҡташ та ры быҙға тыу �
ған яҡтарына әйләнеп ҡайтырға насип булмаған, һуғыш яланында ятып ҡал ған �
дар. Ерләнгән төбәктәре генә билдәле, ә исемдәре тарих төп кө лөндә күмелеп
ҡалды. Уларҙың  данлы исемдәрен халыҡҡа ҡайтарыу – эҙәр мән дәрҙең бурысы.

… Бер саҡ шәхси  таксиҙа Силәбе өлкәһе Златоуст ҡалаһына китеп барам. Так �
сист егеттең Ислам Рахманғоловтың ейәне булыуын һиҙенепмелер, һорай һал �
дым.

– Марс, фамилияң нисек әле?
– Рахманғолов, – тип яуаплай таксист.
– Ә бынан күп йылдар элек һуғыш яланында  ятып ҡалған яугир Ислам Рах �

ман ғолов һиңә кем була?
– Олатайым. Ләкин беҙ уның тураһында бер ни ҙә белмәйбеҙ. Атайым да бел �

мәй ине. Олатайым һуғышҡа киткәндә ул тыумай ҡалған...
Ислам Рахманғолов сығышы менән Салауат районы Ахун ауылынан. Ҡыйғы

ҡы ҙы Гөлбаныу Сафина менән өйләнешеп, татыу тормош ҡоралар. Улар ҙың ике
ул дары – Афзал (1932) менән Әзүл (1935) донъяға килә. Кесе ул дары Аданис
1942 йылда, атаһы һәләк булырҙан бер йыл алда, тыуып өлгөрә. Улар ҙың «атай!»
тип өндәшер кешеһе булмауы һис тә ғәжәп түгел, балалыҡ йыл дарын, йәшлеген,
бә хетен һуғыш урланы шул.

Гөлбаныу инәй бик йәшләй тол ҡалып, улдарын ифрат ауыр шарттарҙа үҫ те �
рә, әммә бирешмәй, еңеү хаҡына балаларын аяҡҡа баҫтырҙы. Афзал – трак  тор �
сы, Әзүл менән Аданис водитель һөнәрен үҙләштерҙе. Үҙҙәренә алмашҡа ал ты
бала үҫтерәләр. Шулай итеп, Ислам Рахманғоловтың  ейән дә ре бөгөнгө ауыр  за �
мандарҙа тырышып�тырмашып донъя көтә.

1943 йылдың  ноябрендә һәләк булған кавалерист Ислам Рахманғоловтың
кәү ҙәһе Гомель өлкәһе Волхошинка ауылы эргәһендә ерләнә.

Марсель САБИРЙӘНОВ.
Ҡыйғы районы.

Китаптың исем туйы
Беҙҙең  Әбйәлил – әҙәби ижадҡа маһир, сәсән телле кешеләргә ифрат бай ра �

йон ул. Шуларҙың бөтәһенең иң яҡшы әҫәрҙәренән альманах туплап нәшер ит �
кәндә ниндәй яҡшы булыр ине, тигән фекерҙе өс йыл  элек билдәле ша ғи рыбыҙ
Әс хәл Әхмәт�Хужа әйткәйне. “Йәйғор” әҙәби ойошмаһы был идеяны күтәреп

алып, йыйынтыҡ төҙөү бурысын тағы бер билдәле яҡташыбыҙ Гөлшат Әх мәт ҡу �
жинаға йөкмәтте. Һәм ураулы�мәшәҡәтле юлдар үтеп, был китап, ниһайәт,
ойош  маны үҙ ҡурсауы аҫтына алған  район хакимиәтенең мәғлүмәт бүлеге на �
чальнигы Лениза Сәғәҙиеваның ярҙамы менән Асҡар типографияһында донъя
күрҙе. 

Күптән түгел район үҙәк китапханаһында “Әбйәлил – ул беҙҙең  һөйгән ил”
аль манахының исем туйы менән бергә “Ҡышҡы йәйғор” исемле ҙур шиғриәт
байрамы үтте. Уны китапханасы Рәхимә Мусина ойошторҙо һәм алып барҙы.
Уҡыу залының шығрым тулы булыуы күптәр өсөн был мөһим ваҡиға икәнлеген
һөйләй ине. Лениза Камил ҡыҙының тантаналы тәбрик һүҙҙәре сараны баштан
шатлыҡлы тулҡындарға көйләне. Уның артынса уҡ алып барыусы минән
яңыраҡ яҙған “Әбейҙәргә ни етмәй?” шиғырымды уҡыуымды һораны. Баҡһаң,
бының сәбәбе лә булған икән: “әбейҙәргә лә ижади мөхит, фе керҙәштәр кәрәк”
тип, уртаға 70 – 90 йәшлек инәйҙәр сығып теҙелде. Улар – альманахтың “Сә �
сәндәр ижады” бүлегенә ингән авторҙар икән. Иң ҡыҙығы шунда: инәйҙәр –
Ҡырҙастан Мәфтуха Мусина, Һә йет ҡолдан – Вәсилә Садиҡова, Үтәгәндән –
Хәнифә Әбүбәкерова, Рыҫ ҡу жанан Фа  тима Һибәтова – барыһы ла Үтәгән ауылы
ҡыҙҙары, бер туған булмаһалар ҙа, апай лы�һеңлелеләр. Бувылдар тип аталған
араның ҡыҙҙарына Хоҙай йәл лә мәй сәсәнлек һәләте биргән! Уларҙың тәрән
мәғәнәле ижады күңелдәрҙе әсир итте, айырыуса 87 йәшлек Мәфтуха апайҙың
“Шиғыр яҙа әбейҙәр” тигән шаян шиғырын, Хәнифә апайҙың ошо сәсәндәргә
арнап яҙған йор таҡмаҡтарын тамашасылар алҡышҡа күмде. Инәйҙәрҙең тағы
бер һеңлеһе – Ишкилде ауыл клубы мөдире Мөслимә Мәсәлимова самауыр
менән бейеү бүләк итте.

Гөлшат Әхмәтҡужина үҙенә ҡуйылған бурысҡа яуаплы ҡарап, ауылдар буй �
лап йөрөп йыйып, 67 авторҙың шиғри, прозаик, публицистик әҫәрҙәрен
тупланы. Ул баш һүҙҙә тағы 20 яҡташыбыҙҙы һанап, уларҙың төрлө сәбәптәр ар �
ҡа һында альманахҡа инеүҙән баш тартыуына үкенес белдерә. Бынан тыш, киң
кү ңелле әбйәлилдәр Сәләх Кулибай, Яныбай Хамматов, Сажиҙә Сөләймәнова,
Агиш Ғирфанов кеүек Әбйәлилдә эшләп киткән әҙиптәргә лә, Рамазан Өмөт �
баев, Зиннур Нурғәлин, Ким Әхмәтйәнов, Шакир Бикҡолов, Рәмил Ҡол�Дәүләт
ке үек данлыҡлы яҡташтарыбыҙға ла, Өфөлә йәшәүсе йәш таланттарыбыҙ Гөл �
наз Ҡотоева, Гөлдәр Бүләкбаева�Биргәнова, Гөлнара Хәлфетдинова, Земфира
Әбү шахманова һәм башҡаларға ла китаптан урын бирҙе. Ошо сама шағир�яҙыу �
сылары булған һәм ошондай оло проектҡа тотонған тағы берәй район бармы
икән?! Әллә тағы “нимә сыҡһа ла, шул әбйәлилдәрҙән сығамы”?

Әбйәлилдәр, был альманахтан тыш, һәр береһе айырым китап нәшер итеү ме �
нән дә шөғөлләнә. Һуңғы арала йыйынтыҡтарын ҡулға алып ҡыуанған Мәүлиә
Са фиуллина, Гөлдәр Бүләкбаева, Фатима Һибәтова, Азамат Усманов, Файза Мә �
ғә сүмова, мин үҙем китапханаға бүләк итеп, тыуған яҡты өйрәнеү бүлеге етәк �
сеһе Венера Мәһәҙиева төҙөгән “Автор тәҡдим итә…” күргәҙмәһен тағы ла ту лы �
лан дырҙыҡ. Әйткәндәй, Магнитогорскиҙа йәшәгән Азамат менән Файзаның
шиғырҙары Ҡазанда нәшер ителгән Силәбе әҙиптәренең уртаҡ “Дуслык тир �
мәсендә” йыйынтығына ингәндәр. Һәүәҫкәр композитор ҙа булған А. Ус ма �
новтың яңы йырҙары кисәбеҙҙе тағы йәмләндереп ебәрҙе. 

– Шағирҙар һәр ваҡыт бер�береһенә мохтаж. Үҙе ижад иткән кеше генә
икенсе ижадсыны дөрөҫ аңлай, ялҡмай тыңлай ала. Сөнки улар икеһе лә, башҡа

берәү ҙә булдыра алмағанса,  шиғри һүҙҙең  бәҫен, тәмен тоя белә, – тип дөрөҫ
әйтте Рәхимә Мөхитдин ҡыҙы. Беҙ нәҡ ошондай байрамдарҙа бер�беребеҙҙең
ижады менән танышабыҙ, яңы шиғырҙарын тыңлап кинәнәбеҙ, үҙ�ара кәңәштәр
би решә беләбеҙ. Был юлы  күптән арабыҙҙан юғалып торған йә яңы килеп ҡу �
шыл ған шағирҙар – Мәҙинә Йәғәфәрова, Айһылыу Хәсәнова, Ил гиз Истамғәлин,
Мәү лиә Сафиуллина, Нуриҙә Илһамова, Рәйес Бат та ловтар һүҙ алыуы ҡы уа �
ныслы булды. Рәйестең төпкөл ауылдан инвалид ко ляскаһында килеп етеүен
геройлыҡҡа тиңләргә булыр ине.

Альманах оҙаҡ эшләнде. Ҡайһы берәүҙәр, уны күрә алмай, арабыҙҙан китеп
барҙы. Апайлы�һеңлеле Хәлилдән Маһинур Дәүләтҡолова менән Ба йым дан Рим �
ма Таһирова тураһында бер туғандары Роза Таһированың хә тирәләрен тың лап,
мәрхүмәләрҙе иҫкә алып киттек. Шиғырҙарына үҙе көйҙәр яҙған Маһинур
апайҙың улы Хәлил Зиянбирҙин, ейәндәре  баш ҡа рыуында йыр ҙар тыңланыҡ.
Шу лай уҡ алдараҡ вафат булған “йәйғорсылар” Мө  нирә Ка шапова, Роберт Ғим �
ранов, Мазафар Абдуллин, Булат Мө лө ковтарҙың әҫәр ҙәре лә йыйынтыҡта ла �
йыҡлы урын алһын өсөн тырышҡан  тормош ип тәш тәре, туғандары ихтирамға
ла йыҡ.

Сараны ойоштороусылар альманахты нәшер иткән типография кол лек тивын
да (етәксеһе – Рәсимә Мостафина) саҡырып отто. Берҙән, 550 битлек был ифрат
ҡа лын китапты бер ниндәй автоматикаһыҙ, ҡул көсө менән эшләп ул тырған
ҡыҙҙарҙың үҙҙәренә төбәп рәхмәт һүҙҙәребеҙҙе еткерә, бүләгебеҙҙе бирә алыу
мөмкинлеге булһа, икенсенән, улар төпкөл ҡараңғы бүлмәлә бәлә кәй генә эш
хаҡына ниндәй сауаплы, кешеләр өсөн шатлыҡлы эш башҡарып ул тырыуҙарын
аңланылар.

Кисәнең аҙағында һуңғы осорҙа етәксеһеҙ ҡалған “йәйғорҙар” бер та уыш тан
ойош маны етәкләүҙе ике тиҫтә йыл самаһы район гәзитендә “Йәйғор” әҙә би
битен алып барған, һәр береһенең ижадын үҙенең биш бармағы кеүек белгән
Рәхимә Мусинаға ышанып тапшырҙылар. Китапханала директор ва зифаһында
яңы эш башлаған Илүзә Шәйәхмәтова әҙиптәрҙе дуҫлыҡты өҙ мәҫ кә, әҙәби
сараларҙа әүҙем ҡатнашырға саҡырҙы.

Флүрә НИЗАМОВА.
Әбйәлил районы, Хәлил ауылы. 

«Хәтер күпере» яраларҙы  яңыртты
Шағирә Әлфиә Әсәҙуллинаның «Ағиҙел» журналында (5�се һан, 2012 йыл)

баҫылған «Хәтер күпере» поэмаһын уҡығандан һуң, әҫәрҙән айырыла алмай,
оҙаҡ уйланып ултырҙым. Ул үҙенең  ҡартатайы тураһында ғына түгел, минең
олатайым тураһында ла яҙған, тигән фекергә килдем. Минең олатайым да
һуғыштың тәү көнөнән үк һуғышҡа  алынып, 1942 йылда яраланып ҡайтҡан. Ә
бер аҙ һауыҡҡас, үҙе теләп яңынан һуғышҡа китә һәм Курск дуғаһында һәләк
була. Минең өләсәйем дә олатайымды ғүмер буйы көттө. Шағирә әҫә рендә
донъялағы иң ҡәһәрле, иң ҡан ҡойғос, мәрхәмәтһеҙ һуғыш ту ра һында, үҙе
шунда ҡатнашҡан кеше һымаҡ итеп, ундағы ваҡиғаларҙы бермә�бер һүрәтләй.
Улай ғына ла түгел,  ул милли геройыбыҙ Шайморатов генерал ди ви зияһының
батырлыҡтарын да уҡыусыны ышандырырлыҡ итеп тасуирлай алған. Шулай уҡ

поэмала тарихи ваҡиғалар, колхоз төҙөү йыл дары, һуғышҡа тиклемге ауыл хәл �
дә ре, кеше яҙмыштары оҫта һүрәтләнгән. Ша ғирә ҡәһәрле һуғыш михнәттәрен,
уның миллиондарса ҡор бандарын, емерелгән яҙ мыш тарҙы, фашизмды иҫкә тө �
шөрөп кенә ҡалмай, киләһе быуынды был хаҡта бер ҡа сан да онотмаҫҡа са �
ҡыра. Шул уҡ ваҡытта беҙҙең хәҙерге тормоштоң тағы ла ғәмһеҙерәк булыуы,
аҡса, байлыҡ артынан ҡыуыусы кешеләрҙең тормош ҡиммәттәрен бер тингә лә
ҡуй май яуызлыҡтар ҡылыуы, битарафлыҡ йәнәш булыуы тураһында һәм мә беҙ �
ҙе иҫкәртә:

Ғүмер буйы аңлай алмам
Һуғыш көҫәүселәрҙе.
Бер�береһенә асыу һаҡлап,
Юҡҡа үсәүселәрҙе.
Тыныслыҡҡа тынғылыҡ юҡ.
Тыныслыҡмы тын ҡура?
Әлләме «ҡалын кеҫәләр»
Мәкерле «уйын» ҡора?!
Ата�баба яулағандың
Ҡиммәте мәллә кәмей?!
Донъябыҙҙы баҫып бара
Наркомания, хәмер...
Тәмәкене борлаталар
Завод мөрйәһе төҫлө.
Кеше үҙенә туҡтауһыҙ
Ҡәбер ҡаҙыған төҫлө...

Ғөмүмән, бындай ҙур темаларҙы үҙенә һыйҙырған әҫәрҙе поэма�эпопея тип
атарға ла булыр ине.

Әлфиә Әсәҙуллина беҙҙең быуын яҙыусылары араһында тәүгеләрҙән булып
һуғыш, тыныслыҡ темаларын күтәргән күләмле әҫәр ижад иткән. Ул минең
һымаҡ үткән быуат уҡыусыһы өсөн дә, хәҙерге мәктәп уҡыусылары өсөн дә,
киләһе быуындар өсөн дә хәтерҙә мәңгелеккә уйылып ҡалырлыҡ, һәр кемде
уйландырырлыҡ, илатырлыҡ һәм киләсәккә ышаныс уятырлыҡ тәрбиәүи
әһәмиәтле поэма яҙырға тәүәккәлләгән икән, быға ысын йөрәктән һөйөнөргә
һәм ҡәләмдәшкә уңыштар теләргә генә ҡала.

Римма ҒӘЛИМОВА.
Стәрлетамаҡ ҡалаһы.

Асҡында – әҙәбиәт көндәре
Асҡын районында Яҙыусылар берлеге

рә йесе урынбаҫары Ф. Ғөбәйҙуллина етәк   �
селегендә  бер төркөм ҡәләм оҫ та ла ры
Башҡорт әҙәбиәте көндәре уҙ ғар ҙы.
Яҙыусыларҙы район сигендә үк ик мәк�тоҙ
менән ҡаршы алдылар.

Район хакимиәте башлығы Фларит Ус �
манов ҡабул итеп, делегацияны тө бәк тең
тарихы, бөгөнгөһө һәм ки ләсәккә план �
дары менән та ныш тырғас, яҙыу сы лар өс
төркөмгә бүленеп, ауылдарға та рал ды.

Фәрзәнә Ғөбәйҙуллина, Ринат Камал,
Фә ниә Ғәбиҙуллиналар Ҡарткиҫәк, Сол та �
най, Упҡанкүл, Петропавловка, Ҡый ғаҙы,
ә Ҡәҙим Аралбай, Дилә Булгакова, Зө  фәр
Вәлит һәм Айгиз Баймөхәмәтов Иҫке
Ҡаҙансы, Мөтәүбаш, Ҡыш лау йыл ға, Ба �
ҙансат, Яңы Ҡаҙансы, Ирек Кин йә бу латов,
Рәшит Шәкүр, Әнисә Таһирова, Мө хәммәт
Закировтар төркөмө Та баҫ  ҡы та маҡ, Үр �
шиҙе, Солтанбәк, Үр ми яҙ, Күбияҙ  ауыл �
дарына һәм 1�се Асҡын ур та мәктәбе
уҡыусылары янына йү нәлде.

Әҙиптәр, яҙғы каникул осоро булыуға
ҡа рамаҫтан, мәктәптәрҙә, кисен ауыл
клубтарында сығыш яһаны. Һәр урында
яҙыусыларҙы ихлас ҡаршыланылар, ҡай �
ҙа ла осрашыуҙар мәктәп уҡыу сы ла �
рының, һәүәҫкәр артистарҙың но мер ҙары
менән аралаш барҙы.

Өсөнсө көндө Өфө ҡунаҡтары 1�се урта
мәктәптә «Һаумы, әкиәт!» бай ра мында,
«Ва силек» балалар баҡсаһында, 2�се урта
мәктәптә әҙәби кисәләр уҙ ғар ҙы, район
баш ҡорттары ҡоролтайының  Та нып һәм
Ба лыҡсы ырыуҙары йыйынында ла ил �
һам лы  һүҙ әйтте.

Драматургтың ижад кисәһе
Дүртөйлөнөң Мәҙәниәт һәм техника

һа  райында драматург, прозаик, һәүәҫ �

кәр композитор Мөҙәрис Мөси фул лин �
дың ижад кисәһе уҙҙы. Әҙипте район ха �
ки  миәте башлығы Р. Хәйруллин, «Тул �
ҡын» әҙәби берекмәһе  етәксеһе Р. Ха фи �
зов, ҡала һәм райондың уч реж де ние ла �
ры, йәмәғәт ойошмалары вәкилдәре,
Өфө нән – БР Яҙыусылар берлеге ида ра �
һы нан Ф. Ғөбәйҙуллина, «Ағиҙел» жур �
на лы редакцияһынан С. Шәрипов, БДУ
про фессоры Т. Килмөхәмәтов ҡот ланы.
Бай  рамды М. Мөсифуллиндың йыр�көй �
ҙә ре, уның күп яҡлы ижад био гра фия �
һын сағылдырған телекадрҙар биҙәне,
сәх нә әҫәрҙәренән өҙөктәр уйналды.  

Китапханалағы осрашыуҙар
Зәки Вәлиди исемендәге Республика

мил  ли китапханаһында яҙыусылар ме �
нән осрашыуҙар йыш була.

Яңыраҡ Яҙыусылар союзы идараһы рә �
йесе Риф Тойғонов, шағирҙар Ирек Кин �
йә булатов, Рәмил Йәнбәк һәм Сергей
Яна  ки менән әҙәби кисә уҙғарылды. Ос �
рашыуҙа ҡала китапханалары хеҙ мәт �
кәр  ҙәре әүҙем ҡатнашты. Прозаиктар
Әмир Әминевтың, йәнә Сабир Шә ри пов �
тың ижад кисәләре лә  илһамлы ойош то �
ролдо. 

Хәтер кисәләре
Башҡортостан Яҙыусылар берлегендә

ара быҙҙан иртә киткән билдәле шағир
Марис Нәзировтың хәтер кисәһе уҙ ға �
рылды. Сараны идара  рәйесе Риф Той ғо �
нов асып, М. Нәзировтың шиғриәттә һәм
йәмәғәт тормошонда яҡты эҙ ҡал ды рыуы
хаҡында һөйләне. Ә филология фән дәре
док торы, профессор Рәйеф Әми  ров, ша �
ғирҙар Марат Кәримов, Ирек Кин  йә бу ла �
тов, Мөхәммәт Закиров,  «Ми раҫ»  (Татар �
стан) журналының баш мө хәр  рире Ил �
фаҡ Иб  раһимов, композитор Алик

Әҙәби'мәҙәни  мөхит



Лоҡма нов, «Башҡортостан» радиоте ле �
ком  па ния һы хеҙ  мәт кәре Хәлисә Мө хә мә �
ҙи ева, «Ки  тап» нәш  риәте мө хәр рире Гөл �
шат Аб дул лина һәм баш ҡалар мәр  хүм ҡә �
ләм дәшебеҙ ха ҡын да йылы хә ти рәләр
менән уртаҡ лашты. Шулай уҡ саҡ  ма ғош �
тар – район гәзите мөхәррире Фә  нис
Әмир ха нов һүҙ алды, сәхнә оҫ та ла ры Лу �
и за Иш  мо ра то ва, Гөлзәмиә Сит ди ҡо ва,
Ил  мира Сә лә хова, Фи дан Бик мур зин һ.б.
М. Нә зиров ши ғыр ҙарына йыр  ҙар баш �
ҡарҙы.

***
Башҡортостан Яҙыусылар йортоноң

кон  ференц�залында  күренекле урыҫ ша �
ғиры, «Бельские прос торы» жур на лы �
ның беренсе мө хәррире Юрий Ан дриа �
новтың (ты уы уы на 60 йыл тулыу ай ҡан �
лы) тор мо шона һәм ижадына арналған
хә тер ки сә һе уҙҙы.

Кисәлә шағирҙың бик күп ҡә ләм дәш тәре
һәм хеҙмәттәштәре: Ҡ. Арал бай,  Н. Гра  хов,
Ә. Әминев, К. Йы һан шин, И. Кин йә бу ла �
тов, Т. Ғәниева, А. До ку ча е ва, С. Чураева,
С. Янаки һәм баш ҡа лар һүҙ әйт те.  

Улар шағирҙың әҙәби мираҫына юғары
ба һа биреп, артабан уның һайланма әҫәр   �
ҙәрен һәм уның хаҡында иҫтәлектәр ки �
 табын сығарыу хаҡында тәҡдимдәр яһаны.

Һуңынан мәрхүмдең ҡатыны Мария
Алек сандровна, ҡыҙы Анастасия  яҙыу �
сы ларға оло рәхмәт белдерҙе, Яҙыусылар
бер  леге идараһы рәйесе Риф Тойғонов
уларға сәскәләр гөлләмәһе бүләк итте.
Юби  лей сараһын шағирә Фәрзәнә Ғө �
бәй ҙуллина  алып  барҙы.

Йыр тамашаһы
Хөсәйен Әхмәтов исемендәге Башҡорт

дәү  ләт филармонияһында Башҡор тос тан �
дың атҡаҙанған артисы Сәйҙә Иль я со  ва �
ның, нигеҙҙә, башҡорт халыҡ йыр ҙа рын
башҡарған ижад тамашаһы бул ды.

Кисәлә шағирҙар Ирек Кинйәбулатов,
Гөл  фиә Юнысова, йырсының остаздары
Флү  рә Килдейәрова, Елена Мороз, йә ше �
рәк быуын сәхнә оҫталары Урал Мор та зин,
Миңлеғәфүр Зәйнетдинов, Әлфиә Кә ли   �

 муллина, Гүзәл Үмәрғәлина, Эль ми ра Юл     �
дашева, Рәмил Ғәйзуллин етәк се ле ген  дәге
республиканың халыҡ му зыка ҡо   ралдары
милли оркестры сы ғыш яһаны.

Дәүләт флагы – вулкан һыртында!
Күренекле яҙыусы, сәйәхәтсе Ка мил

Йыһаншин  Көньяҡ Американан йө  рөп
ҡайтты:ул Аргентиналағы Аконкагуа
вул канына күтәрелде.  Донъялағы иң бе �
йек вулкан ул Аконкагуа. Өфө эш ҡы уа ры
Эмиль Жда нов менән улар Ар ген  тина
менән Чи лиҙы тоташтырған ав тот рас са �
нан баш лай сәфәрҙәрен. Тау ҡыр  лас та �
рынан ике та бан ғына һы йыр лыҡ утыҙ
саҡ рым ара ны  өс мулға әй бер ҙәрен арт �
маҡ лап уҙа лар. Сәфәрҙә улар  ҙы  аҡ
шторм ҡар шы лай. Биш мең ме трҙан
бейектәрәк  кис лород әҙәйә, ун биш гра �
дус лы һы уыҡ тар ыҙа лата. Вул кандың тү �
мә ләсенә ар ты лыр ҙан алда өс тәүлек ҡар
ҡаплаған  па лат ка ла көн күрәләр... 

Интуристарҙың сәфәре нәҡ Сыбаркүл
ме  теориты донъя шаулатҡан ваҡытта
уҙа. «Ар  гентина кешеләре рес пуб ли ка �
быҙҙы, Өфө нө юҫыҡлап белмәйҙәр, бары
тик Урал ды ғына картанан та ный ҙар, –
ти  ҡә ләм дәшебеҙ. – Әл бит тә, мин уларға
Баш   ҡор  тостаныбыҙ, баш ҡа лабыҙ ха �
ҡын да һөйләнем. База ла ге рында иһә
ҙур ба ғанаға бик күп эре ҡа лаларҙың
исе ме яҙыл ған таҡтасыҡтар ҡа ғыл ғай �
ны, шулар эр гәһенә «Өфө» ти гән күр һәт �
кес бер кет тем, вул кан һыр  тына Баш �
ҡортостан Рес пуб ли ка һының дәүләт
флагын ҡа ҙа ным!»

Ҡотлайбыҙ!
Башҡортостан Республикаһы Пре зи �

ден  ты Указына ярашлы, балалар һәм үҫ �
мерҙәр өсөн әҙәбиәт һәм сәнғәт өл кә �
һендәге Һәҙиә Дәүләтшина исемендәге
дәү ләт премияһы «Һайланма әҫәрҙәр, II
том» китабы өсөн яҙыусы ӘЛИБАЕВ Са 8
фу ан Әфтәх улына (Сафуан ӘЛИ БАЙ 8
ҒА) би релде.

Оҙаҡ йылдар «Ағиҙел» журналы ре дак �
цияһында бергә эшләгән ҡә ләм дә ше беҙ �
ҙе оло наградаға лайыҡ булыуы ай ҡанлы
ихлас күңелдән тәбрикләйбеҙ!

